
Matius

1 1 Men krombot Yesus Kristus bi amui. Yesus
Kristus bi amui dik yo mo yeraja Daud. Daud waii
bi amui mo Abraham. Yesus Kristus bi amui kadit
Abraham sor kom mo yeraja Daud anare:

2 Abraham nyim, Abraham waii pe Isak, Isak waii
pe Yakub, Yakub waii pe Yehuda si bi nji, Yehuda
walii pe Peres si Zerah (gato bi im mo Tamar), Peres
waii pe Hezron, Hezron waii pe Ram, Ram waii pe
Aminadab, Aminadab waii pe Nahason, Nahason waii
pe Salmon, Salmon waii pe Boas (gato bi im mo
Rahab), Boas waii pe Obet (gato bi im mo Rut), Obet
waii pe Isai, Isai waii pe yeraja Daud.

3(1:2)

4(1:2)

>(1:2)

6 Kadit yeraja Daud kem mo bur ré mu kom mo
kam gato ye Babel but ye Israel ne sino tepsu an bi
pakwerut, Yesus Kristus bi amui gum anare: Yeraja
Daud pe Salomo (gato bi im mo Uria bi nggonna),
Salomo waii pe Rehabeam, Rehabeam waii pe Abia,
Abia waii pe Asa, Asa waii pe Yosafat, Yosafat waii
pe Yoram, Yoram waii pe Uzia, Uzia waii pe Yotam,
Yotam waii pe Ahas, Ahas waii pe Hizkia, Hizkia waii
pe Manasye, Manasye waii pe Amon, Amon waii pe
Yosia, Yosia waii pe Yekhonya si bi nji.

7(1:6)

8(1:6)

9(1:6)

10(1:6)

11(1:6)

12 Kadit kam gato ye Babel but ye Israel mu kom mo
kam gato Maria kem su Yefun Yesus, Yesus Kristus
bi amui anare: Yekhonya, Yekhonya waii pe Sealtiel,
Sealtiel waii pe Zerubabel, Zerubabel waii pe Abihud,
Abihud waii pe Elyakim, Elyakim waii pe Azur, Azur
waii pe Zadok, Zadok waii pe Akhim, Akhim waii pe
Eliud, Eliud waii pe Eleazar, Eleazar waii pe Matan,
Matan waii pe Yakub, Yakub waii pe Yusuf, gato kra
Maria. Maria gare anato kem su Yesus gato ye kendo
gum do, Kristus.

13(1:12)

14(1:12)

15(1:12)

16(1:12)

17 Sane kadit Abraham mu kom mo yeraja Daud,
Abraham pe bi pa, gato gum do, Isak or o Isak waii
pe bi pa gato gum do Yakub, or o Yakub waii pe bi
pa-i, or o bi pa-i waii pe o si bi pa-i waii pe o, sane
sane sor kom mo wam musyu dik sop at. Sane dom
kadit Daud mu kom mo kam gato ye Babel but ye
Israel, Daud pe bi pa-i gato waii pe bi pa-i ne wam
musyu dik sop at dom. Sane o, kadit kam gato ye
Babel but ye Israel mu kom mo kam gato Maria kem
su Yesus Kristus, ye ku bi pa gato ku bi pa-i ne wam
musyu dik sop at dom.

18 3j krom sukdu subot Maria kem su Yesus Kristus.
Yusuf nggorwa Maria nyim wé re, wo an we yo kra
nde td, Maria syimfar re. Yefun Allah Gen anato ben
Maria syimfar ne.

19Yusuf ré ye gato ben sukndo tepsu Yefun mit.
An bariwa an ben Maria damen mo yé mwa gwem,

sane an nut do, an sombok Maria wé, wo an yo kibot
sukdu ne i-ke rer wa ye yi jam nde.

20 Yysuf nutbot os yo wa an sombok Maria wé sa,
an semda ku Yefun bi malaikat ge dik yo. Malaikat ne
ki nai an do, "Yusuf, nan bi amui mo Daud, nan nyu
nde, nan kra su Maria sor, we Pa gato Maria syimfar
su ne anato ma kadit Yefun Allah Gen.

21 Bere Maria kem su pa yebris, orete nan kendo pa
ne gum do Yesus, we Pa ne ma mo bur ré wa 6s An
bi nje-i. Bere An tepsu suktot wa tot sukibit gato An
bi yetuge-i ben ne wé re."

225yk mwa ré ye benbot subere suktaru gato Yefun
tarubot yenabi ne bor. Yenabi ne ki do,

23"Nggonnak ge dik yo gato sem su yebris mo nde,
bere syimfar, orete nggon ne kem su pa yebris. Pa
ne bere ye kendo gum do, Imanuel." (Imanuel bi
sukjimnut do, "Yefun Allah sisu men kem sino.")

24 Sane tepsu gato Yusuf sun an benbot suk gato
Yefun bi malaikat ki nai an ne. An gwat Maria mu mo
an bi nu tepsu an bi nggon kra.

25 An we kra pe, sarewo Maria kem su pa nde to,
Yusuf si Maria yo sem su yu nde té. Maria kem su Pa
ne, orete Yusuf kendo Pa ne gum do Yesus.

1Yenggras Herodes gum yeraja mo bur Yudea

sa, Maria kem su Yefun Yesus mo kota Betlehem
mo bur Yudea ne. Maria kem su Pa, orete yepasye
ge bok yo gato watbot bi ma kadit nobu nim ma mo
kota Yerusalem.

2Yepasye ne ma ndobot do, "Pa gato ye pe tepsu
yeraja wa ye Yahudi ana u ne? Men me bi be bor mo
gu nim ne anato men jam do, ye pe yeraja be dik yo
ma mo bur ré re, sane men ma wa men som Pa ne
et."

3Yeraja Herodes jam sukdu ne sa, an kwabom dek
ndo nde. Yeraja si y¢é mwa ne mo kota Yerusalem
kwabom dek sino.

4Sane Herodes kendo yekwest mo Yefun Allah bi
nu Si yeguru agama mwa ne sino sum, ete Herodes
ndobot yé ne do, "Kristus gato Yefun Allah tom do,
bere An syogat ma mo bur ré wa nai men yetu kadit
sukye ete jowa men ne te, bere bi im kem su Pa ne
mo u ne?"

>Yé ne ki do, "Kristus ne bi im bere kem su Pa ne
mo kota Betlehem mo bur Yudea, we yenabi dik yo
krombot suktaru gato Yefun Allah ki, sare do,

6'Kota Betlehem mo bur Yudea, yepasye mo bur
Yudea jam do, nan sa, kota gato yé bes gum kok;
we bere Yekwesu dik yo ma kadit nan. Yekwesu ne
bere mewa Ji bi nje-i, gato sok mo yewis ye Israel ne
tepsu ye mewa domba sisu ndo." "

7Sane Herodes kendo yepasye gato ma kadit nobu
nim ne dakai ma ku an wadigan, ye yi jam nde.
Herodes ndobot yepasye ne do, "Bi ne ketke bor su
kam ot ne?" Yepasye ne ki sukdu ne nai Herodes jam
re.

8 Orete Herodes syogat yepasye ne mu mo
Betlehem, an ki do, "Nin mu watbot pe ne sane sor
nin ku Pa ne et. Nin do ku Pa ne it yo, nin ma ki
napyo nai ji jam subere ji waii mu mone, ete ji som
Pa ne dom."

9Yeraja ki sukdu ne, orete yepasye ne mu. Yepasye
ne me bi gato an me it kadit nobu nim suga nyim
neya kok mone. Bi ne mu nyim mo an gwem, ete bi
ne kem ti ri tepsu nu gato Pa kem mone.

10 An me bi mone sa, an mit iwa wai o re.

11 An sok mo nu mit sa, an ku Pa ne si Pa bi im gato
Maria. An ku Pa ne, or 4n tu 4n umsu, orete 4n som
pa ne. Sane an nai suk gato bi sugum sye sato emas
e, kemenyan sisu mur ete syo wa Pa.

12 An som Pa su suk ne, orete an satu mu mo an
bi bur-i, an yo mu ku Herodes o nde, we an semda
ku Yefun Allah, ete Yefun Allah duyawa an mu ku
Herodes. Sane an muket os yi yo tara re.

13Yepasye gato watbot bi ne mu wé, orete Yusuf
semda ku Yefun bi malaikat dik yo. Malaikat ne ki do,
"Bere Herodes meret Pa wa an gu Pa ne kwop wé,
sane nan sun, nan gwat Pa si bi im titi mu mo bur
Mesir kadit. Nin sino kem mone sane sor ji ki sukdu
nai nan o et."

14Sane Yusuf sun, an gwat Pa si bi im mu, an we si
Pa titi mu mo bur Mesir su noru miten.

15An we si Pa kem mone sane sor Herodes kwop.
Sane suktaru gato Yefun Allah tarubot yenabi ne bor
re. Suktaru gato bor, ye krom sare do, "Ji kendo Ji bi
Pa mu kadit bur Mesir."

16 Herodes jam do, yepasye ne ben kidar an sa, an
maskwa ndo nde. An syogat an bi yesukmise mu gu
pa yebris gato kaim sye tepsu kom mo tahun we mu
bur mo kota Betlehem si nat wairi wa kota ne sino
kwop wé. Herodes jam sukdu subot bi kam gato bi
dik yo it mone kadit yepasye bok ne, sane Herodes
gu pa yebris mwa ne we re.

17 Sane mone, sukdu gato yenabi Yermia ki ne bor
re. Yermia bi sukdu subot Rahel bi dat gato ye gu
kwop mo Betlehem ré do,

18"ye jam yé yo wo mo kota Rama. Mone yé wo,
yé nderku yé bi pa ndo nde. Rahel wo nderku bi pa.

Rahel bariwa yé bidek mom re, we mom bi pa kwop
orre."

19Herodes kwop, orete mo bur Mesir Yusuf semda
ku Yefun bi malaikat dik yo.

20 Malaikat ne ki do, "Yé gato werwa gu nan bi Pa
kwop wé ne, an dakai kwop re, sane nan sun, nan
gwat Pa si bi im satu mu mo bur Israel."

21 Sane Yusuf sun, an gwat Pa si bi im satu mu mo
bur Israel.

22 Sarewo Yusuf jam sukdu do, Herodes bi pa gato
gum do Arkelaus, ye bes tepsu yeraja mo bur Yudea
win an bi ai sa, Yusuf nyuwa mu mone. An semda
ku malaikat dik yo o, ete malaikat ne ki nai an do,
"Nan mu mo bur Yudea nde," sane Yusuf mu mo bur
Galilea kadit.

23Yusuf si an bi rus kem mo kota gato gum do
Nazaret. Sane sukdu gato yenabi ki subot Pa ne bor
mone. Yenabi ki do, "Bere ye kendo Pa ne do, An ye
Nazaret."

1 Orete Yohanes gato ras nje mo syur ne mu
mo pe gato kwe yo kom mo nde mo bur Yudea.
Yohanes duno nje mone.

2 An ki do, "Yefun Allah ma jowa nin tepsu nin bi
Yekwesu it anare! Sane nin kwet kadit sukibit gato
nin ben ne, nin jammo Yefun Allah et."

3Yenabi gato gum do Yesaya anato krom sukdu
subot Yohanes ré. Yesaya krom do, "Mo pe gato kwe
yo kom mo nde, ye yo saiye do, 'Men fro os gato ndo
wa Yefun, men bi Yekwesu ne se! Men duk os wa An
muket se!' "

4Yohanes it san gato ye jom kadit unta go. An far
an jakuke su suge da det yo. Yohanes bi sugit-i gato
an git kamdik-kamdik anato yoi si for rom.

>Ye Yerusalem si yé mo bur Yudea sisu yé mo pe
gato karowa Syur Yordan ne sino ma wa syaretwa
sukdu gato Yohanes ki ne.

6Yé gato rek sukibit gato an ben ne nai Yohanes sa,
Yohanes ras yé ne mo Syur Yordan.

’Ye Farisi si ye Saduki mwa ma mo Yohanes wa
Yohanes ras an mo syur, sarewo Yohanes me an
ma sa, Yohanes ki do, "Nin yé gato kidar suk nggi,
nin tepsu kwis jan, nin nut do, nin ma wa ji ras nin
mo syur, bere ds nin titi fro kadit Yefun Allah bi
sukmaskwa mo sukibit gato nin ben ne bado? Sane
nde, nin kwet kadit sukibit gato nin ben ne dom et.

8Nin ben suk gato ndo sor, subere ye jam do,
sangge, nin kwet kadit sukibit gato nin ben ne it.

9Nin nut do, nin bi amui mo Abraham Ji ki sare do,
Yefun Allah nggiwa ben jok bok ré tepsu Abraham bi
dat-i. Sane nin dom tepsu Abraham bi dat-i, bere yo
0s nin nde.

10Wo nin ré tepsu kwe gato yo bo ndo nde. Su ré
yo, Yefun Allah fro bi mbam wa gwa kwe gato sane
wé, Yefun Allah gwa mo i-brot kai. Yefun Allah fro wa
syo sukye nai ye gato yo kwet nde, tepsu ye gwa
kwe gato yo bo nde ne, orete ye syo bot git wé re.

11 3j anato ras nje mo syur tepsu bi sukjimnut do, ye
ne kwet kadit os ibit it. Wo bere Ye yo gato gum kok
sye wai kadit ji waii ma bori. Ji gum yo tep wa ji jom
An bi sepatu nde. Ji gum wok teker mu bur ware.
Ye gato gum kok sye wai kadit ji ne, bere An syogat
Yefun Allah Gen bok nggwa mo nin, ben sato An ras
nin mo Yefun Allah Gen, tepsu An ras nin mo bot.

12 An fro nggwa wa An wat yé gato ben sukndo
kadit yé gato ben sukibit, tepsu ye gato ben nggwe
wat sugit dor kadit sukkwik. Sugit ne An grem mo pe

gato ndo, wo sukkwik ne An syo bot git wé, mo bot
gato yo te mo nde."

13Orete Yefun Yesus ma kadit bur Galilea mu mo
Syur Yordan. Mone Yefun Yesus ma ku Yohanes, ete
kiwa Yohanes ras An mo syur.

14Sarewo Yohanes duyawa Yefun Yesus. Yohanes
ki do, "Mban! Nan ana ras ji mo syur sa. Wo Nan ma
wa ji ras Nan mo syur wa suma ne?"

15Sarewo Yefun Yesus ki do, "Nan ras Ji sor. Nan
ras Ji, we Yefun Allah mit iwa nan ben sane." Sane
Yohanes ras Yefun Yesus mo syur.

16 Yohanes ras Yefun Yesus mo syur, orete Yefun
Yesus mu nden kadit syur. Yefun Yesus mu nden sa,
gu ben sato det, ete An me Yefun Allah Gen is ma su
kaim sato ndabu ete tom mo An.

17 Orete yé mwa ne jam Yefun Allah ki sukdu kadit
gu nim ne sare do, "Ji dakai bi Gan anare. Ji bi
sukjimnut sye kas subot An. Ji mit iwa An ndo nde."
4 1Yohanes ras Yefun Yesus mo syur, orete Yefun

Allah Gen gwat Yefun Yesus mu mo pe gato kwe
yo kom mo nde, subere mone biris bi yekwesu meret
os wa Yefun Yesus subere Yefun Yesus ben suk siri
kadit Yefun Allah bi os-i mone.

2Yefun Yesus yo git sugit mo nde sor kom mo kam
musyu at rek, sane Yefun Yesus on de ndo nde.

3 Sugane biris bi yekwesu ne ma ku Yefun Yesus,
ete ki nai do, "Nan tepsu Yefun Allah bi Gan sangge it
yo, Nan syogat jok mwa ré tepsu roti wa Nan git et."

4Sarewo Yefun Yesus ki do, "Mo Yefun Allah bi
sukdu, ye krom do: Men yetu git sugit sor, bere men
yo kem ndo nde, wo men grem Yefun Allah bi sukdu
mwa ne sino kem pe mo men mit, sane sa, bere men
kem ndo."

> Orete biris bi yekwesu ne gwat Yefun Yesus mu
mo kota gato Yefun Allah fro dor wa An dakai. Kota
ne gum do Yerusalem. Biris bi yekwesu ne grem
Yefun Yesus ti kok mo Yefun Allah bi nu yu,

6ete an ki nai Yefun Yesus do, "Nan anato tepsu
Yefun Allah bi Gan sangge it yo, Nan bare Nan nggwa
mu bur et, we ye krom mo Yefun Allah bi sukdu do,
'Yefun Allah syogat An bi malaikat mewa Nan. Bere
malaikat ne bes an syim wa bur wa Nan, subere jok
yo wai Nan gwes nde." "

7Yefun Yesus ki do, "Mo Yefun Allah bi sukdu, ye
krom o do, 'Men werwa men bi Yekwesu Yefun Allah
kadum An bi suktinggi daret nde." "

80r o biris bi yekwesu ne gwat Yefun Yesus mu mo
banbo gato kok wai, ete an kadum pe mwa gato ndo
mo bur ré nai Yefun me o re.

9 Ete biris bi yekwesu ki nai Yefun Yesus do, "Nan
tu Nan umsu, Nan bes ji gum kok it yo, bere ji syo
suk mwa ré nai Nan."

10Yefun Yesus ki do, "Biris bi yekwesu, nan mu
kadit Ji tom, we mo Yefun Allah bi sukdu, ye krom o
do, 'Men bes men bi Yekwesu Yefun Allah ne gum
kok et, men ben An bi suk-i sor." "

11 Kom mo rut, biris bi yekwesu ne mu kadit Yefun
Yesus, ete malaikat bok yo ma mewa An.

12 yefun Yesus jam yé but Yohanes, ete bok an mo
sel sa, Yefun Yesus satu mu mo bur Galilea.

13yefun Yesus mu kadit kota Nazaret, ete An mu
kem mo kota Kapernaum mo Em Galilea de mo
Zebulon si Naftali bi bur det-i.

14 An mu kem mone anato yenabi Yesaya bi sukdu-i
bor re. Yesaya ki do,

15"ye gato kem mo Zebulon si Naftali bi bur det-i,
mo 0s gato mu mo em, mo Syur Yordan tak deta, mo
bur Galilea, yewis yi bi pe-i,

16ye gato kem mo ndendu mone bere me sukru
sye. Ye gato kem mone ben sato kwop, we an jam
nde Yefun. Bere sukru ne ma kadum os gato ndo."

17 Kadit kam gato Yefun Yesus mu kem mo kota
Kapernaum An duno nje mone do, "Yefun Allah ma
jowa nin tepsu nin bi Yekwesu it anare! Sane nin
kwet kadit sukibit gato nin ben ne, ete nin jammo
Yefun et."

18 Yefun Yesus muket Em Galilea de sa, An sokme
yetu ge we gato sok boge. An we yedik. Pa dosye ne
gum do Simon (gato ye kendo do Petrus). Pa dowok
ne gum do Andreas. An we bare mwi mo em ne.
Kamdik-kamdik an we sok boge subere an we ku
sugum.

19Yefun Yesus ki nai an we do, "Nin ka we ma. Nin
ka we simo Ji se! Bere Ji duno nin ka we but yetu
tepsu nin ka we but boge su mwi ne."

20yefun Yesus ki nai an we or sa, sugane it, an
we misyar an we bi mwi kem, orete an we si Yefun
Yesus mu sino.

2lyefun Yesus mu kadit pe ne, orete An me yetu
ge we yo 0. An we yedik. An we ne gum do Yakobus
si Yohanes. An we ne bi ai gum do Zebedeus. An we
si bi ai fro bi mwi mo kwem mit. Yefun Yesus ma sa,
Yefun kendo an we ma simo Yefun.

225ygane it, an we is kadit an we bi kwem, an we
mu kadit an we bi ai, ete an we si Yefun Yesus mu
sino.

23Yefun Yesus mubot bur Galilea. Yefun duno nje
mo ye Yahudi bi nu ari mo kampung bok yo mone.

Yefun Yesus ki sukdu subot os ndo gato Yefun Allah
fro wa nai men yetu gum sok mo An bi rus-i, ete
An tepsu men bi Yekwesu mone. Sane dom, Yefun
Yesus ben nje gato i ne ge kadit suki wisyo-wisyo.

24Yé ki sukdu subot Yefun frekbot bur Siria sino,
sane yé gwat yé mwa gato i ne ma mo An. Yé gwat
nje gato i su suki wisyo-wisyo e, nje gato kaim yé
wai o re e, nje gato semda bok nggwa md, nje gato
semda ben e, nje gato Ut e ne, ete Yefun Yesus ben
nje mwa ne sino ge re.

25Yé mwa ndo nde simo Yefun Yesus kadit bur
Galilea e, kota Musyu dik e, Yerusalem e, bur Yudea
si bur mo Syur Yordan tak deta.

lYefun Yesus me yé mwa ne sum sa, An it mo

5 banbo, ete An kem mone. An bi pakon ma ku An
mone,

2 ete An duno pakon ne sare do:

3"Ye gato jam do, an yo nggi mo Yefun Allah bi de-i
nde, sarewo an jom Yefun si bi sukdu-i té yo, ye ne
mit at wa, we Yefun Allah anato an bi Yekwesu gato
mewa an.

4Ye gato nderku an nggwa mo sukibit gato an ben
ne, ye ne mit at wa, we bere Yefun bes an kadit
sukye gato an ku mone.

>Ye gato is an nggwa tepsu pa wokgan, ye ne mit
at wa, we bere kam sari ne ma Yefun bes an gum
kok sye wa an jom suk mwa mo bur ré.

®Ye gato bi sukjimnut sye wa ben suk tepsu Yefun
Allah mit, ye ne mit at wa, we bere Yefun kadum suk
mwa gato Yefun iwa ye ne ben ne sino.

’Ye gato dakai jimnotku ye yi ete s an mone, ye
ne mit at wa, we bere Yefun Allah dakai jimnotku ye
ne ete ds an.

8Ye gato bariwa bi sukjimnut-i kem mo sukibit, wo
an iwa an bi sukjimnut-i sye mo Yefun sor, ye ne mit
at wa, we bere an jam Yefun Allah sisu ndo re.

9Ye gato tepsu yegweswai, ye ne mit at wa, we
bere Yefun Allah kendo an gum tepsu Yefun bi pa.

10ye gato ku sukye mo sukndo gato an ben tepsu
Yefun Allah mit ne, ye ne mit at wa, we Yefun Allah
anato an bi Yekwesu gato mewa an.

11Nin yé gato simo Ji, ete yé kabor nin e, yé ben
sukye nai nin, ete yé ki nin gum ibit ket kwayo-kwayo
mone yo, nin mit at wa.

125uga nyim tuya yenabi ku sukye saga nin ku re.
Wo nin wi, nin ambre, we Yefun fro suk gato ndo wa
nin mo gu nim ne re."

13"Nin anato tepsu bok wa yé mwa ne sino gato
kem mo bur ré. Wo bdk ne yo wik o nde yo, bere ye
ben suma subere bdk ne wik satu o ne? Bok gato yo
ndo o nde, ye yo mitmo o nde, ye bare wé, ete bere
yé yakos o re.

14Nin anato tepsu sukru wa yé mwa mo bur ré sino.
Bere yé mwa me nin tepsu yé mwa me kota gato yé
nggo mo bobuk.

15Sane dom, men dum kak it yo, men gwor bokor
wa nde, wo men grem sukru ne mo pe gato kok
subere sukru rer ku nje mo nu mit.

16 Sane dom, nin tepsu sukru gato rer ku nje et,
subere yé me sukndo gato nin ben ne, ete yé un men
bi Ai mo gu o re."

17"Nin nut do, Ji ma wa Ji rus Musa si yenabi bi
sukduno-i ne wé, bado? Sane nde, Ji ma wa Ji rus
sukduno ne wé nde, wo Ji ma subere Ji kibot sukdu
ne rer wa nin jam kom mo mit et.

18Suk gato Ji ki ré suksangge anare, bur ré si
gu nim ne kem to yo, sukdu kwa dik yo ges kadit
sukduno ne yo mo nde, wokgan yo dom nde, wo suk
mwa ne sino bor mone or wé, eteyo bur ré kru re.

19Sane ye to ben sukibit wai mo sukduno ne, kapre
kwa yo gato wok, ete duno nje misyar sukduno ne
yo, bere ye ne ku gum wok wai mo Yefun bi rus-i.
Sarewo ye to benbot sukduno ne, ete duno nje
subere an waii benbot dom yo, bere ye ne ku gum
kok mo Yefun bi rus-i re.

20 Sane Ji ki sare do, nin yo ben suk gato ndo tepsu
Yefun mit mwa wai kadit ye Farisi si yeguru agama
nde yo, bere nin yo ku os wa nin gum sok mo Yefun
Allah bi rus-i nde."

21"Nin jam sukdu gato Yefun ki nai men bi amui
suga nyim neya do, 'Nin gu ye yi kwop daret nde. Ye
to gu ye yi kwop yo, bere Yefun syo sukye nai ye ne.’

22 Sarewo Ji ki sare do, ye to maskwa ket an bi nji,
bere Yefun syo sukye nai. Sane o, ye to kendo an bi
nji do, 'Nan yeibit,' bere ye gwat mu mo ye Yahudi
bi yepasye si yekwesu gato sum sino wa kibot sukdu
ibit gato an ki ne. Sane o ye to kendo an bi nji do,
'Nan jimgon,' bergan Yefun am ye ne mo bot gesyos.

23 Sane nin gwat suksom ma wa nin grem mo meja
wa nin som Yefun su mo Yefun Allah bi nu mit, ete
nin napakom nin bi nji mo Yefun bi rus-i ge dik yo
grem sukmaskwa wa nin it yo,

24 nin misyar suk ne kem mone yei, sane sor nin mu
ku ye ne, ete nin si an kibot suk ne or wé kadit nin
et. Or o nin si an jom syim. Nin si an kem not orete
yo, nin mu o, nin gwat suksom ne syo nai Yefun wa
nin som Yefun su.

2>Ye yo maskwa nin subot suk yo ete werwa nin
bi denda kit an yo, sa ndo sa nin si an mu kom mo
pe gato yepasye kibot sukmaskwa ne nde td, nin si
an dakai kibot or wé et. Wo nin si an kibot nde yo,
bere yenggras gato kibot sukmaskwa ne syo nin mo
yesukmise syim, orete yesukmise bok nin mo sel.

26 Suk gato Ji ki ré suksangge anare, bere nin kem
mo sel mit sane sor, nin bi denda kit ye ne or wé, ete
nin syesyar."

27"Nin jam sukdu gato Yefun ki nai men bi amui
sare do, 'Nin ben siri daret nde.’

28 Sarewo Ji ki sare do, ye gato sokme nggon, ete
mit iwa ben siri su nggon ne yo, tepsu ye ne ben siri
SuU nggon ne mo an mit it anane.

29 Sane nin gro do ben nin ben sukibit it yo, nin tik
buk mu nden, ete nin am wé. Kwa dik yo mo nin
kaim ibit anato ndo wai kadit Yefun am nin kaim sino
mo bot gesyos.

30Sane dom, nin syim ge do ben nin ben sukibit it
yo, nin tot nin syim ne, ete nin am wé. Kwa dik yo
mo nin kaim ibit anato ndo wai kadit Yefun am nin
kaim sino mo bot gesyos. "

31"Nin jam sukdu gato Yefun ki nai men bi amui
sare do, 'Ye to sombok an bi nggon wé yo, bere an
krom sukdu ne mo surat, ete syo nai an bi nggon ne
et.'

32 Sarewo su ré Ji ki sare do, ye to sombok an bi
nggon yo, nggon ne ben siri ses an sa, wo nggon ne
yo ben siri nde, ete nggon ne bi ya sombok nggon ne
yo, ye ne ben sukibit, we nggon ne do kra o yo, tepsu
an ben nggon ne ben siri, ete ye gato kra nggon ne
dom ben siri mone."

33"Sane dom, nin jam sukdu gato ye ki nai men bi
amui suga nyim neya do, 'Suk gato nin tomgun su
Yefun, nin misyar nde, wo nin benbot sor.'

34 Sarewo su ré, Ji ki sare do, nin tomgun su suk
yO, nin syo nin syim do, gu ana nim ne nde, we gu
anato pe gato Yefun kem mo tepsu Yekwesu wa men
mone.

35Nin tomgun su suk yo, nin syo nin syim do, bur
anane dom nde, we bur ré anato tepsu pe gato Yefun
ak An gwes kok mo. Nin syo nin syim do, Yerusalem
anane dom nde, we Yekwesu gato gum kok wai bi
kota anane.

36 Nin syo nin syim do, nin su anane dom nde, we
nin yo nggiwa ben nin sugo te nde, nin yo nggiwa
ben nin sugo syi dom nde.

37Wo sare, nin bi sukjimnut do, bere nin ben suk ne
yo, nin ki do, 'bere ji ben re," wo nin bi sukjimnut do,
bere nin ben nde yo, nin ki do, 'bere ji yo ben nde."
Nin tom suk ri-roi sor, nin ki kwa bok yo o su nde, we
kwa bok yo o daret ne ma kadit biris bi yekwesu sor."

38 "Nin jam sukdu gato Yefun ki nai men bi amui
sare do, ye yo ben nin gro ibit it yo, nin waii ben ye
ne gro ibit satu. Ye yo gwa nin anato nin syos dik yo
buk it yo, nin waii gwa ye ne syos dik yo buk satu
dom.

39 Sarewo su ré, Ji ki sare do, ye gato ben sukibit
nai nin it yo, nin waii ben sukibit nai an o nde. Ye yo
gwa nin kwanke tak de syim ge yo, nin misyar an
dakai gwa nin kwanke tak de syim jam o sor.

40 Sane dom, ye yo ki nin mo yepasye gwem subere
nin bi denda nai an tepsu san sun gato sugum wok it
yO, nin syo san gato sugum sye nai an dom et.

41 Sane o, yesukmise syaugat nin sam an bi suk mu
kom mo kilometer dik it yo, nin sam an bi suk mu
kom mo kilometer we et.

42Ye yo ndek suk mo nin it yo, nin syo nai an sor.
Ye yo ndekwa nin bi suk yo nai an yei, ete an tom do,
bere an syo satu nai nin 0 yo, nin syo nai an sor."

43"Nin jam sukdu gato Yefun ki nai men bi amui
sare do, nin ben sukndo su nin bi yesyim, wo nin
bariket ye gato ben sukibit su nin et.

4 Sarewo su ré, Ji ki sare do, nin ben sukndo su
ye gato ben sukibit su nin, ete nin ki suk su Yefun
subere Yefun &s ye gato ben sukye nai nin et,

45 subere nin ben suk tepsu nin bi Ai gato mo gu ne
bi pa-i. We sare, Yefun ben sukndo su ye gato ben
sukibit si ye gato ben sukndo ne sino. Yefun syo kam
it mo gu si nogi is ma bur wa ye gato ben suksiri kadit
An mit si ye gato ben sukndo tepsu An mit ne sino.

46 Sane nin ben sukndo su ye gato ben sukndo su
nin sor re, bere Yefun syo sukndo nai nin wa suma
ne? Ye gato nai sugum kadit nje wa pemerintah da
ben sukndo su ye gato ben sukndo su an, sarewo an
ben sukibit su yé mwa.

47 Sane dom, nin mu ki ndo mo nin bi yesyim sor re,
nin ben suk sato suma anato ndo mone ne? Ye gato
jam nde Yefun ben suk sane dom.

48 Sane nin werwa nin ben sukndo su yetu mwa ne
sino, saga nin bi Ai mo gu nim ne ben et."

6 1"Nin ben suk gato ndo tepsu Yefun Allah mit mo

yé mwa gwem subere yé mwa me, ete bes nin
gum kok mone, bere siri re. Nin ben suk bor mo yé
mwa gwem subere ye bes nin gum kok it yo, bere nin
bi Ai mo gu yo syo suk yo nai nin nde.

2Sane, nin syo suk nai ye gato yewa suk yo, nin ki
sukdu sye subot suk gato nin ben subere yé mwa
jam mone, bere siri re. Ye gato kidar do, an onyar
kem mo Yefun, sarewo an mit tara re anato ki subot
sukndo gato an ben ne bor subere yé mwa jam. Sane
nin ben suk tepsu ye ga sane nde. Yé ne ki bor mo
ye Yahudi bi nu ari e, mo os de neya. Yé ne ki subot
sukndo gato an ben bor sane subere yé mwa bes an
gum kok. Suk gato Ji ki ré suksangge anare, yetu bes
an gum kok sor re, bere Yefun yo syo suk yo nai an o
nde.

3 Sarewo nin 6s ye gato yewa suk it yo, nin 6s, nin
gurik suk gato nin syo nai ye ne subere bor wa ye yi
me nde, ge dik yo jam dom nde.

4Nin syo suk nai ye gato yewa suk yo, nin ben sane
subere yo bor wa ye yi jam nde. Sane bere nin bi Ai
mo gu sor ete jam suk gato nin ben ne, ete bere An
syo suk gato ndo nai nin mone."

>"Nin ki suk su Yefun Allah yo, nin ben saga ye gato
kidar do, an onyar kem mo Yefun, sarewo an mit tara
ne nde. Yé ne iwa an ti, ete an ki suk su Yefun mo
ye Yahudi bi nu ari e, mo os de e neya, subere yetu
me suk gato an ben ne. Suk gato Ji ki ré suksangge
anare, yetu bes an gum kok sor re, wo bere Yefun yo
syo suk yo nai an o nde.

®Nin ben saga &n ben ne nde, wo nin benadi yo,
nin sok mo nin bi gumwak, nin syimwa nusyo, ete nin
ki suk su nin bi Ai mo gu, gato nin yo me su nin gro
nde. Sane bere nin bi Ai mo gu sor ete jam suk gato
nin ki ne, ete bere An syo sukndo nai nin mone.

7Nin do ki suk su Yefun yo, nin ki sukdu mwa daret
nde saga ye gato jam nde Yefun ne. Yé ne nut do,

suk gato an ndek mo Yefun, bere Yefun syo nai an
mo gato an ki sukdu syu ne re.

8Nin ben saga an ben ne nde. Nin ki suk su Yefun
nde td, nin bi Ai jam suk gato nin yewa nyim wé re.

9Sane nin ki suk su Yefun Allah yo, nin ki sare do,
'Men bi Ai mo gu: Yé bes Nan gum kok sye wai ete
ndo.

10Nan ma tepsu Yekwesu wa jowa men yetu ete
ndo, Men yetu sino mo bur ré, men ben suk tepsu
Nan mit saga yé ben mo gu nim ne ete ndo.

11 Nan syo sugit tep wa men git su kam ré et.

12Nan maskwa men mo sukibit gato men ben mu
nai Nan o nde, Nan nutbot o nde, tepsu men yo
maskwa ye yi mo sukibit gato ye ne ben ma nai men
ne nde, ete men nutbot o nde.

13Nan mewa men subere suk yo tik men mit ete
ben men ges mo os ibit mone nde, wo Nan kak os wa
men subere biris bi yekwesu yo ku os wa gwat men
sok mo os ibit mone nde. [Nan sor anato Yekwesu
gato nggi wai, Nan sor anato Yekwesu gato gum kok
wai to kapyo mato kapyo. Sangge.]'

14 Nin maskwa ye yi mo sukibit gato an ben ma nai
nin o nde, ete nin yo nutbot o nde yo, bere nin bi Ai
mo gu waii nutbot sukibit gato nin ben ne o nde.

15Wo nin napawa sukibit gato ye yi ben nai nin yo,
bere nin bi Ai mo gu napawa sukibit gato nin ben ne,
ete An maskwa nin mone t0."

16"Nin mewa nin nggwa kadit nin git sugit yei yo,
nin ben nin gwem ibit saga ye gato kidar do, an
onyar kem mo Yefun, sarewo an mit tara ne nde. Ye
ne misyar an kaim subere yé mwa jam do, an mewa
an nggwa kadit sugit yei wa an ki suk su Yefun. Suk
gato Ji ki ré suksangge anare, yetu bes ye ne gum

kok mone sor re, wo bere Yefun yo syo suk yo nai an
0 nde.

17Nin ben saga ye ne nde, wo nin mewa nin nggwa
kadit nin git sugit yei it yo, nin mus nin gwem €, nin
syur nin sugo,

18 subere yé yi jam nde nin mewa nin nggwa kadit
nin git sugit yei wa nin ki suk su Yefun. Nin ben sane
subere nin bi Ai mo gu sor ete jam. Nin bi Ai ne,
nin yo me su nin gro nde, wo nin bi Ai sor ete jam
suk gato nin ben ne, ete bere An syo sukndo nai nin
mone."

19"Nin sum suk mwa wa nin dakai mo bur ré nde,
we mo bur ré, kundun si on bere git nin bi suk ne ibit
or re. Sane dom bere ye sok mo nin bi nu mit, ete
gitsi nin bi suk napyo or re.

20 Sane nin sum suk mwa mo bur ré nde, wo nin
sum suk mwa mo gu, we mo gu nim ne kundun yo
ku os wa ben suk ne ibit nde. Sane dom ye yo ku os
wa sok mo gu, ete gitsi nin bi suk dom nde.

21 Nin sum suk mwa mo gu sane, we pe gato nin bi
suk mwa kem mone yo, bere nin bi sukjimnut sye
mone dom."

22"Nin gro tepsu sukru wa nin kaim. Nin gro ndo
tepsu nin bi sukjimnut kak yo, bere rer ku nin kaim
sino,

23 wo nin gro ibit tepsu nin bi sukjimnut yo kak ri
nde t6 yo, nin kaim kem mo ndendu. Sane dom, nin
bi sukru ne te, bere nin kaim kem mo ndendu yut
sor."

24"Yetu ge dik yo, yo nggiwa ben suk wa yenggras
ge we nde. Bere ye ne bariket yenggras ge dik yo,
ete an jimnotku yenggras ge dik yo sor. Bere ye
ne jammo yenggras ge dik yo sor, ete an misyar

yenggras ge dik yo sor re. Sane dom, nin yo nggiwa
jammo Yefun sisu sugum sino nde.

25 Sane, Ji ki sare do, sugit wa nin git si syur wa nin
da, suk gato nin mitmo subere nin kem mo bur ré,
nin nutbot teker eta nde. Sane dom, san wa nin it
mo nin kaim, nin nutbot teker eta nde, we sare, men
kem mo bur ré anato ndo wai kadit sugit. Sane dom,
men kaim anato ndo wai kadit san.

26 Men me mo ndam. Ndam yo jan suk nde, ndam
yo do suk nde, ndam yo sum sugit mo bi bat nde, wo
men bi Ai, Yefun Allah mewa ndam ne re. Yefun bi
sukjimnut sye mo men yetu, sane bere An mewa nin
sisu ndo wai kadit ndam ne o re.

27 Sane nin nutbot suk mwa teker eta ne te, bere ds
nin kem wikgan yo o mo bur ré bado? Mo nde!

28 Nin nutbot nin bi san gato nin it ne teker eta wa
suma ne? Nin me es u gato dakai kom. Es ne yo
werwa fro an bi san wa an it nde.

29Yeraja Salomo da it san gato ndo yé, sarewo Ji ki
sare do, Salomo yo it san gato ndo wai kadit es u ne
nde.

30Yefun Allah syo es u tepsu san wa es gato dakai
kom ne. Es ne kom su kam ré, sarewo bere ik es ne
te, ete yé syo bot git wé re. Yefun Allah bi sukjimnut
sye mo men yetu, sane bere An mewa nin su san
gato ndo wai kadit ne o re. Sane suma ben to nin yo
onyar kem ri mo Yefun nde t6 ne? Bere Yefun Allah
syo suk gato nin mitmo ne.

31Sane nin nutbot suk mwa ne teker eta nde. Nin
nutbot suk teker bere nin ki do, 'Bere ji ku sugit mo u
ne? Bere ji da suma ne? Bere ji ku san mo u ne?'

32Ye gato jam nde Yefun bi sukjimnut sye mo suk
mwa ne petok sor, wo nin bi Ai mo gu jam do nin
mitmo suk ne.

33Sane, nin bi sukjimnut sye mo suk mwa ne nde,
WO hin werwa subere nin bi sukjimnut sye wa nin
jammo Yefun Allah tepsu nin bi Yekwesu, ete nin ben
sukndo tepsu Yefun mit sor. Sane bere Yefun syo suk
mwa gato nin mitmo ne nai nin dom re.

34Sane, ik bi suk-i, nin ku ke, nin ku nde ke, nin
nutbot teker eta su kam ré nde. Ik, ete nin nutbot ik
bi suk-i. Su kam ré nin bi sukye bok yo md, sane nin
nutbot ik bi suk-i td nde."
7 1"Nin ki ye yi gum ibit nde. Nin ki ye yi gum ibit,

sane bere Yefun Allah waii ki nin gum ibit dom,

2we Yefun ki nin gum-i tepsu nin ki ye yi gum-i ne.
Sane nin ki ye yi gum-i ibit sye o yo, bere Yefun Allah
waii ki nin gum-i ibit sye o.

3Suma ben anato nin ki nin bi nji mo sukkwik
wokgan mo an gro-i, sarewo nin misyar kwemuk gato
yawa nin gro-i ne?

4Nin ki nai nin bi nji do, 'Ji kwa sukkwik wé kadit
nan gro et." Wo nin dakai gro-i kwemuk kewa re, ete
nin ki sane bere sa u ne?

>Nin tepsu ye gato ki suk su an syokwet wik ko
re go! Nin nai kwemuk wé kadit nin dakai gro-i et,
subere nin gro-i rer, orete nin kwa sukkwik ne wé
kadit nin bi nji gro-i ne.

®Nin syo Yefun Allah bi suk-i nai ndar nde, we bere
ndar brek ma ete gu nin. Sane dom, nin syo nin bi
suk gato bi sugum sye sato mutiara nai jot nde, we
bere jot ne yakos mo bur sor re. "

7"Nin ndek gat Yefun Allah sane sor, bere Yefun
Allah syo suk nai nin; nin meret gat sane sor, bere

nin ku; nin nggo nusyo gat sane sor, bere Yefun Allah
kak nusyo wa nin.

8We, sare, ye to ndek gat Yefun Allah, bere Yefun
Allah bi suk nai an; ye to meret gat, bere an ku suk
gato an mitmo ne; ye to nggo gat, bere ye kak nusyo
wa an.

9Nin bi pa ndekwa roti it yo, bere nin syo jok yo nai
pa ne bado? Nde re.

10 pa ndekwa boge it yo, bere nin syo kwis nai pa
ne bado? Nde re.

11Nin yé gato ben sukibit ne, nin jam nin syo suk
gato ndo nai nin bi pa. Sane bere, nin ndek suk mo
nin bi Ai mo gu yo, bere nin bi Ai syo suk gato ndo
wai kadit ne o re."

125ane Yefun Yesus ki do, "Suk bok gato Ji duno
nin su ne tepsu Musa si yenabi krom mo bi sukduno-i
sare do, 'Suk gato nin mit iwa ye yi ben su nin ne yo,
nin ben suk sane su ye yi neya et.' "

13"Nin muket os gato bi ros syo ne nggwot et. Os
gato ndo anane, sarewo nin do muket os gato bi ros
Syo ne re yo, bere nin ngga mo bot gesyos mo koirut.
Os gato fro mo bot gesyos yé muket ne ndaf, ete
yetu mwa muket os ne.

14Sarewo os gato fro mo pe gato men kem ndo to
kapyo mato kapyo ne, os ne yé re. Os ne bi ros syo
ne nggwot, ete yetu gato muket os ne yo mwa nde."

15"Nin mewa nin nggwa kadit yenabi gato kidar nin.
Yenabi ne ma ku nin, ete an brek nden we, an ben
an nggwa sato domba mo de nden, wo an mit ne
tepsu ndar krok.

16 Bere nin jam an mo suk gato an ben ne. Kwe
gato jak mwa mo, bere yo bo sato anggur bo nde. Es
damen yo bo-i sato kwe ara bo-i nde.

17 Sane dom kwe gato kom ndo, bere bo ndo, wo
kwe gato kom ibit, bere bo ibit.

18 Kwe gato kom ndo, bere yo bo ibit nde. Sane
dom kwe gato kom ibit, bere yo bo ndo nde.

19 Kwe gato yo bo ndo nde, bere ye gwa wé, ete ye
gre mo bot.

20 Sane bere nin jam yenabi gato kidar nin mo suk
gato an ben ne.

21 Mo yé bok ne sino gato kendo an bi Yekwesu mo
Ji, ge bok yo bere yo sok mo Yefun Allah bi rus-i nde.
Ye gato benbot Ji bi Ai mo gu bi sukdu-i ne sa, bere
ye ne sor ete sok mone.

22 5arewo kam gato Yefun Allah ndobot yé bok ne
sino, bere yé mwa yo sok mone nde. Bere yé mwa ne
ki nai Ji do, 'Nan anato tepsu men bi Yekwesu. Men
nai suktinggi mo Nan gum, ete men ki sukdu gato
Yefun Allah tarubot men wa yé jam. Sane dom men
nai suktinggi mo Nan gum ete ben suk mwa gato
yetu yeket, men ben ye gato i ne ge e, men syun
semda wé kadit ye gato semda ben e ne.

23 Bere yé bok yo da ki sane, sarewo bere Ji ki rer
nai an do, 'Ji yo jam nin nde. Nin yé gato ben sukibit
gato siri kadit Yefun Allah mit ne, nin mu kadit Ji
tom!" "

24"Sane ye gato jammo ete benbot sukdu gato Ji
ki ne anato tepsu ye gato jam suk ete nggo an bi nu
mo jok.

25Nu ne an nggo krat mo jok, sane nogi do gwa nu
ne, syur syé ma pet mo nu ne, nofuf kas nggi ma ti
MO Nu he yo, nu ne yo e nde.

26 Sarewo ye gato jam sukdu gato Ji ki ne, ete an
yo benbot nde yo, ye ne tepsu ye gato jam nde suk
ete an nggo an bi nu mo yen.

27 Sane nogi do gwa nu ne, syur syé ma pet mo nu
ne, nofuf kas nggi ma ti mo nu ne yo, nu ne e gwa
mo bur sor."

28Yefun Yesus ki sukdu bok gare, orete yé mwa
mone yeket An, we An ki bi sukdu-i ne tepsu Yefun
Allah dakai ki bi sukdu-i, An bi sukdu-i pet mo nje.

29 Yeguru agama ne, an ki ye yi gum mo an bi
sukdu-i subere yé jammo an, wo Yefun Yesus yo
duno nje sane nde, Yefun dakai duno nje, ete yé iwa
jammo Yefun bi sukdu-i ne sor.

lyefun Yesus is kadit bobuk sa, yé mwa boribot
An.

2Yetu ge dik yo gato suki borbuk git ne ma mo
Yefun Yesus. An tu an umsu mo Yefun Yesus gwem,
orete an ki do, "Yenggras, Nan imo yo, Nan nggiwa
Nan ben ji ge kadit suki ré, subere ji yo fowa ku ye yi
o nde."

3Yefun Yesus bes An syim, ete syimtok ye ne sa,
Yefun Yesus ki do, "Ji iwa, nan ge tom!" Yefun Yesus
do ki or-i, ye ne ge-i, an kaim ndo satu re.

4Orete Yefun Yesus ki nai ye ne do, "Nan jammo
suk gato Ji ki ré et. Nan mu nan nuk sukdu subot suk
gato Ji ben ne nai ye yi daret nde, wo nan mu kadum
nan nggwa nai yesu gato ben suk mo Yefun Allah bi
nu subere an watbot nan. An watbot nan, ete yesu
ne ki do, sangge, nan ge it, sane yo nan gwat suge
sato Musa ki ne ma tepsu suksom. Nan syo nai yesu
ne gre mo bot subere ye jam do, nan ge it anare."

>Yefun Yesus mu kom mo kota Kapernaum sa, ye
Roma bi yesukmise bi yesu ge dik yo ma ku Yefun
Yesus. Yesu ne ndekwa Yefun Yesus 6s an,

6an ki do, "Yenggras, ji bi pakwerut i, an kem mo
nu, an yo mu ndo nde, an ku sukye ndo nde."

7Yefun Yesus ki nai yesukmise bi yesu ne do, "Bere
Ji mu ben pa ne ge et."

8 Orete yesukmise bi yesu ki do, "Nan yo mu nde. Ji
damen teker wa Nan ma mo ji bi nu. Wo Nan syogat
suki ne titi wé kadit ji bi pakwerut, Nan ki kadit pe
gato Nan ti more sor re, we ji jam do, Nan ki suk
more, bere ji bi pakwerut motu ge re.

9Sane, ji dom, ji jammo suk gato ji bi yekwesu
syogat ji ben ne. Ji bi pa yesukmise jammo ji dom.
Ji syogat pa yemsok dik yo do, 'Nan mu tom!' yo, an
mu re. Ji syogat pa dik yo o do, 'Nan ma se!' yo, an
ma re. Ji syogat ji bi pakwerut ne do, 'Nan ben suk ré
et!" yo, pa ne ben re."

10yefun Yesus jam yesukmise bi yesu bi sukdu
ne sa, An yeket, ete An ki nai yé bok yo gato simo
An mone do, "Mban! Ye gare sa. Suk gato Ji ki ré
suksangge anare, mo ye Israel bok ne sino, Ji yo ku
ye gato onyar kem mo Ji tepsu ye gare mo nde.

113j ki sare do, bere su kam sari ne ma yé mwa git
sugit mo pesta sye mo pe gato Yefun Allah jowa nje
tepsu men bi Yekwesu, sarewo yewis ye Israel gato
bi yepasye mo Abraham e, Isak e, si Yakub ne bere
yo mwa nde, wo yewis yi mwa kadit bur ré iwedewe
si yepasye ka gri ne bere git sugit sino mone.

12\Wo yé Israel mwa gato Yefun Allah fro wa sok mo
Yefun bi rus-i, bere Yefun Allah bariwa re, bere Yefun
bare an mu mo nden mo pe gato ndendu. Mone an
wo ndo nde, an nderku an dakai."

13Orete Yefun Yesus ki nai yesukmise bi yesu ne
do, "Nan mu sor. Suk gato nan onyar kem mo, bere
bor mone." Sugane it, yesukmise bi pakwerut ne ge
re.

14yefun Yesus mu mo Petrus bi nu. Mone, An ku
Petrus bi om. Petrus bi om ne i, mom kaim kam
teker. Petrus bi om sem mo bi kwatka sor.

15Yefun Yesus ma syimtok nggongras ne syim,
orete nggongras kaim dek satu re. Nggongras ne ge
re, sane mom sun, mom gwat sugit si syur wa Yefun
Yesus git.

16 Kam bok, ndendu, yé gwat yé mwa gato semda
ben ne ma. Yefun Yesus ki sukdu kwa dik yo, kwa we
yo sor re, ete An syun semda mwa ne titi wé, ete An
ben yé mwa gato i ne ge sino.

17Yefun Yesus ben ye gato i ne ge subere suk gato
Yefun Allah tarubot yenabi Yesaya ne bor re. Yesaya
ki do, "An ma wa sombok men wé kadit sukye gato
men ku ne, An syun men bi suki wé kadit men."

18 Yefun Yesus me yé mwa sum wairi wa An sa,
Yefun Yesus syaugat An bi pakon mu mo em deta.

19 Orete yeguru agama dik yo ma, ete ki do,
"Yeguru, ji kwop o, ji mbau o, ji simo Nan mu mo pe
gato Nan mu mone petok sor."

20yefun Yesus ki do, "Ndar krok sa, bi jokwak wa
kem mo, ndam sa, bi bat wa kem mo, wo Yetu bi Pa
to Ji ré yo ku nat wa Ji kem not yo mo nde."

21Yetu ge dik yo o gato simo Yefun Yesus ki do,
"Yenggras, ji mu ji bi ji bi ai mo makwe orete yo, ji
simo Nan."

22 Sarewo Yefun Yesus ki do, "Nan misyar ye gato
jam nde Yefun gato bi sukjimnut kwop ne dakai mu
bi yekwop mo makwe sor. Nan simo Ji kadit."

23Yefun Yesus it mo kwem dik yo, orete An bi
pakon waii it mo kwem ne dom.

24 An sino bi win mo em ne sa, &n gensu nofuf sye
is ma ben em sok mo kwem mit, bergan kwem kru
rok. Sugane Yefun Yesus sem.

25 Sane Yefun Yesus bi pakon sun An, ete pakon ne
ki do, "Yenggras, bergan kwem kru su men it anare.
Nan 6s men tom!"

26 Yefun Yesus ki do, "Nin nyu wa suma ne? Mban!
Nin yo onyar kem ri mo Ji nde t6 go!" Yefun Yesus
ki sane, orete An sun, An syogat nofuf ne not, An
syogat em gato nap ne kro. Sugane it, em si nofuf ne
kro re.

27 Pakon bok ne sino yeket suk gato Yefun Yesus
ben ne. An ndobot yu do, "Mban! Je u ana ré ne?
An syogat nofuf si em nap, ete nofuf si em nap ne
jammo An re."

28 Yefun Yesus ma kom mo bur Gadara mo em deta
sa, yetu ge we gato semda ben ma ku An mone. Ye
we ne kem mo jokwak gato ye bi yekwop mone.
Semda ben ye we ne, anato ye we ne ben bi suk-i ne
ot, sane yé yo muket os ne nde.

29 Semda ben ye we ne saiye ket Yefun Yesus do,
"Yefun Allah bi Gan, Nan ma ku men wa suma ne?
Men yo kom mo kam gato Yefun Allah ma ndobot
men yetu nde td, ete Nan ma wa ben sukye nai men
su mit ré bado?"

30 Sugane jot mwa git sugit karo mone,

31 sane semda ne ndek Yefun Yesus do, "Nan syun
men it yo, Nan syogat men sok mo jot mwa ne et."

32 5ane Yefun Yesus ki do, "Nin mu se!" Sane semda
ne sombok kadit ye we ne ete mu bok nggwa mo jot,
or semda ne ben jot mwa ne sino kasbot kwoye mu
ges ngga mo em mit, ete mbon re.

33Yé bok yo gato mewa jot ne titi mu mo kota. An
kom mo kota ne sa, an nukbot suk mwa ne nai nje
mone jam. An nukbot suk gato Yefun Yesus ben su
ye we gato semda ben ne.

34Sane yé mwa mo kota ne sino mu ku Yefun
Yesus. Yé ku Yefun Yesus sa, yé ndek mo An do,
"Nan mu kadit men bi nat-i ré et."

lyefun Yesus it mo kwem dik yo ete mu mo em

de yo o. Yefun Yesus mu mo An dakai bi kota-i.

2Mone yé bok yo gwat yetu ge dik yo gato gwes

Ut ne ma. Ye ne sem mo bi kwat. Yefun Yesus me
suk gato yé bok ne ben anato An jam do, yé bok ne
onyar kem mo An. Sane Yefun Yesus ki nai ye gato
gwes Ut ne do, "Pa nji, nan nyu nde. Sukibit mwa
gato nan ben ne or kadit nan it anare. Ji yo nutbot
sukibit mwa gato nan ben ne o nde."

3 Orete yeguru agama bok yo mone nut mo an mit
do, "Mban! Ye ré dakai bes An nggwa kok tepsu
Yefun Allah, ete An ki suk tepsu Yefun Allah ko ré
go!ll

4Yefun Yesus jam yeguru bi sukjimnut ne, sane An
ki do, "Suma ben anato nin bi sukjimnut ibit sare ne?

> Sato Ji ki nai yebris ré do, 'Sukibit mwa gato nan
ben ne, or kadit nan it anare.' Nin nut do Ji yo nggiwa
Ji ki sukdu sane nde bado? Sato Ji ki do, 'Nan sun,
nan mu se!' Te nin nut do, Ji yo nggiwa ben suk ne
dom nde e? Sane nde, bere nin jam do, Ji nggiwa
benbot sukdu kwa we ne sino.

6Sangge, bere Ji ben ye ré ge. Ji ben ye ré ge
subere nin jam do, Ji anato nggiwa Ji ki do, sukibit
gato yé mwa ne ben or kadit yé mwa ne dom. Ji ben
ye ré ge anato nin jam do, Yefun Allah anato bes
Yetu bi Pa to Ji ré." Sane Yefun Yesus ki nai ye gato

ut ne do, "Nan sun, nan pam nan bi sun. Nan satu
mu mo nan bi nu sor."

7 Orete ye ne sun ete satu mu mo bi nu.

8Yé mwa mone me suk gato Yefun Yesus ben ne
sa, an sino yeket, ete an un Yefun Allah, we Yefun
Allah syo suktinggi nai yetu wa ben suk sane.

9Yefun Yesus mu kadit nat ne saresa, An me yetu
ge dik yo gato gum do Matius. Matius ré an ye gato
nai sugum kadit nje wa pemerintah. Sane an kem mo
nat gato yé syo bi sugum nai an ne. Yefun Yesus ki
nai Matius do, "Nan ma simo Ji et!" Sane Matius ti
ete simo Yefun Yesus.

10Yefun Yesus git sugit mo Matius bi nu saresa, yé
mwa gato nai sugum kadit nje wa pemerintah si yetu
ge bok yo gato ye ki an gum ibit ne ma sisu Yefun
Yesus si bi pakon sum mone wa git sugit sino.

11ye Farisi me Yefun Yesus si yé ga sare git sugit
sino sa, an ndo mo Yefun Yesus bi pakon ne do,
"Suma ben anato nin bi yeguru iwa si ye gato nai
sugum kadit nje wa pemerintah si ye gato gum ibit
ré git sugit sino sare ne?"

12Yefun Yesus jam ye Farisi bi sukdu ne sa, An ki
do, "Ye gato yo i nde, bere an yo meret dokter nde,
WO Ye gato i sa, bere an meret dokter.

13 Nin nutbot Yefun bi sukdu kwa dik ré sisu ndo et,
sare do, 'Ji iwa nin dakai jimnotku ye yi neya ete 0s
an mone, Ji bariwa nin gre suge mo bot wa som Ji
su.' Nin nutbot sukdu ne, we Ji yo ma mo bur ré wa
Ji kendo ye gato nut do, an sa, ye gato ben sukndo
ne nde, wo Ji ma mo bur ré wa Ji kendo ye gato ben
sukibit, yé ne tepsu ye gato i, subere an brek kadit
os ibit ne ete onyar kem mo Ji."

14Yohanes gato ras nje mo syur ne bi pakon ma ku
Yefun Yesus ete ndo mo do, "Men si ye Farisi, men
mewa men nggwa kadit men git sugit yei, we men
iwa ki suk su Yefun, wo Nan si Nan bi pakon-i ré yo
mewa an nggwa kadit sugit nde wa suma ne?"

15Yefun Yesus ki do, "Ye konwa yebris si bi nggon
kra yu ne te, bere yebris ne bi yesyim bok ne an
nderku an nggwa, an git sugit mone nde bado? Sane
nde! Sarewo bere yé kar yebris gato kra ne wé kadit
an orete yo, bere su kam gane an mewa an nggwa
kadit sugit."

16 Yefun ki do, "Men yo nai san det be, ete men
bitwa san rok gato syik nde, we men do mus san ne
yo, bere san det be nit, yo tepsu san rok nde, sane
san be tik san rok ne syik sye o re. Sane bere san det
rok ibit wai o re.

17 Sane dom, men yo sye nau anggur be mo sukbo
gato rok nde, we i-su tut mo mit, ete bere sukbo ne
pet anato ben sukbo ibit, orete nau ne sye kadit re.
Sane bere suk we ne, gato nau si sukbo ne ibit sino
re. Men ben sane nde, wo men sye hau anggur be
mo sukbo be, subere nau si bi sukbo ne sino kem
ndo."

18 Yefun Yesus ki suk saresa, yesu mo ye Yahudi nu
ari ma ku An. Yesu ne bare nggwa mo Yefun Yesus
gwem, ete yesu ne ki do, "Ré ete ji bi mam kwop
sim, sarewo Nan ma Nan si ji mu me pa ne, ete Nan
ak Nan syim mo pa ne yo, bere pa ne mbau satu re."

19Sane Yefun Yesus ti ete simo yesu ne mu. Yefun
Yesus si An bi pakon mu sino.

20 An sino mubot os saresa, nggon gato fo sor kom
mo tahun musyu dik sop we mu karowa Yefun Yesus

kadit Yefun Yesus de dari, ete nggon ne rot Yefun
Yesus bi san nap.

21 Nggon ne nut mo mom syidem do, "Ji rot Yefun
Yesus bi san nap sor re, bere ji ge re."

22Yefun Yesus brek ma ete sokme nggon ne, An ki
do, "Pa donggon, nan nyu nde. Nan onyar kem mo Ji
anato nan ge re." Sugane it, nggon ne ge re.

23Yefun Yesus mu kom mo yesu mo ye Yahudi bi
nu ari ne bi nu. An sok mo nu mit, ete An ku yé bok
yo tik suling, An ku yé mwa wo nderku yepasye ne bi
mam sa,

24 An ki do, "Nin syesyar se! Pa donggon ré yo kwop
nde, wo pa sem sor re." Sarewo yé mwa ne jam
sukdu ne, ete an sa Yefun Yesus mone.

25Yé mwa ne syesyar mo nden, orete Yefun Yesus
sok mo pa donggon ne bi gumwak, or An jom pa
donggon ne syim, ete pa donggon ne sun.

26 Sukdu subot suk gato Yefun Yesus ben gare, yé
ki frekbot nat ne sino.

27Yefun Yesus mu kadit nat ne. An mubot os
saresa, ye we gato gro ndu boribot An. Ye we ne
saiye do, "Yeraja Daud bi Dat o, Nan dakai jimnotku
men et!"

28Yefun Yesus sok mo nu mit sa, ye we ma ku An.
Yefun Yesus ndo mo ye we ne do, "Nin ka we onyar
kem mo Ji do, Ji sa, bi suktinggi wa Ji ben nin ka we
gro ne ndo wa nin me suk ndo satu bado?" Ye we ne
ki do, "Yenggras, men onyar kem mo Nan re."

29 Sane Yefun Yesus syimtok ye we ne gro, ete An
ki do, "Nin ka we onyar kem mo Ji ne, anato nin ka
we gro ndo it anare."”

30Sugane ye we ne gro ndo satu it. Yefun Yesus
duyawa ye we ne sare do, "Nin ka we ki subot suk
gato Ji ben ré nai ye yi jam nde!"

3lyefun Yesus ki sane, sarewo ye we ne mu ki
sukdu subot suk gato Yefun Yesus ben ne frekbot bur
ne sino.

32Ye we mu kadit Yefun Yesus saresa, yé bok yo
gwat yetu ge dik yo o gato semda ben sane sor ye
ne yo du ndo nde ma mo Yefun Yesus.

33 Ete Yefun Yesus syun semda ne wé kadit sa, ye
ne ki suk sisu ndo satu. Yé bok ne sino yeket, yé ki
do, "Men yo me suk sato ré mo bur Israel yo mo
nde."

34 Sarewo ye Farisi ki do, "Biris bi yekwesu anato
syo suktinggi nai Yesus anato An nggiwa syun semda
wé kadit nje."

3>Sane Yefun Yesus mubot kota si kampung bok
ne sino. An duno nje mo ye Yahudi bi nu ari. An ki
sukdu subot os ndo gato Yefun Allah fro wa nai men
yetu gum sok mo An bi rus-i, ete An tepsu men bi
Yekwesu mone. Yefun Yesus ben ye gato i ne ge
kadit suki wis bok ne sino.

36 An me yé mwa gato sum mone sa, An dakai
jimnotku yé mwa ne. An jimnotbot sukye gato yé
mwa ne ku ndo nde, we An jam do, yé mwa ne
kwabom dek ndo nde, yé mwa ne yo nggi o nde, yé
mwa ne sino tepsu suksi sato domba, sarewo ye yo
mewa an nde, ye yo kadum os gato ndo wa yé mwa
ne nde.

37 Sane Yefun Yesus ki nai An bi pakon do, "Yé mwa
ne tepsu sugit mwa gato kri mo nggwe, sarewo ye
gato fro wa nai sugit ne yo tep nde.



Matius 9—-10 33

38 Sane nin ki suk su ye gato bi nggwe ne subere
An syogat yé bok yo o waii mu nai sugit ne."

10 1Yefun Yesus kendo An bi pakon ge musyu

dik sop we ne ma, ete An syo suktinggi nai An
bi pakon ne subere pakon ne nggiwa syun semda ete
ben yé mwa ne sino gato i ne ge re.

2Ye gato Yefun Yesus bes tepsu An bi yerasul gum
do, ketke Simon (gato ye kendo do Petrus) sisu an
bi nji Andreas, Yakobus sisu bi nji Yohanes gato
yenggras Zebedeus bi gan we ne;

3 Filipus, Bartolomeus, Tomas, Matius gato nai
sugum kadit nje wa pemerintah; Yakobus gato Alfeus
bi pa, Tadeus;

4Simon gato sok mo yekweke, si Yudas Iskariot
gato ri ma meret os wa gwat yeko ma wa but Yefun
Yesus.

>Yefun Yesus bi pakon ge musyu dik sop we ré,
Yefun Yesus syogat mu ben suk, An ki nai pakon ne
do, "Nin mubot yewis yi neya bi bur-i nde. Nin mubot
kota mo bur Samaria dom nde,

6wo nin mubot ye Israel. Ye Israel anato tepsu
domba gato muri.

7Nin mu yo, nin kibot Ji bi sukdu do, 'Yefun Allah
ma jowa men tepsu men bi Yekwesu it anare!'

8Nin ben ye gato i ne ge. Nin sun ye gato kwop ne
mbau satu. Nin ben ye gato suki borbuk git ne ge
satu. Nin syun semda wé kadit ye gato semda ben
ne. Ji syo suktinggi nai nin wa nin ben suk bok gare,
nin yo bi sugum nai Ji wa nde, sane nin 0s nje it yo,
nin ndek sugum wa dom nde.

9Nin gwat sugum bot os nde,

10 hin gwat nin bi yu nde, nin gwat san sun dik yo
0 nde, nin gwat sandal nde, nin gwat kwepu wa nin

kan bot os dom nde. Nin ben suk 0s nje, sane suk
gato nin mitmo, bere yé bi nai nin tepsu nin bi kamba
mone.

11 Nin kom mo kota e, nin kem mo kampung e ne
yo, nin meret yetu ge dik yo mone gato ben sukndo
ete kak an mit wa nin si an kem mo bi nu. Nin si an
kem mone sino sane sor nin mu kadit nat ne.

12Nin sok mo nu mit ne yo, nin ki nai nje mone do,
'Yefun ete ben sukndo su nin sino.’

13Y¢é gato kem mo nu ne do iwa nin si an kem mone
yo, nin bi sukdu kwop mone, wo yé gato kem mo nu
ne do bariwa nin si an kem mone yo, nin ki do, 'Bere
Yefun yo ben sukndo su nin more o nde.’

14Nin mu kadit pe gato yé bariwa nin si nin bi
sukdu-i ne yo, nin tet nin gwes tak su bofuf ne ges
kadit nin gwes satu subere yé gato kem mone jam
do, an ben sukibit nai nin.

15Suk gato Ji ki ré suksangge anare, su kam gato
bere Yefun Allah ma ndobot yetu mo bur ré sino, yé
mo kota ne ku sukye wai kadit yé mo kota Sodom si
Gomora gato Yefun Allah syo bot git wé mo sukibit
gato yé mone ben ne."

16 "Nin jammo suk gato Ji ki ré et, Ji syogat nin mu,
nin tepsu jot gan gato yo nggi nde mu mo ndar krok
miten. Sane nin kem fra tepsu kwis bam, nin ben
suk-i njep tepsu ndabu.

17Nin mewa nin nggwa, kadit bere yé meret os wa
but nin, or yé gwat nin mu mo yepasye wa ndobot
nin, ete ben sukye nai nin. Or o bere yé kwam nin
mo ye Yahudi bi nu ari.

18 Nin benbot suk gato Ji ki ne, sane bere ye gwat
nin mu Mo yepasye gwem. Bere ye gwat nin mu mo
yekwesu gato ye kendo do yeraja ne gwem. Mone

bere nin ki sukdu subot os be gato Ji kak wa yetu sok
mo Yefun Allah bi rus-i. Nin ki sukdu gato ndo ne nai
yepasye ne si yewis yi neya sino.

19Ye gwat nin mu mo yepasye wa ndobot nin yo,
nin nutbot suk gato bere nin ki ne teker eta nde. Nin
nutbot do, 'Men ki sukdu sa u ne?' teker dom nde,
we su kam gane bere Yefun Allah Gen kadum suk
gato ndo wa nin ki ne.

20 Sykdu gato bere nin ki ne yo ma kadit nin nde,
wo sukdu ne bere ma kadit nin bi Ai, Yefun Allah mo
gu ne, An Gen bere kadum sukdu gato ndo wa nin ki
mone.

21 Bere yé dakai syo an bi nji mo yepasye syim wa
gu kwop wé. Sane dom, pa bi ai dakai syo bi pa mo
yepasye syim wa gu pa ne kwop wé. Sane dom,
pa dakai syo bi yenggras mo yepasye syim wa gu
yenggras ne kwop wé.

22Nin ben Ji bi suk-i, sane bere yé mwa ne sino
bariket nin, wo ye gato onyar kem pe mo Ji sor kom
mo pe gato or mo, bere ye ne kem ndo to kapyo
mato kapyo.

23Yé ben sukye nai nin mo kota dik yo it yo, nin titi
kadit kota ne mu mo kota yi yo o. Suk gato Ji ki ré
suksangge anare, nin mubot ye Israel bi kota mwa
ne sino, nin kibot Ji bi sukdu yo or nde to6 yo, bere
Yetu bi Pa ma nyim wé re.

24Ye gato farkor ne yo gum sye wai kadit an bi
yeguru nde. Sane dom, pakwerut yo gum sye wai
kadit an bi yenggras nde.

2> Sane ye gato farkor sane sor an gum sye tepsu
an bi yeguru yo, wai mo re. Sane dom, pakwerut
gato ku gum tepsu an bi yenggras yo, wai mo re. Rus
dik yo bi yesu gato gum do Beelzebul ben sukibit,

sane yo, bere yé mwa mo an bi rus-i ne sino ku gum
ibit wai kadit an o re."

26"Sane nin nyuwa yetu nde. Yefun Allah jam suk
mwa ne sino, sane suk gato yé gurik su ré, ri ma bere
bor wa yé mwa jam. Suk gato ye dumik wa yu waré,
bere yé mwa jam or re.

27 Suk gato Ji ki nai nin mo pe gato ndendu, nin waii
ki nai yé mwa su nombrak. Suk gato Yefun Allah tom
mo nin dabe, nin waii ki sye wa yé mwa jam.

28 Nin nyuwa ye gato nggiwa gu nin da kridek kwop
ne nde, wo nin nyuwa Yefun Allah gato nggiwa gu
nin da kridek si nin da gesyos ne sino, ete bare mo
bot gesyos.

29Yé so ndam syik ge we su sugum wokgan det dik
yo sor re, wo men bi Ai mo gu mewa ndam ne, sane
sor ge dik yo ges gwa mo bur daret nde.

30 Mo nin dakai dom, nin sugo mwa ne sino, Yefun
Allah newa re.

31Sane nin nyuwa suk daret nde. Yefun Allah bi
sukjimnut sye kas subot men yetu ndo nde, sane
Yefun mewa nin wai kadit ndam mwa ne o re."

32"Ye gato ki mo yé mwa gwem do, an si Ji tepsu
dik, bere Ji waii ki sane nai Ji bi Ai mo gu.

33 Sarewo ye to da jam Ji gum, sarewo an bambrai
wa ki Ji gum mo yé mwa gwem, sane bere Ji waii
bambrai wa Ji ki ye ne gum mo Ji bi Ai gwem mo gu
dom."

34"Te, nin nut do Ji ma mo bur ré wa Ji ben yetu
kem ndo su yu bado? Sane nde. Ji ma wa Ji s yetu
kem ndo su yu nde, wo Ji ma wa Ji ben yetu maskwa
yu ete wat yu.

353i ma wa Ji ben pa yebris maskwa ket bi ai, pa
donggon maskwa ket bi im, nggonkra maskwa ket bi
om.

36 Bere ye ku sukmaskwa mo ye ne dakai bi rus wai
kadit ye yi neya.

37Ye to bi sukjimnut sye mo bi ai si bi im wai kadit
Ji it yo, Ji bariwa ye ne simo Ji tepsu Ji bi pakon re.
Sane dom, ye to bi sukjimnut sye mo bi pa yebris si
bi pa donggon ne wai kadit Ji it yo, Ji bariwa ye ne
simo Ji tepsu Ji bi pakon re.

38Ye gato bariwa ku sukye tepsu ye sam bi
kwesukwin, ete bariwa sibot suk gato Ji ben ne yo, Ji
bariwa ye ne simo Ji tepsu Ji bi pakon re.

39Ye to werwa an dakai mewa an nggwa, bergan
an kwop re, wo ye to bi nggwa mo Ji wa an ben Ji bi
suk-i yo, bere an kem ndo to kapyo mato kapyo."

40"Ye to kak an mit wa nin ma ku an, tepsu an kak
an mit wa Ji ma ku an. Sane dom, ye to kak an mit
wa ma ku Ji, tepsu an kak an mit wa ma ku Yefun
Allah gato syogat Ji ma ne.

41Ye to kak an mit wa yenabi ma ku an, we yenabi
gwat Yefun Allah bi suktaru, bere an sisu yenabi ne
sino ku suk gato ndo. Sane dom, ye to kak an mit wa
ye gato ben sukndo tepsu Yefun mit ne ma ku an,
we ye ne ben sukndo, bere an sisu ye ne sino ku suk
gato ndo ne.

42Sane dom, bere ye to syo syur dek nai Ji bi pakon
wa pa da, kapre pa ne tepsu ye gato onyar kem mo
Ji sim, Ji ki sare do, sangge sor, bere Yefun Allah syo
suk gato ndo nai an mo suk gato an ben ne."
1 1 lyefun Yesus ki sukdu bok ne nai bi pakon ge

musyu dik sop we, orete An mu kadit nat ne,

An mu duno nje ete gwat Yefun Allah bi suktaru ki

nai nje gato kem mo kota bok neya mo bur Galilea
karowa mone.

2Yohanes gato ras nje mo syur ne, yeraja Herodes
bok mo sel re. Mone Yohanes jam sukdu subot suk
gato Yesus Kristus ben ne sa, an syogat an bi pakon
ge bok yo mu me Yefun Yesus. Yohanes bi pakon
ndobot Yefun Yesus do,

3"Nan anato Yekwesu gato Yefun Allah syogat ma
mo bur ré wa nai men yetu kadit sukye ete jowa men
bado, men eswa ye yi yo ma o e?"

4Yefun Yesus ki do, "Nin satu mu ku Yohanes, ete
nin ki subot suk gato nin dakai jam, nin ki subot suk
gato nin me su nin gro sato ré:

>ye gato gro ndu, gro ndo satu; ye gato gwes Ut,
mu ndo satu; ye gato i su suki borbuk, ge, an kaim
ndo satu; ye gato dabe mbut, an dabe rer satu; ye
gato kwop, mbau satu; ye gato yewa suk, an jam
sukdu subot os ndo gato Yefun Allah fro wa yetu ne.

®Ye gato yo misyar Ji mo suk gato Ji ben ne nde,
WO an onyar kem pe mo Ji it yo, bere ye ne mit at
wa, we bere Ji ben sukndo su an."

7Yohanes bi pakon mu kadit Yefun Yesus sa, Yefun
Yesus ki subot Yohanes nai yé mwa gato sum mone
do, "Nin mu me suma mo pe gato kwe yo kom mo
nde ne? Nin mu me es gato nofuf ti mo, bado?

8 Sane nde. Nin mu me suma motu ne? Nin mu me
yetu ge dik yo gato it san gato ndo, bado? Nde re, ye
gato it san gato ndo kem mo nu sye gato ndo.

9Sane, nin mu me suma motu ne? Yenabi ge dik
yo, bado? Sangge, Ji ki sare do, nin mu me yenabi
sor nde, wo nin mu me Yohanes gato gum kok sye
wai kadit ne o re.

10Ypohanes anato ye gato ye krombot mo Yefun
Allah bi sukdu sare do, 'Yefun Allah ki do, ye gato Ji
syokom gwat Ji bi suktaru anare. Ji syokom an mu
nyim mo Nan gwem, subere an fro os wa Nan.'

115uk gato Ji ki ré suksangge anare, Yohanes gato
ras nje mo syur ne ku gum sye wai kadit yetu mwa
gato nggon pe mo bur ré sino kom mo kam ré.
Sarewo kadit ne o, ye gato tepsu pa wokgan mo
Yefun Allah bi rus-i, bere an ku gum sye wai kadit
Yohanes o re.

12 Kadit kam gato Yohanes duno nje kom mo kam
ré, Ji duno nje subere an onyar kem mo Ji ete sok
mo Yefun Allah bi rus-i. Yetu mwa o jammo Ji bi
sukduno-i, sarewo yé bok yo ma ben sukye nai ye
gato brek ete jammo Ji bi sukduno-i ne. Ye Farisi si
yeguru gato duno nje su Musa bi sukduno-i ne anato
wergat nje subere an misyar Ji bi sukduno-i ne or re.

13 Kadit ketke yenabi bok ne sino si Musa ki sukdu
subot suk gato bere bor sor kom mo bi kam gato
Yohanes kem mo bur ré.

14Nin onyar kem mo sukdu ne yo, bere nin nut do,
sangge, kwa yo gato bor su ré anato Yohanes tepsu
yenabi Elia gato nin eswa ne.

15Nin brek nin dabe muya-muma kadit nde, wo nin
jammo sukdu ne et!

16 Yetu gato kem mo bur ré su ré ne te, tepsu suma
ne? Sare, an tepsu pa wokgan gato kem mo pasar.
Ge bok yo saiye nai ge bok yo o do,

17'Men ba syek nin mo suksara, sarewo nin yo sara
su men nde, nin bariwa re. Men wo men jimnot,
sarewo hin yo wo su men nde, nin bariwa re.'

18 Ye gato ma ete ben sato ba syek nin ne anato
Yohanes si Yetu bi Pa ne sino. Yohanes ma sa, an git

sugit nde, an da nau nde, ete yé ki an do, 'Semda
ben an re.’

19Yetu bi Pa to Ji ré ma sa, Ji git e, Ji da nau ete
yé ki Ji do, 'Ye ré git sugit mwa ndo nde, An rim An
syokwa kwo, An yenau, An bi yesyim mo yé gato
ben sukibit sato yé gato nai sugum kadit nje wa
pemerintah e neya.' Yé ki sane, sarewo ye gato kem
mo bur ré su kam ré jam nde suk. Yefun gato jam
suk mwa ne sino fro os gato ndo ne, ete bere yé me
os ne bor re, ete yé ki do, sangge, os ne sa, os ndo."

20 Orete Yefun Yesus kiket nje mo kota gato An ben
suk mwa gato ben nje yeket mone, sarewo yé ne
yo kwet kadit sukibit gato yé ben ne nde, ete an yo
jammo Yefun nde.

21yefun Yesus kiket an do, "Ji ben ye gato i mo
kota Korazim si kota Betsaida ne ge re, Ji syun semda
titi wé kadit nje mone dom, sarewo yé yo kwet kadit
sukibit gato yé ben ne nde. Sane bere Yefun Allah
ben sukye nai nje mo kota we ne, we Ji do ben suk
mwa gato ben yé yeket mo kota Tirus si kota Sidon
yo, bergan sor, ete yé mone kwet kadit sukibit gato
yé ben ne kekro, orete an it san gato te, ete an krer
bofuf mo an su subere yé jam do, an kwet kadit
sukibit ne it.

22 Sarewo Ji ki sare do, su kam gato bere Yefun
Allah ma ndobot yetu mo bur ré sino, nin yé gato
kem mo kota Korazim si kota Betsaida, bere nin ku
sukye wai kadit yé mo kota Tirus si Sidon o re.

23Sane dom, nin yé gato kem mo kota Kapernaum,
bere yé bes nin gum kok wai kadit nje mo kota vyi
neya bado? Sane nde, bere Yefun Allah bare nin mo
bot gesyos. Suk mwa gato Ji ben kota Kapernaum
gato ben nje mone yeket ne, Ji do ben mo kota

Sodom suga nyim ne yo, yé mo kota Sodom kwet
kadit sukibit gato an ben ne, ete su ré kota ne mo to.

24 Sarewo Ji ki sare do, su kam gato bere Yefun
Allah ma ndobot yetu mo bur ré sino, nin ku sukye
wai kadit yé mo kota Sodom ne o re."

25> Yefun Yesus ki sukdu ne or sa, An ki o do, "Ji
bi Ai, Nan anato Yekwesu mo gu nim ne si bur ré,

Ji ki ndo mo Nan, we Nan gurik sukdu gato Ji ki ne
bi sukjimnut-i kadit yepasye gato jam suk mwa, ete
Nan kadum sukjimnut ne nai ye gato ben nggwa sato
pa wokgan.

26 3j bi Ai, Nan dakai iwa Nan ben Nan bi suk-i sane
it."

27 Orete Yefun Yesus ki do, "Ji bi Ai mo gu syo suk
mwa ne sino gato Ji mitmo nai Ji subere Ji tepsu
Yekwesu mo Yefun Allah bi rus-i. Yefun Allah sor
anato jam An bi Gan to Ji ré, yetu jam nde. Ji dakai
sor anato jam Yefun Allah, Ji bi Ai, kom mo mit, yetu
jam nde. Sarewo ye gato Ji iwa Ji kadum Ji bi Ai nai
ne, bere ye ne jam Ji bi Ai dom.

28 Nin yé gato syim syu ete sam sukde, nin ma mo
Ji, ete Ji 6s nin kem not.

29 Ji ben Ji bi suk-i njep, Ji yo bes Ji nggwa kok nde,
sane nin bi nin nggwa mo Ji tepsu nin bi Yekwesu,
nin jammo Ji bi sukduno, sane bere Ji 6s nin kem not.

30we sare, suk gato Ji duno nin su ne ndo, nin
benbot ndaf re. Sukduno ne yo tepsu sukde wa nin
sam nde."

1 2 1 Kam Sabat dik yo, ye Yahudi bi kam sye,

Yefun Yesus muket os mo nggwe gandum
mit. An do muket nggwe ne sa, An bi pakon on de
ete do gandum bo, orete pakon git.

2Ye Farisi me suk gato Yefun Yesus bi pakon ben
ne sa, an ki nai Yefun Yesus do, "Nan me suk gato
Nan bi pakon ben ne et. An ben suk su kam sye kam
Sabat gato siri kadit men bi sukduno-i ne."

3Yefun Yesus ki do, "Suk gato yeraja Daud si ye
gato sisu Daud ben sugato an sino on de ne te, nin
baca mo bado, nde e?

4Daud sok mo Yefun Allah bi nu, ete an si ye gato
sisu an git roti gato yé grem kwop wa som Yefun
Allah mone. Daud git roti ne, sarewo suk gato an ben
ne siri kadit men ye Yahudi bi sukduno-i, we men bi
sukduno ki do, yesu gato ben suk mo Yefun Allah bi
nu ne sor ete git roti ne.

>Sane dom kam sye kam Sabat bok ne sino, yesu
mo Yefun Allah bi nu ben suk mo nu ne, sarewo je u
anato ki do an ben suk siri kadit sukduno subot kam
sye ne? Yo mo nde. Nin baca subot sukduno ne mo
Musa bi sukdu mo nde bado?

®Wo Ji ki sare do, su ré Ji dakai, gato gum kok sye
wai kadit Yefun Allah bi nu sisu nin kem more re.

7Yefun Allah bi sukdu ki do, 'Ji iwa nin dakai
jimnotku ye yi neya ete 6s an mone, Ji bariwa nin
gre suge mo bot wa som Ji su.' Nin do jam sukdu ne,
bere nin yo ki pakon gane gum ibit nde, pa yo ben
suk siri mo nde,

8we sare, Yetu bi Pa to Ji ré gum Yekwesu wa kam
Sabat, sane suk gato Ji ki do, ndo wa yetu ben su
kam sye, kam Sabat ne, kem mone it."

9Yefun Yesus mu kadit nat ne, ete An mu sok mo
ye Yahudi bi nu ari.

10Mo nu ari ne yetu ge dik yo syim deyo Ut sok
mone dom. Ye Farisi ge bok yo mone iwa syeret os
wa ki Yefun Yesus gum ibit mo suk gato An ben ne,

sane ye Farisi ne ki do, "Men ben ye gato i ne ge
su kam Sabat, gato ye Yahudi bi kam sye ne anato
tepsu men bi sukduno-i, bado, siri kadit e?"

11Yefun Yesus ki nai an do, "Men ge dik yo bi suksi
ges mo bur wak su kam sye ne te, bere men bes
kadit bur wak ne bado, nde, e?

12Men és suksi, sarewo yetu anato ndo wai kadit
suksi, sane men 0s yetu su kam sye ne anato tepsu
men bi sukduno re."

13 Orete Yefun Yesus ki nai ye gato syim deyo Ut ne
do, "Nan ron nan syim et!" Ye ne ron an syim sa, an
syim gato Ut ne ndo satu, tepsu an syim deyo ne.

14\Wo ye Farisi maskwa, an mu kadit nat ne, ete an
ku yu, an fro os wa gu Yefun Yesus kwop wé.

15Yefun Yesus jam sukdu subot suk gato ye Farisi
fro ne sa, An mu kadit nat ne. Yé mwa boribot An,
An ben yé mwa ne sino gato i ne ge re.

16 An syogat yé mwa ne do, "Nin ki sukdu subot Ji
nai ye yi jam nde."

17Sane suk gato Yefun Allah tarubot yenabi Yesaya
ne bor mone re. Yesaya krom do,

18"3i bi pakwerut gato Ji bes anare. Ji jimnotku An,
Ji mit iwa An Ji Gen bere bok nggwa mo An, bere An
ki sukdu subot os ndo gato Ji fro ne nai yewis mwa
ne mo bur ré sino jam.

19Bere An yo duwer nje nde, An yo saiye ret nde,
Bere An yo ki sye mo pe gato yé mwa ti nde.

20Bere An ben An bi suk-i njep su ye gato yo nggi
nde, An yo syat es mis gato tu nde. Sukru gato yo ru
nggi nde, An yo te nde. An ben sukndo sane sor os
ri-roi gato An kak ne fro re,

21 ete bere yewis mwa ne mo bur ré sino bi
sukjimnut kem pe mo An."

22Ye gwat yetu ge dik yo ma mo Yefun Yesus.
Ye ne gro ndu, an mbut, an yo ki suk ndo nde, we
semda bok nggwa mo an re. Sane Yefun Yesus ben
ye ne ge, an gro ndo satu, an ki suk ndo dom re.

23Yé mwa mone yeket suk gato Yefun Yesus ben
ne. Yé mwa ne ndo mo yu do, "Ye gato bi amui mo
yeraja Daud, gato Yefun tom do, An syogat ma wa
0s men ne te, anato ma it ré, bado?"

24 Sarewo ye Farisi jam sukdu gato yé mwa ki ne
sa, ye Farisi ki do, "Beelzebul gen pet mo Ye ré anato
An nggiwa syun semda wé kadit nje. Beelzebul gato
biris bi yekwesu ne anato syo suktinggi nai An."

2> Yefun Yesus jam ye Farisi bi sukjimnut ne sa, An
ki nai ye Farisi ne do, "Yé gato kem mo bur dik yo,
maskwa ket yu, ete gu yu yo, bere an yo kem ndo su
yu o nde, bere an ibit or re. Sane dom, yetu mo kota
dik yo si yé mo rus dik yo do maskwa ket yu, ete
duwer yu yo, bere yé mo kota si rus ne yo kem ndo
su yu o nde, bere an ibit or re.

26 Sane dom, mo biris bi yekwesu bi rus-i, semda e,
aboksye e, yerom e ne duwer yu ete deyo syun deyo,
bere biris bi yekwesu si an bi rus-i yo kem ndo su yu
o nde, wo bere an sino ibit mo koirut or re.

27 Nin ki do, Ji syun semda su Beelzebul bi suktinggi,
sarewo ye gato simo nin syun semda su suktinggi
kadit u ne? Men me suk gato ye gato simo nin ben
ne, anato men jam do, sukdu gato nin ki ne, siri re.

28 Ji syun semda su Beelzebul bi suktinggi nde,
wo Yefun Allah Gen gato mo Ji mit ne anato ben Ji
nggiwa Ji syun semda, sane anato nin jam do, Yefun
Allah bi suktinggi tepsu Yekwesu gato nggi wai bor it
anare. Yefun Allah ma jowa yetu mo bur ré it."

29 Sane Yefun Yesus gwat sukamno do, "Men ku
0S wa men sok mo ye gato kaim nggi ne bi nu, ete
syimsi an bi suk sa u ne? Men but an, ete men rai an
krat su jamtu nyim wé yo, bere men ku os wa men
syimsi an bi suk mwa mone.

30Ye gato mit dik su Ji nde anato tepsu ye gato
bariket Ji re. Ye gato yo si Ji ben Yefun Allah bi suk-i
nde anato tepsu ye gato ben suk gato Ji ben ne ibit
or re.

31 Sane Ji ki sare do, sukibit gato men ben si sukibit
gato men kiket Yefun Allah gum ne bere Yefun Allah
yo maskwa men mo suk ne o nde, Yefun yo nutbot o
nde, wo sukibit gato ye kiket Yefun Allah Gen, bere
Yefun Allah yo misyar nde, wo Yefun Allah maskwa
ket ye ne pe sor.

32ye gato ki sukdu kwa yo ibit ket Yetu bi Pa yo,
bere Yefun Allah misyar sukibit ne, An yo nutbot
o nde, wo ye gato ki sukdu kwa yo ibit ket Yefun
Allah Gen yo, bere Yefun Allah yo misyar nde, wo An
napawa pe sor su kapre mato kapyo."

33Yefun Yesus ki nai ye Farisi bok ne o sare do,
"Men me kwe gato i-bo ne ndo yo, men jam do, kwe
ne ke dom ndo. Sane dom, men me kwe gato i-bo
ibit yo, men jam do, kwe ne ke dom ibit. Sane men
jam kweke ne kadit i-bo gato men do ne.

34Nin anato kidar suk tepsu kwis jan, nin mit si nin
onyar ibit, sane bere nin ki suk gato ndo sa u ne? Suk
gato men ki ne bere syesyar kadit men mit si men
onyar fe!

35>Ye gato mit si onyar kwo ndo ne, kadit sukndo
mwa gato an sum mo an mit ne, suk gato an ki ne
ndo dom, wo ye gato mit si onyar ibit ne, kadit sukibit

mwa gato an sum mo an mit ne, suk gato an ki ne
ibit dom re.

36Jj ki sare do, su kam gato Yefun Allah ndobot
yetu mwa ne sino, bere Yefun Allah ndo men subot
sukdu kwayo-kwayo gato men ki daret ne sino re.

37We sare, bere Yefun Allah watbot sukdu mwa
gato men ki ne. Sukdu gato men ki ne ndo yo, bere
An iwa men mo sukdu ne, wo sukdu gato men ki ne
ibit yo, bere men ku sukye mo sukdu ne."

38Yeguru ge bok yo si ye Farisi bok ne ki nai Yefun
Yesus do, "Yeguru, men iwa Nan ben suk gato ben
Yefun Allah bi suktinggi ne bor wa men me et."

39Yefun Yesus ki do, "Mban! Nin yé gato ben nin bi
suk-i ibit wai, gato kem mo bur su ré te, nin werwa
Ji ben suk yo wa ben Yefun Allah bi suktinggi bor e?
Ji yo ben suk sane mo nin gwem nde. Sarewo tepsu
Yefun Allah ben An bi suktinggi bor wa yenabi Yunus,
bere An waii ben sane o0 wa nin me et.

40Tepsu Yunus kem mo boge sye on mit kom mo
noru gri yo, kam gri yo, bere Yetu bi Pa waii kem mo
bur ré desnak kom mo noru gri yo, kam gri yo.

41Su kam gato bere Yefun Allah ndobot yetu mwa
ne sino, bere ye Niniwe si nin sun sino ete ki nin gum
ibit, we an jam Yunus bi sukdu-i sa, an brek kadit os
ibit ete an jammo Yefun re. Ji gum-i kok sye wai kadit
Yunus gum-i ne, sarewo nin yo jammo Ji bi sukdu
nde.

42Su kam gato bere Yefun Allah ndobot yetu mwa
ne sino, nggon pasye kadit bur nden si nin sun sino.
Bere nggon ne ki nin gum ibit sare do, 'Ji ma kadit
0s syu mu ku yeraja Salomo subere ji jam Salomo bi
sukdu-i gato kru. Sarewo Ye gato jam suk mwa wai
kadit Salomo si nin kem sino, ete nin misyar An re.' "

43"Ye do syun semda titi wé kadit yetu ge dik yo it
yo, semda ne mu meret nat wa an kem md. Semda
ne mubot pe gato syur yo mo nde, semda meret nat
yo ndo wa an sem mé. An yo ku nat yo tep nde yo,

4*an nut mo an syidem do, 'Ji satu mu mo ye gato
tomga u ye syun ji kadit ne et.' Semda do mu kom
mone sa, an me ye ne tepsu nu gato ye fre kwo, ete
ye fro suk mwa mone sisu ndo it.

45 Sane semda ne kendo semda ge mufit yo o gato
mise wai kadit an sisu an mu kem mone dom. Semda
bok ne ma, an sino bok nggwa mo ye ne. Sane kom
mo rut sa, ye ne ibit wai kadit ketke ne o re. Sane
dom, nin yé gato ben sukibit bu gato kem mo bur su
ré, kam sari ne ma bere nin ibit wai kadit ketke ne o
re.II

40 Yefun Yesus si nje mone nuk sukdu saresa, Yefun
Yesus bi im si bi nji ne ma. Yefun bi im si bi nji ti mo
nu de nden, an iwa nuk sukdu su Yefun Yesus.

47 Sane yé mwa mone, ge dik yo ki nai Yefun do,
"Nan bi im si Nan bi nji ti mo nden, an iwa nuk sukdu
su Nan."

48Yefun Yesus ki do, "Je u anato tepsu Ji bi im ne?
Je u anato tepsu Ji bi nji ne?"

49 Sane Yefun Yesus kadum An bi pakon su An syim
ete An ki do, "Ji bi im anare. Ji bi nji anare.

>0Ye to ben an bi suk-i tepsu Ji bi Ai mo gu mit
anato tepsu Ji bi nji e, Ji bi nyanggon e, Ji bi im e ne."
13 1Su kam ne, Yefun Yesus mu kadit nu ne, ete

An mu mo em de. Kom mone sa, An kem ga.
2Mo em de ne, yé mwa teker sum wairi wa Yefun
Yesus anato An it mu kem mo kwem dik yo gato nor
mo em de. Yefun Yesus kem mo kwem mit ne saresa,

yé mwa ne ti mo em de.

3 An duno nje mone su sukamno bok yo. An ki do,
"Wam dik yo, yetu ge dik yo mu am mbet gro mo bi
nggwe.

4An do am mbet gro mo nggwe sa, deyo ges mo
os, ete ndam ma git or re.

> An do am mbet gro sa, mbet gro deyo o ges mo
bur ka gato jok mwa ya tak bur, wo bur ka ne nifret.
Mbet ne nggwar bor kekro, we bur ne nifret.

6 Sarewo kam it, orete kam gat mbet nggwar ne
ndo nde. I-brot ne yo kom kru nde, sane bergan
mbet nggwar ne te re.

7 An am mbet gro deyo ges mo jak miten sa, jak si
mbet ne kom sino, orge jak ne ben mbet yo kom ndo
nde.

8 Sarewo an am mbet gro ne o sa, mbet gro deyo
ges mo bur ka gato ndo, sane mbet ne kom sisu ndo,
ete ri ma mbet bo mwa wai o re, deyo bo kom mo bo
wotin dik, deyo bo kom mo bo musyu mumat, deyo
bo kom mo bo musyu gri."

9Yefun Yesus gwat sukamno ne or sa, Yefun Yesus
ki do, "Sane nin brek nin dabe muya-muma kadit
nde, wo nin jammo sukdu ré et!"

10 Orete Yefun Yesus bi pakon ma ku An, ete
ndo mo An do, "Suma ben anato Nan duno nje su
sukamno petok sare ne?"

11yefun Yesus ki do, "Sukdu gato Yefun Allah gurik
suga nyim subot os ndo gato bere Yefun Allah fro wa
yetu sok mo An bi rus-i ne, Yefun Allah tarubot Ji,
subere Ji ki rer wa nin dakai jam kom mo mit, sarewo
ye yi neya yo jam sukdu ne rer kom mo mit nde t0.

12Ye to bi sukjimnut kak, bere jam Yefun Allah bi
sukdu mwa wai o re, sane bere an jam sukdu ne kom
mo mit re. Sarewo ye to da jam sukdu ne wokgan,

ete an misyar, sukwokgan gato an jam ne bere ges
or kadit an re.

13Sane Ji duno nje su sukamno subere an da me,
sarewo an yo me rer kom mo koirut nde; an da jam,
sarewo an yo jam sukdu ne rer kom mo mit nde.

14Sane men me suk bor mo an tepsu suk gato
yenabi Yesaya ki ne, 'Yefun Allah ki do, Nin da
syaretwa sukdu petok sor, sarewo nin jam nde bi
sukjimnut ne ware; nin da sokwa suk ne petok sor,
sarewo nin jam nde suk gato bor ne ware.

15Yewis ye Yahudi gare jam nde suk, we an su krat
ware, an dabe mbut it, ondesor sa, an jam suk; an
gro ndu it, ondesor sa, an me suk sisu ndo; an bi
sukjimnut yo nggi o nde it, onde bere, an jam sukdu
ne kom mo mit ete bere an brek ma mo Ji, orete yo,
Ji ben an kem ndo it.'

16\Wo nin sa, nin ku suk gato ndo, nin dakai me su
nin gro, nin dakai jam su nin dabe, ete nin jam kom
mo mit re.

17Suk gato Ji ki ré suksangge anare, yenabi bok ne
sino e, yé mwa gato ben suk ri tepsu Yefun Allah mit
suga nyim neya mit iwa me suk gato nin me su ré,
sarewo an yo me nde; an mit iwa jam suk gato nin
jam su ré, sarewo an jam nde ware."

18 "Sykamno subot ye gato am mbet gro ne bi
sukjimnut md, nin jam et.

19 Mbet gro gato ges mo os mit ne anato tepsu ye
gato jam sukdu subot os ndo gato Yefun Allah fro wa
An tepsu men bi Yekwesu, sarewo an yo but nde, wo
biris bi yekwesu ma ete nai sukdu ne wé kadit an mit
or re.

20 Mbet gro gato ges mo bur ka ga jok mwa ya tak
bur ne anato tepsu ye gato nai sukdu ne mo an mit.
Diksim an iwa,

21 sarewo sukdu ne yo kem pe mo an mit nde,
tepsu mbet gro ne i-brot yo kom mo jok nde, bergan
sor, ete an misyar or re. Diksim an jammo sukdu ne,
sarewo an do ku sukye mo sukdu ne yo, ye kiket an
mone yo, bergan sor, ete an misyar sukdu ne kekro
re.

22 Mbet gro gato ges mo jak mit anato tepsu ye
gato but sukdu ne, sarewo an jimnotbot suk mwa
gato men yetu yémo sato sugit e, san e, sugum e ne.
An bi sukjimnut kasbot suk mwa ne anato sukdu ne
yo kom ndo mo an mit o nde, an yo ben suk tepsu
sukdu ne nde. Sane an tepsu mbet gro mo jak mit
ne, an yo kom ndo nde, i-bo yo mo nde.

23 Mbet gro gato ges mo bur ka gato ndo anato
tepsu ye gato but sukdu ne ete jammo. Yé ne jamwa
sukdu ne pe sane sor an ben suk gato ndo ne, deyo
ben sukndo mwa, deyo ben sukndo mwa gan, deyo
ben sukndo wokgan, sato mbet gro gato syesyar
i-bo, deyo kom mo wotin dik e, deyo kom mo musyu
mumat e, deyo kom mo musyu gri e ne."

24Yefun Yesus gwat sukamno dik yo o do, "Yefun
Allah nai yetu sok mo An bi rus-i ne yo, bere Yefun
ben suk tepsu yenggras dik yo gato am mbet gro
gato ndo mo bi nggwe.

25Su noru dik yo, yé mwa ne sino sem sa, ye gato
bariket yenggras ne ma ete am es bo mo mbet gro
miten mo nggwe ne, orete ye ne mu kadit re.

26 Mbet kom, bo sim, ete es ne kom bor it.

27Ye gato bi nggwe ne bi pakwerut bok yo ma ku
bi yenggras ete ki do, 'Yenggras, nan jan mbet gro

gato ndo mo nggwe, sarewo es mwa mone ma kadit
u ne?'

28Yenggras ne ki do, 'Ye gato bariket men anato
ben suk ne.' Yenggras bi pakwerut bok ne ndo mo an
do, 'Nan iwa men mu tik es ne wé, bado?'

29Yenggras ne ki do, 'Nde re. Men do tik es ne wé
yo, bere mbet ne ke buk dom bayok.

30Sane men misyar es ne si mbet kom sino sane
sor tepsu kam gato men fro wa men do mbet ne et.
Su kam ne bere ji syogat yé gato do mbet ne do,
ketke an tik es, an but, ete an far, orete an syo bot
git wé. Or 0 an sum mbet ete grem mo ji bi nu.'"

3lYefun Yesus gwat sukamno dik yo o do, "Yefun
Allah jowa men yetu tepsu men bi Yekwesu yo, bere
tepsu sukamno ré: Yetu ge dik yo nai kwe nam gro
dik yo ete jan mo bi nggwe.

325y ketke gro ne wok wai kadit gro yi neya, wo ri
ma gro ne kom sor gro ne kom tepsu kweke sye wai
kadit kweke yi neya. Kweke ne sye sane sor ndam
ma tom mo i-guk."

33Yefun Yesus gwat sukamno dik yo o, An ki nai yé
mwa mone do, "Yefun Allah jowa men yetu tepsu
men bi Yekwesu yo, bere tepsu sukamno ré, nggon
ge dik yo nai bibit roti wokgan ete karwet su tepung
sak dik sane sor, tepung mwa ne it sino."

34Yefun Yesus duno yé mwa ne su sukamno. An
duno nje yo, An gwat sukamno mwa su sor.

35>Yefun Yesus gwat sukamno subere yenabi bi
sukdu ne bor. Yenabi ki do, "Ji duno nje su sukamno;
Ji ki rer subot sukdu gato ye gurik kadit kam gato
Yefun Allah ut bur ré re."

36 Yefun Yesus mu kadit yé mwa mone, ete An sok
mo nu mit sa, An bi pakon ma ki nai An do, "Nan Ki

subot sukamno subot es gato ye am mo nggwe mbet
ne, men jam rer et."

37Yefun Yesus ki do, "Ye gato am mbet gro gato
ndo ne anato tepsu Ji dakai, gato ye kendo gum do
Yetu bi Pa;

38 hggwe ne anato tepsu bur ré; mbet gro gato kom
ndo anato tepsu yé gato sok mo Yefun Allah bi rus-i;
es ne anato tepsu yé gato sok mo biris bi yekwesu bi
rus-i.

39Ye gato bariket Ji ete am es bo mone anato biris
bi yekwesu. Kam gato yé do mbet gro anato tepsu
kam gato bur ré kru. Yé gato do mbet gro anato
malaikat.

40 Tepsu kam ne dom, malaikat tik es ne, ete yé syo
bot git wé.

41 Bere Yetu bi Pa syogat An bi malaikat mubot
Yefun Allah bi rus-i subere malaikat ne nai yé mwa
gato ben ye yi ges mo os ibit si yé mwa ne sino gato
ben bi suk-i ibit.

42 Orete bere malaikat bare yé mwa ne mo bot
gesyos. Mone yé mwa ne wo ndo nde, an nderku
nggwa.

43 Orete yé gato ben suk tepsu Yefun Allah mit,
bere yé ne kaim ru mo bur be mo Yefun Allah bi de-i
tepsu kam ru nggi mo gu ne. Sane nin brek nin dabe
muya-muma kadit nde, wo nin jammo sukdu ré et!"

44"Men werwa Yefun Allah nai men sok mo An bi
rus-i it yo, men misyar suk bok neya wé kadit men
tepsu sukjimnut mo sukamno ré: Yetu ge dik yo ku
sukrok gato ye gurik mo nggwe dik yo. Ye ne mit iwa
nai suk ne, sane an gurik sukrok ne satu o, orete an
mu so an bi suk mwa wa an ku sugum, orete an mu
SO nggwe ne su sukrok ne."

45"Sane dom, Yefun Allah nai men yetu sok mo An
bi rus-i ne yo, bere tepsu sukamno ré: Yetu ge dik yo
gato so suk mo ye yi neya mu meret mutiara,

46 sane sor, an ku gro dik yo gato ndo wai o re, ete
an mu so an bi suk mwa wa an ku sugum sane sor an
bi suk mwa ne or kadit an. Orete an mu so mutiara
ne su sugum gato an ku ne."

47"Sane dom, Yefun Allah nai yetu sok mo An bi
rus-i ne yo, bere tepsu sukamno ré: Yé bok yo gato
sok boge bare an bi mwi mo em, ete an but boge wis
mwa su mwi. )

48 Mwi ne ses su boge, orete an tik ma nden. An tik
ma nden, orete an wat boge ne, dogato ndo an bok
mo ember mit, wo dogato ibit an bare wé.

49 Su kam gato bur ré kru bere malaikat ben sane.
Bere malaikat mubot bur ré ete nai yé gato ben bi
suk-i ibit kadit yé gato ben sukndo tepsu Yefun Allah
mit,

>0 orete an bare yé gato ben bi suk-i ibit mo bot
gesyos. Mone yé mwa ne wo ndo nde, an nderku an
nggwa."

>lyefun Yesus ndobot do, "Nin jam suk gato Ji ki ré
bado?" Yefun Yesus bi pakon ki do, "Men jam re."

>2Sane Yefun Yesus ki nai an do, "Sane yeguru
agama mwa ne sino gato gum sok mo Yefun Allah bi
rus-i ne anato jam Musa bi sukduno-i si sukduno be
gato Ji gwat ma ne, ete yeguru duno nje su, tepsu
yenggras mo nu dik yo gwat sukrok si sukbe kadit an
bi gudang ma nden."

>3Yefun Yesus gwat sukamno bok ré, orete An mu
kadit pe ne.

>4Yefun Yesus kom mo An dakai bi nat-i, nat gato
An sye mone sa, An duno nje mo ye Yahudi bi nu ari.

Yé mone yeket Yefun Yesus, an ndo do, "Ye ré ku
suktinggi wa jam suk mwa ete ben suk gato ben men
yeket ré kadit u ne?

>>Ye ré anato bi ai ye gato jam ben suk su kwe
sato meja e, kursi e ne bado? An bi im gum do Maria,
bado? An bi nji gum do Yakobus e, Yusuf e, Simon si
Yudas bado?

6 An bi nyanggon si men kem more sino, bado?
Sane An ku suktinggi wa jam sukduno mwa ete ben
suk gato ben men yeket kadit u ne? Ye ré, An nut do
An bes An nggwa tepsu yepasye, ete An ma more,
ete An duno men bado a?"

>/ Sane yé mwa mone bariket Yefun Yesus re. Orete
Yefun Yesus ki nai nje mone do, "Mo pe mwa ne sino
yé bes yenabi gum kok, sarewo mo yenabi ne dakai
bi nat-i yo, yenabi bi nje-i si bi rus-i ne bariwa jammao
an re."

>8Yé mone yo onyar kem mo An nde, sane An ben
suk gato ben nje yeket mone yo mwa nde.

1 4 lYefun Yesus kem mo kota Nazaret sa,
Herodes gato jowa nje mo bur Galilea ne, an
jam sukdu subot Yefun Yesus.

2 Herodes ki nai yé gato ben suk su an do, "Ye ne
anato Yohanes gato ras nje mo syur, ete ré ne an
sun kadit sukkwop. Yohanes frus an nggwa tepsu Ye
ne sane anato Ye ne ku suktinggi wa ben suk gato
ben men yeket ne."

3 Suga nyim Herodes syogat an bi yesukmise mu
but Yohanes, ete ye rai an, orete ye grem Yohanes
mo sel. Herodes bi nggon, gato gum do Herodias
maskwa ket Yohanes anato Herodes but Yohanes. Su
ketke Herodes bi nji gato Filipus kra Herodias, orete
Herodes waii kra Herodias kadit Filipus, an bi nji ne.

4Sane Yohanes ndantom Herodes wam bok yo mé
re do, "Nan kra su Herodias, gato nan bi nji bi nggon
ne nde. Nan kra su nan bi nji bi nggon anato siri kadit
men ye Yahudi bi sukduno-i re."

> Sane Herodes da iwa gu Yohanes kwop mone,
sarewo an nyuwa ye Yahudi, we ye Yahudi bes
Yohanes gum yenabi.

®Su Herodes bi kam sye tepsu bi kam gato bi im
kem su an ne, Herodias gato an bi nggon ne bi mam
sara mo yé mwa gwem. Herodes mit iwa ndo nde

7 anato an tom su Herodias bi mam ne do, "Suk
gato nan mitmo bere ji syo nai nan."

8 Sane pa bi im wergat pa subere pa ki do, "Nan
syogat yé gu Yohanes gato ras nje mo syur ne, or yé
tot an su wé, ete yé grem mo mbem ete gwat ma
Syo nai ji more wa ji me et!"

9Yeraja Herodes jam suk gato pa kiwa ne sa, an
kwabom dek. Wo Herodes tomfo mo yé mwa gwem,
sane anato an syogat ye mu benbot suk gato pa kiwa
ne sor.

10Sane an syogat ye mu tot Yohanes su toko wé
mo sel mit.

110rete ye gwat Yohanes su mo mbem ma, ete ye
Syo nai pa donggon ne, ete pa ne waii gwat Yohanes
SuU mu syo nai pa bi im.

12 Orete Yohanes bi pakon ma nai Yohanes mukri
ete bi mo makwe, ete pakon ne mu frot napyo nai
Yefun Yesus jam.

13Yefun Yesus jam sukdu subot Yohanes sa, An it
mo kwem ete mu kadit nat ne. An mu mo pe gato yé
yo mo nde. An wadigan mu mone. Yé mwa mo kota
bok neya jam An mu saresa, yé mwa ne sino muket
gwes boribot An.

14yefun Yesus mu kom motu ete is kadit kwem sa,
yé mwa sum mone. An dakai jimnotku yé mwa ne,
ete An ben ye gato i ne ge re.

15 Karowa kam bok sa, Yefun Yesus bi pakon ma ki
nai An do, "Karowa kam bok it anare. Ye yo kem mo
nat ré nde. Sane Nan syogat yé mwa ré mu, subere
an mu mo kampung bok neya ete so sugit wa an git
et."

16 Yefun Yesus ki do, "An mu nde, wo nin anato syo
sugit nai an git sor."

17Yefun Yesus bi pakon ki do, "Men bi roti koi
mumek si boge ge we sor re."

18 Yefun Yesus ki do, "Nin gwat ma mo Ji et."

19 Orete Yefun Yesus syogat yé mwa ne kem mo es
mo bur, ete An nai roti koi mumek si boge ge we ne.
An nai, An sok mu nim mo gu, ete An ki do, "Ndo
mo Nan, Yefun Allah wa sugit gato Nan syo nai men
ré." Orete An syat sugit ne ete syo nai An bi pakon.
Pakon ne waii syo nai y¢ mwa mone git.

20yé mwa ne sino git sane sor an on ge, orete
pakon ne mu sum sugit napta, ete pa bok mo yu.
Sugit napta ne an sum sino kom mo yu musyu dik
SOp we ses.

21Ye gato git sugit mone, ye ne yebris kom mo yetu
ge ribu mumek, wo nggon si pa wok ne ye yo newa
nde.

22yé mwa ne git sugit, or Yefun Yesus syaugat An
bi pakon it mo kwem ete mu nyim mo em deta. Yefun
Yesus bi pakon mu-i, Yefun Yesus syogat yé mwa ne
mu-i re.

23 An syogat yé mwa ne mu, or An wadigan it mo
bobuk wa An ki suk su Yefun Allah. Kom mo noru
Yefun Yesus wadigan mone t9,

24wo An bi pakon gwat kwem ne kom mo em mit
ten ne it. Nofuf kadit kwem su ben em nap ma pet
mo kwem ne.

2>Bundugan, ete Yefun Yesus muket gwes bot em
rom deyu, mu ku An bi pakon mo kwem ne.

26 An bi pakon me An ma ket gwes bot em rom
deyu sa, pakon bok ne kwabom kro ndo nde. Pa nyu
ete saiye do, "Yekwop gen ko ré go!"

27\Wo sugane Yefun Yesus ki nai an do, "Nin nyu
nde. Ji ré anato Yesus. Nin nokwa Ji nde."

28 Orete Petrus ki do, "Yenggras o, sangge, Nan
anane yo, Nan syogat ji is kadit kwem, ete ji muket
gwes bot em deyu ré ba ku Nan et."

29Yefun Yesus ki do, "Nan ma sor!" Sane Petrus is
kadit kwem ete muket gwes bot em rom deyu, mu
ku Yefun Yesus.

30Wo Petrus me nofuf kas nggi sa, an nyu, ete an
ngga mo em mit, bergan an rap mone, sane an saiye
do, "Yenggras o, Nan nai ji se!"

31Sugane it, Yefun Yesus syimtok an, ete ki do,
"Nan gare, nan yo onyar kem ri mo Ji nde t6. Nan
bi sukjimnut we subot suk gato Ji ki nai nan ne wa
suma ne?"

32yefun Yesus si Petrus it mo kwem sa, nofuf not
re.

33 Sane Yefun Yesus bi pakon mo kwem ne un
Yefun Yesus, an ki do, "Sangge, Nan anato Yefun
Allah bi Gan."

34Yefun Yesus si bi pakon kom mo em deta sa, an
sino is mo bur Genesaret.

35Yé mone jam do, Yefun Yesus ma, sane yé mu ki
frekbot bur ne subere yé mone gwat ye gato i ne ma,

36 ete yé ndek mo Yefun Yesus subere An misyar ye
gato i ne dakai rot An bi san. Yé mwa ne sino gato
rot Yefun Yesus bi san ne, an ge re, an jam nde an bi
suki ne o re.

1 5 1Ye Farisi ge bok yo si yeguru agama ge bok
yo ma kadit Yerusalem mu ku Yefun Yesus,
ete an sino ndobot Yefun do,
2"Suma ben anato Nan bi pakon ben suk wai ket
men bi amui bi sukduno-i ne? An git sugit re, an yo
mus an syim tepsu men bi amui bi sukduno-i ne nde."
3Yefun Yesus ki do, "Suma ben anato nin ben siri
kadit Yefun Allah bi sukduno-i subere nin jom nin bi
amui bi sukduno-i ne?

4Yefun Allah ki do, 'Nin jammo nin bi ai si nin bi im.'
Yefun Allah ki o do, 'Ye to dufo mo bi ai si bi im yo,
bere nin gu ye ne kwop wé sor.'

>Sarewo nin duno nje sare do, ye to ki nai an bi ai
si an bi im do, 'Bere ji gwat ji bi suk mu, ji syo nai
Yefun Allah tepsu suksom, sane ji yo 6s nin ka we su
suk ne nde.' Sane nin yeguru agama duno nje do, ye
ne gwat suk mwa ne tepsu suksom wa Yefun, ete an
misyar an bi yenggras anato ndo.

6 Sane bere, an yo és an bi ai su an bi suk nde. Sane
nin jom nin bi amui bi sukduno-i ne krat re anato nin
misyar Yefun Allah bi sukduno-i.

/Nin gare, nin ki suk su nin syokwet sor re, wo nin
mit tara re. Sukdu gato Yefun Allah tarubot Yesaya
wa nin ne sangge, sare do,

8'Yefun Allah ki sare do: Yé ré un Ji su an syokwet
sor re, wo an mit si an onyar tara kadit Ji re.

9 An un Ji ware, &n yo un Ji su &n mit dik nde, we an
duno nje su yetu bi sukduno-i, kadit Ji bi sukduno-i
re.' "

10 Orete Yefun Yesus kendo ye Farisi si yeguru
mone ma karowa An, ete An ki nai do, "Nin syaretwa
suk gato Ji ki ré sisu ndo subere nin jam et.

11Yefun Allah yo bariket men mo sugit gato men
git ete ngga mo men syokwet ne nde, wo suk gato
syesyar kadit men syokwet anato bere ben Yefun
Allah bariket men mone."

12 0rete Yefun Yesus bi pakon ma ki nai An do,
"Nan jam do, ye Farisi maskwa mo suk gato Nan ki
ne bado?"

13Sane Yefun Yesus kibot Ye Farisi si bi sukdu-i sare
do, "Sukjan gato Ji bi Ai mo gu yo jan nde, bere An
tik buk wé re.

14Nin misyar ye Farisi ne. Yé bok ne tepsu yesu
gato gro ndu. Ye gato gro ndu gwat ye yi gato gro
ndu bot os yo, bere an we ne sino ges mo bur wak."

15 petrus ki do, "Nan kibot sukamno subot sugit ne
rer wa men jam et."

16 Yefun Yesus ki nai an do, "Nin jam sukamno ne
bi sukjimnut ri nde té bado?

17Nin jam bado, nde e? Suk gato sok ket men
syokwet, waii sok mo men ondim orete yo, bere
syesyar mu nden wé re.

18\Wo suk gato syesyar kadit men syokwet ma kadit
men mit si men onyar. Sukibit gato ma kadit men mit
si men onyar bere ben Yefun Allah bariket men,

19 we sukibit gato ma kadit men mit si men onyar
anato sukjimnut ibit gato ben men ben sukibit sato
ré: men gu ye yi kwop e, men ben siri su nggon daret
e, men syimsi suk e, men ndak nje su sukkidar e,
men kiket yé yi e ne.

20 Men ben suk bok gare anato bere Yefun Allah
bariket men, wo sugit gato men git su men syim dum

gato men yo mus nde yo, bere Yefun Allah yo bariket
men mone nde."

21yefun Yesus mu kadit nat ne, ete mu mo bur dik
yo karowa kota Tirus si kota Sidon.

22Nggon ye Kanaan gato kem mo bur ne ma ku
Yefun Yesus ete saiye do, "Yeraja Daud bi Dat o, Nan
jimnotku ji et. Semda ben ji bi mam, semda jowa ji bi
mam krat re, sane sor mom yo ndo o nde."

23Sarewo Yefun Yesus yo ki sukdu kwa yo nai
nggon ne nde. Sane Yefun Yesus bi pakon ma wergat
Yefun do, "Nan syogat nggon ne mu kadit men et,
we mom boribot men ete saiye gat men petok sor,
men bari it."

24Sane Yefun Yesus ki do, "Yefun Allah syogat Ji
ma wa ye Israel gato muri kadit An ne sor re, wo Ji
yo ma wa 0s yewis yi su ré nde td. Ye Israel ne ku
sukye tepsu domba gato muri kadit ye gato mewa
domba ne."

2> Yefun Yesus ki sane, or nggon ne ma tu an umsu
mo Yefun Yesus gwem, ete mom ki do, "Yenggras,
Nan 0s ji et."

26 Yefun Yesus ma wa 6s Ye Israel sor re yei, sane
An duyawa nggon ne, we mom an yewis yi, sane
Yefun Yesus ki do, "Ji nai pa wokgan bi sugit ete syo
nai ndar, bere siri re."

27Nggon ne werwa Yefun Yesus 6s mom, sane
nggon ne ki do, "Sangge, Nan syo pa wokgan bi sugit
nai ndar nde, wo bere ndar git sugit mwir gato ges
kadit yenggras bi meja mo bur fe!"

28 Sane Yefun Yesus ki nai nggon ne do, "Mban! Pa
donggon a, nan sa, nan kwabom kam mo Ji it! Sane
suk gato nan ndek mo Ji bere Ji ben re." Sugane it,
nggon ne bi mam ge re.

29Yefun Yesus mu kadit nat ne ete muket Em
Galilea de. Orete An it mo bobuk, An kem mone.

30Yé mwa ma sum mone, ete yé gwat ye gato gwes
Ut e, ye gato gro ndu e, ye gato syim Ut e, ye gato
dabe mbut e, ye gato syokwet mbut, si yé mwa yo o
gato i ne, yé gwat ma mo Yefun Yesus gwem, or An
ben yé mwa ne ge or re.

31Yé me ye gato syokwet mbut, du sisu ndo satu
e; ye gato syim Ut, syim ndo satu e; ye gato gwes
ut, mu ndo satu e; ye gato gro ndu, gro ndo satu o.
Sane yo, yé mwa mone yeket ete un Yefun Allah,
Yefun gato jom ye Israel ne.

32Yefun Yesus kendo An bi pakon ma, ete An ki nai
do, "Ji dakai jimnotku yé mwa more ndo nde. An si
men kem more kom mo kam gri rek it. Su ré, an bi
sugit yo mo nde. Sane Ji yo syogat an mu satu nde
td, men syo sugit nai an git et, sawe an mu su an on
de bere an mbrin mo os mit."

33 Orete Yefun Yesus bi pakon ndo mo Yefun do,
"More yetu yo kem mo nde, sane men nai sugit tep
wa yé mwa ré mo u ne?" )

34Yefun Yesus ki do, "Nin bi roti koi ot ne?" An ki
do, "Koi mufit, si boge wokgan ge bok yo."

35>Sane Yefun Yesus syogat yé mwa ne kem mo bur.

36 Orete Yefun Yesus nai roti koi mufit ne si boge,
ete An ki do, "Ndo mo Nan, Yefun Allah wa sugit gato
Nan syo nai men ré." Orete An syat sugit ne, An syo
nai bi pakon, ete pakon waii syo nai y¢ mwa mone
git.

37Yé mwa ne git sor an sino on ge, orete pakon
mubot nat ne sum sugit napta, ete an bok mo yu
mufit ses.

38Y¢é gato git sugit mone, yebris ne ye newa kom
mo yetu ge ribu at, wo nggon si pa ne, ye yo hewa
nde.

39Yefun Yesus syogat yé mwa ne mu, orete An it
mo kwem mu mo bur Magadan.

16 lye Farisi si ye Saduki ge bok yo ma ku Yefun

Yesus. An werwa meret os wa Yefun Yesus,
sane an ki nai Yefun Yesus do, "Nan ben suk yo gato
ben men yeket et, subere Nan kadum Yefun Allah bi
suktinggi ne bor wa men me et."

2 Sarewo Yefun Yesus ki do, ["Kam bok, gu er yo,
nin ki do, '‘Bere nogi nde.’

3Wo su nyotkwo sim nin ki do, 'Gu er ete ndu, sane
bere nogi.' Nin watbot gu nim ne, ete nin jam suk
gato bere bor, sarewo suma ben anato nin watbot
suk gato Ji ben ré, ete nin jam nde suk gato bere bor
ne?"]

4"Mban! Nin yé gato ben nin bi suk-i ibit wai, nin
gato kem mo bur su ré te, nin werwa Ji ben suk yo
wa ben Yefun Allah bi suktinggi bor e? Ji yo ben suk
sane mo nin gwem nde. Sarewo tepsu Yefun Allah
ben An bi suktinggi bor wa yenabi Yunus, bere An
waii ben sane o wa nin me et." Sane Yefun Yesus mu
kadit an re.

>Yefun Yesus si bi pakon mu mo em deta sa, an
mbrinket an gwat roti.

Yefun Yesus ki nai bi pakon do, "Nin mewa nin
nggwa kadit ye Farisi si ye Saduki bi bibit roti."

7 Pakon ne nutbot suk gato Yefun Yesus ki ne, ete
pakon ne ki nai yu do, "Yefun Yesus ki sukdu subot
ye Farisi si ye Saduki bi bibit roti-i, we men yo gwat
roti nde bayok."

8Yefun Yesus jam suk gato An bi pakon kibot ne,
sane An ndobot pa ne do, "Nin kibot roti gato nin yo
gwat nde wa suma ne? Nin yo onyar kem ri mo Ji
nde té bado?

9Nin jam nde to, bado? Nin napawa sugato Ji syat
roti koi mumek, ete nin syo nai yebris ge ribu mumek
ne git bado? Sugane nin sum roti napta tepsu yu ot
ses ne?

10Sane dom, sugato Ji syat roti koi mufit, ete nin
Syo nai yebris ge ribu at ne te, nin sum roti napta
kom mo yu ot ses ne?

113i yo ki sukdu subot roti nde. Nin jam nde wa
suma ne? Wo Ji bi sukdu do, nin mewa nin nggwa
kadit ye Farisi si ye Saduki bi bibit roti ne et."

125ugane pakon ne jam do, Yefun Yesus yo kibot
bibit roti gato ye kon roti su ne nde, wo An syogat bi
pakon mewa an nggwa kadit ye Farisi si ye Saduki bi
sukduno-i.

13Yefun Yesus ma kom mo bur gato karowa kota
Kaisarea Filipi sa, An ndobot An bi pakon do, "Yé
mwa neya kibot Yetu bi Pa to Ji ré te, yé kibot Ji sa u
ne?"

14 pakon ki do, "Yé bok yo ki do, Nan anato Yohanes
gato ras nje mo syur. Yé bok yo o ki do, Nan anato
yenabi nyim gato gum do Elia. Yé bok yo o ki do,
Nan anato yenabi Yermia, ondeyo yenabi ge dik yo o
e ne."

15Sane Yefun Yesus ndo mo An bi pakon do, "Wo
nin dakai, nin nutbot Ji sa u ne?"

16 Simon Petrus ki do, "Nan anato Yekwesu gato
Yefun Allah bes gum Kristus, gato Yefun Allah syogat
ma mo bur ré wa nai men yetu kadit sukye ete jowa
men. Nan anato Yefun Allah gato gesyos ne bi Gan."



Matius 16 64

17 Yefun Yesus ki do, "Simon, gato Yona bi gan,
yetu yo kadum sukjimnut ne nai nan jam nde, wo
Ji bi Ai mo gu ben sukndo su nan anato An kadum
sukjimnut ne nai nan jam re.

18 Sane, Ji ki sare do, nan gum do Petrus, gato bi
sukjimnut do, jok gato nggi. Sane saga yé nggo nu
mo jok gato ye kendo do pondasi, bere Ji nggo Ji bi
nu wa Ji bi rus-i kem mone mo nan si nan bi sukdu-i.
Yé mwa ku os wa sok mo Ji bi rus-i mo sukdu gato
nan ki subot Ji ne. Ji bi rus-i mo nu ne, bere nggi wai
kadit os sukkwop o re.

19Bere Ji bes nan tepsu yekwesu mo Ji bi rus-i
sagato yeraja syo bi kunci mwa ne nai an bi yekwesu
wa kak suk mwa mo bi nat-i ne. Sane suk gato nan
duyawa yé ben mo bur ré, Yefun Allah mo gu duyawa
dom. Sane o, suk gato nan iwa yé ben mo bur ré,
bere Yefun Allah mo gu iwa yé ben dom."

20 Sane pakon ne jam do, Yefun Yesus anato
Yekwesu gato Yefun Allah syogat ma mo bur ré wa
nai men yetu kadit sukye ete jowa men ne sa, Yefun
Yesus duyawa An bi pakon frot nai yé yi jam.

21 Kadit kam ne Yefun Yesus ki rer nai bi pakon ne
do, "Ji mu mo kota Yerusalem et. Mone ye Yahudi
bi yepasye e, yekwesi mo Yefun Allah bi nu si ye
Yahudi bi yeguru agama bere ben sukye nai Ji ket
kwayo-kwayo. Bere yé gu Ji kwop, sarewo kom mo
kam we rek, bere Yefun Allah sun Ji kadit sukkwop o
re."

22 petrus syimtok Yefun Yesus wadigan mu mo
nden, ete Petrus ndantom An sare do, "Yenggras o,
bere Yefun Allah yo misyar yé ben sukye nai Nan
nde. Mara! Bere yé yo ben suk sane nai Nan nde."

23Yefun Yesus brek ete ki nai Petrus do, "Nan
ki sukdu yawa os wa Ji nde, biris bi yekwesu bi
sukjimnut-i kone! Nan bi sukjimnut-i ne ben sukye
wa os wa Ji. Nan gwat sukjimnut ne mu ko kadit Ji
sel Nan bi sukjimnut-i yo ma kadit Yefun Allah nde,
wo nan bi sukjimnut-i ma kadit yetu sor re."

24 Orete Yefun Yesus ki nai bi pakon ne do, "Ye to
iwa simo Ji it yo, ye ne yo iwa ben suk ket an mit-i
ne o nde, wo an ben Ji bi suk-i sor, an tepsu ye gato
sam an bi kwesukwin, kapre an ku sukye mone, an
kwop 0, an mbau o, an simo Ji petok sor.

25\\e sare, ye to bi sukjimnut sye wa an dakai kem
ndo mo bur ré yo, bergan an kwop re, wo ye to bi
nggwa mo Ji wa an ben Ji bi suk-i yo, bere ye ne kem
ndo to kapyo mato kapyo.

26 Nin ben suk ket nin mit-i subere nin ku suk mwa
mo bur ré, ete nin ges mo os ibit mone, suk mwa
gato nin ku ne sato sugum e, san e, nu e ne te, bere
0s nin gum sok mo Yefun Allah bi rus-i sa u ne? Yo
os nin nde. Bere suk mwa gato nin ku ne, nin syo nai
Yefun Allah, ete bere An nai nin gum sok mo An bi
rus-i bado? Mo nde,

27\\We sare, Ji, gato Yetu bi Pa, bere Ji si Ji bi
malaikat si Ji bi Ai bi suktinggi ne ma, ete syo suk
gato ndo nai nje tepsu sukndo gato an ben ne.

28 Suk gato Ji ki ré suksangge anare, yetu ge bok
yo gato ti more yo kwop nde to, bere an kem mo bur
ré sane sor an me Yetu bi Pa ma, ete Ji bi suktinggi
tepsu Yekwesu gato nggi wai bor mone."

1 7 1Kam mumat rek o, Yefun Yesus kendo

Petrus, Yakobus si bi nji Yohanes sisu An it mo
banbo sye. Yefun Yesus si an ka gri ré sor re anato it
mo banbo ne.

2 An ka gri ne sokme sa, Yefun Yesus kaim tara o
re. An gwem ru tepsu kam su, An bi san kwo rer-rik.

3 Sugane an ka gri ne me ye we gato gum do Musa
si Elia si Yefun Yesus nuk subot sukdu sino.

4Sane Petrus ki nai Yefun Yesus do, "Yenggras o,
men ka gri si Nan ma more anato ndo. Nan imo yo, ji
nggo nu ti ke gri et, dik yo wa Nan, dik yo wa Musa
si dik yo wa Elia."

> Petrus ki suk saresa, duk gato rer-rik is ma kewa
an sino, ete an jam Yefun Allah ki sukdu kadit duk
mit ne do, "Ji bi Gan gato Ji jimnotku anare. Suk gato
An ben ne Ji mit iwa. Nin jammo An ne sor."

®Yefun Yesus bi pakon ka gri ne jam sukdu ne sa,
an ka gri nyu ndo nde, an ka gri bare nggwa mo bur,
an sem an gwem mu bur.

7Sane Yefun Yesus ma syimtok an ka gri ne, ete
Yefun ki do, "Nin sun et! Nin nyu nde!"

8 An ka gri ne brek an gwem sa, an ka gri sok meret
pe ne kekro ware, an yo me ye yo mone o nde, Yefun
Yesus wadigan anato ti mone sor re.

9 An ka gri si Yefun Yesus is kadit banbo ne saresa,
Yefun Yesus dumik wa an ka gri ne do, "Nin kibot suk
gato nin ka gri me ne nai ye yi jam nde, wo Yetu bi
Pa sun kadit sukkwop orete yo, nin ka gri ki nai yé vyi
Jam."

10Sane pakon ka gri ne ndo mo Yefun Yesus do,
"Suma ben anato ye Yahudi bi yeguru agama ki do,
Elia ma nyim mo Yetu bi Pa gwem mo bur ré ne?"

11Yefun Yesus ki do, "Sukdu gato yeguru ki ne
sangge do, Elia ma nyim, ete fro os wa Ji re.

12\Wo Ji ki sare do, Elia da ma re, sarewo yé yo
jam an nde. Yé ben sukye nai an ket kwayo-kwayo.

Sane bere yé ben sukye nai Yetu bi Pa to Ji ré ket
kwayo-kwayo dom."

13Sugane Yefun Yesus bi pakon ka gri ne jam do,
Elia gato Yefun Yesus kibot ne anato Yohanes gato
ras nje mo syur ne.

14Yefun Yesus si bi pakon ka gri ne satu ma ku yé
mwa sa, yebris ge dik yo ma ku Yefun Yesus, ete an
tu an umsu mo Yefun Yesus gwem,

15orete an ki do, "Yenggras, Nan jimnotku ji bi pa
et! Semda ben pa ndo nde sane sor pa tetet e, pa
ges mo bot e, pa ges mo syur e ne.

16 Jj gwat pa ne ma mo Nan bi pakon ware, an yo
nggiwa syun semda ne wé kadit pa ne nde."

17Yefun Yesus ki do, "Mban! Nin gare, nin yo onyar
kem ri mo Yefun nde, nin su krat teker ware! Ji
bambrai wa Ji ben Ji bi suk-i njep si nin o it! Kam ot,
ete bere Yefun Allah nai Ji wé kadit nin ne? Nin gwat
pa ne ma mo Ji et."

18 Yefun Yesus ndantom semda ne sombok wé kadit
pa ne. Sugane pa ge re.

19 Orete Yefun Yesus bi pakon ma ku An wadigan
ete ndobot do, "Men yo nggiwa syun semda ne wé
nde wa suma ne?"

20 yefun Yesus ki do, "Nin yo onyar kem mo Yefun
krat tep wa ben pa ne ge nde. Suk gato Ji ki ré
suksangge anare, nin onyar kem mo Yefun wokgan
sor re, saga sawi gro wokgan ne, bere nin ku
suktinggi tep wa nin syogat bobuk ré do, 'Nan mu
kem motu et!' orete bobuk ne mu re. Bere nin nggiwa
ben suk mwa ne sino.

21T\Wo men ki suk su Yefun Allah, ete men mewa
men nggwa kadit sugit yei, sane sa, bere men nggiwa
syun semda ga sane wé.]"

22 pakon bok ne sino sum mo bur Galilea sa, Yefun
Yesus ki nai an do, "Bere yeko ma wa but Yetu bi Pa
to Ji ré, ete

23yé gu Ji kwop wé. Yé gu Ji kwop, sarewo kom mo
kam we rek bere Yefun Allah sun Ji kadit sukkwop o
re." Pakon jam sukdu ne sa, an kwabom dek subot
sukdu ne ndo nde.

24Yefun Yesus si bi pakon ma kom mo kota
Kapernaum, orete yé gato sum sugum pajak wa
Yefun Allah bi nu ma ku Petrus ete ndo do, "Nan bi
yeguru, bere bi sugum mo Yefun Allah bi nu bi pajak
bado, nde e?"

25 petrus ki do, "Bere yenggras ne bi." Petrus sok
mo nu mit sa, Yefun Yesus ki nai an nyim do, "Simon,
nan bi sukjimnut sa u subot Ji bi sukdu ré ne?
Yepasye mo bur ré nai suk tepsu pajak kadit an dakai
bi nje-i, bado, an nai kadit yedamok bok yo gato ma
kem mo pe ne, e?"

26 petrus ki do, "Bere yepasye nai kadit yedamok
gato ma kem mone." Orete Yefun Yesus ki do, "Sane
yepasye dakai bi nje-i ne yo bi nde.

27\Wo kapre men yé gato Yefun bi nje-i yo bi nde,
sa ndo sa, men bi pajak ne sor, subere an yo maskwa
men daret nde. Sane nan mu paper em et. Nan do tik
boge dofutmo, ete nan kak boge ne syokwet yo, bere
nan ku sugum det dik yo mone. Sugum ne bere tep
wa Ji si nan bi pajak ne sino, sane nan gwat sugum
ne, ete nan biwa men ka we bi pajak et."

18 10rete Yefun Yesus bi pakon ma ku An, ete

ndobot do, "Mo pe gato Nan tepsu Yekwesu
mone te, je u anato gum kok wai kadit yé mwa ne
sino mone ne?"

2Sane Yefun Yesus kendo pa wokgan ma si an ti
mone sino,

3 ete Yefun Yesus ki do, "Suk gato Ji ki ré suksangge
anare, nin yo ben nin nggwa ga sato pa wokgan ré
nde yo, bere nin gum yo sok mo Yefun Allah bi rus-i
nde.

4Ye gato is an nggwa ga tepsu pa wokgan ré anato
bere Yefun Allah bes gum kok mo An bi rus-i mo gu.

>Sane dom, ye to kak an mit wa pa wokgan sato
ré, we an bi sukjimnut kem mo Ji yo, tepsu an kak an
mit wa Ji dom anane."

6"Ye yo ben pa wokgan gato onyar kem mo Ji ré
ges mo os ibit it yo, sa ndo sa ye rai ye ne syidem
dom jok sye krat, ete ye bare an mo sem mo pe gato
kru subere an rap mone.

7Yé mo bur ré ku sukye, we suk bok yo ben men
yetu ges mo os ibit. Suk gane bere md, sarewo ye
gato gwat os ibit ne ma wa men, bere ku sukye ndo
nde.

8Nin syim e, nin gwes e ne do ben nin ges mo os
ibit it yo, nin tot wé, ete nin bare wé kadit nin et. Nin
sok mo Yefun Allah bi rus-i mo gu su nin syim dik,
ondeyo nin gwes dik yo sor re anato ndo wai kadit
Yefun Allah bare nin mo bot gesyos su nin syim we si
nin gwes we ne sino md. Sane nin werwa nin tot suk
gato gwat nin sok mo os ibit ne wé kadit nin et.

9Sane dom, nin gro dik yo ben nin ges mo os ibit it
yo, nin tik nin gro ne buk, ete nin bare wé et. Nin sok
mo Yefun Allah bi rus-i mo gu su nin gro dik yo sor
re anato ndo wai kadit Yefun Allah bare nin mo bot
gesyos su nin gro we ne sino mo."

10"Sane nin mewa nin nggwa subere nin gwat os
ibit wa pa wokgan sato ré nde, we Ji ki sare do,

malaikat gato mewa pa ré mu ku Yefun Allah mo gu
petok sor.

11Wo Yetu bi Pa to Ji ré ma mo bur ré wa kak os
wa ye gato muket os ibit subere an brek kadit os ne
ete kem ndo to kapyo mato kapyo.]

12Yetu ge dik yo bi domba ge wotin dik, ete domba
ge dik yo muri yo, sane bere ye ne ben suma ne? Nin
nutbot sa u ne? Bere an mu kadit ge musyu musi sop
musi mo pe gato domba git sugit mone, ete an mu
meret ge dik gato muri ne sor.

13 An ku domba ne yo, bere an mit at wa ge dik ne
wai kadit ge musyu musi sop musi gato kem ndo ne.
Suk gato Ji ki ré suksangge anare, bere an mit at wa
wai o re.

14Sane dom, men bi Ai mo gu bariwa ye gato sok
mo An bi rus-i sim ge dik yo muri kadit An."

15"Men bi nji ben sukibit ma nai men it yo, men
dakai mu ku an, ete men si an wadigan kibot et. An
jammo men bi sukdu it yo, bere men si an tepsu dik
satu.

16\Wo an bariwa men bi sukdu-i yo, men kar yetu
ge dik yo, ge we yo, si men mu kibot sukibit ne sino.
Sane men ben subot Yefun Allah bi sukdu-i ne, kwa
gato ki do, 'Men kibot suk yo, yetu ge we yo, ge gri
yo waii kibot tepsu yu sa, bere men nut do sangge.'

17\Wo ye ne yo jammo yetu ge we yo, ge gri yo ne
nde yo, men kibot mo yé mwa gwem mo nu ari. Kom
mo rut, ete an yo jammo yé mwa mo nu ari ne nde
yo, men misyar an, ete men nutbot an do, an tepsu
ye gato jam nde Yefun. Sane dom, men nutbot an
o do, an tepsu ye gato ben sukibit sato ye gato nai
sugum kadit nje wa pemerintah ne."

18"Syk gato Ji ki ré suksangge anare, suk gato nin
kibot, ete nin nai sukjimnut dik do, nin duyawa yé
ben mo bur ré yo, bere Yefun Allah mo gu duyawa
yé ben dom. Sane o, suk gato nin iwa yé ben mo bur
ré yo, bere Yefun Allah mo gu iwa yé ben dom.

19Sane dom, Ji ki sare do, nin mo bur ré, nin ge
we yo tepsu dik mo sukdu kwa dik yo gato nin ki nai
Yefun Allah ne yo, bere Ji bi Ai mo gu syo nai nin.

20\We sare, mo pe gato yetu ge we yo, ge gri yo e
ne sum tepsu Ji bi yetuge-i, Ji sisu an mone dom."

21 Orete Petrus ma ku Yefun Yesus ete ndo mo do,
"Yenggras, ji bi nji do ben sukibit ma nai ji it yo, ji
misyar sukibit gato an ben ne or wé kadit an kom mo
wam ot ne? Wam mufit ne tep it bado?"

22yefun Yesus ki do, "Nde re. Ji ki sare do, wam
mufit nde, wo nin maskwa wa nde, ete nin nutbot o
nde kom mo wam musyu mufit sop mufit et.

23Sane Yefun Allah ben suk su ye gato Yefun Allah
nai sok mo An bi rus-i tepsu yepasye mo sukamno ré:
kam dik yo yepasye ge dik yo watbot an bi pakwerut
bi bon, ete yenggras ne kendo bi pakwerut ne ma wa
bi bon ne satu.

24 Ketke ye kar pakwerut dik yo gato bi bon kom mo
juta mwa yé re.

25pa ne yo bi sugum tepsu nde, pa ne yo nggiwa
bi nde, sane yepasye ne syogat ye bijual pa ne si bi
nggon si bi pa si bi suk mwa ne sino, ete bi sugum
mo bon ne.

26 Sane pa ne bare nggwa mo yenggras ne gwem
ete ki do, 'Yenggras, nan misyar yei, bere ji bi nan bi
bon mone t4.'

27 Sukjimnut ndo it mo yenggras ne mit subot pa
ne, sane yenggras misyar bon ne wé kadit pa re,

yenggras yo nutbot o nde, ete an ki do, 'Pa o, ji
misyar ji bi bon mo nan ne wé re, nan dakai mu sor.'

28 pa ne syesyar kadit yenggras bi nu saresa, pa ne
ku pakwerut dik yo o. Pa we wok ré bi bon wokgan
kom mo ribu bok yo, sarewo pa we sye but pa we
wok ete sorom pa ne syidem sane sor bergan pa we
wok yo tik mas ndo o nde, ete pa we sye ki do, 'Nan
bi ji bi bon mo ji kekro et.’

29 pa we wok bare nggwa mo pa we sye gwem ete
ki do, 'Nan misyar yei, bere ji bi nan bi bon mone té.'
30pa we sye yo jammo pa we wok bi sukdu-i nde,
ete syogat yé bok pa ne mo sel sane sor pa bi bon ne

or wé et.

31 pakwerut yi mo nu ne me suk gato pa we sye ben
ne sa, pa bok ne sino jimnutbot ndo nde sane sor pa
bok ne kaim rere su. Sane pa mu ku yenggras ete
frot nai.

32 Sane yenggras kendo pa we sye gato ben sukibit
ne ma ete ki nai do, 'Nan gare, nan ben sukibit wai
teker sare wa suma ne? Nan bare nan nggwa mo ji
gwem, nan ndekwa ji rus nan bi bon sye ne wé, ete ji
rus bon ne wé or re.

33Sarewo nan yo dakai jimnotku pa gato bi bon
wokgan mo nan nde wa suma ne? Ji rus nan bi bon
sye ne wé, sane nan yo rus pa ne bi bon wokgan ne
wé nde wa suma ne?'

34 Sane yenggras maskwa ndo nde. Yenggras
syogat ye sok pa we sye mo sel subere ye ben sukye
nai pa mone sor pa ne bi bon sye ne sino satu et."

35>Sane Yefun Yesus gwat sukamno ré, orete An
kibot sare do, "Sane, sukibit gato ye yi ben nai men
yo, men maskwa wa nde, men nutbot o nde, wo men
rus sukibit ne wé sisu sangge, ondeyo, bere men bi

Ai mo gu ben sukye nai men tepsu yenggras ne ben
nai pa we sye ne."

19 lyefun Yesus kibot suk bok ré, orete An mu

kadit bur Galilea, ete An mu mo bur Yudea mo

Syur Yordan deta.

2Yé mwa boribot An, ete An ben ye gato i ne ge.

3Ye Farisi ge bok yo ma ku Yefun Yesus subere
yé bok ne werwa meret os wa Yefun Yesus. Yé bok
ne ndo mo Yefun Yesus do, "Men simo Musa bi
sukduno-i ne yo, yekra ku os wa an sombok an bi
nggon wé tepsu pe gato an dakai imo bado?"

4Yefun Yesus ki do, "Musa duno men do, su ketke
Yefun Allah ut yetu, Yefun Allah ut yebris, Yefun Allah
ut nggon. Nin baca mé bado, nde té e?

>Yefun Allah duno men o do, 'Sane anato, yebris
bere mu kadit an bi im si an bi ai, ete an si an bi
nggon kem tepsu yetu ge dik sor, we ye we gato kra
ne, an we tepsu dik it.'

® An we yo tepsu yetu ge we o nde, wo an we tepsu
dik it. Yefun Allah ben yebris si bi nggon tepsu dik,
sane anato yetu sombok an we ne wé kadit yu nde."

/Ye Farisi ndo mo Yefun Yesus do, "Sane, Musa
duno men do, yekra gato iwa sombok an bi nggon
wé ne yo, an krom mo surat do, an sombok an bi
nggon we it anare, orete an syogat nggon ne mu
kadit an. Musa duno men sane wa suma ne?"

8Yefun Yesus ki do, "Musa misyar nin sombok nin
bi nggon wé, we nin bariwa nin jammo sukduno gato
ndo, nin onyar krat ware. Wo su ketke sane nde.

9Ji ki sare do, ye gato sombok an bi nggon wé, wo
nggon ne yo ben siri ses an mo nde, orete an kra
nggon yi yo o it yo, an ben suk siri ses an bi nggon
doketke anane."

10Sane Yefun Yesus bi pakon ki nai An do, "Nan ki
sukduno subot yebris si bi nggon gato an kra, sane it
yo, sa ndo sa, men kra nde."

11yefun Yesus ki do, "Yetu ge bok yo sor anato
nggiwa an kra nde, sagato nin ki ne. Yefun Allah ben
yé bok ne nggiwa sor.

12 An deyo kra nde, we an kaim yo tep wa sem su
nggon nde kadit bi im kem su an ne it. Deyo o, yé tik
koijo wé ete ben an kaim yo tepsu sem su nggon
nde. Deyo o, dakai bariwa sem su nggon, subere an
bi sukjimnut ne sye wa ben Yefun Allah bi suk-i. Ye
gato nggiwa jom sukdu ré yo, ye ne jom ete benbot
et."

13yetu ge bok yo gwat an bi pa wokgan ma mo
Yefun Yesus subere Yefun Yesus ak syim mo pa ne,
subere An benadi wa pa ne. Yefun Yesus bi pakon
me yé gwat pa wokgan ne ma sa, pakon ne maskwa,
pakon ndantom ye gato gwat pa wokgan ma ne.

14\Wo Yefun Yesus ki do, "Nin misyar pa wokgan
ma mo Ji sor, nin duyawa nde, we ye gato jammo Ji
tepsu pa wokgan jammo bi ai, bere Yefun Allah jowa
ye ne."

15Sane Yefun Yesus ak An syim mo pa bok ne sino,
orete An mu kadit nat ne.

16 p3 yemsok dik yo ma ku Yefun Yesus, ete pa
ndo mo Yefun do, "Yeguru, ji ben sukndo sato suma
subere ji kem ndo to kapyo mato kapyo ne?"

17Yefun Yesus ki do, "Nan ndo Ji subot suk gato
ndo ne wa suma ne? Yefun Allah sor ete ndo. Nan do
iwa nan kem ndo to kapyo mato kapyo it yo, nan
benbot An bi sukduno-i sor."

18 pa ne ndo do, "Sukduno kwa u ne?" Yefun Yesus
ki do, "Nan gu ye yi kwop daret nde, nan ben siri

daret nde, nan syimsi suk nde, nan ndak ye yi gum
su sukkidar nde,

19 han jammo nan bi ai si nan bi im, nan bi sukjimnut
sye kas subot ye yi tepsu nan bi sukjimnut sye kas
subot nan dakai et."

20 pa yemsok ne ki do, "Sukduno bok ne sino, ji
benbot re, wo ji ben suma o ne?"

21yefun Yesus ki nai pa ne do, "Nan iwa nan ben
suk mwa ne ndo sino yo, han mu nan so nan bi suk
mwa gato nan ku ne, orete suk mwa ne bi sugum
nan syo nai ye gato yo ku suk yo mo nde, sane bere
nan ku suk mwa mo gu. Nan syo sugum ne nai ye
gato yewa suk, orete nan ma simo Ji et."

22 pa yemsok ne jam sukdu gato Yefun Yesus ki ne
sa, pa jimnutbot ndo nde. Pa mu kadit re, we pa bi
sukjimnut sye mo an bi suk mwa ne.

23Sane Yefun Yesus ki nai bi pakon ne do, "Suk
gato Ji ki ré suksangge anare, ye gato bi suk mwa
iwa an gum sok mo Yefun Allah bi rus-i ne yo, bergan
0s ne yé teker wa an re.

243j ki o sare do, te suge sye gato gum do unta sok
ket sum parke wak mé bado, nde e€? Yo sok mo nde,
sukye teker ware. Sane dom yé gato bi suk mwa iwa
an gum sok mo Yefun Allah bi rus-i yo, suk ne tepsu
sukye teker wa an re."

25 pakon jam sukdu ne sa, an yeket, an ndo do,
"Sane bere je u anato ku os wa sok mo Yefun Allah
bi rus-i ne?"

26 Yefun Yesus sokbot pakon ne, ete An ki do, "Yetu
yo bi os mo nde, wo Yefun Allah sa, bi os md; mo suk
mwa ne sino gato Yefun Allah iwa ben ne yo, Yefun
nggiwa wai mo re."

27 Orete Petrus ki do, "Men gare, men misyar men
bi suk mwa gato men ku ne sino kem, ete men simo
Nan, sane bere men ku suma ne?"

28Yefun Yesus ki nai bi pakon do, "Suk gato Ji ki ré
suksangge anare, kam sari ne ma ete suk mwa ne
be ete Yetu bi Pa gum Yekwesu gato kok sye wai o
re yo, bere nin ge musyu dik sop we gato simo Ji
waii gum yekwesu dom. Bere nin ndobot ye Israel bi
yewis ge musyu dik sop we mone.

29Yé mwa ne sino gato misyar bi nu e, bi nji e, bi
nyanggon e, bi yenggras e, bi pa e, bi bur det e ne
subere an mu ben Ji bi suk-i yo, bere Yefun Allah win
suk mwa gato an misyar ne mu kom mo wam wotin
dik yo, ete bere an kem ndo to kapyo mato kapyo.

30Wo yé mwa gato ben Ji bi suk-i nam, bere an ku
suk wari, ete yé mwa gato ben Ji bi suk-i ne yo nam
nde, bere an ku suk nyim."

20 1"Yefun Allah nai yetu sok mo An bi rus-i ne

yo, bere tepsu sukamno ré. Su nyotkwo gan,
yetu ge dik yo gato bi nggwe anggur mu kendo yé
bok yo ma wa ben suk mo an bi nggwe ne.

2 An tom su do, bere an syo sugum kom mo perak
det dik, tepsu gaji wa kam no dik, orete an syogat yé
bok ne mu ben suk mo nggwe ne.

3Kam kok, an mu mo pasar ete me yé bok yo o
mone gato yo ben suk nde.

4Sane an ki nai do, 'Nin mu ben suk mo ji bi nggwe,
ete bere ji bi sugum nai nin tepsu nin bi kamba
mone.'

>Sane yé bok ne mu. Or o, kam ti ri, ye gato bi
nggwe mu ku yé bok yo o gato dakai ti not mo pasar.
Sane an kendo yé bok ne ma ben suk mo an bi
nggwe ne 0. Or o, kam dek an ben sane o.

6 Karowa kam bok dom, an mu mo pasar ete ku yé
bok yo o dakai ti mone. An ndo mo do, 'Suma ben
anato nin dakai ti not more kadit nyotkwo sor kom
mo kre ré ne?'

7Yé bok ne ki do, 'Ye yo ma kendo men wa ben suk
yo mo nde." An ki do, 'Sane, nin mu ben suk mo ji bi
nggwe et.’

8 Kom mo noru, ye gato bi nggwe ne ki nai an bi pa
gato tepsu yesu wa yé mwa gato ben suk mone do,
'Nan kendo yé gato ma ben suk ma sum, ete nan syo
sugum nai an mo an bi kamba et. Nan syo bi gaji nai
yé gato ma ben suk kadit kre ne nyim, orete nan syo
nai ye gato ma ben suk kadit nyotkwo wari.'

9 An syo sugum perak det dik nai yetu gedik-gedik
gato ben suk kadit kre ne.

10Sane yé bok gato ben suk kadit nyotkwo ne ma
wa nai bi gaji sa, yé bok ne nut do, bere an ku sugum
wai kadit det dik ne o re, sarewo yesu ne syo sugum
perak dik nai an gedik-gedik ne sor re.

11 An ku sugum ne sa, an maskwa, an kabor ye gato
bi nggwe ne.

12 An ki do, 'Yé gato ma ben suk kadit kre, ben suk
kom mo jam dik sor re, wo men yé gato ben suk
kadit nyotkwo, men kamba, kam gat men, wo nan bi
sugum nai yé bok neya si men tepsu yu sino, sane
siri re.’

13Ye gato bi nggwe ki nai yé bok gato kabor an
sare do, 'Pa, ji yo ben sukibit are nde. Nin si ji tom su
yu do, nin ben suk kadit nyotkwo kom mo kre, ete ji
bi sugum perak det dik is nin ne, sangge bado?

14Sangge fe! Sane nin nai nin bi sugum, ete nin mu
sor. Ji dakai iwa ji syo sugum det dik nai yé gato ben
suk kadit kre ne dom.



Matius 20 78

153j dakai bi sugum, sane ji ben suk ket ji dakai i
su sugum ne anato siri bado? Ji ben sukndo, ji syo
sugum mwa nai ye yi ne anato nin maskwa ji mone
bado?' "

16 Sane Yefun Yesus ki do, "Ye gato Yefun Allah
kendo ma wa ben An bi suk-i, bere ye gato ben Yefun
bi suk-i nam nde, bere an ku suk nyim, ete ye gato
ben Yefun bi suk-i ne nam, bere an ku suk wari."

17Yefun Yesus mu mo kota Yerusalem saresa, An
kendo An bi pakon si An mu dor kadit yé yi, ete An ki
nai do,

18"Men mu mo Yerusalem it anare. Mone ye meret
os wa gwat yeko ma wa but Yetu bi Pa to Ji ré, ete
yé syo Ji mo yekwesU mo Yefun Allah bi nu si yeguru
agama syim. Bere an syokom yé gu Ji kwop,

19 ete &n syo Ji mo yewis yi syim-i. Yewis yi ne bere
ki Ji ket kwayo-kwayo, bere yé kwam Ji su bus, yé
mban Ji mo kwesukwin, ete bere Ji kwop mone, wo
kom mo kam we rek, bere Ji sun kadit sukkwop o re."

20 Orete Zebedeus bi nggon si bi pa ge we ma ku
Yefun Yesus. An tu an umsu mo Yefun Yesus gwem,
orete an ndekwa Yefun Yesus &s an su suk yo.

21yefun Yesus ndo mo an do, "Ji s nin su suma
ne?" Nggon ne ki do, "Nan tom su ji do, bere mo pe
gato Nan jowa Nan bi rus-i ne yo, Nan bes ji bi pa ge
we gum pasye si Nan sino, pa dik yo kem tak Nan de
syim ge, pa dik yo o kem tak Nan de syim jam."

22 Yefun Yesus ki nai pa we do, "Nin ka we jam nde
suk gato nin ka we ndekwa ne. Nin ka we fro nggwa
wa nin ka we ku sukye tepsu sukye gato bere Ji ku
ne, bado?" Pa we ne ki do, "Men fro men nggwa wa
re."

23Yefun Yesus ki nai pa we ne do, "Sangge, bere
nin ka we ku sukye tepsu Ji, sarewo Ji yo bi os wa Ji
syo nat yo wa nin ka we kem mone nde, wo Yefun
Allah sor ete fro ye gato bere kem tak Ji de syim ge
si ye gato kem tak Ji de syim jam ne."

24 pakon ge musyu dik doyi neya jam sukdu gato
pakon ge we ré ki ne sa, an maskwa ket pa we ne.

2> Sane Yefun Yesus kendo pakon ge musyu dik
sop we sum sino, ete An ki nai do, "Nin jam do, yé
gato gum yekwesu mo bur ré gato jam nde Yefun,
bere yekwesu ne ben an bi suk-i su an bi rus-i ne
krat wai o re. Sane dom yekwesu gato gum yepasye
bere syaugat an bi rus-i ben suk tepsu yepasye ne
bi sukdu-i ne sor. An bi rus-i tepsu an bi pakwerut-i
gato benbot suk gato an imo sor.

26 Sarewo nin jom nin bi rus-i sane nde, wo sare, ye
gato iwa yé bes an nggwa tepsu yepasye it yo, an
ben nggwa tepsu pa wokgan gato iwa s yé mwa
neya et.

27Ye gato iwa an gum yekwesu it yo, an ben nggwa
tepsu nin bi pakwerut et,

28 \ve Yetu bi Pa to Ji ré ma mo bur ré wa yé ben
suk wa Ji nde, wo Ji ma wa Ji 6s nje, ete Ji bi nggwa
tepsu suktot mo sukibit gato yé mwa ben ne."

29Yefun Yesus si bi pakon mu kadit kota Yerikho sa,
yé mwa boribot Yefun Yesus.

30Ye we gato gro ndu kem mo os de mone. Ye we
jam Yefun Yesus mu wai ket os mo an we de ne sa,
an we saiye. An we saiye do, "Yeraja Daud bi Dat o,
Nan jimnotku men ka we et!"

31Yé mwa mone maskwa ket ye we ne, ete yé
ndantom ye we ne do, "Nin ka we not se!" Yé da
ndantom ye we, sarewo ye we ne saiye gat nggi wai

o re. An we saiye nggi o do, "Yenggras o, yeraja
Daud bi Dat o, Nan jimnotku men ka we et!"

32yefun Yesus ti not, ete An kendo ye we ne do,
"Nin ka we iwa Ji 6s nin ka we su suma ne?"

33Ye we ne ki do, "Yenggras, Nan 6s ben men ka
we gro ndo et."

34Yefun Yesus dakai jimnotku ye we ne. An ak syim
MO ye we ne gro, or ye we ne gro ndo satu it anane.
Orete ye we ne simo Yefun Yesus.
2 1 1Yefun Yesus si bi pakon karowa ma kom mo

kota Yerusalem sa, an ma kom mo kampung

gato gum do Betfage mo bobuk Zaitun. Mone Yefun
Yesus syogat An bi pakon ge we yo mu nyim.

2Yefun Yesus ki nai an we ne do, "Nin ka we mu
nyim mo kampung gato karo mone. Nin ka we do mu
kom mone it yo, bere nin ka we ku keledai ge dik yo
si bi gan gato yé jik mone. Nin ka we sombok, ete nin
ka we gwat ge we ne ma mo Ji et.

3Ye to ndo nin ka we subot keledai ge we ne yo,
nin ka we ki nai ye ne do, 'Men bi Yekwesu mitmo
keledai ge we ré,' sane bere ye ne misyar nin ka we
dakai gwat ma sor."

4Ye we mu ete gwat keledai ma subere suktaru
gato Yefun Allah tarubot yenabi ne bor. Yenabi ki do,

>"Men ki nai nje mo Sion do, 'Nin bi Yekwesu ana
ma ku nin it, An bes An nggwa kok nde, An it mo
keledai ete ma, An it mo keledai bi gan ma.""

6 Sane, pakon ge we ne mu benbot suk gato Yefun
Yesus syogat pa we ben ne.

7Pa we ne gwat keledai si bi gan ma, ete pa we sya
bi sansun mo keledai ge we yu, orete Yefun Yesus it
kem mo keledai gan ne yu.



Matius 21 81

8Yefun Yesus mubot 0s ne sa, yé mwa mone mit
iwa ku Yefun Yesus ma tepsu an bi yepasye. Sane ye
deyo sya an bi sansun mo os mit wa Yefun Yesus. Yé
deyo tot kwebu mo nggwe ete gwat ma, an sya wa
mbrau os gato Yefun Yesus muket.

9Yé mwa gato mu nyim si yé mwa gato boribot, an
sino saiye do, "Men un yeraja Daud bi Dat et! Ye gato
Yefun Allah syogat ma ré, Yefun Allah ben sukndo su
An et! Men yetu ete bes Yefun Allah gum kok sye wai
o et!"

10Yefun Yesus kom mo kota Yerusalem sa, yé mwa
ne sino mone me An ma. Yé mwa ne nutbot ndo nde.
Yé mwa ne saiye sino ete ndo mo yu do, "Je u ana ré
ne?"

11Yé mwa gato mu wairi wa Yefun Yesus ki do,
"Yefun Yesus anare. An yenabi gato ma kadit kota
Nazaret mo bur Galilea."

120rete Yefun Yesus mu mo Yefun Allah bi nu.
Yefun Yesus sok mo ros gato ye nggo wairi wa Yefun
Allah bi nu ne de mit. An sok mone sa, An syun yé
bok ne sino gato so suk mone titi wé kadit pe ne. An
brek yé gato win sugum bi meja, An brek yé gato so
ndabu bi bangko.

13 An ki nai yé mwa mone do, "Ye krom mo Yefun
Allah bi sukdu do, 'Ji bi nu ré yo, yé kendo do nu gato
yé benadi mo,"' wo nin gato so suk mo Yefun Allah bi
nu mit ré, nin ben nu ré tepsu nu wa yé gato syimsi
suk ne ma kem mé."

14Ye gato gro ndu e, ye gato gwes Ut e ne ma ku
Yefun Yesus mo Yefun Allah bi nu, ete An ben yé ne
ge.
15Wo yekwest mo Yefun Allah bi nu si yeguru
agama me suk gato Yefun Yesus ben gato ben yé

mwa mone yeket sa, an maskwa. Sane dom yekwesU
Si yeguru jam pa wokgan saiye mo Yefun Yesus do,

"Men un yeraja Daud bi Dat ne et," sane yekwesu si
yeguru maskwa wai o it anane.

16 Sane an ndo mo Yefun Yesus do, "Nan jam suk
gato pa saiye ne, bado?" Yefun Yesus ki do, "Ji jam
re. Nin jam Yefun Allah bi sukdu gato duwe do, 'Yefun
Allah, Nan anato duno pa wokgan si pabom wa un Ji
ndo wai o re." Nin baca sukdu ré mé bado, nde to e?"

17Yefun Yesus ki sane, orete An mu kadit yé ne. An
mu kadit kota ne mu mo kampung Betania. An mu
kom mo Betania, ete An sem mone.

181k, nyotkwo gan, Yefun Yesus satu mu mo kota
saresa, mo os miten, Yefun Yesus on de.

19 An me kwe ara ke dik yo mo os de sa, An mu nai
kwe ara bo ware, kwebo yo mo nde, wo kwenat sor
re ana mo. Sane An ki nai kwe ne do, "Kwe ara, nan
yo bo o nde it anare." Yefun Yesus dufo mo kwe ara
ke, or kwe ne gu it anane.

_20Yefun Yesus bi pakon me kwe ne gu sa, &n yeket.
An ndo mo yu do, "Suma ben anato kwe ara ré gu
kekro sare ne?"

21Yefun Yesus ki do, "Suk gato Ji ki ré suksangge
anare, nin onyar kem mo Yefun Allah, ete nin bi
sukjimnut we mone nde yo, bere nin nggiwa nin ben
suk tepsu Ji ben mo kwe ara ré. Suk ne sor nde, wo
bere nin nggiwa nin ki nai banbo ne do, 'Nan mu
am nan dakai ngga mo sem et,' sane bere banbo ne
benbot suk gato nin ki ne.

22 Nin onyar kem mo Yefun sisu sangge yo, bere nin
ku suk gato nin ndek mo An ne re."

23 Yefun Yesus satu ma sok mo Yefun Allah bi nu de,
mo ros de mit. An duno nje mone saresa, yekwesu

mo Yefun Allah bi nu si ye Yahudi bi yepasye ma ku
Yefun Yesus. Yé ne ndobot Yefun Yesus do, "Je u
anato bes Nan wa Nan ben suk mwa more ne? Je u
anato syogat Nan ma more ne?"

24Yefun Yesus ki do, "Ye gato bes Ji gum kok wa
Ji ma ben suk more ne, bere Ji frot An gum nai nin
jam, sarewo Ji waii ndo mo nin subot kwa dik yo or
et. Nin ki sukdu ne ma yo, bere Ji waii ki sukdu satu
mo sukdu gato nin ndobot Ji mone.

25 3i ndo mo nin do, 'Je u anato bes Yohanes wa ras
nje mo syur ne, Yefun Allah bado, yetu e?' " Orge
yekwesu si yepasye ne kibot su yu ware, an yo ku os
nde, an ndo mo yu do, "Men ki sa u nai An ne? Men
do ki do, 'Yefun Allah anato bes Yohanes' it yo, bere
An ndo mo men do, 'Sane nin yo jammo Yohanes
nde wa suma ne?'

26 Wo men do ki do, 'Yetu anato bes Yohanes,' it
yo, bere men nyuwa yetu mwa more, sawe yé mwa
ne maskwa, we yé mwa ne onyar kem mo Yohanes
tepsu yenabi gato Yefun Allah bes ne."

27 Sane yekwest mo Yefun Allah bi nu si ye Yahudi
bi yepasye mu ki nai Yefun Yesus do, "Men jam nde."
Orete Yefun Yesus ki nai an do, "Sane yo, Ye gato
bes Ji wa Ji ma ben suk more ne, Ji yo frot An gum
nai nin jam dom nde."

28 "Nin nutbot sukamno ré sa u ne? Yetu ge dik yo
bi pa yebris ge we. An mu ku pa futmo, ete an ki nai
do, 'Pa, su kam ré yo, nan mu ben suk mo nggwe et.'

29pa ne ki do, 'Ji bari re.' Wo bergan, ete pa bi
sukjimnut brek kadit suk gato pa ki ne, ete pa dakai
mu ben suk mo nggwe.

30pa we bi ai waii mu ku pa dowok ete kiwa pa
dowok mu ben suk mo nggwe. Pa ne ki do, 'Ya, ji mu
it anare." Wo pa ne yo mu nde."

31Sane Yefun Yesus ndo mo yekwesi mo Yefun
Allah bi nu si ye Yahudi bi yepasye mone do, "Kadit
pa we r¢, je u anato benbot suk gato pa we bi ai ki
ne?" An ki do, "Pa futmo." Sane Yefun Yesus ki nai
an do, "Suk gato Ji ki ré suksangge anare, yé gato
ben sukibit sato yé gato nai sugum kadit nje wa
pemerintah si nggon gato ben siri mwa ne bere an
sok mo Yefun Allah bi rus-i nyim kadit nin re.

32Yohanes gato ras nje mo syur da ma ete kadum
os gato ndo tepsu Yefun mit wa nin muket ne ware,
nin yo onyar kem mo an bi sukdu-i nde, wo yé gato
ben sukibit sato yé gato nai sugum kadit nje wa
pemerintah ne si nggon gato ben siri mwa ne sa, an
kwet, ete an jammo Yohanes bi sukdu-i. Nin da me
yé gato ben sukibit ne kwet ete jammo Yohanes bi
sukdu-i, sarewo nin yo nai sukjimnut wa nin kwet ete
jammo an bi sukdu-i dom nde."

33Yefun Yesus gwat sukamno dik yo o. An ki nai
yekwesu mo Yefun Allah bi nu si ye Yahudi bi yepasye
do, "Nin jammo sukamno dik yo o gare et. Wam dik
yo, yenggras ge dik yo bi bur det. Mone yenggras ne
jan bi nggwe anggur, an gat ros wairi wa, ete an po
bur wak wa yé jomuk anggur bo mé. Orete an nggo
nu gwes kok wa yé ti mé subere yé mewa nggwe ne.
Suk mwa ne fro, orete yenggras syogat yetu ge bok
yo mewa nggwe ne. An ki nai yé bok ne do, 'Anggur
ré do bo it yo, nin wat i-we, napyo wa ji, napyo wa
nin.' Orete yenggras mu mo nat yi kadit.

34Su kam gato anggur ne bo um, yenggras ne
syogat an bi pakwerut ge bok yo mu mo ye gato

mewa nggwe ne subere yé ne wat anggur bo napyo
wa an.

35>Sarewo pakwerut ne do ma sa, ye gato mewa
nggwe ne but pakwerut ne, yé kwam ge dik yo e, yé
gu ge dik yo kwop e, yé am dik yo su jok.

36 Sane yenggras ne syogat pakwerut ge bok yo
0 waii mu mone. Pa ne mwa wai kadit wam futmo
ne. Pa mu mone ware, ye gato mewa nggwe ne ben
saga wam futmo ne o re.

37 Kom mo rut sa, yenggras ne syogat an dakai bi
gan mu mone. An nut do, 'Ye gato mewa nggwe ne
bere jammo ji bi pa re.’

38 Wo ye gato mewa nggwe ne do me pa ne ma sa,
an ki nai yu do, 'Yenggras gato bi bur det ré bi gan
anare. Men gu pa kwop wé et, subere bur det ré sok
mo men.'

39 Sane yé ne but pa ne, ete yé gwat pa mu kadit
nggwe ne, orete yé gu pa kwop wé mo nggwe de
nden."

40 Orete Yefun Yesus ndo mo yekwesi mo Yefun
Allah bi nu si ye Yahudi bi yepasye mone do, "Sane,
yenggras gato bi bur det ne ma yo, bere an ben
suma su ye gato mewa an bi nggwe ne?"

4lyekwesU si yepasye ne ki do, "Bere an gu yé bok
gato ben sukibit ne wé sor. Orete an syogat ye be yo
0 waii mewa an bi nggwe ne. Bere an kendo yé bok
yo gato bere wat anggur bo napyo su an tepsu bi
kam gato anggur bo um mone."

42 Sane Yefun Yesus ki nai yekwesU si yepasye ne
do, "Nin baca sukdu kwa ré mo Yefun Allah bi sukdu
mo bado, nde té e? Sukdu ré ki do, 'Jok gato yé nggo
nu su ne, su ketke yé bariwa, an nut do ibit re, ri ma
sa, Y& nai jok ne tepsu jok gato ndo wai wa yé nggo

nu ne su o re. Yefun Allah anato fro jok ne. Men me,
ete men nut do, suk gato Yefun ben ne ndo wai o re.’

43Yefun Yesus ki o do, "Sane Ji ki sare do, nin ben
sukibit sane bere Yefun Allah syun nin wé kadit An
bi rus-i. Nin bi yewis-i yo tep wa sok mone o nde,
wo yewis gato iwa jammo Yefun bere sok mo Yefun
Allah bi rus-i ne win nin or re.

44[Yé mwa ne sino gato gwes ti mo jok gato ndo ne
ges, bere an kaim mbrur re, wo ye gato jok gato ndo
ne ges gwa it yo, bere an dat de su bur.]"

45> Yekwes mo Yefun Allah bi nu si ye Farisi jam
sukamno bok yo gato Yefun Yesus ki ne sa, an jam
do, Yefun Yesus kiket an.

46 Sane an werwa an but Yefun Yesus, sarewo an
nyuwa yé mwa gato sum mone gato nut do, Yefun
Yesus anato tepsu yenabi.

2 2 lYefun Yesus ki suk su yé mwa mone, An
gwat sukamno yo o, sare do,

2"Yefun Allah nai yetu sok mo An bi rus-i ne yo,
bere tepsu yeraja gato konwa sukra wa an bi gan.

3 Yeraja ne syogat an bi pakwerut ge bok yo mubot
nje wa kendo yé mwa ne ma, sarewo yé mwa ne
bariwa re.

4Sane yeraja syogat pakwerut ge bok yo o mu, an
ki nai pakwerut bok ne do, 'Nin mu ki nai yé gato ji
kendo ma mo sukra gato ji konwa ré do, sugit ne fro
it. Ji gu ji bi suge, ji go, ete ji kon jon it. Suk mwa ne
fro wa men konwa sukra re, nin ma se!'

> Pakwerut bok ne kom mo ye gato yeraja kendo
ma ne, sarewo yé mwa ne misyar pakwerut bi sukdu
ne re. Yé deyo dakai mu ben bi suk-i kadit, deyo o



Matius 22 87

mu mo nggwe kadit, deyo o mu ben suk mo bi kantor
kadit sukra ne.

®Deyo o but pakwerut ne ete kwam pa ne, ete gu
pa bok ne kwop or re.

7 Sane yeraja ne maskwa ndo nde, ete an syogat an
bi yesukmise mu gu ye gato ben sukibit ne kwop wé
ete syo bot git y¢ mwa ne bi kota ne or re.

8 Orete yeraja kendo an bi pakwerut ne, ete an ki
do, 'Men fro suk mwa wa men konwa sukra ré it,
sarewo yé gato ji kendo ma ne yo tep wa si men
more nde.

9Sane nin mubot os sye, nin kar yé gato nin ku
mone.'

10Sane pakwerut bok ne mu kar ye gato an ku mo
0s sye ne ma, yé gato ben sukndo si yé gato ben
sukibit ne sino pa kar ma sane sor, nu gato yé konwa
sukra mone ses re.

11Wo yeraja ma ku yé mwa gato ma ne sa, an ku
yetu ge dik yo gato it san yo tepsu wa ye ne simo
sukra nde.

12 An ndo mo ye ne do, 'Yesyim, nan it san yo tepsu
wa nan simo sukra ré nde, nan ku os wa nan sok
more sa u ne?' Ye ne not sor, ye ne yo ki suk wokgan
yo dom nde.

13Sane yeraja ki nai bi pakwerut ge bok ne do, 'Nin
but ye ré, nin rai an gwes si an syim ne krat, orete
nin am an mo nden, mo pe gato ndendu. Mone yé
wo ndo nde, mone yé dakai nderku nggwa.' "

14 Kom mone sa, Yefun Yesus ki do, "Yefun Allah
kendo yé mwa neya sok mo An bi rus-i, sarewo ge
bok yo sor re, ete Yefun nai sok mo An bi rus-i ne."

15Ye Farisi bok yo gato sum mone mu ete fro sukdu
wa an ndobot Yefun Yesus subere an meret os wa
Yefun Yesus mo suk gato Yefun ki ne.

16 Ye Farisi syogat an bi pakon ge bok yo si ye gato
simo Herodes ge bok yo mu ku Yefun Yesus, ete an
ndo mo Yefun Yesus do, "Yeguru, men jam do, Nan
sa, Nan anato ye gato ben bi suk-i ri-roi sor. Men
jam do, Nan kibot Yefun Allah bi sukdu ne yo, kapre
yepasye ke, ye gato gum wok ke, Nan duno men su
Yefun Allah bi sukdu-i ne rer sor. Nan duno yé mwa
ne sino tepsu yu. Nan yo brek nden we mo sukdu
gato Nan ki ne nde.

17 Sane, men iwa men jam Nan bi sukjimnut subot
sukdu ré et, sare do, pemerintah bi yekwesu gato
gum do Kaisar syogat men bi sugum pajak nai an,
sane men ye Yahudi bi sukduno-i ki suma ne? Men bi
sugum pajak anato ndo tepsu sukduno ne bado, siri
kadit e?"

18 yefun Yesus jam yé bok ne meret os wa An,
subere yé maskwa An mo sukdu gato An ki satu ne.
Sane An ki do, "Nin yé gato kidar do, nin onyar kem
mo Yefun, sarewo nin mit tara ne te, suma ben anato
nin meret os wa Ji ne?

19Nin gwat sugum gato nin bi pajak su ne det dik
yo ma wa Ji me et." Yé gwat ye Roma bi sugum det
dik yo ma,

20 orete An ndo mo yé ne do, "Yé krom je u ana
kaim mo sugum det ré ne? Yé krom je u ana gum mo
sugum det ré ne?"

21yé ki do, "Yé krom Kaisar kaim mone si yé krom
Kaisar gum mone." Sane Yefun Yesus ki nai an do,
"Sane, Kaisar bi suk-i yo, men syo nai Kaisar, wo
Yefun Allah bi suk-i yo, men syo nai Yefun sor."

22Yé jam suk gato Yefun Yesus ki ne sa, yé yeket
sukdu ne. Yé Farisi bok ne yo ku os nde, sane yé
misyar, ete yé mu kadit An re.

23Sy kam ne dom, ye Saduki ge bok yo ma ku
Yefun Yesus. Ye Saduki bi sukduno-i kwa yo do, ye
gato kwop bere yo sun o nde. Ye Saduki ré ma ndo
mo Yefun Yesus do,

24"Yeguru, Musa ki do, ye gato yo ku pa nde do
kwop it yo, bere an bi nji waii kra su hggonna ne
subere ku pa win an bi nji gato kwop ne.

2> Sane pa yedik ge mufit kem more mo re. Pa
dofutmo kra su nggon dik yo, orete an kwop, an yo
ku pa nde. Sane pa kedowe waii kra su nggonna ne
0.
26 p3 kedowe saga pa dofutmo ne dom, pa ne kwop,
yo ku pa nde. Sane pa kedogri waii kra su hggonna
ne o, orete pa ne kwop, yo ku pa nde, sane sane sor
pa bok ne sino kom mo kedomufit kra su nggonna ne
ware, pa bok ne sino yo ku pa nde, wo pa bok ne
sino kwop or.

27 Kom mo rut sa, nggonna ne waii kwop wari.

28 Sane yo, su kam gato yekwop sun kadit sukkwop
it yo, nggon gato kra su pa ge mufit ne te, bere
nggon ré tepsu pa u bi nggon ne?"

29Yefun Yesus ki nai ye Saduki ne do, "Nin jam
nde Yefun Allah bi sukdu, nin jam nde Yefun Allah bi
suktinggi, sane anato nin bi sukjimnut siri.

30\We sare, ye gato kem mo bur ré sa, an kra su yu,
sarewo su kam gato yekwop sun it yo, yé mwa ne
sino bere yo kra su yu o nde, wo yé mwa ne tepsu
malaikat mo gu sor re, yé yo kwop o nde.

31 Nin watbot sukdu gato Yefun Allah ki subot yé
gato sun kadit sukkwop ne mo bado? Yefun Allah ki
do,

32'3i anato Yefun Allah gato jom Abraham, Isak si
Yakub.' Yenggras ka gri ne da kwop su nyim neya,
sarewo an mbau satu. Sane Yefun Allah yo jom ye
gato kwop nde, wo Yefun jom ye gato mbau sor."

33Yé mwa gato sum mone jam sukdu ne sa, an
yeket sukdu gato Yefun Yesus duno an su ne.

34Ye Farisi jam do, Yefun Yesus ki bi sukdu gato
ben ye Saduki not sa, an sum, orete an mu ku Yefun
Yesus.

35>Ye Farisi ge dik yo gato owa duno nje su Yefun
bi sukdu ne meret os wa Yefun Yesus. An ndo Yefun
Yesus subot sukduno kwa yo.

36Ye ne ndo do, "Yeguru, kadit sukdu mwa gato
Yefun Allah duno men su ne, sukduno u anato sye
wai kadit sukduno yi neya ne?"

37Yefun Yesus ki do, "Men bi sukjimnut sye kas
subot Yefun Allah Ye gato gesyos gato jom men ne
et. Men bi men nggwa wa men ben An bi suk-i sisu
men mit dik, men onyar dik, men bi sukjimnut dik et.

38 Sukduno gato sye wai, gato men jammo nyim
kadit sukduno yi ne anane.

39 Sukduno kwa dowe bergan bi sukjimnut tepsu
yu, sare do, 'Men bi sukjimnut sye kas subot ye vyi
tepsu men bi sukjimnut sye kas subot men dakai et.’

40 Sukduno kwa we ré anato tepsu i-ke wa sukduno
mwa ne mo Musa bi sukduno-i sisu yenabi bi
sukduno-i ne sino."

41Ye Farisi sum mone td, Yefun Yesus ndo mo an
do,

42"Nin nutbot Yekwesu gato Yefun Allah syogat ma
mo bur ré wa ds yetu ne sa u ne? Ye ne tepsu je u bi
dat ne?" Ye Farisi ki do, "An anato Daud bi Dat."

43Yefun Yesus ki nai an do, "Sane, suma ben anato
Yefun Allah Gen pet mo Daud, ete Daud kendo An
do, 'Ji bi Yekwesu' ne? We sare, Daud krom do,

44'Yefun Allah, Ye gato gesyos ki nai ji bi Yekwesu
do, Nan kem tak Ji de syim ge. Nan si Ji tepsu
Yekwesu sino mone sane sor Ji syo yeko gato iwa gu
Nan mo Nan syim, subere an jammo Nan et.'

45 Sane mo Mazmur ne, Daud kendo Kristus tepsu
an bi Yekwesu. Sane men kendo Kristus do, 'Daud bi
Dat' sor nde, wo An tepsu 'Daud bi Yekwesu' dom."

46Yetu ge dik yo mone yo nggiwa ki suk satu nai
Yefun Yesus nde. Sane kadit kam ne, ye yo ma
ndobot Yefun Yesus wa meret os wa An o nde.
23 10rete Yefun Yesus ki nai yé mwa gato sum

mone sisu An bi pakon do,

2"Yeguru agama si ye Farisi duno men su Musa bi
sukduno.

3Sane suk mwa gato an duno men su ne, men
jammo, ete men benbot. Wo an dakai yo benbot suk
gato an duno men su nde. Sane men benbot suk
gato an dakai ben ne nde.

4An bes sukde ne mo yé kwake, ete an far krat
mone, wo an yo 6s wa sam sukde ne nde, an yo 6s
wokgan yo dom nde.

>Suk mwa gato &n ben ne, &n ben subere yé me
suk gato an ben ne sor re, wo an mit tara re. An it
kotak wokgan mo an git si an syim yo, an ben kotak
ne sye wai kadit yé yi ne, subere yé nut do, an sa,
yepasye mo Yefun bi de-i. Sane dom, san yar gato

yé bit mo an bi san nap ne, an ben an bi ne syu wai,
subere yé nut do, an sa, yekwesu mo Yefun bi de-i.

6 An iwa &an kem mo pe gato yé fro wa yepasye ma
kem md, sato mo nu ari e, mo pesta e ne subere yé
bes an gum kok mone.

7 An do mu mo pasar it yo, &n iwa yé mwa mo pasar
ki do, yepasye ana ma ne, ete yé ki do, 'kam ndo' mo
an.

8 Wo Ji ki sare do, nin sino tepsu yedik, sane nin bes
ye yo gum 'yeguru' daret nde. Nin bi Yeguru ne ka
dik sor, Ji dakai.

9Nin kendo ye yo mo bur ré gum do 'nin bi ai' daret
nde, we nin bi ai ka dik sor, ete An kem mo gu.

10Sane dom, nin kendo ye yo gum do 'yekwesu'
daret nde, we nin bi Yekwesu ge dik sor anato Kristus
gato Yefun Allah syogat ma mo bur ré wa nai nin
yetu kadit sukye ete jowa nin.

11ye gato nin bes gum yekwesu, an anato ye gato
ben suk tepsu nin bi pakwerut ne et,

12 we ye gato bes an nggwa kok tepsu an yepasye,
bere Yefun Allah ben an damen o re, wo ye gato is an
nggwa ga tepsu pa wokgan, bere Yefun Allah dakai
bes an gum yepasye o re."

13"Nin yeguru agama, bere nin ku sukye. Nin ye
Farisi, bere nin ku sukye. Nin ki suk su nin syokwet
sor re. Ben sato nin syimwa nusyo subere ye yo ku
os wa sok mo Yefun Allah bi rus-i nde. Nin yo sok
nde, or 0 nin ben sukye yawa os wa ye gato iwa sok
mone dom.

14[Nin yeguru agama, bere nin ku sukye. Nin ye
Farisi, bere nin ku sukye. Nin kidar nggonna subere
nin nai suk mo nggonna ne bi nu or sino. Sane dom
nin benadi syu, subere yé mwa gato me nin ben sane

nut do, nin sa, ben Yefun Allah bi suk-i sisu ndo,
ondewo nin ben nin bi suk-i ibit re. Sane bere Yefun
Allah syo sukye gato de wai nai nin mone o re.]

15Nin yeguru agama, bere nin ku sukye. Nin ye
Farisi, bere nin ku sukye. Nin ki suk su nin syokwet
sor re. Nin mu mo 0s syu mu mo peyo-peyo, nin bi
win mo sem mu mo bur yi meret ye yo wa nin but
tepsu nin bi pakon. Nin ku it yo, bere nin ben pa ne
ibit wai kadit nin o re, ete ri ma pa ne ges mo bot
gesyos re.

16 Nin anato tepsu ye gato 6s ye yi muket os,
sarewo nin gro ndu. Bere nin ku sukye. Nin duno nje
su sukduno-i gato siri kadit Yefun Allah bi sukduno-i.
Nin ki do, 'Ye yo tom suk ete syo an syim su do,
"Yefun Allah bi nu anane," yo, bere nin ki do, an yo
benbot suk gato an tom ne nde yo, suk yo o nde. Wo
an tom suk, ete an syo an syim su do, "Yefun Allah bi
nu bi emas anane," yo, bere nin ki do, an yo benbot
suk gato an tom ne nde yo, bere an ku sukye.'

17Nin jimgon, nin tepsu ye gato gro ndu. Suma
anato ndo wai ne, emas bado, Yefun Allah bi nu gato
ben emas ne tepsu Yefun Allah bi suk-i ne?

18 Nin duno nje o do, 'Ye yo tom suk, ete an syo an
syim su do, "Meja gato men grem suk yo wa som
Yefun su ne anane," yo, bere nin ki do an yo benbot
suk gato an tom ne nde yo, suk yo o nde. Wo an tom
suk, ete an syo an syim su do, "Suksom gato ji gwat
ma grem mo meja ne wa ji som Yefun su anane," yo,
bere nin ki do, an yo benbot suk gato an tom ne nde
yo, bere an ku sukye.'

19Nin gare, nin gro ndu ndo nde. Suma anato ndo
wai ne, suksom gato an gwat ma ne, bado, meja
gato ben suk ne tepsu Yefun Allah bi suk-i e?

20Sane, ye gato tom suk, ete an syo an syim su
do, 'Meja gato men grem suk yo wa men som Yefun
Su ne anane,' yo, tepsu an syo an syim su meja si
suksom mwa mone sino dom.

21 Sane dom, ye gato tom suk, ete an syo an syim
su do, 'Yefun Allah bi nu anane,' yo, tepsu an syo an
syim su nu ne si Yefun gato kem mo bi nu ne dom.

22 Sane dom, ye gato tom suk, ete an syo an syim
su do, 'Gu ana nim ne,' yo, tepsu an syo an syim su
Yefun Allah bi nat si Yefun Allah gato kem mone dom.

23Nin yeguru agama, bere nin ku sukye. Nin ye
Farisi, bere nin ku sukye. Nin ki suk su nin syokwet
sor re. Suk gato nin fros su sugit wa ben sugit ne wik
sato selasih e, adas manis si jintan yo, nin tik but
musyu dik, ete nin syo but dik yo nai Yefun. Nin ben
sukwokgan sane da ndo, sarewo nin misyar sukduno
gato sye wai mo Yefun Allah bi sukduno wa suma
ne? Sukduno sato, men ben suk ri-roi su nje e, men
dakai jimnotku nje e, men ben suk su nje tepsu pe
gato men tom e ne, nin misyar nde, wo nin benbot
sor. Nin misyar sukduno gato sye wai sane nde. Sane
dom, sukduno wokgan ne, nin misyar dom nde, wo
nin benbot sukduno mwa ne sino sor.

24Nin gare tepsu ye gato gro ndu. Nin fre biran
kadit syur gato nin da, sarewo nin dakai kuk suge sye
sato unta.

2> Nin yeguru agama, bere nin ku sukye. Nin ye
Farisi, bere nin ku sukye. Nin ki suk su nin syokwet
sor re. Nin mus gelas si mbem mo de nden kwo sor
re, wo mo mit ne dum ndo nde, tepsu nin ben nin
nggwa ndo mo nden sor re, wo nin mit tara re. Nin
mit ne dum su suk sato, nin gro sye wa nin ku suk

mwa, nin dakai nut subot nin dakai sor re, nin yo
nutbot ye yi nde.

26 Nin ye Farisi gro ndu wai o re! Nin mus nin bi
gelas si nin bi mbem ne mo mit nyim, sane bere mo
de nden ne ndo dom.

27Nin yeguru agama, bere nin ku sukye. Nin ye
Farisi, bere nin ku sukye. Nin ki suk su nin syokwet
sor re. Nin tepsu makwe gato yé fro bi nu ne kwo
ndo mo de nden ne sa, ndo wai 0 re, wo mo mit ne
yekwop dini si i-ku gato kwik ete mbras mo.

28 Nin sane dom, mo de nden sa, yé mwa ne nut
do, nin sa, ben sukndo tepsu Yefun Allah mit, sarewo
nin mit ne tara re, nin ben kidar nje, nin ben sukibit
petok sor."

29"Nin yeguru agama, bere nin ku sukye. Nin ye
Farisi, bere nin ku sukye. Nin ki suk su nin syokwet
sor re. Nin fro makwe gato ndo wa yenabi. Ye gato
ben sukndo tepsu Yefun mit ne, nin mbrau bi nu mo
makwe.

30 Ete nin ki do, 'Men kem su kam gato men bi amui
kem sor sa, men yo si an gu yenabi kwop nde.'

31Nin ki sane anato tepsu nin dakai ki nin gum ibit,
we nin bi amui anato gu yenabi kwop.

325ane yo, suk gato nin bi amui ben ne, bere nin
waii ben sane dom re!

33 Nin ben nin bi suk-i ibit, nin tepsu kwis! Nin si nin
bi amui sino ben sukibit tepsu yu. Bere je u anato nai
nin kadit sukye gato bere nin ku mo bot gesyos ne?

34Nin jammo suk gato Ji ki ré et, bere Ji syogat
yenabi deyo ma, bere Ji syogat ye gato jam suk mwa
si yeguru ma dom, wo bere nin gu deyo kwop, bere
nin mban deyo mo kwesukwin, bere nin kwam deyo

mo nin bi nu ari, ete nin syun deyo kadit kota dik yo
mu mo kota dik yo.

35>Sane ri ma, bere nin ku sukye mo yé mwa gato
ben sukndo tepsu Yefun mit gato nin si nin bi amui
gu kwop wé ne. Ketke kadit nin bi amui gu Habel,
gato ben sukibit yo mo nde. Or o nin bi amui gu ye yi
bok yo o sor kom mo Zakaria, gato Berekia bi pa. Nin
bi amui gu an kwop mo Yefun Allah bi nu si bot kot
wa ye gre suge mo wa som Yefun su mone ndet.

36 Suk gato Ji ki ré suksangge anare, nin gato kem
mo bur su kam ré, bere nin anato ku sukye mo yé
mwa gato nin bi amui gu kwop ne."

37"Kamapa! Nin yé gato kem mo kota Yerusalem,
nin gu yenabi kwop, nin am ye gato gwat Yefun Allah
bi suktaru ma su jok. Kapre nin gu yenabi kwop sane
o, Ji iwa Ji mewa nin tepsu ndam kokor mewa bi gan
mo i desnak, sarewo nin bariwa re.

38 Sane bere Yefun Allah misyar nin re, bere Yefun
YO Sisu nin o nde.

39 Jj ki sare do, kadit kam ré nin yo ku Ji o nde, sane
sor tepsu kam gato nin ki do, 'Ye gato Yefun Allah
syogat ma ré, Yefun Allah ben sukndo su An et!" "
24 lYefun Yesus mu kadit Yefun Allah bi nu

saresa, An bi pakon ma ku An ete ki do, "Nan
sokbot Yefun Allah bi nu ré et."

2Yefun Yesus ki do, "Nin dom sokbot nu ne et. Suk
gato Ji ki ré suksangge anare, ri ma jok mwa gato yé
nggo nu su ne, bere yé ma krut jok mwa ne or re, dik
yo ut mo dik yo o nde."

3Yefun Yesus mu kem mo banbo gato gum do
Zaitun sa, An bi pakon ma ku An wadigan mone, ete
pakon ndo mo An do, "Kam u ete bere suk gato Nan
ki ne bor ne? Suk sato suma anato bere bor nyim wa

0s men jam do, bergan it, Nan satu ma mo bur ré,
ete bur ré kru ne?"

4Yefun Yesus ki do, "Nin mewa nin nggwa sawe yé
yo ma kidar nin.

> Bere yé mwa ma ki do, 'Ji anato Kristus gato Yefun
Allah syogat ma mo bur ré,' ete an kidar yé bok ne
sino jammo an re.

6 Bere nin jam sukdu subot yé ben sukndi karowa
nin, bere nin jam sukdu subot yé gato gu yu mo
peyo-peyo, sarewo nin nyu nde. Bur ré yo kru nde to,
bere yé ben sukndi ete gu yu nyim wé et.

/Bere negara deyo futma gu negara deyo o. Bere
yewis deyo futma gu yewis deyo o mone td. Bere sui
sye juwai bur ré ram mo peyo-peyo. Bere sukonde
sye bor mo peyo-peyo.

8 Nin me suk bok gane bor it yo, karowa bur ré
kru it anane, tepsu nggon gato nukwe i su pa, bere
nggon ne kem su bi pa.

9Su kam gane ma, yé mwa mo bur ré iwedewe bere
bariket nin yé gato onyar kem mo Ji. Sane bere yé
but nin e, yé ben sukye nai nin, ete yé gu nin kwop.

10Sygane, yé mwa gato onyar kem mo Ji, bere
misyar Ji or re. Bere yé meret os wa yu, bere yé
bariket yu.

11Bere ye gato kidar do, an tepsu yenabi gato gwat
suktaru kadit Yefun Allah ne bor ete kidar yé mwa.

125ygane yé ben sukibit mwa wai anato yé yo
jimnotku yu saga nyim ne o nde.

13Wo ye gato onyar kem pe mo Ji sor kom mo
pe gato or md yo, bere an kem ndo to kapyo mato
kapyo.

14Bere ye ki sukdu subot os ndo gato Yefun Allah
fro wa men yetu subere Yefun Allah nai men gum sok

mo An bi rus-i, ete An tepsu men bi Yekwesu mone.
Sukdu gato ndo ne, bere yé ki frek subot yewis mwa
mo bur ré or sino, eteyo bere bur ré kru it anane."
15Yefun Yesus ki o do, "Bere su kam sari ne ma nin
me yetu ge dik yo ma mo Yefun Allah bi nu, ete an
sok mo Yefun Allah bi gumwak fo mo Yefun bi nu
mit. Ye ne, an mise teker, ete an gwat suk yo ma
mone gato ben gumwak fo ne ibit, bere Yefun Allah
bariwa gumwak ne or re. (Nin yé mwa ne sino gato
baca sukdu gare, nin nutbot bi sukjimnut sisu ndo
et.) Yenabi Daniel anato krom sukdu subot sukdu ne.

16 Nin do me ye ne ma ben Yefun Allah bi nu mit
ibit it yo, nin yé gato kem mo bur Yudea titi mu mo
banbo et.

17 Nin dogato ti mo bi nu yu is mo nu mit wa nai suk
yo mone nde, wo nin titi sor!

18 Nin dogato ben suk mo nggwe satu mu mo nu wa
nai bi san nit nde. Nin titi sor!

195u kam ne nggon gato syimfar si nggon gato pe
bi pabom er té ne, bere ku sukye ndo nde.

20 Nin ki suk su Yefun Allah subere sukye gato ben
nin ye Yudea ne yo bor su aina gato nyot dek nde.
Nin ki suk su Yefun Allah subere nin titi su kam sye
kam Sabat dom nde,

21 e su kam gane yé ku sukye ndo nde. Kadit kam
gato Yefun Allah ut bur ré sor kom mo kam gato bur
ré kru, yé yo ku sukye gato yé teker sato sukye ré yo
mo nde, sukye gato yé ku su kam ne bere ye wai o
re.

22 Bere kam gato yé ku sukye su ne Yefun Allah tot
napyo wé, ondeyo yé mwa ne kwop or. Yefun Allah
jimnotbot yé gato Yefun fro suga nyim wa An nai



Matius 24 99

sok mo An bi rus-i, sane bere An tot kam gato yé ku
sukye su ne napyo wé re.

23Sane su kam gane, ete ye yo do ma ki do, 'Nin
me ye ré et! Kristus gato Yefun Allah syogat ma wa
jowa men anato ma it! Nin me ye motu et! Kristus
anatu it!" yo, nin jambot nde.

24Ye gato ben kidar do, an dakai anato Kristus gato
Yefun Allah syogat ma mo bur ré wa nai men yetu
kadit sukye ete jowa men ne bere md. Sane dom
yenabi gato ma wa kidar nin bere mo. Yé bok ne bere
kadum bi suktinggi, ete ben suk gato ben nje yeket
ndo nde. Yé bok ne ben bi suk-i, bergan an ben kidar
nje gato Yefun fro suga nyim wa Yefun nai sok mo
Yefun bi rus-i, sarewo an yo ku os mone nde.

25 Sane, nin jammo suk gato Ji ki ré, sukdu bok ne,
yo bor nde td, Ji ki napyo nai nin jam nyim wé re.

26 Sane ye yo do ma ki nai nin do, 'Yetu bi Pa ma
kem mo pe gato kwe yo kom mo nde,' yo, nin mu me
mone nde. Sane dom, ye yo do ma ki do, 'Yetu bi Pa
gurik nggwa mo nu mit mone ya,' yo, nin jambot nde.

27\We sare, Yetu bi Pa ma it yo, bere yé mwa me An
ma tepsu nowarek rer bot gu kadit nobu nim kom mo
nobu ket.

28Yetu bi Pa ma yo, bere nin jam An ma re, tepsu
nin jam suge dik yo kwop, we ndam syap mwa sum
wairi wa suge mukri ne."

29"Sykye gato yé mwa ne ku su kam bok neya
orete yo, kam su mo gu, bere Yefun Allah te re. Aina
bere ru rer o nde. Bi mwa ne ges kadit gu or. Suk
mwa mo gu nim ne yo kas ri o nde.

30Sy kam gane Yetu bi Pa to Ji ré bere bor mo gu.
Bere Ji is ma sisu nyotem, Ji kaim rer-rik su Ji bi

suktinggi gato bor mone. Sane yé mwa ne sino mo
bur ré iwedewe bere nyu ete wo.

31 Malaikat dik yo fuf trompet ba sye yo, bere Ji
syogat Ji bi malaikat mubot bur ré iwedewe nai yé
gato Yefun Allah fro suga nyim wa An nai sok mo An
bi rus-i ne. Malaikat ne bere nai yé ne kadit nobu
nim, kadit nobu ket, kadit nobu sem, kadit nobu
nden. Malaikat nai yé mwa ne sor kadit bur ke kom
mo bur naprut ne."

32"Men nutbot kwe ara, subere men jam sukduno
kwa yo o et. Kwekwa ne kur ete i-nat kup be bor sim
yo, men jam do, bergan no kro it anane.

33 Sane dom, nin me suk mwa gato Ji kibot gare bor
it yo, bere nin jam do, yo nam nde ge, Ji ma tepsu
yetu bi Yekwesu it anane.

34Suk gato Ji ki ré suksangge anare, yé gato kem
mo bur su ré, an sino yo kwop nde td, suk gato Ji ki
ne bor sino re.

35 Gu nim ne si bur ré bere kru re, wo Ji bi sukdu ne
kem sor to kapyo mato kapyo."

36"Kam gato Yetu bi Pa to Ji ré satu ma su ne, yetu
ge dik yo jam kam ne nde. Malaikat mo gu dom jam
nde re. Ye yo jam bi kam-i nde. Ye yo jam bi jam-i
dom nde. Ji dakai, gato Yefun Allah bi Gan jam nde
dom re, wo Yefun Allah wadigan sor ete jam.

37Kam gato Ji ma su ne tepsu kam gato Nowak
kem mo bur ré.

38 Su kam gato syur syé nde to, yé git sugit e, yé
da syur e, yé kra yu e ne. Yé ben suk gato sagana yé
ben ne sane sor kom mo kam gato Nowak sok mo bi
kwem mit ne.

39Wo yé yo bi sukjimnut kom mo suk gato bere bor
mone nde, sane sor syur syé ma gwat an or wé re.

Sane dom, Ji satu ma mo bur ré yo, bere yé yo bi
sukjimnut kom mo suk gato bere bor mone dom nde.
40Su kam ne yetu ge we yo ben suk mo nggwe yo,
bere Ji ma nai ge dik yo, wo ge dik yo Ji misyar kem.
4INggon ge we yo krut bi gandum mo pe yo, bere
Ji nai ge dik yo, wo ge dik yo Ji misyar kem.

42 Sane nin frawa nin nggwa, we nin jam nde kam
gato bere nin bi Yekwesu ma su ne.

43Ye gato bi nu jam do, ye gato syimsi suk ma su
noru ne yo, bere an eswa yesyimsi ne, ete yesyimsi
ne yo ku os wa sok mo nu ne nde.

44Sane dom, nin fro nin nggwa petok sor, we bere
Yetu bi Pa ma su jam gato nin jam ri nde."

4> Yefun Yesus ki o do, "Pakwerut gato jam suk
mwa, ete ben bi suk-i ri-roi tepsu bi yenggras mit ne
te, men jam pa ne sa u ne? Pa ne ben bi suk-i sa u
ne? Pa ne anato tepsu pa gato yenggras bes tepsu
yesu wa yenggras bi pakwerut sino. Pa ne mewa
pakwerut bok neya sisu ndo, pa syo sugit tep wa
pakwerut git ne sino.

46 pakwerut ne bi yenggras do ma ku pa ne yo, pa
gato benbot suk gato bi yenggras syogat pa ben ne
bere pa ku sukndo mone.

47Suk gato Ji ki ré suksangge anare, bere yenggras
ne bes pa ne wa pa mewa yenggras ne bi suk mwa
ne sino.

48 Wo pakwerut ne ben sukibit, ete pa nut mo pa
dakai do, 'Ji bi yenggras, nam ete bere ma,’

49 ete pa ne kwam pakwerut yi ne daret e, pa git e,
pa da nau si yenau e ne.

>0 Orete pa bi yenggras satu ma su mit, sisu kam
gato pa jam ri nde, si jam gato pa jam ri nde.

>1 Sane bere pa bi yenggras sap pa kaim wip ndo
nde. Orete yenggras syun pa ne mu ngga mo pe gato
yé. Mo pe ne pa si ye gato kidar do, an mit iwa an
ben an bi yenggras bi suk-i, sarewo an mit tara re.
Pa ne si yé ne ku sukye mone sino, an wo ndo nde,
an sino nderku an dakai mone."

2 5 1"Su kam gato bere Yetu bi Pa ma tepsu men

bi Yekwesu, bere yé ben suk mo bur ré tepsu
sukamno ré: nggonnak ge musyu dik gwat an bi
sukru ete mu sakanwa yebris gato bere kra.

2Nggonnak ge mumek yo jimgon, ge mumek yo o
jam suk mwa.

3 Ge mumek gato jimgon ne gwat an bi sukru,
sarewo an yo gwat manik su nde.

4Nggonnak ge mumek gato jam suk mwa ne, an
gwat manik su sukbo wa an bi sukru.

>Yebris gato bere kra ma y0, sane nggonnak bok
ne syugwot ete sem re.

®Noru miten, ete ye yo saiye do, 'Yebris gato bere
kra ne ma it! Nin ma men mu ku an et!'

7Nggonnak ge musyu dik ne sun ete fro an bi sukru.

8 Ge mumek gato jimgon ki nai ge mumek gato jam
suk mwa do, 'Men bi sukru bergan manik sa, sane
nin syo manik yo nai men et.'

9Ge mumek gato jam suk mwa ki do, 'Men bari,
men gwat manik yo tepsu nin si men sino nde. Nin
dakai mu so mo kios.'

10 Ge mumek gato jimgon mu so manik saresa,
yebris gato bere kra ne ma. Ge mumek gato fro ne si
yebris ne mu mo pe gato yé konwa sukra ne, ete ye
syimwa nusyo ne krat wari re.

11 Bergan nggonnak ge mumek gato jimgon ne ma
me nusyo ne krat ete saiye do, 'Yenggras, yenggras
nan kak nusyo wa men et!'

12'yebris gane ki do, 'Ji bari. Ji jam nde nin re.'

13Sane nin mewa nin nggwa, we nin jam nde kam
si bi jam gato Yetu bi Pa ma su ne."

14"Yefun Allah ben suk su yetu gato An nai sok
mo An bi rus-i tepsu yenggras mo sukamno ré:
yenggras dik yo mu mo pe yi yo nde td, an kendo an
bi pakwerut ne ma, ete an bes pa ne sino wa mewa
an bi suk.

15An me an bi pakwerut gato ben suk nggi, ete an
bi sugum nai pakwerut ne tepsu pa ne bi suktinggi
ne. Sane pa gato nggiwa ben suk mwa, an syo sugum
det mumek . Pa gato nggiwa ben suk tep, an syo
sugum det we. Pa gato nggiwa ben sukwokgan, an
syo sugum det dik. An syo sugum ne, orete an mu.

16 pa gato ku sugum det mumek mu ben suk su
kekro, ete pa ne ku sugum det mumek yo to o.

17Sane dom, pa gato ku det we waii ben suk su
sugum ne, ete ku det we yo té o.

18\Wo pa gato ku sugum det dik, pa gwat sugum
ne mu, pa po bur wak, orete pa gurik yenggras bi
sugum mone.

19Nam ete pa bi yenggras satu ma, ete yenggras
kendo pa ne sum wa an ndobot pa mo sugum gato
an syo pa nai ne.

20 p3 gato ku sugum det mumek gwat sugum
det mumek yo té o ma, ete ki nai bi yenggras do,
'Yenggras, nan syo sugum det mumek nai ji. Nan me
ré, ji ku det mumek yo té o ré.'

21yenggras ki do, 'Nan sa, pakwerut gato ben
sukndo, nan ben nan bi suk-i ri tepsu ji mit. Nan ben

nan bi suk-i ri su sukwokgan gato ji syo nai nan, sane
ré yo, ji bes nan wa mewa suk mwa. Nan ma men
konwa sino et.'

22 p3 gato ku sugum det we ma dom. Pa ne ki nai bi
yenggras do, 'Yenggras, nan syo sugum det we nai
ji. Nan me ré, ji ku det we yo té o ré.'

23Yenggras ki do, 'Nan sa, pakwerut gato ben bi
suk-i ndo, nan ben nan bi suk-i ri tepsu ji mit. Nan
ben nan bi suk-i ri su sukwokgan gato ji syo nai nan,
sane ré yo, ji bes nan wa mewa suk mwa. Nan ma
men konwa sino et.'

24 Orete pa gato ku sugum det dik ne ma. Pa ne
ki nai bi yenggras do, 'Ji jam do nan anato ye gato
syogat nan bi pakwerut sam sukde, nan nai suk kadit
pe gato nan bi kamba mo nde.

2> Sane ji nyuwa nan, ji gwat nan bi sugum, ete ji
gurik mo bur wak. Nan me ré, nan bi sugum det dik
anare.'

26 Yenggras ne ki do, 'Nan yebambrai, nan ben
sukibit. Nan da jam suk gato ji ben ne, sarewo nan
dakai bambrai. Nan jam ji nai sugit gato kri mo
nggwe gato ji jan nde. Nan jam ji nai suk kadit pe
gato ji bi kamba mo nde, sarewo nan dakai bambrai.

27\Wo nan gwat ji bi sugum grem mo bank sa, bere
ji satu ma, ete ji ku sugum ne su bi bunga o t9, ji ku
sugum mwa gan yo o.'

28 Sane yenggras ne syogat pa yi ne do, 'Nan nai
sugum kadit pa ré, ete nan syo nai pa gato sum
sugum kom mo det musyu dik ne.

29\We sare, ye gato bi suk md yo, bere an ku suk
mwa yo o, ete an ku suk mwa wai o re. Ye gato
mewa suk gato ye yi syo nai an sisu ndo yo, bere
Yefun Allah bes ye ne jowa suk mwa wai 0. Wo ye

gato bi suk yo mo nde yo, wokgan gato mo yo, bere
yé nai wé kadit an re.

30Sane nin gwat pa gato bambrai ré, ete nin bare
pa he mo pe gato ndendu. Mone bere pa ne wo ete
nderku nggwa.'"

31"Sy kam gato Ji, gato Yetu bi Pa, ma su Yefun
Allah bi suktinggi ne tepsu nin yetu bi Yekwesu, bere
Ji sisu Ji bi malaikat ma sino. Ji gum kok sye wai o
re, Ji kem mo Yekwesu bi kursi gato ndo yé re.

32Yewis mwa ne sino mo bur ré iwedewe sum mo
Ji gwem, ete Ji wat yetu tepsu ye gato mewa suksi
wat domba kadit kambing.

33Ji wat, ete Ji grem domba tak Ji de syim ge, wo
kambing tak Ji de syim jam.

34 Sugane Ji, gato Yekwesu mone bere Ji ki nai nje
gato tak Ji de syim ge do, 'Nin ma, nin yé gato Ji bi
Ai ben sukndo su. Nin ma nin nai suk gato Yefun
Allah fro wa nin ne. Yefun fro nat wa nin si An gum
yekwesu mone sino, An fro nat ne ndek kadit kam
gato An ut bur ré re.

35Nin ben sukndo su Ji anato Yefun Allah fro nat ne
wa nin. Nin ben suk sato: Ji on de, ete nin syo sugit
nai Ji git. Ji sosa, ete nin syo syur nai Ji da. Ji tepsu
yedamok, ete nin kendo Ji ma si nin kem.

36 Ji yewa san, ete nin syo san wa Ji it. Ji i, ete nin
mewa Ji. Yé bok Ji mo sel, ete nin ma ku Ji mone.'

37Sane su kam ne ye gato ben suk tepsu Yefun
Allah mit ne ki do, 'Yenggras, men ku Nan on de, ete
men syo sugit nai Nan git su kam u ne? Men ku Nan
sosa, ete men syo syur nai Nan da su kam u ne?

38 Men ku Nan tepsu yedamok, ete men kendo Nan
ma si men kem su kam u ne? Men ku Nan yewa san,
ete men syo san nai Nan it su kam u ne?



Matius 25-26 106

39Men ku Nan i, ete men mewa Nan su kam u ne?
Men jam yé bok Nan mo sel, ete men mu ku Nan
mone su kam u ne?'

40 Bere Ji, gato Yekwesu mone ki do, 'Suk gato Ji ki
ré suksangge anare, suk gato nin ben wa Ji bi rus-i,
kapre yé ne pa wokgan, tepsu nin ben suk ne wa Ji
dakai.'

41 Sane o, bere Ji ki nai yé gato tak Ji de syim jam
ne do, 'Nin mu kadit Ji. Yefun Allah dufo mo nin it.
Nin mu ngga mo bot gesyos gato Yefun Allah fro wa
biris bi yekwesu si bi rus-i ne et.

42\We, Ji on de, ete nin yo syo sugit yo nai Ji git
nde. Ji sosa, ete nin yo syo syur yo nai Ji da nde.

43 Ji tepsu yedamok, ete nin yo kendo Ji ma si nin
kem nde. Ji yewa san, ete nin yo syo san yo wa Ji it
nde. Ji i e, yé bok Ji mo sel, ete nin yo mewa Ji nde.'

44 Sane bere yé gato tak Ji de syim jam ne waii ki
do, 'Yenggras, men ku Nan on de e, sosa e, tepsu
yedamok €, yewa san €, i e, mo sel, ete men yo s
Nan nde su kam u ne?'

45 Bere Ji ki do, 'Suk gato Ji ki ré suksangge anare,
suk gato nin yo ben wa Ji bi rus-i nde, kapre yé ne
pa wokgan, tepsu nin yo ben wa Ji dakai nde.’

46 Sane yé tak Ji de syim jam ne bere ges mu ngga
mo bot gesyos, wo yé gato ben suk tepsu Yefun Allah
mit yo, bere kem ndo to kapyo mato kapyo."

26 1Yefun Yesus duno nje su suk mwa ne or sa,
An ki nai An bi pakon do,

2"Kam we ete kam sye gato gum do Kam Sye
Waiket, nin dakai jam re. Su kam ne, bere yé syo
Yetu bi Pa to Ji ré mo yé syim wa yé mban Ji mo
kwesukwin."

3 Sugane yekwesli mo Yefun Allah bi nu si ye Yahudi
bi yepasye sum mo Kaiafas bi nu sye. Kaiafas anato
yekwesu gato gum kok wai mo Yefun Allah bi nu.

4 An sino sum wa fro os yo wa &n but Yefun Yesus
wa gu apre, subere yé mwa jam nde.

5An ki nai yu do, "Men but An, sarewo men but An
su kam sye ré nde, sawe yé mwa more maskwa e,
saiye daret, ete am men su jok."

®Yefun Yesus kem mo Simon bi nu mo kampung
Betania. Simon ne, su nyim neya suki borbuk git an.
Yefun Yesus kem mo nu ne saresa,

7nggon ge dik yo ma ku An. Nggon ne gwat manik
gato grik ndo su sukbo pualam ma. Manik ne bi
sugum sye. Yefun Yesus kem ga wa git sugit sa,
nggon ne syé manik ne mo Yefun Yesus su.

8Yefun Yesus bi pakon me suk gato nggon ne ben
sa, an maskwa, an ki do, "Bei! Nggon ré kamo su
manik ne wa suma ne?

9Ndo sa, men gwat manik ne, men win su sugum
orete yo, men syo sugum nai yé gato yewa suk et."

10 Yefun Yesus jam an bi sukjimnut, ete Yefun ki do,
"Ben sa u anato nin maskwa ket nggon ré ne? Mom
ben suk gato ndo wa un Ji.

11Y¢ gato yewa suk kem su nin sino mo bur ré
petok sor, wo Ji yo kem pe su nin nde.

12Nggon ré syé manik mo Ji kaim ré subere mom
fro Ji kaim nyim, subere Ji kwop yo, y€ bi Ji mo
makwe.

13Suk gato Ji ki ré suksangge anare, bere yé mu
mo pe mwa ne sino mo bur ré, yé ki subot os ndo
gato Yefun Allah fro wa yetu ne, bere yé ki subot suk
gato nggon ré ben ne dom. Bere yé napawa suk gato
nggon ré ben ne."

14Qrete Yefun Yesus bi pakon ge musyu dik sop
we, ge dik yo gato gum do Yudas Iskariot mu ku
yekwesu mo Yefun Allah bi nu.

15Yudas ki nai yé ne do, "Nin syo suma nai ji subere
ji fro os wa nin but Yesus ne?" Yekwesu mo Yefun
Allah bi nu ne ki do, "Men syo sugum perak det
musyu gri nai nan." Sane yekwesu ne newa sugum
ne, ete an bi nai Yudas.

16 Kadit kam gane Yudas meret os tepsu yeketut
gato gwat os wa yeko ma wa but Yefun Yesus.

175y ye Yahudi bi kam sye gato ye kendo gum do
Waiket ne, bi kam futmo, su kam ne yé kon roti su
bibit roti nde, yé git roti gane, roti gato yo it nde.
Sane su kam ne Yefun Yesus bi pakon ma ku An, ete
pa hdo mo An do, "Nan iwa men fro suk wa Nan git
su kam sye ré mo u ne?"

18 Yefun Yesus ki do, "Nin mu mo kota, bere nin
ku yetu ge dik yo, nin ki nai an do, 'Yeguru ki do,
karowa kam gato Yefun Allah fro wa Ji kwop it anare,
sane bere Ji si Ji bi pakon konwa Kam Sye Waiket mo
nan bi nu."'"

19Sane Yefun Yesus bi pakon ne mu benbot suk
gato Yefun ki ne. An mu fro sugit wa an si Yefun
Yesus git su Kam Sye Waiket ne.

20 Kam sye ne bi noru, Yefun Yesus si bi pakon ge
musyu dik sop we ne kem ga wa an git sugit sino.

21 An git sino saresa, Yefun Yesus ki nai an do, "Suk
gato Ji ki ré suksangge anare, kadit nin ré, bere nin
ge dik yo meret os wa gwat yeko ma wa but Ji."

22 An sino jam sukdu ne or sa, an kwabom dek
ku Yefun, an jimnotbot sukdu ne ndo nde, or an
kadik-kadik ndo mo Yefun Yesus do, "Yenggras bi
sukdu-i ne te, ji bado nde e?"

23Yefun Yesus ki do, "Ye gato si Ji ras roti mo
sukrom mo mbem ré sino, ye ne anato bere meret os
wa gwat yeko ma wa but Ji.

24Sangge, Yetu bi Pa to Ji ré bere kwop sagato
yenabi krom mo Yefun Allah bi sukdu ne. Sarewo ye
gato meret os wa gwat yeko ma wa but Ji bere ku
sukye. Ndo sa, ye ne bi im yo pe an mo nde."

25 Orete Yudas, yeketut gato bere meret os wa
gwat yeko ma wa but Yefun Yesus ne ki do, "Yeguru,
sangge, ji bado?" Yefun Yesus ki do, "Nan dakai ki it."

26 Yefun Yesus si An bi pakon git sugit saresa, Yefun
Yesus nai roti, ete An ki do, "Ndo mo Nan, Yefun
Allah wa roti gato Nan syo nai men ré." Or o An
syat roti ne, An syo nai An bi pakon. An syo nai An
bi pakon saresa, An ki do, "Nin nai nin git sor. Ji ku
anare."

270r o An nai mok su nau anggur, ete An ki do,
"Ndo mo Nan, Yefun Allah wa nau gato Nan syo nai
men ré." Or o An syo nai An bi pakon ne da saresa,
An ki do, "Nin sino da et,

28 3i dé anare, bere Ji dé sye wa yé mwa subere kak
os be wa Yefun Allah nai yé mwa sok mo An bi rus-i
sagato An tom ne. Ji dé ré tepsu suktot gato Yefun
Allah tom ne. Ji dé ré anato sye wa kak os subere
Yefun Allah yo maskwa nin mo sukibit mwa gato nin
yetu ben ne o nde, An yo nutbot o nde, tepsu An rus
sukibit ne wé it.

29 Jj ki sare do, Ji yo da nau ré o nde yei, kom mo
kam gato Yefun Allah jowa An bi rus-i mo Ji bi Ai bi
nat be ne tepsu Yekwesu ne yo, bere Ji da o mone."

30 An git, 4n da nau ne, orete an kos sukos dik yo
wa un Yefun Allah, or o an mu kadit pe ne mu mo
nden mo bobuk Zaitun.

31 Orete Yefun Yesus ki nai An bi pakon ne do, "Su
noru ré, bere nin sino titi kadit Ji, bere nin misyar Ji
sagato ye krom sukamno dik yo mo Yefun Allah bi
sukdu do, 'Bere Ji gu ye gato mewa suksi, ete an bi
suksi ne titi kadit an.’

32 Sarewo Yefun Allah sun Ji kadit sukkwop satu yo,
bere Ji mu nyim mo bur Galilea kem kret nin motu."

33 petrus ki nai Yefun Yesus do, "Kapre pa ge bok ré
misyar Nan, ji ré yo misyar Nan nde, wokgan yo dom
nde."

34Yefun Yesus ki nai Petrus do, "Suk gato Ji ki ré
suksangge anare, ber noru ré, ndam kokor yo ke nde
td, nan anato rewa Ji wam gri re."

35 petrus ki do, "Kapre ji kwop o, ji mbau o, ji yo
rewa Nan nde." Sugane pakon bok ne ki sukdu tepsu
Petrus dom.

36 Orete Yefun Yesus si An bi pakon bok ne mu
mo nat dik yo gato gum do Getsemani. Mone Yefun
Yesus ki nai pakon ne do, "Nin kem more yei, Ji mu
mo neya, Ji ki suk su Yefun Allah et."

37 An ki nai Petrus si Zebedeus bi pa we ne, subere
an ka gri si An mu sino. Kom mo pe ne Yefun Yesus
nderku nggwa, An kwabom dek subot sukye gato
bere An ku ne, An nutbot sor An kaim rere su.

38Yefun Yesus ki nai An bi pakon ka gri ne do, "Ji
nderku Ji nggwa ndo nde. Ji kaim rere bot suk gato
bere bor mo Ji ne, karowa Ji kwop rok it anare. Nin
ka gri kem more yei, nin ka gri si Ji, men sino mewa
yu et."

39Yefun Yesus mu ko gan kadit pakon ka gri ne,
ete An sem An gwem mu bur wa An ki suk su Yefun
Allah. An ki nai Yefun Allah do, "Ji bi Ai 0, 0os yo mo
yo, Nan nai Ji wé kadit sukye gato bere Ji ku ré et. "

40 Orge Yefun Yesus satu ma ku An bi pakon ka gri
ne sa, pakon ne sem re. An ndo mo Petrus do, "Jam
dik sor, nin ka gri gare yo nggiwa si Ji mewa yu kom
mo jam dik nde, bado?

4INin mewa nin nggwa, nin ndekwa Yefun Allah
mewa nin subere suk yo tik nin mit ete ben nin
misyar Ji nde. Nin da bi sukjimnut dik wa nin jammao
Ji, sarewo nin dakai yo nggiwa benbot nde."

42 Yefun Yesus mu ki suk su Yefun Allah wam dik yo
0, An ki do, "Ji bi Ai o, os yo wa Nan nai Ji wé kadit
sukye ré mo nde yo, Ji simo os gato Nan dakai imo
ne sor."

43 Orete An satu ma o, An ku An bi pakon ka gri ne
sem o re. Pa ne gro rup ndo nde.

44Sane Yefun Yesus misyar pa ka gri ne kem, ete
An mu ki suk su Yefun Allah wam dogri 0. An ki sukdu
gado ne o.

45 0r o An satu ma ku An bi pakon ka gri ne, An ki
nai do, "Nin ka gri kem not mo nat ré sor re bado, nin
ka gri sem té are, e? Tep it! Nin sem o nde, nin sun
se! Nin me ré, yeko ma wa but Ji it anare. Yeketut
gato meret os wa gwat yeko ma wa but Yetu bi Pa
ma it anare.

46 Nin ka gri sun se! Men mu se! Yeketut gwat yeko
ma wa but Ji it anare!"

47Yefun Yesus do ki sukdu ne saresa, An bi pakon
dik yo kadit pakon musyu dik sop we ne gato gum do
Yudas bor mone. Yé mwa gato gwat nyom si kwekoi
ne simo Yudas ma dom. Yekwesu mo Yefun Allah bi
nu si ye Yahudi bi yepasye anato syogat yeko ne ma
wa but Yefun Yesus.

48 Kom mo nat ne nde to, Yudas, yeketut ne, an
ki nai yeko ne do, "Nin me ye gato ji baput mé yo,
Yesus anane it, nin but An sor."

49 Kom mo nat gato Yefun Yesus ti mone sa, Yudas
mu ku Yefun Yesus. Sugane it, Yudas ki do, "Yeguru,
ndo mo Nan," orete an baput mo Yefun Yesus.

>0yefun Yesus ki do, "Pa nji a, nan ma more wa
suma ne?" Orete yeko gato si Yudas ma ne muya ete
but Yefun Yesus.

>1Sugane Yefun Yesus bi pakon dik yo nai bi nyom,
ete sap pakwerut dik yo dabe toko wé re. Pakwerut
ne ben suk wa yekwesu gato gum kok wai mo Yefun
Allah bi nu.

>2Yefun Yesus ki nai pakon ne do, "Nan bok nan bi
nyom ne satu mo bi fat. Ye gato gu nje su nyom yo,
bere ye yi waii gu an kwop su nyom o re. Sane nan
misyar sor.

>3 Ji nggiwa Ji kendo Ji bi Ai bi yesukmise malaikat
pasukan musyu dik sop we ma su ré it. Nan jam nde
bado?

>4 Sarewo Ji do kendo malaikat mwa ne ma it yo,
bere sukdu gato yenabi krom mo Yefun Allah bi
sukdu ne, bere yo bor nde."

2> Orete Yefun Yesus ki nai yeko ga mone do, "Te
nin nut do Ji ré, yekwesu wa yeko gato futma wa gu
nin, anato nin gwat nyom si kwekoi ma wa but Ji su
ne bado? Kamdik-kamdik Ji da duno nje mo Yefun
Allah bi nu ne mo re, sarewo nin yo but Ji mone nde.

%6 Sarewo suk mwa gare bor, subere tepsu sukdu
gato yenabi krom mo Yefun Allah bi sukdu ne." Yefun
Yesus ki sane, orete An bi pakon mwa ne sino titi
kadit An re.



Matius 26 113

>7Yeko gato but Yefun Yesus ne gwat An mu mo
yekwesu gato gum kok wai mo Yefun Allah bi nu gato
gum do, Kaiafas bi nu. Yeguru agama si ye Yahudi bi
yepasye sum Sino mone.

>8 petrus ndar boribot Yefun Yesus ko gan sane
sor kom mo yekwesu gato gum kok wai mo Yefun
Allah bi nu ne bi nu de. Orete Petrus si yesukmise
gato mewa Yefun Yesus ne sok ket ros syo ete kem
karowa mo nu de ne o. An iwa jam subot suk gato
bere yé ben nai Yefun Yesus mone.

>9Yekwest mo Yefun Allah bi nu si ye Yahudi bi
yepasye si yekwesu gato sum sino wa kibot sukdu,
an sino meret yé gato ma wa ndak Yefun Yesus su
sukkidar, subere an ku os wa an syokom ye gu Yefun
Yesus kwop wé.

60 Kapre yé mwa ma wa ndak Yefun Yesus su
sukkidar, an yo ku os yo mo nde. Kom mo rut sa,
yetu ge we yo ma ti mo yepasye ne gwem wa ki
sukdu.

61Ye we ne ki do, "Ye ré ki do, 'Ji tarak Yefun Allah
bi nu, orete kam gri rek Ji nggo nu ne satu or re.' "

62 Orete yekwesu gato gum kok wai mo Yefun Allah
bi nu ne ti, an ndo mo Yefun Yesus do, "Nan ki suma
subot suk gato ye we ré ndak Nan su ne? Nan yo du
nde wa suma ne?"

63 Sarewo Yefun Yesus not sor. Yekwesu ne ki nai
Yefun Yesus o do, "Ji syogat Nan ki suk gato sangge
tepsu Nan ki mo Yefun Allah gato gesyos ne gwem.
Nan ki rer nai men jam et, Nan anato Yekwesu gato
Yefun Allah syogat ma mo bur ré wa nai men yetu
kadit sukye ete jowa men, bado? Te nan anato Yefun
Allah bi Gan ne bado?"

54 Yefun Yesus ki do, "Sangge, suk gato nan ki ne
sangge. Sane sor nde, wo Ji ki nai nin sare do, bere
nin me Yetu bi Pa to Ji ré kem tak Yefun Allah gato
nggi wai ne de syim ge, ete bere Ji satu is ma mo bur
ré su nyotem kadit gu."

65> Sugane yekwesu gato gum kok wai mo Yefun
Allah bi nu ne maskwa ndo nde anato yekwesu ne
syik an dakai bi san, ete an ki do, "Ye ré dakai bes
An nggwa kok tepsu Yefun Allah, ete An ki suk tepsu
Yefun Allah ko ré go! Men yo mitwa ye yi yo ma ki
sukdu subot An o nde. Men sino dakai jam An kiket
Yefun Allah gum ibit it.

66 Su ré te, nin nutbot sa u ne?" Yé mwa mone bi
sukdu dik do, "An ki Yefun Allah gum ibit re, sane
men syokom ye gu An kwop wé sor."

67 Orete yekwesU si yepasye ne sino sukut tom
Yefun Yesus gwem, an tut Yefun Yesus su an syim.
Yekwesu deyo gwa su syim tak dom,

68 ete an ki do, "Nan anato Kristus gato jam suk rer
yo, Nan ki ye gato gwa Nan ré gum et."

69 petrus kem mo yekwesu gato gum kok wai mo
Yefun Allah bi nu ne bi nu de saresa, nggon kwerut
dik yo ma ki nai an do, "Nan dom simo Yesus, ye
Galilea ne fe!"

70 Sarewo Petrus rewa sukdu ne mo yé bok ne sino
gwem, an ki do, "Ji jam nde suk gato nan ki ne."

/1 Orete Petrus mu syesyar ket ros syo. Or 0 nggon
kwerut dik yo o ma me an. Nggon ne ki nai yé mone
do, "Ye ré sisu Yefun Yesus gato ma kadit kota
Nazaret ne."

72 petrus rewa sukdu ne o, ete an dufo do, "Sangge,
bur anare, gu ana nim ne, ji jam nde Ye ne, sangge
re."

73 Bergan yo o, yé bok yo gato ti mone ma ku Petrus
ete ki nai an do, "Sangge, nan dom simo Ye ne, we
men jam kadit nan bi a-i gato nan ki ne."

74 Orete Petrus syo syim, an dufo mo yé ne gwem
do, "Bur anare, gu ana nim ne, ji jam nde Ye ne
sangge kai!" Sugane, ndam kokor ke it.

7> Petrus napakom sukdu gato Yefun Yesus ki nai
an ne do, "Ndam kokor yo ke nde t6, nan rewa Ji
wam gri re." Orete Petrus syesyar mu nden, ete an
wo ndo nde.

27 1 Nosoro gan, yekwest mo Yefun Allah bi nu

bok yo si ye Yahudi bi yepasye kibot Yefun
Yesus, orete an nai sukjimnut dik wa gu Yefun Yesus
kwop wé.

2Yekwesl si yepasye ne syogat ye rai Yefun Yesus
krat ete ye gwat mu ku Pilatus, we sugane Pilatus
gum yekwesu wa pemerintah ye Roma mone.

3Yudas, yeketut ne, jam do, yekwesl si yepasye
ne syokom ye gu Yefun Yesus kwop sa, an nutbot
sukibit gato an ben nai Yefun Yesus ne ndo nde sane
sor an kaim rere su. Orete an gwat sugum perak det
musyu gri ne mu satu, an syo nai yekwesu mo Yefun
Allah bi nu si ye Yahudi bi yepasye.

4Ete an ki do, "Ji ben sukibit it! Ji meret os wa gwat
yeko ma wa but Ye gato ben sukibit yo mo nde, anato
su ré, yekwesu syokom ye gu An kwop." Yekwesu mo
Yefun Allah bi nu ki nai an do, "Men yo nutbot nan su
nan bi sukdu-i nde. Nan dakai fro koita ne sor."

>Sane Yudas am sugum ne mo Yefun Allah bi nu
mit, orete an mu kadit nu ne. An mu ete kok an
nggwa su jamtu mo nden, ete an kwop.

6 Yekwestl mo Yefun Allah bi nu nai sugum ne ete
ki do, "Sugum ré tepsu kousukem anare, sane men

bok té Yefun Allah bi nu bi sugum-i ne nde, men bi
sukduno duyawa re."

7 Sane yekwesu kibot, orete an nai sukjimnut dik wa
an so bur det gato ye kendo gum do, "Ye gato ben
sukbo kadit bur er ne bi bur det-i." Bur det ne ye fro
tepsu makwe wa yedamok gato kem mone.

8 Sane kom mo kam ré ye kendo nat ne gum do,
"Bur Kousukem."

9Sane suk gato yenabi Yeremia ki ne bor mone.
Yeremia ki do, "Ye gwat sugum perak det musyu gri
tepsu sugum gato ye Israel fro wa an bi wa Yefun.

10 Orete ye so bur det su sugum ne. Ye so yé gato
ben suk su bur er ne bi bur det-i, tepsu Yefun syogat
ji ben re."

11y¢é gwat Yefun Yesus mu ku Pilatus gato gum
yekwesu mo pe ne sa, Pilatus ndo mo Yefun Yesus
do, "Nan anato ye Yahudi bi Yekwesu bado?" Yefun
Yesus ki do, "Suk gato nan ki ne sangge."

12 Sarewo yekwesti mo Yefun Allah bi nu si
ye Yahudi bi yepasye ne ndak Yefun Yesus ket
kwayo-kwayo ware, Yefun Yesus yo ki suk yo o nde,
An not sor.

13Sane Pilatus ndo mo Yefun Yesus do, "Nan jam
suk bok gato yé ndak Nan su ne bado, nde, e?"

14 Sarewo Yefun Yesus yo ki suk yo mo nde, An not
sor. An yo ki sukdu wokgan yo dom nde. Sane Pilatus
yeket ndo nde.

15 Kam Sye Waiket, sagana Pilatus sombok yetu ge
dik yo wé kadit sel tepsu yé mwa ne imo.

16 Sugane yekweke bi yesu wa syun ye Roma wé
kadit ye Yahudi bi bur det-i, an kem mo sel, an gum
do Yesus Barabas.

17 Sane yé mwa sum mone sa, Pilatus ndo mo an
do, "Nin iwa ji sombok je u wé kadit sel wa nin ne? Ji
sombok Yesus Barabas bado, ji sombok Yesus gato
ye kendo gum yo o do, Kristus ne, e?"

18 pjlatus kiwa an sombok Yefun Yesus wé sane,
we an jam do, yekwesu mo Yefun Allah bi nu ne syo
Yefun Yesus mo an syim, we yekwesu ne on sa mo
gato yé mwa ne iwa Yefun Yesus wai kadit yekwesU
ne, bergan yekwesu bi sukdu-i yo git o nde.

19 pilatus kem ga mo nat gato sagana an kem wa
an ndobot nje mone saresa, an bi nggon taru ma nai
an do, "Nan kibot Ye gare o nde. An yo ben sukibit
yo mo nde. Nan misyar sor, we noru gado ji semda
ku An, ete suksemda ne ben ji sane sor ji nutbot ndo
nde."

20 Sarewo yekwest mo Yefun Allah bi nu si ye
Yahudi bi yepasye wergat yé mwa mone subere yé
jammo yepasye ne bi sukdu, ete yé kiwa Pilatus
sombok Barabas wé, wo Pilatus syokom ye gu Yefun
Yesus kwop sor.

21 pjlatus ndo mo nje ne o do, "Kadit yetu ka we ré,
je u anato nin iwa ji sombok wé wa nin ne?" Yé mwa
ne ki do, "Barabas."

22 Pilatus ndo mo &n o do, "Sane bere ji ben suma
su Yesus gato ye kendo do Kristus ne?" An ki do,
"Nan mban Ye ne mo kwesukwin sor!"

23 pjlatus ndo o do, "Wa suma ne? An ben sukibit
sato suma ne?" Sarewo yé mwa ne bariwa jammo
Pilatus bi sukdu-i ne. Yé mwa ne saiye nggi o do,
"Nan mban Ye ne mo kwesukwin wé sor!"

24 pjlatus nutbot do, an yo ku os o nde, we bergan
yé mwa mone maskwa ete saiye daret. Sane an nai
syur, an mus an syim mo yé mwa ne gwem, ete an

ki do, "Nin dakai gu Ye ré kwop sor, ji yo sok mone
nde."

25Yé mwa mone ki do, "Men gu Ye ne kwop Yo,
men si men bi rus mwa ré sino dakai sam Ye ne bi
kwede ne sor."

26 Orete Pilatus sombok Barabas wé tepsu yé mwa
kiwa ne, ete Pilatus syogat an bi yesukmise kwam
Yefun Yesus, ete gwat Yefun Yesus mu mban mo
kwesukwin.

27 pilatus bi yesukmise ne gwat Yefun Yesus mu sok
mo Pilatus bi nu sye mit ne, ete an kendo yesukmise
mwa ne sino gato ben suk mo nu ne ma sum wairi
wa Yefun Yesus.

28 Yesukmise ne jogru Yefun Yesus bi san, ete an
it san er mo Yefun Yesus, . Yesukmise siker Yefun
Yesus anane.

29 An nai kweran gato jak mo, ete an far kweran ne
bot yu tepsu bumam, ete an bom mo Yefun Yesus su.
An syo kwepu wa Yefun Yesus jom mo Yefun syim
ge, orete an tu an umsu mo Yefun Yesus gwem, ete
an siker Yefun Yesus. An kamo su Yefun Yesus, ete
an ki do, "Ye ré ye Yahudi bi Yekwesu anare. Men
bes An gum kok et."

30 An sukut tom Yefun Yesus, ete n nai kwepu ne,
an gwa Yefun Yesus su sU kwepu ne wam bok yo.

31 An kamo su Yefun Yesus, or n jogru san er ne
kadit, ete an it Yefun Yesus bi sansun ne satu mo
Yefun Yesus. Orete an gwat Yefun Yesus mu nden
wa an mban mo kwesukwin.

32yesukmise bok ne gwat Yefun Yesus mu kom mo
os mit saresa, an ku yetu ge dik yo. Ye ne ye Kirene
gato gum do Simon. An syaugat Simon sam Yefun
Yesus bi kwesukwin ne.

33 An mu kom mo nat gato gum do Golgota gato bi
sukjimnut do, "Nat gato ka sa yekri subris."

34 Mone an nai nau anggur gato an fros su suk gato
ndo, ete an syo nai Yefun Yesus da, subere ds Yefun
kaim yo yo teker eta nde. Sarewo Yefun Yesus rim
nau ne or sa, An bariwa An da.

35>Sane yesukmise ne mban Yefun Yesus mo
kwesukwin ne or sa, yesukmise ne tik bit wa an wat
Yefun Yesus bi san su yu.

36 Orete an kem ga, an mewa Yefun Yesus mone.
37Mo kwesukwin napnim ne, karowa Yefun Yesus
su de nim, ye mban kwedet dik yo su sukdu gato ye
ndak Yefun Yesus su ne, ye krom do, "Yesus gato ye

Yahudi bi Yekwesu anare."

38 Mone dom, ye mban yetu ka we gato syimsi suk,
dik yo mo Yefun Yesus de syim ge, dik yo mo Yefun
Yesus de syim jam.

39Yé gato waiket pe ne kabor Yefun Yesus, an
bagriket Yefun Yesus ete an juwai an su,

40 ete an siker Yefun Yesus do, "Nan gato ki do, Nan
tarak Yefun Allah bi nu, ete Nan nggo or satu su kam
gri rek, sane yo, Nan dakai sombok Nan nggwa wé
kadit sukye gato Nan ku ré et. Nan anato Yefun Allah
bi Gan su sangge yo, Nan is kadit kwesukwin ne et."

41 Orete yekwes mo Yefun Allah bi nu e, yeguru
agama si ye Yahudi bi yepasye ne siker Yefun Yesus
su sukdu sane dom.

42 An ki nai yu do, "An sombok ye yi kadit sukye
gato ye yi ku ne, wo An yo nggiwa An sombok An
dakai nde. An ye Israel bi yekwesu su sangge it yo,
An is kadit kwesukwin ne et, sane bere men jammo
An.

43 An onyar kem pe mo Yefun Allah, ete An ki do,
'An anato Yefun Allah bi Gan,' sane yo, Yefun Allah
iwa nai An wé kadit kwesukwin ré bado, nde, e€? Men
me mo et."

“*Ye we gato syimsi suk gato yé mban mo
Yefun Yesus de ne, an we kabor Yefun Yesus ket
kwayo-kwayo dom sane.

43Yé mban Yefun Yesus mo kwesukwin mone sa,
ndendu kewa pe ne sino kadit kam ti ri sor kom mo
kam dek.

46 Kam dek, jam gri, ete Yefun Yesus saiye su
a Ibrani do, "Eli, Eli, lama sabakhtani?" gato bi
sukjimnut do, "Ji bi Ai, Yefun Allah, Ji bi Ai, Yefun
Allah, Nan misyar Ji wa suma ne?"

47Yé mwa mone jam suk gato Yefun Yesus ki ne sa,
an ki nai yu do, "An kendo Elia ma wa 6s An anane."

48 Sugane it yetu ge dik yo kas mu nai suk gato
yé tik syur su tepsu san det. An ras mo nau anggur
gato muk, ete an du mo kwekoi naprut, eteyo an syo
su mu nim mo Yefun Yesus mip nap, wa Yefun da
subere 6s Yefun nggi wokgan yo o.

49Ye yi bok yo mone ki do, "Men ben suk yo su An
nde t6 yei, men me mé et. Te Elia ma wa sombok An
wé kadit kwesukwin bado?"

>0 0rge Yefun Yesus saiye nggi wam dik yo o sa, An
mas bok it, An Gen satu mu mo bi Ai.

lyefun Yesus kwop sa, san det gato yé kok mo
Yefun Allah bi nu mit gato kewa Yefun Allah bi
gumwak fo ne, san det ne brer kadit nim mu kom mo
bur. Yefun Yesus kwop sa, sui juwai bur, jok gato mo
banbo ne det.

52 Makwe bok ne kak, orete ye gato onyar kem mo
Yefun Allah ne, gato kwop nyim ne, ge bok yo sun,
mbau satu o re.

>3Yefun Yesus sun kadit sukkwop, or eteyo, yé bok
ré waii mu kadit makwe ne mu mo Yerusalem, an
kadum nggwa nai yé mwa mone.

>4 Sane ye Roma bi yesukmise si bi yesu gato mewa
Yefun Yesus me sui juwai bur si suk mwa gato bor
mone sa, an nyu ndo nde, an yeket, ete an ki do,
"Sangge, Ye ré anato Yefun Allah bi Gan sor."

5> Mone nggon ge bok yo kem os syu kadit, nggon
ne ndarwa Yefun Yesus dom. Nggon ne simo Yefun
Yesus kadit bur Galilea, an ben suk wa ds Yefun.

6 Nggon ne deyo gum do, Maria gato bi nat mo
Magdala, si Maria gato Yakobus si Yusuf bi im, si
Zebedeus bi nggon.

>/ Kam bok, kre, ete ye Yahudi bi yepasye ge dik
yo ma ku Pilatus. Yepasye ne gum do Yusuf, an bi
suk mwa, an ontu mo kota Arimatea. An simo Yefun
Yesus dom.

58 An ma ku Pilatus sa, an ndekwa Yefun Yesus
mukri. Orete Pilatus syogat bi yesukmise ne si Yusuf
mu nai Yefun Yesus mukri ne.

59 Sane Yusuf si yesukmise ne mu nai Yefun Yesus
mukri. An nai, ete an nggwot su san kwo det gato be.

60 Orete an gwat Yefun Yesus mukri ne mu, an
grem mo an dakai bi jokwak gato an fro sim mo
bobuk jok ne mit. Yusuf grem Yefun Yesus mukri mo
jokwak mit or, an wop jok sye dik yo ma an grem
kewa jokwak syo, ete an mu kadit re.

61yusuf yo mu kadit pe ne nde to, Maria gato ma
kadit Magdala si Maria dik yo o, nggon we ne ma
kem tak jokwak syo mone.

2Ye fro suk wa kam sye ne or, bi ik, ye Yahudi bi
kam sye, ete yekwesu mo Yefun Allah bi nu si ye
Farisi mu ku Pilatus.

63 Yekwest mo Yefun Allah bi nu si ye Farisi ne ki
do, "Yenggras, men napakom yekidar gane kem mo
bur ré td, An ki do, 'Kam we rek, ete Ji sun wé kadit
sukkwop.'

64 Sane nan syogat yesukmise mewa makwe ne sisu
ndo kom mo kam we rek et, sawe bere An bi pakon
ne ma syimsi An mukri, ete ki nai nje do, Yefun Allah
sun Ye ne kadit sukkwop re. An bi pakon do ben sane
yo, bere sukkidar wari ré sye wai kadit sukkidar gato
nyim ne o re."

65 pilatus ki nai &n do, "Yesukmise anare, nin dakai
si an, eteyo nin fro an subere an mewa makwe ne
krat sisu ndo sor."

66 Sane yekwes si yepasye ne sino mu mo jokwak,
ete an grem suk yo wa 0s jom jok sye gato ye
grem wa jokwak syo ne subere krat. Orete an fro
yesukmise ne mewa makwe ne noru nombrak sor,
subere ye yo ma ben suk yo mone nde.

28 lYe Yahudi bi kam sye ne or, kam Arj,
bundugan, Maria Magdalena si Maria yi ne, an
we mu me makwe ne.

2Nggon we ne kom mone sa, hggon we gensu sui
juwai bur ndo nde, ete Yefun Allah bi malaikat dik yo
is ma kadit gu. Orete malaikat wop jok gato kewa
jokwak syo ne wé kadit jokwak ne, ete malaikat ne
kem mo jok ne yu.

3 Malaikat ne de gwem rup-rek sato nowarek, an bi
san ne kwo ru ges.

4Yesukmise gato mewa makwe ne sokme malaikat
ne sa, an nyu ndo nde, sane sor an tetet, orete an
kaim rere, an tepsu ye gato kwop re.

> Malaikat ne ki nai nggon we ne do, "Nin nyu nde.
Ji jam do, nin meret Yefun Yesus gato ye mban mo
kwesukwin ne, sarewo

6 An yo more nde, An mbau re, An sun re, saga
nyim neya An dakai ki nai nin jam. Nin ka we dakai
ma me nat gato ye grem An mukri mone.

7Su ré, nin ka we mu kekro. Nin ka we ki nai Yefun
bi pakon ne do, 'Yefun Yesus sun re. An mu nyim mo
bur Galilea. Nin sino mu sakanwa An motu.' Nin ka
we napawa suk gato ji ki ré sisu ndo et."

8 Sane nggon we ne mu kekro kadit makwe ne.
Nggon we ne nyu ndo nde, sarewo nggon we mit iwa
suk gato nggon we me ne, ete nggon we kas mu ki
napyo nai Yefun Yesus bi pakon ne jam.

9Nggon we ne kas mu sa, nggon we ne gensu
Yefun Yesus ma ku nggon we, ete Yefun Yesus ki do,
"Ndo mo nin ka we." Nggon we ne ma karowa Yefun
Yesus ete syimtok An gwes tak, orete nggon we un
An.

10yefun Yesus ki do, "Nin nyu nde. Nin mu ki nai
Ji bi pakon ne do, pakon ne mu sakanwa Ji mo bur
Galilea. Bere an ku Ji motu." Sane nggon we ne mu.

11 Nggon we ne do mu saresa, yesukmise gato
mewa makwe ne ge bok yo mu mo kota Yerusalem
re. Yesukmise bok ne kibot suk mwa gato an me bor
mo makwe ne nai yekwesu mo Yefun Allah bi nu jam.

12 yekwest mo Yefun Allah bi nu ne si ye Yahudi bi
yepasye sum wa kibot sukdu ne sa, an fro sukdu su
yesukmise ete syo sugum mwa nai yesukmise ne.

13Qrete an ki nai yesukmise do, "Nin ki sare do,
'‘Noru miten ne, men sem mit saresa, Yesus bi pakon
ma syimsi An mukri ete gwat mu re.’

14Bere men frot koita nai yekwesu gato gum
gubernur. Men bidek an subere nin yo ku sukye mone
nde."

15Sane yesukmise gwat sugum ne, ete ki bi sukdu-i
tepsu suk gato yepasye ne ki ne. Sukdu gato ye ki
do, Yefun Yesus bi pakon mu syimsi An mukri ne, yé
ki frekbot ye Yahudi bi nat-i mwa ne sino kom mo
kam ré re.

16Yefun Yesus bi pakon ge musyu dik sop dik mu
mo bur Galilea. An mu mo bobuk mo pe gato Yefun
Yesus syogat an mu mone.

17 An ku Yefun Yesus mone sa, an un Yefun Yesus,
sarewo an ge bok yo mit we, ge bok ne nutbot do,
sangge, Yefun Yesus dakai anare bado?

18 Orete Yefun Yesus ma karowa pakon ne, ete An
ki do, "Yefun Allah bes ji gum tepsu Yekwesu mo gu
nim si bur ré sino.

19Sane nin mu mo yewis mwa ne sino mo bur ré
iwedewe, ete nin duno nje subere yé ne tepsu Ji bi
pakon, ete nin ras nje ne mo syur sisu men bi Ai,
Yefun Allah gum, sisu Yefun Allah bi Gan gum sisu
Yefun Allah Gen gum ne sino et.

20 Nin duno nje ne subere yé ne benbot suk mwa ne
sino gato Ji syogat nin ben ne. Nin jammo suk gato Ji
ki ré et, nin mu duno nje yo, bere Ji sisu nin petok
sor kom mo kapyo mato kapyo."



Markus

1 1Mo buku ré, ji krom sukdu subot os ndo gato
Yesus Kristus kak wa men yetu ne. Yesus Kristus,
gato Yefun Allah bi Gan, anato kak os subere Yefun
Allah nai men gum sok mo An bi rus-i.

2Yenabi Yesaya krom mo bi buku subot ye ne sare
do, "Yefun Allah ki do, 'Ye gato ji syokom gwat Ji bi
suktaru anare. Ji syokom an mu nyim mo Nan gwem,
subere an fro os wa Nan.'

3 Mo pe gato kwe yo kom mo nde, ye yo saiye do,
'Men fro os gato ndo wa Yefun, men bi Yekwesu ne
se!l Men duk os wa An muket se!" "

4Sane Yohanes ma, Yohanes anato fro os gane.
Yohanes kem mo pe gato kwe yo kom mo nde. An
ras nje mo syur, an kibot Yefun Allah bi suktaru. An
ki nai nje gato ma mo an do, "Nin kwet kadit sukibit
gato nin ben ne, nin jammo Yefun, ete nin ma wa ji
ras nin mo syur subere Yefun Allah yo maskwa nin
mo sukibit gato nin ben ne o nde, tepsu An tot sukibit
ne wé kadit nin re."

>Yé bok ne sino mo bur Yudea si yé bok ne sino mo
kota Yerusalem dom, yé mwa ne ma wa syaretwa
sukdu gato Yohanes ki ne. Yé gato rek sukibit gato
an ben ne nai Yohanes sa, Yohanes ras yé ne mo
Syur Yordan.

®Mo pe ne, Yohanes it san gato ye jom kadit unta
go, an far an jakuke su suge da. Mo pe ne, kwe yo
kom mo nde, sane Yohanes git yoi tepsu an bi sugit-i,
an da for rom dom.

/Sane Yohanes ki nai yé mwa gato ma mo an ne
do, "Bere Ye yo gato gum kok sye wai kadit ji waii ma
bori. Sane ji iwa ben suk wa An yo, bere ji yo tepsu
nde, ji gum wok teker mu bur ware. Bere ji gum yo
tep wa ji sombok jamtu mo An bi sepatu dom nde.

8Ji anato ras nin mo syur, sarewo Ye gato gum kok
sye wai ne ma it yo, bere An syogat Yefun Allah Gen
bok nggwa mo nin, ben sato An ras nin mo Yefun
Allah Gen."

9Yohanes ras nje mo Syur Yordan sa, sugane Yefun
Yesus ma kadit kota Nazaret gato mo bur Galilea.
Yefun Yesus ma mone, ete Yohanes ras Yefun Yesus
mo Syur Yordan.

10Yefun Yesus mu nden kadit Syur Yordan saresa,
Yefun Yesus me gu det. An me gu det sa, Yefun Allah
Gen is ma mo Yefun Yesus. Yefun Allah Gen is ma
mo Yefun Yesus ne su kaim sato ndabu.

110rge yé mwa ne jam Yefun Allah ki sukdu kadit
gu sare do, "Nan anato Ji bi Gan. Ji bi sukjimnut sye
kas subot Nan. Ji iwa Nan ndo nde."

12 yefun Allah ki sukdu ne or sa, sugane Yefun Allah
Gen syogat Yesus Kristus mu mo pe gato kwe yo kom
mo nde.

13 Kam musyu at rek Yefun Yesus kem mone. Biris
bi yekwesu ma mone meret os wa Yefun Yesus
subere Yefun Yesus ben suk siri kadit Yefun Allah
bi os-i mone. Sarewo Yefun Yesus yo ges mo 0s
ibit ne mo nde. Mo pe gato Yefun Allah Gen syogat
Yefun Yesus mu mone, suge krok kem mo pe ne, ete
malaikat deyo ma mewa Yefun Yesus.

14Yé grem Yohanes mo penjara or sa, Yefun Yesus
mu mo bur Galilea wa An ki sukdu subot os ndo gato
Yefun Allah tarubot An.

15Yefun Yesus ki nai nje mone do, "Yefun Allah ma
jowa nin tepsu nin bi Yekwesu it anare! Sane nin
kwet kadit sukibit gato nin ben ne, ete nin onyar kem
mo sukdu subot os ndo gato Yefun Allah fro wa nin
ne et."

16 \WWam dik yo Yefun Yesus mubot Em Galilea de.
Yefun Yesus mu mone saresa, An me yetu ge we
gato bare mwi mo em ne. Yetu ge we ne gum do,
Simon si bi nji dowok Andreas. Kamdik-kamdik an we
ne sok boge wa an we ku sugum. Yefun Yesus me an
we mone,

17 ete Yefun Yesus ki nai an we do, "Nin ka we ma.
Nin ka we simo Ji se! Bere Ji duno nin ka we but yetu
tepsu nin ka we but boge su mwi ne."

18 Yefun Yesus ki nai an we or sa, sugane it, an
we misyar an we bi mwi kem, orete an we si Yefun
Yesus mu sino.

19 Yefun Yesus mubot em de ne, Yefun Yesus muket
em de ne ko gan yo o, ete Yefun Yesus me yetu ge
we Yo 0. Yetu ge we ne gum do, Yakobus si bi nji
Yohanes, an ka we anato Zebedeus bi gan. An we fro
an we bi mwi mo kwem mit.

20 Yefun Yesus do me an we mo kwem sa, Yefun
Yesus kendo an we ma simo An it anane. Sane an we
misyar an we bi ai si ye gato 6s an mo kwem si suk
mwa ne, ete an we simo Yefun Yesus mu sino.

21'yefun Yesus si bi pakon ka at ne sino mu mo kota
Kapernaum. Ye Yahudi bi kam sye, kam Sabat ne,
ete Yefun Yesus sok ari mo ye Yahudi bi nu ari. An
duno nje mone subot Yefun Allah bi suktaru.

22Yé bok gato jam sukdu ne, an yeket Yefun Yesus,
we Yefun Yesus ki bi sukdu-i ne tepsu Yefun Allah
dakai ki bi sukdu-i, Yefun Yesus ki bi sukdu-i ne pet

mo nje. Sarewo ye Yahudi bi yeguru agama ne, an ki
ye yi gum mo an bi sukdu-i subere yé jammo an, wo
Yefun Yesus yo duno nje sane nde, Yefun dakai duno
nje, ete yé iwa jammo Yefun bi sukdu-i ne sor.

23Yefun Yesus duno nje mo nu ari mit ne saresa,
yetu ge dik yo gato semda ben saiye nai Yefun Yesus
sare do,

24"Yesus, ye Nazaret, Nan ma more wa suma ne?
Te, Nan ma more wa Nan gu men €e? Ji jam do Yefun
Allah fro Nan ma mo bur ré wa Nan gwat Yefun Allah
bi suktaru."

25Sane Yefun Yesus ndantom semda ne do, "Nan
not se! Nan titi wé kadit ye ne tom!"

26 Orge semda ne ben ye ne tetet wai o re. Semda
ne saiye nggi, orete semda ne titi wé kadit ye ne.

27Yé mwa mone me suk gato Yefun Yesus ben ne,
an yeket, an nutbot ndo nde, ete an ki nai yu do,
"Bei! Suma ré ne? Sukduno be yo bado? Ye gare ki
bi sukdu-i pet mo nje it. Ye gare bi suktinggi nggi
wai kadit semda dom. Ye gare ndantom semda yo,
semda jammo An, ete titi kekro."

28 0rge yé mwa ki sukdu subot suk gato Yefun
Yesus ben ne mu frekbot peyo-peyo mo bur Galilea
sino.

29Yefun Yesus si An bi pakon mu kadit ye Yahudi bi
nu ari sa, an mu mo Simon si Andreas bi nu. Yakobus
si Yohanes sisu an mu sino dom.

30Yefun Yesus si An bi pakon mu kom mo Simon bi
nu sa, yé ki nai Yefun Yesus do, "Simon bi om ne i,
mom kaim kam teker. Simon bi om sem mo kwatka
sor."

31Sane Yefun Yesus mu me Simon bi om. Yefun
Yesus jom nggongras ne syim, ete 6s mom ti ma.

Yefun Yesus bes Simon bi om ti sa, nggongras kaim
dek satu re. Orge Simon bi om gwat sugit si syur wa
nje mone git.

32 Kam bok or, ndendu re, yé mwa ma mo Simon bi
nu. Yé gwat ye gato i si ye gato semda ben ne ma
mo Yefun Yesus.

33Yé mwa mo kota ne sino, &n ma sum mo nu de
gwem.

340rge yé mwa gato i su suki mwa ne, Yefun Yesus
ben yé mwa ne ge wé kadit an bi suki ne or re. Yefun
Yesus syun semda titi wé kadit yé mwa gato semda
ben ne. Semda ne jam do, Yefun Yesus ma kadit
Yefun Allah. Sane Yefun Yesus duyawa semda ne
subere semda yo ki napyo nai nje mone jam nde.

351k nyotkwo, kam yo it nde td, Yefun Yesus mu
mo nden kadit kota ne. An mu mo pe gato nje yo mo
nde. An ki suk su Yefun Allah mone.

36 Sarewo Simon si bi yesyim, &n mu meret Yefun
Yesus.

37 Simon si bi yesyim ku Yefun Yesus or sa, Simon ki
nai Yefun do, "Yé mwa ne sino meret Nan it anare!"

38 Sarewo Yefun Yesus ki do, "Nin ma, men mu mo
nat yi et! Men mu mo kampung yi gato karowa more
et, subere Ji ki subot Yefun Allah bi sukdu mone dom,
we Yefun Allah anato syogat Ji ma mo bur ré wa Ji ki
subot Yefun Allah bi sukdu nai nje mo pe mwa ne."

39Sane Yefun Yesus mu ki subot Yefun Allah bi
sukdu mo bur Galilea sino. Yefun Yesus duno nje mo
ye Yahudi bi nu ari mone. An syun semda wé kadit
ye gato semda ben ne dom.

40Yefun Yesus mubot bur Galilea sa, yebris ge dik
yo gato suki borbuk git ne ma mo Yefun Yesus. Suki
ne git an kaim ibit or re. An do me Yefun Yesus sa,

an tu an umsu mo Yefun Yesus gwem. An ndek mo
Yefun Yesus do, "Yenggras, Nan imo yo, Nan nggiwa
Nan ben ji ge kadit suki ré, subere ji yo fowa ku ye vyi
o nde."

4lyefun Yesus dakai jimnotku ye ne ndo nde, sane
Yefun bes An syim, ete An syimtok ye ne sa, Yefun
Yesus ki do, "Ji iwa, nan ge tom!"

42Yefun Yesus do ki or-i, ye ne ge-i, an kaim ndo
satu re.

43 Orge Yefun Yesus syokom ye ne do,

44"Nan mu nan nuk sukdu subot suk gato Ji ben ne
nai ye yi daret nde. Nan mu nan kadum nan nggwa
nai yesu gato ben suk mo Yefun Allah bi nu subere
an watbot nan. An watbot nan, ete yesu ne ki do,
sangge, nan ge it, sane yo nan gwat suge sato Musa
ki ne ma tepsu suksom. Nan syo nai yesu ne gre mo
bot subere ye jam do, nan ge it anare."

4> Yefun Yesus da ki nai ye ne, sarewo ye ne mu
nuk sukdu ne nai yé mwa mo peyo-peyo, subere
yé mwa mone jam. Sane Yefun Yesus yo ku os wa
An sok mo kampung bok yo mone nde, we yé mwa
mone jam suk gato Yefun Yesus ben ne, ete yé mwa
ne iwa ku An. Sane Yefun Yesus mu sem mo nden,
mo pe gato yé yo mo nde. Sarewo yé mwa kadit pe
bok ne sino ma meret An petok gat sor.
2 1 Kam bok yo o, Yefun Yesus satu ma mo kota

Kapernaum sa, yé mone jam do, Yefun Yesus

satu ma mo An bi nu-i o it anane.

2Sane yé mwa ne ma sum mo nu mit ne. Yé mwa
mo nu mit ne buk mo yu teker ware, nat yo dor mo
nde. Mo nu de nden dom, pe yo mo nde. Yefun Yesus
ki subot Yefun Allah bi sukdu nai yé mwa mone.

3Yefun Yesus ki subot sukdu mo nu mit ne sa, yetu
ge at ma. An ge at ne gwat yetu ge dik yo gato gwes
Ut ma mo Yefun Yesus.

4Sarewo an ge at yo bi os wa an gwat ye gato gwes
ut ne ma mo Yefun Yesus nde, we yé mwa buk mo
yu teker ware. Sane yetu ge at ne it mo nu yu, ete an
ge at ne krop wan mo nu yu ne wak, orete an ge at
ne sa ye gato Ut ne su an bi kwat gato an sem mone
is mu mo bur.

>Yefun Yesus me suk gato yetu ge at ne ben anato
An jam do, yetu ge at ne onyar kem mo An. Sane
Yefun Yesus ki nai ye gato gwes Ut ne do, "Pa nji,
sukibit mwa gato nan ben ne or kadit nan it anare. Ji
yo nutbot sukibit mwa gato nan ben ne o nde."

®Mo nu mit ne ye Yahudi bi yeguru agama ge bok
yo si nje mone dom. An jam Yefun Yesus bi sukdu
ete an nut mo an mit do,

7"Ye ré ki sane wa suma ne? Ye gare dakai bes An
nggwa kok, ete An ki suk tepsu Yefun Allah ko ré go!
Je u anato nggiwa an ki do, sukibit gato men yetu
ben ne or kadit men ne? Yefun Allah ka dik sor, wo
Ye ré bes An nggwa kok tepsu Yefun Allah!"

8Yeguru agama bok ne do nutbot suk sane mo an
mit saresa, Yefun Yesus jam yeguru bi sukjimnut
subot An re. Sane Yefun Yesus ki nai an do, "Suma
ben anato nin bi sukjimnut waiyu mo nin mit subot
suk gato Ji ki ré ne?

9Sato Ji ki nai yebris ré do, 'Sukibit mwa gato nan
ben ne or kadit nan it anare.' Nin nut do, Ji yo nggiwa
Ji ki suk ne nde bado? Sato Ji ki do, 'Nan sun, nan
pam nan bi sun, nan mu se!' Te, nin nut do, Ji yo
nggiwa ben suk ne dom nde e? Sane nde, bere nin
jam do, Ji nggiwa benbot sukdu kwa we ne sino.

10Sangge, bere Ji ben ye ré ge. Ji ben ye ré ge
subere nin jam do, Ji anato nggiwa Ji ki do, sukibit
gato yé mwa ne ben or kadit yé mwa ne dom. Ji ben
ye ré ge anato nin jam do, Yefun Allah anato bes
Yetu bi Pa to Ji ré." Sane Yefun Yesus ki nai ye gato
ut ne do,

11"3j ki sare do, nan sun, nan pam nan bi sun. Nan
satu mu mo nan bi nu sor."

12ye gato Ut ne ge, orete an sun, an pam an bi sun,
ete an syesyar bot yé mwa ne gwem. Sane yé mwa
ne sino yeket ndo nde, ete an un Yefun Allah. An ki
do, "Suk ga sare men yo me su men gro mo nde."

13wam dik yo o, Yefun Yesus mu mo Em Galilea de.
Yé mwa ma mo An, ete An duno yé mwa mone.

14yefun Yesus mu wai ket os mone saresa, An me
Alfeus bi gan gato gum do Lewi kem mone. Lewi ne,
an ye gato nai sugum kadit nje wa pemerintah, sane
an kem mo nat gato yé syo sugum nai an ne. Yefun
Yesus ki nai Lewi do, "Nan ma simo Ji et!" Sane Lewi
ti, ete an simo Yefun Yesus.

15Yefun Yesus mu git sugit mo Lewi bi nu saresa,
ye gato nai sugum kadit nje wa pemerintah si yetu
ge bok yo gato ye ki an gum ibit ne ma sisu Yefun
Yesus si bi pakon sum mone wa git sugit sino, we
sugane yé mwa gane simo Yefun Yesus dom.

16 Yeguru agama gato sok mo ye Farisi bi det-i, an
me Yefun Yesus si ye gato nai sugum kadit nje wa
pemerintah si ye gato ye ki an gum ibit ne git sugit
sino sa, yeguru ne ndo mo Yefun Yesus bi pakon do,
"Suma ben anato nin bi yeguru si ye gato nai sugum
kadit nje wa pemerintah si ye gato gum ibit ré git
sugit sino sare ne?"

17 Yefun Yesus jam yeguru bi sukdu ne sa, An ki nai
yeguru ne do, "Ye gato yo i nde, bere an yo meret
dokter nde, wo ye gato i sa, bere an meret dokter.
Ji yo ma mo bur ré wa Ji kendo ye gato nut do, an
sa, ye gato ben sukndo ne nde. Ji yo ma wa ye ga
sane nde, wo Ji ma mo bur ré wa Ji kendo ye gato
ben sukibit, yé ne tepsu ye gato i, subere yé ne brek
kadit os ibit ne, ete jammo Ji."

18 Kam dik yo Yohanes gato ras nje mo syur bi
pakon si ye Farisi ge bok ne, an mewa an nggwa
kadit sugit yei, we an iwa an ki suk su Yefun Allah.
Sugane yé deyo ma mo Yefun Yesus, ete an ndo mo
Yefun Yesus do, "Yohanes gato ras nje mo syur bi
pakon-i si ye Farisi bi pakon-i mewa an nggwa kadit
sugit yei, we an iwa an ki suk su Yefun Allah, wo
Yenggras, Nan bi pakon-i ré yo mewa an nggwa kadit
sugit nde wa suma ne?"

19yefun Yesus ki do, "Ye konwa yebris si bi nggon
kra yu ne te, bere yebris ne bi yesyim bok ne an
mewa an nggwa kadit sugit mone bado? Sane nde!
Yebris gato kra ne, si bi yesyim konwa sukra ne to
yo, bere an sino git sugit sor.

20 Sarewo bere yé kar yebris gato kra ne wé kadit
an orete yo, bere su kam gane an mewa an nggwa
kadit sugit."

21 yefun ki do, "Men yo nai san det be, ete men
bitwa san rok gato syik nde, we men do mus san ne
yo, bere san det be nit, yo tepsu san rok nde, sane
san be tik san rok ne syik sye o re. Sane bere san det
rok ibit wai o re.

22 Sane dom, men yo sye nau anggur be mo sukbo
gato rok nde, we i-su tut mo mit, ete bere sukbo ne
pet anato ben sukbo ibit, orete nau ne sye kadit re.

Sane bere suk we ne, gato nau si sukbo ne ibit sino
re. Men ben sane nde, wo men sye nhau anggur be
mo sukbo be, subere nau si bi sukbo ne sino kem
ndo."

23 Kam Sabat, ye Yahudi bi kam sye, ete Yefun
Yesus si An bi pakon muket nggwe gandum mit.

An bi pakon muket nggwe ne saresa, pakon ne do
gandum gro mone.

24 Orete ye Farisi ndo mo Yefun Yesus do, "Suma
ben anato Nan bi pakon ben suk su kam sye gato siri
kadit men ye Yahudi bi sukduno-i ne?"

25 Yefun Yesus ki do, "Suk gato yeraja Daud si ye
gato sisu Daud ben sugato an sino on de ne te, nin
baca mo bado, nde e?

26 Daud sok mo Yefun Allah bi nu, ete an si ye gato
sisu an git roti gato yé grem kwop wa som Yefun
Allah mone. Sugane Abiatar gum yekwesu gato gum
kok wai mo Yefun Allah bi nu ne. Daud sok mo Yefun
Allah bi nu, ete an git roti gato yé grem kwop wa som
Yefun Allah mone. Daud git roti ne, sarewo suk gato
an ben ne siri kadit men ye Yahudi bi sukduno-i, we
men bi sukduno ki do, yesu gato ben suk mo Yefun
Allah bi nu ne sor ete git roti ne. Roti ne Daud syo
napyo nai ye gato simo an ne git dom. "

27 Orete Yefun Yesus ki nai ye Farisi bok ne o do,
"Yefun Allah fro kam Sabat, kam sye ne wa és men
yetu, wo Yefun Allah yo fro kam sye ne wa ben sukye
nai men yetu nde.

28Sane Yetu bi Pa to Ji ré gum Yekwesu wa kam
Sabat, sane suk gato Ji ki ndo wa yetu ben su kam
sye, kam Sabat ne, kem mone it."

1 Kam Sabat dik yo o, ete Yefun Yesus sok mo ye
Yahudi bi nu ari. Mo nu ari ne yetu ge dik yo gato
syim Ut sok mone dom.

2Ye deyo mone, yé ne iwa meret os wa ki Yefun
Yesus gum ibit mo suk gato An ben su kam Sabat ne.
Sane yé bok ne sokwa Yefun Yesus pe, an nut mo an
syidem do, "Te, Yefun Yesus ben ye yo ge su kam
sye kam Sabat ne bado?"

3Yefun Yesus ki nai ye gato syim deyo Ut ne do,
"Nan ma ti more, mo yé mwa gwem ré et."

4Ye ne ma ti mo yé mwa gwem, orete Yefun Yesus
ndo mo yé mwa mone do, "Te, men simo Yefun Allah
bi sukduno sane yo, men ben suk sato suma su kam
sye kam Sabat ne? Men ben suk gato ndo bado, men
ben suk gato ibit €? Men nai nje kadit sukye bado,
men gu nje kwop €?" Sarewo yé mwa mone, an yo
du nde, an not sor re.

>Yefun Yesus sokbot yé mwa mone sa, An maskwa.
An maskwa sor nde, wo Yefun Yesus jimnotbot yé
mwa ne sor An kaim rere su dom, we yé mwa ne su
krat ware, yé bariwa jammo Yefun Yesus bi sukdu-i
ne. Orge Yefun Yesus ki nai ye gato syim deyo Ut ne
do, "Nan ron nan syim et!" Ye ne ron an syim sa, an
syim gato Ut ne ndo satu.

6 Orge ye Farisi mone mu kadit nu ari ne, an mu ku
yeraja Herodes bi nje, ete an sino meret os wa gu
Yefun Yesus kwop wé.

7Yefun Yesus si An bi pakon mu kadit pe ne or, an
sino mu mo Em Galilea, ete y¢ mwa ma kadit bur
Galilea mu boribot an mone.

8Yé mwa gato ma kadit bur Yudea si kota
Yerusalem ma ku Yefun Yesus mone. Yé mwa ma
kadit bur Idumea e, yé mwa ma kadit bur mo Syur



Markus 3 136

Yordan tak de nobu nim e, yé mwa ma kadit kota we
gato Tirus si Sidon e ne dom, an sino ma ku Yefun
Yesus mone. Yé mwa ne jam sukdu subot suk mwa
gato Yefun Yesus ben ne sino anato yé mwa ne ma
ku Yefun Yesus mone.

9Yé mwa ndo nde, yé mwa teker ware, sane Yefun
Yesus syogat An bi pakon fro kwem dik yo wa An
kem mo, sawe yé mwa ne buk yu gat An.

10Y¢ mwa gato ma ku Yefun Yesus mone, yé ne
jam sukdu do, Yefun Yesus ben yé mwa gato i ne
ge re, sane yé mwa gato i mone, an buk mo yu, an
werwa an rot Yefun Yesus subere an ge kadit an bi
suki ne.

11Wo ye gato semda ben ne me Yefun Yesus it yo,
an nyuwa, an bare an nggwa mo Yefun Yesus gwem,
ete semda ne saiye do, "Nan anato Yefun Allah bi
Gan!"

125arewo Yefun Yesus duyawa semda ne subere
semda ne yo ki An gum daret nde.

130rge Yefun Yesus mu it mo bobuk dik yo, ete An
kendo ye gato An mit kem mone ma mo An. Sane yé
bok ne ma mo Yefun Yesus.

14 Orete kadit yé bok gato ma ne, Yefun Yesus bes
yetu ge musyu dik sop we, gato An kendo gum do,
yerasul. Yefun Yesus bes bi yerasul ge musyu dik sop
we ne, An ki nai do, "Ji bes nin subere nin sisu Ji.

Ji syogat nin mu ki sukdu subot os ndo gato Yefun
Allah fro wa nin yetu wa nje jam.

15Bere Ji ben nin nggiwa nin syun semda dom."

16 pakon ge musyu dik sop we ne gum anare: Simon
gato Yefun Yesus syo gum yo do Petrus,

17Yakobus si bi nji Yohanes, gato Zebedeus bi gan
we ne. (Yefun Yesus syo gum yo o mo an we ne do

Boanerges gato bi sukjimnut do, "pa gato maskwa
dek, tepsu nogu pu"),

18 Andreas, Filipus, Bartolomeus, Matius, Tomas,
Yakobus gato Alfeus bi pa, Tadeus, Simon gato sok
mo yekweke,

19sj Yudas Iskariot gato ri ma tepsu yeketut gato
meret os wa gwat yeko ma wa but Yefun Yesus.

20yefun Yesus is kadit bobuk ne sa, Yefun Yesus si
bi pakon sok mo nu dik yo. Sarewo yé mwa ma sum
mo nu ne, yé mwa ndo nde sum mone ware, Yefun
Yesus si bi pakon yo ku os wa git sugit nde.

21 yefun Yesus bi nji si bi yenggras jam sukdu subot
suk gato Yefun Yesus ben ne sa, an ma wa kar Yefun
Yesus kadit pe ne, we an ki do, "Semda ben Yesus
it!"

22Yeguru agama bok yo gato ma kadit kota
Yerusalem, an waii ki do, "Beelzebul gen pet mo Ye ré
anato An nggiwa syun semda wé kadit nje. Beelzebul
gato biris bi yekwesu ne anato syo suktinggi nai An."

23 Sane Yefun Yesus kendo yé mwa ne ma mo An,
ete Yefun Yesus gwat sukamno bok yo, An ki nai yé
ne do, "Semda deyo syun semda deyo it yo, bere sa
u ne?

24Yetu gato kem mo bur dik yo do maskwa ket yu,
ete gu yu yo, bere an yo kem ndo su yu o nde, bere
an ibit or re.

25> Sane dom yetu mo rus dik yo do maskwa ket yu,
ete an duwer yu yo, bere rus ne yo kem ndo su yu o
nde, bere an ibit or re.

26 Sane dom, mo biris bi yekwesu bi rus-i, semda e,
aboksye e, yerom e ne duwer yu ete deyo syun deyo,
sane bere biris bi yekwesu si an bi rus-i yo kem ndo
su yu o nde, wo bere an sino ibit mo koirut or re.

27 Sangge, ye gato iwa sok mo ye gato kaim nggi
ne bi nu, ete syimsi ye ne bi suk it yo, an but ye gato
nggi ne, orete an rai ye ne syim krat su jamtu nyim
wé et. Sane bere an ku os wa an syimsi ye ne bi suk
re.

28 Suk gato Ji ki ré suksangge anare, sukibit mwa
gato men ben ne si sukibit gato men kiket Yefun
Allah gum ne, bere Yefun Allah yo maskwa mo sukibit
ne o nde, bere Yefun yo nutbot o nde.

29 \Wo sukibit gato ye kiket Yefun Allah Gen, bere
Yefun Allah yo misyar nde, wo Yefun Allah maskwa
ket ye ne pe sor, sukibit ne ut mo ye ne krat sor to
kapyo mato kapyo."

30 (Yefun Yesus ki bi sukdu-i sane, we An jam do,
yé deyo ki An do, "Semda ben An anato An nggiwa
syun semda wé kadit nje.")

31 Orete Yefun Yesus bi im si bi nji ge bok yo ma mo
nu ne. Yefun bi im si bi nji ne ti mo nu de nden sa,
an syogat ye yi wa kendo Yefun Yesus ma mo nden
ku an mone.

32yefun Yesus ki suk mo nu mit ne sa, yé mwa kem
wairi wa Yefun Yesus. Yé mwa ne syaretwa An bi
sukdu ne. Ye deyo ki nai Yefun Yesus do, "Nan bi im
si Nan bi nji ge bok yo ti mo nden an iwa ku Nan."

33Yefun Yesus ki nai &n do, "Je u anato tepsu Ji bi
im ne? Je u anato tepsu Ji bi nji ne?"

34Yefun Yesus ki sukdu ne sa, An sokbot yé mwa
gato kem wairi wa An. An ki do, "Ji bi im anare. Ji bi
nji anare.

35Ye to ben bi suk-i tepsu Yefun Allah mit anato
tepsu Ji bi nji e, Ji bi nyanggon e, Ji bi im e ne."

4 1\Wam dik yo o Yefun Yesus duno nje mo Em
Galilea de. Mo em de ne, yé mwa teker sum wairi

wa Yefun Yesus ware, sane An it mu kem mo kwem
dik yo gato nor mo em de ne. Yefun Yesus kem mo
kwem mit ne saresa, yé mwa ne ti mo em de.

2 Orete Yefun Yesus duno nje mone su sukamno
bok yo. Yefun Yesus duno yé mwa, An ki sare do,

3"Nin jammo sukdu gato Ji ki ré etl Wam dik yo,
yetu ge dik yo mu am mbet gro mo bi nggwe.

4An do am mbet gro mo nggwe sa, deyo ges mo
os, ete ndam ma git or re.

> An do am mbet gro sa, mbet gro deyo o ges mo
bur ka gato jok mwa ya tak bur, wo bur ka ne nifret.
Mbet ne nggwar bor kekro, we bur ne nifret.

6 Sarewo kam it, orete kam gat mbet nggwar ne
ndo nde. I-brot ne yo kom kru nde, sane bergan
mbet nggwar ne te re.

’Ye ne am mbet gro deyo ges mo jak miten sa, jak
si mbet ne kom sino, orge jak ne ben mbet yo kom
ndo nde sor i-bo yo mo nde.

8 Sarewo an am mbet gro sa, deyo ges mo bur ka
gato ndo, sane mbet ne kom sisu ndo, ete ri ma
mbet bo mwa wai o re, deyo bo kom mo bo musyu
gri, deyo bo kom mo bo musyu mumat, deyo bo kom
mo bo wotin dik."

9Yefun Yesus gwat sukamno ne or sa, Yefun Yesus
ki do, "Sane nin brek nin dabe muya-muma kadit
nde, wo nin jammo sukdu ne et!"

10Yefun Yesus mu kadit yé mwa ne sa, Yefun Yesus
bi pakon ge musyu dik sop we si ye yi gato simo
Yefun Yesus ndekwa An ki rer subot sukamno gado
ne.

115ane Yefun Yesus ki nai an do, "Sukdu gato Yefun
Allah gurik suga nyim subot os ndo gato bere Yefun
Allah fro wa yetu sok mo An bi rus-i ne, Yefun Allah

tarubot Ji, subere Ji ki rer wa nin dakai jam kom mo
mit. Sarewo ye gato yo sok mo Yefun Allah bi rus-i
nde, Ji duno an su sukamno sor,

12subere 'Yé ne da me petok sor, sarewo an jam
nde bi sukjimnut ne ware, Yé ne da syaretwa sukdu
petok sor, sarewo an jam nde bi sukjimnut ne rer
kom mo mit ware, onde bere, an jam sukdu ne, ete
bere an brek ma mo Ji, orete yo, Ji yo maskwa ket
an o nde, Ji rus sukibit gato an ben ne or wé kadit an
re.' n
130rge Yefun Yesus ki nai An bi pakon do,
"Sukamno gado ne te, nin jam bi sukjimnut bado
nde e? Nin jam nde yo, bere nin jam sukamno vyi bi
sukjimnut-i sa u ne?

14Sukamno gane bi sukjimnut sare do, ye gato am
mbet gro ne tepsu ye gato mu ki sukdu subot os ndo
gato Yefun Allah fro ne frekbot nje.

15Mbet gro gato ges mo os mit ne anato tepsu yé
gato jam sukdu ne, sarewo an yo but nde, wo biris bi
yekwesu ma ete nai sukdu ne wé kadit an mit or re.

16 Mbet gro gato ges mo bur ka ga jok mwa ya tak
bur ne anato tepsu yé gato nai sukdu ne mo an mit.
Diksim an iwa,

17 sarewo sukdu ne yo kem pe mo an mit nde,
tepsu mbet gro ne i-brot yo kom mo jok nde, bergan
sor ete an misyar or re. Diksim an jammo sukdu ne,
sarewo an do ku sukye mo sukdu ne yo, yé kiket an
mone yo, bergan sor ete an misyar sukdu ne kekro
re.
18 Mbet gro gato ges mo jak mit anato tepsu yé
gato but sukdu ne,

9 sarewo &n jimnotbot suk mwa gato men yetu
yémo sato sugit e, san e, sugum e ne. An iwa ku suk

mwa subere &n gum pasye. An bi sukjimnut kasbot
suk mwa ne anato sukdu ne yo kom ndo mo an mit
o nde, an yo ben suk tepsu sukdu ne nde. Sane an
tepsu mbet gro mo jak mit ne, an yo kom ndo nde,
i-bo yo mo nde.

20 Mbet gro gato ges mo bur ka gato ndo anato
tepsu yé gato but sukdu ne ete jammo. Yé ne jamwa
sukdu ne pe sane sor an ben suk gato ndo ne, deyo
ben sukndo natgan, deyo o ben sukndo mwa gan,
deyo o ben sukndo mwa wai, sato mbet gro gato
syesyar i-bo, dik yo kom mo musyu gri e, dik yo o
kom mo musyu mumat e, dik yo o kom mo wotin dik
yo e ne."

21yefun Yesus ki nai An bi pakon do, "Men gwat
kak ma mo nu mit yo, men grem suk yo wa nde. Men
gwor bokor wa nde. Men grem mo kwatka desnak
dom nde. Wo men grem kak ne mo pe gato kok.

22 Sane suk gato ye gurik ne bere Yefun Allah kak
bor wa yé mwa me rer. Sane dom sukdu gato Yefun
Allah gurik suga nyim tuya, bere Yefun Allah kadum
rer wa yé mwa jam re.

23 Sane nin brek nin dabe muya-muma kadit nde,
wo nin jammo sukdu ré et!"

24 Orete Yefun Yesus ki o do, "Nin nutbot suk gato
Ji ki ré sisu ndo et. Nin do syaretwa ete nin jammo
yo, bere nin jam suk mwa wai o re. Ye gato iwa jam
subot Yefun Allah bi sukduno, wo an werwa jam
subot sukdu ne mo de nden ne sor re, bere Yefun
Allah kak an bi sukjimnut-i ne wokgan sor re. Wo
ye gato werwa jam subot Yefun Allah bi sukduno
kom mo mit, sane bere Yefun Allah kak ye ne bi
sukjimnut-i mwa wai o re.

2> Ye to bi sukjimnut kak, bere an jam Yefun Allah bi
sukdu mwa wai o re, sane bere an jam sukdu ne kom
mo mit re. Sarewo ye to da jam sukdu ne wokgan,
ete an misyar, sukwokgan gato an jam ne bere ges
or kadit an or re."

26 Yefun Yesus ki o do, "Yefun Allah jowa men yetu
tepsu men bi Yekwesu yo, bere tepsu sukamno ré.
Yetu ge dik yo mu am mbet gro mo an bi nggwe.

27 Noru nombrak, an sem yo, an sun yo, mbet gro
gato an am ne dakai kom sor. Mbet gro ne dakai kom
sye, ye ne jam nde suk gato ben mbet gro ne kom.

28 An jan mo bur, ete mbet ne dakai kom. Ketke
i-nggwar, or o i-u, or o i-bo kom mone.

29 Mbet ne do bo kri it yo, ye ne do mbet bo or, an
tik mbet ne wé. An me do i-bo kri it yo, an jam do,
i-bo ne tep wa an nai it anane."

30Yefun Yesus ki o do, "Yefun Allah bi rus-i gato
An jowa tepsu Yekwesu ne te, bere sa u ne? Sukdu
subot Yefun Allah bi rus-i ne te, tepsu sukamno sato
suma ne?

3lyefun Allah bi rus-i tepsu kwe nam gro mo
sukamno ré. Yetu ge dik yo nai kwe nam gro dik yo.
Kwe nam gro ne wok wai kadit sukjan yi gro mwa ne
sino mo bur ré.

32 Sarewo yé jan mo nggwe sa, kwe nam gro gato
wok ne kom tepsu kweke sye wai kadit kweke vyi
neya. Kweke ne sye sor ndam ma tom mo i-guk, mo
pe gato ko."

33Yefun Yesus duno nje mone, An gwat sukamno
sane sor re. An gwat sukamno mwa ne sor yé mwa
mone bi sukjimnut yo nggi o nde it yo, Yefun Yesus
ki An bi sukdu-i tut mone it.

34Yefun Yesus duno yé mwa ne yo, Yefun Yesus
duno nje su sukamno sor re. Wo Yefun Yesus si
An bi pakon-i wadigan kem yo, An nuk sukamno bi
sukjimnut ne sino rer nai An bi pakon jam.

35Yefun Yesus ki An bi sukdu or sa, An kem mo
kwem mit ne td. Kre, ete Yefun Yesus ki nai An bi
pakon ne do, "Men mbros kwem mu mo em deta et."

36 Yefun Yesus si An bi pakon mu kadit yé mwa ne
mo em de. Yefun Yesus kem mo kwem mit ne to,
sane An bi pakon mbros kwem si An mu kadit pe ne.
Ye yi mu su an bi kwem-i dom, an sino mu re.

37Yo nam nde ge nofuf sye is ma ben em nap sok
mo kwem mit, bergan kwem mit ne ses su em rom,
karowa kwem kru it.

38 Em nap sok mo kwem mit ne sa, Yefun Yesus
sem mo bantal mo kwem mit, tak kwem koi sum.
Yefun Yesus bi pakon sun An, ete pakon ne ki do,
"Yeguru! Bergan kwem kru su men it anare. Nan
dakai misyar sor re bado?"

39Yefun Yesus sun, An syogat nofuf gato kas nggi
ne kro, ete An ndantom em nap do, "Nan not se! Em
nap, nan kro et!" Yefun Yesus ki sukdu ne, orete
nofuf yo kas o nde. Em nap ne dom kro re, ndo satu
it anane.

40Yefun Yesus ndo mo An bi pakon do, "Nin nyu wa
suma ne? Mban! Nin yo onyar kem ri mo Ji nde to
re!"

4lyefun Yesus bi pakon kwabom kro, ete an brek
ma ki nai yu do, "Mban! Je u ana ré ne? An syogat
nofuf si em nap, ete nofuf si em nap ne jammo An
re.ll

1Yefun Yesus si bi pakon mbros bi kwem mu mo
bur Gerasa mo Em Galilea deta.

2Yefun Yesus do is kadit kwem mu nden saresa,
yebris ge dik yo gato semda ben ne ma ku Yefun
Yesus. Ye gato semda ben ne, an ma kadit jokwak
mo makwe ne ma ku Yefun Yesus mone.

3Ye gato semda ben ne kem mo makwe, an kem
mo jokwak gato yé grem yekri mone sor. Ye yo
nggiwa rai an o nde. Kapre yé rai an su suk gato krat
sato rantai ne o, bergan an sombok rantai ne wé o
re.

4Yé rai yesemda ne gwes si syim wam bok yo mé
re, sarewo rantai bok ne an ben toko wé. Besi gato
yé rai an gwes su ne, an syat wé re. Yesemda ne
nggi teker ware, sane ye yo nggiwa but an nde.

>Noru nombrak an muya-muma daret bot makwe si
bobuk mone. An muya-muma sa, an saiye daret, an
nai jok, an sap an kaim wip su.

Yesemda ne me Yefun Yesus ma kadit os syu sa,
an kas mu bare nggwa mo Yefun Yesus gwem,

7 ete an saiye nggi do, "Yesus, Yefun Allah gato
gum kok sye wai ne bi Gan, Nan ma ku ji wa suma
ne? Nan tom su ji, Nan syo syim ete Nan ki Yefun
Allah gum su do, Nan yo ben sukye nai ji nde."

8 (Yesemda ne yo ki sukdu ne nde to, Yefun Yesus
ki nai ye ne do, "Semda, nan sombok kadit ye ré se!"
anato yesemda ne ki bi sukdu-i sane.)

9 Orete Yefun Yesus ndo mo semda ne do, "Nan
gum sa u ne?" Semda ne ki do, "Ji gum do Legiun,
we men ré ge mwa ndo nde."

10Semda mwa ne ndek gat Yefun Yesus subere
Yefun Yesus syun an mu wé kadit nat ne nde.

11 Karowa pe ne jot yaino, jot mwa yé re, git sugit
mo bobuk de.

12 5ane semda mwa ne ndek gat Yefun Yesus do,
"Nan imo yo, Nan syogat men mu bok nggwa mo jot
mwa ne et."

13 yefun Yesus imo sukdu gato an ki ne, sane semda
mwa ne sombok wé kadit yebris ne, orete semda mu
bok nggwa mo jot mwa ne. Jot yaino mone, jot mwa
yé re, ge ribu we. Sane semda ben jot mwa ne kas
ket kwoye mu ges ngga mo em mit, ete jot mwa ne
mbon or sino.

14Yetu ge bok yo gato mewa jot ne, an me jot mwa
ne mbon, orete an titi mu ki sukdu ne frekbot nje mo
kota si nat bok yo gato karowa mone. Sane yé mwa
ma wa me suk gato bor mone.

15Yé mwa ne ma ku Yefun Yesus sa, yé me yebris
gato semda mwa ben ne, an kem not mone. An it
san, an yo kawarun o nde, an bi sukjimnut ndo satu
re. Sane yé mwa ne nyu ndo nde.

16Yé mwa gato me suk gato Yefun Yesus ben su
ye gato semda ben ne, an nuk subot sukdu gato an
me bor mone nai yé mwa gato ma ne. An nukbot
yesemda ne si jot mwa ne dom.

17 0rge yé mwa gato kem mo bur ne ndek gat Yefun
Yesus subere Yefun Yesus mu kadit an bi bur-i.

18 Sane Yefun Yesus it mo kwem sa, yebris gato
semda sombok kadit ne an ndek gat Yefun Yesus do,
"Ji si dom."

19Sarewo Yefun Yesus yo imo sukdu gato an ki ne
nde. Yefun Yesus ki nai yebris ne do, "Nan satu mu
mo nan bi rus, ete nan kibot suk mwa gato Yefun
Allah ben wa nan et. Nan satu mu mo nan bi nje, ete
nan nukbot sukndo gato Yefun Allah dakai ben su
nan anato nan ge ne."

20 Sane yebris gato semda ben ne, an mu kadit pe
ne. An mu, an nuk subot suk gato Yefun Yesus ben
wa an ne. An mu ki sukdu ne frekbot nje gato kem
mo kota musyu dik mone. Yé mwa gato syaretwa an
bi sukdu ne, an yeket ndo nde.

21 Orge Yefun Yesus mu mo em deta ne o sa, yé
mwa ma sum wairi wa Yefun Yesus mo em de ne.

22 5ygane yetu ge dik yo gato gum do Yairus ma ku
Yefun Yesus. Yairus ré, an yesu mo ye Yahudi bi nu
ari. Yairus me Yefun Yesus sa, an bare hggwa mo
Yefun Yesus gwem,

23 ete an ndek gat Yefun Yesus do, "Yenggras, ji
bi pa donggon i ndo nde, bergan mom kwop rok it.
Sane Nan si ji mu mo ji bi nu wa Nan ak Nan syim mo
ji bi mam et, subere mom ge kadit suki ne, subere
mom yo kwop nde."

24 Sane Yefun Yesus si bi pakon si Yairus mu sino.
Yé mwa simo Yefun Yesus mu sino mone dom. Yé
mwa ne kamas buk mo yu kadit os deyo-deyo.

25> Nggon ge dik yo gato fo sor kom mo tahun musyu
dik sop we ma si yé mwa mone dom.

26 Nggon ne mu mo dokter ge bok yo ware, mom
yo ge nde. Mom ku sukye ndo nde. Mom syo mom bi
suk mwa ne or nai dokter bok ne ware, mom yo ge
nde. Wo mom bi suki ne de wai o re.

27Nggon ne jam sukdu mwa subot suk gato Yefun
Yesus ben ne, ete nggon ne ma ku Yefun Yesus
mone. Sane kapre yé mwa buk mo yu, nggon ne mu
karowa Yefun Yesus kadit Yefun Yesus de dari, ete
mom rot Yefun Yesus bi san nap,

28 \we mom nut mo mom syidem do, "Ji rot Yefun
Yesus bi san nap sor re, bere ji ge re."

29 Sane nggon ne do rot Yefun Yesus bi san nap ne
sa, nggon ne fo or it anane. Nggon ne jam mo mom
kaim do, suki gato ben mom ne, or kadit mom, mom
jam nde re.

30 Nggon ne rot Yefun Yesus bi san nap sa, sugane
Yefun Yesus jam do, An bi suktinggi syesyar kadit An
kaim it anane. Sane Yefun Yesus brek sokme yé mwa
ne, ete An ndo mo nje mone do, "Je u anato rot Ji bi
san ne?"

3lyefun Yesus bi pakon ki nai Yefun Yesus do,
"Yenggras, Nan dakai me su Nan gro, yé mwa ré buk
mo yu gat Nan, sane Nan ndo mo yé mwa more do,
‘Je u anato rot Ji ne?' wa suma ne?"

32 Sarewo Yefun Yesus sokbot yé mwa ne, An meret
ye gato rot An bi san ne.

33 Nggon ne jam suk gato bor mo mom re, sane
mom ma bare nggwa mo Yefun Yesus gwem. Mom
kwabom kro ndo nde, mom tetet, ete mom nukbot
suk mwa gato bor mo mom ne.

34Sane Yefun Yesus ki nai nggon ne do, "Pa
donggon, nan onyar kem mo Ji, anato nan ge re. Nan
mu, nan kem not sor. Nan bi suki ne or kadit nan it
anare!"

3>Yefun Yesus ki suk su nggon ne saresa, yebris ge
bok yo ma kadit Yairus bi nu, Yairus gato yesu mo ye
Yahudi bi nu ari ne. Yebris bok ne ki nai Yairus do,
"Nan bi mam kwop re. Nan syimfar yenggras mu mo
nan bi nu o nde."

36 Yefun Yesus misyar yé ne bi sukdu-i, ete An ki
nai Yairus, gato yesu mo nu ari ne do, "Nan nyu nde,
nan onyar kem pe mo Ji sor."

370rge Yefun Yesus mu sor, An duyawa yé mwa
mone, subere ye yo si An mu nde, wo pakon ge bok

yo to Petrus, Yakobus si Yakobus bi nji Yohanes sor
re ete sisu An mu mo nu ne.

38 An ka at mu kom mo yesu ne bi nu sa, Yefun
Yesus me yé mwa sum mone. Yé mwa ne wo, ba ret
nderbot pa ne ndo nde.

39Yefun Yesus sok mo nu mit, ete An ki nai yé ne
do, "Nin wo, nin ba ret wa suma ne? Pa yo kwop nde,
WO pa sem sor re."

40 Sarewo yé mwa mone sa An. Sane Yefun Yesus
syogat yé mwa ne mu mo nden, orete Yefun Yesus
si An bi pakon ka gri ne si pa ne bi ai si bi im sor re
ete sok mo gumwak mit gato yé grem pa mukri kwop
mone.

41 Ete Yefun Yesus jom pa ne syim. An ki nai pa su
a Ibrani do, "Talita kum," gato bi sukjimnut do, "Pa
donggon Ji ki sare do, Nan sun tom!"

42 Yefun Yesus ki nai pa donggon ne sa, pa donggon
ne sun it anane. Pa sun ma ete mubot gumwak mit.
(Pa kaim sye tepsu kom mo tahun musyu dik sop
we.) Pa bi im si pa bi ai ne, an we yeket ndo nde.

43 Sarewo Yefun Yesus duyawa pa bi im si pa bi ai
do, an we kibot suk gato bor ne nai ye yi jam nde.
Orete Yefun Yesus ki nai an we do, "Nin ka we syo
sugit nai pa ré git et."

lYefun Yesus mu kadit nat ne, ete An si An bi
pakon satu mu mo Yefun Yesus dakai bi nat-i.

2 Kam Sabat, ye Yahudi bi kam sye, ete Yefun Yesus
mu duno yé mwa mo ye Yahudi bi nu ari mone. Yé
mwa mone jam suk gato Yefun Yesus duno an su ne
sa, an nutbot sukduno ne ndo nde. An ki do, "Ye ré
jam sukduno mwa ré kadit u ne? An jam sukduno
mwa ré sa u ne? An ku suktinggi sato suma anato An
nggiwa ben suk gato ben men yeket ne?

3Ye ré, An ye gato jam ben suk su kwe sato meja e,
kursi e ne. An jam sukduno mwa ne sa u ne? Ye ré,
An Maria bi gan, fe! An bi nji anato Yakobus e, Yoses
e, Yudas si Simon fe! Anga bi nyanggon ge bok ne si
men kem more sino fe! Ye ré, An nut do An bes An
nggwa tepsu yepasye ete An ma more, ete An duno
men bado?" Sane yé mwa mone bariket Yefun Yesus
re.

4Orete Yefun Yesus ki nai nje mone do, "Mo pe
mwa ne sino yé bes yenabi gum kok, sarewo mo
yenabi ne dakai bi nat-i yo, yenabi ne bi nje-i si bi
rus-i ne bariwa jammo an re."

>Yefun Yesus yo ben suk yo gato ben yé yeket ne
mo nde. An ak An syim mo yetu ge bok yo sor re, ete
ben yé bok ne ge re.

®Yefun Yesus yeket yé mwa mone, we an onyar yo
kem mo Yefun Yesus nde. Orete Yefun Yesus mubot
kampung bok yo karowa Nazaret ne. An mubot pe ne
sa, An duno nje gato kem mone.

7Yefun Yesus kendo bi pakon ge musyu dik sop
we ne ma, ete An syogat An bi pakon gewe-gewe
mubot nat ne. Yefun Yesus syo suktinggi nai pakon
ne subere an nggiwa syun semda wé kadit ye gato
semda ben ne.

8Yefun Yesus ki nai an do, "Nin mu it yo, nin gwat
suk nde, wo nin gwat kwepu sor re. Nin gwat sugit
nde, nin gwat yu nde, nin gwat sugum dom nde.

9Nin mu it yo, nin it sandal, wo nin gwat san sun
we nde, san sun dik sor.

10Nin mu ré, nin kom mo kota dik yo, ete nin sok
mo ye yo bi nu mone yo, nin kem mo nu dik ne sor
nin mu kadit kota ne.

11 Sarewo nin do kom mo kota dik yo, ete mone yé
yo kendo nin ma si an kem nde, ete yé mone bariwa
jammo nin bi sukdu-i ne yo, nin tet nin gwes tak su
bofuf ne ges wé kadit nin gwes satu, subere yé gato
kem mone jam do, an ben sukibit nai nin re."

125ane Yefun Yesus bi pakon mu, ete duno nje
subere yé kwet kadit sukibit gato yé ben ne, ete yé
brek ma jammo Yefun.

13Yefun Yesus bi pakon syun semda mwa we kadit
yé gato semda ben ne. An nggri manik mo ye gato i,
ete ben yé mwa ne ge kadit bi suki ne.

14Y¢ ki Yefun Yesus gum kas mu kom mo peyo-peyo
anato Yeraja Herodes jam sukdu subot suk mwa gato
Yefun Yesus ben ne. Yé deyo kibot Yefun Yesus do,
"Yohanes gato ras nje mo syur anane, an kwop wé
re, ete ré ne Yohanes sun kadit sukkwop. Yohanes
frus an nggwa tepsu Ye ne anato Ye ne ku suktinggi
wa ben suk gato ben men yeket ne."

15Sarewo yé deyo o ki do, "Yenabi Elia anane." Yé
deyo o ki do, "Yenabi dik yo o anane, tepsu yenabi
gato kam nyim ki Yefun Allah bi sukdu-i gato Yefun
tarubot an ne nai men bi amui."

16 Sarewo Herodes do jam sukdu subot Yefun Yesus
sa, Herodes ki do, "Yohanes gato ras nje mo syur
anane. Suga nyim ji syogat yé tot an su toko wé re,
orete su ré an sun kadit sukkwop o re."

17Suga nyim ne Herodes dakai syogat an bi
yesukmise mu but Yohanes, ete ye rai an, orete yé
grem Yohanes mo sel. Herodes bi nggon, gato gum
do Herodias maskwa ket Yohanes anato Herodes
but Yohanes. Su ketke Herodes bi nji gato Filipus ne
kra Herodias, orete Herodes waii kra Herodias kadit
Filipus, an bi nji ne.



Markus 6 151

18 Sane Yohanes ndantom Herodes wam bok yo mé
re, sare do, "Nan kra su Herodias, gato nan bi nji bi
nggon ne nde. Nan kra su nan bi nji bi nggon anato
siri kadit men ye Yahudi bi sukduno-i re."

19Yohanes ndantom Herodes mo suk gato an ben
siri ne anato an bi nggon gato Herodias ne grem
sukmaskwa ket Yohanes. Herodias iwa gu Yohanes
kwop wé, sarewo mom bi ya gato Herodes duyawa
re,

20\we Herodes nyuwa Yohanes. Sane Herodes
syogat yé mewa Yohanes mo sel ne sisu ndo.
Herodes jam do, Yohanes ben sukndo tepsu Yefun
Allah mit. Herodes jam do, Yefun Allah bes Yohanes
wa ben Yefun Allah bi suk-i ne, sane anato Herodes
nyuwa Yohanes. Herodes da iwa syaretwa Yohanes
ki Yefun Allah bi sukdu-i, sarewo Herodes jam sukdu
ne sa, an bi sukjimnut waiyu mone.

21 Kom mo rut sa, Herodes bi nggon gato Herodias
ne, ku os wa gu Yohanes. Kam dik yo, Herodes
konwa an bi kam sye gato an bi im kem su an ne.
Herodes kendo an bi yekwesu, an bi yesukmise bi
yekwesu si yepasye mo bur Galilea ne sino ma mo
pesta ne.

22yé konwa kam sye ne sa, Herodias bi mam sara
mo yé mwa gato ma ne gwem. Pa nggonnak ne
sara ndo wai anato Herodes si yé mwa ne iwa. Sane
Herodes ki nai Herodias bi mam do, "Nan iwa ji syo
suk sato suma nai nan ne? Nan ki sor re bere ji syo
nai nan re."

23 Orete Herodes tomfo nai nggonnak ne do, "Suk
gato nan ndek mo ji ne bere ji syo nai nan re. Suk
mwa ne sino gato ji jom yo, sato nan ndek ji syo
napyo nai nan, bere ji syo nai nan sor re."

24 Orge Herodias bi mam syesyar mu ku mom bi im.
Pa nggonnak ne ndo mo bi im gato Herodias ne do,
"Im o, ji ndekwa yeraja syo suk sato suma anato ndo
ne?" Herodias, gato grem sukmaskwa ket Yohanes
ne ki do, "Nan ndekwa yé tot Yohanes gato ras nje
mo syur ne su toko wé, ete yé gwat ma syo nai ji
sor."

25 pa nggonnak ne mu ku yeraja Herodes kekro o,
ete pa ne ki nai Herodes do, "Ji ndekwa nan syogat
yé gu Yohanes gato ras nje mo syur ne, or yé tot an
su wé, ete yé grem mo mbem, ete yé gwat ma syo
nai ji su ré wa ji me et!"

26 Yeraja Herodes jam suk gato pa kiwa ne sa, an
kwabom dek ndo nde. Herodes tomfo mo yé mwa
gwem do, suk gato pa ndek mo an, bere an syo nai
pa ne, sane an bariwa misyar pa bi sukdu ne.

27 Sane sugane it, Herodes syogat an bi yesukmise
ge dik yo mu gu Yohanes kwop, ete gwat Yohanes su
ma mone. Sane yesukmise ne mu mo sel gato yé bok
Yohanes mone, ete an tot Yohanes su toko wé mone.

28 Orge yesukmise ne grem Yohanes su mo mbem,
ete an gwat ma syo nai pa donggon ne, ete pa ne
waii gwat Yohanes su mu syo nai pa bi im.

29Yohanes bi pakon jam ye gu Yohanes kwop sa,
Yohanes bi pakon mu nai an mukri ete an gwat mu bi
mo jokwak dik yo mo makwe.

30Yefun Yesus bi pakon ge musyu dik sop we ne
gato An bes gum yerasul satu ma kadit nat bok yo
gato an mu mone. Pakon ne ku Yefun Yesus sa, an
sum wairi wa Yefun Yesus, ete pakon ne nuk subot
suk mwa gato an mu ben ne si suk gato an duno nje
su ne nai Yefun Yesus jam.

31Yé mwa ma ku Yefun Yesus mone dom. Yé mwa
ma, ki suk, deyo ma, deyo mu, deyo ma o ku Yefun
Yesus mone, yé mwa, sane Yefun Yesus si bi pakon
yo ku os wa git sugit dom nde. Yé mwa yé re ma ku
an mone, sane Yefun Yesus ki nai An bi pakon ne do,
"Men wadigan sor mu mo pe gato ye yo mo nde et.
Men wadigan mu mone subere nin ku os wa nin kem
not mone."

32Sane Yefun Yesus si An bi pakon it mo kwem ete
an mu kadit y¢ mwa ne. An mu mo nat gato ye yo
mo nde.

33Sarewo yé mwa me Yefun Yesus si An bi pakon
mu kadit pe ne, ete yé mwa ne jam do, Yefun Yesus
si bi pakon anato mu ne. Sane yé mwa ne mu kamas,
an mu kadit pe mwa mone sino. An mu nyim ket os
nden subere an sakanwa Yefun Yesus si bi pakon
mone.

34Yefun Yesus mu kom mone, An is kadit kwem ne,
ete An me yé mwa yé re sum mone sa, Yefun Yesus
dakai jimnotku yé mwa ne, we yé mwa ne tepsu
suksi sato domba, sarewo ye yo mewa an nde, ye yo
kadum os gato ndo wa yé mwa ne nde. Sane Yefun
Yesus duno an subot suk mwa.

3>Yefun Yesus duno nje sane sor karowa kam bok
sa, Yefun Yesus bi pakon ma ki nai Yefun Yesus do,
"Karowa kam bok it anare. Ye yo kem mo nat ré nde.

36 Sane Nan syogat yé mwa ré mu, subere an mu
mo kampung bok yo gato karowa pe ré, subere an
mu ku nje gato kem mone, subere an so sugit wa an
git et."

37 Sarewo Yefun Yesus ki do, "Nin dakai anato syo
sugit nai yé mwa ré git et!" Yefun Yesus bi pakon
ki do, "Mban! Men so roti mwa tep wa yé mwa ré

git, bere men mitmo sugum tepsu yé bi sugum nai
yetu ge dik yo bi kamba mo suk gato an ben ne kom
MO aina munggwo re. Te men anato mu so roti su
sugum mwa sane wa yé mwa ré git e?"

38 Sane Yefun Yesus ndo mo An bi pakon do, "Nin
gwat roti koi ot ne? Nin mu me et!" Pakon ne mu me
roti gato kwop mone, orete an ma ki nai Yefun Yesus
do, "Men bi roti koi mumek sor re. Men bi boge ge
we md dom."

390rge Yefun Yesus syogat yé mwa ne kem mo
bur, mo es gato kom kur mone. Yefun Yesus syogat
yé mwa ne syo yu kem bokbu.

40 Sane yé mwa kem bokbu mone, an kem bokbu
dik dor kadit yu. Bokbu deyo tepsu yetu ge wotin dik,
bokbu deyo o tepsu yetu ge musyu mek. Yé mwa ne
syo yu kem bokbu sane.

41 Orete Yefun Yesus nai roti koi mumek si boge
ge we ne. An nai, ete An sok mu nim mo gu, An ki
do, "Ndo mo Nan, Yefun Allah wa sugit gato Nan syo
nai men ré." Yefun Yesus ki sane or, Yefun Yesus
syat roti ne. An syo nai An bi pakon, ete An bi pakon
ne waii syo bot yé mwa mone. Boge ge we ne dom,
Yefun Yesus syo nai bi pakon, ete An bi pakon waii
syo bot yé mwa mone.

42Yé mwa ne sino git sor an on ge,

43 orete pakon mu sum sugit napta ne bok mo yu.
Sugit napta ne, roti si boge koi nap ne, an sum sino
an bok mo yu musyu dik sop we ses.

44 Yebris gato git sugit mone tepsu yetu ge ribu
mumek sino.

45Yé mwa ne git sugit, orete Yefun Yesus syaugat
An bi pakon it mo kwem mu nyim mo An gwem mu

mo kota Betsaida mo em deta. Yefun Yesus bi pakon
do mu-i, Yefun Yesus syogat yé mwa ne mu-i re.

46 Yefun Yesus syogat yé mwa ne mu or, An it mo
bobuk wa An ki suk su Yefun Allah.

47 Noru ete Yefun Yesus bi pakon gwat kwem ne
kom mo em mit, wo Yefun Yesus wadigan mo nden
to.

48Yefun Yesus me bi pakon mbros kwem ne, pakon
yo nggi o nde, we nofuf kas ma kadit kwem su.
Bundugan ete Yefun Yesus muket gwes bot em rom
deyu. Yefun Yesus ben sato An mu wai kadit An bi
pakon su kwem ne re.

49 Sarewo Yefun Yesus bi pakon me Yefun Yesus
muket em rom deyu ne sa, pakon gendo yekwop gen
ana muket em rom deyu ne.

>0 Sane an kwabom kro an saiye, we pakon ne sino
me Yefun Yesus mu mone. Sarewo Yefun Yesus ki
nai an do, "Nin nyu nde. Ji ré anato Yesus."

1 Orge Yefun Yesus it mo kwem ne sa, nofuf gato
kas nggi ne not re. Yefun Yesus bi pakon yeket ndo
nde.

52 An yeket Yefun Yesus, we suktinggi gato bor mo
suk gato Yefun Yesus ben su roti koi mumek ne, An
bi pakon yo jam rer nde td. Yefun Yesus bi suktinggi
ne, An bi pakon nutbot ware, pakon yo jam kom mo
mit nde, sukye teker ware.

>3 Yefun Yesus si bi pakon kom mo em deta sa, an
nor kwem mo em deta mo bur Genesaret, ete an sino
is mone.

>4 An do is kadit kwem sa, yé mwa ne me do, Yefun
Yesus anato ma re.

2> Orete yé mwa ne kas mu bot bur ne or sino, ete
an sam ye gato i ne su bi kwatka ma mo Yefun Yesus.

Yé mwa ne jam sukdu subot pe gato Yefun Yesus
kem mone yo, yé sam ye gato i ne ma sakanwa
Yefun Yesus mone.

6 Mo pe bok ne sino gato Yefun Yesus mu mone,
mo kota e, mo kampung e, mo nden e ne, yé sam
ye gato i ne ma ete grem mo pasar mo nat gato yé
so suk md. Mone yé gato i ne ndek gat Yefun Yesus
subere an rot Yefun Yesus bi san nap sor re, subere
an ge re. Sane yé mwa ne sino gato rot Yefun Yesus
bi san nap ne, an ge re, an jam nde an bi suki ne or

re.
7 lYe Farisi ge bok yo gato duno nje su Musa bi
sukduno-i si yeguru agama ge bok yo gato ma

kadit Yerusalem, an ma, an sum wairi wa Yefun
Yesus.

2Ye Farisi si yeguru ne me Yefun Yesus bi pakon
ge bok yo git sugit mone. Pakon ne git sugit ne
sa, pakon ne yo mus an syim tepsu ye Yahudi bi
sukduno-i nde. Sane ye Farisi si yeguru nut do, Yefun
Allah bariket Yefun Yesus bi pakon mo gato pakon ne
yo mus an syim tepsu ye Yahudi bi sukduno-i nde.

3Ye Farisi si ye Yahudi mwa ne sino jom an bi amui
bi sukduno-i ne krat té. Sagana an yo git sugit nde
td, an mus an syim nyim wé tepsu an bi amui bi
sukduno-i ne.

4Sane dom, ye Yahudi satu ma mo an bi nu kadit
pasar ne yo, an yo git nde to, an mus an syim, an de
syur, an mus pe mwa ne or. Sane dom, an mus mok
e, an mus suk gato yé kon sugit su ne, an mus pe
gato yé kem mé dom, we sukduno mwa gato an bi
yenggras duno an su ne an jom krat.

>Ye Farisi si yeguru agama jom sukdu ne krat anato
an ndo mo Yefun Yesus do, "Nan bi pakon yo benbot

men bi amui bi sukduno-i nde wa suma ne? Nan bi
pakon git sugit, sarewo an yo mus an syim tepsu
men bi sukduno-i nde wa suma ne?"

®Yefun Yesus ki do, "Nin gare, nin ki suk su nin
syokwet sor re, wo nin mit tara re. Sukdu gato Yefun
Allah tarubot Yesaya wa nin ne sangge, sare do,
'Yefun Allah ki do, Yé ré un Ji su an syokwet sor re,
wo an mit si an onyar tara kadit Ji re.

7 An un Ji ware, an yo un Ji su an mit dik nde, we an
duno nje su yetu bi sukduno-i, kadit Ji bi sukduno-i
re.'

8Yefun Allah bi sukduno-i ne, nin misyar re, wo nin
bi amui bi sukduno-i ne anato nin jom krat."

9 Orete Yefun Yesus ki nai ye Farisi si yeguru ne
o do, "Nin sa, nin bi os mwa wa nin misyar Yefun
Allah bi sukduno-i ne, subere nin jom nin dakai bi
sukduno-i ne kadit.

10Sato Yefun Allah bi sukduno-i gato Musa krom
ne, nin jam sare do, 'Men jammo men bi ai si men bi
im." Musa ki o do, 'Ye to dufo mo bi ai yo, bi im yo,
bere men gu ye ne kwop wé sor.'

11 Sarewo nin duno nje sare do, 'Ye to ki nai an bi ai
si an bi im do, "Bere ji gwat ji bi suk mu, ji syo nai
Yefun Allah tepsu suksom, sane ji yo 6s nin ka we su
suk ne nde." Nin yeguru agama duno nje do, ye ne
gwat suk mwa ne tepsu suksom wa Yefun ete misyar
an bi yenggras anato ndo.'

125ane nin duno nje su nin bi sukduno-i anato yé
ne misyar an bi yenggras ne re. Yé ne yo ben suk yo
wa an bi im si bi ai o nde.

13Sane nin duno nje su nin bi sukduno-i ne subere
an jom nin bi amui bi sukduno-i ne krat re anato an
misyar Yefun Allah bi sukduno-i. Nin duno nje su

nin bi sukduno-i mwa yo o subere yé misyar Yefun
Allah bi sukduno-i, ete yé win su nin bi yenggras bi
sukduno-i ne o re."

14Orete Yefun Yesus kendo ye Farisi si yeguru mwa
ne ma o, ete An ki nai yé mwa ne do, "Nin syaretwa
suk gato Ji ki ré sisu ndo subere nin jam et!

15Yefun Allah yo bariket men mo suk gato men nai
kadit nden ma, ete ges ngga mo men mit nde, wo
Yefun Allah bariket men mo suk gato syesyar kadit
men mit ne.

16 [Sane nin brek nin dabe muya-muma kadit nde,
wo nin jammo Ji bi sukdu ré sor!]"

17 Yefun Yesus mu kadit yé mwa ne, ete An satu mu
mo nu mit sa, Yefun bi pakon ndek mo Yefun Yesus
subere Yefun ki rer subot sukamno ne bi sukjimnut
nai an jam et.

18 Yefun Yesus ki nai An bi pakon do, "Te, nin yo
jam sukamno ne bi sukjimnut ri nde té bado? Yefun
Allah yo bariket men mo gato men nai suk kadit nden
ete suk ne ges mo men mit nde re, nin jam nde
bado?

19We suk gato men nai kadit men kaim de nden,
gato ges mo men mit anato sugit gato men git ne.
Yefun Allah yo bariket men mo sugit gato men git ne
nde. Sugit gane yo sok mo men bi sukjimnut nde,
sarewo sugit gato men git ne ges ete sok mo men
mit si men ondim, orge syesyar mu nden re." Sane
Yefun Yesus ki bi sukdu-i mone anato men jam do,
sugit mwa ne sino ndo wa men git.

20 Orete Yefun Yesus ki o do, "Yefun Allah bariket
men yetu mo suk gato ma kadit men mit si men
onyar,

21 e suk mwa gato ma kadit men mit ne, ma kadit
men yetu bi sukjimnut ibit ne. Sukjimnut ibit anato
ben men ben sukibit sato ré: men iwa men ben siri
su nggon daret e, men syimsi suk e, men gu ye yi
kwop e,

22 men gro sye wa men ku suk mwa e, men iwa ben
sukibit nai ye yi e, men iwa kidar suk e, men gro sye
wa ku ye yi bi suk e, men iwa men kiket ye yi, men
iwa bes men nggwa kok e, men iwa ben sukdaret
mwa.

23 Sukibit mwa gare syesyar kadit men mit, ete suk
bok gare anato ben Yefun Allah bariket men. "

240rge Yefun Yesus mu kadit pe ne mu mo pe dik
yo karowa kota Tirus. An sok mo nu dik yo, we Yefun
Yesus bariwa yé mwa jam An ma mone. Sarewo
Yefun Yesus yo ku os wa gurik An nggwa mone nde.

2>Nggon ge dik yo jam Yefun Yesus ma mone sa,
nggon ne ma kekro, mom bare nggwa mo Yefun
Yesus gwem. Semda ben nggon ne bi mam.

26 Sane nggon ne ndek mo Yefun Yesus subere An
syun semda ne wé kadit mom bi mam. Nggon ne,
yewis ye Yahudi nde. Nggon ne yewis ye Yunani,
mom ontu mo bur Siria mo kota Fenisia.

27 Yefun Yesus ma wa 6s yewis ye Israel, sane An
duyawa nggon ne, we nggon ne yewis yi, sane An ki
nai nggon ne do, "Ketke men syo sugit nai men bi pa
wokgan git sane sor pa on don or et. Wo men nai pa
wokgan bi sugit ete men am nai ndar git, bere siri
re.ll

28 Nggon ne werwa Yefun Yesus 6s mom, sane
mom ki do, "Sangge, Yenggras, men syo pa wokgan
bi sugit nai ndar nde, wo ndar gato mo meja desnak
bere git sugit mwir gato pa ben ges mo bur ne fe!"

29 Sane Yefun Yesus ki nai nggon ne do, "Nan bi
sukdu-i ne ndo wai o re, sane anato Ji 4s nan it
anare. Nan satu mu mo nu, bere nan me do, semda
yo ben nan bi mam o nde, semda ne titi kadit re."

30 Nggon ne satu mo nu sa, nggon ne me bi mam
sem mo kwatka mo nu mit, semda gato ben pa ne
titi wé kadit pa ne re.

31 0rge Yefun Yesus mu kadit kota Tirus. An mubot
os gato mu mo Em Galilea. Sane An muket os gato
mu mo kota Sidon, orete An mu kom mo nat gato
gum do Kota Musyu Dik.

32 Mone yé deyo gwat yetu ge dik yo gato dabe
mbut ma. Ye ne yo ki suk sisu ndo nde. Yé gwat
yebris ne ma mo Yefun Yesus, ete yé ndekwa Yefun
Yesus ak syim mo yebris ne.

33Yefun Yesus si yebris ne mu ko gan kadit yé
mwa, ete Yefun Yesus bok An sopkwa mo ye ne dabe
wak we. Or o Yefun Yesus sukut mo An sopkwa, ete
Yefun Yesus syimbot ye ne brip.

340rge Yefun Yesus sok mu nim mo gu, An
jimnotbot yebris ne teker, sane Yefun Yesus syesyar
An mas nggi syu mu nden, ete An ki nai yebris ne do,
"Efatal!" Efata bi sukjimnut su Yefun Yesus bi a ne do,
"Nan dabe si nan syokwet kak se!"

35Sugane ye ne dabe we ne rer it anane. Ye ne
syokwet kak, an brip ram, ete an ki suk sisu ndo it
anane.

36 Yefun Yesus duyawa nje mone do, "Nin ki subot
suk gato nin me ne nai ye yi jam daret nde." Yefun
Yesus duyawa ye kibot suk gato bor mone nggi wai
0, sarewo yé mu kibot sukdu ne frekbot mu kom mo
peyo-peyo mwa wai o re.

37Yé mwa gato jam sukdu ne an yeket ndo nde. Yé
ne ki do, "Suk mwa gato An ben ne, An ben sisu ndo
sino fe! An ben ye gato dabe mbut, dabe ndo satu.
Ye gato syokwet mbut, An ben ye ne wa ki suk sisu
ndo. Mban! Ye ré sa, ben bi suk-i ndo wai o re."

lyefun Yesus mu kadit nat ne sa, An mu kom mo
bur Galilea o, yetu ge bok yo ma sum mone o. Yé

ne yo bi sugit yo mo nde, sane Yefun Yesus kendo An
bi pakon ma, ete Yefun Yesus ki nai An bi pakon do,

2"Jj dakai jimnotku yé mwa more ndo nde. An si
men kem more kom mo kam gri rek it, ete su ré an
bi sugit yo mo nde.

3Ji do syogat an satu mu mo an bi nu yo, an mu su
an on de bere an mbrin mo os mit. Yé deyo ma kadit
0s syu dom re."

4Yefun Yesus bi pakon ki nai An do, "Yetu yo kem
more nde, ete men meret sugit mo u anato tep wa
men syo nai yetu mwa ré git ne?"

>Yefun Yesus ndo mo An bi pakon do, "Nin bi roti
koi ot ne?" An bi pakon ki do, "Roti koi mufit sor."

6Sane Yefun Yesus syogat yé mwa ne kem ga mo
bur. Orete Yefun Yesus nai roti koi mufit ne ma, An
ki do, "Ndo mo Nan, Yefun Allah wa roti gato Nan
syo nai men ré." Yefun Yesus ki ndo mo Yefun Allah
or sa, An syat roti ne, ete An syo nai An bi pakon wa
An bi pakon waii syo nai yé mwa ne git. Sane Yefun
Yesus bi pakon benbot suk gato An ki ne.

7Yefun Yesus bi pakon bi boge wokgan ge bok yo
mo dom. Yefun Yesus ki do, "Ndo mo Nan, Yefun
Allah wa boge gato Nan syo nai men ré." Ete An
syogat An bi pakon syo boge ne nai yé mwa git.



Markus 8 162

8Yé mwa ne git sane sor an sino on ge, orete pakon
ne mubot nat ne sum sugit napta, ete an bok mo yu
mufit ses.

9Yé mwa gato git sugit ne, ye newa kom mo yetu
ge ribu at. Yefun Yesus syogat yé mwa ne mu orete

10 An si bi pakon it mo kwem mu mo bur Dalmanuta.

1Ye Farisi ge bok yo ma ku Yefun Yesus, ete Ye
Farisi ndo mo Yefun Yesus subot suk bok yo. An
werwa meret os wa Yefun Yesus, sane an ki nai
Yefun Yesus do, "Nan ben suk yo gato ben men yeket
et, subere Nan kadum nai men do, Nan ku suktinggi
kadit Yefun Allah."

12Yefun Yesus jam ye Farisi bi sukdu ne, ete Yefun
Yesus syesyar An mas nggi syu mu nden, we ben
sato Yefun Yesus da bambri, An da nya mo suk gato
ye Farisi ndek mo An ne. Sane Yefun Yesus ki nai
ye Farisi ne do, "Suma ben anato nin werwa Ji ben
suk yo wa ben Yefun Allah bi suktinggi bor ne? Suk
gato Ji ki ré suksangge anare, Ji yo ben suk gato ben
Yefun Allah bi suktinggi bor mo nin gwem nde."

13Sane Yefun Yesus mu kadit yé ne, An mu satu it
mo kwem, ete An mu mo em deta.

14Yefun Yesus si bi pakon mu mo em deta sa, Yefun
Yesus bi pakon mbrinket an gwat roti, wo an gwat
roti koi dik gato an grem kwop mo kwem ne sor re.

15Yefun Yesus ki nai An bi pakon do, "Nin mewa nin
nggwa kadit ye Farisi si Herodes bi bibit roti."

16 pakon ne nutbot suk gato Yefun Yesus ki ne, ete
an ki nai yu do, "Yefun Yesus ki sane, we men yo
gwat roti nde bayok."

17Yefun Yesus jam suk gato An bi pakon kibot ne
re, sane Yefun Yesus ndo mo An bi pakon ne do, "Nin
kibot roti gato nin yo gwat nde wa suma ne? Suk

gato Ji ben gabere, nin jam bi sukjimnut-i nde wa
suma ne? Nin bi sukjimnut-i ne kwop bado?

18 Nin gro mo, sarewo nin yo me suk sisu ndo nde
wa suma ne? Nin dabe md, sarewo nin yo jam suk
sisu ndo nde wa suma ne? Te, nin napawa suk gato
Ji ben gabere bado nde e?

19 Sugato Ji syat roti koi mumek, ete nin syo nai
yetu ge ribu mumek ne te, nin sum roti napta tepsu
yu ot ses ne?" An bi pakon ki do, "Tepsu yu musyu
dik sop we ses."

20Yefun Yesus ndo mo An bi pakon o do, "Sugato Ji
syat roti koi mufit, ete nin syo nai yetu ge ribu at ne
te, nin sum roti napta kom mo yu ot ses ne?" Yefun
Yesus bi pakon ki do, "Kom mo yu mufit ses."

21yefun Yesus ki nai an do, "Nin jam Ji bi
sukjimnut-i nde t6 bado?"

22Yefun Yesus si An bi pakon mu kom mo kota
Betsaida. An mu kom mone sa, yetu ge bok yo gwat
yebris dik yo gato gro ndu ma mo Yefun Yesus, ete
yé ne ndek mo Yefun Yesus wa Yefun Yesus ben
yebris ne gro ndo satu.

23Sane Yefun Yesus syimtok ye gato gro ndu
ne syim, ete Yefun Yesus gwat yebris nhe mu mo
kampung de nden. Yefun Yesus si yebris ne mu kom
mone sa, Yefun Yesus sukut mo ye ne gro, orete
Yefun Yesus grem syim mo ye ne gro. Yefun Yesus
grem syim mone, orete An ki nai yebris ne do, "Te,
nan me suk it bado nde té e?"

24Ye ne sok mu nim, an sokbot nden, ete an ki do,
"Ji me yetu mu ram, sarewo ji me nje tepsu kweke
gato ram mo nden."

2> Yefun Yesus grem syim mo ye ne gro wam dik yo
0. Sugane ye ne gro ndo satu it. Ye ne gro ndo satu,
an me suk mwa ne sisu ndo it.

26 Orge Yefun Yesus ki nai ye ne do, "Nan satu mo
nan bi nu sor, nan satu mu mo kota mit nde."

27Yefun Yesus si An bi pakon mu kadit nat ne. An
mu o mu kom mo kampung bok yo gato karowa
Kaisarea Filipi. An mubot os miten saresa, Yefun
Yesus ndo mo An bi pakon do, "Yé mwa kibot Ji ré
te, yé kibot Ji sa u ne?"

28 An bi pakon ki nai An do, "Yé bok yo ki do, Nan
anato Yohanes gato ras nje mo syur. Yé bok yo o ki
do, Nan anato yenabi nyim gato gum do Elia. Yetu ge
bok yo o ki do, Nan anato yenabi ge dik yo o."

29 Sane Yefun Yesus ndo mo An bi pakon do, "Wo
nin dakai, nin nutbot Ji sa u ne?" Petrus ki do, "Nan
anato Yekwesu gato Yefun Allah bes gum Kristus,
gato Yefun Allah syogat ma mo bur ré wa nai men
yetu kadit sukye ete jowa men."

300rge Yefun Yesus dumik wa An bi pakon wa
sukdu ne. Yefun Yesus ki nai pakon ne do, "Nin mu,
nin ki sukdu subot Ji nai ye yi jam daret nde."

31 0rge Yefun Yesus duno An bi pakon subot sukye
gato ri ma yé ben nai An ne. Yefun Yesus ki nai An bi
pakon do, "Yetu bi Pa to Ji ré, gato Yefun Allah syo
ma kadit gu ne, bere ye Yahudi bi yepasye, yekwesl
mo Yefun Allah bi nu si ye Yahudi bi yeguru agama
ne, an sino bariwa Ji o re, ete an ben sukye nai Ji ket
kwayo-kwayo. Bere yé gu Ji kwop, sarewo kom mo
kam we rek, bere Yefun Allah sun Ji kadit sukkwop o
re.ll

32yefun Yesus ki sukdu ne rer nai An bi pakon jam.
Sane Petrus syimtok Yefun Yesus wadigan mu mo
nden, ete Petrus ndantom Yefun Yesus mo sukdu ne.

33 Sarewo Yefun Yesus brek ma sokme An bi pakon
saresa, An ndantom Petrus do, "Nan ki sukdu yawa
os wa Ji nde, biris bi yekwesu bi sukjimnut-i anane!
Nan gwat sukjimnut ne mu ko kadit Ji se! Nan bi
sukjimnut-i yo ma kadit Yefun Allah nde, wo nan bi
sukjimnut-i ma kadit yetu sor re."

34 0rge Yefun Yesus kendo yé mwa gato mone si
An bi pakon ma mo An, ete An ki do, "Ye to iwa simo
Ji it yo, ye ne yo iwa ben suk ket an mit-i ne o nde,
wo an ben Ji bi suk-i sor, an tepsu ye gato sam an bi
kwesukwin. Kapre an ku sukye mone, an kwop o, an
mbau o an simo Ji pe sor.

35We, sare, ye to bi sukjimnut sye wa an dakai kem
ndo mo bur ré yo, bergan an kwop re, wo ye to bi
nggwa mo Ji wa an ben Ji bi suk-i, ete gwat sukdu
subot os ndo gato Yefun Allah fro wa yetu ne yo,
bere ye ne kem ndo to kapyo mato kapyo.

36 Nin ben suk ket nin mit-i subere nin ku suk mwa
mo bur ré, ete nin ges mo os ibit mone, suk mwa
gato nin ku ne sato sugum e, san e, nu e ne te, bere
0s nin gum sok mo Yefun Allah bi rus-i sa u ne? Yo
0s nin nde.

37 Bere suk mwa gato nin ku ne, nin syo nai Yefun
Allah, ete bere An nai nin gum sok mo An bi rus-i
bado? Mo nde,

38 Bere Yetu bi Pa to Ji ré satu ma mo bur ré. Ji satu
ma sisu Ji kaim rer-rik su Ji bi Ai bi suktinggi ne.
Malaikat gato ben Yefun Allah bi suk-i si Ji ma sino.
Sane, ye to damen wa an ki nai ye yi do, an sok mo
Ji bi rus-i si ye to damen wa an kibot Ji gum nai ye

gato ben sukibit bu mo bur ré jam yo, bere Ji do satu
ma it yo, Ji waii damen wa ye ne, Ji waii bariwa Ji Ki
do, ye ne sok mo Ji bi rus-i dom."
9 lYefun Yesus ki nai An bi pakon o do, "Suk gato
Ji ki ré suksangge anare, yetu ge bok yo gato ti
more yo kwop nde td, bere an kem mo bur ré kom
mo kam gato an me Yefun Allah bi suktinggi tepsu
Yekwesu gato nggi wai bor re."

2 Kam mumat rek o, Yefun Yesus kendo Petrus,
Yakobus si Yohanes sisu An it mo banbo sye. Yefun
Yesus si an ka gri ré sor re anato it mo banbo ne. An
ka gri ne sokme sa, Yefun Yesus kaim tara or re.

3Yefun Yesus bi san gato An it ne kwo rer-rik. An bi
san kwo yé re, yetu mo bur ré yo mus san kwo ndo
sane mo nde.

4Sugane Yefun Yesus bi pakon ka gri ne me ye we
gato gum do Musa si Elia si Yefun Yesus nuk subot
sukdu sino.

> Sane Petrus ki nai Yefun Yesus do, "Yeguru o,
men ka gri si Nan ma more anato ndo. Men nggo nu
ti ke gri et, dik yo wa Nan, dik yo o wa Musa, dik yo
o wa Elia."

6 Petrus ki bi sukdu-i ne daret, an yo nutbot ndo
nde, we an si an bi yesyim we ne nyu ndo nde.

70Orge duk is ma kewa an sino, ete an jam Yefun
Allah ki sukdu kadit duk mit ne do, "Ji bi Gan gato Ji
jimnotku anare. Nin jammo An sor."

8 Pakon ka gri ne jam sukdu ne or sa, an sok meret
pe ne kekro ware, an yo me ye yo mone o nde, wo
an me Yefun Yesus wadigan anato ti mone sor re.

9 An ka gri si Yefun Yesus is kadit banbo ne saresa,
Yefun Yesus dumik wa an ka gri ne do, "Nin kibot suk
gato nin ka gri me ne nai ye yi jam nde, wo Yetu bi

Pa sun kadit sukkwop orete yo, nin ka gri ki nai ye vyi
jam."

10 An ka gri jammo sukdu ne, sarewo an ndo mo yu
do, "Yefun Yesus bi sukjimnut sa u anato An ki do,
bere An sun kadit sukkwop ne?"

11Qrete an ka gri ne ndo mo Yefun Yesus do,
"Suma ben anato ye Yahudi bi yeguru agama ki do,
Elia ma nyim mo Yetu bi Pa gwem mo bur ré ne?"

12yefun Yesus ki do, "Sukdu gato yeguru ki ne
sangge do, Elia ma nyim, ete an fro os wa Ji re.
Sarewo yé krom mo Yefun Allah bi sukdu do, bere
yé bariwa Yetu bi Pa, ete yé ben sukye nai Ji ket
kwayo-kwayo. Sukdu ne bi sukjimnut-i sa u ne?

13 Sarewo Ji ki sare do, Elia da ma re, ete yé ben
sukye nai an ket kwayo-kwayo, yé ben tepsu pe gato
yé imo, tepsu yé krom subot Elia mo Yefun bi sukdu
mo re."

14Yefun Yesus si An bi pakon ka gri ne ma ku An
bi pakon deyo o ne sa, Yefun si bi pakon ka gri ne
me yé mwa sum wairi wa pakon yi ne. Ye Yahudi bi
yeguru agama duwer Yefun Yesus bi pakon yi mone.

15Yé mwa mone do me Yefun Yesus ma sa, an mit
iwa wai o re, ete an kas mu gum os wa Yefun Yesus.

16 Yefun Yesus ndo mo An bi pakon yi mone do,
"Nin si yeguru agama duwer yu mo suma ne?"

17 Yebris dik yo mo yé mwa ne mit ne ma, ete an ki
nai Yefun Yesus do, "Yenggras, yeguru, ji gwat ji bi
pa ma mo Nan. Semda ben ji bi pa anato pa yo du
ndo nde.

18 Semda do ben pa ne yo, semda et pa kaim mo
bur, pa syokwet bre, pa syos ne nggo yu ete pa kaim
ne jum. Ji ndek mo Nan bi pakon subere an syun

semda ne wé kadit ji bi pa ware, an yo nggiwa 0s ji
bi pa nde."

19Yefun Yesus ki nai yé mwa mone do, "Mban! Nin
gare, nin yo onyar kem ri mo Yefun nde, nin su krat
teker ware! Ji bambrai wa Ji ben Ji bi suk-i njep si nin
o it! Kam ot ete bere Yefun Allah nai Ji wé kadit nin
ne? Nin gwat pa ne ma mo Ji et."

20Sane yé mu kar pa ne ma mo Yefun Yesus.
Semda ne do me Yefun Yesus saresa, semda ne ben
pa ges gwa mo bur it anane. Semda ne ben pa kaim
kokro, pa gro kakwo kas. Pa ne ges gwa mo bur, ete
pa wopbot bur, pa syokwet bre mone.

21 yefun Yesus ndo mo pa bi ai do, "Pa ré i kom mo
kam ot rek it ne?" Pa ne bi ai ki do, "Kadit pa ka pa
wokgan ne it.

22 Semda ne iwa gu pa ne kwop. Semda ne bare pa
mo bot. Semda ne bare pa mo syur wam bok yo mé
re. Sarewo yenggras, Nan bi suktinggi tep wa és men
yo, Nan jimnotku men, Nan 6s men et."

23 yefun Yesus ki do, "Nan ki sa u ne? Nan ki do, Ji
bi suktinggi tep bado, yo tep nde e? Ye gato onyar
kem mo Ji yo, ye ne jam do, sangge suk mwa ne sino
gato an ndek mo Ji, Ji bi suktinggi tep wai mo re, suk
gato yé teker wa Ji ben ne yo mo nde."

24Yefun Yesus ki sukdu ne sa, sugane it, pa bi ai ne
ki do, "Yenggras, ji da onyar kem mo Nan, sarewo ji
yo onyar kem pe mo Nan nde t6. Nan 0s ji subere ji
onyar kem pe mo Nan o et."

25 Sugane Yefun Yesus me yé mwa kas ma sum
wairi wa pa gato semda ben ne, sane Yefun Yesus
ndantom semda ne. An ki do, "Suksemda o, nan gato
ben pa ré mbut, nan gato ben pa ré yo du nde, Ji

syokom nan do, Nan syesyar kadit pa ré tom! Nan
sok satu mo pa ré o nde!"

26 Semda ne saiye nggi, ete semda ne ben pa
ne kaim kokro, pa gro kakwo kas, orge semda ne
syesyar kadit pa ne. Semda syesyar kadit pa ne sa,
pa yo ram o nde, ben sato pa kaim tepsu yekri mukri.
Sane yé mwa ne ki do, "Pa ne kwop it anare."

27 Sarewo Yefun Yesus jom pa ne syim, orge Yefun
Yesus s pa ne sun. Sane pa sun re.

28Yefun Yesus mu mo nu mit sa, ye yi mone yo mo
nde, An bi pakon wadigan ma ndo mo Yefun Yesus
do, "Men yo nggiwa syun semda ne wé nde wa suma
ne?"

29Yefun Yesus ki do, "Semda gato sane, an bi wis-i
ne, men syaugat semda ne mu sor nde, wo men Ki
suk su Yefun Allah, men ndek mo Yefun orete yo,
men ku suktinggi wa men syun semda ne wé."

30Yefun Yesus si bi pakon mu kadit pe ne, an muket
os gato mubot bur Galilea ne. Yefun Yesus bariwa yé
jam pe gato An mu mone,

31\we sugane An duno An bi pakon. Yefun Yesus ki
nai An bi pakon do, "Bere yeko ma wa but Yetu bi Pa
to Ji ré, ete yé gu Ji kwop wé. Yé gu Ji kwop, sarewo
kom mo kam we rek bere Ji sun kadit sukkwop o re."

32yefun Yesus ki sukdu ne, An bi pakon jam nde bi
sukjimnut ware. Sarewo pakon ne nyuwa an ndo mo
Yefun Yesus subot sukdu gato An ki do, 'Kam we, ete
Ji sun kadit sukkwop o re,' bi sukjimnut-i.

33Yefun Yesus si bi pakon mu kom mo Kapernaum.
Yefun Yesus si An bi pakon sok mo nu mit sa, Yefun
Yesus ndo mo An bi pakon do, "Gado nin duwer yu
mo suk sato suma subot os ne?"

34Yefun Yesus bi pakon yo du nde, we mo os mit
ne an duwer yu subot ye gato gum kok wai mo an ye
ka musyu dik sop we ne.

35>Yefun Yesus kem, orete An kendo An bi pakon
ge musyu dik sop we ne ma mo An, ete An ki do,
"Ye gato iwa yé mwa bes an gum kok tepsu yepasye
yo, sa ndo sa an ben nggwa tepsu yé mwa neya bi
pakwerut et, an ben nggwa tepsu pa wokgan et."

36 Orge Yefun Yesus nai pa wokgan dik yo ma,
ete An grem pa ne si an ti mone sino. Yefun Yesus
kambrut pa ne, ete Yefun Yesus ki nai An bi pakon
do,

37"Ye to kak an mit wa pa wokgan sato ré, we an bi
sukjimnut kem mo Ji yo, tepsu an kak an mit wa Ji
dom anane. Sane dom, ye to kak an mit wa Ji yo, ye
ne yo kak an mit wa Ji sor nde, wo ye ne kak an mit
wa Yefun Allah gato syogat Ji ma more dom."

38 Orge Yohanes ki nai Yefun Yesus do, "Yeguru,
men me yetu ge dik yo syun semda ge bok yo wé,
an ki gum su Nan gum. Sane men duyawa ye ne do,
'Nan ki gum su Yefun Yesus gum wa syun semda o
nde, we nan yo sisu men nde.""

39 Sarewo Yefun Yesus ki do, "Nin duyawa ye ne
nde, we ye gato ki gum su Ji gum wa an ben suk
gato ben yetu yeket, bere ye ne ki Ji gum ibit sa u
ne? Yo mo nde,

4Owe ye gato yo duwer men nde sok mo men bi
det-i, bere an s men mone to.

41Suk gato Ji ki ré suksangge anare, ye to syo syur
dek nai nin wa nin da mo gato nin tepsu Ji bi pakon,
we nin sok mo Kristus bi rus-i it yo, bere Ji syo suk
gato ndo nai ye ne mo suk gato an ben ne."

42"Ye yo ben pa wokgan gato onyar kem mo Ji ré
ges mo os ibit it yo, sa ndo sa ye rai ye ne syidem
dom jok sye krat, ete ye bare an mo sem mo pe gato
kru subere an rap mone. Ye ne kwop anato ndo wai
kadit an ben pa ges mo os ibit.

43Nin syim dik yo ben nin ges mo os ibit it yo, nin
tot nin syim ne wé, ete nin bare wé kadit nin et. Nin
sok mo Yefun Allah bi rus-i mo gu su nin syim dik sor
re anato ndo wai kadit Yefun Allah bare nin mo bot
gesyos gato u petok ne su nin syim we mo to.

44[Bot ne yo te nde re. Yé mone, bom git an ku ne
pegat sor, bom yo kwop mo nde.]

45 Sane nin gwes dik yo do ben nin ges mo os ibit it
yo, nin tot nin gwes ne wé. Nin sok mo Yefun Allah
bi rus-i mo gu su nin gwes dik sor re anato ndo wai
kadit Yefun Allah bare nin mo bot gesyos su nin gwes
we mo to.

46[Bot ne yo te nde re. Yé mone, bom git &n ku ne
pegat sor, bom yo kwop mo nde. Sane nin werwa nin
tot suk gato gwat nin sok mo os ibit ne wé kadit nin
et.]

47 Sane dom, nin gro dik yo ben nin ges mo os ibit it
yo, nin tik nin gro ne buk, ete nin bare wé et. Nin sok
mo Yefun Allah bi rus-i mo gu su nin gro dik yo sor
re anato ndo wai kadit Yefun Allah bare nin mo bot
gesyos su nin gro we mo to.

48 Mo bot gesyos ne bot yo te nde re. Yé mone,
bom git an ku ne pegat sor, bom yo kwop mo nde.

49tepsu nin krer bok mo sugit subere sugit ne wik.

50 B4k ne ndo, sarewo bok ne yo wik o nde, bere
men ben suma subere bdk ne wik satu o ne? Nin
duwer yu subot kwayo-kwayo sato ye gato gum sye
e ne yo, bere nin kem ndo su yu sa u ne? Sa ndo sa

nin sino tepsu bok gato wik ne, nin duwer yu o nde,

nin kem ndo su yu sor."

1 0 lyefun Yesus ki bi sukdu-i or sa, Yefun Yesus
mu kadit pe ne. An mu mo bur Yudea, or o

An mu tok Syur Yordan deta. Yé mwa ma ku Yefun

Yesus mone, sane Yefun Yesus duno yé mwa ne,

tepsu sagana An duno nje mo re.

2Ye Farisi ge bok yo ma ku Yefun Yesus subere yé
bok ne werwa meret os wa Yefun. Ye Farisi ne ndo
mo Yefun Yesus do, "Men simo Musa bi sukduno-i ne
yo, yekra ku os wa an sombok an bi nggon wé, bado,
nde e?"

3Yefun Yesus ki nai an do, "Mo Musa bi sukdu-i ne
te, Musa syogat nin ben sa u ne?"

*Ye Farisi ne ki do, "Musa duno men do, yekra gato
iwa sombok an bi nggon wé, an krom mo surat do,
an sombok an bi nggon wé it anane, orete an syogat
an bi nggon mu kadit an."

>Yefun Yesus ki nai an do, "Musa krom sukdu sane,
we nin bariwa jammo sukduno gato ndo, nin onyar
krat ware.

6 Sarewo su ketke Yefun Allah ut men yetu ne, ye ki
do, 'Yefun Allah ut yebris, Yefun Allah ut nggon.

7Sane anato, yebris bere mu kadit an bi im si an bi
ai ete an si an bi nggon kem tepsu yetu ge dik sor,

8 we ye we gato kra ne, an we tepsu dik it." An we
yo tepsu yetu ge we o nde, wo an we tepsu yedik it.

9Yefun Allah ben yebris si bi nggon tepsu dik, sane
anato yetu sombok an we ne wé kadit yu nde."

100rge Yefun Yesus si bi pakon mu kom mo nu sa,
An bi pakon ndobot An mo sukdu ne.

11yefun Yesus ki nai An bi pakon do, "Ye to sombok
an bi nggon ne wé, ete an kra su nggon yi yo o it yo,
ye ne ben suk siri ses an bi nggon doketke anane.

125ane dom nggon ne sombok an bi ya wé, ete kra
Su ye yi yo o it yo, nggon ne ben suk siri dom anane."

13Yetu ge bok yo gwat an bi pa wokgan ma mo
Yefun Yesus subere Yefun Yesus ak syim mo pa ne,
subere ri ma Yefun Allah ben sukndo su pa ne. Yefun
Yesus bi pakon me yé gwat pa wokgan ne ma sa,
pakon ne maskwa, pakon ndantom ye gato gwat pa
wokgan ma ne.

14Yefun Yesus me suk gato An bi pakon ben ne sa,
An maskwa ket An bi pakon. An ki do, "Nin misyar pa
wokgan ma mo Ji sor, nin duyawa nde, we ye gato
jammo Ji tepsu pa wokgan jammo bi ai, bere Yefun
Allah jowa ye ne.

15Suk gato Ji ki ré suksangge anare, ye to bariwa
jammo Yefun Allah tepsu pa wokgan jammo bi ai ne
yo, bere ye ne yo ku os wa an sok mo Yefun Allah bi
rus-i nde."

16 Yefun Yesus ki sukdu ne or sa, Yefun Yesus nai
pa wokgan ne ma, An kambrut pa ne gedik-gedik, ete
An ak syim mo pa wokgan gedik-gedik ne sino, ete
An ki do, "Yefun Allah ete ben sukndo su nan sor."

17 Yefun Yesus do mu o kadit nat ne sa, yetu ge dik
yo kas ma. An tu an umsu mo Yefun Yesus gwem,
ete an ndo mo Yefun Yesus do, "Yeguru, Nan sa, Nan
ben Nan bi suk-i ndo. Ji ben suk sato suma subere ji
kem ndo to kapyo mato kapyo ne?"

18 Yefun Yesus ki nai ye ne do, "Suma ben to nan ki
do, Ji ben Ji bi suk-i ndo ne? Yetu gato ben bi suk-i
ndo yo mo nde, wo Yefun Allah ka dik sor anato ben
bi suk-i ndo.

19Nan jam Yefun Allah bi sukduno sato: Nin gu ye
yi kwop daret nde, nin ben siri daret nde, nin syimsi
suk nde, nin ndak ye yi gum su sukkidar nde, nin
kidar suk wa ku sugum nde, nin jammo nin bi ai si
nin bi im."

20Ye ne ki do, "Yeguru, sukduno bok ne sino ji
benbot kadit ji ka yemsok ne it."

21yefun Yesus sokme ye ne, An jimnotku ye ne ndo
nde. Orete Yefun Yesus ki do, "Suk dik yo anato nan
yo benbot nde td, sare do, nan mu nan so nan bi suk
mwa gato nan ku ne, orete suk mwa ne bi sugum
nan syo nai ye gato yo ku suk yo mo nde. Sane bere
nan ku suk mwa mo gu. Nan syo sugum ne nai ye
gato yewa suk, orete nan ma simo Ji et."

22Ye ne jam sukdu gato Yefun Yesus ki ne sa, ye
ne jimnutbot ndo nde. Ye ne mu kadit re, we an bi
sukjimnut sye mo an bi suk mwa ne.

230rge Yefun Yesus sokbot An bi pakon, ete An ki
nai An bi pakon do, "Ye gato bi suk mwa iwa an gum
sok mo Yefun Allah bi rus-i ne yo, bergan os ne yé
teker wa an re."

24Yefun Yesus bi pakon jam sukdu gato Yefun
Yesus ki ne sa, an yeket. Sarewo Yefun Yesus ki o
do, "Ji bi pa, ye gato kwabom kam mo suk mwa gato
an ku ne, bere os ne yé teker wa an gum sok mo
Yefun Allah bi rus-i re.

2> Te suge sye gato gum do unta sok ket sum parke
wak mo bado, nde e? Yo sok mo nde, sukye teker
ware. Sane dom yé gato bi suk mwa iwa an gum sok
mo Yefun Allah bi rus-i yo, suk ne tepsu sukye teker
wa an re."

26 Yefun Yesus bi pakon jam Yefun Yesus bi sukdu
ne, an yeket wai o re, ete pakon ne ndo mo Yefun

Yesus do, "Sane bere je u anato ku os wa sok mo
Yefun Allah bi rus-i ne?"

27 Yefun Yesus sokbot pakon ne, ete An ki do, "Yetu
yo bi os mo nde, wo Yefun Allah sa, bi os md; mo suk
mwa ne sino gato Yefun Allah iwa ben ne yo, Yefun
nggiwa wai mo re."

28 Orge Petrus ki nai Yefun Yesus do, "Men gare,
men misyar men bi suk mwa gato men ku ne sino
kem ete men simo Nan."

29Yefun Yesus ki nai an do, "Suk gato Ji ki ré
suksangge anare, ye to misyar an bi nu e, bi nji e, bi
nyanggon e, bi yenggras e, bi pa e, bi nggwe e, suk
mwa e ne kem subere an mu ben Ji bi suk-i, an mu
ki sukdu subot os ndo gato Yefun Allah fro ne yo,

30 here Yefun Allah win suk mwa gato an misyar ne
mu kom mo wam wotin dik yo. Suk mwa gato an
misyar sato: an bi nu e, an bi nji e, an bi nyanggon e,
an bi im e, an bi pa e, an bi nggwe e ne, sugato an
kem mo bur ré té yo, ben sato Yefun Allah syo suk
gado ne satu nai an mwa wai o re. Sarewo an ben Ji
bi suk-i yo, bere an ku sukye mone dom. Or o su kam
sari ne ma bere an kem ndo to kapyo mato kapyo.

31Wo yé mwa gato ben Ji bi suk-i nam, bere an ku
suk wari, ete yé mwa gato ben Ji bi suk-i ne yo nam
nde, bere an ku suk nyim."

32yefun Yesus si An bi pakon mu mo kota
Yerusalem sa, Yefun Yesus mu nyim mo yé mwa
gwem. Yefun Yesus mu nyim mo an gwem saresa,
Yefun Yesus bi pakon sino bi sukjimnut waiyu subot
An. Yé gato simo Yefun Yesus mu boribot Yefun
Yesus si bi pakon, we yé ne nyuwa ye Yahudi. Orge
Yefun Yesus kendo An bi pakon ge musyu dik sop we

ne mu dor kadit yé ne, ete Yefun Yesus ki subot suk
mwa gato bere yé ben nai An mo Yerusalem.

33Yefun Yesus ki do, "Men mu mo Yerusalem it
anare. Mone yé meret os wa gwat yeko ma wa but
Yetu bi Pa to Ji ré, ete yé syo Ji mo yekwesu mo
Yefun Allah bi nu si yeguru agama syim. Bere an
syokom yé gu ji kwop, an syo Ji mo yewis yi syim-i.

34Yewis yi ne, bere yé ne ki Ji ket kwayo-kwayo, yé
ne sukut tom Ji, yé ne kwam Ji su bus, orete yé ne
gu Ji kwop. Sarewo kom mo kam we rek, bere Ji sun
kadit sukkwop o re."

350rge Yakobus si Yohanes, gato Zebedeus bi gan
we ne, an we ma ku Yefun Yesus, ete an we ki do,
"Yeguru, men ka we ndek mo Nan do, suk to men ka
we ndek mo Nan, Nan ben wa men et."

36 Yefun Yesus ndo mo an we do, "Suma anato nin
ka we iwa Ji ben wa nin ka we ne?"

37 An we ki do, "Kam sari ne ma, Nan jowa nje mo
pe gato ndo wai, Nan gum kok wai mone yo, Nan bes
men ka we gum pasye si Nan sino, men ka we ge dik
yo kem tak Nan de syim ge, men ka we ge dik yo o
kem tak Nan de syim jam."

38 Sarewo Yefun Yesus ki nai an we do, "Nin ka we
jam nde suk gato nin ka we ndekwa ne. Nin ka we
fro nggwa wa nin ka we ku sukye tepsu sukye gato
bere Ji ku ne, bado? Ji ré, Ji ben Yefun Allah bi suk-i
anato bere yé gu Ji kwop mone. Te nin ka we iwa
ben Yefun Allah bi suk-i kapre yé gu nin kwop mé
dom bado?"

39 An we ki do, "Men fro men nggwa wa re." Sane
Yefun Yesus ki nai an we o do, "Sangge, bere nin ka
we ku sukye tepsu Ji, bere yé gu nin ka we kwop

dom mo Yefun Allah bi suk-i gato nin ka we ben ne,
tepsu bere yé gu Ji kwop re.

40 Sarewo Ji dakai yo bi os wa Ji syo nat yo wa nin
ka we kem mone nde, wo Yefun Allah sor ete fro ye
gato bere kem tak Ji de syim ge si ye gato kem tak Ji
de syim jam ne."

41 pakon ge musyu dik doyi neya jam sukdu gato
Yakobus si Yohanes ki ne sa, an maskwa ket pa we
ne.

42 Sane Yefun Yesus kendo pakon ge musyu dik
sop we sum sino, ete An ki nai An bi pakon do, "Nin
jam do, yé gato gum yekwesu mo bur ré gato jam
nde Yefun, bere yekwesu bok ne ben bi suk-i su an
bi rus-i krat wai o re. Yekwesu gato gum yepasye ne
bere syaugat an bi rus-i ben suk tepsu yepasye ne
bi sukdu-i ne sor. An bi rus-i tepsu an bi pakwerut-i
gato benbot suk gato an imo sor.

43 Sarewo nin jom nin bi rus-i sane nde, wo sare, ye
gato iwa yé bes an nggwa tepsu yepasye it yo, an
ben nggwa tepsu pa wokgan gato iwa s yé mwa
neya et.

44Ye gato iwa an gum yekwesu it yo, an ben nggwa
tepsu yé mwa neya bi pakwerut et,

4>we Yetu bi Pa to Ji ré ma mo bur ré wa yé ben
suk wa Ji nde, wo Ji ma wa 0s nje, ete Ji bi nggwa
tepsu suktot mo sukibit gato yé mwa ben ne."

46Yefun Yesus si An bi pakon mu sa, an ma kom
mo kota Yerikho. Or o Yefun Yesus si An bi pakon mu
kadit Yerikho, yé mwa si an mu sino. Yefun Yesus si
yé mwa ne mu sino saresa, yetu ge dik yo gato gro
ndu kem mo os de, an ndek suk mo ye gato mu wai
ket os ne. Ye gato gro ndu ne gum do, Bartimeus,
gato bi ai mo Timeus.

47 Bartimeus ré jam sukdu kadit nje do, Yefun
Yesus ye Nazaret mu wai ket os gato an kem mone.
Sane Bartimeus jam do Yefun Yesus wai mone sa,
Bartimeus saiye do, "Yesus o, yeraja Daud bi Dat o,
Nan jimnotku ji et!"

BYé mwa ne maskwa Bartimeus, ete yé ndantom
an do, "Nan not tom!" Yé da ndantom an, sarewo an
saiye gat nggi wai o re do, "Yeraja Daud bi Dat o,
Nan jimnotku ji et!"

49 Sane Yefun Yesus ti not, An syogat yé gwat ye
gato gro ndu ne ma mo An. Yé mu ki nai ye gato gro
ndu ne do, "Nan ti tom! Yefun Yesus kendo nan ma it
anare. Nan mit at wa et!"

>0 Bartimeus jam sukdu ne sa, an am an bi san syu
gato an it ne kem, ete an ti an mu ku Yefun Yesus.

Slyefun Yesus ki nai an do, "Nan iwa Ji ds nan su
suma ne?" Bartimeus gato gro ndu ne ki do, "Yeguru,
Nan &s ben ji gro ndo satu et."

>2Yefun Yesus ki nai an do, "Nan gro ndo satu
it anare, nan mu sor. Nan onyar kem mo Ji anato
nan ge re." Yefun Yesus do ki An bi sukdu-i or sa,
Bartimeus gro ndo satu it anane, orge an si Yefun
Yesus mubot os sino.

1 1 lYefun Yesus si bi pakon karowa ma kom

kota Yerusalem sa, an ma kom mo kampung
we gato gum do Betfage si Betania mo bobuk Zaitun.
Mone Yefun Yesus syogat An bi pakon ge we yo mu
nyim.

2Yefun Yesus ki nai an we do, "Nin ka we mu nyim
mo kampung gato karo mone. Nin ka we do mu kom
mone it yo, bere nin ka we ku keledai gan ge dik yo
gato yé jik mone. Keledai ne ye yo it mo nde td. Nin
ka we sombok ete nin ka we gwat ma.

3Do ye yo mone ndo mo nin ka we do, 'Nin ka we
sombok keledai gan ne wa suma ne?' yo, nin ka we
ki do, 'Men bi Yekwesu mitmo keledai ré, bergan sor,
ete Ansyosatuore.'"

4Pakon ge we ne mu nyim, an we mu kom motu,
ete an we me keledai gan ge dik yo gato yé jik mo
nusyo dik yo mo os de. An we sombok keledai ne
saresa,

>yé bok yo gato ti mone ndo mo an we do, "Nin ka
we ben suma ne? Nin ka we sombok keledai gan ne
wa suma ne?"

6 An we ki nai yé ne sagato Yefun Yesus ki nai an
we ne. Sane yé ne misyar an we gwat keledai ne mu.

7 Pakon ge we ne gwat keledai ne ma kom mo Yefun
Yesus sa, an we sya an we bi sansun mo keledai yu,
orete Yefun Yesus it mo keledai ne.

8Yefun Yesus mubot os ne sa, yé mwa mone mit
iwa ku Yefun Yesus ma tepsu an bi yepasye, sane ye
deyo sya an bi sansun mo os mit wa Yefun Yesus. Ye
deyo tot kwebu mo nggwe ete gwat ma, an sya wa
mbrau os gato Yefun Yesus muket.

9Yé mwa gato mu nyim si yé mwa gato boribot, an
sino saiye do, "Men un Yefun Allah et! Ye gato Yefun
Allah syogat ma ré, Yefun Allah ben sukndo su An et!

10Yefun Allah, Nan syogat Ye ré ma jowa men it
anare, tepsu kam nyim Nan bes men bi amui Daud
jom men ne. Nan ben sukndo su Ye ré et! Men yetu
ete bes Yefun Allah gum kok sye wai o et!"

11Yefun Yesus mu kom mo Yerusalem, orge An mu
mo Yefun Allah bi nu. Yefun Yesus sokbot suk mwa
mone. Sarewo karowa kam bok it, sane Yefun Yesus
si An bi pakon ge musyu dik sop we ne mu kadit
kota, an sino mu sem mo kampung Betania.

12Bj ik, ete Yefun Yesus si An bi pakon mu kadit
Betania saresa, Yefun Yesus on de.

13Yefun Yesus mo os miten sa, An ti ko ete An me
kwe ara ke dik yo kom motu. Kwe ne i-nat mo, sane
Yefun Yesus mu meret ara bo wa An git. Sarewo
Yefun Yesus mu kom mo kwe ne sa, Yefun Yesus yo
ku kwebo yo mo nde, wo kwe ne nat sor re ana mo,
we aina ne yo tep wa kwe ne bo nde té.

140rge Yefun Yesus dufo mo kwe ara ne do, "Kadit
kam ré, ye yo ma git nan bo yo o nde." Sukdu gato
Yefun Yesus ki mo kwe ara ke ne, Yefun Yesus bi
pakon jam dom.

15Yefun Yesus si An bi pakon mu kom mo Yerusalem
sa, Yefun Yesus sok mo ros gato yé nggo wairi wa
Yefun Allah bi nu de mit. Yefun Yesus sok mone sa,
An syun yé bok yo gato so suk mone titi wé kadit pe
ne. An brek yé gato win sugum ne bi meja, An brek
ye gato so ndabu ne bi bangko.

16 Yefun Yesus duyawa yé gwat suk wa yé so ne mu
wai ket Yefun Allah bi nu de mo ros de mit.

17 Yefun Yesus duno yé mwa mone. An ki do, "Ye
krom mo Yefun Allah bi sukdu do, 'Ji bi nu ré yo, yé
kendo do, nu gato yé benadi wa yewis mwa mo bur
ré sino mo,' wo nin gato so suk mo Yefun Allah bi nu
mit ré, nin ben nu ré tepsu nu wa yé gato syimsi suk
ne ma kem mé."

18 Yekwest mo Yefun Allah bi nu si yeguru agama
jam sukdu ne sa, an meret os wa gu Yefun Yesus
kwop wé, we yé mwa ne iwa jammo sukdu gato
Yefun Yesus ki ne. Yé mwa ne mit iwa Yefun Yesus,
sane yekwesU mo Yefun Allah bi nu si yeguru agama
nokwa yé mwa ne jammo Yefun Yesus bi sukduno-i

sye wai kadit an, sane an meret os wa gu Yefun
Yesus kwop wé.

19Kam bok, ete Yefun Yesus si An bi pakon mu
kadit kota ne mu mo nden.

201k nyotkwo Yefun Yesus si An bi pakon satu mu
mo kota o saresa, an mu wai ket os ne, an sokme
kwe ara gato Yefun Yesus dufo mone. Kwe ara ne gu
re. Kwe ne gu kadit kwa but sor kom mo i-brot mo
bur.

21 0rge Petrus napakom sukdu gato Yefun Yesus ki
su kamekre ne. Sane Petrus ki nai Yefun Yesus do,
"Yeguru, Nan me et! Kwe ara gato Nan dufo mone te
re."

22Yefun Yesus ki do, "Nin onyar kem mo Yefun
Allah et!

23Suk gato Ji ki ré suksangge anare, ye gato ki
nai banbo mone do, 'Nan mu am nan dakai ngga
mo sem,' ete ye ne bi sukjimnut we nde, wo an bi
sukjimnut dik do, suk gato an ki ne, sangge, bere bor
sor, sane it yo, bere banbo ne benbot suk gato an ki
ne.

24 Sane Ji ki sare do, suk gato nin kiwa Yefun Allah
Syo nai nin yo, nin kwabom kam mo Yefun Allah do,
Yefun Allah syo suk ne nai nin re, sane bere nin ku re.

2> Nin benadi, nin ki suk su Yefun Allah yo, nin grem
sukmaskwa mo nin mit wa ye yi mo sukibit gato ye
ne ben nde, nin nutbot sukibit ne o nde, wo nin was
sukmaskwa ne or wé kadit nin, orete nin benadi. Nin
was sukmaskwa ne or wé subere nin bi Ai mo gu waii
maskwa nin mo sukibit gato nin ben ne o nde, subere
nin bi Ai mo gu yo nutbot o nde.

26 [Wo nin do nutbot sukibit gato yé yi ben nai nin
ne to, ete nin jom sukmaskwa ne pe té yo, bere nin

bi Ai mo gu waii nutbot sukibit gato nin ben ne tg,
ete An maskwa nin mone t6.]"

27'Yefun Yesus si An bi pakon satu ma mo Yerusalem
0. Yefun Yesus mubot Yefun Allah bi nu de mo ros
de mit ne sa, yekwesi mo Yefun Allah bi nu, yeguru
agama si ye Yahudi bi yepasye ma ku Yefun Yesus.

28Yé bok ne ndo mo Yefun Yesus do, "Je u anato
bes Nan wa Nan ben suk mwa more ne? Je u anato
syogat Nan ma more ne?"

29Yefun Yesus ki nai an do, "Ye gato bes Ji gum
kok wa Ji ma ben suk more ne, bere Ji frot An gum
nai nin jam, sarewo Ji waii ndo mo nin subot kwa dik
yo or et. Nin ki sukdu ne ma yo, bere Ji waii ki sukdu
satu mo suk gato nin ndobot Ji mone.

303i ndo mo nin do, 'Je u anato bes Yohanes wa
ras nje mo syur ne, Yefun Allah bado, yetu e?' Nin ki
napyo nai Ji jam et!"

31 Orge yekwesl si yepasye ne kibot su yu ware, an
yo ku os nde, an ndo mo yu do, "Men ki sa u nai An
ne? Men do ki do, 'Yefun Allah anato bes Yohanes'
it yo, bere An ndo mo men do, 'Sane nin yo jammo
Yohanes nde wa suma ne?'

32Sarewo men do ki do, 'Yetu anato bes Yohanes,'
it yo, bere sukye mone wa men dom." Yekwesu si
yepasye ne nyuwa yetu mwa mone, sawe yé mwa
ne maskwa, we yé mwa ne onyar kem mo Yohanes
tepsu yenabi gato Yefun Allah bes ne.

33Sane yekwest mo Yefun Allah bi nu si ye Yahudi
bi padosye mu ki nai Yefun Yesus do, "Men jam nde."
Orete Yefun Yesus ki nai an do, "Sane yo, Ye gato
bes Ji wa Ji ma ben suk more ne, Ji yo frot An gum
nai nin jam dom nde."

1 2 10rge Yefun Yesus gwat sukamno bok yo, An

ki nai yekwesu mo Yefun Allah bi nu, yeguru
agama si ye Yahudi bi padosye mone. Yefun Yesus ki
nai an do, "Yetu ge dik yo ben nggwe anggur, orete
an gat ros wairi wa, ete an po bur wak wa yé jomuk
anggur bo ma. Orete an nggo nu gwes kok wa yé ti
mo subere yé mewa nggwe ne. Suk mwa ne fro orete
yenggras syogat yetu ge bok yo mewa nggwe ne. An
ki nai yé bok ne do, 'Anggur ré do bo it yo, nin wat
i-we, napyo wa ji, napyo wa nin."' Orete yenggras ne
mu mo nat yi kadit.

2Su kam gato anggur ne bo um, yenggras ne
syogat an bi pakwerut dik yo mu mo yé bok gato
mewa nggwe ne subere yé ne wat anggur bo napyo
wa an.

3 Sarewo pakwerut do ma sa, ye gato mewa nggwe
ne but pakwerut ne ete kwam pa ne. Orete ye gato
mewa nggwe ne, an yo bi suk yo nai pa gwat mu
nde, an syogat pakwerut ne mu yi satu mo pa bi
yenggras.

4Orge yenggras gato bi nggwe ne syogat pakwerut
dik yo o mu o, sarewo ye gato mewa nggwe ne gwa
pakwerut ne mo pa su. An kabor pa ne, an ben pa
ket kwayo-kwayo dom.

> Orge yenggras ne syogat pakwerut dik yo o waii
mu 0. Sarewo ye gato mewa nggwe ne gu pakwerut
ne kwop. Sane yenggras bi pakwerut ge bok yo o
mu mone. Sarewo ye gato mewa nggwe ne kwam
pakwerut deyo, yé ne gu deyo kwop.

®Yenggras ré, an bi an bi pakwerut mu or mone,
yetu ge dik sor ana kem, an bi gan gato an jimnotku.
Sane kom mo rut sa, yenggras ré syogat an dakai bi

gan mu mone, we an ki do, 'Ye gato mewa nggwe ne
bere jammo ji bi pa re.’

7 Sarewo ye gato mewa nggwe ne do me pa ne ma
sa, an ki nai yu do, 'Yenggras gato bi bur det ré bi
gan anare. Men gu pa kwop wé et, subere bur det ré
sok mo men.’

8 Sane ye gato mewa nggwe ne but pa ne, ete yé
gu pa ne kwop wé. An gu pa kwop or, an bare pa
mukri mo nggwe de nden."

9 Orete Yefun Yesus ndo mo yekwesi mo Yefun
Allah bi nu si ye Yahudi bi yepasye mone do, "Sane,
yenggras gato bi bur det ne ma yo, bere an ben
suma su ye gato mewa an bi nggwe ne? Bere an ma,
an gu ye gato mewa an bi nggwe ne kwop wé, orete
an syogat ye be yo o waii mewa an bi nhggwe ne.

10Nin baca sukdu kwa ré mo Yefun Allah bi sukdu
mo bado, nde té e? Sukdu ré ki do, 'Jok gato yé nggo
nu su ne, su ketke yé bariwa, an nut do ibit re, ri ma
sa yé nai jok ne tepsu jok gato ndo wai wa yé nggo
Nu ne su o re.

11yefun Allah anato fro jok ne. Men me ete men
nut do, suk gato Yefun ben ne ndo waiore.""

12 yekwest mo Yefun Allah bi nu si yeguru agama si
ye Yahudi bi padosye ne, an sino jam do, sukamno
gato Yefun Yesus ki ne, Yefun ki pet mo sukibit gato
an ben ne. Sane an werwa an but Yefun Yesus ware,
an nyuwa yé mwa gato sum mone. Sane an mu kadit
nat ne re.

13Bergan yo o, yekwest mo Yefun Allah bi nu si ye
Yahudi bi padosye, an syogat ye Farisi ge bok yo si
ye gato simo Herodes ge bok yo ma meret os wa
Yefun Yesus mo suk gato Yefun Yesus ki ne.

14yé bok ne mu ku Yefun Yesus, ete an ki do,
"Yeguru, men jam do, Nan sa, Nan anato ye gato
ben bi suk-i ri roi. Men jam do, Nan kibot Yefun Allah
bi sukdu ne yo, kapre yepasye ke, ye gato gum wok
ke, Nan duno men sino su Yefun Allah bi sukdu-i ne
rer sor, Nan duno yé mwa ne sino tepsu yu. Nan yo
brek nden we mo sukdu gato Nan ki ne nde. Sane,
men iwa men jam Nan bi sukjimnut subot sukdu ré
et, sare do, 'Pemerintah bi yekwesu gato gum do
Kaisar syogat men bi sugum pajak nai an, sane men
ye Yahudi bi sukduno-i ki suma ne? Men bi sugum
pajak anato ndo tepsu sukduno ne bado, siri kadit e?
Nan nut do Yefun Allah iwa men bi sugum nai Kaisar,
bado, An yo iwa nde e?' "

15Sarewo Yefun Yesus jam yé bok ne meret os wa
An, subere ye maskwa An mo sukdu gato An ki satu
ne. Yefun Yesus jam do, yé ne da ben nggwa tepsu
ye gato onyar kem mo Yefun Allah, sarewo an mit
tara re. Sane An ki do, "Suma ben anato nin meret
os wa Ji ne? Nin gwat ye Roma bi sugum det dik yo
ma wa Ji me et."

16 Sane yé gwat sugum det dik yo ma syo nai Yefun
Yesus, orete An ndo mo yé ne do, "Yé krom je u ana
kaim mo sugum det ré ne? Yé krom je u ana gum mo
sugum det ré ne?" Yé ne ki do, "Yé krom Kaisar kaim
mone, si yé krom Kaisar gum mone."

17 Sane Yefun Yesus ki nai an do, "Sane, Kaisar bi
suk-i yo, men syo nai Kaisar, wo Yefun Allah bi suk-i
yo, men syo nai Yefun sor." Yé jam suk gato Yefun
Yesus ki ne sa, yé yeket sukdu ne.

18 Orge ye Saduki ge bok yo ma ku Yefun Yesus. Ye
Saduki bi sukduno-i kwa yo do, ye gato kwop bere yo
sun o nde. Ye Saduki ré ma ndo mo Yefun Yesus do,

19"Yeguru, Musa krom sukduno ré wa men do, ye
gato yo ku pa nde do kwop it yo, bere an bi nji waii
kra su nggonna ne subere ku pa win an bi nji gato
kwop ne.

20\wam dik yo, pa yedik ge mufit kem more mo re.
Pa do futmo kra su nggon dik yo, orete an kwop, an
yo ku pa nde.

21 Sane pa kedowe waii kra su nggonna ne. Sarewo
pa kedowe saga pa do futmo ne dom, pa ne kwop,
yo ku pa nde. Sane pa kedogri waii kra su nggonna
ne o, orete pa ne kwop, an yo ku pa nde,

22 sane sane sor pa bok ne sino kom mo kedomufit
kra su nggonna ne ware, pa bok ne sino yo ku
pa nde, wo pa bok ne sino kwop or. Kom mo rut,
nggonna ne waii kwop dom.

23 Sane yo, su kam gato yekwop sun kadit sukkwop
it yo, nggon gato kra su pa ge mufit ne te, bere
nggon ré tepsu pa u bi nggon ne?"

24Yefun Yesus ki nai ye Saduki ne do, "Nin jam
nde Yefun Allah bi sukdu, nin jam nde Yefun Allah bi
suktinggi, sane anato nin bi sukjimnut siri.

2> \We, sare, ye gato kem mo bur ré sa, an kra su
yu, sarewo su kam gato yekwop sun it yo, yé mwa
ne sino bere yo kra su yu o nde, wo yé mwa ne tepsu
malaikat mo gu sor re, yé yo kwop o nde.

26 Nin watbot sukdu gato Musa krom subot ye gato
sun kadit sukkwop mo bado nde e? Musa me kweke
dik yo Yefun Allah ki do, 'Ji anato Yefun Allah gato
jom Abraham, Isak si Yakub.'

27Yenggras ka gri ne da kwop su nyim neya, sarewo
an mbau satu. Sane Yefun Allah yo jom ye gato kwop
nde, wo Yefun jom ye gato mbau sor. Nin gare bi
sukjimnut-i subot ye gato kwop ne siri wai o re."

28Ye Yahudi bi yeguru agama dik yo ma syaretwa
sukdu gato Yefun Yesus si ye Saduki duwer yu mone.
Yeguru ré jam do, Yefun Yesus sa, ki bi sukdu-i ndo
yé. Sane yeguru agama ré ndo mo Yefun Yesus do,
"Kadit sukdu mwa gato Yefun Allah duno men su ne,
sukduno u anato sye wai kadit sukduno yi neya ne?"

29Yefun Yesus ki do, "Sukdu kwa ketke anare, 'Nin
yewis Israel ne, nin jam sukdu ré et. Yenggras gato
jom men ne, An anato Yefun Allah, Ye gato gesyos.
Men un Yefun Allah Ye gato gesyos ka dik ne sor.

30 Men bi sukjimnut sye kas subot Yefun Allah Ye
gato gesyos gato jom men ne et. Men bi men nggwa
wa men ben An bi suk-i sisu men mit dik, men onyar
dik, men bi sukjimnut dik et.'

31 Sukduno kwa dowe anare do, 'Men bi sukjimnut
sye kas subot ye yi tepsu men bi sukjimnut sye kas
subot men dakai et.' Sukdu kwa we ne anato sye
wai kadit sukduno mwa ne sino mo Yefun Allah bi
sukduno-i ne."

32Yeguru agama ne ki nai Yefun Yesus do, "Yeguru,
suk gato Nan ki ne sangge. Yenggras gato jom men
ne, ka dik sor re, Yefun Allah anane, ete ye yo gato
nggi wai kadit An yo mo nde. Men som suk yi nde.

33Sane men yetu ré, men bi sukjimnut sye kas
subot Yefun Allah, men bi men nggwa wa men ben
An bi suk-i sisu men mit dik, men onyar dik, men bi
sukjimnut dik et. Sane dom men bi sukjimnut sye kas
subot ye yi tepsu men bi sukjimnut sye kas subot
men dakai anato ndo wai kadit men gre suge tepsu
suksom ete men gwat suksom bok yo o ma wa men
som Yefun Allah su ne."

34Yefun Yesus nut do, sukdu gato yeguru agama ki
ne ndo re. Yeguru ki an bi sukdu-i ne tepsu ye gato bi

sukjimnut ko. Sane Yefun Yesus ki nai yeguru agama
ne do, "Nan sa, nan jam suk, sane karowa nan sok
mo Yefun Allah bi rus-i it anare." Sane kadit kam ne,
ye yo ma ndobot Yefun Yesus wa meret os wa An o
nde, yé mwa ne damen ware.

3>Yefun Yesus duno nje mo Yefun Allah bi nu de
mo ros de mit saresa, Yefun Yesus ndo mo nje mone
do, "Yeguru gato duno nin su Musa bi sukduno-i ne,
yeguru ne ki do, Yekwesu gato Yefun Allah syogat
ma mo bur ré anato Daud bi dat ne wa suma ne?

36 Suga nyim tuya, Yefun Allah Gen pet mo Daud,
ete Daud dakai ki do, "Yefun Allah Ye gato gesyos ki
nai ji bi Yekwesu do, Nan kem tak Ji de syim ge. Nan
si Ji tepsu Yekwesu sino mone sane sor Ji syo yeko
gato iwa gu Nan mo Nan syim, subere an jammo Nan
et.'

37Sane mo Mazmur ne, Daud kendo Kristus tepsu
an bi Yekwesu. Sane men kendo Kristus do, 'Daud bi
dat' sor nde, wo An tepsu Daud bi Yekwesu dom." Yé
mwa gato mo Yefun Allah bi nu ne iwa jam sukdu
gato Yefun Yesus duno an su ne.

38Yefun Yesus duno yé mwa mone saresa Yefun
Yesus ki do, "Nin mewa nin nggwa kadit yeguru
agama. Yeguru ne iwa it san syu gato ndo, ete an mu
Mo peyo-peyo su san gato ndo ne, subere yé mwa
sokme an. Yeguru do mu mo pasar it yo, an iwa yé
mwa mo pasar nut do, an yepasye, an iwa yé ki do,
'kam ndo' mo an.

39Yeguru ne iwa an kem mo pe gato yé fro wa
yepasye ma kem mo, sato mo nu ari e, mo pesta e
ne subere yé bes an gum kok mone.

40Yeguru ne kidar nggonna subere an nai suk mo
nggonna ne bi nu or sino. Sane dom yeguru ne

benadi syu, subere yé mwa gato me yeguru benadi
sane nut do, yeguru ré sa, ben Yefun Allah bi suk-i
sisu ndo, ondewo yeguru ben bi suk-i ibit re. Sane
bere Yefun Allah syo sukye gato de wai nai yeguru
gane o re."

41 Yefun Yesus kem mo Yefun Allah bi nu mit ne,
Yefun Yesus kem karowa peti gato yé bok sugum mo
mit ne. Mone, yé gwat sugum ma, ete yé bok mo
peti mit wa yé som Yefun Allah su. Yefun Yesus kem
mone, ete An sokwa yé mwa gwat bi sugum ma mo
Yefun Allah bi nu. Yé mwa gato ku suk mwa, yé ne
ma bok bi sugum mwa mo peti ne mit.

42 Orete nggonna ge dik yo ma mone dom. Nggonna
ne ye gato ku suk mo nde, mom yewa suk. Nggonna
ne ma gwat bi sugum wokgan yi sor, mom bok
sugum det wokgan we mo peti mit ne.

430rge Yefun Yesus kendo An bi pakon ma, ete
Yefun Yesus ki nai An bi pakon do, "Suk gato Ji ki ré
suksangge anare, nggonna gato yewa suk ré bok bi
sugum-i mo peti ne mwa wai kadit yé mwa ne sino,

44we yé mwa ne da bok sugum mwa, sarewo an
syo sukwokgan kadit an bi suk mwa gato an ku ne.
Wo nggonna ré da bok sugum wokgan sor re, sarewo
mom syo suk gato mom ku ne sino, mom bok or sino
mo peti re."

1 3 lYefun Yesus duno nje mone, or Yefun Yesus
mu kadit Yefun Allah bi nu ne. Yefun Yesus
mu kadit Yefun Allah bi nu saresa, Yefun Yesus bi
pakon dik yo ki nai Yefun Yesus do, "Yeguru, Nan me
Yefun Allah bi nu ré et! Yefun Allah bi nu ré ndo wai
o re, jok gato yé nggo nu su ne sye wai o re."
2Yefun Yesus ki nai an do, "Nan dom sokbot nu
gato sye wai ne et. Yefun Allah bi nu ne ndo wai,

sarewo kapyo tak nu ne ibit or re. Ri ma jok mwa
gato yé nggo nu su ne, bere yé ma krut jok mwa ne
or re, dik yo ut mo dik yo o nde."

3 0rge Yefun Yesus mu mo bobuk Zaitun, An kem
mo bobuk de gato tak Yefun Allah bi nu ne. Yefun
Yesus kem mone sa, An bi pakon ge at gato gum
do Petrus, Yakobus, Yohanes, si Andreas, an ge at
wadigan ma mo Yefun Yesus, an ki sukdu dor mone.

4Yefun Yesus bi pakon ge at ne ndo mo Yefun
Yesus do, "Yenggras, Nan ki sukdu rer nai men et.
Sukdu gato Nan ki subot Yefun Allah bi nu ne te, kam
ot ete bere suk mwa gare bor ne? Suk sato suma
anato bere bor nyim wa és men jam do, bergan it,
kam gato Nan ki ne ma it ne?"

>Yefun Yesus ki nai an ka at ne do, "Nin mewa nin
nggwa sawe ye yo ma kidar nin.

6 Bere yé mwa ma ki do, 'Ji anato Kristus gato Yefun
Allah syogat ma mo bur ré,' ete kidar yé bok ne sino
jammo an re.

/Bere nin jam sukdu subot yé ben sukndi karowa
nin, bere nin jam sukdu subot yé gu yu mo
peyo-peyo, sarewo nin nyu nde. Bur ré yo kru nde to,
bere yé ben sukndi ete gu yu nyim wé et.

8 Bere negara deyo futma gu negara deyo o, bere
yewis deyo futma gu yewis deyo o mone td. Bere sui
sye juwai bur ré ram mo peyo-peyo. Bere sukonde
sye bor mo peyo-peyo dom. Nin me suk bok gane
bor it yo, karowa bur ré kru it anane, tepsu nggon
gato nukwe i su pa, bere nggon ne kem su bi pa.

9Su kam gane ma, nin mewa nin nggwa, we bere
yé but nin, ete yé gwat nin mu mo ye Yahudi bi
yepasye. Yé gwat nin deyo mu mo ye Yahudi bi nu
ari dom, ete ye Yahudi kwam nin su bus mone. Bere

yé but nin, we nin onyar kem mo Ji, ete nin ben Ji bi
suk-i. Bere yé gwat nin mu mo yepasye gato jowa
bur ré yo, bere nin ti mo yeraja si gubernur gwem,
ete nin ki sukdu subot Ji nai yepasye ne jam.

10Sukdu subot os ndo gato Yefun Allah fro wa
nin ne yo, bere yé ki frekbot yewis mwa mo bur ré
iwedewe orete yo, bere bur ré kru it anane.

11y¢é gwat nin mu mo yepasye subere yepasye ne
ndobot nin yo, nin jimnot teker subot suk gato nin ki
ne nde. Nin nokwa teker nde, we su kam gane it yo,
Yefun Allah Gen 6s nin ki suk mone. Sukdu gato nin
jam mo nin mit ne yo, nin ki nai nje sor, we sukdu
gato nin ki ne ma kadit nin dakai nde, wo sukdu ne
ma kadit Yefun Allah Gen.

12Nin gato onyar kem mo Ji, nin bi nji deyo bere
meret 0s wa nin ete syo nin mo yepasye syim, ete
yepasye syokom yé gu nin kwop. Nin bi ai deyo syo
nin mo yepasye syim, ete yé gu nin kwop dom. Nin
deyo bi pa, bere bariwa jammo nin, ete syo nin mo
yepasye syim, ete yé gu nin kwop.

13Nin ben Ji bi suk-i, sane bere yé mwa ne sino
bariket nin, wo ye gato onyar kem pe mo Ji sor kom
mo pe gato or mo yo, bere ye ne kem ndo to kapyo
mato kapyo."

14yefun Yesus ki 0 do, "Bere kam sari ne ma nin me
yetu ge dik yo ma mo Yefun Allah bi nu, ete an sok
mo Yefun Allah bi gumwak fo mo Yefun bi nu mit. Ye
ne, an mise teker, ete an gwat suk yo ma mone gato
ben gumwak fo ne ibit, subere Yefun Allah bariwa
gumwak ne or re. (Nin yé mwa ne sino gato baca
sukdu gare, nin nutbot bi sukjimnut sisu ndo et.)
Sane nin do me ye ne ben Yefun Allah bi nu mit ibit it

yo, nin yé gato kem mo bur Yudea titi mu mo banbo
et.

15Nin dogato ti mo bi nu yu is ete sok mo nu mit
wa nai suk yo mone nde, wo nin titi sor.

16 Nin dogato ben suk mo nggwe satu mu mo an bi
nu wa nai an bi san syu nde. Nin titi sor!

175u kam ne nggon gato syimfar si nggon gato pe
bi pabom er té ne, bere ku sukye ndo nde.

18 Nin ki suk su Yefun subere sukye gato ben nin ye
Yudea ne yo bor su aina gato nyot dek nde,

19we su kam gane yé ku sukye ndo nde. Kadit
ketke, kadit kam gato Yefun Allah ut bur ré sor kom
mo kam gato bur ré kru, yé yo ku sukye gato yé
teker sato sukye ré yo mo nde, sukye gato yé ku su
kam ne bere yé wai o re.

20\Wo bere kam gato yé ku sukye ré su ne Yefun
Allah tot napyo wé, ondeyo yé mwa ne kwop or.
Yefun Allah jimnotbot yé gato An fro suga nyim wa
An nai sok mo An bi rus-i, sane bere An tot kam gato
yé ku sukye su ne napyo we.

215y kam gane ete ye yo do ma ki do, 'Nin me ye
ré et! Kristus gato Yefun Allah syogat ma wa jowa
men anato ma it!' 'Nin me ye motu et! Kristus anatu
it!" yo, nin jambot nde.

22Ye gato ben kidar do, an dakai anato Kristus gato
Yefun Allah syogat ma mo bur ré wa nai men yetu
kadit sukye ete jowa men ne bere md. Sane dom
yenabi gato ma wa kidar nin bere mo. Yé bok ne
bere kadum bi suktinggi gato ben yé yeket ndo nde.
Yé bok ne ben bi suk-i, bergan an ben kidar nje gato
Yefun Allah fro suga nyim wa Yefun nai sok mo Yefun
bi rus-i, sarewo bere yé bok ne yo ku os mone nde.



Markus 13 193

23Sane nin mewa nin nggwa kadit ye gato kidar
nin, we sukdu bok ne, yo bor nde to, Ji ki napyo nai
nin jam nyim wé re."

24"Sykye gato yé mwa ne ku su kam bok neya
orete yo, kam su mo gu, bere Yefun Allah te re. Aina
bere ru rer o nde.

25Bi mwa ne ges kadit gu or. Suk mwa mo gu nim
ne yo kas ri o nde.

26 Sy kam gane yé mwa ne sino mo bur ré me Yetu
bi Pa to Ji ré bor mo gu. Bere Ji is ma sisu nyotem. Ji
kaim rer-rik su Ji bi suktinggi gato bor mone.

27 Bere Ji syogat Ji bi malaikat mubot bur ré
iwedewe nai yé gato Yefun Allah fro suga nyim wa
An nai sok mo An bi rus-i ne. Malaikat ne bere nai yé
ne kadit nobu nim, kadit nobu ket, kadit nobu sem,
kadit nobu nden. Malaikat nai yé mwa ne sor kadit
bur ke kom mo bur naprut ne."

28"Men nutbot kwe ara, subere men jam sukduno
kwa yo o et. Kwekwa ne kur ete i-nat kup be bor sim
yo, men jam do, bergan no kro it anane.

29 Sane dom, nin me suk mwa gato Ji kibot gare bor
it yo, bere nin jam do, yo ham nde ge, Ji ma tepsu
yetu bi Yekwesu it anane.

30Syk gato Ji ki ré suksangge anare, yé gato kem
mo bur su ré, an sino yo kwop nde td, suk gato Ji ki
ne bor sino re.

31 Gu nim ne si bur ré bere kru re, wo Ji bi sukdu ne
kem sor to kapyo mato kapyo."

32"Kam gato Yetu bi Pa to Ji ré satu ma su ne, yetu
ge dik yo jam kam ne nde. Malaikat mo gu dom jam
nde re. Ye yo jam bi kam-i nde, ye yo jam bi jam-i
dom nde. Ji dakai, gato Yefun Allah bi Gan jam nde
dom re, wo Yefun Allah wadigan sor ete jam.

33 Sane nin frawa nin nggwa et! Nin jam nde kam
gato Ji ma su ne re. Nin mewa sor!

34 Kam gato Ji ma su ne tepsu sukdu subot yenggras
dik yo gato mu mo os syu mo bur yi. Yenggras ne
syogat an bi pakwerut mewa an bi nu ne. An fro suk
wa pa gedik-gedik ben mo an bi nu ne, ete an ki nai
pakwerut gato mewa nusyo ne do, 'Nin kem su nin
fra sor ji satu ma et.’

35Sane dom nin kem su nin fra, bere Ji satu ma re.
Ji anato tepsu yenggras gato mu kadit an bi nu ne.
Sane nin jam nde kam gato bere Ji satu ma mo Ji
bi nu ne. Ji satu ma su kre bado, su noru mit bado,
ndam kokor ke ete Ji ma bado, kam it ete Ji ma bado,
nin jam nde re.

36 Sane nin kem su nin fra nin nggwa wa kam gato
Ji ma su ne et, sawe kam gato Ji satu ma ne, nin
gensu, ete Ji ku nin sem mit.

37Suk gato Ji ki nai nin ré, Ji ki nai yé mwa ré sino
jam dom, 'Nin kem su nin fra et!" "

14 1Yefun Yesus si An bi pakon ne mu kadit pe

ne or sa, an mu mo kampung Betania. Kam
we rek o, ete ye Yahudi konwa Kam Sye Waiket, . Ye
Yahudi bi kam sye bi kam do futmo ne, ye Yahudi kon
roti gato yo it nde. Karowa kam sye ne sa, yekwesl
mo Yefun Allah bi nu si yeguru agama sino fro os wa
an but Yefun Yesus wa an gu apre, subere yé mwa
jam nde.

2Yé bok ne ki nai yu do, "Men but An, sarewo
men but An su kam sye ré nde, sawe yé mwa more
maskwa e, saiye daret, ete am men su jok."

3Yefun Yesus kem mo Simon bi nu mo kampung
Betania. Simon ne, su nyim neya suki borbuk git an.
Yefun Yesus kem mo meja de mo nu mit ne saresa,

nggon dik yo ma ku Yefun Yesus. Nggon ne gwat
manik gato grik ndo. Manik ne grik ndo tepsu kwe
nggonnak, wo ye kon kadit kwe narwastu brot. Manik
ne bi sugum sye yé. Nggon ne gwat manik ne su
sukbo ma, ete mom syat sukbo ne, ete nggon ne sye
manik ne mo Yefun Yesus su.

4Yetu ge bok yo mone me nggon ne sye manik mo
Yefun Yesus sa, an maskwa, an ki nai yu do, "Bei!
Nggon ré kamo su manik ne wa suma ne?

>Ndo sa, men gwat manik ne mu men win su
sugum, bere men ku sugum sye wai kadit yé bi ye
bi kamba kom mo tahun dik. Sa ndo sa, men syo bi
sugum ne nai yé gato yewa suk et." Yé bok ne ki
sukdu ne nai yu or sa, an ndantom nggon ne mo suk
gato mom ben ne.

Yefun Yesus ki nai yé bok ne do, "Nin ndantom
nggon ne nde! Ben sa u anato nin maskwa ket nggon
ré ne? Mom ben suk gato ndo wa un Ji.

7Yé gato yewa suk kem su nin sino mo bur ré petok
sor, sane kam gato nin do imo yo, nin bi 0s wa nin
syo suk nai yé ne mo. Sarewo Ji ré yo kem pe su nin
nde.

8Nggon ré un Ji ete 6s Ji tepsu suk gato nggon
ku ne. Nggon ré syé manik mo Ji kaim ré subere
mom fro Ji kaim nyim, subere Ji kwop yo, yé bi Ji mo
makwe.

9Suk gato Ji ki ré suksangge anare, bere yé mu mo
pe mwa ne sino mo bur ré, yé ki sukdu subot os ndo
gato Yefun Allah fro wa yetu ne yo, bere yé ki subot
suk gato nggon ré ben ne dom. Bere yé napawa suk
gato nggon ré ben ne."

10 Orete Yefun Yesus bi pakon ge musyu dik sop we,
ge dik yo gato gum do Yudas Iskariot mu ku yekwesu

mo Yefun Allah bi nu ge bok yo. Yudas si yekwesu
bok ne kibot os yo subere Yudas tepsu yeketut gato
meret os wa gwat yeko ma but Yefun Yesus.

11Yekwesu ne jam Yudas bi sukdu ne sa, yekwesu
ne iwa wai o re, sane an tom su Yudas do, bere an
syo sugum nai Yudas. Sane kadit kam gane Yudas
meret os tepsu yeketut gato gwat os wa yeko ma wa
but Yefun Yesus.

125y ye Yahudi bi Kam Sye Waiket ne, bi kam
futmo, yé kon roti su bibit roti nde, yé git roti gane,
roti gato yo it nde. Su kam gane, sagana yé Yahudi
gu domba gan wa an git. Ye Yahudi konwa kam gato
an bi amui syesyar kadit bur Mesir suga nyim tuya.
Sane su kam gane Yefun Yesus bi pakon ma ku An,
ete pa ndo mo An do, "Nan iwa men fro suk wa Nan
git su kam sye ré mo u ne?"

13Sane Yefun Yesus syogat pakon ge we do, "Nin
ka we mu nyim mo kota et. Bere nin ka we ku yebris
dik yo gato gwat syur su sukbo. Nin ka we simo ye ne

14mu kom mo nu gato ye ne sok mone. Orete nin
ka we ki nai yenggras gato bi nu ne do, 'Yeguru ndo
mo nan do, Ji si Ji bi pakon bere konwa Kam Sye
Waiket ré, sane men git mo gumwak u ne?'

15Bere yenggras ne kadum gumwak sye dik yo mo
kwatka mo nim nai nin ka we. Mo gumwak mit ne,
yé fro meja si bangko pe re. Sane nin ka we fro suk
mwa wa men git mone."

16 Orge Yefun Yesus bi pakon ge we ne mu nyim
mo kota. Motu an we ku suk mwa ne sagato Yefun
Yesus ki su an we ne. Sane an we fro sugit wa Yefun
Yesus si bi pakon git sino su Kam Sye Waiket mone.

17 Kam sye ne bi noru, ete Yefun Yesus si bi pakon
ge musyu dik sop we ma mo nu ne.

18 An sino kem ga wa git sugit saresa, Yefun Yesus
ki nai An bi pakon do, "Suk gato Ji ki ré suksangge
anare, kadit nin gato git sugit su Ji ré, bere nin ge dik
yo meret os wa gwat yeko ma wa but Ji."

19Yefun Yesus bi pakon jam sukdu ne or sa, an
kwabom dek ku Yefun, an jimnutbot sukdu ne ndo
nde or, an kadik-kadik ndo mo Yefun Yesus do, "Te,
ji bado nde e?"

20yefun Yesus ki nai &n do, "Yeketut ne anato nin
ge musyu dik sop we ré ge dik yo. Ye gato si Ji ras
roti mo sukrom mo mbem ré sino, ye ne anato bere
meret os wa gwat yeko ma wa but Ji.

21 5angge, Ji gato Yetu bi Pa bere kwop sagato
yenabi krom mo Yefun Allah bi sukdu ne. Sarewo ye
gato meret os wa gwat yeko ma wa but Ji bere ku
sukye. Ndo sa, ye ne bi im yo pe an mo nde."

22 yefun Yesus si An bi pakon git sugit saresa, Yefun
Yesus nai roti, ete An ki do, "Ndo mo Nan, Yefun
Allah wa roti gato Nan syo nai men ré." Or o An
syat roti ne, An syo nai An bi pakon. An syo nai An
bi pakon saresa, An ki do, "Nin nai nin git sor. Ji ku
anare."

230r o An nai mok su nau anggur, ete An ki do,
"Ndo mo Nan, Yefun Allah wa nau gato Nan syo nai
men ré." Or o An syo nai An bi pakon ne da, ete An
bi pakon sino da nau anggur kadit mok gato Yefun
Yesus syobot an ne.

24Yefun Yesus ki nai An bi pakon do, "Ji dé anare,
bere Ji dé sye wa yé mwa subere kak os be wa Yefun
Allah nai yé mwa sok mo An bi rus-i sagato An tom
ne. Ji dé ne tepsu suktot gato Yefun Allah tom ne.

2> Suk gato Ji ki ré suksangge anare, Ji yo da nau ré
o nde yei, kom mo kam gato Yefun Allah jowa An bi

rus-i mo nat be ne tepsu Yekwesu ne yo, bere Jida o
mone."

26 An git, an da nau ne, orete an kos sukos dik yo
wa un Yefun Allah, or o an mu kadit pe ne mu mo
nden mo bobuk Zaitun.

27 Orge Yefun Yesus ki nai An bi pakon do, "Bere nin
sino titi kadit Ji, bere nin misyar Ji sagato ye krom
sukamno dik yo mo Yefun Allah bi sukdu do, 'Bere Ji
gu ye gato mewa suksi, ete an bi suksi ne titi kadit
an.'

28 Sarewo Yefun Allah sun Ji kadit sukkwop satu yo,
bere Ji mu nyim mo bur Galilea kem kret nin motu."

29 petrus ki nai Yefun Yesus do, "Kapre pa ge bok ré
misyar Nan, ji ré yo misyar Nan nde, wokgan yo dom
nde."

30Yefun Yesus ki nai Petrus do, "Suk gato Ji ki ré
suksangge anare, ber noru ré, ndam kokor yo ké
wam we nde td, nan rewa Ji wam gri re."

31Sarewo Petrus ki nggi do, "Kapre ji kwop o, ji
mbau o, ji yo rewa Nan nde." Sugane pakon bok ne
ki sukdu tepsu Petrus dom.

32Orge Yefun Yesus si An bi pakon ge bok ne mu
mo pe dik yo gato gum do Getsemani. Mone Yefun
Yesus ki nai An bi pakon do, "Nin kem more yei, Ji
mu ki suk su Yefun Allah et."

33Yefun Yesus ki nai Petrus, Yakobus si Yohanes
subere an ka gri si Yefun Yesus mu sino. Mone Yefun
Yesus nderku nggwa, An kwabom dek subot sukye
gato bere An ku ne, An nutbot sor An kaim rere su.

34Yefun Yesus ki nai An bi pakon ka gri ne do, "Ji
nderku Ji nggwa ndo nde. Ji kaim rere bot suk gato
bere bor mo Ji ne, karowa Ji kwop rok it anare. Nin
ka gri kem more yei, men mewa yu et."

3>Yefun Yesus mu ko gan kadit pakon ka gri ne, ete
An sem brek gwem mu bur wa An ki suk su Yefun
Allah. Yefun Yesus ndek mo Yefun Allah do, "Ji bi Ai
0, 0s yo mo yo, Nan nai Ji wé kadit sukye gato bere
Ji ku ré et."

36 Yefun Yesus ki nai An bi Ai o do, "Ji bi Ai o, Ji jam
do, sangge suk mwa ne sino gato Ji ndek mo Nan,
Nan bi suktinggi ne wai mé re. Suk gato yé teker wa
Nan ben ne yo mo nde. Sane Nan nai Ji kadit sukye
gato bere Ji ku ré et. Sarewo Nan jammo suk gato Ji
iwa ne nde, wo Nan dakai fro pe ne tepsu Nan dakai
imo, bere Ji simo."

370rge Yefun Yesus satu ma ku An bi pakon ka gri
ne sa, pakon ne sem re. Sane Yefun Yesus ndo mo
Petrus do, "Simon, nan sem mit bado, nan jam t6 e?
Jam dik sor re, nan yo nggiwa nan kem frawa nggwa
kom mo jam dik nde bado?"

38 Orete Yefun Yesus ki nai an ka gri ne do, "Nin
mewa nin nggwa, nin ndekwa Yefun Allah mewa nin
subere suk yo tik nin mit ete ben nin misyar Ji nde.
Nin da bi sukjimnut dik wa nin jammo Ji, sarewo nin
dakai yo nggiwa benbot nde."

39Yefun Yesus mu ki suk su Yefun Allah wam dik yo
0, sukdu gato An ndek mo An bi Ai ne, An ki 0, An
ndek wam do we o.

40 Orete Yefun Yesus satu ma o, An ku An bi pakon
ka gri ne sem o re. Pakon ne gro rup ndo nde, sane
pakon ne jam nde suk gato ndo wa an ki nai Yefun
Yesus ne.

41 Sane Yefun Yesus satu ma ku An bi pakon ka gri
ne wam do gri sa, Yefun Yesus ki nai an do, "Nin ka
gri kem not mo nat ne sor re bado, nin ka gri sem to
are, e? Tep it! Nin sem o nde, nin sun se! Nin me ré,



Markus 14 200

yeko ma wa but Ji it anare. Yeketut gato meret os wa
gwat yeko ma wa but Yetu bi Pa ma it anare.

42Nin ka gri sun se! Men mu se! Yeketut gwat yeko
ma wa but Ji it anare."

43Yefun Yesus do ki sukdu saresa, An bi pakon dik
yo kadit pakon musyu dik sop we ne gato gum do
Yudas bor mone. Yé mwa gato gwat nyom si kwekoi
ne simo Yudas ma dom. Yekwesu mo Yefun Allah
bi nu, yeguru agama si ye Yahudi bi yepasye anato
syogat yeko ne ma wa but Yefun Yesus.

44Kom mo nat ne nde t6, Yudas, yeketut ne, an ki
nai yeko ne do, "Nin me ye gato ji baput mé yo, An
anane it, nin but An sor. Nin mewa An sisu ndo, nin
gwat An mu sor."

45 Kom mo nat gato Yefun Yesus ti mone sa, Yudas
mu ku Yefun Yesus. Sugane it, Yudas ki do, "Yeguru!"
orete an baput mo Yefun Yesus.

46 Yudas baput mo Yefun Yesus or, yeko gato si
Yudas ma ne but Yefun Yesus ete rai Yefun Yesus
krat.

47 Sarewo pakon dik yo gato ti karowa mone nai
bi nyom, ete sap pakwerut dik yo dabe toko wé re.
Pakwerut ne ben suk wa yekwesu gato gum kok wai
mo Yefun Allah bi nu.

48 Orge Yefun Yesus ki nai yeko gato ma wa but An
ne do, "Te nin nut do Ji ré, yekwesu wa yeko gato
futma wa gu nin anato nin gwat nyom si kwekoi ma
wa but Ji su ne bado?

49 Kamdik-kamdik Ji si nin mo Yefun Allah bi nu de
mo ros de mit ne, Ji da duno nin mone, sarewo nin yo
but Ji nde. Sarewo suk mwa gare bor, subere tepsu
sukdu gato yenabi krom mo Yefun Allah bi sukdu ne."

>0Yefun Yesus ki sane, orete An bi pakon mwa ne
sino titi kadit An re.

>1 Sugane pa yemsok ge dik yo boribot Yefun Yesus.
Pa ne pis san pis sor re, an yo it san yi nde. Pa ne mu
boribot Yefun Yesus saresa, yeko ne werwa but pa
yemsok ne ware,

52 pa ne titi kadit re. Pa bi san pis ne rek kadit pa ne,
ete kem kwop mone, sane pa ne kas su an kawarun.

>3Yeko gato but Yefun Yesus ne gwat Yefun Yesus
mu mo yekwesu gato gum kok wai mo Yefun Allah bi
nu ne bi nu. Yekwesi mwa mo Yefun Allah bi nu ne,
ye Yahudi bi yepasye si yeguru agama sum sin0 mo
nu ne.

>4 petrus ndar boribot Yefun Yesus ko gan sane sor
kom mo yekwesu gato gum kok wai mo Yefun Allah
bi nu ne bi nu de. Petrus si yesukmise deyo kem
karowa bot mone, subere bot kam is an.

2> Yekwest mo Yefun Allah bi nu ge bok yo si ye
Yahudi bi yepasye si yekwesu gato sum sino wa kibot
sukdu, an sino meret yé gato ma wa ndak Yefun
Yesus su sukkidar, subere an ku os wa an syokom ye
gu Yefun Yesus wé, sarewo an yo ku os yo mo nde.

56 Kapre ye kar yé mwa ma wa kidar ndak Yefun
Yesus, sarewo an bi sukdu ne yo tepsu yu nde, sane
an yo ku os yo mo nde.

57 Orge yetu ge bok yo ma ti mo yepasye ne gwem
wa an ndak Yefun Yesus su sukkidar.

8Yé ne ki do, "Men jam Ye ré ki do, 'Bere Ji tarak
Yefun Allah bi nu gato yetu nggo ne, orete kam gri
rek Ji nggo satu re. Bere nu be ne tara o re, yetu yo
nggo nde.'"

>9 Sarewo sukdu gato yé ndak Yefun Yesus su ne,
yé bi sukdu ne tara kadit yu re.

60 Orge yekwesu gato gum kok wai mo Yefun Allah
bi nu ne ti mo yé mwa gwem, ete an ndo mo Yefun
Yesus do, "Nan ki suma subot suk gato yé ré ndak
Nan su ne? Nan yo du nde wa suma ne?"

61 Sarewo Yefun Yesus not sor, An yo du wokgan
dom nde. Orete yekwesu ne ki nai Yefun Yesus o do,
"Te Nan anato Yekwesu gato Yefun Allah syogat ma
mo bur ré wa nai men yetu kadit sukye ete jowa men
bado? Te Nan anato Yefun Allah gato men bes gum
kok sye wai ne bi Gan bado?"

62yefun Yesus ki nai an do, "Ji ana gane it! Bere nin
me Yetu bi Pa to Ji ré kem tak Yefun Allah gato nggi
wai ne de syim ge, ete bere Ji satu is ma mo bur ré
su nyotem kadit gu."

63 Sugane yekwesu gato gum kok wai mo Yefun
Allah bi hu ne maskwa ndo nde anato yekwesu ne
syik an dakai bi san, ete an ki do, "Men yo mitwa ye
yi yo ma ki sukdu subot An o0 nde.

64Ye ré dakai bes An nggwa kok tepsu Yefun Allah,
ete An ki suk tepsu Yefun Allah ko ré go! Nin sino
jam it. Su ré te, nin nutbot sa u ne?" Yé mwa mone
bi sukdu dik do, "An ki Yefun Allah gum ibit re, sane
men syokom ye gu An kwop wé sor."

65 Orge yekwesti mo Yefun Allah bi nu bok yo mone
sukut tom Yefun Yesus gwem. An but san det wa
Yefun Yesus gro subere Yefun Yesus yo me suk nde,
ete an gwa Yefun Yesus su an syim tak. Yekwesu
gato gum kok wai ne ndo mo Yefun Yesus do, "Nan,
ye gato tepsu yenabi sangge yo, Nan ye gato jam suk
rer, sane Nan ki ye gato gwa Nan ré gum et." Orge
yesukmise gwat Yefun Yesus mu kadit pe ne ete an
gwa Yefun Yesus dom.

66 petrus kem mo nu de nden sa, yekwesu gato gum
kok wai mo Yefun Allah bi nu ne bi nggon kwerut dik
yO ma mone.

67Nggon ne me Petrus ti mo bot de subere bot kam
is an sa, nggon ne soktok Petrus, ete mom ki nai
Petrus do, "Nan dom simo Yesus, ye Nazaret ne fe!"

68 Sarewo Petrus rewa sukdu ne re. Petrus ki nai
nggon ne do, "Ji jam nde suk gato nan ki ne re."
Orge Petrus mu mo nden, an ti mo ros syo mone.
[Sugane ndam kokor ke.]

59 Nggon kwerut ne me Petrus ti mone o sa, nggon
ne ki nai yé bok yo gato ti mone do, "Ye ré ye gato
simo Yesus ge dik yo anare."

70Sarewo Petrus rewa sukdu ne o re. Bergan yo
0, Y€ bok yo gato ti karowa Petrus ne ki nai an do,
"Sangge, nan dom simo Ye ne, we nan si Ye ne sino
anato ye Galilea."

’10rge Petrus syo syim, an dufo mo yé ne gwem
do, "Bur anare, gu ana nim ne, ye gato nin ki ne, ji
jam nde Ye ne sangge kai!"

72 petrus do ki an bi sukdu-i sa, ndam kokor ke
kedowe it anane. Orge Petrus napakom sukdu gato
Yefun Yesus ki nai an ne do, "Ndam kokor yo ke wam
we nde td, nan rewa Ji wam gri re." Orete Petrus
nderku an nggwa, an wo ndo nde.

1 5 1 Nosoro gan, ye Yahudi bi yepasye si yekwesu

gato sum sino wa kibot sukdu si yekwesu mo
Yefun Allah bi nu ge bok yo, si yeguru agama sino
kibot sukdu or, ete an nai sukjimnut dik wa ye gu
Yefun Yesus kwop wé. An rai Yefun Yesus krat, ete
an gwat Yefun Yesus mu ku Pilatus.

2 pilatus ndo mo Yefun Yesus do, "Nan anato ye
Yahudi bi Yekwesu, bado?" Yefun Yesus ki do, "Suk
gato nan ki ne sangge."

3Yekwes( mo Yefun Allah bi nu ne ndak Yefun
Yesus ket kwayo-kwayo.

4Sane Pilatus ndo mo Yefun Yesus o do, "Nan jam
suk bok gato yé ndak Nan su ne bado, nde, e? Nan
bariwa ki sukdu satu bado?"

>Sarewo Yefun Yesus yo ki suk yo o nde, An not
sor. Sane Pilatus yeket mone.

6Su Kam Sye Waiket, sagana Pilatus sombok yetu
ge dik yo wé kadit sel tepsu yé mwa ne imo.

7Sugane yekweke bok yo gato ben sukndi ete gu ye
yo kwop ne kem mo sel mit. Yekweke bok ne werwa
syun ye Roma wé kadit ye Yahudi bi bur det-i. Yetu
ge dik yo gato gum do Barabas simo yekweke gu ye
deyo kwop.

8Yé mwa sum mone, ete an ndek mo Pilatus do,
"Nan sombok yetu ge dik yo wé kadit sel tepsu
sagana su kam sye ré nan ben wa men et."

9 Pilatus ndo mo yé mwa ne do, "Nin iwa ji sombok
ye Yahudi bi yeraja ré wa nin bado?"

10 pjlatus kiwa an sombok Yefun Yesus wé sane,
we an jam do, yekwesu mo Yefun Allah bi nu ne syo
Yefun Yesus mo an syim, we yekwesu ne on sa mo
gato yé mwa ne iwa Yefun Yesus wai kadit an ne,
bergan yekwesu bi sukdu-i yo git o nde.

11 Sarewo yekwest mo Yefun Allah bi nu ne wergat
yé mwa ne, subere yé mwa ne ndekwa Pilatus
sombok Barabas wa an.

12 Sane Pilatus ki nai yé mwa ne o do, "Sane bere ji
ben suma su Ye gato nin kendo do, nin ye Yahudi bi
yeraja ré ne?"

13Yé mwa ne saiye do, "Nan mban Ye ne mo
kwesukwin sor!"

14 pjlatus ndo o do, "Wa suma ne? An ben sukibit
sato suma ne?" Sarewo yé mwa ne bariwa jammo
Pilatus bi sukdu-i ne. Yé mwa ne saiye nggi o do,
"Nan mban Ye ne mo kwesukwin wé sor!"

15 pjlatus iwa ben yé mwa ne mit dek, sane Pilatus
sombok Barabas wé tepsu yé mwa kiwa ne, ete
Pilatus syogat an bi yesukmise kwam Yefun Yesus,
ete gwat An mu mban mo kwesukwin.

16 Yesukmise ge bok ne gwat Yefun Yesus mu sok
mo Pilatus bi nu sye mit ne, ete an kendo yesukmise
mwa ne sino gato ben suk mo nu ne ma sum wairi
wa Yefun Yesus.

17Yesukmise ne siker Yefun Yesus sare do, Yefun
Yesus yeraja. Sane yesukmise ne it san er mo Yefun
Yesus, . Orete yesukmise nai kweran gato jak mo,
ete an far kweran bot yu tepsu bumam, ete an bom
mo Yefun Yesus su.

18 Orete yesukmise ne siker Yefun Yesus mone.
Yesukmise ne ki do, "Ye ré ye Yahudi bi yeraja anare.
Men bes An gum kok et!"

19Yesukmise ne nai kwepu ma, ete an gwa Yefun
Yesus su su kwepu ne wam bok yo. An sukut tom
Yefun Yesus. An siker Yefun Yesus do, Yefun Yesus
tepsu yeraja, sane an tu umsu mo Yefun Yesus
gwem, tepsu an kamo su Yefun Yesus do, an som
Yefun Yesus.

20 Yesukmise ne kamo su Yefun Yesus, or an jogru
san er ne kadit, ete an it Yefun Yesus bi sansun ne
satu mo Yefun Yesus. Orete an gwat Yefun Yesus mu
nden wa an mban mo kwesukwin.

21 yesukmise bok ne gwat Yefun Yesus mu kom mo
0s mit saresa, an ku yetu ge dik yo gato ma kadit bur
Kirene. Ye ne gum do Simon, an bi gan we gum do
Aleksander si Rufus. Simon ré, an ma kadit nden mu
mo kota. Simon muket os ne saresa, yesukmise ne
syaugat Simon sam Yefun Yesus bi kwesukwin ne.

22 An gwat Yefun Yesus mu kom mo nat gato gum
do Golgota, gato bi sukjimnut do, "Nat ne ka sa yekri
subris."

23Mone an nai nau anggur gato an fros su suk
gato nd9, ete an syo nai Yefun Yesus da, subere 0s
Yefun kaim yo yo teker eta nde. Sarewo Yefun Yesus
bariwa da nau anggur ne re.

24 Sane yesukmise ne mban Yefun Yesus mo
kwesukwin. Orete an tik bit wa an wat Yefun Yesus
bi san su yu, subere kadik-kadik ku.

25> Nyotkwo, kam it kok gan ete yé mban Yefun
Yesus mo kwesukwin.

26 Mo kwesukwin napnim ne, ye mban kwedet dik
yo su sukdu gato yé ndak Yefun Yesus su ne, yé
krom do, "Ye Yahudi bi Yekwesu anare."

27Mone dom yé mban yetu ka we gato syimsi suk,
dik yo mo Yefun Yesus de syim ge, dik yo mo Yefun
Yesus de syim jam.

28[Sane sukdu gato yenabi Yesaya krom nyim mo
Yefun bi sukdu bor mone do, "Yetu nutbot An tepsu
ye gato ben sukibit."]

29Y¢é gato mu waiket nat ne an kabor Yefun Yesus,
an bagriket Yefun Yesus ete an juwai an su, ete an
siker Yefun Yesus do, "Nan gato ki do, Nan tarak
Yefun Allah bi nu, ete Nan nggo or satu su kam gri
rek,



Markus 15 207

30sane yo, Nan is kadit kwesukwin ne et! Nan dakai
sombok Nan nggwa wé kadit sukye gato Nan ku ré
et!"

31 Orete yekwest mo Yefun Allah bi nu si yeguru
agama siker Yefun Yesus su sukdu sane dom. An ki
nai yu do, "An sombok ye yi kadit sukye gato ye yi ku
ne, wo An yo nggiwa An sombok An dakai nde.

32 An ye Israel bi Yekwesu gato Kristus, gato Yefun
Allah syogat ma mo bur ré wa nai men yetu kadit
sukye su sangge it yo, An is kadit kwesukwin ne et,
sane bere men jammo An." Ye we gato yé mban mo
Yefun Yesus de ne, an we kabor Yefun Yesus ket
kwayo-kwayo dom sane.

33Yé mban Yefun Yesus mo kwesukwin mone sa,
ndendu kewa pe ne sino kadit kam ti ri sor kom mo
kam dek.

34Kam dek, jam gri ete Yefun Yesus saiye su
a Ibrani do, "Eli, Eli, lama sabakhtani!" gato bi
sukjimnut do, "Ji bi Ai, Yefun Allah, Ji bi Ai, Yefun
Allah, Nan misyar Ji wa suma ne?"

35Yé mwa mone jam suk gato Yefun Yesus ki ne sa,
an ki nai yu do, "Nin jam et! An kendo Elia ma wa 0&s
An anane."

36 Sugane yetu ge dik yo kas mu nai suk gato yé tik
syur su tepsu san det. An ras mo nau anggur gato
muk, ete an du mo kwekoi naprut, eteyo an syo
su mu nim mo Yefun Yesus mip nap, wa Yefun da
subere 6s Yefun nggi wokgan yo o. Ye ne syo san
det mu nim saresa, an ki do, "Men ben suk yo su An
nde té yei, men me mé et. Te, Elia ma sombok An
wé kadit kwesukwin bado?"

37Yefun Yesus saiye nggi sa, An mas bok it.

38Yefun Yesus kwop sa, san det gato yé kok mo
Yefun Allah bi nu mit gato kewa Yefun Allah bi
gumwak fo ne, san det ne brer kadit nim mu kom mo
bur.

39Ye Roma bi yesukmise bi yesu gato ti mewa
Yefun Yesus mo kwesukwin de gwem ne, an jam
Yefun Yesus saiye nggi, an me Yefun Yesus kwop
saresa, an ki do, "Sangge, Ye ré anato Yefun Allah bi
Gan."

40 Mone nggon ge bok yo kem os syu kadit, nggon
ne ndarwa suk mwa gato bor mone dom. Nggon bok
gane deyo gum do, Maria gato bi nat mo Magdala,
si Maria gato Yakobus dowok si Yoses ne bi im, si
Salome.

41 Mo bur Galilea ne, nggon bok gare simo Yefun
Yesus mone ete ben suk wa 6s An. Nggon ge bok
yo o sisu Yefun Yesus ma kadit Galilea ma mo
Yerusalem. Sane nggon mwa ne ti mone dom.

42 Kam gato yé mban Yefun Yesus mo kwesukwin
ne, sugane kam Jumat. Su kam Jumat ne ye Yahudi
fro suk wa bi ik, kam sye kam Sabat ne. Sane karowa
ndendu it,

43 Yusuf gato ontu mo Arimatea, Yusuf ré mu ku
Pilatus. Yusuf ré an gum sok mo ye Yahudi bi yepasye
gato sum wa kibot sukdu, an gum kas mo nje mwa,
an ben sukndo. An eswa kam gato Yefun Allah ma
jowa yetu tepsu yetu mwa ne sino bi Yekwesu. Sane
Yusuf mu ku Pilatus, an yo nyuwa Pilatus nde. Yusuf
ndek mo Pilatus do, an nai Yefun Yesus mukri kadit
kwesukwin wa an bi mo makwe, we bi ik anato kam
sye kam Sabat, kam gato ye Yahudi yo ben suk nde.

44 Pilatus jam sukdu gato yé ki do, Yefun Yesus
kwop kekro it, anato Pilatus yeket. Sane Pilatus

syogat ye mu kar yesukmise bi yesu ne ma mo
Pilatus, ete Pilatus ndo mo yesukmise ne do, "Te,
Yesus kwop it bado?"

43 Pilatus jam sukdu kadit yesukmise bi yesu ne
do, Yefun Yesus kwop re, sane Pilatus imo Yusuf bi
sukdu-i. Pilatus ki do, Yusuf mu sombok Yefun Yesus
mukri kadit kwesukwin sor.

46 Sane Yusuf mu, Yusuf so san det gato kwo wa
nggwot Yefun Yesus mukri su. Yusuf sombok Yefun
Yesus mukri kadit kwesukwin ne, ete Yusuf nggwot
su san ne, ete gwat mu mo makwe. Mone an grem
Yefun Yesus mukri mo jokwak dik yo gato yé fro mo
bobuk jok ne mit. Yusuf grem Yefun Yesus mukri mo
jokwak mit or, an wop jok sye dik yo ma an grem
kewa jokwak syo.

47 Sugane Maria gato ma kadit Magdala si Maria
gato Yakobus si Yoses bi im ne, an we sokme nat
gato Yusuf grem Yefun Yesus mukri mone.

16 1 Kam Sabat ne or, Maria gato bi nat mo

Magdala, si Maria gato Yakobus bi im ne, si
Salome, nggon ka gri ne mu so manik gato grik ndo
ne, subere an ka gri gwat mu wa an ka gri sye mo
Yefun Yesus mukri mo makwe.

2Sane kam Sabat or, bi kam Ari, bundugan, kam it
sim, ete nggon ka gri ne mu mo makwe.

3Nggon ka gri ne kom mo os miten saresa, an ka
gri ki mo yu do, "Je u anato bere s men ka gri wa
wop jok ne wé kadit jokwak syo ne?" An ka gri ndo
nai yu sane, we jok ne sye ndo nde.

4Sarewo nggon ka gri ne mu kom motu, ete an ka
gri sokme jokwak ne sa, an ka gri me do, jok gato ye
grem kewa jokwak syo ne, yé wop jok sye ne wé
kadit ne or re.

>Nggon ka gri ne sok mo jokwak mit sa, nggon
ne me pa yemsok dik yo gato it san syu gato kwo.
Pa yemsok ne kem mo jokwak mit tak de syim ge.
Nggon ka gri ne gen mo pa ne.

®Pa yemsok ne ki nai nggon ne do, "Nin nyu nde. Ji
jam do, nin meret Yefun Yesus ye Nazaret gato yé
mban mo kwesukwin ne. An mbau re! An sun re! An
yo more o nde. Nin dakai me nat gato yé grem An
mone.

7Sane su ré nin mu kekro. Nin ki sukdu ré nai An
bi pakon si Petrus do, 'Yefun Yesus mu nyim mo bur
Galilea re. Bere nin mu sakanwa An motu, tepsu
sukdu gato An ki nai nin mo re ne.' "

8 Nggon ka gri ne tetet, an ka gri kwabom kro mo
pa yemsok ne. Sane an ka gri syesyar kadit jokwak
ne, an ka gri titi sor. Nggon ka gri ne yo nuk sukdu
ne nai ye yi dom nde, we an ka gri nyu ndo nde.

9[Kam Ari nyotkwo, Yefun Yesus sun kadit sukkwop
sa, ketke Yefun Yesus kadum An nggwa nai Maria
gato bi nat mo Magdala. (Maria ré, suga nyim Yefun
Yesus syun semda ge mufit wé kadit mom.)

10Sane Maria mu nuk sukdu subot suk gato bor
mone napyo nai Yefun Yesus bi yesyim bok neya
jam. Yé bok ne wo nderbot Yefun Yesus to.

11 Maria ki bi sukdu nai Yefun Yesus bi yesyim ne
do, Yefun Yesus mbau satu re, ete Maria ku Yefun
Yesus re, sarewo Yefun Yesus bi yesyim ré yo jammo
sukdu ne nde.

120r 0 kapyo tak Yefun Yesus kadum An nggwa nai
An bi pakon ge we gato mubot os mo nden. Yefun
Yesus mu ku ye we ne sa, Yefun Yesus kaim tara re.

13 pakon ge we ne satu mu kibot sukdu ne nai
pakon deyi neya. Sarewo pakon ne yo onyar kem mo
sukdu gato an we ki ne dom nde.

14 Kapyo tak o, Yefun Yesus bi pakon ge musyu dik
sop dik git sugit sino saresa, Yefun Yesus kadum An
nggwa nai An bi pakon ne. Yefun Yesus ndantom
An bi pakon ne do, "Nin yo onyar kem mo Ji nde wa
suma ne? Ji sun kadit sukkwop re. Ji kadum Ji nggwa
nai yetu ge bok yo, an dakai me su an gro re. Sarewo
nin su krat wa yé ne bi sukdu-i wa suma ne?"

15QOrete Yefun Yesus ki nai An bi pakon do, "Nin mu
mo yewis mwa ne sino mo bur ré iwedewe. Nin mu
ki sukdu subot os ndo gato Yefun Allah fro wa yetu
subere yé ku os wa yé gum sok mo Yefun Allah bi
rus-i.

16Ye to onyar kem mo Ji, eteyo yé ras an mo syur,
bere an kem ndo to kapyo mato kapyo. Sarewo ye
to bariwa sukdu ne, yo onyar kem mo Ji nde, bere
Yefun Allah syo sukye nai ye ne mo bot gesyos.

17Ye gato onyar kem mo Ji ne, bere Ji syo suktinggi
nai an subere an ben suk gato ben yé yeket. Bere
an ben suk sato ré do, an ki suk su Ji gum wa an
syun semda wé, ete bere an ki su a be gato an yo
farkorbot nde.

18 Kapre yé ne syimtok siri is kwis gato bi ri mé,
ete kwis jau an, bere an yo kwop nde. Yé ne da siri
is mut, da siri is kwe kri e suk yo sane, bere an yo
kwop nde. An do ak syim mo ye gato i yo, bere ye
gato i ne ge kadit bi suki ne re."

19Yefun Yesus ki An bi sukdu nai An bi pakon, or
Yefun Yesus it mu mo gu, ete Yefun Yesus kem tak
Yefun Allah de syim ge subere Yefun Yesus si Yefun
Allah, An we jowa suk mwa ne sino.

20 Sane Yefun Yesus bi pakon mu ki sukdu subot os
ndo gato Yefun Allah fro ne mo peyo-peyo. Yefun
Yesus syo An bi suktinggi nai An bi pakon ne. Yefun
Yesus yo misyar An bi pakon nde anato An bi pakon
ben suk mwa gato ben nje yeket. Yefun Yesus bi
pakon ben suk mwa gato ben nje yeket ne anato
yé jam do, sukdu gato An bi pakon ki ne sangge
anane.] [(16-9) Nggon ka gri ne mu ku Petrus si bi
yesyim bok ne, orete an ka gri ki sukdu sap subot suk
mwa gato pa yemsok ki nai an. (16-10) Orete Yefun
Yesus syogat bi pakon ne mu ki sukdu subot os ndo
gato Yefun kak wa men yetu ne. Yefun Yesus syogat
pakon ne mu ki frekbot nje mo peyo-peyo kadit nobu
nim sor kom mo nobu ket, subere yé jam os ndo gato
an sibot subere Yefun nai an kadit sukye, ete an gum
sok mo Yefun bi rus-i, subere an kem ndo to kapyo
mato kapyo.]



Lukas

1 1Yenggras Teofilus, Yé mwa krom sukdu subot
suk gato bor mo men miten subot Yesus Kristus
ne mo re.

2Yé gato me suk ne su an gro kadit ketke, yé gato
mu ki subot suk mwa gato Yesus Kristus ben ne, an
sino mu nuk subot suk mwa gato an me su an gro,
ete an waii krombot.

3 Sane yenggras, ji waii watbot suk mwa ne sino
sisu ndo kadit ketke, ete ji nut do ji krom sukdu ne
rer wa nan, yenggras Teofilus, nan jam rer subere
ndo.

4Ji krom sukdu ré, subere yenggras, nan jam rer do
sukdu gato yé duno nan su ne, sangge it.

> Herodes gum yeraja mo bur Yudea. Herodes jowa
nje mo bur Yudea sa, yetu ge dik yo gato gum do
Zakaria kem mone. Zakaria gum yesu mo Yefun Allah
bi nu. Zakaria sok mo Abia bi det-i gato ben suk
mo Yefun Allah bi nu ne. Zakaria bi nhggon gum do
Elisabet. Elisabet bi amui mo Harun, gato su kam
nyim tuya gum yekwesu wa yesu gato ben suk mo
Yefun Allah bi nu.

6 Zakaria si bi nggon ne, an we ben sukndo tepsu
Yefun Allah mit. An we benbot Yefun Allah bi sukduno
mwa ne sino sor, kwa dik yo gwet dom nde.

7Sarewo an we yo ku pa nde, we Elisabet nukwerit
pe re. An we kem, an we ka yenggras it.

8 Kam dik yo, ete Zakaria ma ben suk mo Yefun
Allah bi nu. Su kam gane yesu mo Yefun Allah bi nu

kendo Abia bi det-i ma wa an ben suk mo nu ne.
Sane Zakaria ma mone.

9 Zakaria ma mone sa, yesu gato ben suk mo Yefun
Allah bi nu deyo ben suk mone dom. Sagana an tik bit
subere an bes yesu ge dik yo gum wa sok mo Yefun
Allah bi gumwak fo ne, orete yesu ne som Yefun
Allah mone. Yesu gato ye bes wa an som Yefun Allah
mone, an gre suk gato i-bu basmi grik ndo mo meja
mo nu mit wa som Yefun su ne. Sane yesu gato ben
suk mo Yefun Allah bi nu ne tik bit, ete Zakaria tik bit
gato syu ne, sane yé bes an wa an sok mo nu mit.

10 7akaria do sok mu gre suk gato grik ndo ne mo
Yefun Allah bi nu mit sa, y¢ mwa ma sum mo nu de
nden wa an benadi mone.

117akaria gre suk gato grik ndo mo meja mo Yefun
Allah bi nu mit sa, Yefun Allah bi malaikat dik yo ma ti
mone. Malaikat ne ti mo meja tak de syim ge, mo nat
gato Zakaria gre suk gato grik wa som Yefun su ne.

127akaria do me malaikat sa, an gen md, an nyu
ndo nde.

13 Sarewo malaikat ki nai Zakaria do, "Zakaria, nan
nyu nde. Suk gato nan ndek mo Yefun Allah ne,
Yefun Allah jam re. Bere nan bi nggon Elisabet ku pa
yebris dik yo mone t6. Bere nan kendo pa ne gum do
Yohanes.

14Nan bi nggon do kem su pa ne, bere nan iwa wai
o re. Yé mwa dom, bere an iwa pa gato nan bi nggon
kem su ne.

15pa gato nan bi nggon kem su ne, bere Yefun Allah
bes pa ne tepsu yepasye. Yefun Allah duyawa pa ne
da nau anggur si nau krat. Kadit ketke bi im kem su
pa ne yo, Yefun Allah Gen bok nggwa mo pa ne re.

16 pa ne sye yo, bere pa kar ye Israel mwa satu
kadit os ibit ma, ete jammo Yefun Allah, Ye gato
gesyos, an bi Yekwesu ne.

17 Bere pa ne fro os wa Yefun, ye Israel bi Yekwesu,
gato bere ma ne. Bere Yefun Allah Gen bok nggwa
mo pa subere an ki Yefun Allah bi suktaru. Bere an
ben an bi suk-i tepsu Elia, gato yenabi kam nyim ne.
Yefun Allah Gen bok nggwa mo pa ne, subere pa ben
yenggras gato maskwa ket bi pa ne kem ndo satu.
Ye gato bariwa jammo Yefun, bere pa ne kar yé ne
satu kadit os ibit ma mo os ndo, ete an ben sukndo
tepsu Yefun mit. Bere pa ne fro yé mwa subere an
kak an mit wa Yefun gato bere ma mo an."

18 7akaria ndo mo malaikat ne do, "Nan ki do, bere
ji ku pa, sarewo bere ji jam nan ki nan bi sukdu-i ne
sangge sa u ne? Ji si ji bi nggon ka yenggras it. Sane
bere men ku pa sa u ne?"

19 Malaikat ne ki nai Zakaria do, "Ji gum do Gabriel,
ji kem mo Yefun Allah gwem. Yefun Allah anato
syogat ji gwat suktaru gato ndo ne wa nan.

20 Sarewo nan yo onyar kem mo ji bi sukdu-i nde.
Nan nut do, ji bi sukdu-i yo sangge nde. Sane kadit
kam ré yo, ji ben nan syokwet mbut, nan yo ki suk o
nde re. Ji ben nan syokwet mbut mu kom mo kam
gato suk gato ji ki ne bor et. Suk gato ji tom ne bor
eteyo, nan ki suk satu."

21 Malaikat si Zakaria nuk sukdu saresa, yé mwa mo
nu de nden eswa Zakaria syesyar kadit nu mit. Yé
mwa nut do, "Suma ben anato Zakaria ben suk nam
mo nu mit ne?"

22 7akaria syesyar kadit nu mit sa, an syokwet
mbut, an yo ki suk ndo nde. An ef su an syim sor
re. Sane yé mwa mone jam do Yefun Allah kadum



Lukas 1 216

suk yo nai Zakaria mo nu mit, anato Zakaria ef su an
syim, sarewo an yo du nde, an syokwet mbut ware.

23 7akaria ben an bi suk mo Yefun Allah bi nu gato
an bi yesu syogat an ben ne or sa, an satu mo an bi
nu re.

24 7arakia satu mo an bi nu, orge an bi nggon
Elisabet syimfar. Orete Elisabet kem not mo nu mit
sor mu kom mo aina mumek, Elisabet yo syesyar ku
ye yi nde.

25 Sane Elisabet ki do, "Su ré yo, Yefun Allah
jimnotku ji it anare. Ji yo damen mo yé mwa gwem o
nde, Yefun ben ji gum ndo it."

26 Elisabet syimfar kom mo aina mumat, orge Yefun
Allah syogat malaikat gato gum do Gabriel ma mo
kota Nazaret mo bur Galilea.

27Yefun Allah syogat malaikat Gabriel gwat suktaru
mu ki nai nggonnak dik yo mone. Nggonnak ne gum
do Maria. Nggonnak ne, Yusuf nggorwa re. Yusuf bi
amui mo yeraja Daud.

28 Malaikat ne ma mo Maria or, malaikat ki do, "Ndo
mo nan. Yefun Allah ben sukndo su nan wai kadit ye
yi neya re. Yefun Allah sisu nan."

29 Maria do jam sukdu ne sa, mom jimnutbot, mom
nut subot suk gato malaikat ki ne.

30 Malaikat ne ki do, "Maria, nan nyu nde, we Yefun
Allah dakai jimnotku nan.

31 Bere nan syimfar, nan kem su Pa yebris, orete
nan kendo Pa ne gum do Yesus.

32Bere Pa ne gum yepasye, bere yé kendo An do,
Yefun Allah gato gum kok sye wai ne bi Gan. Bere
Yefun Allah, Ye gato gesyos, bes Pa ne gum Yekwesu
wa An jowa nje mwa, tepsu yeraja jowa nhje mwa,
sato An bi amui, yeraja Daud ne.

33 Bere Pa ne jowa yewis ye Israel to kapyo mato
kapyo, An jowa nje petok sor."

34 Maria ki nai malaikat ne do, "Ji nggonnak gato
ben siri yo mo nde. Ji kem yi, bere ji ku pa sa u ne?"

35 Malaikat ne ki do, "Bere Yefun Allah Gen ma mo
nan. Bere Yefun Allah Gen bi suktinggi ben nan,
subere nan ku Pa. Bere nan ku Pa gato yé kendo do
Yefun Allah bi Gan. Pa ne Yefun Allah fro dor wa ben
Yefun bi suk-i sor re.

36 Nan napawa nan bi om gato gum do Elisabet.
Elisabet syimfar kom mo aina mumat it anare. Kapre
mom ka nggongras ete yé ki do, mom nukwerit pe
re, mom syimfar re,

37we suk gato yé teker wa Yefun Allah ben ne, yo
mo nde."

38 Maria ki do, "Ji gum kwerut wa Yefun Allah. Suk
gato nan ki ne bere bor mo ji sor." Orge malaikat mu
kadit Maria re.

39 Malaikat mu kadit Maria, orge Maria fro suk ete
mu kamas mo kota dik yo, mo banbo mo bur Yudea.

40 Maria mu sok mo Zakaria bi nu, ete Maria ku
Elisabet mone. Mom ku Elisabet sa, mom ki nai
Elisabet do, "Ndo mo nan."

41 Elisabet jam Maria du sa, pabom gato kem mo
Elisabet on ne ram. Sugane Yefun Allah Gen pet mo
Elisabet.

42Yefun Allah Gen bok nggwa mo Elisabet sa,
Elisabet saiye do, "Nan sa, Yefun Allah ben sukndo
su nan wai kadit nggon mwa ne sino. Pa gato bere
nan kem su, Yefun Allah ben sukndo su dom.

43Bere nan kem su Pa gato gum Yekwesu wa men,
sane suma ben anato nan ma ku ji ré ne? Ji gum
tepsu pa wokgan sor re.

44 Ji jam nan du gado ne sa, pabom mo ji on mit
ram, we pa iwa nan ma ku men.

45> Nan onyar kem mo sukdu gato Yefun Allah ki nai
nan ne. Nan jam do, sangge, suk gato Yefun ki ne
bere bor re, sane anato Yefun Allah ben sukndo su
nan."

46 Maria ki do, "Ji bes Yefun Allah gum kok wai o re.

47 Ji mit at wa Yefun Allah, An nai ji kadit sukye gato
ji ku ne.

48 An napawa ji, ji anato An bi pakwerut gato gum
wok mo bur. Kadit ré yo, yé mwa gato mo bur ré sino
ki do, ji anato nggon gato Yefun ben sukndo su ne.

49We Yefun Allah gato nggi wai o re, An ben suk
gato ndo wai su ji. Yefun Allah gum kok sye wai o re.

>0 Yefun Allah dakai jimnotku yé mwa ne sino gato
jammo An. Kadit kam nyim tuya mu kom mo kam
sari ne ma, Yefun Allah jimnotku ye gato jammo An
petok sor.

>lyefun Allah sa, ben bi suk-i nggi wai o re. Yefun
Allah ben ye gato mit at ne sane sor ye ne jam nde
nden.

>2Yekwesu gato jowa nje, Yefun Allah is wé, wo ye
gato gum wok mo bur, Yefun Allah bes ye ne gum
kok o re

>3Ye gato on de, ye gato yéwa suk, Yefun Allah syo
suk mwa gato ndo nai yé ne, sarewo ye gato ku suk
mwa, Yefun Allah syun yé ne mu yi.

>4Yefun Allah és ye Israel, An bi pakwerut, Yefun
Allah jimnotku ye Israel tepsu sukdu gato An tom su
men bi amui su ketke.

>>Yefun jimnotku Abraham si bi dat-i mwa ne sino
pe sor, tepsu sukdu gato Yefun Allah ki nai ye Israel

bi amui kadit ketke. An napawa suk gato An tom ne
pe sor."

56 Maria kem mo Elisabet bi nu-i sane sor aina gri,
orete Maria satu mu mo mom bi nu-i.

>7 Aina tepsu wa Elisabet kem su bi pa sa, Elisabet
kem su pa yebris dik yo.

>8 Elisabet bi nje si ye gato kem mo kota ne jam
sukdu subot sukndo gato Yefun Allah dakai ben su
mom ne sa, yé mwa si Elisabet mit iwa mone sino.

>9 Elisabet kem su pa ne or, kom mo kam munggwo
rek sa, yé ma mo Elisabet bi nu wa yé bisunat pabom
ne. Ye gato ma ne, an mit wa an kendo pa ne gum
bot bi ai, Zakaria.

60 Sarewo pa bi im Elisabet ki do, "Sane nde, men
kendo pa ré gum do Yohanes."

61Yé mwa mone ki nai Elisabet do, "Mo nan bi rus-i
ye yo gato gum do Yohanes yo mo nde."

62 0rge yé mwa ne ef syim nai Zakaria subere yé
jam Zakaria bi sukdu-i do, Zakaria iwa kendo pa ré
gum sa u ne?

63 Zakaria ndekwa ye syo kwedet dik yo ma nai an
subere an krom suk md. An krom suk mo kwedet
ne sa, yé mwa mone yeket suk gato Zakaria krom
mo kwedet ne. Zakaria krom do, "Pa ré gum do
Yohanes."

64 Zakaria do krom pa gum or, sugane Zakaria
syokwet kak, Zakaria ki suk sisu ndo satu, an un
Yefun Allah.

65Yé mwa gato kem mo kota ne an yeket, orete
sukdu subot Zakaria si bi pa ne yé ki frekbot bur
Yudea tak de banbo ne sino.

56Yé mwa gato jam sukdu ne, an jam do, Yefun
Allah sisu pa ne. Sane an nut mo an mit subot pa ne
do, "Pa ré sye yo, bere pa ben suk sato suma ne?"

67 Zakaria un Yefun sa, Yefun Allah Gen bok nggwa
mo Zakaria, pa ne bi ai. Orge Zakaria ki sukdu gato
Yefun Allah tarubot an sare do,

68 "Men un Yefun Allah, men bi Yekwesu, An anato
jom men ye Israel. An ma és men, An bi rus-i. An tot
suktot mo sukibit gato men ben ne wé.

69 An fro os wa nai men wé kadit sukye gato men
ku ne, An bes Ye gato nggiwa 6s men. Ye gato An
bes ne bi amui mo yeraja Daud, gato Yefun Allah bi
pakwerut ne.

70Tepsu kam nyim Yefun Allah tarubot yenabi ge
bok yo gato An bes wa ben An bi suk-i ne. Yefun
Allah tom do,

/1 An nai men wé kadit sukye gato yeko iwa ben nai
men. An nai men wé kadit yé mwa gato bariket men,
subere yé ne ku os wa ben sukibit nai men nde.

72Yefun Allah dakai jimnotku men bi amui, suk gato
Yefun Allah tom dor su men bi amui ne, An napawa
pe, An benbot suk gato An tom ne.

/3 An tom kot nai men bi amui, Abraham do,

74 An nai men wé kadit sukibit gato yeko iwa ben
nai men ne, subere men bi sukjimnut sye mo suk
gato Yefun Allah iwa men ben ne, men yo nyuwa ye
gato bariket men ne o nde re,

7> subere men ben suk tepsu Yefun Allah mit, men
bi men nggwa wa ben Yefun Allah bi suk-i, su kam
mwa ne sino gato men kem mo bur ré sor kom mo
kam gato men kwop su."

76"Nan, ji bi pa, bere yé kendo nan gum do yenabi,
bere nan gwat Yefun Allah gato gum kok sye wai ne

bi suktaru ma ki nai nje mo bur ré re. Yefun Allah
syogat nan mu nyim mo men bi Yekwesu ne gwem,
subere nan fro os wa An.

/7 Bere nan ki nai men yé gato sok mo Yefun Allah
bi rus-i subot os ndo gato Yefun Allah fro subere
nai men wé kadit sukye, ete men kem ndo to kapyo
mato kapyo. Bere nan ki rer nai men subere men jam
do, Yefun Allah yo maskwa men mo sukibit gato men
ben ne o nde, Yefun yo nutbot o nde, anato An s
men kem gesyos.

’8Yefun Allah gato jom men ne, An dakai jimnotku
men ndo nde anato An fro os ndo wa men. An syogat
Yetu ge dik yo is kadit gu ma mo bur ré. Yefun Allah
syogat Ye ne ma 0s ete jowa men tepsu Yefun Allah
syogat kam it, ete kam gat men.

79Ye gato ma ne tepsu sukru sye, An ben pe gato
rer ku yé gato kem mo ndendu. Yé gato kem mo
ndendu ne ben sato kwop, we an jam nde Yefun, wo
Ye gato ma ne tepsu sukru sye gato kadum os gato
ndo wa men subere men si Yefun Allah kem ndo su
yu."

80 pa gato Elisabet kem su ne sye, an bi sukjimnut
nggi, an jammo Yefun Allah. An kem mo pe gato kwe
yo kom mo nde, sane sor tepsu kam gato an ben
suk, ete an syesyar an ki Yefun Allah bi suktaru nai
ye Israel jam.
2 1 Elisabet kem su mom bi pa Yohanes or, sugane
Kaisar Agustus gum yekwesu wa ye Roma bi bur-i
. Sane Kaisar syaugat yé mubot ye Roma bi bur-i
subere yé krom yé mwa gato kem mone sino gum o
re.

2Sensus gare, yé krom yé mwa gum mo pemerintah
bi buku, yé krom wam doketke anare. Sugane
Kirenius gum gubernur mo bur Siria.

3 Sane yetu bok ne sino kadik-kadik mu mo nat gato
an bi amui ontu mo. Yé mu mone wa yé krom an
gum mo pemerintah bi buku ne, tepsu Kaisar syogat
an ben ne.

4Sane Yusuf dom, Yusuf mu kadit kota Nazaret mo
bur Galilea. Yusuf mu mo kota Betlehem, mo bur
Yudea, mo nat gato yeraja Daud ontu mo, we Yusuf
bi amui mo Daud.

>Yusuf si Maria mu mo Betlehem sino. Maria gato
Yusuf nggorwa ne, Maria syimfar re. An we mu mo
Betlehem subere an we krom an we gum mone.

6 An we mu kom mo Betlehem sa, Maria nukwe i.

/ Orete Maria kem su Pa yebris, Maria bi Pa dofutmo.
Maria nggwot Pa ne su san det, orete mom grem Pa
ne sem mo suk gato ka sa ndurbe, gato sagana yé
grem suksi bi sugit mé. Maria si Yusuf sem mo suksi
bi dur, we nu mwa ne sino mo Betlehem buk wa an
we re, nu yo wa yekam gato ma ne sem mo nde, nu
mwa ne ses sino.

8 Mo Betlehem ne, ye gato mewa domba, &n mewa
domba mo nden karowa Betlehem. Sane noru ne sa,
an sem mo nden mewa an bi domba kadit suge krok
e ne.

9Su noru ne, an gensu malaikat dik yo ma ku an.
Malaikat ne ma sa, tepsu sukru sye gato rer-rik kadit
Yefun Allah rer ku bur. Sane yé bok ne sino nyu ndo
nde.

10Sane, malaikat ne ki nai an do, "Nin nyu nde. Ji
ma wa ji frot Yefun Allah bi suktaru nai nin. Suktaru

ré ndo wai o re, bere nin si yé mwa ne sino mit at wa
sukdu ré.

115y kam ré, mo Daud bi nat-i ne, nggon dik yo
kem su Pa gato bere s men. Pa ne anato Yekwesu
gato Yefun Allah syogat ma mo bur ré wa nai men
yetu kadit sukye ete jowa men. Yefun Allah bes Pa
ne gum Kristus.

12 Bere nin jam Pa ne sare: yé nggwot pabom ne
su san det, ete yé grem Pa ne sem mo suk gato ka
sa ndurbe, gato sagana yé grem suksi bi sugit mo.
Nin do ku pabom ne sa, nin jam do, suk gato ji ki ne
sangge."

13Ye gato mewa domba ne gensu malaikat yaino
ma ti su malaikat ne. Malaikat mwa ne un Yefun
Allah, an ki do,

14"Men bes Yefun Allah gato kem mo pe gato kok
mo gu ne gum kok sye wai o et. Yefun Allah, Nan
ben nje gato Nan dakai jimnotku ne kem not mo bur
ré et."

15Malaikat mwa ne un Yefun or, malaikat satu mu
mo gu kadit yé gato mewa domba ne. Malaikat mu,
orge yé gato mewa domba ki nai yu do, "Men mu
mo Betlehem et. Men mu me suk gato Yefun Allah
tarubot An bi malaikat ne et."

16 Sane yé bok gato mewa domba ne mu kamas mo
Betlehem. Yé bok ne mu kom mone sa, an ku Maria
si Yusuf, an me pabom mone dom. Pabom ne sem
mo suk gato ka sa ndurbe.

17Yé gato mewa domba ne sokme pabom or, an
mu kadit pe ne, an nukbot suk gato malaikat ki nai
an subot pabom ne.

18'Yé mwa gato jam an bi sukdu ne yeket sukdu ne.

19Sarewo Maria napawa sukdu ne pe, mom
jimnutbot suk mwa ne pe sor.

20Yé gato mewa domba ne, &n mu satu mo an bi
nat-i mo Betlehem de nden. An do mu sa, an un
Yefun Allah, an bes Yefun gum kok sye mo suk mwa
gato malaikat ki nai an si suk mwa gato an me su an
gro dom. Suk mwa ne bor tepsu sukdu gato malaikat
ki nai an re.

21 Maria kem su Pa ne or, kam munggwo rek eteyo,
yesu mo nu ari bisunat Pa ne. Yesu ne tot Pa da
naprut wé, ete Maria si Yusuf kendo Pa ne gum
do, Yesus, tepsu gum gato malaikat ki nai Pa bi im
sugato Pa bi im yo pe Pa nde to.

22Yé syak Maria kadit mom bi nu pe tepsu bi kam-i
gato Musa krom mo an bi sukduno-i ne, orete Maria
syesyar, ete Maria si Yusuf mu mo Yefun Allah bi nu
mo Yerusalem. An we gwat Pa ne mu mo Yefun Allah
bi nu subere an we kadum Pa ne nai yé mwa, subere
yé mwa ne jam do, Pa ne sok mo Yefun Allah bi rus-i.

23 An we kadum Pa sane, we yé krom mo Yefun
Allah bi sukdu do, "Pa yebris gato bi im kem su futmo
ne, pa bi im kadum mo yé mwa gwem, subere yé
mwa ne jam do, pa ne sok mo Yefun Allah bi rus-i."

24Sygane dom, an we gwat ndabu ge we yo, ndam
gir ge we yo. An we gwat ndam ne wa syo nai yesu
gato ben suk mo Yefun Allah bi nu, subere yesu ne
gre mo bot, tepsu yé krom mo Yefun Allah bi sukdu.

25 Maria si Yusuf gwat Yesus ma kom mo Yerusalem,
sugane yetu ge dik yo gato gum do Simeon kem mo
kota Yerusalem ne. Simeon ré, an ben sukndo, an
ben suk ri tepsu Yefun Allah mit, we an jammo Yefun.
An eswa kam gato bere Yefun Allah syogat Yekwesu

ma mo bur Israel gato nai ye Israel wé kadit sukye.
Yefun Allah Gen sisu Simeon pe.

26 Yefun Allah Gen ki bi sukdu-i nai Simeon do, "Nan
yo kwop nde td, bere nan me Yekwesu gato Yefun
Allah tom do, An syogat ma mo bur ré wa nai yetu
kadit sukye ete jowa yetu ne et."

27 Yefun Allah Gen gwat Simeon mu mo Yefun Allah
bi nu. Kam gane Maria si Yusuf mu mo Yefun Allah bi
nu dom. An we si Pa mu wa kadum Pa tepsu Yefun
Allah bi sukdu-i. An we gwat Pa mu kom mo Yefun
Allah bi nu de nden sa,

28 Simeon nai Pa ne ma kot tak de gwem, ete
Simeon un Yefun Allah. Simeon ki do,

29"Yefun Allah, ji bi Yekwesu, suk gato Nan tom su
ji, ji me bor it anare. Sane ji, gato gum pakwerut wa
Nan, ji fro wa ji kwop sisu ji mit ndo it anare.

30Ji me Pa ré su ji gro re. Ji me Pa ré gato Nan bes
wa nai men yetu wé kadit sukye.

31 Nan fro Pa gato s men yetu ré wa yewis mwa ne
mo bur ré sino.

32 Bere Pa ré tepsu sukru gato rer ku os wa yewis vi
gato jam nde Yefun, Pa ki rer subot Nan, Yefun Allah
bi 0s-i, subere yewis yi ne jammo Nan. Bere Pa ré
ben Nan bi rus-i, gato ye Israel ne, subere an gum
kas mo yé mwa neya re."

33 Pa ne bi im si bi ai yeket suk gato Simeon ki subot
an we bi pa ne.

34 Orete Simeon ki suk su Yefun Allah subere Yefun
ben sukndo su an we. Simeon ki suk su Yefun or,
Simeon ki nai Pa bi im gato Maria ne do, "Pa ré sye
yo, ye Israel mwa bariwa An, sane bere yé mwa ne
ku sukye mone. Wo ye Israel deyo iwa An, sane
bere yé gato iwa Pa ne ku suk gato ndo, bere yé ne

mbau to kapyo mone. Yefun Allah syogat Pa ré ma
wa kadum Yefun Allah bi suktinggi nai men yetu, wo
bere yé mwa bariwa Pa ré re.

35Yé gato bariwa jammo Pa ré, bere Yefun Allah
ben yé ne bi sukjimnut bor wa yé mwa jam. Bere nan
dom, nderku nggwa subot Pa ré, tepsu nyom syek
nan mit, bere nan kwabom dek bot Pa ndo nde."

36 Nggongras ne anato nggon nabi, gato ki Yefun
Allah bi suktaru nai nje jam. Nggongras ne gum do
Hana, Fanuel bi mam. Mom sok mo ye Israel bi wis
dik yo gato gum do Asyer. Hana ré, nggongras rok
it. Mom kra kom mo tahun mufit sor, ete mom bi ya
kwop re.

37Sane Hana kem nggonna sor, Hana kaim sye
tepsu kom mo tahun musyu munggwo sop at.
Nggonna ré, noru nombrak mom yo mu kadit Yefun
Allah bi nu-i nde, mom un Yefun Allah, mom benadi,
mom mewa nggwa kadit sugit yei, subere mom Ki
suk su Yefun.

38 Sane Hana ma ku Maria si Yusuf mone sa, Hana
ki ndo mo Yefun Allah wa an we bi Pa ne, ete mom
nukbot Pa ne nai y¢é mwa mone gato eswa kam
gato Yefun Allah syogat Yekwesu ma wa nai nje mo
Yerusalem wé kadit sukye.

39Yusuf si Maria benbot suk mwa gato yé krom mo
Yefun Allah bi sukdu mo Yerusalem ne, orete an we
satu mu mo an we bi kota Nazaret mo bur Galilea.

40 Mone Pa ne sye, Pa kaim nggi o, Pa jam suk mwa
wai 0. Yefun Allah bi sukjimnut sye kas subot Pa ne,
Yefun Allah mewa An.

41 Tahundik-tahundik Yefun Yesus bi yenggras mu
mo Yerusalem wa an we si nje konwa Kam Sye
Waiket.

42Sane, Yefun Yesus kaim sye tepsu kom mo tahun
musyu dik sop we sa, An si An bi im si bi ai mu mo
Yerusalem wa an sino konwa kam sye ne, sagana An
bi yenggras we ben ne.

43 Kam sye ne or, Yefun Yesus bi im si bi ai satu mu
mo an we bi nat-i. An we do mu saresa, an we bi
Gan, gato Yefun Yesus ne kem mo Yerusalem to, wo
Pa bi im si bi ai jam nde Pa kem mori.

44 An we gendo Pa simo yé mwa ne mu sino. Sane
an we mu kam no dik, orete an we meret Pa mo an
we bi nji, an we bi mben si an we bi yesyim gato si
an mu sino.

45 An we meret Pa ware, an we yo ku Pa ne nde.
Sane an we satu mu mo Yerusalem subere an we
meret Pa mone.

46 An we meret Pa mone sor kom mo kam gri rek or.
Kam gri rek, orete an we ku an we bi Pa mo Yefun
Allah bi nu de mo ros de mit, mo pe gato yeguru
agama duno nje. Pa kem su ye Yahudi bi yeguru. Pa
syaretwa yeguru ki bi sukdu-i, Pa ndo yeguru subot
kwayo-kwayo dom.

47Yé mwa mone gato syaretwa Pa ki bi sukdu-i ne
yeket. Yé mwa ne yeket Pa do, Pa jam suk mwa. Suk
gato yeguru ndo mo Pa ne, Pa jam or re.

48 Pa bi im si bi ai ku an we bi Pa sa, an we yeket,
we Pa si yeguru bok yo kem mone, ete Pa bi im ki nai
Pa do, "Yesus, Nan ben sukye wa men ka we ré wa
suma ne? Ji si Nan bi ai meret Nan ware, men ka we
kwabom dek bot nan ndo nde go!"

4 Yefun Yesus ki nai An bi im si bi ai do, "Nin ka we
meret Ji wa suma ne? Nin ka we nutbot sisu ndo sa,
bere nin ka we jam do, Ji kem mo Ji bi Ai, gato Yefun
Allah ne bi nu re."

>0 Sarewo an we jam nde Yefun Yesus bi sukjimnut
ne.

>1 Orge Yefun Yesus simo An bi im si an bi ai satu
mu mo Nazaret, ete An jammo An bi im si an bi ai
petok sor. An bi im napawa suk mwa gato Yefun
Yesus ben ne pe.

>2Sane Yefun Yesus sye o, An jam suk mwa wai o.
Yefun Allah iwa An, yetu dom iwa An.

1Sugane ye Roma jom ye Yahudi bi bur. Sane, ye

Roma bi yekwesu Kaisar Tiberius jowa ye mone
sa, an bes Pontius Pilatus gum gubernur mo bur
Yudea. Kaisar bes Herodes jowa nje mo bur Galilea
dom. Herodes bi nji, Filipus jowa nje mo bur Iterea si
Trakhonitis. Lisanias jowa nje mo bur Abilene. Kaisar
jom nje mo ye Yahudi bi bur mu kom mo tahun
musyu dik sop mek sa,

2yekwesu gato gum kok wai mo Yefun Allah bi nu
gum do Hanas si Kayafas. Su tahun gane, Yefun
Allah ki suktaru nai Yohanes, gato Zakaria bi pa ne.
Yohanes jam sukdu kadit Yefun Allah mo pe gato
kwe yo kom mo nde.

3 Sane Yohanes mubot nat mwa mo Syur Yordan ne
sino. Yohanes kibot Yefun Allah bi suktaru mone, an
ki nai nje gato ma mo an do, "Nin kwet kadit sukibit
gato nin ben ne, nin jammo Yefun, ete nin ma wa ji
ras nin mo syur subere Yefun Allah yo maskwa nin
mo sukibit mwa gato nin ben ne o nde, tepsu An tot
sukibit ne wé kadit nin re."

4Suk gato Yohanes ben ne tepsu sukdu gato yenabi
Yesaya krom mo bi buku su kam nyim ne sare do,
"Mo pe gato kwe yo kom mo nde, ye yo saiye do,
'Men fro os gato ndo wa Yefun, men bi Yekwesu ne
sel Men duk os wa An muket se!

>Us mwa ne sino Yefun Allah krer bur wa sane sor
ya, banbo mwa ne sino Yefun Allah ben ga, subere
os ne ndo. Os gato kwek-kwak Yefun Allah ben ri, os
gato jok mwa md, Yefun Allah fre er, subere os ne
ndo.

Yetu mwa mo bur ré sino, bere an me Yekwesu
gato Yefun Allah syogat ma wa nai men wé kadit
sukye subere men kem ndo to kapyo mato kapyo.

7Yé mwa ma mo Yohanes subere Yohanes ras an
mo syur. Sarewo Yohanes ki nai yé mwa gato ma ne
do, "Nin yé gato kidar suk nggi, nin tepsu kwis jan,
nin nut do, nin ma wa ji ras nin mo syur, bere ds nin
titi fro kadit Yefun Allah bi sukmaskwa mo sukibit
gato nin ben ne bado? Sane nde, nin ma wa ji ras nin
mo syur sor nde, wo

8nin ben suk gato ndo sor, subere yé jam do,
sangge, nin kwet kadit sukibit gato nin ben ne, ete
nin jammo Yefun it. Nin nut do, nin bi amui mo
Abraham, Ji ki sare do, Yefun Allah nggiwa ben jok
bok ré tepsu Abraham bi dat-i. Sane nin dom tepsu
Abraham bi dat-i, bere yo 6s nin nde.

9Wo nin ré tepsu kwe gato yo bo ndo nde. Su ré
yo, Yefun Allah fro bi mbam wa gwa kwe ga sane wé,
Yefun Allah gwa mo i-brot kai sor. Yefun Allah fro wa
syo sukye nai ye gato yo kwet nde, tepsu ye gwa
kwe gato yo bo nde ne, orete ye syo bot git wé re."

10yé mwa ne ndo mo Yohanes do, "Sane, men ben
suk sato suma ne?"

11Yohanes ki do, "Ye gato bi san sun we mé yo, ye
ne syo dik yo nai ye gato bi san sun yo mo nde. Sane
dom, ye gato bi sugit mé yo, ye ne syo sugit nai ye
gato bi sugit yo mo nde."

12ye gato nai sugum kadit nje wa pemerintah ge
bok yo ma mo Yohanes, subere Yohanes ras an mo
syur. Orge an ndo mo Yohanes do, "Yeguru, men
ben suk sato suma ne?"

13Yohanes ki do, "Nin mu nai sugum kadit nje yo,
nin nai sugum tepsu pe gato pemerintah fro ne, nin
nai wai kadit ne nde."

14Yesukmise bok yo ma mo Yohanes dom.
Yesukmise ne ndo mo Yohanes do, "Men ré, men ben
suk sato suma ne?" Yohanes ki nai yesukmise bok ne
do, "Nin wergat nje nde, nin ben nje nyu subere yé
syo sugum nai nin nde. Nin ndak nje daret subere yé
nokwa nin ki an gum ibit subere an syo sugum nai
nin nde. Sugum gato nin ku tepsu nin bi kamba ne,
nin nut do tep it anane, nin wergat ye yi subere nin
nai yé ne bi sugum dom nde."

15Y¢é mwa gato syaretwa Yohanes ki bi sukdu-i nut
mo an mit do, "Te, Yefun Allah syogat Yohanes ma
mo bur ré wa nai men yetu kadit sukye ete jowa men
bado? Te, Yohanes ré Yekwesu gato men eswa ne,
bado? Te, Yefun Allah bes Yohanes ré gum Kristus,
bado?"

16 Yohanes ki nai yé mwa mone sino do, "Ji anato
ras nin mo syur, sarewo bere Ye gato gum kok sye
wai kadit ji waii ma bori. Sane ji iwa ben suk wa An
yo, bere ji yo tepsu nde, ji gum wok teker mu bur
ware. Bere ji gum yo tep wa ji sombok jamtu mo An
bi sepatu dom nde. Ye gato gum kok sye wai kadit
ji ne bere An syogat Yefun Allah Gen bok hggwa mo
nin, ben sato An ras nin mo Yefun Allah Gen, tepsu
An ras nin mo bot.

17 An fro nggwa wa An wat yé gato ben sukndo
kadit yé gato ben sukibit, tepsu ye gato ben nggwe

wat sugit dor kadit sukkwik. Sugit ne An grem mo pe
gato ndo, wo sukkwik ne An syo bot git wé, mo bot
gato yo te mo nde."

18 Yohanes ki sukdu mwa o subot os ndo gato Yefun
Allah fro wa men yetu, subere yé mwa ne jammo
sukdu ne.

19 Sarewo Yohanes ndantom Herodes gato jowa nje
mo bur Galilea ne dom. Yohanes ndantom Herodes
wam bok yo do, "Nan kra su Herodias, gato nan bi
nji bi nggon ne nde. Nan kra su Herodias kadit nan bi
nji nde." Yohanes ndantom Herodes mo sukibit bok
yo o gato Herodes ben ne dom.

20 Sane Herodes maskwa ket Yohanes, ete Herodes
ben sukibit yo o do, Herodes syogat an bi yesukmise
grem Yohanes mo sel.

21'Yohanes ras yé bok ne sino mo Syur Yordan or
sa, Yohanes ras Yefun Yesus mo Syur Yordan dom.
Yefun Yesus mu nden kadit syur, ete Yefun Yesus ki
suk su Yefun Allah saresa, gu ben sato det,

22 ete Yefun Allah Gen is ma mo An. Yefun Allah
Gen ne is ma su kaim sato ndabu. Orge yé mwa ne
jam Yefun Allah ki sukdu kadit gu sare do, "Nan
anato Ji bi Gan. Ji bi sukjimnut sye kas subot Nan. Ji
iwa Nan ndo nde."

23 Yefun Yesus sye karowa kom mo tahun musyu gri
ne, ete An mu ben suk gato An bi Ai syogat An ma
wa ben ne. Yé nut do, Yefun Yesus bi ai mo Yusuf.
Yé jam do, Yusuf bi ai mo Eli;

24 E|j bi ai mo Matat; Matat bi ai mo Lewi; Lewi bi ai
mo Malki; Malki bi ai mo Yanai; Yanai bi ai mo Yusuf;
2> Yusuf bi ai mo Matisya; Matisya bi ai mo Amos;
Amos bi ai mo Nahum; Nahum bi ai mo Esli; Esli bi ai

mo Nagai;

26 Nagai bi ai mo Maat; Maat bi ai mo Matisya;
Matisya bi ai mo Simei; Simei bi ai mo Yosek; Yosek
bi ai mo Yoda;

27Yoda bi ai mo Yohanan; Yohanan bi ai mo Resa;
Resa bi ai mo Zerubabel; Zerubabel bi ai mo Sealtiel;
Sealtiel bi ai mo Neri;

28 Neri bi ai mo Malki; Malki bi ai mo Adi; Adi bi ai
mo Kosam; Kosam bi ai mo Elmadam; Elmadam bi ai
mo Er;

29Er bi ai mo Yesua; Yesua bi ai mo Eliser; Eliser bi
ai mo Yorim; Yorim bi ai mo Matat; Matat bi ai mo
Lewi;

30 ewi bi ai mo Simeon; Simeon bi ai mo Yehuda;
Yehuda bi ai mo Yusuf; Yusuf bi ai mo Yonam;
Yonam bi ai mo Elyakim;

31 Elyakim bi ai mo Melea; Melea bi ai mo Mena;
Mena bi ai mo Matata; Matata bi ai mo Natan; Natan
bi ai mo Daud;

32 Daud bi ai mo Isai; Isai bi ai mo Obet; Obet bi ai
mo Boas; Boas bi ai mo Salmon; Salmon bi ai mo
Nahason;

33 Nahason bi ai mo Aminadab; Aminadab bi ai mo
Admin; Admin bi ai mo Arni; Arni bi ai mo Hezron;
Hezron bi ai mo Peres; Peres bi ai mo Yehuda;
Yehuda bi ai mo Yakub;

34Yakub bi ai mo Isak; Isak bi ai mo Abraham;
Abraham bi ai mo Terah; Terah bi ai mo Nahor;

35> Nahor bi ai mo Serug; Serug bi ai mo Rehu; Rehu
bi ai mo Peleg; Peleg bi ai mo Eber; Eber bi ai mo
Salmon;

36 Salmon bi ai mo Kenan; Kenan bi ai mo Arpaksad;
Arpaksad bi ai mo Sem; Sem bi ai mo Nowak; Nowak
bi ai mo Lamek;

37Lamek bi ai mo Metusalah; Metusalah bi ai
mo Henok; Henok bi ai mo Yared; Yared bi ai mo
Mahalaleel; Mahalaleel bi ai mo Kenan;

38 Kenan bi ai mo Enos; Enos bi ai mo Set; Set bi ai
mo Adam; Adam bi ai mo Yefun Allah.

4 lyefun Yesus satu ma kadit Syur Yordan saresa,

Yefun Allah Gen bok nggwa mo An, ete Yefun
Allah Gen gwat Yefun Yesus mu mo pe gato kwe yo
kom mo nde.

2Yefun Yesus mu kom mone sa, biris bi yekwesu
meret os wa Yefun Yesus, subere Yefun ben suk siri
kadit Yefun Allah bi os-i mone. Noru musyu at, kam
musyu at, biris bi yekwesu ne meret os wa Yefun
Yesus ware, Yefun Yesus yo ges mo os ibit mone
nde. Kam bok ne Yefun Yesus yo git sugit yo mo nde.
Kom mo rut sa, An on de ndo nde.

3 Biris bi yekwesu ki nai Yefun Yesus do, "Nan tepsu
Yefun Allah bi Gan sangge it yo, Nan syogat jok ré
tepsu roti wa Nan git et."

4Sane Yefun Yesus ki nai biris bi yekwesu ne do,
"Mo Yefun Allah bi sukdu, ye krom do, 'Men yetu git
sugit sor, bere men yo kem ndo nde." "

> Orge biris bi yekwesu gwat Yefun Yesus mu mo pe
gato kok. Biris bi yekwesu ne kadum pe mwa ne sino
mo bur ré nai Yefun Yesus me, tepsu Yefun Yesus
me or Sino sare ya sor re.

6 Biris bi yekwesu kadum pe mwa ne sa, an ki nai
Yefun Yesus do, "Suk mwa gato ji jowa ré, bere ji syo
dakai or wa Nan. Yé mwa gato kem mo pe mwa mo
bur ré sino, suk mwa gato ndo mo bur ré sino, bere ji
syo nai Nan wa Nan jom or re. Suk mwa ré sino sok
Mo ji, sane ji waii syo nai ye gato ji iwa.

7Nan do bi Nan nggwa mo ji, Nan bes ji gum kok
yo, bere ji syo suk mwa ré or sino mo Nan."

8 Sane Yefun Yesus ki nai an do, "Ye krom mo Yefun
Allah bi sukdu do, 'Men bes men bi Yekwesu Yefun
Allah ne gum kok et, men ben An bi suk-i sor re." "

9 Orete biris bi yekwesu gwat Yefun Yesus mu mo
Yerusalem, orge an grem Yefun Yesus ti kok mo
Yefun Allah bi nu yu. An we ti mone sa, biris bi
yekwesu ki nai Yefun Yesus do, "Nan anato tepsu
Yefun Allah bi Gan, sangge it yo, Nan bare Nan
nggwa kadit ré mu bur et,

10 we ye krom mo Yefun Allah bi sukdu do, 'Yefun
Allah syogat An bi malaikat mewa Nan. Bere malaikat
mwa ma mewa Nan sisu ndo.

11 Malaikat ne bes &n syim wa bur wa Nan, subere
jok yo wai Nan gwes nde." "

125ane Yefun Yesus ki nai biris bi yekwesu do, "Mo
Yefun Allah bi sukdu, ye krom o do, 'Men werwa men
bi Yekwesu Yefun Allah kadum An bi suktinggi daret
nde.l n

13 Biris bi yekwesu ne meret os wa Yefun Yesus
ware, Yefun Yesus yo ben suk siri kadit Yefun Allah
bi os-i mone nde. Sane biris bi yekwesu werwa meret
os wa Yefun, orete an mu kadit Yefun Yesus re, an
eswa bi kam-i gato ndo wa an meret os wa Yefun o
et.

140rge Yefun Yesus satu mu mo bur Galilea. Yefun
Yesus mu kom mo Galilea sa, Yefun Allah Gen ben An
nggiwa ben suk mwa. Sukdu subot suk gato Yefun
Yesus ben ré, yé ki frekbot pe mwa mone sino.

15Yefun Yesus duno nje mo ye Yahudi bi nu ari mo
bur Galilea ne, ete y¢ mwa ne sino un An mo suk
gato An ben ne.

16 Yefun Yesus mu mo An bi nat-i gato An sye mo,
mo kota Nazaret. Kam Sabat, ye Yahudi bi kam
sye ne, Yefun Yesus sok ari mo ye Yahudi bi nu ari
sagana An ben ne. Mo nu ari mit ne, Yefun Yesus ti
wa An baca Yefun Allah bi sukdu sa,

17yetu ge dik yo syo yenabi Yesaya bi buku nai
Yefun Yesus wa An baca mone. Yefun Yesus kak
buku ne sa, An ku sukdu gato Yesaya krom sare do,

18"yefun Allah Gen bok nggwa mo Ji, we Yefun
Allah bes Ji wa Ji ki subot An bi suktaru gato ndo nai
ye gato yewa suk jam An bi sukdu ne. An syogat Ji
ma wa Ji ki nai yé gato ye rai ne do, 'Ji sombok nin
wé kadit sukibit gato jom nin ne it!" An syogat Ji ma
wa Ji 0s ye gato gro ndu, subere Ji ben an gro ndo
satu. An syogat Ji ma wa Ji nai ye gato ku sukye wé
kadit sukye ne subere an kem ndo satu.

19 An syogat Ji ma wa Ji ki nai nje do, Yefun Allah
fro os ndo wa nai men wé kadit sukye it anare."

20Yefun Yesus rum buku ne satu or, An syo satu
nai yesu mo nu ari ne, orete An kem satu subere An
duno nje mone. Yé mwa mo nu ari mit ne sokwa An
pe, yé mwa eswa Yefun Yesus ki bi sukdu-i.

21yefun Yesus kem mone sa, An ki do, "Yefun Allah
bi sukdu gato Ji baca wa nin jam ne bor mo Ji sugato
nin jam sukdu ne it."

22'yé mwa mone sino un Yefun Yesus gum. Yé mwa
mone yeket Yefun Yesus mo An bi sukdu ne. Yé ne ki
do, "An ki An bi sukdu-i ndo wai o re." Orete yé ne
ndo mo yu do, "Ye gare te, An anato Yusuf bi gan,
fe? "

23Yé mwa yeket Yefun Yesus mone, sane Yefun
Yesus ki nai y¢ mwa ne do, "Ji jam do, bere nin
ki sukamno dik yo nai Ji sare do, 'Yewon bam, nan

dakai kwa nan dakai ge sor.' Sane suk gato men
jam ye nukbot mo Kapernaum ne gato ben yé yeket
mone, Nan waii ben mo Nan bi nat-i more dom et."

24Yefun Yesus ki o do, "Suk gato Ji ki ré suksangge
anare, yenabi gato ki Yefun Allah bi suktaru nai nje
mo an dakai bi nat-i yo, bere yé mone bariwa jammo
an re.

25 Nin jammo suk gato Ji ki ré et, tepsu kam nyim
tuya Elisa kem mo bur Israel ré to, nggonna mwa
kem mone, wo an yo mu ku nggonna mwa ne nde.
Sugane nokro, no yo gi mo nde mu kom mo tahun
gri nap. Orge sukonde sye ben nje mwa mone.

26 Sarewo Yefun Allah yo syogat Elisa mu és
nggonna mwa ne nde, wo Yefun Allah syogat Elisa
mu 0s nggonna dik yo mo kota Sarfat mo bur Sidon,
mo yewis yi bi nat-i.

27 Sane dom Elisa kem mo bur Israel td, suki borbuk
git y¢ mwa mo bur Israel ne. Sarewo Elisa yo ben yé
mwa ne ge nde re, yetu ge dik dom nde re, wo Elisa
ben Naaman ge sor re. Naaman sok mo yewis yi, an
ye Siria."

28Yé mwa gato mo nu ari mit jam Yefun Yesus bi
sukdu subot yewis yi sa, y¢ mwa mone maskwa ndo
nde.

29Yé ne ti ma, ete &n syun Yefun Yesus kadit &n bi
kota. Yé mwa ne gwat Yefun Yesus mu mo bobuk yu,
bobuk gato an nggo an bi kota mone. Yé gwat Yefun
Yesus mo bobuk ne yu sa, yé mwa bi sukjimnut do
an bam Yefun Yesus mo kwoye ne mu bur.

30Sarewo Yefun Yesus brek mu kadit an. Yefun
Yesus mubot yé mwa miten ne, orete An mu kadit yé
mwa ne re.

31 Orete Yefun Yesus mu mo kota Kapernaum mo
bur Galilea. Ye Yahudi bi kam sye, kam Sabat, ete
Yefun Yesus duno nje mone.

32Y¢é bok yo gato jam sukdu ne, an yeket Yefun
Yesus, we Yefun Yesus ki bi sukdu-i ne tepsu Yefun
Allah dakai ki bi sukdu-i ne, Yefun Yesus ki bi sukdu-i
ne pet mo nje. Yé mone iwa jammo Yefun Yesus bi
sukdu-i ne sor.

33 Mo ye Yahudi bi nu ari ne, yetu ge dik yo gato
semda ben sok ari si y¢ mwa mone. Yefun Yesus
duno nje mo nu ari mit ne saresa, ye gato semda ben
ne saiye nai Yefun Yesus sare do,

34"Ejl Yesus, ye Nazaret, Nan ma more wa suma
ne? Te Nan ma more wa Nan gu men e? Ji jam do
Yefun Allah fro Nan ma mo bur ré wa Nan gwat Yefun
Allah bi suktaru."

35>Sane, Yefun Yesus ndantom semda ne do, "Nan
not se! Nan titi wé kadit ye ne tom!" Yefun Yesus
ndantom semda ne sa, semda am ye ne ges gwa mo
bur mo yé mwa gwem, orete semda titi wé kadit ye
ne. Semda ne titi wé sa, semda yo gu ye ne kaim yo
nde re.

36'Yé mwa mone me suk gato Yefun Yesus ben ne,
an yeket, an nutbot ndo nde, ete an ki nai yu do,
"Bei! Suma ré ne? Sukduno be yo bado? Ye gare ki bi
sukdu-i pet mo nje it. Ye gare bi suktinggi nggi wai
kadit semda dom. Ye gare syokom semda yo, semda
jammo An, ete titi kekro."

37Sane yé mwa ki sukdu subot suk gato Yefun
Yesus ben ne mu frekbot peyo-peyo mone sino.

38Yefun Yesus mu kadit ye Yahudi bi nu ari sa, An
mu mo Simon bi nu. Yefun Yesus do mu kom mo
Simon bi nu sa, ye ki nai An do, "Simon bi om ne i,

mom kaim kam teker. Nan ma, Nan 6s nggongras ne
et."

39Sane Yefun Yesus mu me nggongras mo pe gato
mom sem mone. Yefun Yesus tibot nggongras ne,
ete Yefun Yesus syogat suki ne sombok wé kadit
nggongras. Yefun Yesus ki bi sukdu-i sa, nggongras
kaim dek satu re. Nggongras ne ge re, sane mom
sun, mom gwat sugit si syur wa nje mone git.

40 Kam bok, ndendu re, yé mwa gwat ye gato i su
suki wis bok yo ma mo Yefun Yesus. Sane Yefun
Yesus ak An syim mo ye gato i ne kadik-kadik, orge
yé mwa ne sino ge kadit an bi suki re.

41Yé mwa gato semda ben ne dom, semda gane
titi wé kadit yé mwa ne. Semda ne titi wé saresa,
semda saiye do, "Nan anato Yefun Allah bi Gan."
Sarewo Yefun Yesus ndantom semda ne. Yefun Yesus
duyawa semda ne do, "Nin du o nde," we semda ne
jam do, Yefun Yesus anato Yekwesu gato Yefun Allah
syogat ma mo bur ré wa nai men yetu kadit sukye
ete jowa men.

42 Nyotkwo re, ete Yefun Yesus mu nden kadit kota
mu mo pe gato nje yo mo nde. Yefun Yesus mu mo
nden sa, yé mwa meret An. Yé mwa ne do ku Yefun
Yesus sa, yé mwa ne werwa Yefun Yesus subere
Yefun si an kem mo an bi kota ne yei.

43Sarewo Yefun Yesus ki nai yé ne do, "Ji mu mo
nat yi wa Ji ki sukdu subot os ndo gato Yefun Allah
fro wa nai yetu gum sok mo An bi rus-i, ete An tepsu
yé bi Yekwesu mone. Yefun Allah syogat Ji ma mo
bur ré wa Ji mu kibot sukdu ne, sane Ji mu wa Ji
kibot mo kota yi neya dom it anare."

44Sane Yefun Yesus mu kadit pe ne. Yefun Yesus
mubot bur Yudea, ete An ki sukdu subot os ndo ne
mo ye Yahudi bi nu ari bok ne sino mone.
5 lyefun Yesus mubot bur Yudea ne sa, wam

dik yo Yefun Yesus ti mo Em Genesaret de. An

ti mone saresa, yé mwa ma ete buk yu gat Yefun
Yesus. Yé mwa ne iwa jam Yefun Allah bi suktaru
gato Yefun Yesus ki ne.

2Yefun Yesus ti mone sa, An me kwem we mo em
de. Ye gato sok boge an bi kwem anane. An is kadit
an bi kwem re, ete an mus an bi mwi mone.

3Sane Yefun Yesus it mo kwem dik yo, An it mo
Simon bi kwem ne. Yefun Yesus it mo kwem ne,
orete An ki nai Simon do, "Nan dun kwem ko gan
kadit em de et." Simon dun kwem ne, orete Yefun
Yesus kem mo kwem mit, ete Yefun Yesus duno yé
mwa gato ti mo em de ne.

4Yefun Yesus duno yé mwa ne or, An ki nai Simon
do, "Men mbros mu mo nat gato kru et, subere nin
bare mwi mone wa men but boge."

> Simon ki nai An do, "Yenggras, noru gado sor kom
mo nombrak, men bare mwi ware, men yo ku boge
yo mo nde. Sarewo yenggras, Nan syogat ji bare mwi
0 yo ji bare mwi satu sor."

6 Simon si ye gato si an mbros kwem mu mo nat
gato kru, ete 4n bare mwi mone. An bare mwi mone
sa, an but boge mwa yé teker ware, mwi ne karowa
toko rok.

7Boge gato an but ne mwa yé re, sane an ef syim
nai an bi yesyim mo kwem doyi ne ma 6s an su boge
mwa ne. An bi yesyim mbros kwem ne ma or, an
sino tik boge si mwi ne ma, an wat boge mwa ne mo

kwem we ne mit. Boge ne mwa yé re, sane kwem we
ne ses ware, karowa kru rok.

8 Simon (gato gum yo o do Petrus) me boge mwa
gato an but ne sa, Simon tu an umsu mo Yefun Yesus
gwem, orete an ki nai Yefun Yesus do, "Yenggras,
Nan mu kadit ji et, we ji gum yo tep wa ji karowa
Nan nde, ji ré anato ye gato ben sukibit."

9Simon ki sukdu ne, we Simon si an bi yesyim bok
ne sino yeket boge mwa gato an but su mwi gado ne.

10Ye we gato si Simon ben suk sino, Yakobus si
Yohanes, gato Zebedeus bi gan we ne, an we yeket
boge mwa ne dom. Orge Yefun Yesus ki nai Simon
do, "Nan nyu nde. Su ré yo, bere nan but yetu tepsu
nan but boge."

11Sane Simon si bi yesyim tik kwem we ne mo nden
or, an misyar an bi suk mwa ne kem, orete an si
Yefun Yesus mu sino.

12 Kam dik yo Yefun Yesus si An bi pakon ben suk
mo kota dik yo. Mo kota ne yebris dik yo gato suki
borbuk git ne ma ku Yefun Yesus. Yebris ne do me
Yefun Yesus sa, an bare nggwa mo Yefun Yesus
gwem. An ndek mo Yefun Yesus do, "Yenggras, Nan
imo yo, Nan nggiwa Nan ben ji ge kadit suki re,
subere ji yo fowa ku ye yi o nde."

13Yefun Yesus bes An syim, ete syimtok ye ne sa,
Yefun Yesus ki do, "Ji iwa, nan ge tom!" Yefun Yesus
do ki or-i, ye ne ge-i, an kaim ndo satu re.

140rge Yefun Yesus syokom an do, "Nan mu nan
nuk sukdu subot suk gato Ji ben ne nai ye yi daret
nde, wo nan mu kadum nan nggwa nai yesu gato
ben suk mo Yefun Allah bi nu subere an watbot nan.
An watbot nan, ete yesu ne ki do, sangge, nan ge it,
sane yo, nan gwat suge sato Musa ki ne ma tepsu

suksom. Nan syo nai yesu ne gre mo bot subere ye
jam do, nan ge it anare."

15Kapre Yefun Yesus duyawa ye ne kibot suk gato
Yefun Yesus ben ne, yé bok yo mu ki sukdu subot
Yefun Yesus frekbot peyo-peyo mwa wai o re. Sane
yé mwa ma mo Yefun Yesus subere yé syaretwa An
bi sukdu-i. Yé mwa ma ku Yefun Yesus subere Yefun
ben an ge kadit an bi suki dom.

16 Y& mwa ma meret Yefun Yesus, sarewo wam bok
yo Yefun Yesus mu mo pe gato nje yo mo nde subere
An ki suk su Yefun Allah mone.

17Kam dik yo Yefun Yesus duno nje sa, ye Farisi si
ye Yahudi bi yeguru agama ma mone dom. An ma
kadit kampung mwa mo bur Galilea si bur Yudea
sino, si kota Yerusalem dom. An ma kem mo nu mit,
ete an syaretwa Yefun Yesus ki bi sukdu-i ne. Yefun
Allah syo An bi suktinggi nai Yefun Yesus, subere
Yefun Yesus nggiwa ben ye gato i mone ge.

18 Yefun Yesus ki sukdu mo nu mit sa, yé bok yo
ma mo nu ne. Yé bok ne gwat ye gato gwes Ut su bi
kwatka gato an sem mone ma. Yé ne syeret os wa an
gwat ye gato Ut ré sok mo nu mit, subere an grem
ye gato gwes Ut mo Yefun Yesus gwem. Yé bok ne
werwa sok mo nu mit,

19 sarewo yé mwa buk wa os teker ware, yé bok ne
yo ku os wa an sok mo nu mit nde. Sane yé ne gwat
ye gato gwes Ut ré it mo nu yu, or an krop wan wak
kadit nu yu mu bur. Orete an sa ye gato gwes Ut ré
su bi kwatka ket wak mo nu yu ne is mu mo bur mo
Yefun Yesus gwem mo yé mwa miten.

20yefun Yesus me suk gato yé bok ne ben anato An
jam do, yé bok ne onyar kem mo An. Sane Yefun
Yesus ki nai ye gato gwes Ut ne do, "Pa niji, sukibit

mwa gato nan ben ne or kadit nan it anare. Ji yo
nutbot sukibit mwa gato nan ben ne o nde."

21Ye Farisi si ye Yahudi bi yeguru agama gato kem
mone, an jam Yefun Yesus bi sukdu, ete an sino nut
mo an mit do, "Ye gare dakai bes An nggwa kok, ete
An ki suk tepsu Yefun Allah ko re go! Je u anare ne?
Je u anato nggiwa an ki do, sukibit gato men yetu
ben ne, or wé kadit men ne? Yefun Allah ka dik sor,
wo Ye ré bes An nggwa kok tepsu Yefun Allah!"

22Yefun Yesus jam an bi sukjimnut ne, sane Yefun
Yesus ki do, "Suma ben anato nin bi sukjimnut waiyu
mo nin mit subot suk gato Ji ki ré ne?

23 Sato Ji ki nai yebris ré do, 'Sukibit mwa gato nan
ben ne, or kadit nan it anare.' Nin nut do Ji yo nggiwa
Ji ki suk ne nde bado? Sato Ji ki do, 'Nan sun, nan
mu se!' Te, nin nut do Ji yo nggiwa ben suk ne dom
nde e? Sane nde, bere nin jam do, Ji nggiwa benbot
sukdu kwa we ne sino.

24Sangge, bere Ji ben ye ré ge. Ji ben ye ré ge
subere nin jam do, Ji anato nggiwa Ji ki do, sukibit
gato yé mwa ne ben or kadit yé mwa ne dom. Ji ben
ye ré ge anato nin jam do, Yefun Allah anato bes
Yetu bi Pa to Ji ré." Sane Yefun Yesus ki nai ye gato
ut ne do, "Ji ki sare do, nan sun, nan pam nan bi sun.
Nan satu mu mo nan bi nu sor."

2> Yefun Yesus do ki sane, sugane it ye ne sun mo
yé mwa gwem. An sun, orete an pam an bi sun gato
an sem mone, ete an satu mu mo an bi nu. An satu
mu mo an bi nu saresa, an un Yefun Allah bot os.

26 Sane yé mwa ne sino yeket ndo nde, ete an un
Yefun Allah. Yé mwa nyu ndo nde mo suk gato an
me Yefun Yesus ben ne, an ki do, "Su kam ré sa,
men me suk gato ben men yeket ndo nde go!"

27 0rge Yefun Yesus syesyar kadit nu ne mu mo
nden. An syesyar sa, An me yetu ge dik yo gato gum
do Lewi. Lewi ré an ye gato nai sugum kadit nje wa
pemerintah, sane an kem mo nat gato yé syo bi
sugum nai an ne. Yefun Yesus ki nai Lewi do, "Nan
ma simo Ji et!"

28 Sane Lewi ti, an misyar an bi suk mwa ne kem,
ete an simo Yefun Yesus.

29 0rge Lewi kon pesta wa Yefun Yesus mo Lewi bi
nu. Lewi kendo yé mwa gato nai sugum kadit nje wa
pemerintah si ye yi yo o ma sisu Yefun Yesus si bi
pakon git sugit sino mone.

30 Sarewo ye Farisi si yeguru agama bok yo gato
sok mo ye Farisi bi det-i, an nut do, suk gato Yefun
Yesus ben ne ibit. Sane an ndo mo Yefun Yesus bi
pakon do, "Suma ben anato nin si ye gato nai sugum
kadit nje wa pemerintah si ye gato gum ibit ré git
sugit sino sare ne?"

31 Sane Yefun Yesus ki nai an do, "Ye gato yo i nde,
bere an yo meret dokter nde, wo ye gato i sa, bere
an meret dokter.

32 3i yo ma mo bur ré wa Ji kendo ye gato nut do,
an sa, ye gato ben sukndo ne nde. Ji yo ma wa ye ga
sane nde, wo Ji ma mo bur ré wa Ji kendo ye gato
ben sukibit, yé ne tepsu yé gato i, subere yé ne brek
kadit os ibit, ete jammo Ji et."

33Yé ne ki nai Yefun Yesus do, "Yohanes bi pakon
si ye Farisi bi pakon, wam bok yo an ki suk su Yefun
sor, an mewa an nggwa kadit sugit yei. Sarewo Nan
bi pakon ré, kamdik-kamdik an git sugit sor, an yo
ben sato Yohanes bi pakon-i si ye Farisi bi pakon-i ne
nde."

34Yefun Yesus ki do, "Ye konwa yebris si bi nggon
kra yu ne te, bere ye syogat yebris ne bi yesyim bok
ne mewa an nggwa kadit sugit mone bado? Mo nde!

35> Sarewo bere yé kar yebris gato kra ne wé kadit
an orete yo, bere su kam gane an mewa an nggwa
kadit sugit."

36 Yefun Yesus gwat sukamno dik yo sare do, "Men
yo nai san det be, ete men bitwa san rok gato syik
nde, we men do mus san ne yo, bere san det be ré
nit, yo tepsu san rok nde, sane san be tik san rok ne
syik sye o re. Sane bere san det rok ibit wai o re. San
det gato be ne yo tepsu san rok nde re.

37 Sane dom, men yo sye nau anggur be mo sukbo
gato rok nde, we i-su tut mo mit, ete bere sukbo ne
pet anato ben sukbo ibit, orete nau ne sye kadit re.
Sane bere suk we ne, gato nau si sukbo ne ibit sino
re.

38 Men ben sane nde, wo men sye nau anggur be
mo sukbo be, subere nau si bi sukbo ne sino kem
ndo.

39 Sane dom, ye gato jam da nau anggur gato rok,
bere an bariwa da nau anggur gato be. An ki do, 'Nau
anggur gato rok ne ndo wai kadit nau anggur gato
be.l n

1 Kam Sabat dik yo, ye Yahudi bi kam sye, ete
Yefun Yesus si An bi pakon muket nggwe gandum
mit. An bi pakon mubot nggwe ne saresa, pakon
ne do gandum gro gato kom mone. Yefun Yesus bi
pakon do gandum bo, an krut, orete an git.

2Ye Farisi deyo ki nai Yefun Yesus do, "Suma ben
anato nin ben suk su kam sye gato siri kadit men ye
Yahudi bi sukduno-i ne?"

3Yefun Yesus ki do, "Suk gato yeraja Daud si yé
gato sisu Daud ben sugato an sino on de ne te, nin
baca mé bado, nde e?

4Daud sok mo Yefun Allah bi nu, ete an si yé gato
sisu an nai roti gato yé grem kwop wa som Yefun
Allah mone. Daud git roti ne, sarewo suk gato an ben
ne siri kadit men ye Yahudi bi sukduno-i, we men bi
sukduno ki do, yesu gato ben suk mo Yefun Allah bi
nu ne sor ete git roti ne. "

> Orge Yefun Yesus ki nai yé ne do, "Yetu bi Pa to
Ji ré gum Yekwesu wa kam Sabat, sane suk gato Ji
ki ndo wa yetu ben su kam sye, kam Sabat ne, kem
mone it."

6 Kam Sabat dik yo o, ete Yefun Yesus sok mo ye
Yahudi bi nu ari dik yo, orete An duno nje mone. Mo
nu ari ne yetu ge dik yo gato syim ge Ut sok mone
dom.

7Ye Yahudi bi yeguru agama si ye Farisi mone, yé
ne iwa meret os wa ki Yefun Yesus gum ibit mo suk
gato An ben su kam Sabat ne. Sane yé ne sokwa
Yefun Yesus pe, yé ne nut mo an syidem do, "Te,
Yefun Yesus ben ye yo ge su kam sye kam Sabat ne
bado?"

8 Sarewo Yefun Yesus jam yé ne bi sukjimnut, sane
An ki nai ye gato syim Ut ne do, "Nan ma ti more, mo
yé mwa gwem ré et." Sane ye gato syim Ut ne ti, ete
an ma ti mo yé mwa gwem.

9 Orete Yefun Yesus ndo mo yé mwa mone do, "Te,
men simo Yefun Allah bi sukduno sane yo, men ben
suk sato suma su kam sye kam Sabat ne? Men ben
suk gato ndo bado, men ben suk gato ibit €? Men nai
nje kadit sukye bado, men gu nje kwop e?"

10Yefun Yesus sokbot yé mwa mone, orete Yefun
Yesus ki nai ye gato syim Ut ne do, "Nan ron nan
syim et!" Ye ne ron an syim sa, an syim gato Ut ne
ndo satu.

11Yeguru agama si ye Farisi me suk gato Yefun
Yesus ben mone sa, an on sa ndo nde. Sane an ki nai
yu do, "Men meret 0s sa u subere men ben sukye nai
Ye ré ne?" Kadit kam gane, yeguru agama si ye Farisi
meret os wa Yefun Yesus.

12 Kam dik yo o, Yefun Yesus mu it mo bobuk dik
yo wa An ki suk su Yefun Allah mone. An ki suk su
Yefun su noru ne sor, kom mo nhombrak.

13 Nombrak ete An kendo An bi pakon ge bok yo ma
mo An. Kadit yé mwa gato ma mo Yefun Yesus ne An
bes yetu ge musyu dik sop we, gato An kendo gum
do yerasul. Yerasul ge musyu dik sop we ne gum
anare:

14Simon gato Yefun Yesus syo gum dik yo do
Petrus, sisu an bi nji Andreas, Yakobus sisu bi nji
Yohanes, Filipus, Bartolomeus,

15 Matius, Tomas, Yakobus gato Alfeus bi pa, Simon
gato sok mo yekweke,

16 Yudas gato Yakobus bi pa, si Yudas Iskariot gato
ri ma meret os wa gwat yeko ma wa but Yefun Yesus.

170rge Yefun Yesus si pakon ge musyu dik sop we
ne is kadit bobuk mu kom mo bombras dik yo mone.
Mo bombras ne, yé mwa gato simo Yefun Yesus si yé
mwa kadit bur Yudea si kota Yerusalem si kota we
mo sem de, to kota Tirus si kota Sidon ne, yé mwa
ne ma sum mone sino. Yé mwa yé re sum mone.

18Yé mwa ma mone wa syaretwa Yefun Yesus bi
sukdu. An sino ma subere Yefun Yesus ben an ge
kadit an bi suki dom. Ye gato semda bok nggwa mé,

an ma dom, ete Yefun Yesus syun semda titi wé kadit
an re.

19Y& mwa mone werwa an rot Yefun Yesus, we an
me Yefun Yesus bi suktinggi bor mone, an me Yefun
Yesus ben yé mwa gato i ge kadit an bi suki ne.

20yefun Yesus sokwa An bi pakon, orete An ki do,
"Nin yé gato yewa suk, nin mit at wa, we Yefun Allah
anato nin bi Yekwesu gato mewa nin.

21 Nin yé gato on de su kam ré, nin mit at wa, we
bere nin on ge mone td. Nin yé gato wo su kam ré,
nin mit at wa, we bere Yefun Allah ben nin sa o re.

22 Nin yé gato simo Yetu bi Pa to Ji ré, bere yé
bariket nin, yé misyar nin, yé kabor nin, yé kiket nin
gum ibit mone yo, nin mit at wa.

23Suga nyim tuya nin bi amui ben sukye nai yenabi
saga bere nin ku ne dom. Sane yé do ben sukye sane
nai nin it yo, sugane, nin wi nin ambre, we Yefun fro
suk mwa gato ndo wa nin mo gu nim re.

24 Sarewo nin yé gato ku suk mwa mo bur ré, nin
kwabom dek wa sor, we bere suk mwa ne or kadit
nin re, nin mit ndo mo suk mwa gato nin ku mo bur
ré sor re.

25Nin yé gato bi sugit mwa su kam ré, nin kwabom
dek wa sor, we bere nin on de mone té. Nin yé gato
sa su kam ré, nin kwabom dek wa sor, we bere nin
wo mone t0.

26 Nin yé gato yé mwa un ne, nin kwabom dek wa
sor, we suga kam nyim tuya nin bi amui un yenabi
gato kidar suk nggi dom, ete an sino ku sukye mone."

27Yefun Yesus ki o do, "Sarewo Ji ki nai nin gato
syaretwa Ji bi sukdu sare do, nin ben sukndo su
yeko gato ma wa gu nin, nin ben sukndo su ye gato
bariket nin et.

28 Nin ki suk su Yefun Allah subere Yefun ben
sukndo su ye gato dufo mo nin. Nin ki suk su Yefun
Allah subere Yefun 0s ye gato ben sukye nai nin ne.

29Ye yo gwa nin kwanke yo, nin brek nin kwanke
deyo o wa an gwa dom et. Ye yo nai nin bi sansun
yo, nin misyar ye ne dakai nai nin bi san deyo dom et.

30Ye yo ndek suk mo nin yo, nin syo nai ye ne sor.
Ye yo nai nin bi suk-i kadit nin it yo, nin mu syokom
an syo suk ne satu nde.

31Suk gato nin mit iwa ye yi ben su nin ne yo, nin
ben suk sane su ye yi neya et.

32Nin jimnotku ye gato jimnotku nin sor re, bere
Yefun Allah syo sukndo nai nin wa suma ne? Ye gato
jam nde Yefun, yé ne jimnotku ye gato jimnotku an
dom fe!

33Nin ben sukndo mu nai ye gato ben sukndo ma
nai nin sor re, bere Yefun Allah syo suk gato ndo nai
nin wa suma ne? Ye gato jam nde Yefun ben bi suk-i
sane dom.

34Nin syo nin bi suk nai ye gato bere bi nin satu
sor re, bere Yefun Allah syo suk gato ndo nai nin
wa suma ne? Ye gato jam nde Yefun, yé ne syo bi
sugum nai yu dom, we an jam do, bere an ku sugum
ne satu.

35Nin ben sukndo su ye gato ben sukndo su nin sor
nde, wo nin jimnotku yeko gato ma wa gu nin, nin
ben sukndo su ye gato bariwa nin ne dom et. Nin syo
suk nai ye gato ndek suk mo nin sor. Bere ye ne syo
suk ne satu o bado, yo syo nde yo, nin nutbot o nde.
Sane, nin do ben sukndo su ye gato ben sukibit nai
nin sane it yo, bere Yefun Allah syo suk mwa gato
ndo nai nin, bere suk gato nin ben ne kadum do, nin
anato Yefun Allah gato gum kok sye wai ne bi pa-i.

Nin ben nin bi suk-i tepsu Yefun Allah ben ne, we
Yefun Allah ben sukndo su ye gato ben sukibit si ye
gato misyar An dom.

36 Nin ben nin bi suk-i tepsu men bi Ai, Yefun Allah
ben ne et! An yo ben suk su nin tepsu sukibit gato
nin ben su An nde, wo An ben sukndo su nin sor.
Sane dom ye yo ben sukibit su nin it yo, nin ben
sukibit satu nde, wo nin ben sukndo su ye ne sor."

37"Nin ki ye yi gum ibit nde, subere Yefun Allah yo
ki nin gum ibit dom nde. Nin ki nai ye yi do 'Nan
dakai bi sukibit kem pe mo nan,' bere siri re, nin ki
sane nde, wo nin do ki sane it yo, bere Yefun Allah
waii ki nai nin do, nin bi sukibit kem pe mo nin dom
re. Nin maskwa ye yi mo sukibit gato yé ne ben nai
nin nde, nin nutbot o nde, subere Yefun Allah yo
nutbot sukibit gato nin ben ne dom nde.

38 Nin syo suk nai ye yi, sane bere Yefun Allah waii
syo suk nai nin dom. Yé do ndek suk mo nin yo, nin
syo wokgan nde, wo nin syo suk wai kadit yé ne ndek
mo nin ne. Nin do ben sane it yo, bere Yefun Allah
syo suk mwa nai nin, An syo suk mwa wai kadit suk
gato nin mitmo ne. Nin bariwa ds ye yi yo, bere Yefun
Allah waii bariwa 6s nin. Nin syo suk mwa wa 6s ye
yi yo, bere Yefun Allah waii syo suk mwa nai nin."

39 0rge Yefun Yesus gwat sukamno sare do, "Ye
gato gro ndu gwat ye yi gato gro ndu bot os sa u ne?
Ye gato gro ndu gwat ye yi gato gro ndu bot os yo,
bere an we ne sino ges mo bur wak fe!

40Ye gato farkor yo jam suk wai kadit an bi yeguru
nde. Yeguru duno ye ne sisu ndo yo, bere ye gato
farkor ne ben an bi suk-i tepsu an bi yeguru ben an
bi suk-i ne, bere ye gato farkor jam suk tepsu an bi
yeguru ne.

41 Suma ben anato nin ki nin bi nji mo sukkwik
wokgan mo an gro-i, sarewo nin misyar kwemuk gato
yawa nin gro-i ne?

42Nin ki nai nin bi nji do, 'Pa nji, ji kwa sukkwik
kadit nan gro et.' Sarewo kwemuk gato yawa nin
dakai gro-i ne nin yo me nde wa suma ne? Nin tepsu
ye gato ki suk su nin syokwet wik ko re go! Nin nai
kwemuk ne wé kadit nin dakai gro-i et, subere nin
gro-i rer, orete nin kwa sukkwik ne wé kadit nin bi nji
gro-i ne."

43"Kwe gato kom ndo, bere yo bo ibit nde. Sane
dom kwe gato kom ibit, bere yo bo ndo nde.

44Kwe mwa ne sino gato kom mo bur ré, men jam
kwe ne ke kadit i-bo gato kom mo kwe ne. Kwe gato
jak mwa mo, bere yo bo sato kwe ara bo-i nde. Es
damen yo bo sato anggur bo-i nde.

45> Men yetu tepsu kwe mwa ne dom. Ye gato mit si
onyar kwo ndo, ye ne tepsu kwe gato kom ndo. Sane
kadit sukndo mwa gato an sum mo an mit ne, suk
gato an ki ne ndo dom. Wo ye gato mit si onyar ibit,
ye ne tepsu kwe gato kom ibit. Kadit sukibit mwa
gato an sum mo an mit ne, suk gato an ki ne ibit dom
re. Suk gato men ki ne bere syesyar kadit men mit si
men onyar fe!"

46 "Nin ki nai Ji do, 'Yenggras, Nan anato men bi
Yekwesu,' sarewo nin yo benbot suk gato Ji ki ne nde
wa suma ne?

47Ye gato ma mo Ji, ete jammo Ji bi sukdu-i, orete
benbot sukdu ne yo, ye ne ben an bi suk-i tepsu nje
mo sukamno ré:

“8Ye ne anato tepsu ye gato jam suk, ete an nggo
an bi nu mo jok. An rom bur wak kru mu kom mo jok
mo bur, ete an syut kwedi mo jok gato krat mone.

Nu ne an nggo krat mo jok, sane syur syé do ma pet
MO Nu he yo, nu ne yo e nde.

49 Sarewo ye gato jam sukdu gato Ji ki ré, ete an yo
benbot nde yo, ye ne tepsu ye gato jam nde suk, ete
an nggo an bi nu mo bur sor re, nu ne yo krat nde.
Sane syur syé do ma pet mo nu ne yo, nu ne e gwa
mo bur sor, ete syur gu mu re, nu ne ibit or re."

7 lYefun Yesus ki An bi sukdu bok ne nai yé mwa
ne or, An mu kadit pe ne, ete An mu mo kota
Kapernaum.

2Ye Roma bi yesukmise bi yesu ge dik yo, an kem
mo Kapernaum. Yesukmise ne bi pakwerut dik yo
gato an jimnotku sye teker. An bi pakwerut ne i de,
bergan kwop rok.

3 Yesukmise bi yesu ne jam Yefun Yesus ma mo
Kapernaum sa, yesukmise ne syogat ye Yahudi bi
yepasye ge bok yo gwat an bi suktaru mu wa kar
Yefun Yesus ma, subere Yefun Yesus ma wa ben an
bi pakwerut ne ge kadit bi suki ne.

4Ye Yahudi bi padosye do ma mo Yefun Yesus sa,
padosye ne ndek gat do, "Yesukmise bi yesu ben
sukndo wa men, sane Nan ma &s an or et.

>Yesukmise ré jimnot men ye Yahudi, an 6s men
nggo men bi nu ari dom."

®Sane Yefun Yesus si an mu sino. Yefun Yesus si
an karowa yesukmise bi yesu bi nu ne sa, yesukmise
ne syogat an bi yesyim mu ki nai Yefun Yesus do,
"Yenggras, ji yo syimfar Nan ma mo ji bi nu o nde,
we ji damen wa Nan sye teker.

/Sane anato ji yo ma ku Nan nde, ji gum yo tep wa
Ji ku Nan nde. Sane Nan ma nde, wo Nan syogat suki
ne titi wé kadit ji bi pakwerut. Nan ki kadit pe gato

Nan ti more sor, we ji jam do Nan ki suk mone, bere
ji bi pakwerut more ge re.

8Sane ji dom, ji jammo suk gato ji bi yekwesu
syogat ji ben ne. Ji bi pa yesukmise jammo ji dom.
Ji syogat pa yemsok dik yo do, 'Nan mu tom!' yo, an
mu re. Ji syogat pa dik yo o do, 'Nan ma se!' yo, an
ma re. Ji syogat ji bi pakwerut ne do, 'Nan ben suk ré
et!" yo, pa ne ben re."

9Yefun Yesus jam sukdu ne sa, An yeket re. An
brek ket An de dari, An ki nai yé mwa gato simo An
do, "Mban! Ye gare sa. Ji ki sare do, mo ye Israel bok
ne sino, Ji yo ku ye gato onyar kem mo Ji tepsu ye
gare mo nde."

10Sane ye gato gwat suktaru ne mu satu mo
yesukmise bi yesu bi nu. Yé ne kom mo nu sa,
pakwerut ne ge re.

11 Kam bok yo o, Yefun Yesus mu kadit Kapernaum,
ete An mu mo kota gato gum do Nain. An bi pakon si
yé mwa sisu An mu mone.

12 yefun Yesus ma karowa ros syo mo kota Nain sa,
yé sam yekri dik yo mu nden. Ye gato kwop ne, an
pa yemsok, nggonna bi pa ge dik ne sor. Yé mwa
gato kem mo kampung ne sisu nggonna mu ne.

13yefun Yesus do me nggonna ré sa, An jimnotku
nggonna ndo nde, orete Yefun Yesus ki do, "Im o,
nan wo nde!"

140rge Yefun Yesus mu karowa yé gato sam yekri
ne, ete Yefun Yesus syimtok kwatka gato yé grem pa
yemsok mukri mone. Yefun Yesus syimtok kwatka ne
sa, yé gato sam kwatka ne ti not, ete Yefun Yesus ki
do, "Pa niji, Ji ki nai nan do, nan sun se!"

15Yefun Yesus do ki sukdu ne nai pa gato kwop
re sa, pa yemsok ne sun, an ki sukdu, orete Yefun
Yesus top an mo an bi im.

16 Yé mwa me suk gato Yefun Yesus ben ne, an sino
yeket, an nyuwa, ete an un Yefun Allah. Yé mwa ne
ki do, "Yenabi gato gum kok sye dik yo anato ma
kem su men it anare. Yefun Allah syogat yenabi dik
yo ma wa 6s An bi rus it anare."

17 Sukdu subot suk gato Yefun Yesus ben gare, yé
ki frekbot bur Yudea si nat gato karowa mone sino.

18 Yohanes gato ras nje mo syur ne, an bi pakon ma
nuk subot suk mwa gato Yefun Yesus ben ne. Sane,
Yohanes kendo bi pakon ge we ma,

19 ete Yohanes syogat an we mu mo Yefun Yesus
wa an we ndo mo do, "Yenggras, Nan anato Yekwesu
gato Yefun Allah syogat ma mo bur ré wa nai men
yetu kadit sukye ete jowa men bado, men eswa ye yi
yo 0 ma e?"

20 An we do mu kom mo Yefun Yesus sa, an we
ki do, "Yenggras, Yohanes gato ras nje mo syur ne
syogat men ka we ma ndo mo Nan do, te, yenggras,
Nan anato Yekwesu gato Yefun Allah syogat ma mo
bur ré wa nai men yetu kadit sukye ete jowa men
bado, men eswa ye yi yo o ma e?"

21yohanes bi pakon ge we me suk gato Yefun
Yesus ben ne. Sugane Yefun Yesus ben yé mwa gato
i ne ge, yé mwa gato semda bok nggwa mé, Yefun
Yesus syun semda titi wé kadit yé ne. Yé mwa gato
gro ndu ne, Yefun Yesus ben yé ne gro ndo satu.

22 Sane Yefun Yesus ki nai pakon ge we ne do, "Nin
satu mu ku Yohanes, ete nin ki subot suk gato nin
dakai jam, nin ki subot suk gato nin dakai me su nin
gro sato ré: ye gato gro ndu, gro ndo satu; ye gato

gwes Ut, mu ndo satu; ye gato i su suki borbuk, ge,
an kaim ndo satu; ye gato dabe mbut, an dabe rer
satu; ye gato kwop, mbau satu; ye gato yewa suk,
an jam sukdu subot os ndo gato Yefun Allah fro wa
yetu ne.

23Ye gato yo misyar Ji mo suk gato Ji ben ne nde,
wo an onyar kem pe mo Ji it yo, bere ye ne mit at
wa."

24Yohanes bi pakon ge we ne mu satu or, Yefun
Yesus ki subot Yohanes nai yé mwa gato sum mone
do, "Nin mu me suma mo pe gato kwe yo kom mo
nde ne? Nin mu me es gato nofuf ti md, bado?

25 Sane nde. Sane, nin mu me suma motu ne? Nin
mu me yetu ge dik yo gato it san gato ndo, bado?
Nde re, ye gato it san gato ndo ete ku suk mwa yo
kem mo pe sane nde, an kem mo nu sye gato ndo.

26 Sane, nin mu me suma motu ne? Nin mu me
yenabi ge dik yo, bado? Sangge, Ji ki sare do, nin mu
me yenabi sor nde, wo Yohanes gum sye wai kadit
ne o re.

27Yohanes ré anato ye gato ye krombot mo Yefun
Allah bi sukdu sare do, Yefun Allah ki do, 'Ye gato ji
syokom gwat Ji bi suktaru anare. Ji syokom an mu
nyim mo Nan gwem, subere an fro os wa Nan.'"

28Yefun Yesus ki do, "Ji ki sare do, Yohanes gato
ras nje mo syur ne ku gum kok sye wai kadit yetu
mwa gato nggon pe mo bur ré sino. Sarewo kadit
kam ré o, ye gato tepsu pa wokgan mo Yefun Allah
bi rus-i, bere ku gum sye wai kadit Yohanes o re."

29Yé mwa ne sino gato syaretwa sukdu gato Yefun
Yesus ki subot Yohanes ne, ye gato nai sugum kadit
nje wa pemerintah dom, yé mwa ne sino nut do,
"Sukdu ne sangge. Yefun Allah bi os wa men ndo

wai, anato men brek ma kadit os ibit gato men simo
ne it, ete men ma mo Yohanes wa an ras men mo
syur mé re."

30Sarewo ye Farisi si yeguru agama sino bariwa
Yefun Allah bi os-i, an bariwa an jammo Yefun Allah
bi sukdu, anato an bariwa Yohanes ras an mo syur.

31 Orete Yefun Yesus ki o do, "Ji gwat sukamno
subot ye gato kem mo bur ré su ré, an tepsu suma
ne? Yetu gato kem mo bur ré su ré an ben an bi suk-i
sa u ne?

325are, an tepsu pa wokgan gato kem mo pasar.
Pa deyo saiye nai pa deyo o do, 'Men ba syek nin mo
suksara, sarewo nin yo sara su men nde, nin bariwa
re. Men wo men jimnot, sarewo nin yo wo su men
nde, nin bariwa re.'

33Ye gato ma ete ben sato ba syek nin ne anato
Yohanes gato ras nje mo syur si Yetu bi Pa ne sino.
Yohanes ma sa, an git sugit nde, an da nau nde, ete
yé ki an do, 'Semda ben an re.'

34Yetu bi Pa to Ji ré ma sa, Ji git e, Ji da nau ete
yé ki Ji do, 'Ye ré git sugit mwa ndo nde, An rim An
syokwa kwo, An yenau, An bi yesyim mo yé gato gum
ibit sato yé gato nai sugum kadit nje wa pemerintah
e neya.'

35Yé ki sane, sarewo ye gato kem mo bur ré su
kam ré jam nde suk. Yefun gato jam suk mwa ne
sino, fro os gato ndo ne, ete bere yé me os ne bor
re, ete yé ki do, sangge, os ne sa, os ndo."

36Ye Farisi dik yo gato gum do Simon kendo Yefun
Yesus ma git sugit mo an bi nu. Sane Yefun Yesus
mu mo Simon bi nu, ete An kem, An git sugit mone.

37Nggon ge dik yo mo kota ne, nggon ne ben siri su
yebris mwa. Nggon ne jam do, Yefun Yesus git sugit

mo ye Farisi ne bi nhu sa, nggon ne ma, mom gwat
manik gato grik su sukbo pualam ma.

38 Nggon ne ti mo Yefun Yesus de dari, karowa An
gwes tak, orete nggon ne wo, mom gro rom sye mo
Yefun Yesus gwes tak. Orge nggon ne singgri Yefun
Yesus gwes tak sa su mom sugo, mom ni Yefun
Yesus gwes tak, ete mom syé manik gato grik ne mo
Yefun Yesus gwes tak.

39Ye Farisi gato kendo Yefun Yesus ma git mo an bi
nu ne, an me suk gato nggon ne ben sa, an nut mo
an mit do, "Ye ré tepsu yenabi sangge yo, ye ré, ye
gato jam suk rer yo, bere An jam do, nggon gato rot
An, nggon ne anato nggon gato ben suksiri mwa."

40 Orete Yefun Yesus ki nai ye Farisi ne do, "Simon,
Ji iwa Ji ki sukdu yo nai nan et." Simon ki do, "Sane,
yeguru, Nan ki sor."

4lyefun Yesus ki do, "Yetu ge we yo, an we nai
sugum kadit yetu ge dik yo. Ye we sye bi bon kom
mo juta mwa re. Ye we wok bi bon kom mo ribu bok
YO SOr re.

420rge an we yo nggiwa win sugum ne nde. Sane
ye gato bi bon mo an we ne, ye ne misyar bon ne
sino wé re. Kadit an we ré, bere je u ana bi sukjimnut
sye teker wa ye gato misyar an we bi bon ne?"

43 Simon ki do, "Ji nut do ye we sye gato bi bon sye
gato ye ne misyar ne." Yefun Yesus ki do, "Nan bi
sukjimnut ne sangge."

4 Orete Yefun Yesus brek ma, Yefun Yesus sokme
nggon ne, ete Yefun Yesus ki nai Simon do, "Nan me
nggon ré et! Ji ma sok mo nan bi nu gado, nan yo fro
syur wa Ji mus Ji gwes tak su nde . Sarewo nggon
ré mus Ji gwes tak su mom gro rom, ete nggon ré
singgri Ji gwes tak sa su mom sugo.



Lukas 7-8 257

43 Ji ma mo nan bi nu, nan yo ni Ji nde, wo nggon
ré sa, kadit Ji sok Ji kem more nggon ré ni Ji gwes
tak pe sor.

46 Nan yo syé manik mo Ji su nde,, sarewo nggon
ré syé manik gato grik mo Ji gwes tak.

47 Sane Ji ki sare do, nggon ré bi sukjimnut sye kas
subot Ji wai o re, we mom jam do, sukibit mwa gato
nggon ré ben ne or wé kadit mom it, Ji yo nutbot o
nde. Sarewo ye gato ben sukibit wokgan, ete an jam
do, Ji yo nutbot o nde yo, bere ye ne bi sukjimnut
sye yo kas subot Ji teker eta nde."

48 Orge Yefun Yesus ki nai nggon ne do, "Sukibit
mwa gato nan ben ne, or wé kadit nan it anare. Ji yo
nutbot sukibit mwa gato nan ben ne o nde."

49Ye gato kem git sugit si Yefun Yesus deyo mone
ki nai yu do, "Ye ré anato ku gum sa u anato An
nggiwa An ki do, sukibit mwa gato nggon ne ben or
wé kadit nggon ré ne?"

>0 Sarewo Yefun Yesus ki nai nggon ne do, "Nan
onyar kem mo Ji, anato Yefun Allah yo syo sukye nai
nan mo sukibit gato nan ben ne o nde. Sane nan mu,
nan kem not sor."

10rge Yefun Yesus mu kadit pe ne sa, Yefun

Yesus mubot kampung si kota bok yo mone,
Yefun Yesus ki sukdu subot os ndo gato Yefun Allah
fro wa nai men yetu gum sok mo An bi rus-i, ete
An tepsu men bi Yekwesu mone. Yefun Yesus mu
saresa, An bi pakon ge musyu dik sop we si An mu
sino.

2Nggon ge bok yo si Yefun Yesus mu sino dom.
Nggon ge bok ne Yefun Yesus ben ge kadit bi suki,
Yefun Yesus syun semda weé kadit re. Nggon ge bok

ne, dik yo gum do Maria gato bi nhat mo Magdala.
Yefun Yesus syun semda ge mufit wé kadit Maria ne.

3 Nggon dik yo o gum do Yohana. Yohana bi ya
gato Khuza, an gum yekwesu wa ye gato ben suk
mo Herodes bi nu. Nggon dik yo o gum do Susana
si nggon bok yo o dom, an sino sisu Yefun Yesus.
Nggon ge bok ne gwat bi sugum wa 0s Yefun Yesus
si bi pakon mo suk gato an yémo. Nggon ne dakai 6s
su an dakai bi sugum-i sor.

4Yé mwa mu kadit peyo-peyo ma mo Yefun Yesus.
Yé mwa ne sum wairi wa An sa, Yefun Yesus gwat
sukamno dik yo sare do:

>"Wam dik yo, yetu ge dik yo mu am mbet gro mo
bi nggwe. An do am mbet gro mo nggwe sa, deyo
ges mo os. Mbet gro ges mo os ne sa, yé muket os
ne, yé yakos mbet gro ne, ete ndam ma git or re.

6 An do am mbet gro sa, mbet gro deyo o ges mo
bur ka gato jok mwa. Mbet nggwar kom mo bur ka
ne sa, bergan mbet nggwar te re, we bur ka ne sa
teker.

7 An am mbet gro deyo ges mo jak miten sa, jak si
mbet ne kom sino, orge jak ne ben mbet yo kom ndo
nde.

8 Sarewo an am mbet gro ne o sa, mbet gro deyo
ges mo bur ka gato ndo, sane mbet ne kom sisu ndo
ete ri ma mbet bo mwa wai o re, sato ye ne jan mbet
gro dik, i-bo kom mo bo wotin dik." Yefun Yesus gwat
sukamno ne or sa, Yefun Yesus ki nai nje mone do,
"Sane nin brek nin dabe muya-muma kadit nde, wo
nin jammo sukdu ré et!"

9Yefun Yesus bi pakon ndo mo Yefun Yesus do,
"Nan ki rer subot sukamno ne et, men yo jam ri nde
té."

10Sane Yefun Yesus ki nai An bi pakon do, "Sukdu
gato Yefun Allah gurik suga nyim subot os gato bere
Yefun Allah fro wa yetu sok mo An bi rus-i ne, Yefun
Allah tarubot Ji, subere Ji ki rer wa nin dakai jam kom
mo mit. Sarewo ye yi heya yo jam sukdu ne rer kom
mo mit nde t4. Ji duno an su sukamno sor, subere an
da me sare, an yo me rer kom mo koirut nde; an da
jam sare, an yo jam sukdu ne rer kom mo mit nde."

11"Sykamno subot ye gato am mbet gro ne bi
sukjimnut mo, sare do: mbet gro anato tepsu Yefun
Allah bi sukdu.

12 Mbet gro gato ges mo os mit ne anato tepsu
yé gato jam Yefun Allah bi sukdu ne, sarewo biris
bi yekwesu ma nai sukdu ne wé kadit an mit or re,
subere an yo jammo Yefun bi sukdu ne nde. Sane an
yo ku os wa an kem ndo to kapyo mato kapyo nde.

13Mbet gro gato ges mo bur ka gato jok mwa ne
anato tepsu yé gato jam Yefun bi sukdu ne ete an nai
Yefun bi sukdu ne mo an mit. Diksim an iwa, sarewo
sukdu ne yo kem pe mo an mit nde, tepsu mbet gro
ne i-brot yo kom mo jok nde. Diksim an jammo sukdu
ne, sarewo bergan sor suk yo do tik an mit wa an ges
mo os ibit yo, an misyar sukdu ne or re.

14Mbet gro gato ges mo jak miten anato tepsu yé
gato but sukdu ne, sarewo an bi sukjimnut sye mo
suk mwa mo bur ré, an jimnotbot suk mwa gato men
yetu yémo sato sugit e san e sugum e ne. An iwa ku
suk mwa, an meret suk gato ben an mit iwa sor re.
Sukdu ne yo kom ndo mo an mit o nde, an yo ben
suk tepsu sukdu ne nde. Sane an tepsu mbet gro mo
jak mit ne, i-bo yo mo nde.

15Mbet gro gato ges mo bur ka gato ndo anato
tepsu yé gato but sukdu ne, ete an jom pe mo an

mit. Yé ne onyar kwo, an bi sukjimnut ndo. An jamwa
sukdu ne pe sane sor an ben suk gato ndo. Sane
sukndo gato an ben ne tepsu mbet gro gato kom
sane sor i-bo mwa wai o re."

16"Men ndum kak it yo, men grem suk yo wa nde,
men grem mo bokor desnak nde, men grem mo
kwatka desnak dom nde. Wo men grem sukru ne mo
pe gato kok, subere ye gato sok mo nu mit yo, sukru
rer ku an mone.

17Yefun Allah jam suk mwa ne sino, sane suk gato
yé gurik su ré, ri ma bere bor wa yé mwa jam rer, suk
gato ye dumik wa yu waré, bere yé mwa jam or re.

18 Sane, Yefun Allah bi sukdu gato nin syaretwa ne,
nin nutbot sisu ndo et. Ye to bi sukjimnut kak, bere
jam Yefun Allah bi sukdu mwa wai o re, sane bere an
jam sukdu ne kom mo mit re. Sarewo ye to da jam
sukwokgan, ete an misyar, sukwokgan gato an jam
ne, bere suk ne ges or wé kadit an re."

190r o Yefun Yesus bi im si An bi nji ma wa ku An,
sarewo an yo bi os wa an ma karowa Yefun Yesus
nde, we yé mwa mone buk mo yu teker ware.

20 Sane yetu ge dik yo ki nai Yefun Yesus do, "Nan
bi im si Nan bi nji ti mo nden, an iwa ku Nan."

21 Sarewo Yefun Yesus ki nai yé mwa mone do, "Ye
to jammo Yefun Allah bi sukdu ete benbot sukdu
ne yo, ye ne anato tepsu Ji bi im e, Ji bi nji si Ji bi
nyanggon e ne."

22 Kam dik yo Yefun Yesus si An bi pakon mo em
de, ete Yefun Yesus ki nai An bi pakon do, "Men it mo
kwem, men mu mo em deta et." Sane, Yefun Yesus
si An bi pakon it mo kwem gato nor mone, ete an mu
sino.

23 An bi win saresa, Yefun Yesus sem re. Sugane
nofuf sye is ma ben em nap sok mo kwem mit,
bergan kwem mit ne ses su em rom, karowa kwem
kru it.

24 Sane Yefun Yesus bi pakon sun An, ete pakon ne
ki do, "Yeguru, bergan kwem kru su men it anare."
Yefun Yesus sun, ete An syogat nofuf gato kas nggi
ne not, An syogat em nap gato sye ne kro. Yefun
Yesus do ndantom nofuf si em nap ne sa, nofuf yo
kas o nde, em nap ne dom kro re, em ne kro or re.

2>0rge Yefun Yesus ki nai An bi pakon do, "Nin yo
onyar kem ri mo Ji nde t6 wa suma ne?" Pakon bok
ne sino yeket suk gato Yefun Yesus ben ne. Pakon ne
kwabom kro, ete an ki nai yu do, "Mban! Je u ana ré
ne? An syogat nofuf si em nap, ete nofuf si em nap
ne jammo An re."

26 Yefun Yesus si An bi pakon bi win saresa, an mu
kom mo bur Gerasa mo em Galilea deta.

27 An nor mone, Yefun Yesus is kadit kwem mu
nden sa, yebris dik yo gato semda ben ne, an ma mo
Yefun Yesus. Ye ne bi nat-i mo kota mo bur ne. Nam
it, semda ben an, sane an yo it san yo mo nde. An
bariwa an kem mo nu, wo an kem mo jokwak mo
makwe sor.

28 Yesemda ré me Yefun Yesus sa, an saiye, an bare
nggwa mo Yefun Yesus gwem, ete an saiye nggi do,
"Yesus, Yefun Allah gato gum kok sye wai ne bi Gan,
Nan ma ku ji wa suma ne? Ji ndek mo nan do, Nan
ben sukye nai ji nde."

29 Yesemda ne ki sukdu ne, we Yefun Yesus ki nai
ye ne nyim wé do, "Semda, nan sombok kadit ye ré
se!" Sagana semda ben yebris ne, yé da rai yesemda
ne gwes si syim su rantai wam bok yo mo re, yé da

mewa an dom re, sarewo rantai bok ne an toko wé,
orete semda ben an mu mo pe gato nje yo kem mo
nde.

30 Orete Yefun Yesus ndo mo semda ne do, "Nan
gum sa u ne?" Semda ne ki do, "Ji gum do Legiun,"
we semda mwa bok nggwa mo ye ne it.

31Semda mwa ne ndek gat Yefun Yesus subere
Yefun Yesus syun an mu ngga mo kwoye sye gato
mo bur desnak ne nde.

32 Karowa pe ne jot yaino, jot mwa yé re git sugit
mo bobuk de. Sane semda mwa ne ndek gat Yefun
Yesus do, "Nan imo yo, Nan syogat men mu bok
nggwa mo jot yaino ne et." Yefun Yesus imo sukdu
gato semda ki ne.

33 Sane semda mwa ne sombok wé kadit yebris ne,
orete semda mu bok nggwa mo jot mwa ne. Semda
ben jot mwa ne sa, jot mwa ne sino kas ket kwoye
mu ges ngga mo em mit, ete jot mwa ne mbon or
sino.

34Yetu ge bok yo gato mewa jot ne, an me jot mwa
ne mbon sa, an titi mu ki sukdu ne frekbot nje mo
kota si nat bok yo gato karowa mone.

35>Sane yé mwa ma wa me suk gato bor mone. Yé
mwa do mu kom mone sa, an me yebris gato semda
mwa sombok wé kadit re. Yebris ne kem mo Yefun
Yesus gwem. Ye ne it san, an yo kawarun o nde, an
bi sukjimnut dom ndo satu re. Sane yé mwa ne nyu
ndo nde.

36Yé bok yo gato me suk gato Yefun Yesus ben nai
ye gato semda ben ne anato semda sombok wé kadit
ye ne, yé bok ne nuk subot suk gato an me bor mone
nai yé mwa gato ma ne.

37 Orge yé mwa ne sino gato kem mo bur Gerasa ne
ndek mo Yefun Yesus do, Yefun Yesus mu kadit an
bi bur-i et, we yé mwa ne nyu ndo nde. Sane Yefun
Yesus it mo kwem, subere An si An bi pakon mu kadit
nat ne.

38Yefun Yesus yo mu nde to, yebris gato semda
sombok wé kadit ne, an ndek gat Yefun Yesus do, "Ji
si dom." Sarewo Yefun Yesus syogat an mu. Yefun
Yesus ki nai an do,

39"Nan satu mu mo nan bi nu, ete nan kibot suk
mwa gato Yefun Allah ben wa nan ne." Sane yebris
gato semda ben ne, an mu kadit pe ne re. An satu
mu mo an bi kota sa, an nukbot suk gato Yefun
Yesus ben wa an ne. An ki sukdu ne frekbot nje mwa
gato kem mone sino.

40 Orge Yefun Yesus satu ma mo em de ne o sa, yé
mwa iwa ma ku Yefun Yesus, we yé mwa ne eswa
Yefun Yesus satu ma mone.

41 Sugane yetu ge dik yo gato gum do Yairus ma
mo Yefun Yesus. Yairus ré an yesu ge dik yo mo ye
Yahudi bi nu ari. Yairus ma mone sa, an bare nggwa
mo Yefun Yesus gwem, ete an ndek gat Yefun Yesus
do, "Yenggras, Nan si ji mu mo ji bi nu et."

42Yairus ndekwa Yefun Yesus ma mo an bi nu, we
Yairus bi mam i, bergan mom kwop rok. Yairus bi
mam ne ge dik sor, mom sye kom mo tahun musyu
dik sop we. Sane Yefun Yesus mubot os mu mo
Jairus bi nu saresa, yé mwa ne kamas buk mo yu
kadit os deyo-deyo, yé mwa ne buk mo yu gat Yefun
Yesus mone.

43Nggon ge dik yo gato fo sor kom mo tahun
musyu dik sop we ma si y&é mwa mone dom. Nggon

ne syo mom bi suk mwa ne or nai dokter bok yo
ware, nggon ne yo ge mo nde.

44Nggon ne mu karowa Yefun Yesus kadit Yefun
Yesus de dari, ete mom rot Yefun Yesus bi san nap.
Nggon ne do rot Yefun Yesus bi san nap ne sa, nggon
ne fo or it anane.

4> Yefun Yesus ndo mo yé mwa mone do, "Je u
anato rot Ji ne?" Yé mwa mone rewa re, an ki do,
"Men jam nde." Orete Petrus ki nai Yefun Yesus do,
"Yenggras, yé mwa ré buk mo yu gat Nan, sane men
jam nde."

46 Sarewo Yefun Yesus ki do, "Yetu ge dik yo rot Ji,
we Ji jam do, Ji bi suktinggi syesyar kadit Ji kaim it."

47Nggon ne jam do, Yefun Yesus jamwa re. Sane,
nggon ne kwabom kro, mom ma mo Yefun Yesus,
mom tetet, mom bare nggwa mo Yefun Yesus gwem.
Mo yé mwa miten, nggon ne nukbot suk gato ben
mom anato mom rot Yefun Yesus bi san nap ne.
Nggon ne ki do, mom do rot Yefun Yesus bi san nap
sa, sugane it mom jam nde suki gato ben mom ne or
re, mom ge satu re.

48 Orete Yefun Yesus ki nai nggon ne do, "Pa
donggon, nan onyar kem mo Ji, anato nan ge re. Nan
mu, nan kem not sor."

49Yefun Yesus ki suk su nggon ne saresa, yetu ge
dik yo ma kadit Yairus bi nu, Yairus gato yesu mo ye
Yahudi bi nu ari mone. Ye ne ki nai Yairus do, "Nan
bi mam kwop re. Nan syimfar yenggras mu mo nan
bi nu o nde."

0 Yefun Yesus jam sukdu gato ye ne ki ne sa, Yefun
Yesus ki nai Yairus do, "Nan nyu nde, nan onyar kem
mo Ji sor, bere nan bi mam ge re."

Slyefun Yesus mu kom mo Yairus bi nu sa, Yefun
Yesus ki nai y¢ mwa mone do, "Nin kem mo nden,
nin sok mo nu mit su men nde." Yefun Yesus si bi
pakon ka gri gato Petrus, Yohanes si Yakobus, si pa
gato kwop ne bi im si bi ai anato sok mo nu mit sor
re.

52Yé mwa mone wo, an nderbot pa ne. Yefun Yesus
ki nai yé ne do, "Nin wo nde, pa yo kwop nde re, wo
pa sem sor re."

53 Sarewo yé mwa mone sa Yefun Yesus, we yé
mwa ne jam do pa donggon ne kwop re.

>4Yefun Yesus sok mo nu mit, orete Yefun Yesus
jom pa ne syim, ete Yefun Yesus ki do, "Pa donggon,
nan sun tom!"

>>Yefun Yesus do ki nai pa donggon ne sa, pa
donggon ne gen satu ma, ete pa donggon ne mbau
satu it anane. Sugane it pa ne sun. Yefun Yesus
syogat pa bi im si pa bi ai syo sugit nai pa ne git.

56 pa bi im si pa bi ai yeket ndo nde, sarewo Yefun
Yesus duyawa pa bi im si pa bi ai do, an we kibot suk
gato bor ne nai ye yi jam nde.

9 lyefun Yesus kendo An bi pakon ge musyu dik

sop we ne ma, orete Yefun Yesus syo suktinggi
nai An bi pakon subere an nggiwa syun semda wé
kadit ye gato semda ben ne, ete Yefun Yesus syo
suktinggi nai An bi pakon subere an ben ye gato i ne
ge re.

2Yefun Yesus syo suktinggi nai An bi pakon ne,
orete Yefun Yesus syogat An bi pakon mu ki sukdu
subot os ndo gato Yefun Allah fro wa men yetu
subere Yefun Allah nai men gum sok mo An bi rus-i,
ete An tepsu men bi Yekwesu mone. Yefun Yesus
syogat An bi pakon mu ki sukdu ne sor nde, wo

pakon ne mu ben ye gato i ne ge kadit an bi suki ne
dom.

3Yefun Yesus ki nai an do, "Nin mu it yo, nin gwat
suk nde. Nin gwat kwepu nde, nin gwat yu nde, nin
gwat sugit nde, nin gwat sugum nde, nin gwat san
sun dik yo o dom nde.

4Nin mu ré, nin kom mo kota dik yo, ete nin mu sok
mo ye yo bi nu mone yo, nin kem mo nu dik ne sor
nin mu kadit kota ne.

>Nin mu ré, nin do kom mo kota dik yo, ete nje
mone bariwa nin yo, nin mu kadit kota ne, nin tet nin
gwes tak su bofuf ne ges wé kadit nin gwes satu,
subere yé gato kem mone jam do, an ben sukibit nai
nin re."

6 Sane Yefun Yesus bi pakon mubot kampung mwa
ne wa an ki sukdu subot os ndo gato Yefun Allah fro
wa men yetu ne. Pakon ne ben ye gato i ne ge kadit
an bi suki dom.

”Herodes gato jowa nje mo bur Galilea ne, Herodes
jam sukdu subot suk mwa gato Yefun Yesus si An bi
pakon ben ne sa, Herodes nalar ket, we yé deyo ki
nai an do, "Ye ne anato Yohanes gato ras nje mo
syur, ete ré ne an sun kadit sukkwop. ."

8Yé deyo ki do, yenabi Elia anato satu ma re. Yé
deyo o ki do, yenabi dik yo kadit yenabi bok yo gato
kam nyim tuya kem mo bur re, anato sun satu re .

9Sarewo Herodes ki do, "Ji syogat ye tot Yohanes
su wé re, wo Ye ne te, je u gei ne? Ji jam sukdu subot
suk mwa gato An ben ne." Sane Herodes werwa an
ku Yefun Yesus.

10 Yefun Yesus bi pakon satu kadit nat mwa gato an
mubot ne sa, pakon ne ki nai Yefun Yesus subot suk
mwa gato an ben mone. Ete Yefun Yesus ki nai An

bi pakon do, "Men mu kadit pe ré et." Sane Yefun
Yesus si An bi pakon wadigan mu mo kota gato gum
do Betsaida.

11 Sarewo yé mwa mo kota bok neya jam do, Yefun
Yesus si An bi pakon mu mo Betsaida sa, yé mwa
ne boribot an dom. Yé mwa ne ma mone sa, Yefun
Yesus kak An mit wa yé mwa ne, ete Yefun Yesus
ki sukdu subot os ndo gato Yefun Allah fro wa nai
men gum sok mo An bi rus-i subere An tepsu men bi
Yekwesu. Yé bok ne gato i mone, Yefun Yesus ben
yé bok ne ge dom.

12 Karowa kam bok, ete Yefun Yesus bi pakon ge
musyu dik sop we ma mo An. Pakon ne ki nai Yefun
Yesus do, "Yenggras, Nan syogat yé mwa ré mu
subere an mu mo kampung bok neya gato karowa pe
ré, subere an mu ku nje gato kem mone, subere an
so sugit wa an git si an ku nat yo wa an sem mone
dom, we mo pe ré ye yo kem mo nde re."

13 Sarewo Yefun Yesus ki do, "Nin dakai anato syo
sugit nai yé mwa ré git et!" Pakon ne ki nai Yefun
Yesus do, "Mban! Men bi roti koi mek si boge ge we
sor re. Men bi sugit ne yo tep nde, sane Nan iwa men
mu so sugit wa yé mwa ré git bado?"

14 (Yebris gato ma mone karowa ge ribu mek.)
Yefun Yesus ki nai bi pakon ne do, "Nin syogat yé
mwa ré syo yu kem bokbu, bokbu dik yo karowa
tepsu yetu ge musyu mek."

15Sane pakon benbot suk gato Yefun Yesus ki nai
an re. Pakon syogat yé mwa ne sino syo yu kem
bokbu sane, an kem bokbu dik dor kadit yu.

16 Orge Yefun Yesus nai roti koi mumek si boge ge
we ne. An nai, ete An sok mu nim mo gu, An ki do,
"Ndo mo Nan, Yefun Allah wa sugit gato Nan syo nai

men ré." Yefun Yesus ki sane or, Yefun Yesus syat
roti si boge ne. An syo nai An bi pakon, ete An bi
pakon ne waii syo bot yé mwa mone.

17Yé mwa ne sino git sor an on ge, orete pakon mu
sum sugit napta ne bok mo yu. Sugit napta ne an
sum sino bok mo yu musyu dik sop we ses.

18\Wam dik yo Yefun Yesus si An bi pakon wadigan
mu kadit yé mwa, ete Yefun Yesus ki suk su Yefun
Allah mone. Yefun Yesus ki suk su Yefun or sa, Yefun
Yesus ndo mo An bi pakon do, "Yé mwa kibot Ji ré
te, yé kibot Ji sa u ne?"

19 pakon ki nai Yefun Yesus do, "Yé bok yo ki do,
Nan anato Yohanes gato ras nje mo syur. Yé bok yo
o ki do, Nan anato yenabi nyim gato gum do Elia.
Yetu ge bok yo o ki do, Nan anato yenabi ge dik yo o
gato kwop kam nyim, ete sun satu."

20 Sane Yefun Yesus ndo mo An bi pakon do, "Wo
nin dakai, nin nutbot Ji sa u ne?" Petrus ki do, "Nan
anato Yekwesu, gato Yefun Allah bes gum Kristus,
gato Yefun Allah syogat ma mo bur ré wa nai men
yetu kadit sukye ete jowa men."

210rge Yefun Yesus dumik wa An bi pakon wa
sukdu gato Petrus ki subot An. Yefun Yesus syogat
An bi pakon do, "Nin mu ki sukdu ne nai ye yi jam
daret nde."

22yefun Yesus ki o do, "Yetu bi Pa to Ji ré, gato
Yefun Allah syogat ma kadit gu ne, bere ye Yahudi bi
yepasye, yekwesu mo Yefun Allah bi nu si ye Yahudi
bi yeguru agama ne, an sino bariwa Ji or re, ete an
ben sukye nai Ji ket kwayo-kwayo. Bere yé gu Ji
kwop, sarewo kom mo kam we rek, bere Yefun Allah
sun Ji kadit sukkwop o re."

23 Orge Yefun Yesus ki nai yé mwa mone do, "Ye to
iwa simo Ji it yo, ye ne yo iwa ben suk ket an mit-i
ne o nde, wo kamdik-kamdik an ben Ji bi suk-i sor,
an tepsu ye gato sam an bi kwesukwin. Kapre an ku
sukye mone, an kwop o, an mbau o an simo Ji pe sor.

24\We sare, ye to bi sukjimnut sye wa an dakai kem
ndo mo bur ré yo, bergan an kwop re, wo ye to bi
nggwa mo Ji wa an ben Ji bi suk-i yo, bere ye ne kem
ndo to kapyo mato kapyo.

2> Nin ben suk ket nin mit-i subere nin ku suk mwa
mo bur ré, ete nin ges mo os ibit mone. Suk mwa
gato nin ku ne sato sugum e, san e, nu e ne te, bere
0s nin gum sok mo Yefun Allah bi rus-i sa u ne? Bere
suk mwa ne &s nin kem gesyos sa u ne? Bere suk
mwa gato nin ku ne yo 6s nin nde.

26 Bere Yetu bi Pa to Ji ré satu ma mo bur re. Ji satu
ma sisu Ji kaim rer-rik su Ji bi Ai bi suktinggi ne.
Malaikat gato ben Yefun Allah bi suk-i si Ji ma sino.
Sane, ye to damen wa an ki nai ye yi do, an sok mo
Ji bi rus-i si ye to damen wa an kibot Ji gum nai ye yi
jam yo, bere Ji do satu ma it yo, Ji waii damen wa
ye ne, Ji waii bariwa Ji ki do, ye ne sok mo Ji bi rus-i
dom.

27 Suk gato Ji ki ré suksangge anare, yetu ge bok
yo gato ti more yo kwop nde to, bere an kem mo bur
ré kom mo kam gato an me Yefun Allah bi suktinggi
tepsu Yekwesu gato nggi wai ne bor re."

28Yefun Yesus ki sukdu ne or sa, ari dik yo o, ete
Yefun Yesus kendo Petrus, Yakobus si Yohanes sisu
An it mo banbo sye subere An ki suk su Yefun Allah
mone.

29Yefun Yesus do ki suk su Yefun Allah sa, Yefun
Yesus gwem tara o re. Yefun Yesus bi san gato An it
ne kwo rer-rik.

30Sugane pakon ka gri ne gensu yetu ge we bor
mone. An we ne gum do Musa si Elia.

31 Musa si Elia ne, an we kaim rer-rik dom. An we
nuk sukdu su Yefun Yesus mone. An we nukbot kam
gato bere yé gu Yefun Yesus kwop mo Yerusalem.
Bere su kam gane Yefun Yesus benbot suk gato
Yefun Allah fro wa An ben ne.

32 Sugane Petrus si bi yesyim we ne sem mit re.
Sarewo an ka gri sun, an ka gri gensu Yefun Yesus
kaim rer-rik. An ka gri gensu yetu ge we gato si
Yefun Yesus ti mone.

33Ye we ne do mu kadit Yefun Yesus sa, Petrus ki
nai Yefun Yesus do, "Yeguru o, men ka gri si Nan ma
more anato ndo. Men nggo nu ti ke gri et, dik yo wa
Nan, dik yo o wa Musa, dik yo o wa Elia" (Petrus ki
sane, sarewo Petrus ki bi sukdu-i daret, an yo nutbot
ndo nde.)

34 petrus ki suk saresa, duk is ma kewa an sino. Duk
ne do is kewa an sa, Yefun Yesus bi pakon ka gri ré
nyu ndo nde,

3> ete 4n jam sukdu kadit duk mit ne ma. Yefun
Allah ki sukdu kadit duk do, "Ji bi Gan gato Ji bes
anare. Nin jammo An sor."

36 Yefun Allah ki bi sukdu ne do or sa, an ka gri
sokme Yefun Yesus wadigan ti mone sor re. Yefun
Yesus bi pakon ka gri ne yo nukbot suk mwa ne nai
ye yi nde. An ka gri yo ki suk yo su ye yi subot suk
gato an me ne nde.

371k ete Yefun Yesus si bi pakon ka gri is kadit
banbo ne sa, yé mwa ma ku Yefun Yesus.

38Yebris dik yo gato si yé mwa ne mone saiye do,
"Yeguru, ji ndek mo Nan do, Nan ma Nan 0s ji bi pa
yebris et. Ji bi pa ge dik ne sor.

39Semda ben ji bi pa re. Semda do ben pa ne yo,
pa saiye dakai daret. Semda et pa kaim mo bur, pa
dipa mo bur sane sor, an syokwet bre. Semda ne ben
ji bi pa ibit gat sor. Semda ben ji bi pa petok sor,
semda yo sombok wé kadit pa nde re.

40 Ji ndek mo Nan bi pakon subere &n syun semda
ne wé kadit ji bi pa ware, an yo nggiwa 0s ji bi pa
nde."

41 Sane Yefun Yesus ki do, "Mban! Nin gare, nin yo
onyar kem ri mo Yefun nde, nin su krat teker ware
go! Ji bambrai wa Ji ben Ji bi suk-i njep si nin o it!
Kam ot ete bere Yefun Allah nai Ji wé kadit nin ne?
Nin gwat pa ne ma mo Ji et."

42Ye do gwat pa ne ma mo Yefun Yesus sa, semda
ne ben pa ges gwa mo bur, semda ben pa kokro.
Sarewo Yefun Yesus ndantom semda ne subere
semda ne sombok wé kadit pa ne. Sane Yefun Yesus
ben pa ne ge re, orete Yefun Yesus top pa ne satu
mo pa bi ai.

43 Sane yé mwa ne sino gato me suk gato Yefun
Yesus ben ne an yeket Yefun Allah bi suktinggi gato
bor sye wai 0 mone. Yé mwa ne sino yeket suk mwa
gato Yefun Yesus ben mone to, Yefun Yesus ki nai
An bi pakon do,

44"Nin jammo suk gato Ji ki ré et. Bere yeko ma wa
but Yetu bi Pa to Ji ré."

45> Sarewo Yefun Yesus bi pakon jam nde sukdu gato
An ki ne re. Sukdu gane bi sukjimnut ne, Yefun Allah
gurik kadit pakon re. Sarewo pakon ne nyuwa an ndo
mo Yefun Yesus subot sukdu ne bi sukjimnut-i.

40 Yefun Yesus bi pakon duwer yu subot ye gato
gum kok wai mo an sino.

47 Sarewo Yefun Yesus jam pakon ne bi sukjimnut
mo an mit, sane Yefun Yesus nai pa wokgan dik yo
ma, ete An grem pa ne ti mo An de.

48 Orete Yefun Yesus ki nai An bi pakon do, "Ye to
mit kem mo Ji anato an kak an mit wa pa wokgan
sato ré it yo, tepsu ye ne kak an mit wa Ji dom
anane. Sane dom, ye to kak an mit wa Ji yo, ye ne
kak an mit wa Yefun Allah gato syogat Ji ma more
dom anane. Sane nin yé gato is an nggwa tepsu pa
wokgan, bere Yefun Allah anato bes ye ne gum kok."

49Yohanes ki nai Yefun Yesus do, "Yeguru, men me
yetu ge dik yo syun semda ge bok yo wé, an ki gum
su Nan gum. Sane men duyawa ye ne do, 'Nan ki
gum su Yefun Yesus gum wa syun semda o nde, we
nan yo sisu men nde.""

50 Yefun Yesus ki nai Yohanes si bi pakon deyo do,
"Nin duyawa ye ne nde, we ye gato yo duwer men
nde sok mo men bi det-i, bere an s men mone to."

>1 Karowa bi kam gato Yefun Yesus mu kadit bur ré,
ete An it mu mo gu, Yefun Yesus nai sukjimnut dik
mo An mit do, An mu mo Yerusalem o et.

>2Yefun Yesus yo mu nde td, An syogat pa bok yo
gwat suktaru mu nyim. Yé bok ne mu re, ete an sok
mo kampung dik yo mo bur Samaria wa an ndek nje
gato kem mone fro suk ndek Yefun Yesus ma mone.

>3 Sarewo yé mwa gato kem mone bariwa Yefun
Yesus re. Yé ne yo kak an mit wa Yefun Yesus nde,
we yé ne jam do, Yefun Yesus mu wai mo Yerusalem
re.

>4Yefun Yesus bi pakon gato gum do Yohanes si
Yakobus jam do, ye Samaria bariwa Yefun Yesus ma

mo an bi kampung sa, an we ndo mo Yefun Yesus
do, "Yenggras, men ndek Yefun Allah syo bot is kadit
gu ma git ye Samaria mo kampung ré wé, bado?"

2> Sarewo Yefun Yesus brek ma ndantom an we mo
sukdu gato an we ki ne, we sukdu ne yo tepsu Yefun
Yesus mit nde.

%6 Orge Yefun Yesus si An bi pakon mu kadit pe ne
mu mo kampung vi re.

>7Yefun Yesus si An bi pakon mubot os ne sa, yetu
ge dik yo ma ete ki nai Yefun Yesus do, "Ji kwop o, ji
mbau o, ji simo Nan mu mo pe gato Nan mu mone
pe sor."

8 Yefun Yesus ki nai an do, "Ndar krok sa, bi jokwak
wa kem mo, ndam sa, bi bat wa kem mo, wo Yetu bi
Pa to Ji ré yo ku nat wa Ji kem not yo mo nde."

>9Yefun Yesus ki nai yetu ge dik yo o do, "Nan simo
Ji et." Sarewo ye ne ki do, "Yenggras, ji mu bi ji bi ai
mo makwe orete yo, ji simo Nan."

60Yefun Yesus ki nai ye ne do, "Nan misyar ye gato
jam nde Yefun gato bi sukjimnut kwop ne dakai mu
bi yekwop mo makwe sor. Wo nan simo Ji, nan mu ki
nai yé mwa do, 'Yefun Allah ma jowa men tepsu men
bi Yekwesu it anare.' "

61yetu ge dik yo o ki do, "Yenggras, bere ji simo
Nan, sarewo ji satu mu mo ji bi nu, ji ki nai ji bi rus
jam or et."

52Yefun Yesus ki nai an do, "Ye to simo Ji, ete an
brek mu ben an bi suk-i kadit it yo, bere ye ne yo tep
wa sok mo Yefun Allah bi rus-i nde, ye ne yo tep wa
an ben Yefun Allah bi suk-i nde re."

1 0 10rete Yefun Yesus bes yetu ge musyu mufit
o0 wa an mu ben Yefun bi suk-i. Yefun Yesus

syogat pakon ne gewe-gewe mu nyim mo kota si nat
mwa gato bere Yefun Yesus mu mone sino.

2 pakon ne yo mu nde td, Yefun Yesus ki nai an do,
"Yé mwa ne tepsu sugit mwa gato kri mo nggwe,
sarewo ye gato fro wa nai sugit ne yo tep nde. Sane
nin ki suk su ye gato bi nggwe ne subere An syogat
yé bok yo o waii mu nai sugit ne.

3Nin mu tom! Ji syogat nin mu. Nin tepsu jot gan
gato mu mo pe gato ndar krok mwa md.

4Nin mu it yo, nin gwat sugum nde. Nin gwat yu su
sugit nde. Nin gwat sandal nde. Nin mu, nin ku nje
mo os mit, nin nuk sukdu su dom nde.

>Nin mu ré, nin kom mo pe dik yo, ete nin sok mo
ye yo bi nu mone yo, nin ki do, 'Yefun Allah ete uttok
nin mo nu re.'

®Ye to iwa nin si an kem not mo an bi nu yo, nin si
an kem not mo nu ne. Bere Yefun uttok ye gato bi
nu ne, wo ye gato bi nu ne bariwa nin si an kem not
mone Yo, nin was sukdu gato nin ki ne wé kadit an,
we bere Yefun yo uttok ye ne nde.

7Sane nin kem mo nu dik ne sor, sugit to yé fro wa
nin git mone, nin git sor. Syur to yé gwat wa nin da
mone, nin da sor, we ye gato ben suk, bere ye syo
suk nai an tepsu an bi kamba mone. Nin kem mo nu
dik ne sor. Nin mu sem mo nu yi neya nde.

8Nin mu kom mo kota dik yo, ete yé mone do kak
yé mit wa nin ma it yo, suk to yé fro wa nin git, nin
git sor.

9Ye gato i mone, nin ben yé ne ge, ete nin ki nai
nje mone do, 'Yefun Allah ma wa An jowa nin tepsu
nin bi Yekwesu it anare!'

10Sarewo nin mu kom mo kota dik yo, ete yé mone
do bariwa nin it yo, nin mu mo os sye mo kota mit,
ete nin ki sare do,

11'Nin bariwa wa men, sane bofuf kadit os ré gato
ut mo men gwes, bofuf ne men ndot ges wé kadit
men gwes tak re, subere nin jam do, nin ben sukibit
nai men re. Kapre nin ben sukibit nai men, nin jammo
sukdu gato men ki ré et, Yefun Allah ma wa An jowa
nin tepsu nin bi Yekwesu it anare!'

12 3j ki sare do, su kam gato bere Yefun Allah ma
ndobot yetu mo bur ré sino, yé mo kota ne bere ku
sukye wai kadit yé mo kota Sodom gato Yefun Allah
syo bot git wé mo sukibit gato nje mone ben ne. ."

13yefun Yesus kiket nje mone do, "Ji ben ye gato i
mo kota Korazim si kota Betsaida ne ge re, Ji syun
semda titi wé kadit nje mone dom, sarewo yé yo
kwet kadit sukibit gato yé ben ne nde. Sane bere
Yefun Allah ben sukye nai nje mo kota we ne, we Ji
do ben suk mwa gato ben yé yeket mo kota Tirus si
kota Sidon yo, bergan sor ete yé mone kwet kadit
sukibit gato yé ben ne kekro, orete an it san gato
te, ete an krer bofuf mo an su subere yé jam do, an
kwet kadit sukibit ne it.

14 Sarewo su kam gato bere Yefun Allah ma ndobot
yetu mo bur ré sino, nin yé gato kem mo kota
Korazim si kota Betsaida, bere nin ku sukye wai kadit
yé mo kota Tirus si Sidon o re.

15Sane dom, nin yé gato kem mo kota Kapernaum,
bere yé bes nin gum kok wai kadit nje mo kota vyi
neya bado? Sane nde, bere Yefun Allah bare nin mo
bot gesyos."

16 Orge Yefun Yesus ki nai An bi pakon do, "Ye
gato jammo sukdu gato nin ki ne yo, tepsu ye ne

jammo sukdu gato Ji ki ne dom. Ye gato bariwa nin
bi sukdu-i yo, tepsu ye ne bariwa Ji bi sukdu-i dom.
Sarewo ye gato bariwa Ji yo, tepsu ye ne bariwa
Yefun Allah gato syogat Ji ma mo bur ré."

17 Yefun Yesus bi pakon ge musyu mufit satu ma
sa, pakon ne mit ndo wai o re. An ki do, "Yenggras,
men ki gum su Nan gum nai ye gato semda ben it yo,
semda ne jammo men, semda ne nyu, ete titi or re."

18 yefun Yesus ki do, "Ji jam re. Ji me biris bi
yekwesu ges kadit gu tepsu nowarek re.

139 3i syo suktinggi nai nin mé re. Kapre nin yakos
kwis e, wi e ne, suk ne yo gu nin kwop nde. Ji syo
suktinggi nai nin subere nin nggi wai kadit biris bi
yekwesu o re. Biris bi yekwesu ne yo ku os wa ben
nin ibit nde.

20 Semda da jammo nin ete titi, sarewo nin mit at
teker mone sor nde, wo ndo sa, nin mit at wa Yefun
Allah krom nin gum mo An bi rus-i mo gu re."

21Sygane Yefun Yesus mit at ndo nde, we Yefun
Allah Gen pet mo An, ete Yefun Yesus ki nai Yefun
Allah do, "Ji bi Ai, Nan anato Yekwesu mo gu nim ne
si bur ré, Ji ki ndo mo Nan, we Nan gurik sukdu gato
Ji ki ne bi sukjimnut-i kadit yepasye gato jam suk
mwa, ete Nan kadum sukjimnut ne nai ye gato ben
nggwa sato pa wokgan. Ji bi Ai, Nan ben suk tepsu
Nan mit anato Ji ki ndo mo Nan ne."

223i bi Ai mo gu syo suk mwa ne sino gato Ji mitmo
nai Ji subere Ji tepsu Yekwesu mo Yefun Allah bi
rus-i. Yefun Allah sor anato jam An bi Gan to Ji ré,
yetu jam nde. Ji dakai sor anato jam Yefun Allah, Ji bi
Ai, kom mo mit, yetu jam nde. Sarewo ye gato Ji iwa
Ji kadum Ji bi Ai nai ne, bere ye ne jam Ji bi Ai dom."

230rge Yefun Yesus brek ma sokme An bi pakon ne
wadigan, ete Yefun Yesus ki nai An bi pakon do, "Nin
sa, nin me suk gato ndo, nin me suk gato ben yé
yeket su nin gro re.

24Jj ki sare do, yenabi si yepasye bok ne sino, suga
nyim neya an mit iwa me suk gato nin me su ré,
sarewo an yo me nde; an mit iwa jam suk gato nin
jam su ré ne, sarewo an jam nde re."

25 Orete yeguru agama ge dik yo gato owa duno nje
su Musa bi sukduno-i ne meret os wa Yefun Yesus.
An ma ti mo Yefun Yesus gwem, ete an ndo mo
Yefun Yesus do, "Yeguru, ji ben suma subere ji kem
ndo to kapyo mato kapyo ne?"

26 Yefun Yesus ki nai ye ne do, "Mo Yefun bi sukdu,
ye krom sukdu sa u subot suk gato men ben subere
men mbau to kapyo mato kapyo ne? Nan bi sukjimnut
sa u ne?"

27 Yeguru agama ne ki do, "Men bi sukjimnut sye
kas subot Yefun Allah, Ye gato gesyos gato jom men
ne et. Men bi men nggwa wa men ben An bi suk-i
sisu men mit dik, men onyar dik, men bi sukjimnut
dik et. Men bi sukjimnut sye kas subot ye yi tepsu
men bi sukjimnut sye kas subot men dakai et."

28Yefun Yesus ki do, "Nan bi sukdu ne sangge.
Nan benbot sor, subere nan kem ndo to kapyo mato
kapyo."

29Yeguru ne bariwa an damen mo yé mwa gwem,
sane an waii ndo mo Yefun Yesus o do, "Je u anato
gum do, 'ye yi' gato ji bi sukjimnut sye kas subot ne?"

30Sane, Yefun Yesus gwat sukamno dik yo do,
"Yetu ge dik yo mu kadit Yerusalem mu mo Yerikho.
Ye ne mu kom mo os miten sa, yegitsi ge bok yo ma
gu ye ne sane sor karowa an kwop rok. Yegitsi ne nai

an bi san si an bi suk mwa ne sino, ete yegitsi misyar
an kem mo os mit, yé ne mu kadit an re.

3lyegitsi ne mu re, orete yesu ge dik yo gato ben
suk mo Yefun Allah bi nu muket os ne. Yesu ne me
ye ne mo 0s mit sa, yesu mu brekbot os de kadit, ete
yesu ne mu re.

32Sane dom, ye Lewi ge dik yo waii muket os ne
0. An me ye ne sa, an ma, an sokbot, sarewo an
brekbot os de kadit, ete an mu re.

33Ye Samaria ge dik yo waii muket os ne saresa, an
mu kom mo pe gato ye ne sem mo. Ye Samaria do
sokbot ye ne sa, an jimnotku ye ne. Ye Samaria iwa
0s ye gato yegitsi gu ne.

34Sane, ye Samaria ma karowa ye ne. Ye Samaria
syé manik si hau anggur mo ye ne wip, ete an far
san det bot wip ne. Orete ye Samaria bes ye ne mo
an bi keledai yu, an gwat mu mo nu pos. Ye Samaria
mewa ye ne mo nu ne.

351k o, ye Samaria ré nai sugum det we, ete an syo
nai ye gato mewa nu pos ne. Ye Samaria syo sugum
ne saresa, an ki do, 'Nan mewa ye ré, ete sugum ré
yo tep nde yo, bere ji satu ma, ete ji bi napta ne o0.""

36 Orge Yefun Yesus ki nai yeguru ne do, "Nan
nutbot yetu ka gri ne te, je u anato ben bi suk-i tepsu
ye gato bi sukjimnut sye kas subot ye yi gato yegitsi
gu ne?"

37Yeguru ne ki do, "Ye gato dakai jimnotku ye gato
ku sukye ne." Sane Yefun Yesus ki nai an do, "Nan
mu, nan bi sukjimnut sye waii kas subot ye yi ga sane
et.ll

38 Orge Yefun Yesus si An bi pakon mu o. An mu
kom mo kampung dik yo mo os mit sa, nggon dik

yo gato gum do Marta kendo Yefun Yesus ma mo bi
nu-i.

39 Marta bi njim dik yo gum do Maria. Yefun Yesus
ma mo nu ne sa, Maria kem ga mo bur mo Yefun
Yesus gwem. Maria syaretwa sukduno gato Yefun
Yesus duno mom su ne.

40 Sarewo Marta jimnutbot suk mwa gato mom fro
wa yekam gato ma ne. Sane Marta ma ku Yefun
Yesus, mom ki do, "Yenggras, Nan me ji bi njim
misyar ji wadigan ben suk mwa ré, wo Nan yo syogat
ji bi njim ma &s ji nde wa suma ne? Nan syogat Maria
ma 6s ji et."

4lYefun Yesus ki do, "Marta, nan jimnutbot suk
mwa ré teker eta,

42wo suk dik sor anato ndo wa men yetu ben ne.
Maria ré nai sukjimnut wa mom ben suk gato ndo ne,
mom syaretwa Ji bi sukdu-i ne, kadit mom fro suk
mwa neya, sane Ji duyawa mom mone nde."

1 1 1 Kam dik yo, Yefun Yesus ki suk su Yefun

Allah mo nat dik yo. Yefun Yesus do ki suk
or sa, Yefun Yesus bi pakon dik yo ki nai An do,
"Yenggras, Nan duno men subere men jam men ki
suk su Yefun Allah sisu ndo et, subere men waii jam
men ki suk su Yefun sato Yohanes duno an bi pakon
su ne."

2Sane, Yefun Yesus ki nai An bi pakon do, "Nin ki
suk su Yefun Allah yo, nin ki sare do, 'Men bi Ai, Yé
bes Nan gum kok sye wai ete ndo. Nan ma tepsu
Yekwesu wa jowa men yetu ete ndo.

3 Nan syo sugit tep wa men git su kam ré et.

4Nan maskwa men mo sukibit gato men ben mu nai
Nan o nde, Nan nutbot o nde, tepsu men yo maskwa
ye yi mo sukibit gato ye ne ben ma nai men ne nde,

ete men nutbot o nde. Nan mewa men subere suk yo
tik men mit ete ben men ges mo os ibit mone nde." "

> Orge Yefun Yesus gwat sukamno subot nadi, An ki
nai An bi pakon ne do, "Yetu ge dik yo kadit nin mu
mo an bi yesyim bi nu su noru miten, orete ye ne ki
nai bi yesyim do, 'Yesyim a, nan 0s ji et! Nan syo roti
koi gri ma, bere ji win. Nan 0s ji su roti ne,

we ré ete ji bi yesyim ge dik yo ma mo ji bi nu
kadit os syu. Ji bi sugit mo nu ne or. Sugit wa ji syo
nai an yo mo nde.

/Sato nan bi yesyim gato nan mu me mone, an ki
kadit nu mit ne do, 'Nan syimfar ji nde. Nusyo krat it.
Ji si bi pa sem re. Ji bariwa ji sun, ete ji syo sugit ne
nai nan re."' "

8"Sane, bere sa u ne? Ji ki sare do, kapre ye ne
tepsu nan bi yesyim, an bariwa an sun, ete syo suk
mwa gato nan kiwa ne. Sarewo nan damen wa han
ndek suk mo an nde, nan kigat nan bi yesyim ne
anato bere nan bi yesyim ne sun, ete s nan ne. Bere
an syo suk mwa ne sino gato nan yewa ne.

9Sane Ji ki sare do: Nin ndek gat Yefun Allah sane
sor, bere Yefun Allah syo suk nai nin; nin meret gat
sane sor, bere nin ku; nin nggo nusyo gat sane sor,
bere Yefun Allah kak nusyo wa nin.

10\We sare, ye to ndek gat Yefun Allah, bere Yefun
Allah syo suk nai an; ye to meret gat, bere an ku suk
gato an mitmo ne; ye to nggo nusyo gat, bere ye kak
nusyo wa an.

11Yenggras, nin bi pa ndekwa boge it yo, bere nin
syo kwis wa an git, bado? Nde re.

12 p3 ndekwa ndam bem it yo, bere nin syo wi nai
pa ne bado? Nde re.

13 Kapre nin anato ye gato ben nin bi suk-i ibit ne,
nin jam nin syo suk gato ndo nai nin bi pa. Sane bere,
nin ndek suk mo nin bi Ai mo gu yo, bere nin bi Ai
syo suk gato ndo wai kadit ne o re. Ye to ndek Yefun
Allah wa Yefun Allah syo An Gen, bere An syo re."

14Kam dik yo Yefun Yesus syun semda wé kadit
yetu ge dik yo gato mbut, an yo du ndo nde. Semda
do mu kadit ye ne sa, ye ne ki suk su ndo satu o re.
Sane yé mwa gato mone yeket suk gato an me ne.

15Sarewo ye deyo ki do, "Beelzebul gen pet
mo Ye ré anato An nggiwa syun semda wé kadit
nje. Beelzebul gato biris bi yekwesu ne anato syo
suktinggi nai An."

16Ye yi yo 0 meret os wa Yefun Yesus, sane an ndo
mo Yefun Yesus do, "Nan ben suk yo gato ben Yefun
Allah bi suktinggi ne bor wa men me et."

17Yefun Yesus jam yé ne bi sukjimnut re, sane
Yefun Yesus ki nai an do, "Sato, yé gato kem mo bur
dik yo, maskwa ket yu ete gu yu yo, bere an yo kem
ndo su yu o nde, bere yé ne ibit or re. Sane dom, yé
mo rus dik yo e ne maskwa ket yu, ete duwer yu yo,
bere an yo kem ndo su yu o nde.

18 Sane dom, mo biris bi yekwesu bi rus-i, semda e,
aboksye e, yerom e ne maskwa ket yu, ete duwer
yu yo, bere biris bi yekwesu si an bi rus-i yo kem
ndo su yu o nde, wo bere an sino ibit mo koirut or
re. Sane nin ki do, Beelzebul gen pet mo Ji anato Ji
nggiwa syun semda wé kadit nje wa suma ne? Nin
ki do, Beelzebul gato biris bi yekwesu ne anato syo
suktinggi nai Ji wa suma ne? Biris bi yekwesu ne yo
syo suktinggi nai Ji wa ben an bi rus-i ibit yo mo nde.

19 Nin ki do, Ji syun semda su Beelzebul bi suktinggi,
sarewo ye gato simo nin syun semda su suktinggi

kadit u ne? Men me suk gato ye gato simo nin ben
ne, sane men jam do, sukdu gato nin ki ne siri re.

20 Jj syun semda su Beelzebul bi suktinggi nde, wo
Yefun Allah anato ben Ji nggiwa Ji syun semda, sane
anato nin jam do, Yefun Allah bi suktinggi tepsu
Yekwesu gato nggi wai bor it anare. Yefun Allah ma
jowa yetu mo bur ré it.

21 ye gato kaim nggi, gato bi sukmise mwa. Sane ye
gato kaim nggi do mewa bi nu-i yo, an bi suk mwa
mo nu mit kem sisu ndo, yegitsi yo ku os wa nai an
bi suk nde.

22 Sarewo ye gato nggi wai kadit an do ma ben
sukndi su an, ete gu an yo, an bi sukmise, gato an
kwabom kam mone, ye gato nggi wai ne nai wé kadit
an. Orete ye gato nggi wai ne nai an bi suk mwa mo
nu mit ne, orge ye ne si bi yesyim syo yu su.

23Ye gato mit dik su Ji nde anato tepsu ye gato
bariket Ji re. Ye gato yo si Ji ben Yefun Allah bi suk-i
nde anato tepsu ye gato ben suk gato Ji ben ne ibit
or re."

24"yé do syun semda wé kadit yetu ge dik yo it yo,
semda ne mu meret nat wa an kem mo. Semda ne
mubot pe gato syur yo mo nde, semda meret nat ndo
wa an sem mo. An yo ku nat yo tep nde. Saneyo,
semda nut mo an syidem do, 'Ji satu mu mo ye gato
tomga u ye syun ji kadit ne et.’

2> Semda do mu kom mone sa, an me ye ne tepsu
nu gato ye fre kwo, ete ye fro suk mwa mone sisu
ndo it.

26 Orge semda ne kendo semda ge mufit yo o gato
mise wai kadit an sisu an mu kem mone dom. Sane
semda bok ne ma, an sino bok nggwa mo yetu ne.

Sane kom mo rut sa, yetu ne ibit wai kadit nyim ne o
re."

27Yefun Yesus ki sukdu ne saresa, nggon ge dik yo
gato si yé mwa mone ké nai An do, "Nggon gato kem
su Nan, ete bi sus nai Nan da ne, nggon ne mit at wa
wai o re."

28 Sarewo Yefun Yesus ki do, "Sane nde re. Sare, ye
gato jam Yefun Allah bi sukdu, ete benbot, bere ye
ne mit at wa wai kadit Ji bi im ne o re."

29Yé mwa sum wa nden wa Yefun Yesus saresa,
Yefun Yesus ki do, "Nin yé gato kem mo bur ré, nin
ben nin bi suk-i ibit. Nin werwa Ji ben suk yo wa
kadum Yefun Allah bi suktinggi bor. Ji yo ben suk
sane mo nin gwem nde. Sarewo tepsu Yefun Allah
ben An bi suktinggi bor wa yenabi Yunus, bere An
waii ben sane o0 wa nin me et.

30Yenabi Yunus anato gwat Yefun Allah bi suktaru
ma mo ye gato kem mo kota Niniwe. Yefun Allah bi
suktinggi bor mone Sane dom Yetu bi Pa to Ji ré waii
gwat Yefun Allah bi suktaru ma mo nin yé gato kem
mo bur su ré. Nin me suk gato bere bor mo Ji,

31Su kam gato bere Yefun Allah ma ndobot yetu
mwa ne sino, nggon pasye kadit bur nden si nin
sun sino. Bere nggon ne ki nin gum ibit sare do, 'Ji
ma kadit os syu mu ku yeraja Salomo subere ji jam
Salomo bi sukdu-i gato kru. Sarewo Ye gato jam suk
mwa wai kadit Salomo si nin kem sino, ete nin misyar
An re.'

325y kam gato bere Yefun Allah ndobot yetu mwa
ne sino, bere ye Niniwe si nin sun sino ete ki nin gum
ibit, we an jam Yunus bi sukdu-i sa, an brek kadit os
ibit ete an jammo Yefun re. Ji gum-i kok sye wai kadit

Yunus gum-i ne, sarewo nin yo jammo Ji bi sukdu-i
nde."

33"Men ndum kak it yo, men yo grem suk yo wa
nde. Men gurik mo bokor desnak dom nde. Wo men
grem sukru ne mo pe gato kok, subere sukru rer ku
ye gato sok mo nu mit ne.

34Sane nin gro tepsu sukru wa nin kaim. Nin gro
ndo tepsu nin bi sukjimnut kak yo, bere rer ku nin
kaim sino, wo nin gro ibit tepsu nin bi sukjimnut yo
kak ri nde té yo, nin kaim kem mo ndendu.

35> Sane nin mewa nin dakai, subere nin bi sukru ne
te nde, wo nin bi sukjimnut kak pe sor.

36 Sane dom, nin do iwa nin bi sukjimnut kak subere
nin jam suk gato sangge kom mo mit it yo, bere
Yefun Allah kadum suk mwa ne nai nin jam. Bere nin
kaim yo kem mo ndendu nde, wo tepsu sukru gato
nin ndum, ete nin grem kok mo pe gato dor, bere nin
jam suk mwa tepsu sukru rer ku suk mwa ne sino."

37Yefun Yesus ki suk ne or sa, ye Farisi dik yo
kendo Yefun Yesus ma git sugit mo an bi nu. Sane
Yefun Yesus mu, Yefun Yesus git sugit mo ye Farisi
bi nu ne.

38 Sarewo ye Farisi yeket suk gato Yefun Yesus ben
ne. Yefun Yesus yo git nde td, Yefun Yesus yo mus
An syim tepsu ye Yahudi bi amui bi sukduno nde.

39 Sane Yefun Yesus ki nai ye Farisi ne do, "Nin, ye
Farisi, nin mus gelas si mbem mo de nden kwo sor
re, wo mo mit ne dum ndo nde, tepsu nin ben nin
nggwa ndo mo nden sor re, wo nin mit tara re, nin
gro sye wa nin ku suk mwa, nin ben sukibit mwa ye
re.

40Nin jam nde suk. Yefun Allah gato ut tak de nden
anato ut tak de mit dom fe?

41 Sane suk gato mo gelas si mbem mit ne, nin syo
napyo nai ye gato yewa suk et. Nin do ben sukndo su
ye gato yewa suk it yo, bere Yefun Allah mit iwa nin
mone, tepsu nin bi gelas si mbem ne sino kwo re.

42Nin ye Farisi, bere nin ku sukye. Suk gato nin fros
su sugit wa ben sugit ne wik sato kru e, es wo g, ri g,
sindar e ne yo, nin tik but musyu dik ete nin syo but
dik yo nai Yefun. Nin ben sukwokgan sane da ndo,
sarewo nin misyar sukduno gato sye wai mo Yefun
Allah bi sukduno wa suma ne? Sukduno sato, nin ben
nin bi suk-i ri-roi su nje, si nin bi sukjimnut sye kas
subot Yefun Allah sor, nin misyar nde, wo nin benbot
sor. Nin misyar sukduno gato sye wai sane nde. Sane
dom, sukduno wokgan ne, nin misyar dom nde, wo
nin benbot sukduno mwa ne sino sor.

43Nin ye Farisi, bere nin ku sukye, we nin iwa nin
kem mo pe gato yé fro wa yepasye ma kem mo nu
ari subere yé bes nin gum kok mone. Nin do mu mo
pasar it yo, nin iwa yé mwa mo pasar ki do yepasye
ana ma ne, ete yé ki do, 'kam ndo' mo nin.

44 Bere nin ku sukye, we nin tepsu makwe gato
yé yo syut kwedet wa nde. Sane yé jam nde yé
muya-muma mo makwe ne sor."

4> Yeguru agama dik yo ki nai Yefun Yesus do,
"Yeguru, suk bok gato Nan ki ye Farisi gum ibit mone,
tepsu Nan ki men yeguru gum ibit mone dom."

40 Yefun Yesus ki nai an do, "Nin yeguru agama,
bere nin ku sukye dom, we nin duno nje su nin bi
sukduno-i ne mwa, nin ben sukye wa nje, tepsu nin
bes sukde mo nje wa yé sam. Sarewo nin yo 6s nje
sam sukde ne nde, nin yo és wokgan yo dom nde.

47 Bere nin ku sukye, we nin fro makwe gato ndo
wa yenabi gato nin bi amui gu wé ne.

48 Sane nin dakai ki do, nin imo suk gato nin bi amui
ben ne. Nin bi amui anato gu yenabi kwop, orete nin
anato nggo nu wa yenabi mo bi makwe ne.

4dYefun Allah jam suk mwa ne sino, sane anato
An ki do, 'Bere Ji syogat yenabi deyo si yerasul deyo
gwat Ji bi suktaru ma, wo bere yé gu deyo kwop,
deyo o yé ben sukye nai.'

0 Ri ma, nin yé mwa gato kem mo bur su ré, bere
nin ku sukye mo yenabi mwa ne sino gato nin bi amui
gu kwop ne. Nin bi amui gu yenabi mwa ne sino wé
kadit ketke sor kom mo kam ré dom.

>1 Kadit ketke nin bi amui gu Habel. Or o nin bi amui
gu ye yi bok yo o sor kom mo Zakaria, gato nin bi
amui gu kwop mo Yefun Allah bi nu si bot kot wa ye
gre suge wa som Yefun su mone ndet. Sangge, Ji ki
sare do, nin yé gato kem mo bur su kam ré, bere nin
anato ku sukye mo yé mwa gato nin bi amui gu kwop
su kam nyim neya.

>2Nin yeguru agama, bere nin ku sukye, we nin bi
os wa nin jam Yefun Allah bi sukduno, sarewo nin yo
benbot ri nde. Nin gurik Yefun Allah bi sukduno kadit
ye yi gato iwa jam sukdu ne. Nin dakai bariwa Yefun
Allah bi os-i ne. Sane dom, nin duyawa ye gato iwa
muket Yefun Allah bi os-i ne. Sane bere nin ku sukye
mone."

3 Yefun Yesus do mu kadit pe ne sa, yeguru agama
si ye Farisi kabor Yefun Yesus gat. Yé ne iswen sukdu
gato Yefun Yesus ki ne. Yé ne duwer Yefun Yesus
gat, an ndogat Yefun Yesus subot suk mwa,

>4 subere Yefun Yesus do ki suk yo siri it yo, ye
Farisi si yeguru mwa ne ku os wa an ben sukye nai
Yefun Yesus.

1 2 lYe Farisi si yeguru agama ben bi suk-i sa, yé

mwa ye re sum mone wa an me Yefun Yesus.
Yetu ge ribu bok yo, yé mwa ne ti buk mo yu. Sane
Yefun Yesus yo ki sukdu nai yé mwa ne nde td, Yefun
Yesus ki nai An bi pakon do, "Nin mewa nin nggwa
kadit ye Farisi bi bibit roti-i. Nin mewa nin nggwa
subere nin ben suk tepsu ye Farisi ne nde. Ye Farisi
duno nje su an syokwet sor, wo an yo benbot an bi
sukduno nde.

2Yefun Allah jam suk mwa ne sino, sane suk gato
yé gurik su ré, ri ma bere bor wa yé mwa jam. Suk
gato ye dumik wa yu waré, bere yé mwa jam or re.

3 Sane suk gato yé ki nai yu mo pe gato ndendu
bere bor wa yé mwa jam su nombrak. Sane dom, suk
gato ye yo tom mo ye deyo dabe mo gumwak mit,
bere yé ki sye wa yé mwa ne sino jam."

4"Ji bi yesyim, Ji ki sare do, nin nyuwa ye gato
nggiwa gu nin da kridek kwop ne nde. Ye ne gu nin
da kridek kwop sor, wo an yo nggiwa ben suk yo o
nde.

>Wo Ji ki rer subere nin jam ye gato nin nyuwa. Nin
nyuwa Yefun Allah et. Yefun Allah sa, nggiwa gu nin
da kridek kwop, orete Yefun Allah nggiwa bare nin
da gesyos mo bot gesyos dom, wo yetu nggiwa gu
men da kridek sor re. Sane, Ji ki sare do, nin nyuwa
Yefun Allah sor re.

6Yé gwat ndam syik ge mek wa yé so, bere ye ku
sugum det we sor re. Sarewo ndam syik ne, Yefun
Allah yo misyar nde, wo Yefun Allah mewa ndam ne
sor.

7Sane, mo nin dakai dom, nin sugo mwa ne sino,
Yefun Allah newa re. Sane nin nyuwa suk daret nde.
Yefun Allah bi sukjimnut sye kas subot men yetu ne

ndo nde, sane Yefun mewa nin wai kadit ndam mwa
ne o re."

8Yefun Yesus ki do, "Ji ki sare do, ye gato ki mo yé
mwa gwem do, an tepsu dik su Ji, gato Yetu bi Pa,
bere Ji waii ki sane nai Yefun Allah bi malaikat mwa
ne.

9Wo ye gato rewa Ji mo yé mwa gwem, bere Ji waii
rewa ye ne mo Yefun Allah bi malaikat gwem dom.
Sarewo ye to da jam Ji gum sarewo an bambrai wa ki
Ji gum mo yé mwa gwem, sane bere Yetu bi Pa waii
rewa ye ne gum mo Yefun Allah bi malaikat gwem.

10Ye gato ki sukdu kwa yo ibit ket Yetu bi Pa yo,
bere Yefun Allah misyar sukibit ne, An yo nutbot o
nde. Wo sukibit gato ye kiket Yefun Allah Gen, bere
Yefun Allah yo misyar nde, wo Yefun Allah maskwa
ket ye ne pe sor.

11y¢é gwat nin mu mo ye Yahudi bi nu ari e, mo
yesukmise, mo yepasye gwem wa yé ndobot nin
mone yo, nin jimnot teker subot suk gato nin ki nai
nje mone nde. Nin nokwa teker nde,

12 we bere su kam gane it yo, Yefun Allah Gen duno
nin su suk gato nin ki nai nje mone re."

13Yetu ge dik yo mo yé mwa ne ki nai Yefun Yesus
do, "Yeguru, Nan syogat ji bi nji syo men bi ai bi
sukrok napyo nai ji et."

14Yefun Yesus ki nai ye ne do, "Je u anato bes Ji
tepsu yepasye wa kibot nin ka we bi suk-i ne? Je u
anato bes Ji tepsu yegweswai wa Ji syo nin ka we bi
sukrok nai yu ne?"

150rge Yefun Yesus ki nai yé mwa gato mone
do, "Nin frawa nin nggwa et! Nin mewa nin nggwa
subere nin gro sye wa suk mwa neya mo bur ré nde,

we men do ku suk mwa ne yo, suk mwa ne yo 0s
men kem ndo nde."

16 Orge Yefun Yesus gwat sukamno sare do,
"Yekaya dik yo, an jan sukjan mo an bi bur det.
Sukjan ne do kri sa, yekaya ne nai sugit mwa ye re.

17 Sane, yekaya ne nut mo an syidem do, 'Ji bi nu
wa ji grem suk mwa ré yo tep nde, sane ji ben suma
ne?'

18 Orge an bi sukjimnut mo do, 'Ndo sa, ji tarak ji bi
nu wokgan ré wé, ete ji nggo nu sye wai o, subere ji
grem ji bi sugit mwa ré si ji bi suk mwa kwop mone.'

19Yekaya dakai du mo an dakai do, 'Bere ji kem
ndo it. Ji ku suk mwa yé re. Tahun bok yo o ete sugit
ré yo or nde. Sane ji kem not it are. Ji yo ben suk o
nde. Ji git, ji kamo, ji sem sor re.’

20 Sarewo Yefun Allah ki nai ye ne do, 'Nan jimgon,
su noru ré it yo, nan kwop it are. Sane bere je u
anato ku nan bi suk mwa gato nan sum ré ne? Bere
nan bi suk mwa ne sok mo ye yi."' "

21 Sane Yefun Yesus ki do, "Ye gato sum suk mwa
mo bur ré wa an dakai, wo an yo ben Yefun Allah bi
suk-i nde, bere Yefun Allah waii ki do, ye ne jimgon
dom."

22 Orete Yefun Yesus ki nai An bi pakon o do, "Sane,
Ji ki sare do, sugit wa nin git ne, suk gato nin mitmo
wa nin kem mo bur ré, nin nutbot teker eta nde.
Sane dom, san wa nin it mo nin kaim, nin nutbot
teker eta nde.

23\We sare, men kem mo bur ré anato ndo wai kadit
sugit. Sane dom, men kaim anato ndo wai kadit san.

24Men me mo ndaok. Ndam ne yo jan suk nde,
ndam yo sum sugit mo bi bat nde, ndam bi nu sye
wa an grem sugit yo mo nde, wo Yefun Allah mewa

ndam ne re. Yefun bi sukjimnut sye wai subot men
yetu, sane bere An mewa nin wai kadit ndam ne o re.

25 Sane nin nutbot suk mwa teker eta, bere és nin
kem wikgan yo o mo bur ré bado?

26 Nin nutbot suk mwa teker sane, suk ne yo ds nin
kem wikgan yo o mo bur ré nde. Saneyo, nin nokwa
suk yi neya teker wa suma ne? Suk ne yo 6s nin nde.

27Nin me es u gato dakai kom. Es ne yo werwa fro
an bi san nde. Yeraja Salomo da it san gato ndo yé,
sarewo Ji ki sare do, Salomo yo it san gato ndo wai
kadit es u ne nde.

28Yefun Allah syo es u tepsu san wa es gato dakai
kom ne. Es ne kom su kam ré, sarewo bere ik ete es
ne te, orete yé syo bot git wé re. Yefun bi sukjimnut
sye wai subot men yetu, sane bere An mewa nin su
san gato ndo wai kadit ne o re. Sane nin onyar yo
kem ri mo Yefun nde wa suma ne? Bere Yefun Allah
syo suk gato nin mitmo ne.

29 Sane nin bi sukjimnut sye mo suk gato nin git si
suk gato nin da ne nde. Nin nutbot suk ne teker eta
nde.

30yé mwa ne sino gato jam nde Yefun mo bur ré bi
sukjimnut sye mo suk mwa ré petok sor, wo nin bi Ai
Yefun Allah jam do nin mitmo suk ne.

31Sane nin bi sukjimnut sye mo suk mwa ne nde,
wo nin bi sukjimnut sye wa nin jammo Yefun Allah
tepsu nin bi Yekwesu, ete nin ben sukndo tepsu
Yefun mit sor. Sane bere Yefun syo suk mwa gato
nin mitmo ne nai nin dom re."

32"Nin yé gato yo mwa nde, nin nyu nde, nin
anato Ji bi suksi. Bere nin bi Ai mo gu bes nin tepsu
yekwesu gato ds An wa jowa An bi suk mwa ne sino.

33 Sane nin mu nin so nin bi suk mwa gato nin ku
ne, orete sugum gato nin ku mone nin syo nai ye
gato yo ku suk yo mo nde, sane bere nin ku suk mwa
mo gu. Nin do ben sane, bere tepsu nin grem nin bi
suk mwa ne mo gu, tepsu nin bok mbre mo sun bafar
gato kem to kapyo. Nin ku suk mwa mo gu ne, suk
mwa ne kem pe, yo or nde. Sane dom ye yo ku os
wa sok mo gu ete gitsi nin bi suk nde. Kundun yo ku
os wa ben suk ne ibit dom nde.

34Nin ben Yefun bi suk-i, nin grem suk mwa mo gu
sane, we pe gato nin bi suk mwa kem mone yo, bere
nin bi sukjimnut sye mone dom."

35"Nin fro nin nggwa wa nin ben Yefun bi suk-i et.
Nin it nin bi san, nin mewa nin bi kak sawe kak ne te.

36 Sato yenggras dik yo bi pakwerut ge bok yo eswa
an bi yenggras satu kadit yé konwa ye we kra yu.
Pakwerut ge bok ne kem su an fra ete eswa an bi
yenggras satu ma. Yenggras ne do satu ma yo, an do
nggo nusyo yo, pakwerut ne ma kekro ete kak nusyo
wa an bi yenggras.

37 pakwerut ne bi yenggras do ma ku pa ne yo, pa
gato mewa an bi nu tepsu yenggras syogat pa ben ne
bere pa ku sukndo mone. Suk gato Ji ki ré suksangge
anare, bere yenggras ne win an bi san, yenggras
syogat an bi pakwerut ne kem, orete yenggras gwat
sugit ma wa pakwerut ne git.

38 Kapre yenggras ne ma su noru miten, yenggras
do ku pa gato mewa nu ne eswa pa bi yenggras satu
ma yo, bere pa ne ku sukndo mone.

39 Sane nin napawa suk ré et. Ye gato bi nu jam do,
ye gato syimsi suk ma su noru ne yo, bere an eswa
yesyimsi ne ete yesyimsi ne yo ku os wa sok mo nu
ne nde.

40 Sane dom, nin fro nin nggwa petok sor, we bere
Yetu bi Pa ma su jam gato nin jam ri nde."

4L petrus ki do, "Yenggras, Nan ki gado subot ye
gato fro an nggwa wa an bi yenggras satu ma ne
te, Nan gwat sukamno ne wa men bado, Nan gwat
sukamno ne wa yé mwa ne sino, e?"

42Yefun Yesus ki do, "Pakwerut gato jam suk mwa,
ete ben bi suk-i ri-roi tepsu bi yenggras mit ne te,
men jam pa ne sa u ne? Pa ne ben bi suk-i sa u
ne? Pa ne anato tepsu pa gato yenggras bes tepsu
yesu wa yenggras bi pakwerut ne sino. Pa ne mewa
pakwerut bok neya sisu ndo, pa syo sugit tep wa
pakwerut mwa ne git sino.

43 pakwerut ne bi yenggras do ma ku pa ne yo, pa
gato benbot suk gato bi yenggras syogat pa ben ne,
bere pa ku sukndo mone.

44Suk gato Ji ki ré suksangge anare, bere yenggras
ne bes pa ne wa mewa yenggras ne bi suk mwa ne
sino.

4> Wo sato pakwerut ne nut mo pa dakai do, 'Ji
bi yenggras, nam ete bere ma,' ete pa ne kwam
pakwerut yi ne daret e, pa he kwam nggon kwerut
mo nu ne dom, ete pa git sugit sor, pa da nau, an
yenau bu e ne.

46 Orete pa bi yenggras satu ma su mit, sisu kam
gato pa jam ri nde, si jam gato pa jam ri nde. Sane
yo, bere pa bi yenggras sap pa kaim wip ndo nde,
orete yenggras syun pa ne mu ngga mo pe gato ibit,
mo pe gato ye gato jam nde Yefun ku sukye mone.

47 Pakwerut gato jam suk gato an bi yenggras mitwa
an ben ne, sarewo pa ne yo fro nhggwa wa pa benbot
nde yo, bere pa ne ku sukye ndo nde. Pa gato yo

benbot suk gato an bi yenggras syogat an ben ne nde
yo, bere an bi yenggras syogat yé gu pa ndo nde.

48 Wo pakwerut gato jam nde suk gato an bi
yenggras mitwa an ben ne, ete pa ne yo ben suk
tepsu nde, bere yé kwam pa tep yi. Pa gato jam suk
mwa, bere pa bi yenggras syogat pa ne ben suk
mwa. Sane dom, pa gato jam suk mwa teker, bere
pa bi yenggras syogat pa ben suk mwa teker."

49"Ji ma mo bur ré wa Ji gwat bot gato git suk
mwa. Bere yé wat yu, yé maskwa yu mo Ji. Ji iwa bot
ne ru it.

>0 Bere Ji ku sukye ndo nde, bere yé gu Ji kwop. Ji
kwabom dek subot sukye ne kom mo pe gato or mo.

>1Te, nin nut do Ji ma mo bur ré wa Ji ben yetu
kem ndo su yu bado? Sane nde, Ji ki sare do, Ji ma
wa Ji ben yetu kem ndo su yu nde, wo Ji ben yé
maskwa yu sor re.

52 Kadit kam ré yo, sato yetu ge mek gato kem mo
nu dik, bere ge mek ne maskwa yu mo Ji, ge gri
maskwa ket ge we, ge we maskwa ket ge gri.

>3Ye gato kem mo nu dik ne, bere pa bi ai maskwa
ket bi gan, pa yebris maskwa ket bi ai, pa bi im
maskwa ket bi mam, pa donggon maskwa ket bi im,
nggon maskwa ket bi nyam, nggonkra maskwa ket bi
om. Bere yé maskwa yu ete yé wat yu mo suk gato Ji
ben ne."

>4Yefun Yesus ki nai yé mwa mone do, "Nin me
nyotem it tak de ket, orge nin ki do, nogi it are.
Sangge, sugane nogi dom.

3> Sane dom, nin me nobu nyot kas kadit nden ma
ti, nin ki do, ré ne, nokro it anare. Sangge bere nokro
dom.



Lukas 12-13 294

26 Nin ki nin bi sukdu nin syokwet wik sor re. Nin
watbot bur ré si gu nim ne, nin me nyotem €, nin me
nobu ete nin jam suk gato bere bor. Sarewo suma
ben anato nin watbot suk gato Ji ben ré, ete nin jam
nde suk gato bere bor ne?"

57 "Nin nai sukjimnut gato sangge nde wa suma ne?
Nin nutbot suk sisu ndo et.

>8Ye yi do maskwa nan, ete werwa nan bi denda kit
an, orete an gwat nan mu mo pe gato yepasye kibot
sukmaskwa ne yo, sa ndo sa nin ka we yo mu kom
mo pe ne nde td, nan si an kibot sukmaskwa ne or
wé mo os miten. Wo nan yo ben sane nde yo, bere ye
ne gwat nan kom mo yepasye gato kibot sukmaskwa
ne. Bere yepasye ne syo nan mo yesukmise syim, ete
yesukmise gwat nan mu sok mo sel.

59 Jj ki sare do, bere nan kem mo sel mit sane sor,
nan bi denda kit ye ne orete nan syesyar."

13 1Sugane yé bok yo mone nuk sukdu subot

ye Galilea ge bok yo gato gre suge mo bot wa
un Yefun Allah. Ye Galilea gre suge saresa, Pilatus
syogat yesukmise gu an bok ne wé.

2Yefun Yesus jam ye ne bi sukdu, orete Yefun
Yesus ki do, "Nin nut do ye Galilea bok gato yé gu ne,
ye Galilea ne ben sukibit mwa wai kadit yé mwa gato
kem mo Galilea anato yesukmise gu an wé ne bado?

3 Sane nde re. Ji ki sare do, nin yo kwet kadit sukibit
gato nin ben ne nde, bere nin waii kwop sato yé ne
dom.

4Sane dom, men nut subot yetu ge musyu dik sop
munggwo gato nu syu € ma gwa kwop mo Siloam
ne. Nin nut do yé ne ben sukibit mwa wai kadit ye vyi
neya gato kem mo Yerusalem ne bado?

>Sane nde re. Ji ki sare do, nin yo kwet kadit sukibit
gato nin ben ne nde, bere nin waii kwop sato yé ne
dom."

®0rge Yefun Yesus gwat sukamno dik yo sare do,
"Yetu ge dik yo jan nak ke dik mo nggwe gur mit.
Kam dik yo ete ye ne ma me nak ne bo mé bado bo
yo mo nde.. An do ma sa, an yo ku nak bo yo mo
nde.

7Sane ye ne ki nai ye gato mewa nggwe ne do,
"Tahun bok yo ji ma meret nak bo ware, ji yo ku nak
bo yo mo nde. Men jan nak ré kom wa suma ne? Sa
ndo sa, men gwa wé sor.'

8 Sarewo ye gato mewa nggwe ne ki do, 'Yenggras,
men misyar nak ré kom tahun dik yo o et. Bere ji gut
es kadit i-ke, ete ji bare burka gato ndo mo i-ke dom.

9Men me do tahun dik ne ma, bo it yo, ndo it, men
misyar dakai kom sor. Wo men me do yo bo nde yo,
men gwa nak ne wé sor.' "

10 Kam Sabat, ye Yahudi bi kam sye, ete Yefun
Yesus duno nje mo ye Yahudi bi nu ari dik yo.

11Mo yé mwa ne, nggon dik yo gato yenggwak
ben, nggon ne i sor kom mo tahun musyu dik sop
munggwo. Nggon ne, yenggwak syat an nyoran
kwek. Nggon ne yo ti ri ndo nde.

12yefun Yesus sokme nggon ne sa, Yefun Yesus
kendo nggon ne ma mo yé mwa gwem, ete An ki nai
nggon ne do, "Im o, Ji ben nan ge kadit nan bi suki
ré, nan nyoran ri satu it anare."

13Orete Yefun Yesus ak An syim mo nggon ne.
Yefun Yesus do ak An syim mo nggon ne sa, hggon
ne nyoran ri satu it anane, orete mom un Yefun Allah.

14Yefun Yesus ben nggon ne ge su ye Yahudi bi
kam sye, kam Sabat, sane yekwesu mo ye Yahudi bi

nu ari ne, yekwesu ne maskwa Yefun Yesus. An ki
do, "Ari dik bi kam mumat rek wa men ben suk, men
ben su kam Sabat nde. Sane nin iwa nin ge kadit nin
bi suk-i ne yo, kam mumat ne tep wai mo re, wo nin
ma su kam sye sare nde."

150rge Yefun Yesus ki do, "Nin ki su nin syokwet
sor re, nin yo benbot nin bi sukduno-i nde. Nin dom,
ben suk su kam sye. Nin kadik-kadik sombok nin bi
suksi, nin gwat mu meret syur su kam sye, fe?

16 Nggon ré, Abraham bi dat, yenggwak ben mom i
sor kom mo tahun musyu dik sop munggwo. Ndo sa,
Ji sombok mom wé kadit yenggwak gato rai mom su
kam sye ré."

17Yefun Yesus ki An bi sukdu ne sa, ye gato
maskwa Yefun Yesus ne damen ndo nde, sarewo yé
mwa nut do suk gato Yefun Yesus ben ne, suk mwa
ne ndo wai o re.

180r o Yefun Yesus ki do, "Yefun Allah jowa men
yetu tepsu men bi yekwesu sa u ne? Ji ki rer subot
Yefun Allah bi rus-i sa u ne?

19Yefun Allah bi rus-i tepsu kwe nam gro mo
sukamno ré. Ye yo nai kwenam gro dik yo ete jan mo
bi nggwe. Kwe nam gro ne kom sye wai o re. Kwe
namke ne sye sor ndam ma tom mo i-guk."

20'yefun Yesus ki o do, "Ji ki rer subot Yefun Allah
jowa men yetu tepsu men bi Yekwesu sa u ne?

21 Sare, Yefun Allah bi rus-i tepsu bibit roti mo
sukamno ré: Nggon ge dik yo nai bibit roti wokgan
ete nggon ne karwet su tepung sak dik, sane sor,
tepung mwa ne it sino."

22Yefun Yesus mu mo Yerusalem saresa, Yefun
Yesus mubot kampung si kota mwa mo os, Yefun
Yesus duno nje gato kem mone.

23Yefun Yesus duno nje mone sa, yetu ge dik yo
ndo mo Yefun Yesus do, "Yenggras, bere yetu ge
bok yo sor ete sok mo Yefun Allah bi rus-i wé kadit
bot gesyos bado?" Sane Yefun Yesus ki nai yé mwa
mone do,

24"Nin werwa nin sok mo Yefun Allah bi rus-i tepsu
nin werwa nin sokbot nusyo gato buk wa nin. Ji ki
sare do, bere yé mwa werwa sok mo Yefun Allah bi
rus-i ware, ye ne yo ku nusyo gato nggwot ne nde re.

2> Nusyo ne kak to, sarewo yenggras gato bi nu ne
ti ete syimwa nusyo krat yo, yenggras do ben sane
yo, bere nin ma ti mo nusyo de nden, nin ki do,
‘Yenggras, nan kak nusyo wa men sok et.' Orge bere
yenggras ne ki nai nin do, 'Ji jam nde nin, nin mu
kadit u ne?'

26 Bere nin waii ki 0 do, 'Men si nan git sugit sino
mo re. Yenggras nan ma nan duno men mo men bi
kota mo re.'

27 Yenggras ne ki o do, 'Ji jam nde nin re, nin yé
gato ben sukibit, nin mu kadit Ji tom!'

28 Bere nin me Abraham e, Isak e, Yakub sisu yenabi
mwa ne sino mo pe gato Yefun Allah jowa men tepsu
men bi Yekwesu. Sarewo nin dakai, bere Yefun bare
nin mu mo nden kadit re. Sane bere nin wo ndo nde,
nin nderku nin dakai mone.

29 Bere yetu mwa mo bur ré iwedewe, ye wis mwa
ne sino ma git sugit mo pesta sye mo pe gato Yefun
Allah jowa men tepsu men bi Yekwesu.

30Sane yé mwa gato yé bes gum kok su ré yo, bere
kam sari ne ma Yefun Allah is yé ne gum wé, an gum
yo mo nde re. Sane dom yé mwa gato su ré an gum
yo mo nde yo, bere Yefun Allah bes yé ne gum kok
mone to."

31 Sugane ye Farisi bok yo ma ku Yefun Yesus, ete
ye Farisi ne ki nai Yefun Yesus do, "Nan kem more
nde, Nan mu mo pe yi kadit ré, we Herodes mitwa
gu Nan kwop we."

32yefun Yesus ki nai ye Farisi ne do, "Nan mu ki nai
ye gato meret os mwa tepsu ndar krok ne do, 'Su ré
it yo, Ji ben ye gato i ne ge, Ji syun semda wé kadit
ye gato semda ben ne, Ji ben suk ne td, wo kam we
rek o ete suk gato Ji ben ré tut mone.'

33 3i kwop o Ji mbau o, Ji mu su, Ji mu mo
Yerusalem sor. Ji ben Ji bi suk-i su kam re, ik 0 kam
we rek ete or mone. Ji mu mo Yerusalem it anare, we
mo Yerusalem ne pe gato yé gu yenabi mo. Sane Ji
mu mone dom, pe yi yo tepsu wa yé gu yenabi mo
nde."

34Yefun Yesus ki do, "Kamapa! Nin yé gato kem
mo kota Yerusalem, nin gu yenabi kwop, nin am ye
gato gwat Yefun Allah bi suktaru ma ne su jok. Kapre
nin gu yenabi kwop sane o, Ji iwa Ji mewa nin tepsu
ndam kokor mewa bi gan mo i desnak, sarewo nin
bariwa re.

3>Sane bere Yefun Allah misyar nin re. Bere Yefun
Allah yo kem mo bi nu sisu nin mone o nde. Sane
kadit kam ré, Ji ki sare do, bere nin yo ku Ji o nde,
sane sor, tepsu kam gato nin ki do, 'Ye gato Yefun
Allah syogat ma ré, Yefun Allah ben sukndo su An et!'

14 1Ye Yahudi bi kam sye, kam Sabat dik yo
ete Yefun Yesus mu git sugit mo ye Farisi bi
yepasye dik yo bi nu-i. Yefun Yesus kem mo nu ne
sa, ye Farisi si yeguru agama mone sokwa An pe sor,
sawe Yefun Yesus ben suk yo siri ket ye Yahudi bi
sukduno-i.



Lukas 14 299

2Yetu ge dik yo gato syua gat gwes si syim gun
kem mo Yefun Yesus gwem mone.

3Yefun Yesus ndo mo ye Farisi si yeguru agama
mone do, "Men ben ye gato i ne ge su kam Sabat
anato tepsu Yefun Allah bi sukduno-i, bado siri kadit
e?ll

4Yé mwa mone not, an yo ki suk yo mo nde. Orge
Yefun Yesus syimtok ye gato i ne, Yefun Yesus ben
ye ne ge, or Yefun Yesus syogat ye ne mu re.

> Orge Yefun Yesus ndo mo yé mwa mone do, "Sato
nin ge dik yo bi pa ges mo syurwak su kam Sabat yo,
bere nin ben suma ne? Sane dom, nin ge dik yo bi
suksi yo ges mo syurwak su kam sye yo, bere nin ben
suma ne? Kapre kam sye, nin mu nin tik mu nden
kadit syurwak ne fe!"

6Yé mwa mone not, ye yo ki suk yo mo nde.

7Yefun Yesus sokwa ye gato ye Farisi kendo ma git
sugit mo an bi nu-i ne. Ye deyo meret pe gato yé fro
wa yepasye ma kem mo subere an dakai kem mone,
sane anato Yefun Yesus gwat sukamno. An ki nai yé
mwa mone sare do,

8"Yetu ge dik yo do kendo nin git mo pesta yo, nin
ma nin kem mo pe gato yé fro wa yepasye ma kem
mone nde, sawe bere yepasye dik yo gato gum kok
sye wai kadit nin waii ma wari o.

9Yepasye ne do ma mone it yo, bere ye gato ben
pesta ma ki nai nin gato kem mone do, 'Nin mu nden,
we ji syo nat ré nai yepasye gato ma ré kem mo et.'
Orge nin mu kem mo nden kadit pe gato yepasye
kem mone. Nin mu kem mo pe gato pa wokgan kem
mone, sane bere nin damen ndo nde.

10Sarewo yé kendo nin ma mo yé bi pesta it yo, nin
ma nin kem mo nden mo pe gato pa wokgan kem

mo subere ye gato ben pesta kendo nin ma, an ki
do, 'Yesyim, nan ma, nan kem mo pe gato ndo ré,
subere nan ku sugit kekro.' An do ki sane yo, yé mwa
gato kem mone me do, ye bes nin gum kok mone,

11 we ye gato bes an nggwa kok tepsu an yepasye,
bere Yefun Allah ben an damen o re, wo ye gato is an
nggwa ga tepsu pa wokgan, bere Yefun Allah dakai
bes an gum yepasye o re."

120rge Yefun Yesus ki nai ye Farisi gato kendo An
ma git ne do, "Nan do konwa suk yo it yo, nan kendo
nan bi yesyim ma sor nde, nan kendo nan bi nji ma
sor nde, nan kendo nan bi mben ma sor nde, nan
kendo yepasye gato kem mo nan bi kampung ma
sor nde. Nan do kendo yé ne ma si nan git sugit mo
pesta ne yo, bere yé ne waii kendo nan ma mo an bi
pesta ne satu o, sane bere nan ku sukndo satu.

13 Sarewo nan do konwa suk yo it yo, nan kendo ye
gato ku suk mo nde ma, nan kendo ye gato gwes
ut ma, nan kendo ye gato yo mu ndo nde ma, nan
kendo ye gato gro ndu ma si nan git sino mone.

14Nan do kendo ye ga sane ma it yo, bere Yefun
Allah ben sukndo su nan. Ye gato nan kendo ma ne,
yé ne bi os wa an ben sukndo satu yo mo nde. Wo
Yefun Allah sa, bere ben sukndo satu nai nan. Su
kam gato Yefun sun yé gato ben sukndo tepsu An
mit ne mbau satu kadit sukkwop, su kam gane Yefun
Allah ben sukndo su nan."

15Yetu ge dik yo gato si nje git mone jam Yefun
Yesus ki sukdu ne sa, ye ne ki do, "Bere mo pe gato
Yefun Allah jowa men tepsu men bi Yekwesu ne, ye
to git sugit mo pesta sye mone yo, ye ne mit at wa
wai o re."

16 Sane Yefun Yesus gwat sukamno dik yo, An ki nai
ye ne do, "Yetu ge dik yo fro suk mwa wa an ben
pesta sye. Ye ne kendo yé mwa ma git sugit su an.

17vé fro suk mwa ne or sa, su kam gato yé mwa
ma git sugit sino mone, ye gato ben pesta ne syogat
an bi pakwerut mu ku ye gato an kendo ma wa git su
an, ete an syogat pakwerut ne ki do, 'Nin ma et, suk
mwa ne men fro or it anare.'

18 pakwerut ne mu ku ye gato an bi yenggras kendo
ma ne, sarewo yetu kadik-kadik ki bi sukye gato ben
an yo ma nde. Ye gato pakwerut mu ku nyim ki do,
'Ji so bur det dik yo sim, bere ji mu watbot re, sane ji
ki maaf sor, bere ji yo ba nde.’

19Ye deyo ki do, 'Ji so sapi ge musyu diksim wa ben
ji bi nggwe su, sane ji mu ji tom mé et. Sane ji ki
maaf sor, bere ji yo ba nde.’

20ye deyo o ki do, 'Ré ete ji kra sim, sane bere ji yo
ba nde.'

21 pakwerut ré satu mu ki suktaru mwa gato yé ki ne
nai an bi yenggras. Sane yenggras ne maskwa ndo
nde, orete an syogat an bi pakwerut mu o. Yenggras
ne ki do, 'Nan mu kekro. Nan mubot os sye si os wok
gato mo kota mit, ete nan kar ye gato bi suk yo mo
nde, nan kar ye gato yo nggiwa ben suk nde, nan kar
ye gato gwes Ut, nan kar ye gato gro ndu ma. Nan
kar yé ne ma mo pesta gato ji fro re.'

22 pakwerut mu, orge an satu ma o. Pakwerut ne ki
do, 'Yenggras, suk gato nan syaugat ji ben ne, ji ben
or re, wo nan bi nu yo ses nde to.'

23 Sane yenggras ne ki nai an bi pakwerut do, 'Nan
mu kadit kota, nan mu mo nden et. Nan mubot os
sye si os wok mone. Nan werwa ye gato kem mone
ma dom subere ji bi nu ne ses.

243j ki sare do, ye gato ji kendo su ketke, ye gato
bariwa ma git sugit mo pesta ne, bere yé ne yo git ji
bi sugit mone nde, yé ne yo git wokgan dom nde."' "

2> Yefun Yesus mubot os ne sa, yé mwa mu sisu
Yefun Yesus mone, orete Yefun Yesus brek sokme yé
mwa ne. Yefun Yesus ki nai yé ne do,

26"Ye to iwa simo Ji, sarewo ye ne bi sukjimnut sye
mo bi ai si bi im wai kadit Ji it yo, Ji bariwa ye ne simo
Ji tepsu Ji bi pakon re. Ye to bi sukjimnut sye mo bi
nggon, si bi pa wai kadit Ji it yo, Ji bariwa ye ne simo
Ji tepsu Ji bi pakon re. Ye to iwa simo Ji, sarewo ye
ne bi sukjimnut sye mo bi nji si bi nyanggon it yo,

Ji bariwa ye ne simo Ji tepsu Ji bi pakon re. Ye to
jimnotku an nggwa wai kadit Ji it yo, Ji bariwa ye ne
simo Ji tepsu Ji bi pakon re.

27Ye gato bariwa ku sukye tepsu ye sam kwesukwin,
ete bariwa sibot suk gato Ji ben ne yo, Ji bariwa ye
ne simo Ji tepsu Ji bi pakon re.

28 Sato nin, yetu ge dik yo do mitwa an nggo nu sye
it yo, bere an ben suma ne? Ye ne yo nggo nu ne nde
td, an newa sugum or et, subere an jam do sugum
tepsu nu ne bado, yo tepsu nde e?.

29 An newa an bi sugum sisu ndo, sawe an nggo nu
napyo sor, ete sugum or kadit an, orete ri ma ye gato
ma me nu ne, bere sa ye ne.

30Bere yé mwa ne sa, an ki do, 'Men me ye ré et.
An nggo nu, sarewo an yo ben or nde, an mu kadit
re.'

310r o, sato yeraja dik yo mitwa futma gu yeraja
dik yo o bi nje te, bere yeraja ré ben suma ne? Bere
yeraja ré kem ete an nutbot do, 'Ji bi yesukmise ré
ge ribu musyu dik sor re. Sarewo yeraja motu ne bi
yesukmise ge ribu musyu we. Yeraja ne do futma gu

men yo, bere men anato nggi wai bado, men yo nggi
tep nde e?'

32Yeraja ré do nut do, an yo nggi nde it yo, yeraja
motu ne os syu kadit an td, an syogat yegweswai
ge bok yo mu gwawa an. Bere yegweswai ne gwat
suktaru do, 'Men kibot sisu ndo or et. Men yo gu yu
nde, wo men kem not, ete men jom syim sor.""

33 Orge Yefun Yesus ki do, "Sane dom, ye gato simo
Ji nutbot sisu ndo et, we ye gato yo misyar an bi suk-i
or wé nde yo, Ji bariwa ye ne tepsu Ji bi pakon."

34"Bdk anato suk gato ndo, sarewo bok ne yo wik o
nde yo, bere men ben suma subere bdk ne wik satu
0 ne?

35Bdk gato yo ndo o nde, men yo mitmo o nde,
bok ne yo ndo wa bur dom nde. Sane men bare wé
sor. Nin brek nin dabe muya-muma kadit nde, wo nin
jammo sukdu gare et!"

15 1 Kam dik yo, ete yetu ge bok yo gato nai

sugum kadit nje wa pemerintah si yetu ge bok
yo gato yé ki an gum ibit, an sino ma wa syaretwa
Yefun Yesus ki sukdu.

2Ye Farisi si yeguru agama me Yefun Yesus ki
sukdu su ye gato gum ibit ne sa, ye Farisi si yeguru
ne kiket Yefun Yesus, an ki do, "Bei! Ye ré ma nuk
sukdu su ye gato gum ibit ré. Ye ré kak An mit wa
ye gato ben sukibit ré, ete An si yé ne git sugit sino
dom."

3 Sane Yefun Yesus gwat sukamno, An ki nai ye
Farisi si yeguru ne do,

4"Nin ge dik yo bi domba ge wotin dik, ete domba
ge dik yo do muri yo, sane bere ye ne ben suma ne?
Bere an mu kadit ge musyu musi sop musi mo pe

gato domba git sugit mone, ete an mu meret ge dik
gato muri ne sane sor an ku et.

> An do ku domba ne sa, an bes an sam satu ma,
an mit at wa wai o re.

® An satu mo an bi nu, orge an kendo an bi yesyim
si ye gato kem mo kampung ne sum sino, ete an ki
do, 'Ji ku ji bi domba gato muri, sane nin ma men mit
at wa sino et.'

7Sane dom yetu ge dik yo kwet kadit sukibit gato
an ben ne, ete an brek ma jammo Yefun it yo, bere
Yefun Allah mo gu mit at wa yetu ge dik ne wai kadit
yetu ge musyu musi sop musi gato ben sukndo tepsu
Yefun mit, ye gato kwet suga nyim ne wé re."

8Yefun Yesus gwat sukamno dik yo o, An ki do,
"Nggon ge dik yo grem sugum det musyu dik mo
mom bi nu. Sugum det dik yo do ges yo, bere mom
ben suma ne? Bere nggon ne ndum kak, mom fre nu
ne er, mom meret mo nu ne sane sor mom ku et.

9Nggon ne do ku sugum ne sa, mom kendo mom bi
yesyim si ye gato kem mo kampung ne ma sum sino,
ete nggon ne ki do, 'Ji ku ji bi sugum gato ges satu
it, sane nin ma men mit at wa sino et.’

10Sane dom yetu ge dik yo do kwet kadit sukibit
gato an ben ne, ete an brek ma jammo Yefun it yo,
Yefun Allah bi malaikat mwa ne mit at wa wai o re.
Sangge!"

11yefun Yesus gwat sukamno dik yo o, An ki do,
"Yenggras dik yo bi pa yebris ge we.

12pa dowok ki nai an we bi ai do, 'Ai o, su ré yo,
nan wat men bi sukrok mwa ne su men ka we et, nan
Syo hapyo nai ji se!' Sane yenggras ne wat bi sukrok
bot an bi pa we ne.

13 Kam bok yo, orge pa dowok ré so an bi sukrok
mwa ne or, an ku sugum mwa mone. Orge pa gwat
sugum mu kadit pa bi nat-i re. Pa mu mo 0s syu mo
bur yi. Pa kem mone sa, pa kamo pa bi sugum ne
daret sane sor sugum or re.

14pa kamo su bi sugum or kadit an sa, mo bur ne
yé ku sukonde sye anato pa ne yo ku sugit wa an git
yo mo nde.

15Sane pa ne mu ben suk wa yetu ge dik yo mone.
Yenggras ne syogat pa mu mewa yenggras ne bi jot
mo an bi nggwe.

16 pa on de ndo nde. Pa da on de wa git jot bi
sugit-i, sarewo ye yo syo sugit nai pa git yo mo nde.

17 Sane pa napakom satu mo pa bi ai. Pa jam nggwa
sa, pa nut mo pa syidem do, 'Ye gato ben suk mo
ji bi ai bi nu, an bi sugit mwa yé re, sarewo ji kem
more, ji on de ndo nde, bergan ji kwop rok.

18Sa ndo sa, ji mu satu mo ji bi ai sor. Ji mu kom
motu yo, bere ji ki nai ji bi ai sare do, "Ji bi ai, ji ben
ji bi suk-i siri kadit Yefun Allah mit, si ji ben ji bi suk-i
siri kadit nan mit dom.

19 Sane ji gum yo tepsu nan bi pa o nde, wo nan nai
ji tepsu nan bi pakwerut sor." '

20Sane, pa ne mu kadit pe ne re. Pa ne satu mu
mo pa bi ai. Pa mu karowa pa bi ai bi nu sa, pa bi ai
sokme pa ma it. Yenggras ne do me an bi pa ma sa,
yenggras ne jimnotku pa ne ndo nde. Yenggras ne
kas mu ku bi pa. Yenggras kambrut an bi pa, an i pa,
an baput mo pa kwanke.

210rge pa ne ki do, 'Ai o, ji ben ji bi suk-i siri kadit
Yefun Allah mit. Ji ben ji bi suk-i siri kadit nan mit
dom. Ji gum yo tepsu nan bi pa o nde."

22 Sarewo yenggras ne kendo an bi pakwerut bok ne
ma, yenggras ne ki do, 'Nin ma kekro, nin mu nai san
gato ndo ma wa nin it mo pa ré. Nin mu nai cincin
ma wa nin it mo pa ré sopkwa. Nin mu nai sepatu ma
wa nin it mo pa ré gwes. Nin mbrau ji bi pa et.

230rge nin mu nai sapi gan gato sye. Nin gu kwop,
subere men git sino, men konwa ji bi pa gato ma ré.
Men kamowa et!

24Ji nut do, ji bi pa gato mu ré kwop re, sarewo pa
ré mbau o re. Ji nut do, ji bi pa ré muri re, an yo ma
0 nde, sarewo an satu ma ku ji o re.' Sane pakwerut
benbot suk gato yenggras ki ne. Yé mo nu ne konwa
pa gato satu ma ne.

25 Sugane yenggras bi pa dosye ben suk mo nggwe
td. Pa dosye satu mo nu saresa, an jam yé sara, an
jam yé ne suk.

26 Sane pa dosye kendo pakwerut dik yo ma. Pa
dosye ndo mo pakwerut ne do, 'Yé ben suma mo nu
ne?'

27 pakwerut ne ki do, 'Nan bi nji dowok satu ma mo
nu re. Nan bi nji satu ma ku nan bi ai o re, sane nan
bi ai gu sapi gan gato sye wa men konwa.'

28 pa dosye ne maskwa ndo nde it anane. Sane pa
dosye bariwa an sok mo nu mit. Sane an bi ai syesyar
wa bidek pa ne subere pa sok mo nu mit.

29 Sarewo pa dosye ne ki nai an bi ai do, 'Tahun bok
yo it anare, ji ben suk wa nan, ji kamba ndo nde.

Ji yo misyar suk gato nan syogat ji ben ne yo mo
nde, ji ben suk mwa ne or sino re. Sarewo nan syo
suk sato suma nai ji mo ji bi kamba ne? Nan yo syo
sukwokgan sato kambing wa ji si ji bi yesyim konwa
ji wam dik yo dom nde.

30wo pa dowok gato kamo su men bi sukrok or mo
nggon ne satu ma more sa, nan syogat yé gu sapi
gan gato sye subere men konwa an ma ne!'

31pa bi ai ki do, 'Pa, nan anato kem sisu ji more pe,
sane ji bi suk mwa ne sino anato nan bi suk-i ne sino
dom.

325arewo men konwa nan bi nji dowok, men
kamowa, we men nut do, nan bi nji gato mu ne
kwop re, sarewo nan bi nji ne satu ma an mbau o re.
Nan bi nji, men nut do an muri re, an yo ma o nde,
sarewo nan bi nji satu ma ku men sisu ndo o re. Sane
men konwa an.""

1 6 1Yefun Yesus ki nai An bi pakon do, "Yepasye

dik yo gato bi suk mwa, yenggras ne bi
pakwerut dik yo gato jom an bi sugum si suk mwa.
Sarewo ye yi ndak ye gato jom yenggras ne bi sugum
si suk mwa ne do, pakwerut ne kamo su yenggras bi
suk mwa anato deyo ges or re.

2Sane yepasye ne kendo pakwerut ne ma ku an.
Yepasye ne ki do, 'Sukdu gato ye ndak nan su ne,
gato ye ki nai ji jam ne sangge bado? Sane nan krom
subot suk mwa gato nan ben su ji bi sugum si ji bi
suk mwa ne subere ji jam et. Nan ben suk tepsu ji bi
pakwerut gato jom sugum ne o nde it anare.'

3 Sane pakwerut ne nut mo an syidem do, 'Ji ben
suma su ré ne? Ji bi yenggras syun ji kadit an bi nu it
anare. Sane bere ji ku sugum wa ji so sugit su ne sa
u ne? Ji yo nggiwa ji ben nggwe nde. Ji damen wa ji
ndek suk mo nje dom.

4Ji bi sukjimnut dik yo anare, sa ndo sa, ji bi
yenggras yo syogat ji mu nde t9, ji werwa ji ben suk
yo subere yé mwa kak yé mit wa ji, bere yé mwa ne

tepsu ji bi yesyim subere yenggras syun ji it yo, ji mu
si an kem mo an bi nu.'

> Sane pakwerut ne kendo yé bok yo gato bi bon mo
an bi yenggras ne ma mone. An kendo kadik-kadik
ma, ete an ndo mo ye gato ma su futmo ne do, 'Nan
bi bon mo ji bi yenggras ne kom mo ot ne?'

®Ye ne ki do, 'Ji bi bon ne kom mo jeriken sye wotin
dik ses su manik zaitun.' Ye gato jom yepasye ne bi
suk mwa ne ki do, 'Nan me nan bi bon gato ji krom
more wa ji bi yenggras jam ne. Nan ma kekro, nan
rus suk gato ji krom ré wé et. Nan krom do, nan bi
bon kom mo jeriken sye musyu mek sor re, musyu
mek yo, men misyar sor.'

7Or o pakwerut gato jom yepasye bi suk mwa ne
ndo mo ye kedowe o do, 'Nan bi bon kom mo ot ne?'
Ye ne ki do, 'Ji bi bon ne kom mo fas karung ribu dik.'
Pakwerut ne ki do, 'Sane nan rus nan bi bon gato ji
krom ré wé, ete nan krom do, nan bi bon kom mo
fas karung wotin munggwo sor re, wotin we yo, men
misyar sor.'

8 Kom mo rut sa yepasye un pakwerut gato kidar
an, we yenggras jam do, pakwerut ne bi sukjimnut ko
anato pa ne fro os ndo wa an dakai wa kam sari ne
ma. Ye gato jam nde Yefun mo bur ré sato pakwerut
ne sa, an owa fro bi suk-i su yu, wo ye gato jammo
Yefun, gato kem mo pe gato rer ne, an yo owa fro bi
suk-i sisu ndo su ye gato jam nde Yefun mo bur ré
nde."

90Orge Yefun Yesus ki o do, "Sane Ji ki sare do, nin
syo nin bi suk nai nje, subere yé ne kak an mit wa
nin, ete nin ku nin bi yesyim ge bok yo mone. Sane
nin bi suk mwa mo bur ré do or kadit nin it yo, bere

Yefun Allah syo nat gato ndo wa nin kem mo. Bere
nin kem ndo mone to kapyo mato kapyo.

10Ye to ben an bi suk-i ri-roi su sukwokgan gato
ye syo wa an mewa ne, bere ye ne ben an bi suk-i
ri-roi su suk mwa dom. Sarewo ye to ben sukibit su
sukwokgan gato ye syo wa an mewa ne, bere ye ne
ben sukibit su suk mwa dom.

11Sane nin yo mewa sugum si suk mwa mo bur ré
sisu ri-roi nde yo, bere Yefun Allah syo sukndo kadit
gu wa nin mewa ne wa suma ne?

12Nin yo mewa ye yi bi suk-i sisu ndo nde yo, bere
yé yo syo an bi suk sok mo nin tepsu nin bi suk-i dom
nde.

135are, pakwerut ge dik yo, an yo nggiwa ben suk
wa yenggras ge we nde. Bere ye ne bariket yenggras
ge dik yo, ete an jimnotku yenggras ge dik yo sor re.
Bere ye ne jammo yenggras ge dik yo ete an misyar
yenggras ge dik yo sor re. Sane nin yo nggiwa nin
gum pakwerut wa Yefun Allah si sugum sino nde."

14Ye Farisi jam sukdu gato Yefun Yesus ki ne sa, an
sa Yefun Yesus, we ye Farisi ne gro sye wa sugum
teker.

15yefun Yesus ki nai an do, "Nin anato ben suk
subere yé mwa nut do, nin sa, ben sukndo, ondewo
Yefun Allah jam nin mit-i tara re. Suk gato yetu nut
do, ndo, Yefun Allah nut do, ibit."

16 "Kadit ketke sor kom mo kam gato Yohanes, gato
ras nje mo syur ma ne, yé duno nje su Musa si yenabi
bi sukduno-i. Wo kadit kam gato Yohanes ma ne, Ji
si Ji bi pakon duno nje subot os ndo gato Yefun Allah
fro wa Yefun nai nin yetu gum sok mo An bi rus-i, ete
An tepsu nin bi Yekwesu mone. Yé mwa jam sukdu

ne anato yé mwa wergat nggwa wa an sok mo Yefun
Allah bi rus-i.

17Yefun Allah bi sukduno ne kem pe. Kapre bur
ré kru e, kapre gu nim ne fres or wé e, sukdu kwa
dik yo ges kadit Yefun Allah bi sukduno ne mo nde,
wokgan yo dom nde.

18Ye to sombok an bi nggon wé, ete an kra su
nggon yi yo o it yo, ye ne ben suk siri ses an bi
nggon doketke anane. Ye to kra su nggon gato bi ya
sombok ne it yo, ye ne ben suk siri dom anane."

19Yepasye ge dik yo, an ye gato bi suk mwa
yé re. Yepasye ne kem ndo, an it san gato ndo.
Kamdik-kamdik, an git sugit gato ndo yé re, suk mwa
ne ndo sino.

20yetu ge dik yo o, an gum do Lazarus. Lazarus ré,
an yewa suk mwa. An bi suk yo mo nde, an ndek suk
daret. Lazarus ré, wip mok mwa git an kaim ndo nde.
Lazarus kem mo yepasye ne bi nusyo de nden.

21| azarus on de ndo nde. Lazarus mit iwa an git
sugit napta gato yepasye bare wé mo nden, sarewo
sugit ne yo kom an nde. Sane dom, ndar ma rim an
wip mone.

22 Kom mo rut sa, Lazarus kwop re, ete malaikat
ma kar an da gesyos mu mo pe gato Abraham kem
mone, an we kem mo pe gato ndo ne. Sane yepasye
ne waii kwop o, ete yé bi an mo bur.

23 Yepasye da gesyos ngga mo bot gesyos. An kem
mone, ete an ku sukye ndo nde. Yepasye sok mu
nim, ete an me Abraham si Lazarus kem mo pe gato
ndo, sarewo os syu kadit an re.

24 Sane, yepasye ne saiye do, "Yenggras Abraham,
nan jimnotku ji et! Nan syogat Lazarus ras an sopkwa



Lukas 16—17 311

mo syur, or an gwat ma an ras mo ji brip, we more
bot sye kam is ji ndo nde."

25 Sarewo Abraham saiye o do, "Nan napawa
tomgato nan kem mo bur ne, nan ku suk mwa gato
ndo, sarewo Lazarus gare yewa suk mwa. Su ré
Lazarus kem mo pe gato ndo, wo nan anato kem mo
pe gato yé, ete nan ku sukye mone.

26 Sane 0, mo men miten kwoye ware, subere men
yo ba mo nin nde, nin yo ma mo men nde."

270rge yepasye ne ki do, "Sane yo, ji ki nai
yenggras, nan wa han syogat Lazarus mu mo ji bi ai
bi nu,

28 we ji bi nji ge mumek mone. Sane, nan syogat
Lazarus mu wa ki suknapa wa an, subere ji bi nji yo
sok mo pe gato yé more nde."

29 Orge Abraham ki nai yepasye ne do, "Sukduno
gato Musa si yenabi bok ne krom ne wai mo re. Nan
bi nji jammo sukduno ne sor re."

30Sarewo yepasye ki do, "Yenggras Abraham,
sukduno ne yo tep nde re. Wo yekwop dik yo do sun
ete mu ki nai ji bi nji yo, bere an kwet kadit sukibit
gato an ben ne sino, ete an jammo Yefun."

31Sarewo Abraham ki do, "Yé ne yo jammo suk
gato Musa si yenabi krom ne nde yo, kapre yekwop
dik yo sun mu ki nai an o, bere yé ne yo jammo
yekwop ne bi sukdu-i dom nde."

1 7 1yefun Yesus ki nai An bi pakon do, "Suk bok

yo ben men yetu ges mo os ibit. Suk gane
bere mo, sarewo ye gato gwat os ibit ne ma wa men,
bere ye ne ku sukye ndo nde.

2Ye yo ben pa wokgan gato onyar kem mo Ji ré ges
mo os ibit it yo, sa ndo sa, yé rai ye ne syidem dom
jok sye krat, ete yé bare an mo sem mo pe gato kru

subere an rap mone. Ye ne kwop anato ndo wai kadit
an ben pa ges mo os ibit.

3 Sane yo nin mewa nin dakai, sawe nin ben ye yi
ges mo os ibit. Nin bi nji ben sukibit ma nai nin yo,
nin ki an mo sukibit gato an ben ne. Nin bi nji do
kwet kadit sukibit gato an ben ne yo, nin yo maskwa
an mone o nde, nin nutbot o nde.

4Nin bi nji ne do ben sukibit ma nai nin, ete an ma
ki do, 'Ji yo ben sukibit sane nai nan o nde, ji kwet it.'
Or o, kam dik yo nin bi nji ben sukibit ne nai nin sane
sor kom mo wam mufit, ete an ma ki do, 'Ji kwet,’
wam mufit sane yo, nin maskwa an mo sukibit gato
an ben ne o nde, nin nutbot o nde."

>Yefun Yesus bi pakon ge musyu dik sop we (gato
yé kendo do yerasul), an ki nai Yefun Yesus do,
"Yenggras, Nan 6s men et! Nan syo suktinggi nai
men, subere men onyar kem mo Yefun Allah nggi wai
o et!"

Yefun Yesus ki nai an do, "Nin onyar kem mo
Yefun wokgan sor re, saga sawi gro wokgan ne, bere
nin ku suktinggi tep wa nin syogat kwe ap ré do, 'Nan
tik nan ke buk kadit bur, nan mu ti, ete nan kom mo
sem et!' Sane bere kwe ap ne benbot suk gato nin ki
ne."

7"Men nut subot nin ge dik yo bi pakwerut dik yo
gato ben suk wa nin sato ben suk mo nggwe e, mewa
yenggras ne bi suksi e ne. Pakwerut satu ma mo nu
yo, yenggras ne kendo pa ma git sugit kekro, bado?

8 Sane nde, yenggras ne yo ki sane nde, wo an ki
nai an bi pakwerut ne do, 'Nan ma kon sugit et. Sugit
jon or, nan gwat ma, nan wen wa ji git et. Ji do git
or, nan waii git wari.'

9 Pakwerut ne ben suk gato an bi yenggras syogat
pa ben ne yo, bere an bi yenggras yo un pa mone
dom nde.

10Sane, nin dom, nin do ben suk mwa gato Yefun
Allah syogat nin ben it yo, nin nut mo nin dakai do,
'Men ré tepsu pakwerut sor, sane men yo mitmo yé
un men nde. Men ben suk gato men bi Yenggras
syogat men ben ne sor.""

11Yefun Yesus mu mo Yerusalem. Yefun Yesus mu
mone sa, Yefun Yesus mu ketbot os gato mubot bur
Samaria si Galilea miten.

12Yefun Yesus mu sok mo kampung dik yo saresa,
yetu ge musyu dik gato suki borbuk git ne ma ku
Yefun Yesus mo kampung de nden. Yé ka musyu dik
ne ti ko kadit Yefun Yesus.

13Y¢ ka musyu dik ne ké nai Yefun Yesus do, "Yesus
0, yenggras, Nan jimnotku men et! Nan ds men et!"

14Yefun Yesus sokme yé ka musyu dik ne sa, An ki
do, "Nin mu, nin kadum nggwa nai yesu gato ben suk
mo Yefun Allah bi nu subere an watbot nin kaim et."
Yé bok ne do mu saresa, suki gato git an kaim ne, or
kadit an it.

15Yetu ge dik yo mone, an jam nggwa do, suki ré
or kadit an it anane, sane an brek satu ma mo Yefun
Yesus. Ye ne satu ma saresa, an un Yefun Allah, an
wi an ambre.

16Ye ne ma kom mo Yefun Yesus sa, an bare nggwa
mo Yefun Yesus gwem, an un Yefun Yesus, an ki do,
"Ndo mo Nan." Ye ne ye Samaria.

170rge Yefun Yesus ki do, "Ji ben yetu ge musyu
dik ge kadit bi suki ne. Yetu ge dik sor satu ma ki ndo
mo Yefun Allah, wo ge musi nhe mo u ne?

18Ye ré yo sok mo ye Yahudi bi wis-i nde, an yewis
yi, sane ben sa u anato ye gare sor, ete satu ma un
Yefun Allah ne?"

190rge Yefun Yesus ki nai ye ne do, "Nan ti, nan
mu et. Nan onyar kem mo Ji anato nan ge re."

20Ye Farisi ge bok yo ndo mo Yefun Yesus do, "Kap
ot ete Yefun Allah ma jowa men yetu mo bur ré ne?"
Yefun Yesus ki do, "Yefun Allah ma jowa yetu mo bur
ré, bere men yo jam kadit suk gato men me su men
gro nde.

21 Bere yetu ge dik yo ki do, 'Yefun Allah jowa men
more re.' Sane nde. Bere yetu ge dik yo o ki do,
'Yefun Allah ma it. Yefun Allah jowa nje motu re.'
Sane nde, wo sare, Yefun Allah jowa men mit si men
onyar it, An tepsu men bi Yekwesu mo men mit si
men onyar. Men yo me su men gro nde."

22 Orge Yefun Yesus ki nai An bi pakon do, "Kam
sari ne ma bere nin iwa nin ku Ji, gato Yetu bi Pa.
Bere nin iwa Ji satu ma si nin kem kom mo kam dik
YO Sor re, sarewo nin yo ku os wa nin ku Ji mo nde.

23 Kam sari ne ma, bere yé bok yo ki nai nin do,
'Nin me Ye ré et! Yetu bi Pa ma it!" bado, 'Nin me Ye
ne et! Yetu bi Pa anatu it!" Yé ki sukdu sane yo, nin
jambot nde. Nin mu meret Ji dom nde.

24\\e sare, kam gato Yetu bi Pa to Ji ré satu ma mo
bur ré it yo, bere yé mwa ne sino me Ji ma tepsu yé
me nowarek rer bot gu kadit nobu nim kom mo nobu
ket.

25 Sarewo Ji yo satu ma nde td, yé mwa gato kem
mo bur su ré, bere yé ne bariwa Ji or re, ete yé ben
sukye nai Ji ket kwayo-kwayo.

26 Bere kam gato Yetu bi Pa ma su ne tepsu kam
gato Nowak kem mo bur ré.

27Su kam gato Nowak kem mo bur ré, yé git sugit
e, yé da syur e, yé kra yu e ne. Yé ben suk gato
sagana an ben ne sane sor kom mo kam gato Nowak
sok mo bi kwem mit ne. Orge Yefun Allah ben syur
syé ma gu yé mwa ne kwop or.

28 Sane dom bere kam gato Ji ma su ne tepsu kam
gato Lot kem mo bur ré. Yé ben suk gato sagana an
ben ne sato, yé git sugit e, yé da nau e, yé so suk mo
yu e, yé ben nggwe e, yé nggo nu e ne sane sor kom
mo kam gato Lot mu kadit kota Sodom ne.

29Wo su kam gato Lot mu kadit kota Sodom ne, yé
mwa ne gensu, we su kam gane Yefun Allah syo bot
si jok ges kadit gu git yé mwa mone kwop or sino.

30Sane o, su kam gato Yetu bi Pa to Ji ré satu ma
mo bur ré, bere yé mwa ben an bi suk-i sagana an
ben sane sor, y¢ mwa ne sino gensu Ji, yé mwa yo
fro wa Ji ma nde.

31 Bere su kam gato Ji satu ma ne, ye gato ti mo bi
nu yu, an is, ete an sok mo nu mit wa nai an bi suk
nde. Sane dom, ye gato ben suk mo nggwe satu ma
mo an bi nu wa nai an bi suk nde.

32Nin napawa suk gato bor mo Lot bi nggon.

33Ye to bi sukjimnut sye wa an dakai kem ndo mo
bur ré yo, bergan an kwop re. Ye to yo bi sukjimnut
sye wa an dakai kem ndo mo bur ré nde, ete an bi
nggwa mo Ji wa an ben Ji bi suk-i yo, bere an kem
ndo to kapyo mato kapyo.

343j ki sare do, bere su noru gato Ji satu ma ne,
yetu ge we sem mo kwatka dik yo, bere Ji ma nai ge
dik yo, wo ge dik yo kem.

35Nggon ge we yo krut bi gandum mo pe yo, bere
Ji ma nai ge dik yo, wo ge dik yo kem.

36[Yetu ge we yo ben suk mo nggwe yo, bere Ji ma
nai ge dik yo, wo ge dik yo kem.]"

37Yefun Yesus ki sane, orge An bi pakon ndo mo An
do, "Yefun, bere men me suk mwa ne mo u ne?", An
ki nai An bi pakon do, "Men jam suge dik yo kwop,
we ndam syap mwa sum wairi wa suge mukri ne."
18 10rge Yefun Yesus gwat sukamno dik yo wa

An duno An bi pakon, subere kamdik-kamdik

pakon ne ki suk su Yefun petok sor, subere an
bambraiwa ete misyar nde.

2Yefun Yesus ki do, "Yepasye dik yo kem mo kota
dik yo, an ye gato kibot nje bi sukmaskwa mone.
Yepasye ne yo nyuwa Yefun Allah nde. Yepasye ne bi
sukjimnut sye mo an dakai sor re, an yo nutbot ye yi
nde.

3Nggonna dik yo kem mo kota ne dom. Kamdik-
kamdik nggonna ne mu ku yepasye ré petok sor.
Nggonna ne ndek mo yepasye ré do, 'Nan 0s ji et!
Nan ki os yo ndo wa ji. Nan syogat ye gato ben
sukibit nai ji ne bi kit ji kekro et!'

4Kam bok yo, ete yepasye ne bariwa és nggonna
ne. Sarewo kom mo rut sa, yepasye ne nut mo an
dakai do, 'Ji yo nyuwa Yefun Allah nde, ji yo nutbot
ye yi dom nde,

> sarewo nggonna ré ma syimfar ji gat. Sa ndo sa ji
0s mom et. Ji syogat ye gato ben sukibit nai mom bi
kit mom kekro subere nggonna ré yo ma syimfar ji o
nde.""

®Orge Yefun Yesus ki do, "Yepasye ré, an yo ben
bi suk-i ri-roi nde. Sarewo nin nutbot yepasye ré bi
sukdu-i sisu ndo et.

’Tepsu yepasye ne syogat ye ben sukye nai ye gato
ben sukibit nai nggonna ne, bere Yefun Allah syo

sukye nai ye gato ben sukibit nai Yefun bi rus-i gato
ndekwa Yefun 6s an noru nombrak sor. Bere Yefun
Allah ki do, 'Ji me mo et.' bado?

8 Sane nde, wo Ji ki sare do, bere Yefun Allah 6s An
bi rus-i kekro. Sarewo kapyo tak Ji, gato Yetu bi Pa,
satu ma mo bur ré it yo, bere Ji ku ye gato onyar
kem mo Yefun Allah mo, bado?"

9Yefun Yesus duno nje mone sa, ye deyo nut do an
sa, yé gato ben sukndo tepsu Yefun mit wai kadit ye
yi neya. Yé ne bes an nggwa kok, yé ne nut do ye vyi
yo ben suk-i ndo teker nde.

10Sane Yefun Yesus gwat sukamno dik yo. Yefun
Yesus ki nai yé gato bes an nggwa kok ne do, "Yetu
ka we mu ki suk su Yefun mo Yefun Allah bi nu. Ye
we dik yo ye Farisi, ye we dik yo o ye gato nai sugum
kadit nje wa pemerintah.

11Ye Farisi ti mone, an ki suk su Yefun Allah,
sarewo an ki subot an dakai sare do, 'Ndo mo Yefun
Allah, Nan, we ji yo ben sukibit sato ye yi nde. Ji yo
gro sye wa suk nde, ji yo syimsi suk nde, ji yo kidar
suk nde, ji yo ben siri su nggon yo mo nde. Yé mwa
ne ben suk sane, wo ji yo ben suk sane nde. Ji ki ndo
mo Yefun Allah, Nan, we ji ré yo ben sukibit tepsu ye
gato nai sugum kadit nje wa pemerintah gato ti reya
nde.

12 Ari dik, ji mewa ji nggwa kadit sugit yei wam we,
we ji ki suk su Nan sor. Suk mwa gato ji ku ne yo, ji
syo deyo nai Nan, Yefun. Ji ku sugum det musyu dik
yo, ji syo det dik yo nai Nan, ji ku det musi.'

13Sarewo ye gato nai sugum kadit nje wa
pemerintah ne, an ti ko gan kadit ye Farisi ne. An yo
sok mu nim mo gu nde, an nggo an tunap, we an
nderku an nggwa mo sukibit mwa gato an ben ne.

An ki do, "Yefun Allah o, ji anato ye gato ben sukibit
mwa. Nan maskwa ji o nde, wo Nan jimnotku ji et." "

14Sane Yefun Yesus ki do, "Ji ki sare do, ye gato nai
sugum kadit nje wa pemerintah ré, an satu mo an bi
nu sa, Yefun Allah nut do, ye ré anato ben sukndo
tepsu Yefun Allah mit. Yefun Allah yo maskwa an mo
sukibit gato an ben ne o nde. Wo Yefun Allah yo iwa
ye Farisi ne nde. Sane, ye gato bes an nggwa kok
tepsu an yepasye, bere Yefun Allah ben an damen or
re, wo ye gato ben an nggwa ga tepsu pa wokgan,
bere Yefun Allah dakai bes an gum yepasye o re."

15Yetu ge bok yo gwat an bi pa wokgan ma mo
Yefun Yesus wa Yefun Yesus ak syim mo pa ne
subere ri ma Yefun Allah ben sukndo su pa ne. Yefun
Yesus bi pakon me yé gwat pa wokgan ne ma mo
Yefun Yesus sa, pakon ne maskwa, pakon ndantom
ye gato gwat pa wokgan ma ne.

16 Sarewo Yefun Yesus kendo pa wokgan ne ma,
Yefun Yesus ki nai An bi pakon do, "Nin misyar pa
wokgan ma mo Ji sor, nin duyawa nde, we ye gato
jammo Ji tepsu pa wokgan jammo bi ai, bere Yefun
Allah jowa ye ne.

17Suk gato Ji ki ré suksangge anare, ye to bariwa
jammo Yefun Allah tepsu pa wokgan jammo bi ai ne
yo, bere ye ne yo ku os wa sok mo Yefun Allah bi
rus-i nde."

18 Ye Yahudi bi yekwesu dik yo ndo mo Yefun Yesus
do, "Yeguru, Nan sa, Nan ben Nan bi suk-i ndo. Ji
ben suk sato suma subere ji kem ndo to kapyo mato
kapyo ne?"

19Yefun Yesus ki nai ye ne do, "Suma ben to nan ki
do, Ji ben Ji bi suk-i ndo ne? Yetu gato ben bi suk-i

ndo yo mo nde, wo Yefun Allah ka dik sor anato ben
bi suk-i ndo.

20 Nan jam Yefun Allah bi sukduno sato: Nin ben siri
daret nde, nin gu ye yi kwop daret nde, nin syimsi
suk nde, nin ndak ye yi gum su sukkidar nde, nin
jammo nin bi ai si nin bi im."

21ye ne ki do, "Sukduno mwa ne sino ji benbot
kadit ji ka yemsok ne it."

22Yefun Yesus jam ye ne bi sukdu sa, Yefun Yesus
ki nai an do, "Suk dik yo anato nan yo benbot nde to,
sare do, nhan mu nan so nan bi suk mwa gato nan ku
ne, orete suk mwa ne bi sugum nan syo nai ye gato
yo ku suk yo mo nde, sane bere nan ku suk mwa mo
gu. Nan syo sugum ne nai ye gato yewa suk, orete
nan ma simo Ji et."

23Ye ne jam sukdu gato Yefun Yesus ki ne sa, ye
ne jimnutbot ndo nde, we ye ne bi sukjimnut sye mo
an bi suk mwa ne.

24Yefun Yesus jam ye ne jimnot teker subot an bi
suk mwa. Sane Yefun Yesus sokme ye ne ete Yefun
Yesus ki do, "Ye gato bi suk mwa iwa an gum sok mo
Yefun Allah bi rus-i ne yo, bergan os ne yé teker wa
an re.

25 Te suge sye gato gum do unta sok ket sum parke
wak mé bado, nde e? Yo sok mo nde, sukye teker
ware. Sane dom yé gato bi suk mwa iwa an gum sok
mo Yefun Allah bi rus-i yo, suk ne sukye teker wa an
re."

26 Yé mwa gato jam sukdu gato Yefun Yesus ki ne,
an ndo mo Yefun Yesus do, "Sane bere je u anato ku
os wa sok mo Yefun Allah bi rus-i ne?"

27Yefun Yesus ki do, "Yetu yo bi os mo nde, wo
Yefun Allah sa, bi os mé. Yefun Allah nggi wai mé re."

28 Orge Petrus ki do, "Men gare, men misyar men bi
rus si suk mwa gato men ku ne sino kem, ete men
simo Nan."

29 Yefun Yesus ki nai an sino do, "Suk gato Ji ki ré
suksangge anare, ye to misyar bi nu e, bi nji e, bi
yenggras e, bi pa e, bi suk mwa e ne kem ete jammo
Yefun Allah tepsu an bi Yekwesu yo,

30 sugato an kem mo bur ré té yo, Yefun Allah syo
suk gado ne satu nai an mwa wai o re. Bere kam sari
ne ma, ye ne kem ndo to kapyo mato kapyo."

31yefun Yesus kendo An bi pakon ge musyu dik sop
we ma dor kadit yé yi, orete Yefun Yesus ki nai An bi
pakon ne do, "Men mu mo Yerusalem it anare. Suk
mwa gato yenabi krom subot Ji gato Yetu bi Pa ne
bere bor mone.

32Bere yé syo Ji mo yewis yi syim-i. Yewis yi ne
bere ki Ji ket kwayo-kwayo, yé ne kabor Ji, yé ne
sukut tom Ji, yé ne kwam Ji su bus, orete yé ne gu Ji
kwop.

33 Sarewo kom mo kam we rek, bere Ji sun kadit
sukkwop o re."

34Yefun Yesus bi pakon jam nde sukdu gato An ki
ne re, pakon ne jam wokgan yo dom nde. Sukdu
gane bi sukjimnut ne, Yefun Allah gurik kadit pakon
ne re, sane an jam nde re. Pakon ne nalar mo sukdu
gato Yefun Yesus ki ne or re.

3>Yefun Yesus mu karowa Yerikho saresa, yetu ge
dik yo gato gro ndu kem mo os de, ete an ndek suk
mo ye gato mu wai ket os ne.

36Ye gato gro ndu ne kem mo os de sa, an jam yé
mwa wai ket os mone, sane an ndo mo yé mwa ne
do, "Yé ben suma sare ne?"

37Yé ki nai an do, "Yesus, ye Nazaret, wai ket os
tore."

38 Sane ye gato gro ndu ne saiye do, "Yesus o,
yeraja Daud bi Dat o, Nan jimnotku ji et!"

39 0rge ye gato mu nyim mo Yefun Yesus gwem
maskwa ket ye gato gro ndu ne, ete yé ndantom an
do, "Nan not tom!" Yé da ndantom an, sarewo ye
gato gro ndu ne saiye gat nggi wai o do, "Yeraja
Daud bi Dat o, Nan jimnotku ji et!"

40 Sane Yefun Yesus ti not, An syogat yé gwat ye
gato gro ndu ne ma mo An. Ye gato gro ndu ne do
ma sa, Yefun Yesus ndo mo an do,

41"Nan iwa Ji 6s nan su suma ne?" Ye ne ki nai
Yefun Yesus do, "Yenggras, Nan ds ben ji gro ndo
et."

42Yefun Yesus ki do, "Nan gro ndo satu tom! Nan
onyar kem mo ji, sane nan ge it anare."

43Yefun Yesus do ki An bi sukdu or sa, ye ne gro
ndo satu it anane. Orge an si Yefun Yesus mubot
0s ne, ete an un Yefun Allah mone. Yé mwa mone
me suk gato Yefun Yesus ben ne sa, y¢ mwa ne un
Yefun Allah dom.

19 lYefun Yesus mu kom mo kota Yerikho sa,
Yefun Yesus mubot kota mit.

2Yetu ge dik yo gato gum do Zakheus kem mo kota
ne. Zakheus ré gum yesu wa ye gato nai sugum kadit
nje wa pemerintah. An ye gato ku suk mwa.

3 Zakheus nut mo an dakai do, "Je u anato Yefun
Yesus ré ne?" Sane Zakheus iwa an sokme Yefun
Yesus. Zakheus werwa an ku os wa an sokme Yefun
Yesus ware, yé mwa teker yawa os, we Zakheus ré
ye gato ti gon.

4Sane, Zakheus kas mu nyim mo os naprut, orge
an it kweke dik yo, subere an sokme Yefun Yesus
gato bergan mu wai ket os ne.

>Yefun Yesus kom mo kwe ne sa, Yefun Yesus sok
mu nim, An ki do, "Zakheus, nan is ma kekro et! Bere
kam ré yo, Ji mu sem mo nan bi nu-i."

6Sane Zakheus is it anane, an mit iwa Yefun Yesus
ma sem mo an bi nu-i.

7Yé mwa gato mone me Yefun Yesus mu sem
mo Zakheus bi nu sa, an maskwa, an ki nai yu do,
"Mban! Yefun Yesus mu sem mo ye gato ben sukibit
mwa ré bi nu-i anare go!"

8 Kom mo Zakheus bi nu sa, Zakheus ti, an ki nai
Yefun Yesus do, "Bere ji syo ji bi suk napyo nai ye
gato yewa suk. Yé gato ji kidar ne, bere ji win an bi
suk ne wam at satu o."

9Sane Yefun Yesus ki nai Zakheus do, "Su kam ré
yo, Yefun Allah yo maskwa nan mo sukibit mwa gato
nan ben ne o nde, Yefun Allah yo nutbot o nde. Sane
bere nan si ye gato kem mo nu ré sino kem ndo to
kapyo mato kapyo. Bere nan kem ndo, we nan onyar
kem mo Ji, tepsu Abraham onyar kem mo Yefun
Allah, nan tepsu Abraham bi pa mone.

10Sane Yetu bi Pa to Ji ré ma mo bur ré wa Ji syeret
ye gato jam nde Yefun Allah bi os-i, subere ji és ye
ne jam Yefun Allah bi os-i. Ji kak os wa ye ne subere
an kem ndo to kapyo mato kapyo."

11Yé mwa mone syaretwa Yefun Yesus bi sukdu
gato An ki ne sa, Yefun Yesus gwat sukamno dik yo.
Pe ne karowa Yerusalem, sane yé mwa nut do, Yefun
Yesus do sok mo Yerusalem it yo, sugane Yefun Allah
ma ete jowa nje mone tepsu an bi Yekwesu.



Lukas 19 323

125ane Yefun Yesus gwat sukamno sare do,
"Yepasye dik yo, an mu mo bur yi gato os syu kadit
an bi bur-i. Yepasye mu mo bur ne subere yé bes an
gum tepsu yeraja wa an jowa nje mo an bi nat-i. Yé
bes an gum yeraja orete yo, an satu ma mo an bi
nat-i.

13Yepasye ré yo mu nde td, an kendo an bi
pakwerut ge musyu dik ma, ete yepasye ne syo
sugum det dik nai pakwerut ne kadik-kadik. Yepasye
Syo sugum nai an bi pakwerut, ete an ki do, 'Sugum
gato ji syo nai nin ré, nin ben suk su, subere nin ku
sugum mwa wai o. Nin ben suk su sugum ré sor kom
mo ji satu ma et.’

14 Sarewo yé mo bur ne bariket yepasye ne. Sane
yé syogat yé bok yo mu boribot an subere yé bok ne
ki nai yekwesu mone do, 'Men bariwa nan bes ye ne
gum yeraja wa jowa men mo men bi bur-i.'

15 Sarewo yekwesu mone bes yepasye ne gum
yeraja, orete an satu ma mo an bi bur-i. Yepasye
satu ma sa, an syogat yé kendo an bi pakwerut ge
musyu dik ne ma, subere an ndo subot sugum gato
an bi nai re. An ndobot do, 'Te, kadik-kadik ku sugum
kom mo ot it ne?'

16 pakwerut doketke ma ki nai an do, 'Yenggras,
sugum det dik gato nan syo nai ji ne, ji ben suk su,
sane ji ku det musyu dik yo o to ré.'

17Yenggras ne ki do, 'Nan sa, pakwerut gato ben
sukndo. Nan ben nan bi suk-i ri su sukwokgan gato
ji syo nai nan, sane, ré yo, ji bes nan tepsu yesu wa
jowa nje mo kota musyu dik.'

18 pakwerut kedowe ma ki nai yepasye ne do,
'Yenggras, sugum det dik gato nan syo nai ji ne, ji
ben suk su, sane ji ku det mumek yo o to ré.'

19Yepasye ne ki nai pakwerut ne do, 'Sane ji bes
nan tepsu yesu wa jowa nje mo kota mumek.'

20 pakwerut dik yo ma o ki do, 'Yenggras, sugum
det dik gato nan syo nai ji ne, ji nggwot mo ji bi san
det, ete ji grem yei.

213i nyuwa nan, we ji jam do nan syogat nan bi
pakwerut sam sukde. Nan nai suk kadit pe gato nan
bi kamba mo nde. Nan nai sugit gato kri mo nggwe
gato nan jan nde anato ji nyuwa nan.’

22Yepasye ne ki nai pakwerut ne do, 'Nan
yebambrai, nan ben sukibit. Kadit nan bi sukdu, ji
kadum do nan anato ye gato ben sukibit. Nan da jam
suk gato ji ben ne, sarewo nan dakai bambrai. Nan
jam ji syogat ji bi pakwerut sam sukde, nan jam ji nai
suk kadit pe gato ji bi kamba mo nde, nan jam ji nai
sugit gato kri mo nggwe gato ji jan nde, sarewo nan
dakai bambrai.

23 Nan jam ji syogat ye yi ben suk wa ji sane, nan
yo gwat ji bi sugum mu grem mo bank nde wa suma
ne? Nan gwat ji bi sugum grem mo bank sa, bere ji
satu ma, ete ji ku sugum ne su bi bunga o to, ji ku
sugum mwa gan yo o.'

24 Orge yepasye ne ki nai yé bok yo gato ti mone
do, 'Nin nai sugum kadit pa ré, nin syo nai pa gato ku
sugum det musyu dik yo o ne.'

25Yé bok yo mone ki nai yepasye ne do, 'Yenggras,
men syo sugum ne nai an, sarewo an ku sugum det
musyu dik mé re.'

26 Yepasye ne ki do, 'Ji ki sare do, ye gato bi suk md
yo, bere an ku suk mwa wai 0. Ye gato mewa suk
gato ye yi syo nai an sisu ndo yo, bere Yefun Allah
bes ye ne jowa suk mwa wai 0. Wo ye gato bi suk yo

mo nde yo, wokgan gato mo yo, bere yé nai or wé
kadit an re.

27 Sane yo, nin kar yé gato bariwa jammo ji ne, nin
kar yé gato bariwa ji gum yepasye wa jowa an ne.
Nin gwat yé bok ne ma mo ji gwem, ete nin gu an
kwop wé.""

28Yefun Yesus do ki sukdu ne or, Yefun Yesus mu
mo kota Yerusalem. Yefun Yesus mu saresa, Yefun
Yesus mu nyim mo yé mwa gwem.

29Yefun Yesus mu, An karowa kampung we gato
gum do Betfage si Betania mo bobuk Zaitun sa,
Yefun Yesus syogat An bi pakon ge we mu nyim.

30Yefun Yesus ki do, "Nin ka we mu nyim mo
kampung gato karo mone. Nin ka we mu kom mone
it yo, bere nin ka we me keledai gan ge dik yo gato
yé jik mone. Keledai ne ye yo it mo nde to. Nin ka we
sombok ete nin ka we gwat ma.

31 Do ye yo ndo mo nin ka we do, 'Nin ka we
sombok keledai ré wa suma ne?' Yo, nin ka we ki do,
'Men bi Yekwesu mitmo keledai ré." "

32 Sane pakon ge we ne mu nyim, ete an we ku suk
mwa ne tepsu Yefun Yesus ki nai an we ne.

33 pakon ge we sombok keledai ne saresa, ye gato
bi keledai ne ndo mo pakon ge we ne do, "Nin ka we
sombok keledai ré wa suma ne?"

34 An we ki do, "Men bi Yekwesu mitmo keledai ré."

35> pakon ge we ne gwat keledai ne ma kom mo
Yefun Yesus sa, an we sya an we bi sansun mo
keledai yu, orete an we 6s Yefun Yesus it mo keledai
ne.

36 Yefun Yesus it or, An gwat keledai mubot os sa,
yé mwa mone sya an bi sansun mo os mit wa mbrau
os gato Yefun Yesus muket ne.

37Karowa Yerusalem ne, Yefun Yesus mu kom mo
pe gato os ne is kadit bobuk Zaitun sa, Yefun Yesus
bi pakon mwa ne an wi, an ambre sino, an un Yefun
Allah mo suk mwa gato ben an yeket gato an me
Yefun Yesus ben ne.

38 pakon mwa ne saiye do, "Yeraja gato Yefun Allah
syogat ma ré, Yefun Allah ben sukndo su An et! Yé
mwa ne sino mo gu ete kem not. Men yetu ete bes
Yefun Allah gum kok sye wai o et."

39Ye Farisi deyo gato simo yé mwa mone ki nai
Yefun Yesus do, "Yenggras, yeguru, nan syogat nan
bi pakon ne not et."

40Yefun Yesus ki do, "Ji ki sare do, Ji do syogat Ji bi
pakon not it yo, bere jok mwa ré waii saiye un Ji."

4lyefun Yesus mu karowa Yerusalem anane. Yefun
Yesus sokme kota ne sa, An wo wa nje mone.

42Yefun Yesus wo, An ki do, "Kamapa! Su kam ré
nin yé gato kem mo Yerusalem jam nde os gato bere
Ji kak subere nin kem not, subere nin si Yefun Allah
kem ndo su yu. Nin jam os ne sa, bere nin yo ku
sukye nde. Sarewo nin bi sukjimnut yo kak wa nin
jam kom mone nde, nin bariwa os ndo gato Yefun
Allah fro wa nin re.

43 Kam yo tak bere nin ku sukye. Bere yeko futma
wairi wa nin sino mo kota ré, ete yeko gu nin kadit
deyo-deyo.

44 Bere yeko gu nin kwop or sino, ete yeko ne ma
ben suk mwa mo kota mit ne ibit sino. Jok mwa gato
y€ nggo nu su ré, bere yé ma krut jok mwa ne or re,
dik yo ut mo dik yo o nde. Nin jam nde Yefun Allah
syogat Ji ma wa nai nin kadit sukye ne. Nin bariwa,
sane bere nin ku sukye re."

43 0Orge, Yefun Yesus sok mo ros gato yé nggo wairi
wa Yefun Allah bi nu de mit. Yefun Yesus sok mone
sa, Yefun Yesus syun yé bok gato so suk mone titi wé
kadit pe ne.

40 Yefun Yesus syun yé mwa ne wé, Yefun Yesus ki
do, "Ye krom mo Yefun Allah bi sukdu do, 'Ji bi nu ré
yo, yé kendo do nu gato yé benadi md,' wo nin gato
so suk mo Yefun Allah bi nu mit ré, nin ben nu ré
tepsu nu gato ye syimsi ne ma kem mo."

47 Kamdik-kamdik Yefun Yesus duno nje mo Yefun
Allah bi nu. Yekwesu mo Yefun Allah bi nu, yeguru
agama si ye Yahudi bi yepasye meret os wa gu Yefun
Yesus kwop wé,

48 sarewo an yo ku os wa an gu Yefun Yesus nde,
we yé mwa mone sum wairi wa Yefun Yesus. Yé mwa
syaretwa Yefun Yesus bi sukdu sane sor, yé mit iwa
wai o re, ye syaretwa pe sor.

20 1 Kam dik yo Yefun Yesus duno nje mo Yefun

Allah bi nu de mo ros de mit. Yefun Yesus
duno nje mone, An ki sukdu subot os ndo gato Yefun
Allah fro wa men yetu. Yefun Yesus duno nje saresa,
yekwesu mo Yefun Allah bi nu, yeguru agama si ye
Yahudi bi yepasye ma mo An mone.

2Yé ne ndo mo Yefun Yesus do, "Je u anato bes
Nan wa Nan ben suk mwa more ne? Je u anato
syogat Nan ma more ne? Nan ki mo et!"

3Yefun Yesus ki nai yé bok ne do, "Ji waii ndo mo
nin subot kwa dik yo or et.

4'Je u anato bes Yohanes wa ras nje mo syur ne,
Yefun Allah bado, yetu e€?' Nin ki napyo nai Ji jam et."

> Orge yepasye ne ki nai yu do, "Men ki sa u nai An
ne? Men do ki do, 'Yefun Allah anato bes Yohanes'

it yo, bere An ndo mo men do, 'Sane nin yo jammo
Yohanes nde wa suma ne?'

©Wo men do ki do, 'Yetu anato bes Yohanes' it yo,
bere yé mwa more maskwa men ete am men su jok,
we yé mwa ne onyar kem mo Yohanes tepsu yenabi
gato Yefun Allah bes ne."

7Sane yé ne ki nai Yefun Yesus do, "Men jam nde
ye gato bes Yohanes ne."

8 Orete Yefun Yesus ki nai an do, "Sane yo, Ye gato
bes Ji wa Ji ma ben suk more ne, Ji yo frot An gum
nai nin jam dom nde."

9Yefun Yesus duno nje mone saresa, An gwat
sukamno sare do, "Yetu ge dik yo ben nggwe anggur,
orete yenggras ne syogat yetu ge bok yo mewa
nggwe ne. Yenggras ré ki nai yé ne do, 'Anggur ré
do bo it yo, nin wat i-we, napyo wa ji, napyo wa nin.’
Orge yenggras ne mu mo nat yi kadit re, an kem nam
MO nat ne.

105y kam gato anggur bo um ne, yenggras ne
syogat an bi pakwerut dik yo mu mo yé bok gato
mewa nggwe ne subere yé ne wat anggur bo napyo
wa an. Pakwerut ne do ma sa, yé gato mewa nggwe
ne kwam pakwerut ne, orete yé ne yo syo suk yo nai
pa gwat mu nde. An syogat pakwerut ne mu yi satu
mo pa bi yenggras.

110rge yenggras ne syogat pakwerut dik yo o mu
0, sarewo ye gato mewa nggwe ne gu pakwerut
ne dom, an kabor pakwerut ne, an ben pa ket
kwayo-kwayo, ete an yo bi suk yo nai pa gwat mu
nde, an syogat pakwerut ne mu yi satu.

120rge yenggras ne syogat pakwerut dik yo o waii
mu o. Yé gato mewa nggwe ne kwam pakwerut do
gri ré, orete an bare pa mo nggwe de nden.

13Sane, yenggras nut mo an dakai do, 'Ji ben suma
ne? Sa ndo sa, ji bi pa gato ji jimnotku ne, ji syogat
ji bi pa mu mone. Ji bi pa sa, bere ye gato mewa
nggwe ne jammo an.'

14Wo yé gato mewa nggwe ne do me pa ma sa,
an ki nai yu do, 'Yenggras gato bi bur det ré bi gan
anare. Men gu pa kwop wé et, subere bur det ré sok
mo men.'

15GSane yé ne gwat pa mu kadit nggwe, ete yé gu
pa kwop wé mone." Orge Yefun Yesus ki do, "Sane
yenggras gato bi nggwe ne bere ben suma su ye
gato mewa an bi nggwe ne?

16 Bere an ma, an gu yé gato mewa an bi nggwe
ne wé, orete an syogat ye be yo o waii mewa an bi
nggwe ne." Yé syaretwa Yefun Yesus gwat sukamno
ne or sa, yé ki do, "Mban! Men bariwa sukibit sane
bor mo men re."

17Yefun Yesus sokme yé mwa mone, orete Yefun
Yesus ki do, "Sane yo, sukdu kwa ré gato yé krom
mo Yefun Allah bi sukdu ne bi sukjimnut sa u ne?
Sukdu ne ki do, 'Jok gato ye nggo nu su ne, su ketke
yé bariwa, an nut do ibit re, ri ma sa yé nai jok ne
tepsu jok gato ndo wai wa yé nggo nu ne su o re.'

18'Yé mwa ne sino gato gwes ti mo jok gato ndo ne
ges, bere an kaim mbrur re, wo ye gato jok gato ndo
ne ges gwa it yo, bere an dat de su bur."

19Ye Yahudi bi yeguru agama si yekwesti mo Yefun
Allah bi nu ne, an sino jam do Yefun Yesus gwat
sukamno ne pet mo sukibit gato an ben ne. Sane an
werwa an but Yefun Yesus ware, an nyuwa yé mwa
gato sum mone.

20 Sane yeguru si yekwesU ne eswa bi kam-i tep
wa an but Yefun Yesus. YekwesU ne syo sugum nai

yetu ge bok yo gato ben nggwa tepsu ye gato ben
sukndo. Yé bok ne mu ndarwa Yefun Yesus, yé ne
meret os wa ben kidar Yefun Yesus. An ndobot Yefun
Yesus, subere Yefun Yesus do ki suk yo siri it yo, an
ku os wa an but Yefun Yesus, ete an gwat Yefun mu
an syo mo yepasye gato jowa bur ne syim-i.

21 Sane yé bok ne gato meret os wa ben kidar Yefun
Yesus, yé ne ma ete ki nai Yefun Yesus do, "Yeguru,
men jam do, suk mwa gato Nan duno men su ne ndo
sino. Nan duno men yetu, yepasye si ye gato wok ne
sino, Nan duno men su Yefun Allah bi sukdu-i ne rer
sor. Nan duno yé mwa ne sino tepsu yu.

22 Sane, men iwa men jam Nan bi sukjimnut subot
sukdu ré et, sare do, pemerintah bi yekwesu gato
gum do Kaisar syogat men bi sugum pajak nai an,
sane men ye Yahudi bi sukduno-i ki suma ne? Men bi
sugum pajak anato ndo tepsu sukduno ne bado, siri
kadit e?"

23Yefun Yesus jam yé ne meret os wa An subere yé
maskwa An mo sukdu gato An ki satu ne. Sane An Ki
do,

24"Nin gwat ye Roma bi sugum det dik yo ma wa Ji
me et. Yé krom je u ana kaim mo sugum det ré ne?
Yé krom je u ana gum mo sugum det ré ne?" Yé ne
ki do, "Yé krom Kaisar kaim mone, si yé krom Kaisar
gum mone."

2> Sane Yefun Yesus ki nai yé ne do, "Sane, Kaisar
bi suk-i yo, men syo nai Kaisar, wo Yefun Allah bi
suk-i yo, men syo nai Yefun sor."

26 Yé bok gato meret os wa an ben Yefun Yesus ki
suk yo siri ne, an yo ku os yo mo nde. Yefun Yesus
yo ki suk gato ibit nai y¢ mwa mone mo nde. Yé bok
ne not kadit, we an yeket suk gato Yefun Yesus ki ne.

27 Orge ye Saduki ge bok yo ma ku Yefun Yesus. Ye
Saduki bi sukduno-i kwa yo do, ye gato kwop bere yo
sun o nde. Ye Saduki ré ma ndo mo Yefun Yesus do,

28"Yeguru, Musa krom sukduno ré wa men do, ye
gato yo ku pa nde do kwop it yo, bere an bi nji waii
kra su nggonna ne subere ku pa win an bi nji gato
kwop ne.

29 \Wam dik yo, pa yedik ge mufit kem more mo re.
Pa do futmo kra su nggon dik yo, orete pa ne kwop,
an yo ku pa nde.

30Sane an bi nji gato ak mo an waii kra su nggonna
ne. Sarewo pa kedowe ne kwop, an yo ku pa nde.

31pa dogri sane dom, pa kedogri ne waii kra su
nggonna ne o, orete pa ne kwop, yo ku pa nde re,
sane, sane sor pa bok ne sino kom mo kedomufit kra
su nggonna ne ware, pa bok ne sino yo ku pa nde,
WO pa ne kwop or.

32 Orge nggonna ne waii kwop wari.

33Sane it yo, su kam gato yekwop sun kadit
sukkwop it yo, nggon gato kra su pa ge mufit ne te,
bere nggon ne tepsu pa u bi nggon ne?"

34Yefun Yesus ki nai ye Saduki ne do, "Ye gato kem
mo bur ré kra su yu sagana,

35wo yé gato Yefun Allah nut do yé ne sa, tep wa
Yefun Allah bere sun an kadit sukkwop ne, su kam
sari ne ma yé ne yo kra mo nde.

36Yé ne bere tepsu malaikat, 4an gesyos it, an yo
kwop o nde. Yé ne anato Yefun Allah bi pa, we Yefun
sun an kadit sukkwop.

37 Sane sukdu subot ye gato sun kadit sukkwop it
yo, Musa dom ki rer do, sangge, ye gato kwop bere
sun. Musa krom subot suk gato an me kweke dik yo

Musa krom suk gato Yefun Allah ki ne sare do, 'Ji
anato Yefun Allah gato jom Abraham, Isak si Yakub.'

38 Yenggras ka gri ne da kwop su nyim neya, sarewo
an mbau satu. Sane Yefun Allah yo jom ye gato kwop
nde, wo Yefun Allah jom ye gato mbau sor. Men yetu
nut do yenggras ne kwop re, wo Yefun Allah sa, An
jam do An bi pa bok ne sino mbau to."

39Yeguru agama deyo ki do, "Yeguru, sukdu gato
Nan ki ne ndo wai o re."

40 Sane ye yo ndobot Yefun Yesus subere yé meret
os wa Yefun o nde, we yé damen teker ware.

41 0rge Yefun Yesus ki nai nje gato syaretwa An
bi sukdu mone do, "Suma ben anato yeguru ki do
Yekwesu gato Yefun Allah syogat ma mo bur ré wa
nai men yetu kadit sukye ete jowa men ne anato
Daud bi dat ne?

42\We Daud dakai krom mo buku Mazmur do, 'Yefun
Allah Ye gato gesyos ki nai ji bi Yekwesu do, Nan
kem tak Ji de syim ge.

43Nan si Ji tepsu Yekwesu sino mone sane sor Ji
syo yeko gato iwa gu Nan mo Nan syim, subere an
jammo Nan et.'

44Sane mo Mazmur ne, Daud kendo Kristus tepsu
an bi Yekwesu. Sane men kendo Kristus do, 'Daud bi
dat' sor nde, wo An tepsu 'Daud bi Yekwesu' dom."

43Yé mwa mone syaretwa Yefun Yesus ki sukdu sa,
Yefun Yesus ki nai An bi pakon do,

46 "Nin mewa nin nggwa kadit yeguru agama. Yé ne
iwa it san syu gato ndo, ete an mu mo peyo-peyo
su san gato ndo ne, subere yé mwa sokme an. Sato
yeguru do mu mo pasar it yo, an iwa yé mwa mo
pasar nut do an yepasye, an iwa yé ki do, 'kam ndo'
mo an. Yeguru ne iwa an kem mo pe gato yé fro wa

yepasye ma kem mo, sato mo nu ari €, mo pesta e
ne subere yé bes yeguru gum kok mone.

47Yeguru ne kidar nggonna subere an nai suk mo
nggonna ne bi nu or sino. Sane dom yeguru ne
benadi syu, subere yé mwa gato me yeguru benadi
sane nut do, yeguru ré sa, ben Yefun Allah bi suk-i
sisu ndo, ondewo yeguru ben bi suk-i ibit re. Sane
bere Yefun Allah syo sukye gato de wai nai yeguru
gane o re."
2 1 1Yefun Yesus kem mo Yefun Allah bi nu de sa,

Yefun Yesus sokwa yepasye gato ku suk mwa

ma mone. Yefun Yesus sokwa yé ne bok bi sugum
mo peti dik yo mone. Yé bok sugum mo peti ne wa
yé ne som Yefun Allah su ne.

2Yefun Yesus sokwa nggonna dik yo ma mone dom.
Nggonna ne ye gato yewa suk, mom yemiskin gato
ku suk mo nde. Nggonna ne gwat bi sugum wokgan
yi sor. Mom bok sugum det wokgan we mo peti mit
ne.

3Yefun Yesus ki nai An bi pakon do, "Suk gato Ji ki
ré suksangge anare, nggonna gato yewa suk ré bok
bi sugum-i mo peti mwa wai kadit yé mwa ré sino,

4we yé mwa ré da bok sugum mwa, sarewo an
syo sukwokgan kadit an bi suk mwa gato an ku ne.
Nggonna ré da bok sugum wokgan sor re, sarewo
mom syo suk gato mom ku ne sino, mom bok or sino
mo peti re."

>Yefun Yesus bi pakon sokbot Yefun Allah bi nu ne
sa, An bi pakon deyo ki do, "Jok gato yé nggo nu su
ne, jok ne ndo wai o re. Suk mwa gato yé grem mo
nu wa som Yefun Allah su ne, nin me ne, ndo wai o
re." Sane Yefun Yesus ki do,

6"Suk mwa gato nin me more, kam sari ne ma ibit
sino. Jok mwa gato yé nggo nu su ne, bere yé ma
krut jok mwa ne or re, dik yo ut mo dik yo o nde."

7Yefun Yesus bi pakon ndo mo An do, "Yeguru,
sukdu gato Nan ki subot Yefun Allah bi nu ne te, kam
ot ete suk mwa gare bor ne? Suk sato suma anato
bere bor nyim wa 6s men jam do, bergan suk mwa
ne bor it, kam gato Nan ki ne ana gare it ne?"

8Yefun Yesus ki do, "Nin mewa nin nggwa sawe
ye yo ma kidar nin. Bere yé mwa ma ki do, 'Ji anato
Kristus, kam gane ana ma it, bur ré kru it anare,' ete
kidar yé bok ne sino jammo an re. Yé do ma ki sukdu
sane yo, nin simo yé ne nde.

9Bere nin jam sukdu subot yé ben sukndi karowa
nin, bere nin jam sukdu subot yé gu yu mo
peyo-peyo, sarewo nin nyu nde. Bur ré yo kru nde to,
bere yé ben sukndi ete gu yu nyim et."

10Yefun Yesus ki nai An bi pakon o do, "Bere negara
deyo futma gu negara deyo o, bere yewis deyo futma
gu yewis deyo o mone to.

11Bere sui sye juwai bur ré ram mo peyo-peyo.
Bere sukonde sye bor mo peyo-peyo dom. Bere suki
ben yé mwa ne i. Bere suk bok yo gato kadum Yefun
bi suktinggi bor mo gu nim ben nje mo bur ré nyu
ndo nde.

12 5ane suk mwa gane yo bor nde td, bere yé but
nin, bere yé ben sukye nai nin. Yé gwat nin deyo mu
mo ye Yahudi bi nu ari dom, ete yé ndobot nin mone.
Yé gwat nin deyo sok mo sel dom. Bere yé but nin,
we nin onyar kem mo Ji, ete nin ben Ji bi suk-i. Bere
yé gwat nin mu mo yepasye gato jowa bur ré, bere
nin ti mo yeraja si gubernur gwem.

13Yé do gwat nin mo yepasye ne gwem it yo, nin
ku os mone wa nin ki sukdu subot os ndo gato Yefun
Allah fro wa yetu ne nai yepasye ne jam.

14Sane yé yo gwat nin mu mo yepasye nde td, nin
nai sukjimnut dik do, nin jimnot teker subot suk gato
bere nin ki ne nde.

15\We, bere Ji anato 6s nin ki sukdu gato ndo nai ye
gato ndobot nin ne. Ji és nin jam suk subere ye gato
maskwa nin yo duwer nin mo suk gato nin ki ne nde.
Bere ye gato maskwa nin yo ku os wa iswen nin mo
sukdu gato nin ki ne nde.

16 Bere nin deyo bi ai si bi im meret os ete syo nin
mo ye gato bariket nin syim. Nin deyo bi nji, bi mben,
bi yesyim meret os wa nin dom, yé ne syo nin mo
yepasye syim dom, orete yepasye syokom yé€ gu nin
deyo kwop wé.

17Nin ben Ji bi suk-i, sane bere yé mwa ne sino
bariket nin.

18 Sarewo Yefun Allah mewa nin pe, nin sugo
wokgan yo ibit mo nde.

19Nin onyar kem pe mo Ji it yo, bere nin kem ndo
to kapyo mato kapyo."

20"Nin do me yeko futma wairi wa Yerusalem it yo,
nin jam do, bergan yeko ne ben kota ne ibit.

21 Nin do me yeko ne ma yo, ye gato kem mo bur
Yudea titi mu mo banbo et. Ye gato kem mo kota titi
kadit kota et. Ye gato kem mo kota de nden sok mo
kota mit nde.

22\\/e, su kam gane Yefun Allah syo sukye nai yé
bok ne sino mo kota ne. Yé ku sukye sane, subere
tepsu suk gato yé krom mo Yefun Allah bi sukdu kam
nyim bere bor re.

23Su kam gane nggon gato syimfar si nggon gato
ku bi pabom er to ne, bere ku sukye ndo nde. Ye gato
kem mo bur Yudea bere ku sukye ndo nde, we Yefun
Allah maskwa ket yewis gato kem mo bur Yudea re.

24Yé mwa mone, bere yeko ne syek deyo kwop su
nyom. Bere yeko but deyo ete gwat yé ne mu mo bur
yi neya tepsu pakwerut. Orge ye gato jam nde Yefun
jom nje mo Yerusalem krat. Yé ne jom nje mone sor
kom mo kam gato Yefun Allah ki ne."

2>"Bere Yefun Allah bi suktinggi bor mo gu anato
kam e, aina e, bi e ne yo kas ri o nde. Bere sem nap
sye teker dom. Y& mwa mo bur ré sino me suk sane,
ete an nyu ndo nde, an jimnotbot teker.

26'Yé me suk bok gare, ete yé kwabom kro, ye deyo
mbrin mone. Yé nutbot do, 'Suk bok gare bere koirut
sa u ne?' Yé ne nutbot suk bok ne teker, we suk mwa
MO gu nim ne yo kas ri o nde.

27Yé do me suk mwa ne bor sane it yo, Yetu bi Pa
to Ji ré ma it anane. Bere yé mwa ne sino me Ji is
ma sisu nyotem, Ji kaim rer-rik su Ji bi suktinggi bor
mone.

28 Nin me suk mwa ne do bor it yo, nin ti nggi, we
bergan suk gato ndo wai bor mone. Bergan sor ete
Yefun Allah sombok nin wé kadit sukye, ete Yefun nai
nin kem ndo to kapyo mato kapyo mo An bi nat-i."

29 Orge Yefun Yesus gwat sukamno sare do, "Men
nut subot kwe ara si kwe yi mwa neya.

30 Men me i-nat kup be bor sim yo, men jam do,
bergan no kro it anane. Nin me su nin gro re.

31Sane dom, nin me suk mwa gato Ji kibot gare
bor it yo, nin jam do, bergan sor ete Yefun Allah ma
wa An jowa yetu mo bur ré tepsu yetu bi Yekwesu it
anane.

32Suk gato Ji ki ré suksangge anare, yé gato kem
mo bur su ré, an sino yo kwop nde td, suk mwa gato
Ji ki ne bor sino re.

33 Gu nim ne si bur ré bere kru re, wo Ji bi sukdu ne
kem sor to kapyo mato kapyo."

34"Nin frawa nin nggwa subere su kam gato Ji satu
ma ne, nin fro wa re. Nin mewa nin nggwa subere nin
bi sukjimnut kas ri et. Nin yenau nde, nin simo sukibit
gato yenau ben ne nde, nin jimnotbot suk mwa gato
yetu yémo, sato sugit e, san e, sugum e ne teker
nde. Nin bi sukjimnut sye mo suk mwa ne teker nde,
sawe nin gensu kam gato Ji satu ma mo bur ré su ne.

35Sane nin frawa nin nggwa, we kam gane bere
bor re, yetu bok ne sino mo bur ré bere gensu sukye
gato bor mone.

36 Nin frawa nin nggwa pe et! Nin ki suk su Yefun
Allah petok sor subere An 6s nin titi fro wé kadit
sukye gato bere ma ne. Nin ndek mo Yefun Allah dom
subere su kam gato Ji, gato Yetu bi Pa ma ndobot nin
yetu ne, nin yo damen mo suk gato nin ben ne nde."

37 Kamdik-kamdik Yefun Yesus duno nje mo Yefun
Allah bi nu. Nombrak yo, Yefun Yesus duno nje
mone. Noru yo, An mu mo kota de nden ete An sem
mo bobuk Zaitun.

38 Nyotkwo, ete yé bok ne sino ma mo Yefun Allah
bi nu subere an syaretwa Yefun Yesus ki bi sukdu-i
mone.

22 1Sane, ye Yahudi konwa kam sye dik yo, gato

yé kendo gum do Waiket ne. . Ye Yahudi bi
kam sye bi kam do futmo ne, ye Yahudi kon roti gato
yo it nde. Sane karowa kam sye ne sa,

2yekwest mo Yefun Allah bi nu si yeguru sino fro
0s wa an gu Yefun Yesus kwop apre, subere yé mwa



Lukas 22 338

jam nde. Yekwesu bok ne nokwa yé mwa maskwa an
mone anato an fro os ne su apre.

3 Orge biris bi yekwesu bok nggwa mo Yudas, gato
yé kendo do Iskariot. Yudas sok mo Yefun Yesus bi
pakon musyu dik sop we ne. Biris bi yekwesu ne bok
nggwa mo Yudas,

4sane Yudas mu ku yekwest mo Yefun Allah bi nu
si ye gato mewa Yefun Allah bi nu. Yudas ku yé ne
sa, Yé bok ne kibot os yo subere Yudas tepsu yeketut
gato meret os wa gwat yeko ma wa but Yefun Yesus.

>YekwesU ne jam Yudas bi sukdu ne sa, yekwesU
ne iwa wai o re, sane an tom su Yudas do, bere an
Syo sugum nai Yudas.

6 Sane Yudas imo, ete Yudas meret os tepsu yeketut
gato gwat yeko ma wa but Yefun Yesus. An meret os
subere yeko but Yefun Yesus mo yé mwa gwem nde,
subere yé mwa jam nde.

7Ye Yahudi bi Kam Sye Waiket ne, bi kam dofutmo
ne, yé kon roti su bibit roti nde, yé git roti gane, roti
gato yo it nde. Su kam gane, sagana yé Yahudi gu
domba gan wa an git. Ye Yahudi konwa kam gato an
bi amui syesyar kadit bur Mesir suga nyim tuya. Su
kam gane

8Yefun Yesus syogat Petrus si Yohanes mu fro suk.
Yefun Yesus ki nai an we do, "Nin ka we mu nyim.
Nin ka we fro suk wa men git sino su kam sye ré et."

9An we ndo mo Yefun Yesus do, "Men ka we fro
suk mo nat u ne?"

10yefun Yesus ki do, "Sare, bere nin ka we mu
nyim, nin ka we sok mo kota yo, nin ka we ku yebris
dik yo gato gwat syur su sukbo. Nin ka we simo ye
ne mu kom mo nu gato an sok mone.

11 Orete nin ka we ki nai yenggras gato bi nu ne do,
'Yeguru ndek mo nan do, An si bi pakon bere konwa
Kam Sye Waiket ré, sane men git mo gumwak u ne?'

12 Bere yenggras ne kadum gumwak sye dik yo mo
kwatka mo nim nai nin ka we. Mo gumwak mit ne,
yé fro meja si bangko pe re. Sane nin ka we fro suk
mwa wa men git mone et."

13Sane pakon ge we ne mu, ete an we ku suk mwa
ne sagato Yefun Yesus ki su an we ne. Sane an we
fro sugit wa konwa Kam Sye Waiket mone.

14Yé fro suk mwa wa Yefun Yesus si An bi pakon
git sugit mo nu ne sa, Yefun Yesus si An bi pakon ma
mone, ete an kem ga wairi wa meja de wa an git
sugit sino.

15QOrete Yefun Yesus ki nai An bi pakon do, "Ji ku
sukye nde t9, Ji mit iwa ji si nin konwa Kam Sye
Waiket ré sino et.

16\We Ji ki sare do, Ji yo si nje git sugit mo Kam
Sye Waiket o nde yei kom mo kam sari ne ma. bere
Yefun Allah nai nin yetu wé kadit sukye, ete An jowa
nin tepsu nin bi Yekwesu mo suk gato Ji ben ne or
wé eteyo, bere Ji git o mone.

17 Orete Yefun Yesus nai mok su nau anggur, ete
An ki do, "Ndo mo Nan, Yefun Allah wa nau gato Nan
syo nai men ré." Orete Yefun Yesus ki nai An bi pakon
do, "Nin nai mok ré, nin gedik-gedik da mo et."

18 3j ki sare do, Ji yo da nau ré o nde yei, kom mo
kam gato Yefun Allah jowa An bi rus-i mo nat be ne
tepsu Yekwesu ne yo, bere Ji da o mone."

19 Orete Yefun Yesus nai roti. An ki do, "Ndo mo
Nan, Yefun Allah wa roti gato Nan syo nai men ré."
Or o An syat roti ne, An syo nai An bi pakon. An syo
nai An bi pakon saresa, An ki do, "Ji ku anare. [Ji syo



Lukas 22 340

Ji kaim ma kwop tepsu suktot wa sukibit gato nin
ben ne. Sane nin benbot suk gato Ji ben ré subere
nin napawa Ji."

20 Sane dom, an sino git sugit, or Yefun Yesus nai
sukbo su nau anggur, ete An ki do, "Nau gato ji sye
wa nin ré anato tepsu Ji dé gato bere sye ne subere
Ji kak os gato be wa Yefun Allah nai nin gum sok mo
An bi rus-i sagato An tom ne."]

21"Mban! Yeketut gato meret os wa gwat yeko ma
wa but Ji, an si Ji kem mo meja de ré. An si Ji git
sugit sino anare.

22 Yetu bi Pa to Ji ré bere kwop, sagato sukdu gato
Yefun Allah tom su it ne. Sarewo ye gato meret os
wa gwat yeko ma wa but Ji bere ku sukye."

23 Sane Yefun Yesus bi pakon bok ne ndobot yu do,
"Kadit men ré te, je u anato tepsu yeketut ré ne?"

240r o Yefun Yesus bi pakon duwer yu subot ye
gato gum kok mo an sino.

2> Yefun Yesus ki nai An bi pakon do, "Yekwesu gato
jowa nje mo bur ré, yekwesu ne ben bi suk-i krat, an
syogat nje gato an jowa ne ben suk ket an i sor. Orge
yekwesu ne ki do, 'Ji sa, mewa ji bi rus-i sisu ndo.’

26 Sarewo nin ré, nin ben nin bi suk-i sane nde. Ye
gato gum kok wai mo nin yo, bere an bes an nggwa
tepsu yepasye nde, wo an ben an nggwa tepsu pa
wokgan gato gum wok mo bur. Sane dom ye gato
jowa nje yo, bere an bes nggwa kok nde, wo an ben
suk tepsu pakwerut wa an bi rus sino et.

27 Ye gato gum kok wai ne anato ye gato kem wa
git sugit bado, pa gato 6s wa gwat sugit ma ne, e?
Men sino jam do, ye gato kem git sugit anato gum
kok wai kadit pa gato an syogat gwat sugit ma ne.
Sarewo Ji ben Ji bi suk-i su nin ré, Ji syogat nin 0s Ji

tepsu yepasye nde, wo Ji 0s nin, Ji tepsu pakwerut
wa nin.

28 Nin ré, nin sisu Ji pe mo sukye sino gato Ji ku ne.
29 Sane bere Ji bes nin gum yekwesu wa jowa nje.
Ji bi Ai bes Ji gum Yekwesu wa jowa An bi rus-i, sane

Ji waii bes nin gum yekwesu dom.

30 Bere kam sari ne ma mo pe gato Ji jowa yé bok
ne sino, nin sisu Ji, nin si Ji kem mone. Men git sino
mo pe gato Ji fro wa yekwesu ne. Nin gum yekwesu,
sane bere nin ndobot ye Israel bi yewis ge musyu dik
sop we mone."

31yefun Yesus ki do, "Simon, Simon, nan jammo Ji
bi sukdu ré et! Biris bi yekwesu ndek mo Yefun Allah
do, an ben sukye nai nin sino, tepsu ye tut fas gro.

32Sarewo Simon, Ji ndek Yefun Allah wa és nan,
subere nan onyar kem pe mo Ji mo sukye ne, subere
nan misyar Ji nde. Kapre nan ges mo os ibit mo
sukye ne yo, bere nan kwet kadit, ete nan duno nan
bi nji mo Yefun Allah bi rus-i, subere an onyar kem
mo Ji nggi wai kadit nyim ne o re."

33 Sane, Petrus ki do, "Yenggras, Ji bi Yekwesu, pe
gato Nan mu mo yo, ji sisu Nan. Yé but Nan ke, yé
sok Nan mo sel ke, yé gu Nan kwop yo, ji kwop o, ji
mbau o, ji sisu nan sor."

34Yefun Yesus ki do, "Petrus, Ji ki sare do, ber noru
ré, ndam kokor yo ké nde td, nan rewa Ji, bere nan
ki do, nan jam nde Ji sor kom mo wam gri re."

350rge Yefun Yesus ndo mo An bi pakon do,
"Tomga u, Ji syogat nin mu ne, Ji ki do, nin gwat
sugum nde, nin gwat yu nde, nin gwat sepatu nde.
Sugato nin mu ne te, nin yewa suk yo, bado?" Pakon
bok ne ki do, "Nde re."

36 Orge Yefun Yesus ki do, "Sarewo su ré yo, nin
ben suk tepsu tomga nyim ne o nde. Nin bi sugum
mo yo, nin gwat sor. Nin bi yu mo yo, nin gwat sor.
Nin yo ku nyom gato ot nden wé yo mo nde yo, nin
mu so nin bi sansun subere nin ku sugum, ete nin so
nyom dik yo wa nin gwat.

37We, Ji ki sare do, suk gato ye krom mo Yefun
Allah bi sukdu bere bor re. Ye krom sare do, 'Yé nut
do, An anato ye gato ben sukibit.' Mo Yefun Allah bi
sukdu ne ye krombot Ji dakai. Bere suk gato ye krom
ne bor mo Ji."

38Yefun Yesus bi pakon ki do, "Yenggras, Nan me
men bi nyom gato ot nden wé, nyom we anare."
Yefun Yesus ki do, "Tep re. Men ki subot suk ne o
nde."

39Yefun Yesus si An bi pakon git sugit or re, sagana
Yefun Yesus mu kadit kota mu nden mu mo bobuk
Zaitun. Sane, Yefun Yesus si An bi pakon mu mone
sino.

40 An sino mu kom mo pe ne sa, Yefun Yesus ki nai
An bi pakon do, "Nin ndekwa Yefun Allah mewa nin
subere suk yo tik nin mit ete ben nin misyar Ji nde."

4lyefun Yesus ki suk ne or, An mu ko gan kadit
An bi pakon, ete An tu An umsu, An ki suk su Yefun
Allah.

42Yefun Yesus ndek mo Yefun Allah do, "Ji bi Ai o,
Nan imo yo, Nan nai Ji wé kadit sukye gato bere Ji
ku ré et. Sarewo Nan jammo suk gato Ji iwa ne nde,
wo Nan dakai fro pe ne tepsu Nan dakai imo. Bere Ji
benbot suk gato Nan imo, Ji yo ben ket Ji i nde."

43[Malaikat ge dik yo mu kadit gu ma ku Yefun
Yesus, ete ben An nggi.

4 Yefun Yesus kwabom dek subot sukye gato bere
An ku ne, sane Yefun Yesus ki suk su Yefun Allah sisu
sangge sane sor, An babrut ndo nde. An babrut ne
sye mo bur tepsu yetu dé.]

4 Yefun Yesus ki suk su Yefun Allah, or An ti satu,
ete An satu ma ku An bi pakon. An do mu kom mo
An bi pakon ne sa, pakon ne sem re. Yefun Yesus
bi pakon jimnotbot Yefun teker ware, an ge bok ne
kaim rere ete an sem re.

40 Yefun Yesus ki nai An bi pakon do, "Nin sem wa
suma ne? Nin sun se! Nin ndekwa Yefun Allah mewa
nin subere suk yo tik nin mit ete ben nin misyar Ji
nde."

47Yefun Yesus ki sukdu saresa, yé mwa ma mone.
Yefun Yesus bi pakon dik yo kadit pakon musyu dik
sop we gato gum do Yudas, Yudas ne mu nyim mo
os wa gwat yeko ne ma mo Yefun Yesus. Yudas ma
ku Yefun Yesus sa, Yudas baput mo Yefun Yesus
kwanke.

48 Sarewo Yefun Yesus ki nai Yudas do, "Yudas, nan
ma ku Ji, nan baput mo Ji tepsu men ka we yesyim
ku yu. Ondewo nan anato yeketut gato gwat yeko ré
ma wa but Yetu bi Pa to Ji ré go!"

4 Yefun Yesus bi pakon deyo me do yeko ne ma
wa but Yefun Yesus sa, an ndo mo Yefun Yesus do,
"Yenggras, men bi Yekwesu te, men gu yeko ré su
men bi nyom e?"

50 Orge pakon dik yo sap pakwerut dik yo dabe syim
ge toko weé re. Pakwerut ne ben suk wa yekwesu
gato gum kok wai mo Yefun Allah bi nu.

51 pakon sap pakwerut ne dabe toko wé sa, Yefun
Yesus ki do, "Tep it!" Orete Yefun Yesus syimtok

pakwerut ne dabe, Yefun Yesus ben pakwerut dabe
ne kom satu re.

>20rge Yefun Yesus ki nai yekwesti mo Yefun Allah
bi nu, si ye gato mewa Yefun Allah bi nu ge bok yo,
si ye Yahudi bi yepasye gato ma wa but An mone.
Yefun Yesus ki nai yé mwa ne do, "Te nin nut do Ji
ré, yekwesu wa yeko gato futma wa gu nin anato nin
gwat nyom si kwekoi ma wa nin but Ji su ne bado?

53 Kamdik-kamdik Ji si nin mo Yefun Allah bi nu de
mo ros de mit ne, wo nin yo but Ji nde. Sarewo ye
gato biris bi yekwesu jom ne ben an bi suk-i su noru
anato nin ma but Ji su noru ré."

>4 Orge yeko ne but Yefun Yesus, yé gwat Yefun
Yesus mu mo yekwesu gato gum kok wai mo Yefun
Allah bi nu ne bi nu-i. Petrus ndar boribot Yefun
Yesus.

2> Petrus waii kom mo nu ne sa, an me yé gre bot
mo nu de subere bot kam is an. Petrus mu mone, an
si nje kem karowa bot ne.

6 Nggon kwerut dik yo ma mone. Nggon ne me
Petrus kem karowa bot gato ru mone. Nggon ne
sokwa Petrus pe, ete mom ki nai nje mone do, "Ye
gare simo Yesus fe!"

>/ Sarewo Petrus rewa sukdu ne. An ki do, "Ji jam
nde Ye ne, sangge."

8 Bergan yo 0, yetu ge dik yo o me Petrus, ete an
ki nai Petrus do, "Nan sa, nan anato Yesus bi pakon
ge dik yo." Sarewo Petrus ki do, "Ji nde re."

59 Bergan o, jam dik yo o bayok, yetu ge dik yo o
ki nggi do, "Sangge ye ré simo Yesus dom, we an si
Yesus anato ye Galilea sino."

60 Sarewo Petrus ki do, "Ji jam nde suk gato nan ki
ne re. Ji jam nde sangge kai." Petrus do ki sukdu ne
saresa, ndam kokor ké.

61Sugane Yefun Yesus brek sokme Petrus mone.
Yefun Yesus sokme Petrus sa, Petrus napakom sukdu
gato Yefun Yesus ki nai an nyim ne do, "Ndam kokor
yo ké nde td, nan rewa Ji wam gri re."

62 Orete Petrus syesyar mu nden, Petrus wo ndo
nde.

63Yé gato mewa Yefun Yesus ne, yé bok ne gwa
Yefun Yesus mone, yé ne siker Yefun dom.

64 An but san det wa Yefun Yesus gro subere Yefun
Yesus yo me suk nde, ete an gwa Yefun Yesus wam
bok yo. An gwa Yefun Yesus sane, 4n ndo mo Yefun
Yesus gat do, "Nan, ye gato tepsu yenabi sangge yo,
Nan ye gato jam suk rer, sane Nan ki ye gato gwa
Nan ré gum et."

65Yé bok ne kabor Yefun Yesus ket kwa bok yo o
dom.

661k, nyotkwo, ye Yahudi bi yepasye e, yekwest
mo Yefun Allah bi nu si yeguru mwa ne sum sino. Yé
ne sum sino, orete yé gwat Yefun Yesus ma mo an
gwem wa an kibot.

67Yepasye ne ki nai Yefun Yesus do, "Nan anato
tepsu Yekwesu gato Yefun Allah syogat ma mo bur
ré wa nai men yetu kadit sukye ete jowa men, bado?
Nan ki mo et." Yefun Yesus ki nai yepasye bok ne do,
"Ji do ki nai nin yo, bere nin yo jammo suk gato Ji ki
ne nde.

68 Ji waii ndobot nin yo, bere nin yo ki sukdu satu
ma nde.

69Wo kadit kam ré bere Ji, gato Yetu bi Pa kem tak
Yefun Allah gato nggi wai ne de syim ge."

/0Sane yepasye bok ne sino ndo mo Yefun Yesus
do, "Sane te, nan anato Yefun Allah bi Gan ne bado?"
Yefun Yesus ki do, "Sukdu gato nin ki ne sangge."

’1Sane yepasye ne ki do, "An dakai ki do, An anato
Yefun Allah bi Gan. Men yo mitwa ye yi yo ma ki
sukdu subot An 0 nde. Men sino jam An bi sukdu ne
it."

23 1Sane yepasye mwa ne ti sino, ete an gwat
Yefun Yesus mu ku Pilatus,

2Yepasye ne gwat Yefun Yesus mu kom mo Pilatus
sa, an ndak Yefun Yesus, an ki do, "Ye ré ben kidar
men bi nje. An ben kidar men anato men simo os
ibit, ete men yo jammo men bi yekwesu mo bur ré
0 nde. Ye gato iwa bi sugum pajak nai nin ye Roma
bi yekwesu, Kaisar ne, An duwer yé ne. Ye ré ki do,
An anato Kristus, Yekwesu gato Yefun Allah syogat
ma wa jowa men ye Yahudi, tepsu men ye Yahudi bi
Yekwesu."

3 Orge Pilatus ndo mo Yefun Yesus do, "Nan anato
ye Yahudi bi yekwesu, bado?" Yefun Yesus ki do,
"Suk gato nan ki ne, sangge."

4Orge Pilatus ki nai yekwesi mo Yefun Allah bi nu
bok ne si y¢ mwa mone do, "Ji ndobot Ye ré ware, ji
ki do, Ye ré ben suk gato ibit yo mo nde."

> Sarewo yepasye gato gwat Yefun Yesus ma mone,
an ndak Yefun Yesus gat sor, an ki o do, "Ye ré duno
men yé mwa mo bur Yudea sino su os ibit. Ye ré
duno men subere men yo jammo men bi yekwesu mo
bur ré nde. Su ketke Ye ré duno nje mo bur Galilea,
orete An ma kom more, An duno men dom."

6 Pilatus jam yé ki do, Yefun Yesus duno nje mo
Galilea sa, Pilatus ndo mo yé ne do, "Ye ré te, ye
Galilea, bado?"

7 Pilatus jam do, Yefun Yesus ma kadit bur gato
Herodes jowa ne sa, Pilatus syogat yé gwat Yefun
mu mo Herodes. Sugane Herodes ma mo Yerusalem.

8 Herodes ku Yefun Yesus sa, an mit iwa wai o re,
we nam it, Herodes jam yé nuk sukdu subot Yefun
Yesus, ete Herodes mit iwa an ku Yefun Yesus.
Herodes iwa an me Yefun Yesus ben suk gato ben
nje yeket, an iwa an me su an gro dom.

9Herodes ndo mo Yefun Yesus subot suk bok yo
ware, Yefun Yesus yo du nde.

10 yekwest mo Yefun Allah bi nu si yeguru agama
ma ti mone dom, ete an ndak Yefun Yesus ket
kwayo-kwayo daret.

110rete Herodes si an bi yesukmise siker Yefun
Yesus ete kamo su An dom. Yesukmise ne it yepasye
bi san mo Yefun Yesus, orge Herodes syogat yé gwat
Yefun Yesus satu mu mo Pilatus.

12Nam it Herodes si Pilatus, an we ne maskwa yu.
Sarewo su kam gane, an we tepsu yesyim satu o re.

13 pilatus kendo yekwesti mo Yefun Allah bi nu si
ye Yahudi bi yepasye si y¢ mwa ma ete sum mo an
gwem .

14Yé mwa ne ma sum mo Pilatus gwem sa, Pilatus
ki nai yé mwa ne do, "Nin gwat Ye ré ma mo ji wa
ji ndobot An. Nin ndak An do, 'Ye ré ben kidar men
bi nje subere an syun yekwesu mo bur ré wé.' Sane
Ji ndobot An mo nin gwem it, ete ji ki do, An yo ben
sukibit gato nin ki ne nde.

15Herodes ki sane dom anato an syogat yé gwat Ye
gare satu ma mo men. Sane, Ye ré yo ben sukibit
tepsu men gu An kwop nde.

16 Saneyo, ji syogat yé kwam An su bus sor, ete ji
sombok An wé."

17[Su Kam Sye Waiket ne, sagana Pilatus sombok
yetu ge dik yo gato yé mwa ne imo wé kadit sel.]

18Yé mwa gato sum mone, an sino saiye do, "Nan
gu ye gare kwop wé se! Nan sombok Barabas wa
men et!"

19 (Barabas ré, yesukmise sok Barabas mo sel, we
Barabas ré simo yekweke gato werwa syun ye Roma
wé kadit ye Yahudi bi bur det-i. Barabas si yekweke
deyo ben sukndi mo Yerusalem mit ete an gu ye yo
kwop mone.)

20 pjlatus iwa sombok Yefun Yesus wé, sane an ki
nai yé mwa ne o, sarewo

21yé mwa ne saiye gat. Yé mwa saiye do, "Nan
mban Ye ne mo kwesukwin se! Nan mban Ye ne mo
kwesukwin se!"

22 pjlatus ki nai yé mwa mone wam do gri o. Pilatus
ki do, "Ji gu An kwop wa suma ne? An ben sukibit
sato suma ne? Ye ré yo ben sukibit tepsu ji syokom
yé gu An kwop nde. Sane yo, ji syogat yé kwam An
su bus, ete ji sombok An wé sor re."

23Sarewo yé mwa ne bariwa jammo Pilatus bi
sukdu-i ne. Yé mwa ne saiye nggi wai o re. An saiye
gat do, "Nan mban Ye ne mo kwesukwin sor dei!" Yé
mwa saiye gat sane sor, Pilatus jammo sukdu gato
yé mwa ki ne.

24 Sane Pilatus nai sukjimnut dik do, an benbot suk
gato yé mwa wergat an ben ne.

25 Sane Pilatus sombok Barabas wé. Barabas anato
ye gato yé sok mo sel mo gato Barabas ben sukndi
ete gu ye yo kwop mone. Pilatus sombok Barabas
tepsu yé mwa kiwa ne. Orete Pilatus syokom yé gu
Yefun Yesus kwop mo kwesukwin, tepsu yé mwa imo
ne.

26 Yesukmise bok yo gwat Yefun Yesus mu sa,
kom mo os mit an ku yetu ge dik yo gato gum do
Simon. Simon ré, an ye Kirene. An ma kadit nden mu
mo kota. An ma saresa, yesukmise but an, ete yé
bes kwe gato bere yé mban Yefun Yesus mone mo
Simon kwake. Orge yesukmise syaugat Simon sam
kwesukwin mu boribot Yefun Yesus.

27Yé mwa yé re mu boribot Yefun Yesus. Nggon ge
bok yo si nje mu boribot An dom. Nggon ne nderku
nggwa, nggon ne wo wa Yefun Yesus.

28Yefun Yesus brek ma ki nai nggon ne do, "Nggon
ye Yerusalem, nin wo wa Ji sor nde, nin wo wa nin
dakai si nin bi pa dom et.

29 Bere kam sari ne ma nin ku sukye ndo nde. Su
kam gane yé ki do, 'Nggon gato pe pa nde, bere
nggon ne mit at wa re. Nggon gato yo ku pa nde si
nggon gato yo bi sus nai pa da nde, bere nggon ne
mit at wa re.’

30Su kam gane yé ku sukye ndo nde, sane bere yé
ki nai banbo do, 'Nin krut ma gu men kwop et!' Bere
yé ki nai bobuk do, 'Nin krut kit men et!"

31 Bere suk mwa ne bor, we yé gu Ji ré gato ben
sukibit yo mo nde yo, bere Yefun Allah ben suma nai
ye gato ben sukibit mwa ne? Bere Yefun Allah syo
sukye mwa wai nai yé ne o re."

32yesukmise ne gwat yetu ka we yo o gato ben
sukibit mu mone. Bere yesukmise mban an we si
Yefun Yesus mo bi kwesukwin ne sino.

33 An mu kom mo nat gato gum do, "Yekri subris"
sa, yesukmise mban Yefun Yesus mo kwesukwin
mone. Yé mban yetu ka we gato ben sukibit mo bi
kwesukwin ne dom, dik yo mo Yefun Yesus de syim
ge, dik yo mo Yefun Yesus de syim jam.

340Orge Yefun Yesus ki nai Yefun Allah do, "Ji bi
Ai, yesukmise ré jam nde suk gato an ben ne, sane
Nan maskwa an mo sukibit ne nde, Nan misyar sor."
Orete yesukmise ne tik bit wa an wat Yefun Yesus bi
san su yu.

3>Yé mwa ti mone, yé sokwa suk mwa ne saresa,
ye Yahudi bi yekwesu siker Yefun Yesus, yé ki do,
"An sombok ye yi kadit sukye gato ye ne ku ne, An
sombok An dakai dom et! Ye ré Yekwesu gato Yefun
Allah bes gum Kristus su sangge it yo, An is kadit
kwesukwin ne et!"

36 Yesukmise mone, an kamo su Yefun Yesus dom.
Yesukmise ne gwat nau anggur gato muk ma, an syo
nai Yefun Yesus,

37 ete &n ki do, "Nan, ye Yahudi bi Yekwesu su
sangge it yo, Nan dakai sombok Nan nggwa et!"

38 Mo Yefun Yesus bi kwesukwin napnim ne, yé
mban kwedet dik yo. Mo kwedet ne, yé krom do, "Ye
ré anato ye Yahudi bi Yekwesu."

39Ye ka we gato ben sukibit gato yé mban mo
kwesukwin mo Yefun Yesus de ne, dik yo kabor
Yefun Yesus ket kwayo-kwayo. An ki do, "Te, Nan
anato Yekwesu gato Yefun Allah syogat ma mo bur
ré wa nai men yetu wé kadit sukye bado nde e? Sane
Yefun Allah bes Nan gum Kristus su sangge it yo,
Nan sombok Nan dakai et. Nan nai men ka we kadit
sukye ré dom et!"

40 Sarewo ye gato ben sukibit ge dik yo ndantom
dik yo o. An ki do, "Te, nan yo nyuwa Yefun Allah
nde, bado? Nan dom ku sukye mo kwesukwin re. Yé
gu men ka gri kwop sino.

41Yé syo sukye nai men ka we tepsu sukibit gato
men ka we ben ne, sarewo Yefun Yesus ré, An yo
ben sukibit tepsu ye gu An kwop yo mo nde."

420rge an ki nai Yefun Yesus do, "Yesus, bere
Yefun Allah bes Nan gum Yekwesu, ete Nan ma wa
Nan jowa yetu mwa ne sino yo, Nan napawa ji et."

43Yefun Yesus ki nai an do, "Suk gato Ji ki ré
suksangge anare, su kam ré, nan si Ji kem mo Yefun
Allah bi nat-i gato ndo wai o re."

41Yé mban Yefun Yesus mo kwesukwin mone sa,
ndendu kewa pe ne sino kadit kam ti ri sor kom mo
kam dek.

45 Sugane kam yo gat rer nde. San det gato yé kok
mo Yefun Allah bi nu mit gato kewa Yefun Allah bi
gumwak fo ne, san det ne brer mo miten.

46 Orge Yefun Yesus saiye nggi do, "Ji bi Ai, Nan nai
Ji gen, Nan mewa." Yefun Yesus do ki suk ne or sa,
An mas bok it.

47Ye Roma bi yesukmise bi yesu dik yo me suk
mwa gato bor mone sa, an un Yefun Allah, an ki do,
"Sangge, Ye ré ben suk gato ibit yo mo nde, An ye
gato ben suk tepsu Yefun Allah mit sor."

48Yé mwa gato sum wa me Yefun Yesus kwop su
an gro mone, an me suk mwa gato bor mone sa,
an sino nderku an nggwa anato an nggo an tunap.
Orete an mu kadit re.

49Yefun Yesus bi yesyim bok ne sino, si nggon ge
bok gato simo Yefun Yesus kadit bur Galilea ne dom,
an sino ti ko kadit, an ndarwa suk mwa gato bor
mone.

>0Yetu ge dik yo, an gum do Yusuf, an ontu mo
kota Arimatea, mo bur Yudea. Yusuf ré, an gum sok
mo ye Yahudi bi nu ari bi yekwesu. An ben sukndo,

an ben an bi suk-i ri-roi. An eswa kam gato Yefun
Allah ma jowa men tepsu men bi Yekwesu. An gum
da sok mo ye Yahudi bi yekwesu, sarewo an yo simo
yekwesu gato nai sukjimnut dik do, an gu Yefun
Yesus kwop ne nde.

>1(23:50)

52Sane Yusuf ma ku Pilatus sa, an ndekwa Yefun
Yesus mukri wa an gwat mu mo makwe.

>3 Sane Yusuf mu sombok Yefun Yesus mukri kadit
kwesukwin ne, ete Yusuf nggwot su san det gato
kwo, ete Yusuf gwat mu mo makwe. Mone an grem
Yefun Yesus mukri mo jokwak dik yo gato yé fro wa
yé grem yekwop mo mit ne. Jokwak ne, ye yo grem
ye mukri mo nde t0.

>4 Kam gato yé mban Yefun Yesus mo kwesukwin
su ne, anato kam Jumat gato ye Yahudi fro suk wa bi
ik, kam Sabat, ye Yahudi bi kam sye ne. Sane bergan
ye Yahudi bi kam sye it anane.

>>Nggon gato simo Yefun Yesus ma kom mo
Yerusalem kadit bur Galilea, nggon ge bok ne sisu
Yusuf gwat Yefun Yesus mukri mu grem mo jokwak
mit. Nggon ne sokwa jokwak ne, ete nggon sokwa
Yefun Yesus mukri gato yé grem mone dom.

%6 Orge nggon ne satu mo nat gato an sem mo.
Nggon ne fro suk gato grik ndo fros su manik subere
an mu an es mo Yefun Yesus mukri. Wo kam Sabat
ne, nggon ne yo mu nde. Nggon ne kem not, we
kam Sabat anato kam sye. Nggon ne jammo Musa bi
sukduno-i anato an kem not.

24 1Ye Yahudi bi kam sye ne or, kam Ari,

bundugan, ete nggon bok ne mu mo makwe.
Nggon ne mu mone sa, hggon gwat manik gato grik
ndo, gato an fro re.

2Nggon ne mu kom mo jokwak saresa, nggon me
do, jok gato kewa jokwak syo ne, yé wop jok sye ne
wé kadit ne or re.

3 0rge nggon ne sok mo jokwak mit, sarewo an yo
ku Yefun Yesus mukri mone nde.

4Nggon ne ti mone, an nutbot ware, an jam nde
koirut re. Nggon ti mone sa, an gensu yetu ge we ma
ti karowa nggon re. Yetu ge we ne it san gato nggren
ete rup-rek.

> Sane nggon ne nyu ndo nde, ete an su e mu bur
mone. Sane ye we ne ki nai nggon do, "Nin meret ye
gato mbau mo yekwop bi nat-i ré wa suma ne?

®Ye gato nin meret ne, An yo more o nde. An mbau
re! An sun re! Nin napawa suk gato An ki nai nin,
suga nyim nin si An mo Galilea té. An ki nai nin do,

/'Bere yé syo Yetu bi Pa to Ji ré mo ye gato ben
sukibit syim wa yé ne but Ji ete yé gu Ji kwop mo
kwesukwin. Sarewo kom mo kam we rek, bere Yefun
Allah sun Ji kadit sukkwop o re.""

8 Sugane nggon ne napawa suk gato Yefun Yesus ki
nai an ne.

9Nggon ne satu kadit makwe sa, nggon mu ku
Yefun Yesus bi pakon ge musyu dik sop dik, si ye yi
yo o0 gato simo Yefun Yesus dom. Nggon nuk subot
suk mwa gato an me mo makwe nai Yefun Yesus bi
pakon ne jam.

10 Nggon gato nuk sukdu ne nai Yefun Yesus bi
pakon anato Maria gato bi nat mo Magdala, Yohana,
Maria gato Yakobus bi im, si nggon yo o gato si
nggon ka gri ne mu mo makwe dom.

11sarewo Yefun Yesus bi pakon ne nut do, nggon
ne ki suk daret, sane Yefun Yesus bi pakon yo jammo
nggon bi sukdu ne nde.

12 Sarewo Petrus jam nggon ne bi sukdu sa, an ti,
an kas mu mo jokwak ne. Petrus mu kom mo jokwak
ne sa, Petrus ka, an me mo jokwak mit ne sa, an me
san det gato yé far Yefun Yesus mukri su ne kwop
mone. San det ne kwop mone td, sarewo Yefun
Yesus mukri yo mo nde. Orge Petrus mu kadit pe ne.
An bi sukjimnut mwa subot suk gato an me mone.
Petrus jam nde koirut ware.

135y kam gato Petrus mu mo makwe ne, Yefun
Yesus bi pakon ka we mu kadit Yerusalem mu nden
mo kampung dik yo gato gum do Emaus. Kampung
ne karowa Yerusalem, yé muket gwes sor kom mo
kam nap, ete yé kom mone, tepsu kilometer musyu
dik sop dik.

14 pakon ka we ne mubot os sa, an we nukbot
suk mwa gato yé ben nai Yefun Yesus mo kota
Yerusalem. An we nuk subot sukdu gato nggon ki nai
an ne.

15 An we nukbot sukdu ne nai yu saresa, Yefun
Yesus dakai ma mone ete Yefun sisu an we mu sino.

16 pakon ka we ne da me Yefun Yesus, sarewo
Yefun Allah ben an we subere an we jam nde Yefun
Yesus ana sisu an we ne. An we nut do, ye yi anane.

17 Ete Yefun Yesus ndo mo an we do, "Nin ka we
nuk suma bot os ré ne?" An we ti not. An we nutbot
suk mwa gato bor mo Yerusalem anato an we ti not
mone, an we nderku nggwa, an we sok mu bur sor.

18 Ete an we dogato gum do Kleopas ndo mo Yefun
Yesus do, "Yenggras te, Nan ma mo Yerusalem, Nan
tepsu yedamok mone, ete Nan wadigan jam nde suk
gato kamekre bor mone bado?"

19Yefun Yesus ndo mo an do, "Suma anato bor
mone ne?" An we ki do, "Yé ben sukye nai Yesus, ye

Nazaret ne. Ye ne anato yenabi gato ki sukdu gato
Yefun Allah tarubot An nai men. An ki An bi sukdu-i
ne pet mo nje. An ben An bi suk-i nggi wai o re. An
ben suk gato ben yé mwa yeket. Sane suk mwa gato
An ben ne kadum do Yefun Allah sisu An. Yé mwa
dom ki do, An ye gato ben sukndo.

20 Sarewo men bi yekwesi mo Yefun Allah bi nu, si
men bi yekwesu sino gwat Yefun Yesus mu mo ye
Roma bi yekwesu ndobot An, or ye Roma ne syokom
yé gu An kwop, ete yé mban An mo kwesukwin.

215y ketke men kwabom kam mo Yefun Yesus do,
bere Yefun Yesus ma wa sombok men yewis ye Israel
wé kadit sukye gato men ku mo nje gato jom men
mo bur ré. Sarewo kam nggwete yé gu An kwop wé
re. Or o kom mo kam ré An yo sombok men kadit suk
yo mo nde.

22Suk yo o dom, nggon deyo kadit men ben men
yeket. Sare, nyotkwo gado, bundugan ete nggon
ne mu mo makwe, mo jokwak gato yé grem Yefun
Yesus mukri mone. Sane hggon ne mu ware,

233n yo ku Yefun Yesus mukri nde re. Orete nggon
bok ne satu ma, an ki nai men do, 'Men ku malaikat
mo makwe ne. Malaikat ne ki nai men do, Yefun
Yesus mbau re.'

24,Sane men bi yesyim deyo waii mu mo jokwak ne
0. An mu kom mone sa, suk mwa ne tepsu sukdu
gato nggon ki ne dom. Sane an yo ku Yefun Yesus
mone nde re."

2> Yefun Yesus ki nai an we do, "Nin ka we jam nde
suk! Suk mwa gato yenabi krom mo Yefun Allah bi
sukdu ne, nin bi sukjimnut yo kak wa nin but sukdu
ne kekro nde.

26 Yekwesu gato Yefun Allah syogat ma mo bur ré
wa nai yetu kadit sukye ete jowa yetu ne, Yefun Allah
fro suk mwa ne nyim re do, Kristus ne ku sukye nyim
or wé, ete Yefun Allah bes An gum kok sye wai wa
jowa yetu wari."

27 Orge Yefun Yesus ki rer nai pakon ne subot suk
gato yé krom mo Yefun Allah bi sukdu subot An
dakai. Ketke Yefun Yesus ki subot suk gato Musa
krom subot An dakai, ete Yefun Yesus ki subot suk
gato yenabi bok ne waii krom subot An ne o.

28 pakon ka we mu karowa kampung gato an we
mu mone sa, Yefun Yesus ben sato An mu wai kadit
kampung ne.

29 Sane pakon we kigat Yefun Yesus sare do, "Nan
si men kem sino more et. Karowa kam bok it are,
bergan noru it." Sane, Yefun Yesus si an we sok mo
nu ne, an sino kem mone.

30 An ka gri kem ga wa an git sugit sa, Yefun Yesus
nai roti ma, ete An ki do, "Ndo mo Nan, Yefun Allah
wa roti gato Nan syo nai men ré." Orge Yefun Yesus
syat roti ne, An syo nai ye we re.

31yefun Yesus do syo roti nai an we sa, ben sato an
we bi sukjimnut kak mone, ete an we jam do, Yefun
Yesus anato si an we kem mone. Orge Yefun Yesus
fres kadit an we re.

32 An we ki nai yu do, "Yefun Yesus ki rer subot
Yefun Allah bi sukdu subot os ne sa, men ka we iwa
wai o re. Men ka we kwabom kam mo An bi sukdu ne
fel"

33Sane an we ti, an we yo git sugit o nde, an
we satu mo Yerusalem o re. An we mu kom mo
Yerusalem sa, an we ku Yefun Yesus bi pakon ge

musyu dik sop dik si pakon ne bi yesyim deyo sum
mone.

34 pakon ne ki nai an we do, "Sukdu ne sangge,
Yefun Yesus mbau satu re. An sun re, An kadum
nggwa nai Simon re."

35> pakon ka we jam sukdu ne, or an we nuk subot
suk mwa ne sino gato an we ku ne tomgato an we
muket os gato mu kadit Yerusalem mu mo Emaus.
Or o, an we nuk subot suk gato Yefun Yesus ben ne.
Yefun Yesus do syat roti sa, sugane an we jam do,
Yefun Yesus anato si an we kem mone it.

36 pakon ne nuk sukdu saresa, an gensu Yefun
Yesus ma si an ti mone sino. Yefun Yesus ti mone,
ete Yefun ki do, "Yefun Allah ete uttok nin sino. Nin
nyu nde."

37pakon ne nyuwa Yefun Yesus ndo nde, an gendo,
yekwop gen anato ma ne.

38 Sarewo Yefun Yesus ki nai an do, "Nin nyuwa Ji
wa suma ne? Nin bi sukjimnut mwa subot Ji wa suma
ne? Ji mbau satu anare. Ji kaim anare.

39Nin me Ji syim tak ré et! Nin me Ji gwes ré et! Ji
anare it. Nin syimtok Ji et! Bere nin jam do, Ji kaim
anare. Yekwop gen yo ka sare nde. Yekwop gen i-ku
yo mo nde, yekwop gen dini yo mo nde, wo nin me Ji
ré, Ji ku si Ji dini mo re."

40 Yefun Yesus do ki sukdu ne sa, An kadum An
syim tak si An gwes wip nai An bi pakon bok ne me.
41 An bi pakon me Yefun Yesus sa, pakon bok ne
yeket ndo nde. Pakon me su an gro do, Yefun Yesus
sun kadit sukkwop, sane pakon ne iwa wai o re.
Sarewo pakon ne bi sukjimnut we mone dom, an
nutbot do, sangge, Yefun Yesus dakai anare bado

nde e? Sane Yefun Yesus ndo mo an do, "Te, nin bi
sugit yo mo, bado?"

42 pakon ne syo boge kwas koi nap nai Yefun Yesus.

43Yefun Yesus nai boge ne, ete An git. Yefun Yesus
bi pakon me Yefun git boge su an gro re,

44 Orete Yefun Yesus ki nai pakon ne do, "Ji kem
sisu nin td, Ji ki nai nin nyim wé do, suk mwa gato yé
krom subot Ji mo Musa bi sukdu-i, yenabi bi sukdu-i
si Mazmur ne sino, bere bor mo Ji re."

45 0rge Yefun Yesus kak An bi pakon bi sukjimnut
subere pakon ne jam Yefun Allah bi sukdu ne kom
mo mit.

4 0r o, Yefun Yesus ki nai an do, "Yé krom mo
Yefun Allah bi sukdu sare do, bere Yekwesu gato
Yefun Allah syogat ma mo bur ré wa nai nin yetu
kadit sukye ete jowa nin, bere An ku sukye, An kwop
orete yo, kam we rek, ete Yefun Allah sun An kadit
sukkwop o re.

47Bere yé mu kibot suk gato Kristus ben ne nai
yewis mwa mo bur ré sino jam. Bere yé ki do, 'Nin
onyar kem mo Yekwesu gato Yefun Allah syogat ma
mo bur ré et! Nin onyar kem mo An eteyo, nin kwet
kadit sukibit gato nin ben ne, ete nin jammo An yo,
bere Yefun Allah yo maskwa nin mo sukibit mwa gato
nin ben ne o nde, tepsu An tot sukibit ne wé kadit nin
re.' Bere yé ki sukdu ne frekbot bur ré iwedewe, yé ki
nai nje mo kota Yerusalem jam nyim, orete yé ki nai
yewis mwa ne mo bur ré or sino jam re.

48 Nin anato yé gato me suk mwa gato Ji ben ne.
Nin me su nin gro re. Sane nin mu nin ki suk gato nin
me Su nin gro nai nje jam.

49 Bere Ji syogat Yefun Allah Gen ma bok nggwa mo
nin, tepsu suk gato Ji bi Ai, Yefun Allah tom ne. Sane

nin mu kadit Yerusalem nde, wo nin eswa more sor
Yefun Allah Gen ma bok nggwa mo nin, ete nin ku
suktinggi mone."

0 Orge Yefun Yesus si An bi pakon mu kadit kota ne
mu mo Betania. Yefun Yesus mu kom mone sa, An
bes An syim, An ki suk su Yefun Allah subere Yefun
Allah ben sukndo su pakon ne.

>lyefun Yesus do ki suk su Yefun Allah wa An bi
pakon saresa, Yefun Allah kar Yefun Yesus it mo gu
kadit pakon ne re.

52 Orete pakon ne tu an umsu ete bes Yefun Yesus
gum kok, ete pakon ne satu mo Yerusalem, an wi, an
ambre, an mit iwa wai o re.

53 Kamdik-kamdik pakon ne mu mo Yefun Allah bi
nu, ete an un Yefun Allah mone.



Yohanes

1 13i krom sukdu subot Yefun Yesus gato ye kendo
do Sukdu, An Ye gato ki Yefun Allah bi suktaru
nai men yetu jam. Suga ketke bur ré yo mo nde to,
Sukdu ne mo re. Sukdu ne anato tepsu Suktaru kadit
Yefun Allah. Sukdu ne sisu Yefun Allah dom. Sukdu
ne anato Yefun Allah dakai.

2 Kadit ketke Sukdu ne si Yefun Allah mé.

3Yefun Allah ut suk mwa ne sino, su Yefun Yesus
gato ye kendo do Sukdu ne. Sukdu do yo mo nde yo,
Yefun Allah yo ut suk mo gu nim si bur ré mo nde.

4Sukdu ne ben suk mwa ne sino mbau. Yetu mbau
mo An, anato rer ku nje mo bur ré.

>Rer ku pe gato ndendu mé. Rer ne, ndendu yo
nggiwa ben rer ne te nde re.

®Yefun Allah syogat yetu ge dik yo ma ki Yefun bi
suktaru. Ye ne gum do Yohanes.

7 An ma ki sukdu frek subot rer gato ku nje mo bur
ré nai men yetu jam. Yefun Allah syogat Yohanes ma
ki bi suktaru subere yé mwa ne sino jam ete onyar
kem md.

8Yohanes dakai yo tepsu rer ne nde. An ma wa an
ki subot rer ne nai nje jam sor re.

9Ye gato rer sangge kai ne, ma mo bur ré, subere
rer ne ku yé mwa mo bur ré sino.

10ve gato rer sangge kai ma mo bur ré, su ketke
Yefun Allah ut bur ré su An, sarewo nje mo bur ré yo
jam nde An re.

11 An ma mo An dakai bi nat-i sarewo An bi yetuge-i
bariwa An.

125arewo ye to kak mit wa An ma ete onyar kem
mo An sa, Yefun Allah bes ye ne gum tepsu Yefun
Allah bi pa-i.

13Ye gato gum tepsu Yefun Allah bi pa-i ne, yetu
anato kra yu, ete kem su nde. Pa ne yo ma kadit yetu
nde, wo pa ma kadit os gato Yefun Allah dakai fro ne.

14Sukdu ne ma mo bur ré ka tepsu yetu re. An ma
si men kem mo bur ré sino. An ben sukndo mwa yé
su men dakai yi. An kadum Yefun Allah wa men jam
sisu sangge. Men dakai me su men gro do, An gum
kok sye wai o re. Yefun Allah anato An bi Ai, Yefun
Allah bi Gan ge dik ne sor re, anato Yefun Allah bes
An gum kok sye wai.

15Yohanes ki rer subot Yefun Yesus. Yohanes ki sye
do, "Ye gato ji kibot nai nin anare it. Ye ré ma nyim
kadit ji re. Sarewo An gum kok sye wai kadit ji, we ji
bi im yo pe ji nde t6, An mo re."

16 Yefun Allah bi sukjimnut sye kas subot men petok
sor. Yefun Allah syo suk mwa nai men dakai yi, An
ben sukndo su men mo suk mwa ne sino.

17 Kam nyim tuya Yefun Allah taru An bi sukduno
subot Musa, subere An kadum os wa ye Yahudi sok
mo An bi rus-i. Sarewo gabere Yefun Allah syogat
Yesus Kristus ma mo bur ré anato men jam Yefun
Allah bi os-i sisu sangge. Yefun Allah ben sukndo su
men dakai yi anato men me os ne bor mo suk gato
Yesus Kristus ben ne.

18 Yetu yo ku Yefun Allah yo mo nde, wo Yefun
Allah dakai bi Gan ge dik ne sor ete sisu Yefun Allah.
Yesus Kristus si An bi Ai ben suk tepsu dik. Yesus
Kristus anato kadum An bi Ai nai men yetu jam re.

19Ye Yahudi bi yepasye mo Yerusalem syogat yesu
gato ben suk mo Yefun Allah bi nu si ye Lewi mu

ndo mo Yohanes do, "Je u anato nan ré ne?" Sane
Yohanes ki an bi sukdu-i rer nai an jam.

20 An ki rer, an yo rewa nde, an ki ri-roi sor, sare do,
"Ji anato Kristus nde, Ji anato Yekwesu gato Yefun
Allah syogat ma mo bur ré wa nai men yetu kadit
sukye ete jowa men ne nde."

21Yesu mo Yefun Allah bi nu si ye Lewi ndo mo
Yohanes o do, "Je u anato nan ré ne? Nan anato
yenabi Elia bado?" Yohanes ki do, "Nde re." Ete an
ndo mo Yohanes o do, "Sane Nan tepsu yenabi gato
gwat Yefun Allah bi suktaru ma 6s men ye Yahudi
bado?" Yohanes ki do, "Nde re."

22 Fteyo yesu si ye Lewi ne ndo mo Yohanes o do,
"Je u anato nan ré ne? Nan ki rer subot nan dakai et,
subere men ki sukdu satu nai yepasye gato syogat
men ma ne. Nan ki subot nan dakai sa u ne?"

23 Yohanes ki sukdu gato yenabi Yesaya krom suga
nyim sare do, "Ji anato ye gato saiye mo pe gato kwe
yo kom mo nde do, 'Men duk os wa men bi Yekwesu
muket se!' "

24Y¢ gato ye Farisi syogat ma wa ndo mo Yohanes
ne,

253n ndo mo Yohanes o do, "Nan ki do, nan anato
Kristus nde, nan anato Elia nde, nan anato yenabi
gato s men ye Yahudi nde. Ben sa u anato nan ras
nje mo syur ne?"

26 Yohanes ki nai an do, "Ji anato ras nin mo syur
sor re. Sarewo Yetu ge dik yo o0 ma si nin kem more
sino mAd re, wo nin jam nde An re.

27Ye ne anato ma boribot ji, sarewo An gum kok
sye wai kadit ji. Sane ji iwa ben suk wa An yo, bere ji
yo tepsu nde, ji gum wok teker mu bur ware. Bere

ji gum yo tep wa ji sombok jamtu mo An bi sepatu
dom nde."

28 Yohanes ki sukdu ne mo Betania, mo Syur Yordan
de nim, mo pe gato an ras nje mone.

29Bj jk, ete Yohanes me Yefun Yesus ma mo an.
Orete Yohanes ki do, "Nin me Ye ré. An anato tepsu
Domba Gan gato Yefun Allah syogat ma mo bur ré
wa tot suktot mo sukibit gato men ben ne wé.

303j ki sukdu subot Domba Gan ne napyo nai nin
jam mo re, sare do, 'Yetu ge dik yo boribot ji, sarewo
An gum kok sye wai kadit ji o re, we suga ji bi im yo
pe ji nde t6, An mo re.'

31Ji dakai jam nde An. Sarewo ji ma wa ji ras nje
mo syur subere ji kadum An nai ye Israel jam."

32Yohanes kibot suk gato an me su an gro sare do,
"Ji me Yefun Allah Gen is kadit gu ma bur. Yefun
Allah Gen is ma su kaim sato ndabu ete tom mo An.

33 Nyim ne, ji dakai jam An nde t6, sarewo Yefun
Allah gato syokom ji ras nje mo syur ki nai ji suga
nyim tuya wé re do, 'Bere nan me Yefun Allah Gen is
kadit gu ma bur ete tom mo yetu ge dik it yo, Ye ne
anato bere ras yetu mo Yefun Allah Gen.'

34Ji dakai me suk ne bor su ji gro mé re. Sane ji ki
rer wa yé mwa ne sino jam do, Ye ne anato Yefun
Allah bi Gan."

35Bj ik 0, Yohanes si bi pakon ge we yo kem mo nat
ne.

36 Orete Yohanes me Yefun Yesus mu waiket an ka
gri saresa, Yohanes ki do, "Nin ka we me Ye gare et.
An anato tepsu Yefun Allah bi Domba Gan."

37Yohanes bi pakon ge we ne jam sukdu ne sa, an
we simo Yefun Yesus mu.

38 Yefun Yesus brek, sokme an we ma bori sa, Yefun
Yesus ndo mo an we do, "Nin ka we syeret suma
ne?" An we ki do, "Rabi, nan kem mo u ne?" (Rabi bi
sukjimnut do 'yeguru.")

39Yefun Yesus ki nai an we do, "Nin ka we ma, nin
me et." Ete an we ne sisu Yefun Yesus mu sino me
nat gato Yefun Yesus kem md. Sugane kre it, jam at
bayok, ete pa we si Yefun Yesus kem mone sino sor
kom mo noru, ete an we mu kadit.

40 Pa we gato jam Yohanes ki sukdu, ete simo Yefun
Yesus, ge dik yo gum do Andreas, gato Simon Petrus
bi nji.

41 Andreas mu kamas wa meret an bi nji Simon. An
ku Simon, ete an ki nai Simon do, "Men ku Mesias it."
(Mesias, a Ibrani anane, wo ye brek su a Yunani bi
sukjimnut do, 'Kristus,' gato bi sukjimnut do, Ye gato
Yefun Allah syogat ma mo bur ré wa nai men yetu
kadit sukye, ete jowa men.)

42 Andreas mu kar Simon ma mo Yefun Yesus.
Yefun Yesus sokwa Simon, ete ki nai an do, "Nan
gum do Simon, gato Yohanes bi pa. Bere yé kendo
nan gum do Kefas." (Kefas, a Ibrani anane, wo ye
brek su a Yunani bi sukjimnut do, Petrus. Kefas si
Petrus bi sukjimnut dik do, "jok.")

43Bj ik, ete Yefun Yesus bi sukjimnut do, An mu mo
bur Galilea. Yefun Yesus yo mu nde td, An ku Filipus
ete Yefun Yesus ki nai Filipus do, "Nan simo Ji et!"

44 Filipus ontu mo Betsaida, kota gato Andreas si
Petrus kem mo.

45 Filipus mu ku yetu ge dik yo o gato gum do
Natanael, ete Filipus ki nai Natanael do, "Men ku
Ye gato kam nyim tuya Musa krombot mo Yefun bi
sukduno ne re. Men ku Ye gato yenabi dom krombot

ne re. An anato Yusuf bi pa gato gum do Yesus. An
ma kadit kota Nazaret."

46 Natanael ki nai Filipus do, "Mban! Ye gato ben
sukndo mo kota Nazaret ne mé e?" Filipus ki do,
"Nan ma nan me et!"

47 Yefun Yesus me Natanael ma ku An sa, An kibot
Natanael do, "Ye Israel gato sangge anato ma ré. Ye
ré yo kidar suk yo mo nde."

48 Natanael ndo mo Yefun Yesus do, "Ben sa u
anato Nan jam ji ne?" Yefun Yesus ki do, "Filipus yo
kendo nan mu nde td, nan kem mo kwe ara ke ne sa,
ji me nan re."

49 Natanael ki do, "Yeguru, Nan anato Yefun Allah
bi Gan, sangge, Nan anato ye Israel bi Yekwesu."

50Yyefun Yesus ki do, "Ji ki nai nan do, 'Ji me nan
mo kwe ara ke md re,' anato nan onyar kem mo Ji
bado? Bere nan me suk gato sye wai kadit suk gato
Ji ki ne bor o re."

1 Ete Yefun Yesus ki do, "Suk gato Ji ki ré
suksangge anare, bere nan me gu kak, ete Yefun
Allah bi malaikat is ma mo Ji, gato Yetu bi Pa, ete it
mu satu o0."

2 1 Kam we rek o, yé konwa sukra mo kota Kana
mo Galilea. Yefun Yesus bi im si nje konwa sukra
mone dom.

2Ye kendo Yefun Yesus si bi pakon mu sino dom.

3Ye konwa sukra ne sa, nau anggur rom yo tep wa
yé mwa da nde. Nau ne or sa, Yefun Yesus bi im ma
ki nai An do, "Nau ne or re."

4Yefun Yesus ki nai bi im do, "Im, nan ma ki napyo
wa Ji jam wa suma ne? Su ré yo tepsu bi kam-i wa Ji
ben suk gato kadum Ji bi suktinggi nde to."

>Sarewo Yefun Yesus bi im ki nai nje gato fro suk
mone do, "Suk gato An ki nai nin, nin benbot sor."

®Mo pe ne ye grem sukbo mumat wa yé rin syur
mo. Sagana ye Yahudi yo sok ari nde td, yé de syur
gato yé rin mo sukbo ne. Yé rin syur mo sukbo ne
ses yo, bergan tepsu liter wotin dik mo sukbo dik.
Sugane sukbo mumat kwop mone.

7Yefun Yesus ki nai ye gato fro suk mo sukra ne
do, "Nin rin syur mo sukbo bok ré ses et." Sane yé
ne mu gwat syur ma rin mo sukbo bok ne ses kai.

80rge Yefun Yesus ki nai an do, "Nin nai syur
napyo, nin gwat mu syo nai yesu mo sukra ne da et."
An en syur wokgan, ete an gwat mu syo nai yesu mo
sukra ne.

9 An gwat mo yesu ne sa, Yefun Yesus ben syur ne
frus tepsu nau anggur. Yesu ne da syur gato ré ne
frus tepsu nau anggur ne wokgan mo. (Yesu jam nde
nat gato yé nai nau ne kadit u ne, wo ye gato gwat
syur ma ne sor ete jam.) Sane yesu kendo yebris
gato kra ne ma karowa an,

10 ete an ki nai yebris ne do, "Yé konwa suk yo it yo,
sagana yé fro nau gato wik wa yé da nyim. Orete yé
da nau gato wik tep mé it, yé gwat nau gato yo ndo
teker nde ne wa yé da wari 0. Sarewo nan sa, nan
grem nau gato wik wai ré kwop sor kom more, ete
nan syo nai men da."

11Yefun Yesus ben syur tepsu nau anggur rom ne
mo kota Kana mo bur Galilea. Yefun Yesus ben suk
doketke gato ben yetu yeket mone. Yefun Yesus
kadum An bi Ai bi suktinggi bor wa yetu jam mone.
Sane anato An bi pakon onyar kem mo An.

120r o Yefun Yesus si bi im, si bi nji, si bi pakon &n
sino mu mo kota Kapernaum. An kem mone kam bok
yo rek.

13 Karowa ye Yahudi bi Kam Sye Waiket sa, Yefun
Yesus mu mo Yerusalem wa An simo kam sye ne.

14 Kom mone sa, Yefun Yesus ku yé gato so suk mo
Yefun Allah bi nu de mo ros de mit ne. Yé bok ne so
sapi e, domba e, ndabu e ne. Yefun ku ye gato win
sugum su sugum wok ne kem mo bi meja de.

15Sane Yefun Yesus jamji bus muk we bot yu, tepsu
kwe kwam. Orete An syun suge mwa ne mu mo
nden, sapi si domba ne sino titi mu mo nden kadit
Yefun Allah bi nu. Sugum wok gato ye grem wa win
sugum sye su ne Yefun Yesus brek bi meja sane sor
sugum ne ges mo bur o re.

16 Yefun Yesus ki nai ye gato so ndabu do, "Nin nai
ndam ré mu mo nden se!. Nin ben Ji bi Ai bi nu ré
tepsu nu gato yé so suk mo ne nde."

17 Sane Yefun Yesus bi pakon napakom Yefun bi
sukdu kwa dik yo sare do, "Ji jimnotbot Nan bi nu sye
teker, tepsu bot git Ji mit."

18Ye Yahudi bi yepasye syogat Yefun Yesus do,
"Nan kadum Yefun Allah bi suktinggi bor. Nan ben
suk gato ben men yeket wa men me bor et, subere
men jam do, sangge, Yefun Allah bes Nan ete syo
suktinggi nai Nan wa Nan syun suge mwa ne mu
nden wé kadit nu ré."

19Yefun Yesus ki nai yepasye ne do, "Nin tarak
Yefun Allah bi nu ré, bere kom mo kam gri rek Ji
nggo satu or re."

20 Ete yepasye ki nai An do, "Nu ré men nggo nam,
kom mo tahun musyu at sop mat ete or. Sarewo Nan

ki do, Nan nggo nu ré kom mo kam gri rek sor re ete
or, bado?"

21Ye Yahudi bi yepasye ne nut do, Yefun Yesus ki
subot Yefun Allah bi nu, ondewo Yefun kibot An dakai
kaim sor re.

22 Sane kam gato Yefun Yesus sun kadit sukkwop
or wé, ete An bi pakon napakom sukdu gato An ki
ne. Sane an onyar kem mo sukdu gato yé krom mo
Yefun Allah bi sukdu si sukdu gato Yefun Yesus dakai
ki ne sino dom.

23Yefun Yesus kem mo Yerusalem. An simo Kam
Sye Waiket sa, yé mwa onyar kem mo An, we yé
mwa ne yeket suk gato Yefun Yesus ben gato kadum
An bi Ai bi suktinggi bor wa yetu jam mone.

24 Sarewo Yefun Yesus yo onyar kem mo yé mwa
ne nde, we An jam yetu mwa ne sino it.

2> Yefun yo mitmo yetu ge dik yo ki rer nai Yefun
Yesus jam subot yetu nde, we An jam yetu mit si
onyar sino re.

1Yenggras dik yo, an gum do Nikodemus, an
tepsu ye Yahudi bi yekwesu, an sok mo ye Farisi
bi de-i.

2Noru dik yo an ma ku Yefun Yesus, ete an ki do,
"Yeguru, men jam do Yefun Allah syogat Nan ma mo
bur ré, we Yefun Allah do yo sisu Nan mo nde yo,
Nan yo nggiwa ben suk gato kadum Yefun Allah bi
suktinggi gato ben men yeket ne yo mo nde."

3Yefun Yesus ki do, "Suk gato Ji ki ré suksangge
anare, ye kem su nan satu o yo, nan gum sok mo
Yefun Allah bi rus-i it anane."

4Orete Nikodemus ki nai Yefun Yesus do, "Bei, men
ka yenggras it, kapyo men bi im kem su men satu o

e? Men sok satu mo men bi im 6n, ete im kem su
men satu o e?"

>Yefun Yesus ki do, "Suk gato Ji ki ré suksangge
anare, men bi im kem su men yo, men sok mo men
yetu bi rus-i it anane. Yefun Allah Gen kem su men o
yo, men waii sok mo Yefun Allah bi rus-i o it anane.

Yetu kem su men, men mbau mo bur ré sor re,
wo Yefun Allah Gen kem su men yo, men da gesyos
mbau to kapyo mato kapyo.

7Nin gen mo sukdu gato Ji ki ré nde: nin yetu tepsu
pa gato ye kem su o et.

8 Nofuf kas muya-muma. Men jam nofuf kas tok
kwe, sane nofuf uk sa, men jam, wo men jam pe
gato nofuf kas ma kadit ne nde re. Men jam pe gato
nofuf kas mu mo ne dom nde. Sane dom, tepsu ye
gato Yefun Allah Gen kem su ne, men jam nde suk
gato Yefun Allah Gen ben anato An kem su ye ne."

9 Nikodemus ndo mo Yefun Yesus do, "Yefun Allah
Gen kem su nje sa u ne?"

10Yefun Yesus ki do, "Nan anato yeguru mo Israel,
sane suma ben anato nan jam nde suk gare ne?

115yk gato Ji ki ré suksangge anare, men ki subot
suk gato men jam, men ki subot suk gato men dakai
me su men gro nhai nin jam, sarewo nin bariwa nin
jammo men bi sukdu-i.

12 3j ki sukdu subot suk mwa mo bur ré nai nin jam
ware, nin yo jam mo suk gato Ji ki ne nde. Sane Ji
ki sukdu subot suk mwa mo gu nim ne yo, bere nin
jambot Ji bi sukdu-i ne sa u ne? Bere yo mo nde!

13Yetu yo it mu mo gu nim yo mo nde. Wo Yetu bi
Pa to Ji ré sa, Ji is kadit gu ma mo bur ré re.

14Bere ye bes Ji gum kok wa Ji ds nje tepsu Musa
syut kwis dik yo gato ye ut su kuningan ne ti kok mo

pe gato kwe yo mo nde. Sane kwis gu ye yo, ete an
sokme kwis kuningan ne yo, an yo kwop nde.

15Sane dom yé bes Ji gum kok, subere ye gato
onyar kem mo Ji yo, ye ne kem ndo to kapyo mato
kapyo."

16 Yefun Allah bi sukjimnut sye kas subot men yetu
mo bur ré ndo nde anato An syo An bi Gan ge dik ne
ma. An bi Gan ne ma wa kwop win men mo sukibit
gato men ben ne, subere ye to onyar kem mo An bi
Gan yo, bere ye ne yo ges mo bot gesyos nde, wo ye
ne si Yefun Allah kem ndo to kapyo mato kapyo.

17We Yefun Allah yo bi An bi Gan ma mo bur ré wa
syo sukye nai men mo bot gesyos nde, wo An bi An
bi Gan ma mo bur ré wa An és men yetu kem ndo to
kapyo mato kapyo.

18Ye to onyar kem mo An bi Gan yo, ye ne yo ku
sukye mo bot gesyos nde. Sarewo ye to yo onyar
kem mo An bi Gan nde yo, ye ne gum sok mo ye
gato bere ges mo bot gesyos it, we ye ne yo onyar
kem mo Yefun Allah bi Gan ge dik ne nde.

19Yefun Allah nutbot or re. Ye yi yo iswen An mone
o nde. Yefun Allah bi sukdu gato sangge ma mo bur
ré re. An bi sukdu ne tepsu rer gato ku nje mo bur
ré. Sarewo yetu iwa ndendu bi suk-i wai kadit rer bi
suk-i, we yetu ben bi suk-i ibit wai o re.

20Ye to ben sukibit bariwa rer ku an. An bariwa an
simo rer bi suk-i ne, we rer ku an it yo, sukibit gato
an ben ne bere bor wa yé mwa jam.

21\Wo ye to ben suk gato ndo yo, an iwa simo rer bi
suk-i, subere rer ku an, ete yé mwa jam do suk mwa
gato an ben ne, an ben tepsu Yefun Allah mit.

22 Orete Yefun Yesus si An bi pakon mu mo bur
Yudea. An si pakon ne kem nam gan mone. Yefun
Yesus si bi pakon ras nje mo syur mone.

23Yohanes dom, ras nje mo syur, mo pe gato gum
do Ainon, karowa Salim, we mo nat ne syur mwa. Yé
mwa ma mo Yohanes wa an ras nje mo syur.

24Tomgane, yé yo sok Yohanes mo penjara nde té.

2>Yohanes bi pakon deyo duwer ye Yahudi ge dik
yo subot ye Yahudi bi agama. Ye ne ki do, ye Yahudi
yo de syur nde, an fowa sok ari, wo pakon ne bi
sukjimnut-i tara re.

26 Orete Yohanes bi pakon ne ma mo Yohanes, an
ki nai Yohanes do, "Yeguru, nan napawa tomgato
nyim, Yetu ge dik yo sisu han mo Syur Yordan tak de
nim. Nan ki sukdu subot An rer nai men jam re, wo
su ré An dom ras nje mo syur, ete yé¢ mwa ne sino
mu kadit men mu mo An re."

27Yohanes ki do, "Suk yo o nde, Yefun Allah syo nje
nai men, ondesa men ku nje yo mo nde.

28 Nin dakai jam suk gato ji ki mé re, sane bere
nin ki rer nai ye yi jam do, 'Ji anato Kristus nde.
Yefun Allah yo syogat ji ma mo bur ré wa nai men
yetu kadit sukye ete jowa yetu nde. Wo Yefun Allah
syogat ji ma nyim, orete Kristus ma wari.'

29 Tepsu gato men kra yo, nggon gato ma ne anato
yebris ne bi nggon anane it. Yebris bi yesyim gato
Sisu an mone, yesyim ne jam nggon ne ma yo, an si
bi yesyim ne sino mit iwa wai o re. Sane dom ji jam
do, Kristus ma ne yo, ji dom mit iwa wai o re.

30Su ré, yé mwa bes An gum kok sye wai kadit
nyim ne o re, wo ji ete ye yo bes ji gum kok saga
nyim ne o nde anare.

31Ye gato ma kadit gu nim, An gum anato kok wai
kadit yé mwa ne sino. Yetu gato ye bes gum kok mo
bur ré yo, ye ne sok t6 yé mwa mo bur ré sino. Ye ne
ki subot suk mo bur ré sor re, wo Ye gato ma kadit
gu, An gum kok sye wai o re.

32 An ki rer subot suk gato An me mo gu nim ne re.
An ki rer subot suk gato an jam re, wo yé yo onyar
kem mo suk gato An ki ne nde.

33 Sarewo ye gato onyar kem mo sukdu gato An ki
ne yo, ye ne nai sukjimnut do, Yefun Allah sangge it.
34We, Ye gato Yefun Allah syogat ma mo bur ré,
Yefun Allah syo Yefun Gen bok nhggwa mo An, Yefun
Gen bi suktinggi ne pe gato or mé yo mo nde . Sane
Yefun Allah bi Gan ki Yefun Allah dakai bi sukdu-i ne

rer wa men jam sor.

35>Men bi Ai, Yefun Allah jimnotku An bi Gan, ete An
syo suk mwa mo An bi Gan syim wa An bi Gan jom
Sino.

36Ye to onyar kem mo Yefun Allah bi Gan yo, ye ne
mbau to kapyo mato kapyo, wo ye to misyar An bi
Gan ne yo, bere ye ne yo kem ndo mo nde, wo ye
ne ku sukye mo Yefun Allah bi sukmaskwa ne sor to
kapyo mato kapyo."

4 lYe Farisi jam do, yé mwa ma mo Yefun Yesus

wa Yefun Yesus ras an mo syur subere an tepsu
Yefun bi pakon. Ye Farisi jam do yé mwa ma mo
Yefun Yesus wai kadit Yohanes.

2 (Yefun Yesus dakai yo ras nje mo syur nde, wo An
bi pakon anato ras nje sor re.).

3Yefun Yesus jam ye Farisi bi sukdu subot suk gato
An ben ne sa, An mu kadit bur Yudea, An satu mu
mo bur Galilea.

4An satu mu mo Galilea saresa, Yefun Yesus muket
0s gato wai ket bur Samaria.

>Sane mo Samaria ne, Yefun Yesus mu kom mo
kota dik yo gato gum do Sikhar, karowa bur det gato
kam nyim tuya Yakub syo nai an bi gan Yusuf.

6 Mo pe ne Yakub bi syurwak mo. Yefun Yesus kaim
rere, we An muket os syu teker ma kom mone. Sane
An kem ga mo syurwak de. Tomgane, kam y6 miten.

7 An bi pakon mu mo kota wa so sugit re. Orete
nggon Samaria dik yo ma wa en syur. Nggon ne ma
kom mo syurwak sa, Yefun Yesus ki nai mom do,
"Nan syo syur wa Ji da et."

8(4:7)

9Nggon ne ki nai Yefun Yesus do, "Ben sa u anato
Nan ye Yahudi ndek syur kadit ji, ye Samaria ré ne?"
(Nggon ne ki sane, we sugane ye Yahudi bariwa
karowa ye Samaria.)

10Yefun Yesus ki do, "Nan jam suk gato Yefun Allah
fro wa syo nai nan ete nan jam Ji gato ndek syur mo
nan ne yo, bere nan waii ndekwa Ji syo syur gato s
nan kem ndo nai nan da, ete bere Ji syo syur ne nai
nan da re."

11 Nggon ne ki nai An do, "Yenggras, Nan bi sukbo
wa Nan en syur su yo mo nde. Syurwak ré kru teker.
Nan nai syur gato 6s ji kem ndo ne kadit u ne?

12Men bi amui Yakub anato rom syurwak ré. An syo
nai men. An dakai nai syur more wa an da. An bi pa
ne sino nai syur kadit syurwak ré wa an si an bi suksi
da. Nan nut do, Nan gum kok sye wai kadit Yakub
bado?"

13Yefun Yesus ki do, "Ye gato da syur ré, bere an
sosa o re.

14\Wo ye gato da syur gato Ji syo ne yo, an yo sosa
0 nde to kapyo mato kapyo. Syur gato Ji syo nai an
ne tepsu syur gro mo an mit. Syur gro ne syé ete ben
an kem ndo, an kem ndo to kapyo mato kapyo."

15Nggon ne ki do, "Yenggras, Nan syo syur ne wa ji
da et, subere ji yo sosa o nde, subere ji yo mitwa ji
satu ma wa en syur more o nde."

16 Yefun Yesus ki nai nggon ne do, "Sane nan mu,
nan kendo nan bi ya, ete nan si ma."

17Nggon ne ki do, "Ji bi ya mo nde." Yefun Yesus ki
do, "Suk gato nan ki ne sangge.

18\Wo nan kra yetu ge mek it, ete su ré ye gato nan
si kem ne, yo tepsu nan bi ya nde. Sukdu gato nan ki
ne sangge, nan bi ya mo nde."

19Nggon ne ki do, "Su ré ji jam Nan it. Nan yenabi,
Nan anato Yepasye gato ki Yefun bi suktaru nai men.

20 3i bi amui, ye Samaria, an sum wa an som Yefun
Allah mo banbo ré. Sarewo nin ye Yahudi ki do, men
sum wa men som Yefun Allah mo pe dik sor, mo kota
Yerusalem."

21'yefun Yesus ki nai mom do, "Nggongras, nan
jammo suk gato Ji ki ré et. Kapyo tak bere yé yo som
Ji bi Ai Yefun Allah mo banbo ré o nde. Sane dom,
bere ye yo som An mo Yerusalem o nde.

22 Nin ye Samaria som suk gato nin jam nde, wo
men ye Yahudi som Yefun Allah gato men jam re,
we men ye Yahudi anato yewis gato jam ete kibot
os gato Yefun Allah fro wa yetu subere yetu kem
gesyos.

23 Bere kapyo tak o nde, wo su re it, men som Yefun
Allah sisu men mit dik si men onyar dik sor. Pe gato
men som Yefun mone Yefun yo nutbot nde, wo An
mit iwa men yé gato som An. Yefun Allah Gen ben

men nggiwa som An sisu men mit dik si men onyar
dik sor re.

24Yefun Allah kaim tepsu yetu kaim mo nde, wo
Yefun Allah ne Gen sor ete mo. Sane Yefun mitwa
men sum wa men som An mo pe dik nde, wo An iwa
ye som An sisu an mit dik si an onyar dik sor."

25Nggon ne ki nai Yefun Yesus do, "Ji jam do,
Yekwesu gato Yefun Allah syogat ma mo bur ré wa
nai men yetu kadit sukye ete jowa men, bere An
(gato gum do Kristus) ma. An ma yo, bere An ki rer
nai men jam subot suk mwa ne sino."

26 Yefun Yesus ki do, "Ji gato ki suk su nan, Ji anato
Kristus gane it."

27 Sugane Yefun Yesus bi pakon ne satu ma. Pakon
ne me Yefun Yesus ki suk su nggon ne sa, pakon
yeket mone. Sarewo an yo ndo mo nggon ne do,
"Nan mitmo suma ne?" nde. An yo ndo mo Yefun
Yesus do, "Nan ki suk su nggon ré wa suma ne?"
dom nde.

28 Sane nggon ne grem mom bi sukbo gato mom en
syur su ne kwop, ete mom satu mu mo kota. Mom
mu kom mo kota sa, mom ki nai nhje mone do,

29"Nin ma me Ye gare et. Nin ma me Ye gato kibot
suk mwa ne sino gato ji ben ré et. An anato Kristus
bado?"

30 Sane yé mo kota ne, anh mu me Yefun Yesus.

31yé mwa gato ma ne yo kom nde to, Yefun Yesus
bi pakon wergat Yefun Yesus do, "Yeguru nan git
sugit wokgan mé et."

32Sarewo Yefun Yesus ki nai pakon ne do, "Ji git
sugit deyo gato nin jam nde re."

33 Sane An bi pakon ndo mo yu do, "Ye deyo gwat
sugit syo nai An git bado?"

34Yefun Yesus ki do, "Suk gato tepsu sugit wa Ji
anato Ji ben suk tepsu Yefun Allah mit. Ji ben An bi
suk-i gato An syogat Ji ma mo bur ré wa ben ne sor
kom mo pe gato or mo anato tepsu sugit wa Ji git re.

35Nin ki do, 'Aina at o, ete men bi sukjan kri wa
men nai.' Sarewo Ji ki sare do, nin brek, nin sokme
nggwe tak deyo-deyo. Sukjan ne kri it.

36Ye gato nai sukjan kri ne ku suk mone tepsu an
bi kamba it. Ye ne nai sukjan gato kri ne, tepsu an 6s
nje kem ndo to kapyo mato kapyo. Sane ye gato nai
sukjan kri si ye gato jan sukjan ne sino mit iwa re.

37Sane sukdu gato yé ki ré, sangge, sare do, 'Yetu
ge dik yo jan sukjan, yetu ge dik yo o nai sukjan gato
kri.'

38 Ji syogat nin mu nai sukjan gato nin yo jan nde.
Ye yi anato jan sukjan ne, ete nin anato nai an bi
sukjan gato kri ne."

39 Sane ye Samaria mwa, gato kem mo kota ne, an
nai sukjimnut dik do, an onyar kem mo Yefun Yesus
mo sukdu gato nggon ne ki sare do, "Ye gane kibot
suk mwa ne sino gato ji ben ne re."

40 Sane ye Samaria ne ma kom mo Yefun Yesus sa,
an ndek gat Yefun Yesus subere Yefun si an kem sino
mone. Sane Yefun Yesus kem mone kom mo kam we
rek.

41 Orete ye Samaria mwa wai o nai sukjimnut dik
do, an onyar kem mo Yefun Yesus, we an dakai jam
sukdu gato Yefun Yesus ki ne.

42Ye Samaria ne ki nai nggon ne do, "Su ré men
onyar kem mo Yefun Yesus mo nan bi sukdu-i sor
nde, wo men onyar kem mo An, we men dakai jam
An ki An bi sukdu-i re. Men jam do, An anato Ye gato

ma wa An nai men yetu sino mo bur ré wé kadit
sukye, subere men kem ndo to kapyo mato kapyo."

43Yefun Yesus kem mo kota Sikhar kom mo kam
we rek, orete Yefun Yesus mu kadit kota ne, An mu
mo bur Galilea.

4 Yefun Yesus dakai ki do, "Yenabi gato ki Yefun
Allah bi suktaru satu mu mo an dakai bi nat-i yo, bere
yé mone bariwa jammo an re."

45 Sarewo Yefun Yesus mu kom mo Galilea sa, ye
Galilea kak yé mit wa An ma, we su gabere Kam Sye
Waiket mo Yerusalem, ye Galilea ne simo kam sye
mone, ete me suk mwa gato Yefun Yesus ben mone.

46 Orete Yefun Yesus satu mu mo kota Kana mo
bur Galilea ne 0. Tomga nyim An frus syur tepsu nau
anggur rom mone. Yefun Yesus kom mone sa, An ku
yesu ge dik yo gato ben suk wa yeraja. Yesu ne bi
gan i. Yesu bi gan ne kem mo kota Kapernaum.

47 Sane yesu ne jam do Yefun Yesus ma kom mo
Galilea kadit Yudea sa, an mu ku Yefun Yesus. An
ndek mo Yefun Yesus do, Yefun mu mo Kapernaum
wa ben an bi gan gato i ne ge. An bi gan ne karowa
kwop rok.

48Yefun Yesus ki nai yesu gato ben suk wa yeraja si
nje mone do, "Nin gare yo me suk gato kadum Yefun
Allah bi suktinggi bor su nin gro nde yo, bere nin yo
onyar kem mo Ji mo nde."

49Yesu gato bi gan i ne ki do, "Yenggras, Nan ma
kekro, ondeyo ji bi pa bere kwop re."

50Yefun Yesus ki nai yesu ne do, "Nan mu sor, nan
bi pa ge re." Yesu ne onyar kem mo sukdu gato
Yefun Yesus ki nai an, ete an mu re.

51 An mu kom mo os mit saresa, an bi pakwerut ma
ku an ete ki do, "Yenggras nan bi pa yebris mbau, an
ge re!"

>2Yesu ne ndo mo an bi pakwerut do, "Kam sa u
anato ji bi gan ge kadit pa bi suki ne?" Pakwerut ne
ki do, "Kamekre, kam ti ri sa, pa jam nde re, an kaim
yo kam o nde."

>3 Sane pa bi ai ne napakom suk gato Yefun Yesus
ki do, "Nan bi pa ge re," sugane kam ti ri. Sane an si
an bi rus nai sukjimnut dik do, an sino onyar kem mo
Yefun Yesus kadit kam ne it.

>4Yefun Yesus ma kadit bur Yudea ma kom mo
Galilea sa, An ben suk gato ben yé yeket wam
kedowe it anane.

1 Orete Yesus mu mo Yerusalem wa An simo ye
5 Yahudi bi kam sye dik yo mone.

2Mo Yerusalem karowa pe gato gum do, "Domba bi
Ros Syo" ne syurgun dik yo mone. Syurgun ne su a
Ibrani gum do Betesda. Mone yé nggo nukot mumek
wairi syurgun ne.

3Yé mwa gato i an sem mo bur mo nukot bok ne
mo syurgun de. Deyo gro ndu e, deyo gwes Ut e,
deyo syim si gwes Ut re. [Yé mwa gato i ne, an eswa
syurgun rom-ram,

4we wam bok yo Yefun Allah bi malaikat is ma mo
syurgun, ete malaikat ne ben syur ne rom-ram. Syur
ne do rom-ram yo, ye gato mu bok ngga mo syur ne
nyim kadit ye yi neya, bere an ge kadit an bi suki re.]

>Yebris ge dik yo kem mo nat ne, an i sor mu kom
mo tahun musyu gri sop munggwo.

Yefun Yesus me an sem mone, ete Yefun jam do
an i nam it sa, Yefun Yesus ndo mo yebris ne do,
"Nan iwa nan ge kadit nan bi suki ne bado?"

7Ye gato i ne ki nai Yefun Yesus do, "Yenggras, syur
rom-ram yo, ye yo 6s wa gwat ji ngga mo syurgun ne
kekro nde. Ji do mu mo syur ne saresa, ye yi anato
mu ngga mo syur ne nyim wé kadit ji re."

8 Sane Yefun Yesus ki nai an do, "Nan sun, nan pam
nan bi sun, nan mu se!"

9Yefun Yesus do syogat an sun sane, sugane it
ye ne ge re. An pam an bi sun, orete an mu. Yefun
Yesus ben ye ne ge su kam Sabat,

10Sane ye Yahudi bi yepasye ki nai ye gato ge sim
ne do, "Kam ré kam sye, kam Sabat, men bi yenggras
duno men do, su kam Sabat men ben suk nde, sane
nan pam nan bi sun nde."

11 Sarewo yebris ne ki nai yepasye ne do, "Ye gato
gado ben ji ge ne, An anato syogat ji pam ji bi sun,
ete ji gwat mu."

12 Sane yepasye ndo mo an do, "Je u gei anato
syogat nan pam nan bi sun, ete nan gwat mu ne?"

13Sarewo ye gato ge kadit an bi suki ne jam nde Ye
gato ben an ge ne, we Yefun Yesus fres mo yé mwa
miten kadit an re.

14Ber o, ete Yefun Yesus ku yebris ne mo Yefun
Allah bi nu mit, ete Yefun ki nai an do, "Su ré nan ge
it. Nan ben sukibit o nde, ondebe nan ku sukye sye
wai kadit ne o re."

15Sane ye ne syesyar mu mo nden, ete an ki nai ye
Yahudi bi yepasye do, Yefun Yesus gane anato ben
an ge re.

16 Sane yepasye ne meret os wa ben sukye nai
Yefun Yesus, we Yefun ben ye ne ge su kam sye kam
Sabat ne.

17 Sarewo Yefun Yesus ki nai ye Yahudi bi yepasye
ne do, "Ji bi Ai Yefun Allah ben suk gat sor kom mo
kam ré, sane Ji waii ben suk dom."

18 Yefun Yesus ki bi sukdu-i ne anato ye Yahudi
wergat an nggwa nggi wai o subere an meret os wa
an gu Yefun Yesus wé. Yepasye meret os nggi wai
0, mo suk gato Yefun Yesus ben siri kadit ye Yahudi
bi sukduno subot kam sye ne sor nde, wo yepasye
ne maskwa mo gato Yefun Yesus ki do, Yefun Allah
anato An bi Ai re. Yefun Yesus ki do, Yefun Allah
anato An bi Ai bi sukjimnut do, Yefun Yesus dakai
anato tepsu Yefun Allah.

19Yefun Yesus ki suk su ye Yahudi bi yepasye sare
do, "Suk gato Ji ki ré suksangge anare, Ji gato Yefun
Allah bi Gan, Ji wadigan yo nggiwa ben suk nde. Ji
ben suk gato Ji me Ji bi Ai ben ne ko. Suk gato Ji bi Ai
ben ne yo, bere An bi Gan to Ji ré waii benbot dom.

20\We Ji bi Ai bi sukjimnut sye kas subot Ji, gato An
bi Gan. An kadum suk mwa ne sino gato An dakai
ben ne nai Ji. Bere An kadum suk gato sye wai nai Ji
0 re, subere nin yeket.

213i bi Ai Yefun Allah anato sun yekwop mbau satu,
ete ben ye ne kem ndo to kapyo mato kapyo. Sane
dom, An bi Gan to Ji ré ben yetu gato An mit iwa ne
kem gesyos.

22 3i bi Ai Yefun Allah yo ndobot yetu nde. Ji bi Ai
dakai bes Ji wa Ji ndobot yetu mwa ne sino mo bur
ré sor.

233i bi Ai bes Ji gum wa Ji ndobot yetu subere yé
mwa ne sino jammo An bi Gan tepsu yé jammo An.
Ye gato yo jammo Ji nde yo, ye ne yo jammo Ji bi Ai
gato syogat Ji ma mo bur ré dom nde.

24Suk gato Ji ki ré suksangge anare, ye gato jammo
Ji bi sukdu, orete an onyar kem mo Ji bi Ai gato
syogat Ji ma mo bur ré it yo, ye ne kem gesyos it.
Bere Ji yo syo sukye nai ye ne mo bot gesyos nde.
Ye ne brek kadit os gato mu mo bot gesyos, ete an
muket os gato mu mo pe gato an kem ndo to kapyo
mato kapyo it.

25Suk gato Ji ki ré suksangge anare, Ji bi sukdu ne
karowa bor it. Karowa o nde, wo bor it anare. Bere
yekwop jam Yefun Allah bi Gan to Ji ré ké. Ye gato
jam Ji ké ne yo, ye ne mbau satu.

26 Tepsu Ji bi Ai dakai anato ben yetu mbau, An ben
An bi Gan to Ji ré nggiwa ben yetu mbau dom.

27 Yefun Allah bes Ji gum kok wa Ji ndobot yetu, we
Ji anato gum do Yetu bi Pa.

28 Nin yeket suk gato Ji ki ne nde, we karowa yé
mwa gato kwop ne jam Ji ké,

29 ete yé ne syesyar kadit bi makwe ne. Yé gato ben
suk gato ndo yo, yé ne sun ete mbau to kapyo mato
kapyo. Sarewo yé gato ben suk gato ibit yo, yé ne
sun ete ku sukye mo bot gesyos."

30"3i dakai yo ben suk tepsu Ji dakai bi sukjimnut
nde, wo Ji ndobot yetu mo suk gato an ben ne tepsu
sukdu gato Ji bi Ai ki ne. Ji ndobot nje sisu sangge
sor, Ji ndobot nje sisu ri-roi, we Ji yo ben Ji bi suk-i
ket Ji i nde, wo Ji ben Ji bi suk-i tepsu Ji bi Ai gato
syogat Ji ma mo bur ré mit-i sor.

313i dakai ki sukdu subot Ji dakai yo, bere nin nut
do, suk gato Ji ki ne yo sangge nde.

32 Sarewo Yetu ge dik yo o anato ki sukdu rer subot
Ji mé re. Ji bi Ai anane. An bi sukdu-i ne sa, sangge.
33 Nin syogat yé bok yo mu ndo mo Yohanes, ete

Yohanes ki sukdu subot Ji gato sangge mo re.

34 Sukdu gato yetu ki subot Ji, Ji dakai yo mitmo
sukdu ne nde re. Sarewo Ji ki subot Yohanes bi
sukdu-i subere 0s nin brek kadit os ibit, subere nin
kem ndo to kapyo mato kapyo.

3>Yohanes ne tepsu sukru gato ru rer, ete i-rer ne
ku pe gato ndendu mo. Ketke nin iwa sukru ne, i-rer
ku nin, wo yo nam nde ge, nin bariwa re.

36 Yohanes ki bi sukdu-i subot Ji md re, sarewo suk
mwa ne sino gato Ji bi Ai syogat Ji ben more kadum
rer wai kadit sukdu ne do, Yefun Allah anato syogat
Ji ma mo bur ré re.

37 Sane dom, Ji bi Ai gato syogat Ji ma mo bur ré,
An anato ki sukdu rer subot Ji. Wo nin yo jam An ki
An bi sukdu-i yo mo nde. Nin yo ku An gro-i yo mo
nde.

38 Nin yo grem An bi sukdu mo nin mit dom nde, we
Ji, gato An syogat ma mo bur ré, nin yo onyar kem
mo nde.

39Nin samok wa nin baca Yefun Allah bi sukdu
petok sor, we nin gendo nin baca yi sor re, bere nin
kem ndo to kapyo mato kapyo. Mo sukdu ne Yefun
Allah dakai anato ki sukdu rer subot Ji.

40 Ji da kak os wa nin kem ndo to kapyo mato
kapyo, sarewo nin bariwa nin jammo Ji.

41 3i yo mitwa nin yetu un Ji gum nde.

42 Jj jam nin kom mo nin mit re. Ji jam do, nin bi
sukjimnut sye yo kas subot Yefun Allah mo nde.

43 Ji bi Ai bes Ji wa Ji ma mo bur ré, wo nin bariwa
Ji re. Wo ye yi dakai bes an gum kok ete ma yo, bere
nin iwa ye ne.

44Nin bi sukjimnut sye wa ye yi un nin gum, ete nin
bambrai wa Yefun Allah un nin gum ne yo, bere nin
nai sukjimnut dik wa nin onyar kem mo Ji sa u ne?

Yefun Allah, An ka dik ne sor, ye yi yo nggi wai kadit
An nde. Sarewo nin yo werwa ben suk subere An un
nin gum nde.

45 Nin gendo Ji anato ndak nin gum mo Ji bi Ai
gwem. Sane nde. Wo ye gato nin kwabom kam mg,
gato gum do Musa, bere an anato ndak nin mo Ji bi
Ai gwem.

46 Nin do onyar kem mo Musa it yo, bere nin onyar
kem mo Ji dom, we Musa krom sukdu subot Ji mo re.

47Wo nin yo onyar kem mo suk gato Musa krom ne
nde, sane bere nin onyar kem mo suk gato Ji ki ne sa
u ne?" Bere yo mo nde.

6 1 Kam yo tak o, Yefun Yesus mu mo Em Galilea
deta. Em Galilea ne, ye kendo gum dik yo o do
Em Tiberias.

2Yefun Yesus si An bi pakon mu ne sa, yé mwa
boribot An, we yé mwa ne me suk gato Yefun Yesus
ben gato kadum Yefun Allah bi suktinggi. Yé mwa ne
yeket mo gato Yefun Yesus ben ye gato i ne ge.

3 Sane Yefun Yesus si bi pakon mu it mo banbo dik
yo, ete an sino kem not mone.

4Tomgane karowa ye Yahudi bi Kam Sye Waiket it.

>Yefun Yesus kem mone, An sokbot nden neya sa,
An me yé mwa teker ma mone. An ndo mo Filipus
do, "Men so sugit mo u wa yé mwa more git ne?"

6 (Yefun Yesus dakai jam suk gato bergan An ben,
sarewo An dakai ndobot Filipus subere An jam suk
gato Filipus ki ne sor re.)

7 Filipus ki nai Yefun Yesus do, "Men mu so roti su
sugum tepsu men ben suk mu kom aina munggwo,
ete men nai bi sugum ne yo, sugum mwa ne bere yo
tep wa men so roti wa yé mwa ré sino git nde. Deyo
ku wokgan sor re, deyo yo ku nde."

8Yefun Yesus bi pakon dik yo o, Andreas, gato
Simon Petrus bi nji ne, an ki nai Yefun Yesus do,

9"pa yebris dik yo anare, an bi an bi roti koi mek
si bi boge ge we. Sarewo sugit wokgan ré tepsu yé
mwa ré sa u ne?"

10 Yefun Yesus ki nai An bi pakon do, "Nin syogat yé
mwa ne kem ga." Mo pe ne, es sor re kom, es mwa.
Sane yé mwa kem mone it, yebris gato kem mone
karowa ge ribu mek.

11Yefun Yesus nai roti gato pa yebris gwat ne, An
nai sa, An ki do, "Ndo mo Nan, Yefun Allah wa sugit
gato Nan syo nai men ré." Orete Yefun Yesus syobot
yé mwa gato kem mone git sino. Orete An nai boge
ne dom. Yefun Yesus ki do, "Ndo mo Nan, Yefun
Allah wa boge gato Nan syo nai men ré." Orete An
syobot yé mwa ne git sino. Yé mwa ne git sane sor
yé on ge kai.

12v¢ on ge sa, Yefun Yesus ki nai An bi pakon do,
"Nin sum sugit koita, nin bare sugit wokgan yo wé
dom nde."

13Sane Yefun Yesus bi pakon sum sugit napta kadit
roti gum mumek gato yé mwa mone git ne. An sum
ete bok mo yu sye musyu dik sop we ses kai.

14Yé mwa mone me Yefun Allah bi suktinggi bor
mo suk gato Yefun Yesus ben mone sa, an ki do,
"Sangge yenabi gato Yefun Allah tom su men do,
bere An syogat ma mo bur ré, ana gare it."

15Yefun Yesus jam do, yé mwa mone iwa ma
ete syaugat Yefun Yesus jom an sino tepsu yeraja.
Sarewo Yefun Yesus bari re, sane Yefun mu kadit an
mu mo banbo mo nden. Yefun Yesus wadigan kem
dor mone.

16 Kam dek it, Yefun Yesus bi pakon is kadit banbo,
mu mo em de.

17 Orete pakon ne it mo kwem wa an mu mo
Kapernaum mo em deta. Sugane ndendu it, sarewo
Yefun Yesus yo ma ku an nde té.

18 Nofuf kas nggi ete ben em bak frek.

139 An do mbros kwem ko gan kadit em de, or &n me
Yefun Yesus ma karowa an. Yefun Yesus muket gwes
bot em rom deyu. Pakon me Yefun Yesus ma sa, an
kwabom kro ndo nde.

20 Sarewo Yefun Yesus ki nai an do, "Nin nyu nde!
Ji anare."

21 Sane pakon iwa bes An it mo kwem mit. Yefun
Yesus it mo kwem mit-i, sugane kwem syek mo
nden-i, mo pe gato an sino mu mone.

22Bj ik 0, yé mwa gato kem mo em deta ne, an
napakom do, kwem dik sor nor mone, ete Yefun
Yesus yo si An bi pakon mu nde. An bi pakon anato
mu sor re.

23 Orete kwem bok yo kadit kota Tiberias ma kom
mone. Kwem ne nor karowa nat gato yé mwa git roti
gato Yefun Yesus ki ndo mo Yefun Allah wa ne, ete
Ssyo nai an git ne.

24Yé mwa ne me do, Yefun Yesus si An bi pakon yo
mone o nde sa, yé mwa ne it mo kwem bok gane mu
mo Kapernaum wa syeret Yefun Yesus mone.

25Yé mu kom mo em deta ne, ete yé ku Yefun
Yesus mone sa, yé ne ndo mo An do, "Yeguru, Nan
ma more su kam u ne?"

26 Yefun Yesus ki nai yé ne do, "Suk gato Ji ki ré
suksangge anare, nin meret Ji mo gato Ji kadum
Yefun Allah bi suktinggi bor nde, wo nin meret Ji, we
nin ku sugit wa nin git sane sor nin on ge sor re.

27Nin ben suk it yo, nin meret sugit gato bergan
kwik kadit nin nde re. Wo nin ben suk it yo, nin meret
sugit gato kem nam, gato ben nin mbau gesyos. Bere
Yetu bi Pa to Ji ré syo sugit ne nai nin re, we Ji bi Ai
Yefun Allah bes Ji gum kok subere Ji kak os ndo wa
nin kem gesyos re."

28 Orete yé mwa ne ndo mo Yefun Yesus do, "Men
ben suk sato suma anato tepsu Yefun Allah mit ne?"

29Yefun Yesus ki nai yé ne do, "Suk gato Yefun
Allah iwa nin ben anato nin onyar kem mo Ye gato
Yefun Allah syogat ma mo bur ré."

30Sane yé ne ki nai An do, "Sane Nan ben suk sato
suma bor wa men me subere men onyar kem mo
Nan ne? Suma anato bere Nan ben ne? Bere Nan ben
suk tepsu suk gato bor suga nyim tuya,

31 men bi amui kem mo pe gato kwe yo kom mo
nde, ete an git sugit gato gum do 'manna.' Tepsu yé
krom mo Yefun Allah bi sukdu do, 'An syo sugit is
kadit gu ma wa yé git."' "

325ane Yefun Yesus ki nai yé mwa mone do, "Suk
gato Ji ki ré suksangge anare, Musa anato syo sugit
gato is kadit gu nai nin nde re. Sarewo Ji bi Ai anato
Syo sugit gato sangge kadit gu nai nin ne,

33we Yefun Allah bi sugit-i anato Ye gato is kadit gu
ma mo bur ré. Ye ne ben yetu mo bur ré mbau."

34Sane yé mwa ne ki nai Yefun Yesus do,
"Yenggras, Nan syo sugit ne nai men petok sor."

35>Yefun Yesus ki nai an do, "Ji ré anato tepsu sugit
gato ben yetu mbau. Ye gato ma mo Ji yo, an yo on
de o nde. Ye gato onyar kem mo Ji yo, an yo sosa o
nde sor to kapyo mato kapyo.

36 Sarewo Ji ki nai nin md re, sare do, nin da me Ji
Su nin gro re, wo nin yo onyar kem mo Ji nde.

37Yé mwa gato Ji bi Ai syo nai Ji, bere an sino ut
mo Ji. Ye to ma ut mo Ji yo, Ji yo syun ge dik yo wé
dom nde.

38\We Ji is kadit gu ma mo bur ré wa Ji ben Ji bi Ai
bi suk-i gato An imo, we An anato syogat Ji ma more.
Ji yo ben Ji dakai bi suk-i nde.

393i bi Ai gato syogat Ji ma more, An mit i do, yé
sino gato An syo nai Ji ne, Ji mewa subere ge dik yo
ges mo nde, ge dik yo gwet nde, wo Ji jom an pe sor,
ete su kam gato bur ré kru yo, bere Ji sun an sino.

40 Sane dom, Ji bi Ai mit i do, yé mwa ne sino gato
me An bi Gan to Ji ré, ete an onyar kem mo Ji yo, an
kem ndo to kapyo mato kapyo. Bere su kam gato bur
ré kru yo, Ji sun an mbau satu. Suk gato Ji bi Ai imo
anane it."

41Yefun Yesus ki bi sukdu-i saresa, ye Yahudi duwer
Yefun mo sukdu gato An ki sare do, "Ji anato tepsu
sugit gato is kadit gu ma."

42Ye Yahudi ne ki do, "Ye ré, An anato Yusuf bi pa,
gato gum do Yesus fe! Men jam An bi im si bi ai re.
Ben sa u anato An ki do, An is kadit gu ma ne?"

43 Orete Yefun Yesus ki nai ye Yahudi do, "Nin
duwer yu mo sukdu ne o nde.

44 Ji bi Ai gato syogat Ji ma mo bur ré, An tik ye mit
anato ye jammo Ji, ondeyo ye yo jammo Ji nde. Ye
gato jammo Ji, suga bur ré kru it yo, bere Ji sun ye
ne mbau satu.

4 Yenabi krom mo Yefun bi sukdu do, 'Bere Yefun
Allah duno yé mwa ne sino.' Yé mwa ne sino gato
jam sukduno kadit Ji bi Ai ete benbot, bere ye ne ma
mo Ji.

40 Yefun Allah da duno yetu, wo yetu yo me Ji bi Ai
mo nde. Ji, gato ma kadit Yefun Allah sa, Ji dakai sor
ete me Yefun Allah re.

47Suk gato Ji ki ré suksangge anare, ye gato onyar
kem mo Ji it yo, ye ne kem ndo to kapyo mato kapyo.

48 Ji dakai anato tepsu sugit gato ben yetu mbau.

49Tomga nyim tuya nin bi amui git sugit gato gum
do 'manna,’ mo pe gato kwe yo kom mo nde. An git,
orete ri ma an kwop re.

>0 Sarewo ye gato git sugit gato is kadit gu ma ré
yo, ye ne yo kwop nde.

>13i dakai anato tepsu sugit gato is kadit gu ma ré.
Sugit ré ben yetu mbau. Ye to git sugit ré yo, ye ne
kem gesyos it, an mbau to kapyo mato kapyo. Sugit
gato Ji bi wa ben yetu mo bur ré mbau anato Ji dakai
ku."

>2Ye Yahudi jam suk gato Yefun Yesus ki ne sa, an
duwer yu, an ot is yu, an ki do, "Ben sa u anato Ye ré
syo An ku wa men git ne?"

>3Yefun Yesus ki nai an do, "Suk gato Ji ki ré
suksangge anare, nin yo git Yetu bi Pa ku, ete nin da
Yetu bi Pa dé nde yo, bere nin kem ndo sisu sangge
nde.

>4Ye to git Ji ku si da Ji dé yo, ye ne kem gesyos.
Or o bur ré kru it yo, bere Ji sun ye ne mbau satu.

53 Jj ku anato sugit gato ben yetu mbau sisu sangge.
Ji dé anato syur gato ben yetu mbau sisu sangge.

6Ye to git Ji ku si da Ji dé yo, ye ne si Ji tepsu
yedik petok sor. Ji dom si ye ne tepsu yedik.

>7Ji bi Ai gato ben yetu mbau syogat Ji ma more.
Sane tepsu Ji mbau mo An, ye to git Ji ku, bere mbau
mo Ji dom.

>8 Sane Ji dakai anato sugit gato is kadit gu ma.
Sugit ré yo tepsu sugit gato nin bi amui git ne nde.
Nin bi amui git sugit gato gum do manna, sarewo
an kwop re. Wo ye to git sugit ré yo, ye ne mbau to
kapyo mato kapyo."

»9Yefun Yesus duno nje mo nu ari mo kota
Kapernaum, An ki sukdu mwa subot An dakai tepsu
sugit gato ben yetu mbau ne nai nje mone jam.

60 pakon ge bok yo jam Yefun Yesus bi sukdu-i ne
or wé, ete pakon ne ki do, "An bi sukdu-i yé teker wa
men jambot. Je u anato nggiwa an nai sukdu ne, ete
an grem mo an mit ne?Yo mo nde!"

61Yefun Yesus dakai jam do, An bi pakon duwer yu
mo sukdu gato An ki ne. Sane Yefun Yesus ki nai an
do, "Te, nin maskwa Ji mo sukdu gato Ji ki ne bado?

52Nin sokme Yetu bi Pa to Ji ré it satu mo gu, mu
mo pe gato Ji ma kadit ne yo, bere nin sa u ne?

63Yefun Allah Gen anato ben yetu mbau. Men yetu
dakai sor yo nggiwa men ben men mbau nde. Sukdu
gato Ji ki nai nin ne anato sukdu gato ma kadit Yefun
Allah Gen. Sane sukdu ne anato ben nin mbau.

64 Sarewo nin deyo bariwa jammo sukdu ne." (Kadit
ketke ne it, Yefun Yesus jam ye gato bere bariwa
jammo An bi sukdu-i si ye gato bere tepsu yeketut
gato meret os wa gwat yeko ma wa but An.)

65> Yefun Yesus ki o do, "Nin deyo bariwa jammo Ji
bi sukdu-i anato suga nyim Ji ki nai nin do, Ji bi Ai
kak yé bi sukjimnut anato yé ne jammo Ji, ondeyo ye
yo jammo Ji nde."

66 Sane su kam gane it, Yefun Yesus bi pakon mwa
mu brek kadit An, pakon ne yo simo An o nde.

67 Orete Yefun Yesus ndo mo An bi pakon ge musyu
dik sop we ne do, "Nin waii iwa mu kadit Ji dom
bado?"

68 Simon Petrus ki nai An do, "Men mu mo je u o
ne? Nan bi sukdu-i sor anato kak os wa men kem ndo
to kapyo mato kapyo.

69 Men onyar kem mo Nan it. Men jam do, Nan
anato Ye gato Yefun Allah bes ete syogat ma more
wa Nan ben An bi suk-i."

7Oyefun Yesus ki do, "Sane, Ji anato bes nin tepsu
Ji bi pakon ge musyu dik sop we fe? Sarewo nin ge
dik yo tepsu biris."

’Lyefun Yesus ki subot Yudas, gato Simon Iskariot
bi pa anane. Kapre Yudas sok mo pakon ge musyu
dik sop we ne, Yudas anato tepsu yeketut gato bere
gwat os wa yeko ma but Yefun ne.

7 10rete Yefun Yesus mubot peyo-peyo mo bur

Galilea. An yo mu mo bur Yudea nde, we An jam
do, ye Yahudi mone meret os wa gu Yefun Yesus
kwop wé.

2Sugane karowa ye Yahudi bi Kam Sye Nu Ti
Kwenat, gato ye Yahudi napawa nu ti gato an bi amui
nggo su kwenat ne.

3 Karowa kam sye ne, sane Yefun Yesus bi nji ki
nai An do, "Nan mu kadit pe ré, ete Nan mu mo bur
Yudea subere Nan bi pakon me Nan ben Nan bi suk-i
gato ben nje yeket et.

4Nan iwa yé mwa bes Nan gum yepasye, saneyo
Nan mu ben Nan bi suk-i ne bor wa yé mwa me et,
Nan gurik wa nde. Nan ben Nan bi suk-i gato ben nje
yeket bor more, sane Nan mu Nan waii ben wa yetu
mwa ne sino me o et."

> (An bi nji yo onyar kem mo Yefun Yesus dom nde
anato An bi nji ki bi sukdu-i sane.)

6Sane Yefun Yesus ki nai An bi nji do, "Yefun Allah
ki nai Ji do, kam ne tep wa Ji ben suk yo bor nde td
yo, Ji yo ben suk nde t6. Wo nin sa, nin ben nin bi
suk-i su kam daret sor, kam mwa ne sino ndo wa nin.

7Yetu mo bur ré bere an yo bariket nin nde. Sarewo
Ji ki yetu mo bur ré mo sukibit gato yé ben ne bu
anato an bariket Ji.

8 Nin dakai mu simo kam sye ne sor. Ji yo mu mone
nde t6, we kam yo tep wa Ji mu nde t3."

9 An ki An bi sukdu-i nai An bi nji ne or sa, An kem
mo Galilea yei.

10yefun Yesus bi nji mu simo kam sye mo
Yerusalem, or Yefun Yesus dakai waii mu mone.
Sarewo An yo kadum nggwa nai yé mwa jam nde,
wo An gurik An dik kadit nje.

11 Mo kam sye ne ye Yahudi bi yepasye meret Yefun
Yesus mone. Yepasye ne ndobot yu do, "Ye gane mo
u ne?"

12Yé mwa gato sum wa simo kam sye ne, an tom
apre nai yu subot Yefun Yesus. Deyo ki do, "An Ye
gato ben sukndo." Deyo o ki do, "Nde re! An gwat os
ibit ben kidar yé mwa."

13Sarewo yé yo ki sukdu subot An mo yé mwa
gwem nde, we yé nyuwa ye Yahudi bi yepasye ware.

14Ye Yahudi konwa kam sye ne mu kom mo kam
gri, or kam do at sa, Yefun Yesus mu mo Yefun Allah
bi nu de mo ros de mit ne, An sok mo mit, ete An
duno nje mone.

15Ye Yahudi bi yepasye yeket An bi sukduno-i.
Yepasye ne ki do, "Bei, Ye ré yo farkor mo nde, sane
ben sa u anato An jam suk mwa ré ne?"

16 Yefun Yesus ki nai yepasye ne do, "Ji ki Ji bi
sukduno-i are nde, wo Ye gato syogat Ji ma mo bur
ré bi sukduno-i anato Ji ki ré.

17Ye gato iwa ben suk tepsu Yefun Allah mit ne yo,
bere ye ne jam rer do, sukduno ne ma kadit Ji dakai,
ondeyo sukduno ne ma kadit Yefun Allah, bere ye ne
jam.

18 Ye gato ki an dakai bi sukduno-i yo, an werwa an
dakai bes an nggwa kok mone. Sarewo an werwa an
bes Ye gato syogat an ma ne yo, an sa, ye gato ki bi
sukdu-i ri roi anane, an yo kidar nje yo mo nde.

19Musa krom Yefun Allah bi sukduno wa nin benbot
mo re. Sarewo nin yé bok ne sino yo benbot Musa bi
sukduno-i nde, nin ge dik yo dom nde. Nin ben suk
wai mo Musa bi sukduno-i ne. Sane dom, nin meret
0s wa nin gu ji kwop wé."

20yé mwa ne ki do, "Bei! Je u gei anato meret os
wa gu Nan kwop ne? Semda ben Nan ko re go!"

21Yefun Yesus ki nai an do, "Ji ben yetu ge dik gato
i ne ge su kam Sabat sor, ete nin yeket.

22 Sarewo Musa duno nin wa nin bisunat pa yebris,
sane su ré nin bisunat nin bi pa su kam sye kam
Sabat ne dom. (Musa yo duno nin subot sunat kadit
ketke nde, wo nin bi amui anato duno nin subot
sunat su ketke.)

23 Sane nin bisunat nin bi pa su kam sye subere nin
ben suk yo siri kadit Musa bi sukduno-i nde yo, suma
ben anato nin maskwa Ji mo gato Ji ben ye gato i ne
ge satu su kam sye ne?

24 Nin ki nje gum ibit mo suk gato nin dakai me su
nin gro daret nde, wo nin nutbot sisu ndo, nin watbot
kom mo mit, orete nin nai sukjimnut gato sangge et."

2> Sugane ye Yerusalem deyo ndo mo yu do, "Ye
gare anato Ye gato men bi yepasye syeret wa gu wé
bado?

26 Sarewo An dakai ki suk mo yé mwa gwem,
yepasye yo ma duwer An mo nde, yepasye yo ki suk
yo mo nde. Su ré men bi yepasye nut do, sangge, Ye
ré anato Yekwesu gato Yefun Allah syogat ma mo bur
ré wa nai men yetu kadit sukye ete jowa men bado?

27 Sarewo Yekwesu gato Kristus ne ma it yo, bere
men yo jam nat gato An ontu mé nde. Wo Ye ré sa,
men jam nat gato An ontu mo re."

28 Orete Yefun Yesus duno nje mo Yefun Allah bi
nu de mo ros de mit saresa, An ki bi sukdu-i ne sye
yé, An saiye do, "Sane, nin nut do nin jam Ji €? Nin
nut do nin jam nat gato Ji ontu kwop mone bado? Ji
dakai ma tepsu Ji dakai bi sukjimnut-i nde, wo Ye
gato syogat Ji ma more, An sa, An ben An bi suk-i ri
roi. Nin jam nde An re,

29wo Ji sa, Ji jam An, we Ji ma kadit An. An anato
syogat Ji ma more."

30 Sugane ye Yahudi bi yepasye iwa but Yefun Yesus
ware, ye yo syimtok An mo nde, we An Gen syu to.
Kam gato Yefun Allah fro wa ye but An yo bor nde to.

31 Kapre yepasye iwa but An, yé mwa mone napyo
sye nai sukjimnut dik do, yé onyar kem mo Yefun
Yesus. Sane yé ne ki do, "Kristus do ma it yo, An
kadum Yefun Allah bi suktinggi su suk gato ben yé
yeket mwa wai kadit Ye ré bado? Mo nde, Kristus ana
gare it!"

32Ye Farisi bok yo mone jam yé mwa ki suk apre
nai yu subot Yefun Yesus. Sane ye Farisi si yekwesU
mo Yefun Allah bi nu syogat ye gato mewa Yefun
Allah bi nu ne mu wa but Yefun Yesus.

33Yefun Yesus ki nai yé mwa gato mo Yefun Allah
bi nu ne do, "Ji si nin kem more nam gan yo o sor re,
orete Ji satu mu mo Ye gato syogat Ji ma mo bur ré
re.

34 Bere nin syeret Ji ware, nin yo ku Ji nde. Nin yo
ku os wa ma mo pe gato Ji mu mone nde."

35>Ye Yahudi bi yepasye ndo mo yu do, "Ye gare
ki do An mu mo u anato men yo ku os wa men mu
ku An nde ne? Bere An mu ku men bi nje-i mo ye
Yunani bi nat-i ko kadit men, ete duno ye Yunani
mone bado?

36Ye ré ki do, bere men syeret An, sarewo men yo
ku An nde re. Men mu mo pe gato An kem mé dom
nde re. An bi sukjimnut-i sa u ne?"

37Ye konwa kam sye kam bok ne kom mo kam gato
ye bes gum kok gato kam wari ne sa, Yefun Yesus ti
mo yé mwa gwem mo Yefun Allah bi nu, ete An saiye
do, "Nin sosa mo yo, nin ma mo Ji, ete Ji syo syur nai
nin da.

38Ye gato onyar kem mo Ji ne anato tepsu sukdu
gato yé krom mo Yefun bi sukdu sare do, 'Kadit an
mit syur it tepsu syur nggrup ete syesyar mu nden.
Syur ne ben yetu mbau.""

39 (Yefun Yesus bi sukjimnut do, syur ne anato
Yefun Allah Gen. Bere Yefun Allah Gen bok nggwa
mo ye gato onyar kem mo Yefun Yesus. Tomgane
Yefun Allah Gen yo ma nde td, we Yefun Yesus kwop,
ete An it satu mu mo An bi Ai nde td.)

40Yé mwa gato jam suk gato Yefun Yesus ki ne,
deyo ki do, "Ye gare sangge, An anato yenabi gato
ma wa 6s men ye Yahudi."

“lYe deyo o ki do, "Ye gare anato Kristus gato
Yefun Allah syogat ma wa nai men yetu kadit sukye

ete jowa men." Sarewo ye deyo o ki do, "Nde ré¢,
Kristus anare nde. Yekwesu gato Yefun Allah syogat
ma wa jowa men yo ma kadit bur Galilea nde.

42Mo Yefun Allah bi sukdu yé krom do, Kristus bi
amui mo yeraja Daud. Sane bere Kristus si Daud ne
sino ontu mo Betlehem, gato Daud bi nat-i ne."

43 Sane yé mwa duwer yu subot Yefun Yesus.

44Ye deyo werwa but An, sarewo ye yo syimtok An
kaim mo nde.

45 Sane ye gato mewa Yefun Allah bi nu satu ma sa,
yekwesu mo Yefun Allah bi nu si ye Farisi ndo mo an
do, "Nin yo gwat An ma nde wa suma ne?"

46Ye gato mewa Yefun Allah bi nu ne ki do, "Ye ne
ki bi suk-i ndo yé. An bi sukdu ne tik men mit ware,
men yo but An nde."

47Ye Farisi ki nai an do, "Ye ne ben kidar nin dom
bado?

48 Te men bi yepasye si men ye Farisi deyo onyar
kem mo Ye ne mé it bado? Yo mo nde.

49 Sarewo yé mwa gato onyar kem mo Ye ne, an
jam nde Musa bi sukduno-i re. Yefun Allah dufo mo
yé mwa ne or re, bere Yefun Allah gu an kwop wé
sor."

>0Ye Farisi dik yo mone, an gum do Nikodemus,
tom gabere an mu ku Yefun Yesus mo re. An ndo mo
ye Farisi mone do,

>1"Men bi sukduno-i duno men do, men yo gu ye
yo kwop mo nde td yei, men ndobot an, men kibot
suk gato an ben ne, men jam sisu ri-roi et. Men jam
kom mo mit nde td, men yo gu an kwop nde té yei."

52Ye Farisi ki nai Nikodemus do, "Sane nan dom
si ye Galilea sino onyar kem mo Ye ne bado? Nan

watbot Yefun Allah bi sukdu sisu ndo et! Bere nan
jam mone do, yenabi yo ma kadit bur Galilea nde."

53[Orete yé mwa ne satu mo bi nu.]

1Wo Yefun Yesus mu mo banbo gato gum do
Zaitun, mo banbo ne kwe zaitun mwa mo.

2Bj ik sidu, Yefun Yesus satu mo Yefun Allah bi
nu de mo ros de mit. Yé mwa ma sum mone. Sane
Yefun Yesus kem, ete An duno yé mwa mone.

3Yeguru gato duno ye Yahudi su bi sukduno-i si ye
Farisi gwat nggon ge dik yo ma. Nggon ne ben siri.
Sugane ye ku rek nggon ne, ete ye gwat nggon ne
ma. An syogat nggon ne ti mo yé mwa gwem.

4Yeguru si ye Farisi ne ki nai Yefun Yesus do,
"Nggon ré ben siri, ete men ku rek mom.

>Musa bi sukduno-i duno men do, men am nggon
gato ben siri sane su jok sor mom kwop wé sor. Su
ré Nan nutbot nggon ré sa u ne?"

®Yeguru si ye Farisi ndo oror Yefun Yesus. Yeguru
si ye Farisi meret os subere an ku os wa an ndak
Yefun Yesus mo bi yekwesu gwem, subere yekwesu
ne ben sukye yo nai Yefun. Sarewo Yefun Yesus ka,
ete An krom suk mo bur su An sopkwa.

7Yeguru si ye Farisi ne ndogat Yefun Yesus saresa,
Yefun ti ma nim ete ki nai an do, "Nin yé bok gare,
dogato ben suk gato ibit yo mo nde yo, ye ne ete am
nggon ré su jok nyim et."

80r o Yefun Yesus ka mu bur, An krom suk yo mo
bur o.

9Yé mwa mone jam Yefun Yesus bi sukdu-i ne,
orete an kadik-kadik mu kadit nat ne. Dogato ka
yenggras mu nyim, or o doyi ne mu sane sor, Yefun
Yesus wadigan si nggon gane ti mone t0.

100r o Yefun Yesus ti ma nim, ete An ndo mo
nggon ne do, "Yé mwa gado ne mu mo u ne? Ye gato
kiwa men am nan su jok mo té bado?"

11 Nggon ne ki do, "Yenggras, yo mo nde." Yefun
Yesus ki do, "Sane yo, Ji yo syo sukye nai nan dom
nde. Su ré yo, nan mu sor. Nan ben suk gato ibit o
nde."]

12Yefun Yesus ki nai yé mwa mone o do, "Ji dakai
anato tepsu sukru gato rer ku nje mo bur ré. Ye gato
simo Ji it yo, an yo mu su ndendu o nde, wo rer ku
ye ne anato an kem ndo."

13Sane ye Farisi duwer Yefun Yesus do, "Nan dakai
ki sukdu subot Nan dakai sor re, sane men bariwa
Nan bi sukdu-i, wo ye yi yo ki sukdu subot suk gato
Nan ben ne sa, bere men nut do, sukdu ne sangge
re.ll
14Yefun Yesus ki nai an do, "Kapre Ji ki sukdu rer
subot Ji dakai, sukdu gato Ji ki ne sangge, we Ji jam
pe gato Ji ma kadit ne si Ji jam pe gato Ji mu mone
dom. Sarewo nin jam nde pe gato Ji ma kadit ne.
Sane dom nin jam nde pe gato Ji mu mone.

15Nin ndobot nje yo, nin nai sukjimnut tepsu yetu
nai bi sukjimnut-i, wo Ji yo nai Ji bi sukjimnut-i sane
nde,

16 3i nai Ji bi sukjimnut-i tepsu Yefun Allah nai bi
sukjimnut-i. Sane sukdu gato Ji ki ne sangge, we Ji
wadigan ki sukdu ne nde re, wo Ji bi Ai gato syogat Ji
ma more, An sisu Ji pe, anato Ji ki An bi sukdu-i ne.

17Mo nin bi sukduno, Musa krom do: sukdu gato
yetu ge we dakai me su an gro ete ki tepsu yu it yo,
sukdu ne sangge it anane.

18 Sane Ye gato ki sukdu subot Ji ré anato Ji dakai.
Ji bi Ai gato syogat Ji ma more, An dom ki sukdu

subot Ji tepsu Ji ki ne. Ji si Ji bi Ai ki sukdu tepsu yu,
sane sukdu ne sangge it."

19Sane ye Farisi ne ndo mo Yefun Yesus do, "Nan
bi Ai mo u ne?" Yefun Yesus ki do, "Nin jam nde Ji
re. Nin jam nde Ji bi Ai dom re. Nin jam Ji su sangge
it yo, nin jam Ji bi Ai dom it anane."

20 Yefun Yesus duno nje su sukduno ne mo Yefun
Allah bi nu karowa pe gato ye grem peti wa yé bok
sugum wa ye som Yefun Allah su mone. Sarewo yé
yo but Yefun Yesus nde t6, we An gen syu td. Kam
gato Yefun Allah fro wa ye but An yo bor nde to.

21yefun Yesus ki nai ye Yahudi bi yepasye ne do,
"Bere Ji mu kadit nin. Bere nin syeret Ji ware, nin
yo ku Ji nde, wo bere nin kwop mo sukibit gato nin
ben ne. Bere nin yo mu kom mo pe gato Ji mu mone
nde."

22 Sane yepasye ne ki nai yu do, "Ye gare gu An
nggwa kwop bayok anato An ki do, '‘Bere nin yo mu
kom mo pe gato Ji mu mone nde.""

23 Orete Yefun Yesus ki nai an do, "Nin ma kadit bur
ré. Ji ma kadit gu nim. Nin bi ke mo bur ré. Ji bi ke
mo bur ré nde.

24 Sane anato Ji ki nai nin do, bere nin kwop mo
sukibit gato nin ben ne. Nin bariwa sukdu gato Ji
ki subot Ji dakai do, 'Ji anato Ye gato gesyos, gato
Yefun Allah syogat ma mo bur ré' yo, bere nin kwop
mo sukibit gato nin ben ne re."

25 An ndo mo Yefun Yesus do, "Je u gei anato Nan
ne?" Yefun Yesus ki nai an do, "Ji ki sukdu subot Ji
dakai nai nin jam nap bok yo md it.

26 Bere Ji ki nin gum ibit mo suk mwa neya mone to.
Sarewo Ji yo ki kom mone nde, wo Ji ki sukdu gato
Yefun Allah syogat Ji ki ne. Yefun Allah gato syogat Ji

ma more, An ben An bi suk-i ri roi. Sane sukdu gato
An tarubot Ji ne sor anato Ji frot nai yé¢ mwa mo bur
re re."

27Yefun Yesus ki subot An bi Ai, Yefun Allah, sarewo
ye Yahudi bi yepasye ne jam nde re.

28 Sane Yefun Yesus ki nai an do, "Nin bes Yetu bi
Pa to Ji ré kok mo kwesukwin yo, bere nin jam do,
'Ji anato Ye gato gesyos, gato Yefun Allah syogat ma
mo bur ré.' Bere nin jam do, Ji dakai yo nai sukjimnut
wa ben suk yo mo nde, wo Ji ki Ji bi sukdu-i tepsu
suk gato Ji bi Ai duno Ji su ne sor.

293i bi Ai gato syogat Ji ma mo bur ré, An anato
sisu Ji pe. An yo misyar Ji wadigan kem nde, we Ji
ben suk tepsu An mit petok sor."

30Yefun Yesus ki sukdu mwa ne saresa, yé mwa
mone nai sukjimnut wa an onyar kem mo Yefun
Yesus it.

31 Orete Yefun Yesus ki nai ye Yahudi gato onyar
kem mo An do, "Nin benbot Ji bi sukduno-i petok it
yo, nin anato tepsu Ji bi pakon gato sangge it anane.

32 Sane yo, bere nin jam Yefun Allah bi sukduno-i
gato sangge, ete sukduno gato sangge ne bere
sombok nin subere nin gum pakwerut o nde."

33Ye Yahudi ne ki nai Yefun Yesus do, "Men bi amui
mo Abraham. Ye yo jom men tepsu pakwerut yo
mo nde. Sane Nan ki do, 'Sukduno ne sombok men
subere men gum pakwerut o nde,' ne te, bi sukjimnut
sa u ne?"

34Yefun Yesus ki nai an do, "Suk gato Ji ki ré
suksangge anare, ye to ben sukibit yo, ye ne gum
pakwerut wa sukibit gato an ben ne.

35>Ye gato gum pakwerut yo sok pe mo an bi
yenggras bi rus-i nde, wo yenggras ne dakai bi pa sa,
sok mo yenggras bi rus-i to kapyo mato kapyo.

36 Sane Ji, gato Yefun Allah bi Gan do sombok nin
wé kadit sukibit gato jom nin yo, sangge it, nin gum
pakwerut o nde. Nin gum sok pe mo Ji bi Ai bi rus-i it
anane.

373i jam do, nin anato Abraham bi dat. Sarewo nin
syeret os wa nin gu Ji kwop wé, we nin bariwa nin
jammo Ji bi sukdu-i.

38 Suk mwa gato Ji bi Ai kadum nai Ji ne, Ji ki nai
nin jam, sarewo nin ben suk gato nin bi ai duno nin
su ne."

39Ye Yahudi ne ki nai Yefun Yesus do, "Men bi
ai anato Abraham." Yefun Yesus ki do, "Nin anato
Abraham bi pa sisu sangge it yo, bere nin ben nin bi
suk-i tepsu Abraham ben an bi suk-i ne.

40 Ji anato ki sukdu gato sangge gato Yefun Allah
tarubot Ji wa nin, sarewo nin meret os wa nin gu
Ji kwop wé. Abraham yo ben an bi suk-i sane nde.
Sane nin bi ai mo Abraham nde.

41 Wo nin ben nin bi suk-i tepsu nin dakai bi ai-i ben
ne." Yé ne ki do, "Men ré pa jan nde. Men bi ai ka dik
sor, An anato Yefun Allah dakai."

42 Orete Yefun Yesus ki nai yé ne do, "Yefun Allah
anato nin bi Ai it yo, bere nin jimnotku Ji, we Ji ma
kadit Yefun Allah re. Ji dakai nai sukjimnut wa Ji ma
nde, wo Yefun Allah anato syogat Ji ma mo bur ré.

43 Suma ben anato nin jam nde suk gato Ji ki ré ne?
Nin brek nin dabe wé kadit Ji bi sukdu-i anato nin yo
jam kom mo mit nde.

44Nin bi ai anato biris bi yekwesu. Nin iwa nin ben
suk tepsu nin bi ai mit sor. Kadit ketke it, nin bi ai ne

anato gu nje kwop. Nin bi ai bariwa suk gato sangge
sino, we mo an mit suk gato sangge yo mo nde. Biris
bi yekwesu ne do kidar suk yo, an ki an bi sukdu-i
sagana anane, we an anato kidar suk nggi. Sukkidar
mwa ne sino bi i-ke mo biris bi yekwesu re.

45 Sarewo Ji ré, Ji ki suk gato sangge su nin anato
nin bariwa Ji bi sukdu-i ne.

46 Nin deyo me Ji ben sukibit mé bado? Nin ki nin bi
sukdu-i ma et. Wo Ji do ki Ji bi sukdu-i ne sangge nai
nin it yo, suma ben anato nin bariwa nin jammo Ji bi
sukdu-i ne?

47Ye gato bi Ai mo Yefun Allah, bere ye ne jammo
Yefun Allah bi sukdu-i re. Sarewo nin bi ai mo Yefun
Allah nde, sane anato nin bariwa nin jammo Ji bi
sukdu-i."

B Ye Yahudi mone ki nai Yefun Yesus do, "Nan
anato ye Samaria gato semda ben ne, sangge fe!"

49Yefun Yesus ki do, "Semda yo ben Ji nde. Ji bes
Ji bi Ai gum kok, sarewo nin kabor Ji gum.

>0 Ji dakai yo werwa bes Ji gum kok wa yé un Ji nde,
wo Yefun Allah sor ete werwa bes Ji gum kok, ete An
anato ndobot nje, suk gato An ki kwop mone it.

>1Suk gato Ji ki ré suksangge anare, ye to jammo Ji
bi sukduno-i ete benbot yo, ye ne yo kwop nde, wo
bere an mbau to kapyo mato kapyo."

52 Orete ye Yahudi mone ki nai Yefun Yesus do, "Su
ré sa, men jam Nan it. Sangge, semda ben Nan anare
it. Abraham kwop re, yenabi bok ne sino kwop or re.
Sarewo Nan ki do, ye to jammo Nan bi sukduno-i yo,
yo kwop nde.

>3 Abraham kwop re. Yenabi sino dom kwop re. Nan
gare anato tepsu je u ne? Nan nut do, Nan gum kok
sye wai kadit men bi ai Abraham bado?"

>4Yefun Yesus ki do, "Ji dakai bes Ji gum kok sye
wai yo, bere je u anato jammo Ji bi sukdu-i ne? Yo
mo nde. Bere ye misyar or re. Sarewo Ji bi Ai anato
bes Ji gum kok sye wai o re. Nin ki do, Ji bi Ai anato
tepsu nin bi Yekwesu gato jom nin,

>>wo nin jam An nde re. Sarewo Ji dakai sa, Ji jam
An re. Ji do ki do Ji jam nde An yo, Ji kidar suk tepsu
nin kidar suk ne. Wo Ji jam An re, Ji benbot An bi
sukdu-i.

26 Nin bi ai Abraham nutbot kam gato Ji ma kem mo
bur ré sa, an mit iwa wai o re. Ben sato an me Ji ma
mo bur ré, sane an mit iwa wai o re."

>7Sane Ye Yahudi ki nai Yefun Yesus do, "Nan pa
kamekre, Nan yo ka yenggras nde to, ete Nan ki do,
Nan ku Abraham mo re."

>8Yefun Yesus ki nai yé ne do, "Suk gato Ji ki ré
suksangge anare, Abraham bi im yo pe an nde to, Ji
mo re."

59 Orete ye Yahudi maskwa Yefun Yesus mo An bi
sukdu-i ne, we Yefun Yesus bes An gum kok tepsu
Yefun Allah gato gesyos ne. Sane ye Yahudi nai jok
wa yé am Yefun Yesus su. Sarewo Yefun Yesus gurik
dik kadit yé ne, ete An mu kadit Yefun Allah bi nu re.
9 lyefun Yesus mubot os saresa, An me yetu ge

dik yo gato gro ndu. Kadit kam gato ye ne bi im
kem su an, an gro ndu it.

2Yefun Yesus bi pakon ndo mo Yefun do, "Yeguru,
suma ben anato ye ré gro ndu kadit kam gato an bi
im kem su an ne? An gro ndu mo sukibit gato an bi ai
si an bi im ben ne bado, an dakai ben e?"

3Yefun Yesus ki do, "Ye ré gro ndu mo sukibit gato
an bi ai si bi im ben ne nde. An gro ndu mo sukibit
gato an dakai ben ne dom nde. Wo ye ré gro ndu

subere yé mwa me Yefun Allah bi suktinggi bor mo
an.

4Ji kem mo bur ré su nombrak t, sane men ben
suk tepsu Ye gato syogat Ji ma more ki ne. Men ben
An bi suk-i su nombrak. Noru it yo, men yo ben suk
yo 0 nde.

>Ji mo bur ré td, Ji anato tepsu sukru gato rer ku
nje mo bur ré."

6Yefun Yesus ki bi sukdu-i ne or sa, An sukut mo
bur, orete An waiyu An sopkwa mo bur gato An sukut
mone. An nai burdat war ne, ete An es mo ye gato
gro ndu ne gro bak.

7Yefun Yesus ki nai ye ne do, "Nan mu, nan mus
nan gro mo syurgun Siloam et!" (Siloam su a Ibrani
bi sukjimnut do, 'Ye syogat ma.") Sane ye ne mu, an
mus an gro mone, orete an satu mo nu sa, an gro
gan rer, ndo it.

8 Tomga nyim ye gro ndu ne an kem mo os de wa
ndek sugum mo yé gato muket os ne. Ye gato kem
karowa ye gro ndu bi nu ne si ye gato me an ndek
sugum mo ye yi ne, an ndo mo yu do, "Ye gare anato
tomga u an gro ndu, ete an ndek sugum mo nje
bado?"

9Yé bok ne deyo ki do, "Sangge, an gare it." Deyo o
ki do, "Nde re, an gro bergan tepsu ye gane sor re."
Sarewo ye ne dakai ki do, "Ji dakai anare it."

10Y¢é bok ne ndo mo ye ne do, "Ben sa u anato nan
gro ndo it ré ne?"

11Ye ne ki do, "Ye gato yé kendo do Yesus fros
burdat war, ete An es mo ji gro bak. Orete An ki nai
ji do, 'Nan mu mo syurgun Siloam, nan ambru syur
mo nan gro et.' Sane ji mu mus ji gro or sa, ji me suk
sisu ndo it."

12 5ane yé bok ne ndo mo an do, "Te Ye gane mo u
ne?" Ye gato gro ndo satu ne ki do, "Ji jam nde re."

13Sane ye gwat ye gato gabere gro ndu ma mo ye
Farisi.

14Ye gwat ye ne ma mone, we Yefun Yesus fros
burdat war wa ben ye ne gro ndo satu su kam sye
kam Sabat ne.

15Sane ye Farisi ndobot ye ne do, 'Ben sa u anato
nan gro ndo ne?' Ye ne ki do, "Ye gane es burdat mo
ji gro bak, or o ji ambru syur mo ji gro, ete ji me suk
sisu ndo it."

16Ye Farisi ne deyo ki do, "Ye gane yo ma kadit
Yefun Allah nde, we An ben suk siri kadit men bi
sukduno subot kam sye kam Sabat." Sarewo ye Farisi
deyo o ki do, "Ben sa u anato Ye gato ben suk gato
siri ne nggiwa ben suk gato kadum Yefun Allah bi
suktinggi gato ben men yeket sare ne?" Orete ye
Farisi duwer yu mo Yefun Yesus it anane.

17Sane ye Farisi ndobot ye gato gro ndo satu ne
o do, "Nan dakai bi sukjimnut subot Ye gato ben
nan gro ndo satu sa u ne?" Ye ne ki do, "Ye gato
ben ji gro ndo ne, An yenabi gato frot Yefun Allah bi
suktaru nai men."

18 Sarewo ye Farisi bariwa jammo ye ne bi sukdu-i.
Ye Farisi syidem syu ye ne mo bi sukdu gato an ki do
an gro ndu, ete su ré an gro ndo satu. Sane ye Farisi
kendo an bi ai si bi im ma, ete

19ye Farisi ndobot do, "Nin ka we bi pa gato gro
ndu kadit kam gato nin pe ne anare bado? Ben sa u
anato pa me suk sisu ndo satu ne?"

20 pa bi ai si bi im ki do, "Sangge, men bi pa anare.
Pa ne gro ndu kadit kam gato men pe pa ne it.

21 Sarewo men jam nde suk gato ben pa gro ndo re.
Sane dom men jam nde Ye gato ben pa gro ndo satu
re. Nin dakai ndo mo pa sor re. Pa sye it, bere pa
dakai ki rer nai nin jam."

22pa bi im si bi ai ki sane, we an we nyuwa ye
Yahudi, we ye Yahudi nai sukjimnut do, ye gato ki
rer do, Yefun Yesus anato Yekwesu gato Yefun Allah
syogat ma mo bur ré wa nai men yetu kadit sukye
ete jowa men ne yo, ye gato ki sukdu sane, bere ye
Yahudi duyawa ye ne sok mo ye Yahudi bi nu ari re.

23 Sane anato pa bi im si bi ai ki do, "Pa sye it. Nin
ndo mo pa dakai sor!"

24 Orete ye Farisi kendo pa gato gro ndu gado ne
ma, wam do we o, ete yé ne ki nai pa do, "Nan tom
su men, ete nan syo nan syim su do, 'Yefun Allah
anato kem mo gu nim ne,' ete nan ki nan bi sukdu-i
ne sangge sor. Men jam do Ye gane ben bi suk-i ibit
sor."

25pa ne ki do, "Ye ne ben sukibit bado, ji jam nde.
Sarewo suk dik sor anato ji jam, suga nyim ji gro
ndu, sarewo su ré ji me suk sisu ndo it."

26 Sane ye Farisi ki nai pa do, "Ye ne ben suma su
nan ne? Ben sa u anato An ben nan gro ndo satu
ne?"

27Pa ki do, "Ji ki nai nin mo re, sarewo nin brek nin
dabe kadit. Nin iwa nin jam ji kibot sukdu ne o wa
suma ne? Nin dom iwa nin simo Ye ne bado?"

28 pa ne ki bi sukdu-i sa, ye Farisi kabor pa ne. Ye
Farisi ki nai pa do, "Nan anato simo Ye gane. Men
nde re. Men simo Musa sor re.

29 Men jam do, Yefun Allah ki sukdu nai Musa mé
re, sarewo Ye gane men jam nde ware, men jam nde
pe gato An ma kadit ne."

30Pa ne ki nai ye Farisi do, "Mban! Nin ki nin bi
sukdu-i yak yi re. Nin jam nde pe gato An ma kadit
ne, sarewo An anato ben ji gro ndo satu re.

31 Men jam do, ye gato ben sukibit mwa ndek suk
yo mo Yefun Allah it yo, bere Yefun Allah yo jammo
an nde, wo Yefun Allah jammo ye gato ben Yefun bi
suk-i tepsu Yefun mit sor re.

32 Kadit kam gato Yefun Allah ut bur ré su ketke
kom more, ye gato gro ndu kadit kam gato bi im pe
an ne, ye yo nggiwa ben ye ne gro ndo satu mo nde.

33Sane Ye gane ma kadit Yefun Allah, ondesa An
yo nggiwa ben suk yo mo nde."

34Ye Farisi ki nai pa ne do, "Mban! Kadit kam gato
nan bi im kem su nan, sukibit mwa jom nan re, or o
su ré, nan nut do, nan anato duno men e?" Sane ye
Farisi duyawa pa ne sok mo ye Yahudi bi nu ari, yé
syun pa mu mo nden wé kadit re.

35>Yefun Yesus jam do ye Farisi syun pa ne mu mo
nden wé kadit ye Yahudi bi nu ari sa, Yefun Yesus
mu ku pa ne. Yefun Yesus ku pa ne sa, Yefun Yesus
ki do, "Te nan onyar kem mo Yetu bi Pa it bado?"

36 Pa ne ki do, "Yenggras, Yetu bi Pa anato je u ne?
Nan ki rer nai ji subere ji onyar kem mo An et."

37Yefun Yesus ki nai pa do, "Nan me An mo re. Ji,
gato ki suk su nan su ré anato Yetu bi Pa."

38 pa ne ki do, "Yenggras, ji onyar kem mo Nan it."
Ete pa tu umsu mo bur mo Yefun Yesus gwem.

39Yefun Yesus ki do, "Ji ma mo bur ré subere Ji ben
yetu tara kadit yu. Sane bere ye gato gro ndu mo
Yefun bi suk-i, bere an me suk sisu ndo satu, wo ye
gato nut do, an sa, gro ndo mo Yefun bi suk-i yo,
bere an gro ndu or re."

40Ye Farisi ge bok yo mone jam Yefun Yesus ki
sukdu ne sa, an ndo mo Yefun Yesus do, "Nan bi
sukjimnut sa u ne? Nan nut do men gro ndu dom e?"

4Lyefun Yesus ki nai an do, "Nin tepsu ye gato gro
ndu gato jam nde Yefun bi os-i ne yo, bere Yefun yo
syo sukye nai nin mo sukibit gato nin ben ne nde.
Sarewo nin ki do, nin sa, nin tepsu ye gato gro rer
ndo gato jam Yefun Allah bi os-i ne, ondewo nin yo
benbot nde, sane bere Yefun syo sukye nai nin mo
sukibit gato nin ben ne."
10 lYefun Yesus ki do, "Suk gato Ji ki ré

suksangge anare, yé si suge gato gum do

domba yo, yé gat ros wairi wa domba kem mo mit.
Sane ye gato yo sokbot ros syo nde, wo an it ket ros
mo nat yi ne yo, ye ne anato ye gato syimsi suk, ye
ne ben sukibit.

2 Sarewo ye gato sokbot ros syo yo, ye gato mewa
bi suksi anane.

3Ye gato mewa bi suksi kom mo ros syo ne yo, ye
gato mewa ros syo kak wa ye gato mewa bi suksi ne
sokbot. Ye gato mewa bi domba ne sok mo ros mit
sa, an kendo an bi suksi gedik-gedik gum, sane an bi
suksi jam an ké, ete an bi suksi syesyar. An mu nyim
mo nden, ete an bi suksi mu boribot an mu mo nden.

4An si an bi domba syesyar mo nden sa, an mu
nyim, an bi domba boribot an, we an ké, ete an bi
domba jamwa an re.

>Ye yi ké yo, bere suksi ne yo simo ye ne nde re,
wo domba ne titi wé kadit ye ne, we domba ne jam
nde ye ne re."

®Yefun Yesus gwat sukamno ne, sarewo ye mone
yo jam bi sukjimnut nde.

7Sane Yefun Yesus ki bi sukdu-i subot ye gato
mewa domba wam dik yo o do, "Suk gato Ji ki ré
suksangge anare, Ji dakai anato tepsu ros syo wa
domba sokbot.

83Ji yo ma nde td, yé bok ne sino gato ma nyim
gato ki do, Yefun Allah syogat an ma, yé ne kidar,
an anato ye gato syimsi suk, an anato ye gato ben
sukibit. Yé bok ne ké, sarewo domba yo jammo an
nde re.

9Ji anato tepsu ros syo, ye to sokbot Ji yo, an titi
fro kadit sukye, an ku nat wa an kem ndo, an sok, an
syesyar, an ku sugit wa an git.

10ye gato syimsi suk, an ma wa nai yé bi suk or wé
kadit nje, an ma wa gu nje kwop, an ma wa ben suk
mwa mone ibit or re. Sarewo Ji ma kak os wa nje
subere yé kem ndo to kapyo mato kapyo. Bere yé
kem ndo wai o re, yé yo yewa suk yo o nde.

113j anato tepsu ye gato mewa an bi suksi sisu ndo.
Ji mewa Ji bi domba sisu ndo. Ji bi Ji nggwa kwop wa
Ji bi domba mwa ne sino.

12Ye gato ye bi an bi kamba su sugum wa an mewa
domba ne, suksi ne yo tepsu an bi suksi kai nde.
Sane an me ndar krok do ma yo, an titi kadit, an
misyar domba dakai kem. Ndar krok do ma sa, ndar
gu domba, ete domba ne titi daret.

13Ye gato ye bi an bi kamba ne titi kadit domba, we
an yo nutbot domba ne nde, wo an nutbot sugum
gato an ku mo an bi kamba sor re.

143j anato tepsu ye gato mewa an bi suksi sisu ndo.
Ji jam Ji bi suksi sisu ndo. Sane dom Ji bi suksi jam Ji
sisu ndo.

15 3i si Ji bi suksi jamwa yu tepsu Ji si Ji bi Ai jamwa
yu re. Ji bi Ji nggwa kwop wa Ji bi suksi.

16 3j si domba yi yo o gato kem mo nat ré nde.
Domba ne kem mo nat tara re. Ji mu gwat domba
yi ne si Ji bi domba ré sok mo nat dik sor. Bere
domba yi ne jam Ji ké, ete domba ne ma si domba ré
kem mo pe dik. Sane bere Ji ka dik sor anato mewa
domba mwa ne sino mone.

173i bi Ji nggwa kwop wa Ji bi suksi ne, orete bere
Ji mbau satu anato Ji bi Ai bi sukjimnut sye kas subot
Ji.

18Ye yi yo gu Ji ret nde, Ji dakai iwa Ji bi Ji nggwa
wa ye gu Ji kwop, bere ye gu Ji sor. Ji dakai nggiwa
Ji bi Ji nggwa, ete Ji nai Ji nggwa mbau satu tepsu
suk gato Ji bi Ai syogat Ji ben ne."

19Sane ye Yahudi duwer yu mo sukdu gato Yefun
Yesus ki ne.

20yé mwa mone ki do, "Semda ben An ko ré go! An
bi sukjimnut ibit it. Nin jammo An wa suma ne?"

21 Sarewo yé deyo o mone ki do, "Ye gato semda
ben kapyo ki bi sukdu-i sato Ye ne e? Semda nggiwa
ben ye gato gro ndu gro ndo satu mo e?"

22 Mo kota Yerusalem ye Yahudi konwa kam sye dik
yo 0. Su kam sye ne ye Yahudi napawa kam gato an
konwa Yefun Allah bi nu su ketke. Sugane aina gato
nden dek.

23Yé konwa kam sye ne sa, Yefun Yesus mubot
Yefun Allah bi nu de, mo pe gato gum do, Salomo bi
Nusyari.

24Yefun Yesus mu mone sa, ye Yahudi mwa ti wairi
wa Yefun, ete an ndo mo Yefun Yesus do, "Men bi
sukjimnut we subot Nan, kam ot ete Nan ki rer subot
Nan dakai wa men jam ne? Nan ki rer nai men jam
et! Te Nan anato Yekwesu gato Yefun Allah syogat

ma mo bur ré wa nai men yetu kadit sukye ete jowa
men, bado?"

25>Yefun Yesus ki nai an do, "Ji ki nai nin mo re.
Sarewo nin bariwa nin jammo Ji bi sukdu-i. Suk gato
Ji ben ne, Ji bi Ai syogat Ji ben. Sane suk gato Ji ben
ne kadum nai nin do, Ji dakai anato tepsu Ye gato Ji
ki ne.

26 Sarewo nin bariwa nin jammo Ji, we nin yo tepsu
Ji bi domba nde.

273i ké yo, Ji bi domba ne bere jamwa Ji. Ji jam
domba ne, ete domba ne simo Ji.

28 Ji mewa domba ne subere domba mbau to kapyo
mato kapyo, domba ne yo ges mo bot gesyos nde.
Ye yi yo nggiwa nai Ji bi domba wé kadit Ji nde.

29 3i bi Ai gato syo domba ne nai Ji, An sa gum kok
sye wai o re. Ye yi yo nggiwa nai domba ne wé kadit
Ji bi Ai nde.

303i si Ji bi Ai tepsu dik."

31Sane ye Yahudi nai jok wa an am Yefun Yesus su
o re.

32 Sarewo Yefun Yesus ki nai an do, "Ji bi Ai syogat
Ji ben suk mwa gato ndo, gato ben nje yeket, suk
gato yetu yo nggiwa ben ne nde. Kwa u anato ben
nin maskwa anato nin am Ji su jok ré ne?"

33Ye Yahudi ki nai Yefun Yesus do, "Men am Nan
su jok mo sukndo mwa gato Nan ben ne nde, wo
Nan kiket Yefun Allah gum ibit anato men am Nan su
jok ré. Nan yetu sor re, ete Nan bes Nan nggwa kok
teker, Nan ki do, Nan anato tepsu Yefun Allah, sane
anato men am Nan su jok it anare."

340r o Yefun Yesus ki nai an do, "Mo Yefun Allah bi
sukdu gato yé krom wa nin, yé krom sare do: Yefun

Allah ki do, 'Nin, ye Yahudi bi yekwesu ne anato
tepsu yefun.'

35Sane men yo win Yefun Allah bi sukdu ne nde.
Sukdu ne kwop mone it. Tomgato nyim ne ye gato
Yefun ki bi sukdu-i nai ne, Yefun Allah ki do, an anato
tepsu yefun.

36 Sane Ji anato yefun digane dom. Ji anato yefun
sor nde, wo Ji anato Yefun Allah bi Gan gato Yefun
Allah bes ete syogat ma mo bur ré re. Sane ben sa u
anato nin ki do, Ji kiket Yefun Allah gum ibit mone
ne? Ji ki sukdu ne sangge sor.

373i yo ben suk tepsu Ji bi Ai syogat Ji ben ne nde
yo, nin misyar Ji bi sukdu-i sor.

38 Sarewo Ji ben suk tepsu Ji bi Ai syogat Ji ben ne,
sane nin onyar kem mo Ji mo suk gato Ji ben gato
ben nje yeket ne. Kapre nin bariwa nin jammo Ji bi
sukdu-i, nin onyar kem mo Ji mo suk gato Ji ben ne
sor. Sane bere nin jam kom mo mit do, Ji bi Ai si Ji
tepsu dik. Ji dom, Ji si Ji bi Ai tepsu dik."

39Ye Yahudi werwa an but Yefun Yesus ware, Yefun
Yesus titi fro wé kadit an.

40Yefun Yesus satu mu mo Syur Yordan deta, An
mu mo nat gato Yohanes ras nje mo syur su ketke.
Yefun Yesus kem mone.

41Yé mwa ma ku An, ete yé mwa ne ki do, "Yohanes
yo ben suk yo gato ben men yeket bor mo nde,
sarewo suk mwa ne sino gato Yohanes kibot Yefun
Yesus ne sa, sangge."

42 Orete yé mwa mone nai sukjimnut dik do, an
onyar kem mo Yefun Yesus.

1 1 lyetu ge dik yo gato gum do Lazarus, an kem
mo kampung dik yo gato gum do Betania. An
si an bi nyanggon Maria si Marta kem mone sino.

2 Maria ne anato es manik gato grik mo Yefun Yesus
gwes, ete mom singgri sa su mom sugo. Kam dik yo
Lazarus i.

3 Sane an bi nyanggon ka we taruwa Yefun Yesus
do, "Yenggras, men ka we bi nji gato Nan jimnotku
ne, an anato i."

4Yefun Yesus jam suktaru ne sa, An ki do, "Bere
suki ne yo ben Lazarus kwop rut nde. Sane nde, wo
kom mo rut suki ré anato ben yé mwa bes Yefun
Allah gum kok sye wai o re. Sane bere Yefun Allah bi
Gan gum kok sye wai mone dom re."

>Yefun Yesus jimnotku Marta si bi nji Maria si bi nji
Lazarus.

6Yefun Yesus da jam do Lazarus i, sarewo An kem
mo pe ne kam we yo o.

7 Orete Yefun Yesus ki nai An bi pakon do, "Men
satu mu mo bur Yudea et."

8 Sarewo Yefun Yesus bi pakon ki nai An do,
"Yeguru, su gabere karowa ye Yahudi am Nan su jok
mone, ete su ré Nan iwa Nan satu mone o bado?"

9Yefun Yesus ki do, "Su nombrak bi jam musyu dik
sop we mo. Ye gato mu su nden rer yo, tepsu ye
gato ben Ji bi Ai bi suk-i, suk yo wai an gwes nde, an
mu sisu ndo sor, nombrak rer ku suk mwa ne wa an
me re.

10\Wo ye gato mu su ndendu yo, an ye gato ben
biris bi yekwesu bi suk-i, an gwes ti mo suk yo, an
ges, we rer yo ku an nde."

11yefun Yesus ki bi sukdu-i ne, orete An ki o do,
"Men bi yesyim Lazarus sem re, sarewo Ji mu wa Ji
sun an it anare."

12yefun Yesus bi pakon ki nai An do, "Yenggras,
Lazarus do sem yo, bere an ge re."

13Yefun Yesus bi sukjimnut-i do, Lazarus kwop re,
sarewo An bi pakon jam nde, wo pakon bi sukjimnut-i
do, Lazarus sem sagana sor re.

14Sane Yefun Yesus ki rer nai An bi pakon do,
"Lazarus kwop it.

15 Sarewo Ji yo si nje mone nde anato ndo, Ji iwa,
we bere nin me suk gato 6s nin onyar kem mo Ji bor
mone. Sane men mu motu et."

16 pakon dik yo gato gum do Tomas waii ki sukdu.
Tomas gum bi sukjimnut do, "Pa kwa we." Tomas ki
nai an bi yesyim, pakon deyo do, "Men si Yefun mu
sino subere men si An kwop mone."

17Yefun Yesus mu kom mo Betania ne sa, An jam
do Lazarus kwop re. Yé bi Lazarus mo jokwak kom
mo kam at rek it.

18 Kampung Betania ne, karowa Yerusalem, os syu
ne tepsu kilometer gri

19 anato ye Yahudi mwa ma ku Marta si Maria
subere bidek nggon we, subere nggon we ne yo
jimnot an we bi nji gato kwop ne teker nde.

20 Marta jam do, Yefun Yesus ma saresa, mom
syesyar mu nden ku Yefun Yesus, wo Maria kem mo
nu mit.

21 Marta ki nai Yefun Yesus do, "Yenggras, Nan si
men more sa, bere ji bi nji yo kwop nde.

22 Sane, su ré ji jam do, suk to Nan ndek mo Yefun
Allah yo, bere An syo nai Nan re."

23Yefun Yesus ki nai Marta do, "Bere nan bi niji
mbau satu."

24 Marta ki do, "Ji jam do, su kam gato bur ré kru it
yo, bere ji bi nji mbau satu."

2>Yefun Yesus ki nai Marta do, "Ji anato sun nje
kadit sukkwop. Ji anato ben yetu mbau. Ye gato

onyar kem mo Ji yo, kapre an kaim kwop, bere an
kem ndo mone to.

26Ye to yo kwop nde td, ete an onyar kem mo Ji ne
yo, bere ye ne yo kwop rut nde, wo bere an mbau
to kapyo mato kapyo. Nan nut do, suk gato Ji ki ré
suksangge bado nde?"

27 Marta ki do, "Yenggras, ji jam do, sangge, Nan
anato Yefun Allah bi Gan, Nan anato Kristus, gato
kam nyim Yefun Allah tom su men bi amui do, bere
Yefun Allah syogat Yekwesu dik yo ma mo bur ré wa
nai men yetu kadit sukye ete jowa men."

28 Marta ki sukdu ne or sa, mom mu tom mo mom
bi nji dabe, mom ki do, "Maria, yeguru ma it. An iwa
ku nan."

29 Maria jam sukdu ne sa, mom ti kekro, ete mom
mu ku Yefun Yesus.

30Yefun Yesus yo ma kom mo kampung mit nde to.
An ti mo pe gato Marta ku An mone té.

31Ye Yahudi gato ma bidek Maria, 4n me Maria ti,
ete mom mu mo nden kekro sa, an boribot mom. An
gendo Maria mu mo jokwak mo makwe wa mom wo
mone.

32 Maria mu kom mo pe gato Yefun Yesus ti mone,
ete mom ku Yefun Yesus sa, mom tu mom umsu mo
Yefun Yesus gwem. Maria ki do, "Yenggras, Nan si
men more sa, bere ji bi nji yo kwop nde."

33Yefun Yesus me Maria wo, ete An me ye Yahudi
gato sisu Maria wo dom sa, An mit buk, An jimnotbot
teker wai o re.

34Yefun Yesus ndo do, "Yé grem Lazarus mukri
mo u ne?" Ye Yahudi ne ki nai Yefun Yesus do,
"Yenggras, Nan ma, Nan me et."

35 Orete Yefun Yesus wo.

36Ye Yahudi ki nai yu do, "Nin me Ye ne, An
jimnotku Lazarus ndo nde."

37 Sarewo ye deyo ki do, "Ye ne ben ye gato gro
ndu, me suk sisu ndo satu mé re. Wo suma ben to
An yo 6s Lazarus subere Lazarus yo kwop nde ne?"

38Yefun Yesus jimnotbot teker t6, An mu mo pe
gato yé grem Lazarus mukri mo makwe ne. Yé grem
Lazarus mukri mo jokwak dik yo mit, orete yé nggwot
su jok sye kewa jokwak syo ne.

39Yefun Yesus ki do, "Nin kak jok gato kewa i-syo
ne mo nden wé et." Marta, Lazarus bi nyanggon ki
do, "Yenggras, yé bi an mukri kam at rek it. Sane
mukri ne basmi kwik it."

40Yefun Yesus ki nai Marta do, "Tomga u Ji ki nai
nan sare do, nan onyar kem mo Ji yo, bere nan me
Yefun Allah bi suktinggi gato sye bor mo bur ré re."

41 Sane yé kak jok gato kewa i-syo ne mo nden wé.
Orete Yefun Yesus sok mu nim mo gu, ete An ki do,
"Ji bi Ai, ndo mo Nan, we Nan jam Ji bi sukdu gato Ji
ki nai Nan ré it.

42 3 jam do, Ji ndek suk mo Nan yo, bere Nan jam,
ete Nan syo nai Ji re. Sarewo Ji ki sukdu ré subere
yé mwa gato sum more jam do, sangge, Nan anato
syogat Ji ma mo bur ré."

43Yefun Yesus ki sukdu su Yefun Allah, orete An
saiye do, "Lazarus, nan syesyar tom!"

44Sane Lazarus syesyar kadit jokwak ma, san gato
yé far an mukri su ne, mo td. An syim, an gwes san
kewa td. An su dom, san kewa sino. Yefun Yesus ki
nai y¢ mwa mone do, "Nin sombok san ne wé kadit
an subere an mu sisu ndo et."

43> Ye Yahudi gato ma ku Maria mone, an me suk
gato Yefun Yesus ben bor mone, orete ye Yahudi ge

bok yo nai sukjimnut dik do, an onyar kem mo Yefun
Yesus.

46 Sarewo ye deyo mu mo ye Farisi, ete an ki nai ye
Farisi subot suk gato Yefun Yesus ben ne.

47 Sane yekwesi mo Yefun Allah bi nu si ye Farisi
kendo ye Yahudi bi yepasye si yekwesu gato sum
sino wa kibot sukdu, subere an sino sum wa an kibot
Yefun Yesus. Yekwesu si ye Farisi ki do, "Men ben
suma ne? Ye ne kadum Yefun Allah bi suktinggi bor,
An ben suk mwa bor gato ben men yeket.

48 Men misyar An dakai ben An bi suk-i sane sor,
bere yé mwa onyar kem mo An it are go! Bere ye
Roma gato jom men maskwa, ete ma ben men bi nat
ré ibit. Bere ye Roma ma ben Yefun Allah bi nu ibit
mwir dom re."

Yetu ge dik yo mone an gum do Kayafas. Su
tahun gane an gum yekwesu gato gum kok wai mo
Yefun Allah bi nu. An ki do, "Nin jam nde suk.

>0Sa ndo sa, yetu ge dik yo kwop win men anato
ndo wai kadit ye Roma ma gu men ye Yahudi mwa
ne sino kwop or."

51 Sukdu gato Kayafas ki ne, an dakai bi sukjimnut-i
nde, wo an ki sukdu tepsu suktaru kadit Yefun Allah,
we su tahun gane an gum yekwesu gato gum kok
wai mo Yefun Allah bi nu. Suk ne yo bor nde td, an ki
nyim do, bere Yefun Yesus kwop wa yewis ye Yahudi.

>2Yefun Yesus kwop wa yewis ye Yahudi sor nde,
wo Yefun Yesus kwop subere An sum Yefun Allah bi
pa gato kem mo peyo-peyo, subere an sino sum mo
nat dik, subere an sino tepsu dik it.

>3 Sane kadit kam gato ye Yahudi bi yepasye kibot
Yefun Yesus ne, ye Yahudi bi yepasye sino tepsu dik
wa an meret os wa an gu Yefun Yesus kwop wé.

>4 Sane anato Yefun Yesus yo mubot pe gato yé
mwa kem mone nde. An mu kadit pe ne, ete An mu
mo kota dik yo gato gum do Efraim, karowa pe gato
kwe yo kom mo nde. An si An bi pakon kem mone.

2> Karowa Kam Sye Waiket it. Sane yé mwa ma
kadit peyo-peyo mo nden, ma mo Yerusalem. Kam
sye ne nde td, yé mwa ne de syur subere an kaim
kwo, tepsu Musa bi sukduno ki ne, subere an tep wa
an simo kam sye ne. )

6 Yé mwa gato ma ne syeret Yefun Yesus. An sum
mo Yefun Allah bi nu de nden sa, an ndo mo yu do,
"Nan bi sukjimnut sa u ne? Ye gane ma wa si men
konwa kam sye ré bado nde e?"

>/ Sarewo yekwes mo Yefun Allah bi nu si ye Farisi
syogat yé mwa mone do, "Nin ku Ye ne mo pe yo it
yo, nin ki napyo nai men subere men mu but An et."
1 2 1 Kam mumat rek yo o, ete yé konwa Kam Sye

Waiket ne sa, Yefun Yesus mu mo kampung
Betania. Lazarus gato Yefun Yesus sun kadit sukkwop
ne kem mone.

2Yé fro sugit ndek Yefun Yesus git mone. Mo nu
ne, Lazarus bi nyanggon Marta kon sugit, ete gwat
ma. Lazarus si ye gato ma ne kem mone. An si Yefun
Yesus git sugit sino.

3 Orete Lazarus bi nyanggon Maria gwat manik
narwastu botol napyo ma. Maria syé manik ne mo
Yefun Yesus gwes. Manik ne grik ndo. Manik ne bi
sugum sye. Maria syé manik mo Yefun Yesus gwes
sa, mom singgri sa su mom sugo. Manik grik mo nu
gato Yefun Yesus kem mone sino.

4Sarewo Yefun Yesus bi pakon ge dik yo, gato gum
do Yudas Iskariot, Yudas gato bere ri ma meret os

wa gwat yeko ma wa but Yefun Yesus, an anato
yeketut. Yudas ki do,

>"Mom yo so manik ne nde wa suma ne? Manik
ne bi sugum sye tepsu yé ben suk karowa kom mo
tahun dik, ete yé ku bi sugum mone. Mom so manik
ne, ete mom ku bi sugum, ete syo nai ye gato yewa
suk ete ndo."

®Yudas yo nutbot ye gato yewa suk nde, wo an ki
an bi sukdu-i ne, we an ye gato syimsi suk. Sagana
an nai sugum kadit pakon bi sugum gato an mewa
ne dom.

7Yefun Yesus ki nai Yudas do, "Nan misyar nggon
ne dakai ben mom bi suk-i sor. Mom sye manik ne
mo Ji kaim ndek kam gato yé bi Ji mukri mo makwe.

8Ye gato yewa suk ne si nin kem more sino petok
sor, sarewo Ji si nin yo kem more petok nde."

9Ye Yahudi mwa ne jam do Yefun Yesus ma kom
mo Betania sa, yé mwa ne mu wa an ku Yefun Yesus.
An mu mone wa an me Yefun Yesus sor nde, an mu
mone wa an me Lazarus, ye gato Yefun Yesus sun
kadit sukkwop ne dom.

10 Sane yekwest mo Yefun Allah bi nu meret os wa
an gu Lazarus wé dom.

11yefun Yesus sun Lazarus kadit sukkwop anato ye
Yahudi mwa misyar yekwesu mo nu ari, ete an brek
ma, an mit kem pe mo Yefun Yesus.

12 Bj jk Yefun Yesus mo os mit saresa, yé mwa gato
ma wa an konwa Kam Sye Waiket ne, an jam do,
Yefun Yesus ma mo Yerusalem dom.

13Sane yé mwa ne nai beibir nat, ete &n mu mo os
wa an kar Yefun Yesus. Yé mwa ne mubot os saresa,
an saiye do, "Men un Yefun Allah et! Ye gato Yefun
Allah syogat ma ré, Yefun Allah ben sukndo su An et!

Yefun Allah, Nan ben sukndo su Ye ré, ye Israel bi
yeraja et!"

14Yefun Yesus nai keledai gan ge dik yo, ete An it
mo keledai ne yu. Tepsu yé krom mo Yefun Allah bi
sukdu, do:

15"Nin yé gato kem mo kota Yerusalem, mo bobuk
Sion, nin nyu nde. Nin me et. Nin bi padosye ma it
anare. An kem mo keledai gan yu."

16 Sugane Yefun Yesus bi pakon jam nde sukdu
gato ye krom mo Yefun Allah bi sukdu subot Yefun
Yesus dakai. Sarewo Yefun Allah sun Yefun Yesus
kadit sukkwop, ete bes An gum kok or sa, Yefun
Yesus bi pakon napakom do, sukdu gato yé krom mo
Yefun Allah bi sukdu subot suk mwa gato yé ben nai
An ne bor re.

17 Tomgato Yefun Yesus sun Lazarus kadit sukkwop,
ete kendo an syesyar kadit jokwak, sugane yé mwa
sisu Yefun Yesus mu mone. Yé mwa ki subot suk
gato an me ne nai ye yi jam petok sor.

18 Sane anato yé mwa ma ku Yefun Yesus, we an
jam Yefun Yesus ben suk ne bor mo yé mwa gwem.
19 Sane ye Farisi ki nai yu do, "Nin me ré! Men bi
sukdu yo git o nde! Yé yo jammo men o nde! Yé mwa

mo bur ré mu or mo An re."

20Ye Yunani ge bok yo mu mo Yerusalem subere an
si yé mwa mone konwa Kam Sye Waiket ne dom. .

21'Ye Yunani ne mu ku yetu ge dik yo gato gum do
Filipus. (Filipus ontu mo Betsaida mo bur Galilea.) Ye
Yunani ne ki nai Filipus do, "Yenggras, men mit iwa
men ku Yefun Yesus et."

22 Filipus mu ki sukdu ne nai Andreas, orete an we
mu ki sukdu ne nai Yefun Yesus.

23Yefun Yesus jam do ye Yunani iwa ku An sa,
Yefun ki nai Andreas si Filipus do, "Kam gato yé mwa
bes Yetu bi Pa gum kok sye wai o anare it.

24Suk gato Ji ki ré suksangge anare, men nai fas
gro wa men jan, ete fas gro dik sor ye yo jan nde yo,
gro dik anane sor re. Sarewo men nai fas gro dik ne,
ete men jan, bere sukjan ne kom, ete bere syesyar
i-gro mwa.

25 Sane dom, ye gato bi sukjimnut sye wa an dakai
kem ndo mo bur ré, bergan an kwop re. Sarewo ye
gato bi sukjimnut sye kas subot an dakai nde, wo an
bi an nggwa wa ye yi mo bur ré it yo, bere ye ne kem
gesyos, bere an kem ndo to kapyo mato kapyo.

26Ye gato bi nggwa mo Ji wa an ben Ji bi suk-i ne
yo, ye ne si Ji mu sino. Pe gato Ji mé, Ji bi pakon ne
sisu Ji mone dom. Ye gato bi nggwa mo Ji wa an ben
Ji bi suk-i yo, bere Ji bi Ai bes ye ne gum kok."

27"sy ré, Ji jimnotbot Ji nggwa teker it anare. Su
ré, Ji ki suma o ne? Ji ki sare do, 'Ji bi Ai, Nan nai Ji
wé kadit sukye gato bere Ji ku ne et.' Nde re, Ji yo ki
sane nde, we Ji ma mo bur ré wa Ji ku sukye gato
bere yé ben nai Ji.

28 3 bi Ai, Nan ben suk gato ben yé bes Nan gum
kok sye wai o et." Sane yé jam Yefun Allah ki sukdu
kadit gu sare do, "Ji ben suk gato ben yé bes Ji dakai
gum kok sye wai it. Bere Ji ben suk yo o subere yé
mwa bes Ji gum kok sye wai mone o re."

29Yé mwa gato ti mone, an jam sukdu kadit gu ne.
Ye deyo ki do, "Nogu pu." Deyo o ki do, "Nde re,
malaikat dik yo anato ki suk su An."

30Yefun Yesus ki do, "Yefun Allah ki suk ré wa 6s Ji
nde, wo An ki sukdu ne wa s nin sor.

31yefun Allah ndobot yetu mo bur ré sino anare it.
Suk gato An ki ne kwop mone it, ye yo sis 0 nde.
Yekwesu gato jom yetu mo bur ré, Ji is an wé it
anare.

32 Ssarewo Ji gare, yé bes Ji kok kadit bur ré yo, bere
Ji tik yé mwa mit subere an ma mo Ji."

33Yefun Yesus ki rer subot os gato bere yé gu An
kwop su anane.

34 Orete yé mwa mone ki do, "Yé krom mo men bi
sukduno do, 'Kristus yo kwop nde, wo An kem gesyos
sor.' Ben sa u anato Nan ki do, 'Yé bes Yetu bi Pa
kaim kok kadit bur ré ne? Je u anato Yetu bi Pa ne?" "

35>Yefun Yesus ki nai an do, "Su ré, rer ku nin mé
td. Yo nam nde ge, rer yo ku nin o nde. Sane su kam
gato rer sisu nin more td, ndendu nde td, nin ben nin
bi suk-i mo pe gato rer ku nin ne sor. Wo nin mu su
ndendu yo, bere nin jam nde pe gato nin muket ne
re.

36 Rer ku nin mé td yo, nin nai sukjimnut dik wa nin
onyar kem mo rer ne et. Ji anato tepsu rer ne. Nin
onyar kem mo Ji it yo, nin tepsu Ji bi pa, nin jam suk
gato rer kom mo mit." Yefun Yesus ki sukdu ne, orete
An mu kadit pe ne. An gurik dik kadit yé mwa ne re

37Kapre Yefun Yesus kadum Yefun Allah bi
suktinggi, An ben suk mwa gato ben yé yeket bor mo
yé mwa gwem, sarewo yé yo onyar yo kem mo An
nde.

38 Sane suk gato yenabi Yesaya ki suga nyim tuya
bor it anane. Yesaya ki do, "Yefun Allah, je u anato
jam mo men bi sukdu-i ne? Men da ki sukdu ne,
sarewo yé yo jambot nde. Yé da me Nan bi suktinggi
bor re, sarewo yé yo jambot nde."

39 Sane yé ne yo nggiwa nai sukjimnut dik subere an
onyar kem mo Yefun Yesus nde, we an bi sukjimnut
yo kak nde t9, tepsu sukdu gato Yesaya ki ne o, sare
do, "Yefun Allah ki do,

40'Ji ben yé ne gro ndu subere an yo me suk sisu
ndo nde. Ji ben yé ne su krat subere an yo jam suk
kom mo mit nde, subere an yo brek ma mo Ji nde,
onde bere Ji ben an kem ndo it." "

“l'yesaya ki sukdu ne, we an jam do, Yefun Yesus
gum kok sye wai, orete an kibot Yefun Yesus.

42 Kapre Yesaya ki sukdu sane o, yetu mwa nai
sukjimnut dik wa an onyar kem mo Yefun Yesus.

Ye Yahudi bi yepasye ge bok yo dom nai sukjimnut
digane, sarewo an nokwa an ki bor nai ye yi jam, we
an ki rer sane yo, bere ye Farisi duyawa an sok ari o
re.

43 Yepasye ne nutbot an gum teker. An iwa ye yi un
an gum wai kadit an iwa Yefun Allah un an gum ne.

44 Orete Yefun Yesus ki sye mo yé miten do, "Ye
gato onyar kem mo Ji yo, an onyar kem mo Ji nde,
wo an onyar kem mo Ye gato syogat Ji ma mo bur ré
dom.

43 Ye gato me Ji anato me Ye gato syogat Ji ma mo
bur ré dom.

46 Ji ma mo bur ré tepsu rer ku nje mo bur ré subere
yé bok ne sino gato onyar kem mo Ji it yo, an yo kem
mo ndendu o nde.

47Ye to jam Ji bi sukdu, orete an yo benbot nde yo,
Ji dakai yo syo sukye nai an nde. Ji yo ma mo bur ré
wa Ji syo sukye nai yetu nde, wo Ji ma kak os ndo wa
nin yetu subere nin kem ndo to kapyo mato kapyo.

“8Ye to bariwa Ji, ye to jambot Ji bi sukdu nde,
bere ye ne ku sukye re. Su kam gato bur ré kru it yo,

bere an ku sukye mo gato an yo jammo Ji bi sukdu-i
nde re.

49 3i yo ki Ji bi sukdu-i tepsu Ji dakai bi sukjimnut-i
nde, wo Ji ki Ji bi sukdu-i tepsu Ji bi Ai gato syogat Ji
ma mo bur ré bi sukjimnut-i. An anato syogat Ji ki An
bi suktaru nai nje jam.

>0 3j jam do, Ji bi Ai bi sukdu ne ben yetu kem ndo
to kapyo mato kapyo. Sane anato Ji ki Ji bi sukdu-i
nai nin tepsu suk gato Ji bi Ai duno Ji su ne."

1 3 1 Karowa Kam Sye Waiket sa, Yefun Yesus jam

do, bergan An mu kadit bur ré, An satu mu
mo An bi Ai. An bi sukjimnut sye kas subot yé gato
sok mo An bi rus-i mo bur ré. Yefun Yesus jimnotbot
An bi rus-i ndo nde, An kadum An bi sukjimnut ne
bor re.

2Bj noru, ete Yefun Yesus si bi pakon git sugit sino
sa, biris bi yekwesu sok an bi sukjimnut-i mo Yudas
do, bere Yudas meret os wa gwat yeko ma wa but
Yefun Yesus. Yudas gato Simon Iskariot bi pa anato
tepsu yeketut.

3Yefun Yesus jam do, An bi Ai syo suk mwa ne sino
nai An wa An jom. Sane dom, Yefun Yesus jam do,
An ma kadit Yefun Allah, ete bere An satu mu mo
Yefun Allah o.

4Sane Yefun Yesus ti ma nim. Yefun Yesus jogru An
bi san gato tak An de nden ne wé, ete An far san det
mo An jakuke.

> Orete Yefun Yesus nai syur, ete An syé syur mo
bokor mit. Yefun Yesus mus An bi pakon gwes tak su
syur ne, orete An singgri sa su san det gato An far
mo An jakuke ne.

Yefun Yesus fro wa mus Simon Petrus gwes sa,
Petrus ndo mo Yefun Yesus do, "Yenggras, Nan iwa
Nan mus ji gwes tak wa suma ne?"

7Yefun Yesus ki nai an do, "Su ré nan jam suk gato
Ji ben kom mo mit nde té, wo bere nan jam mone
td."

8 Petrus ki do, "Nan mus ji gwes nde. Ji bariwa
sangge kai." Yefun Yesus ki nai Petrus do, "Ji yo mus
nan gwes nde yo, nan si Ji yo tepsu dik nde."

9 Petrus ki do, "Sane yo, Yenggras, Nan mus ji gwes
sor nde, wo Nan mus ji syim si ji su dom et."

10Yefun Yesus ki nai Petrus do, "Ye gato de syur
yo, an kaim yo dum o nde, wo an gwes tak sor ete
dum. Sane an de syur o nde, wo an mus an gwes tak
sor re. Sane dom, nin kaim kwo re, sarewo nin sino
kaim kwo nde re."

11 (Yefun Yesus jam An bi pakon dik yo gato bere
meret os wa gwat yeko ma wa but An re. Sane anato
Yefun Yesus ki do, "Nin kaim kwo re, sarewo nin sino
kaim yo kwo nde re.")

12 Yefun Yesus mus An bi pakon gwes or sa, Yefun
Yesus it An bi san gato tak An kaim de nden ne satu
0. Yefun Yesus satu mo nat gado An kem mone o. An
ndo mo An bi pakon do, "Nin jam suk gato Ji ben ne
bi sukjimnut-i bado?

13Nin ki Ji gum do, Yeguru, nin bi Yekwesu. Suk
gato nin ki ne ndo, we sangge, Ji anato nin bi Yeguru,
Ji anato nin bi Yekwesu.

14Sane Ji gato gum Yeguru, Ji gato nin bi Yekwesu
ne mus nin gwes tak sane yo, nin deyo waii mus nin
deyo gwes tak sane o.

15 3j kadum os gato ndo nai nin wa nin muket. Sane
yo suk gato Ji ben wa nin, nin waii ben tepsu Ji ben
ne.

16 Suk gato Ji ki ré suksangge anare, pakwerut yo
sye wai kadit bi yenggras gato kon an nde. Sane
dom, ye gato gwat yepasye bi suktaru, an gum sye
wai kadit ye gato syogat an mu ne nde.

17 Nin jam suk mwa ne sino gato Ji duno nin su ne
it. Nin do benbot yo, bere nin mit at wa.

18 Suk gato Ji ki ré, Ji ki wa nin sino nde. Yé gato Ji
fro wa ben suk wa Ji, Ji jam an kom mo mit. Sarewo
yetu ge dik sor re, sukdu gato yé krom nyim mo
Yefun Allah bi sukdu bere bor re. Sukdu ne sangge.
Mo Yefun bi sukdu, yé krom sare do, 'Ye gato si Ji git
sugit sino, an gro ete me Ji, wo an mit tara re, bere
an ben sukibit su Ji.'

19Suk ne yo bor nde to, Ji ki napyo nai nin jam
nyim wé re, subere suk ne do bor it yo, nin jam do, Ji
anato Ye gato gesyos, gato Ji bi Ai syogat ma mo bur
re.

20Suk gato Ji ki ré suksangge anare, ye gato iwa Ji
bi pakon gato Ji syogat mu ne ma ku an yo, tepsu ye
ne iwa Ji ma ku an anane. Ye gato iwa Ji ma ku an
yo, tepsu ye ne iwa Ye gato syogat Ji ma mo bur ré
ma ku an dom anane."

21yefun Yesus ki sukdu ne or sa, Yefun Yesus
kwabom dek teker, ete Yefun Yesus ki rer nai An bi
pakon jam do, "Suk gato Ji ki ré suksangge anare,
kadit nin ré, bere nin ge dik yo meret os wa gwat
yeko ma wa but Ji." )

22 Sane Yefun Yesus bi pakon sokbot yu. An sino
nalar mo suk gato Yefun Yesus ki ne.

23Yefun Yesus bi pakon ge dik yo kem karowa
Yefun Yesus de. Yefun Yesus bi sukjimnut sye kas
subot pakon ne.

24 Simon Petrus gwi an su nai an bi yesyim ne, ete
Petrus ndo mo an do, "Nan ndo mo Yefun Yesus do,
An kibot je u ne?"

25 pakon ne sis o karowa Yefun Yesus de. Ete pa ne
ndo mo Yefun Yesus do, "Yenggras, Nan ki sukdu ne
subot je u ne?"

26 Yefun Yesus ki do, "Ji ras roti nap mo sukrom, ete
ye gato Ji syo roti nap ne nai yo, ye gane anane it."
Sane Yefun Yesus nai roti hapyo, An ras mo sukrom,
ete An syo nai Yudas gato Simon Iskariot bi pa ne.

27Yudas nai roti ne, sugane it biris bi yekwesu bok
nggwa mo Yudas re. Orete Yefun Yesus ki nai Yudas
do, "Nan ben nan bi suk-i kekro et."

28 pakon yi gato kem sino mone jam suk gato Yefun
Yesus ki nai Yudas ne bi sukjimnut-i nde.

29 pakon deyo gendo, Yefun Yesus syogat Yudas so
suk yo wa bere an konwa kam sye su ne, ondeyo
Yudas syo suk yo nai ye gato yewa suk mo neya.
Pakon jam ri nde, wo pakon nut do, Yudas mu ben
suk yo su sugum, we Yudas anato jom pakon sino bi
sugum.

30'Yudas nai roti nap gato Yefun Yesus syo nai an,
sugane it, an mu mo nden. Noru it anane.

31Yudas mu mo nden, orete Yefun Yesus ki do, "Yé
bes Yetu bi Pa gum kok sye wai it anare, sane yé bes
Yefun Allah gum kok sye wai mone dom re.

32Yetu bi Pa do bes Yefun Allah gum kok sye wai it
yo, Yefun Allah waii bes Yetu bi Pa gum kok sye wai
dom. Yefun Allah do bes Yetu bi Pa gum kok yo, An
yo eswa nde, wo An bes su ré it.

333i bi pa, Ji mu kadit nin it anare. Bere nin syeret
Ji. Sarewo Ji ki sare do, tepsu gabere Ji ki nai ye
Yahudi bi yepasye ne do, pe gato Ji mu mone, nin yo
ku os wa nin mu mone nde.

34Su ré Ji duno nin su sukduno gato be sare do:
Nin bi sukjimnut sye kas subot yu et. Tepsu Ji bi
sukjimnut sye kas subot nin, nin waii bi nin nggwa
wa yu et! Nin mewa yu et!

35Nin bi sukjimnut sye kas subot yu sane it yo, bere
yé mwa ne sino jam do, nin sa, nin anato Ji bi pakon
ne."

36 Simon Petrus ndo mo Yefun Yesus do, "Yenggras,
men bi Yekwesu, Nan mu mo u ne?" Yefun Yesus ki
nai Petrus do, "Pe gato Ji mu mone, su ré nan si Ji
mu sino nde. Kapyo tak bere nan boribot Ji."

37 Simon Petrus ndo mo Yefun Yesus do, "Yenggras,
men bi Yekwesu, ji si Nan mu mone su ré nde wa
suma ne? Ji fro wa ji bi ji nggwa kwop win Nan re."

38 Orete Yefun Yesus ki nai an do, "Sangge, nan
bi nan nggwa kwop win Ji bado? Suk gato Ji ki ré
suksangge anare, ndam kokor yo ké nde td, bere nan
rewa Ji wam gri re."

14 1Yefun Yesus ki nai An bi pakon do, "Nin

kwabom dek subot suk mwa neya nde, wo nin
kwabom kam mo Yefun Allah et. Nin kwabom kam
mo Ji dom et!

2 Mo Ji bi Ai bi nu, gumwak mwa wa nin kem mone
mo re. Sukdu ne sangge, ondesor sa, Ji yo ki nai nin
jam nde. Ji mu mone wa Ji fro nat wa bere nin kem
mo.

3 Ji mu fro nat wa nin orete yo, Ji satu ma, ete Ji
kar nin mu mo Ji bi nat-i. Bere men sino kem mone

subere mo nat gato Ji kem mone, nin dom si Ji kem
mone sino.

4Nin jam os gato mu mo nat gato bere Ji mu mone
re.ll

> Orete Tomas ki nai Yefun Yesus do, "Yenggras,
men bi Yekwesu, men jam nde nat gato Nan mu
mone. Sane men jam os gato mu mone sa u ne?"

®Yefun Yesus ki nai an do, "Ji dakai anato tepsu
os gato mu mo Yefun Allah. Ji anato tepsu os gato
sangge. Ji anato kak os wa yetu kem ndo mone. Yetu
yo ku os wa an mu kom mo Ji bi Ai nde, wo an sibot
os gato Ji kak ne sa, bere an kom mo Ji bi Ai re.

7Nin do jam Ji su sangge it yo, bere nin jam Ji bi Ai
dom. Saneyo, nin jam Ji bi Ai it anare. Nin me An it
anare."

8 Filipus ki nai Yefun Yesus do, "Yenggras, Nan
kadum Nan bi Ai nai men me subere men yo nutbot
0 nde."

9Yefun Yesus ki nai Filipus do, "Ji sisu nin nam it.
Filipus, nan jam Ji yo ri nde t6 bado? Ye to me Ji it
yo, ye ne me Ji bi Ai dom anane it. Sane suma ben
anato nan ki do, Ji kadum Ji bi Ai wa nan me ne?

10 Filipus, nan nut do, sangge, Ji si Ji bi Ai tepsu dik
bado nde e? Sangge, Ji dakai bi sukdu-i anane nde,
wo Ji bi Ai gato si Ji tepsu dik, An anato fro suk gato
Ji ki e, Ji ben e ne re.

115ane nin onyar kem mo suk gato Ji ki ré et,
sangge, Ji si Ji bi Ai tepsu dik. Ondeyo, nin onyar
kem mo suk gato Ji ben gato ben nje yeket ne sor,
we suk ne kadum do, sangge, Ji si Ji bi Ai tepsu dik.

125k gato Ji ki ré suksangge anare, ye to onyar
kem mo Ji yo, an waii ben suk tepsu suk gato Ji ben
ne re. Bere an ben suk mwa wai kadit suk gato Ji ben

ne, we bere Ji satu mu mo Ji bi Ai, ete Ji bi An Gen
ma bok nggwa mo nin.

13Suk to nin ndek mo Ji bi Ai yo, nin ki Ji gum mo
suk ne, bere Ji syo nai nin. Ji syo suk ne nai nin
subere yé bes Ji bi Ai gum kok mo suk gato Ji syo nai
nin ne.

14Suk to nin ndek mo Ji bi Ai, ete nin ki Ji gum mo
yo, bere Ji syo nai nin re."

15"Nin bi sukjimnut sye kas subot Ji it yo, bere nin
benbot suk gato Ji syogat nin ben ne sor.

16 Bere Ji ndek mo Ji bi Ai subere An bi An Gen ma
win Ji. An Gen ne tepsu yegweswai gato 0s nin, ete
sisu nin pe to kapyo mato kapyo.

17Bere Yefun Allah Gen duno nin su suk gato
sangge sor. Yetu mo bur ré yo ku os wa Yefun Allah
Gen 0s an nde, we yetu mo bur ré yo me Yefun Gen
nde. Yetu ne yo jam Yefun Gen dom nde. Sarewo nin
sane nde, nin sa, nin jam Yefun Allah Gen, we An
sisu nin pe. Bere Yefun Allah Gen ne ma bok nggwa
mo nin mit dom.

18 3i yo misyar nin dakai kem yi nde, Ji yo misyar nin
tepsu pa ti nde. Bere Ji satu ma wa nin to.

19Yo nam nde ge, yetu mo bur ré yo ku Ji o nde.
Sarewo nin sa, bere nin ku Ji mone to, we bere Ji
mbau kadit sukkwop o re. Sane bere nin kem gesyos
dom.

20 Sy kam gato nin kem gesyos ne it yo, bere nin
jam do, Ji si Ji bi Ai tepsu dik. Sane dom bere nin jam
do, nin si Ji tepsu dik sino.

21Ye to jammo Ji bi sukdu-i, ete benbot yo, ye ne
anato bi sukjimnut sye kas subot Ji. Bere Ji bi Ai bi
sukjimnut sye kas subot an. Ji dom bi sukjimnut sye
kas subot an, ete Ji kadum Ji nggwa nai an."

22yudas, gato Yudas Iskariot nde, wo Yudas doyi,
an ndo mo Yefun Yesus do, "Yenggras, men bi
Yekwesu, ben sa u anato Nan kadum Nan nggwa nai
men sor re, wo Nan yo kadum Nan nggwa nai yetu
sino mo bur ré nde ne?"

23Yefun Yesus ki nai an do, "Ye to bi sukjimnut sye
kas subot Ji it yo, bere ye ne benbot sukduno gato
Ji duno an su ne. Bere Ji bi Ai bi sukjimnut sye kas
subot an. Bere Ji si Ji bi Ai ma mo an, ete si an kem
sino.

24Ye to bariket Ji yo, ye ne yo benbot sukduno
gato Ji duno an su ne nde. Sukdu gato Ji ki nai nin
jam ne yo ma kadit Ji dakai bi sukjimnut-i nde, wo
sukdu ne ma kadit Ji bi Ai gato syogat Ji ma more bi
sukjimnut-i re.

25 Jj kem sisu nin td, Ji ki sukdu mwa ne nai nin jam
re.

26 Sarewo Yefun Allah Gen gato Ji bi Ai bere syo ma
win Ji ne, bere Yefun Gen duno nin su suk mwa ne
sino. Bere Yefun Gen 6s nin napawa suk mwa gato Ji
ki nai nin re.

273i syo suktinggi nai nin subere nin kwabom
dek nde, wo nin kem ndo tepsu Ji dakai ré. Ji syo
suktinggi nai nin wa nin kem ndo. Ji yo syosuktinggi
ne tepsu yetu mo bur ré nde. Sane nin nutbot suk
mwa teker nde, nin nyu nde.

28 Nin jam Ji ki do, "Ji mu kadit nin, sarewo bere Ji
satu ma o re.' Nin bi sukjimnut sye kas subot Ji it yo,
bere nin mit iwa Ji mu mo Ji bi Ai. Ji bi Ai anato gum
kok sye wai kadit Ji.

29Su ré Ji ki sukdu ne nyim nai nin jam subere su
kam gato sukdu ne bor it yo, nin onyar kem mo Ji bi
sukdu-i anane.

303 yo ki suk mwa su nin o nde, we biris bi yekwesu
gato jom bur ré ma it anare. Sarewo biris bi yekwesu
yo nggiwa jom Ji nde,

31wo suk mwa ne sino gato Ji bi Ai syogat Ji ben
ne, Ji ben suk mwa ne sino subere yé mo bur ré jam
do, Ji bi sukjimnut sye kas subot Ji bi Ai. Tep more it,
men ti men mu kadit pe ré et."

1 5 lYefun Yesus ki do, "Ji dakai anato tepsu
kwe anggur gato sangge. Ji bi Ai anato mewa
nggwe anggur ne.

2Ji bi Ai tot kwe anggur guk gato yo bo mo nde ne
wé. Ji bi Ai me i-guk gato bo mo yo, An mbron i-nat
napyo wé, subere i-guk ne ndo wa bo mwa o.

3Nin jammo Ji bi sukdu gato Ji duno nin su ne,
anato nin onyar kwo ndo re. Nin tepsu i-guk gato Ji
bi Ai mbron i-nat napyo wé re.

4Nin ut krat mo Ji, sane bere Ji dom ut krat mo nin
re. Kweguk sombok kadit i-muk ete kweguk ne ti dor
yo, bere i-bo mo nde. Sane dom, nin yo ut krat mo
Ji nde yo, bere nin yo nggiwa ben suk gato ndo mo
nde.

>Ji anato tepsu kwe anggur ke, nin anato tepsu
i-guk ne. Ye gato ut krat mo Ji tepsu dik, ete Ji waii
ut krat mo ye ne yo, bere ye ne ben suk mwa gato
ndo tepsu kweguk be. Nin wadigan kem dor kadit Ji
yo, bere nin yo nggiwa ben suk yo mo nde.

Ye to yo ut krat mo Ji tepsu dik nde yo, ye ne
tepsu kweguk gato yé tot, ete yé am wé. Bere
kweguk ne gu, ete yé sum wa yé gre mo bot wé.

/Nin ut krat mo Ji tepsu dik, ete Ji bi sukdu dom
kem pe mo nin mit yo, suk to nin iwa nin ndek mo Ji
bi Ai, bere An syo nai nin sor.

8Nin do ben suk mwa gato ndo, tepsu bo mwa gato
kom yo, nin tepsu Ji bi pakon gato sangge, ete bere
yé bes Ji bi Ai gum kok sye wai 0 mone re.

9Tepsu Ji bi Ai bi sukjimnut sye kas subot Ji, Ji waii
bi sukjimnut sye kas subot nin. Sane nin misyar Ji
nde, wo nin napawa do, Ji bi sukjimnut sye kas subot
nin, ete nin ben nin bi suk-i tepsu sukjimnut ne.

10 Nin benbot Ji bi sukduno-i yo, bere Ji bi sukjimnut
sye kas subot nin mone petok sor. Sane dom, Ji
benbot Ji bi Ai bi sukduno-i, sane An bi sukjimnut sye
kas subot Ji mone petok sor.

113i ki sukdu mwa ne nai nin jam sino subere nin
mit iwa, tepsu Ji mit iwa ne. Bere nin mit iwa wai o
re, kwa yo gwet mo nde.

123i bi sukduno-i anare: Nin bi sukjimnut sye kas
subot yu tepsu Ji bi sukjimnut sye kas subot nin et.

13Ye gato bi sukjimnut sye kas subot an bi yesyim
sisu ndo wai anato ye gato bi an nggwa kwop wa bi
yesyim ne.

14Nin benbot suk gato Ji syogat nin ben ne yo, nin
tepsu Ji bi yesyim anane.

1558y ré Ji yo kendo nin gum pakwerut o nde, we
pakwerut yo jam suk gato an bi yenggras ben ne
nde. Wo Ji kendo nin tepsu Ji bi yesyim, we suk mwa
ne sino gato Ji jam kadit Ji bi Ai ne Ji frot nai nin jam
or re.

16 Nin anato bes Ji gum Yekwesu wa nin nde, wo Ji
anato bes nin gum pakon wa Ji. Ji bes nin, orete Ji
syogat nin mu ben suk mwa gato ndo, tepsu kwebo
bor mo kweguk. Ji syogat nin ben sukndo gato tepsu
kwebo gato bere yo ibit nde, wo bo gato kem pe sor.
Nin ben sukndo gato kem pe, sane bere suk to nin

ndek mo Ji bi Ai, ete nin ki Ji gum mo yo, bere Ji bi Ai
Syo nai nin re.

17 3i bi sukduno-i anare: Nin bi sukjimnut sye kas
subot yu et."

18"Yé mo bur ré do bariket nin yo, nin napawa do,
yé mo bur ré bariket Ji nyim wé re.

19Nin si yetu mo bur ré bi sukjimnut-i tepsu dik yo,
bere yé jimnotku nin, we nin bi sukjimnut-i tepsu
yetu ne. Sarewo Ji nai nin kadit yetu bi de-i sok mo Ji
bi de-i, sane nin bi sukjimnut-i si yetu bi sukjimnut-i
yo tepsu dik o nde, sane anato yé mo bur ré bariket
nin.

20 Nin napawa Ji bi sukdu-i gato Ji ki nai nin ne do,
'Pakwerut yo sye wai kadit bi yenggras gato kon an
nde.' Ye deyo ben sukye nai Ji it yo, bere yé ne ben
sukye nai nin dom. Ye deyo benbot Ji bi sukduno-i
yo, bere ye ne benbot nin bi sukduno-i dom.

21 Bere yé ben sukye nai nin mo gato nin sok mo Ji
bi rus-i, we yé ne jam nde Yefun gato syogat Ji ma
mo bur ré.

22 3i ma duno an anato an jam suk gato siri kadit
Yefun mit, ondesor sa, Yefun yo syo sukye nai an mo
sukibit gato an ben ne nde. Sarewo, sangge Ji ma
duno an it, sane an yo ku os wa an rewa suk gato an
ben siri ne 0 nde.

23Ye gato bariket Ji yo, ye ne bariket Ji bi Ai dom.

24 3i ma ben suk gato ben an sino yeket ne ondesa,
Yefun yo syo sukye nai an mo gato an bariwa Ji ne
nde. Sarewo,sangge Ji ma ben suk gato yetu yo
nggiwa ben nde, an da me suk gato Ji ben ne ware,
an bariket Ji td, an bariket Ji si Ji bi Ai sino.

2> \Wo suk gato an ben bor ne tepsu suk gato yé
krom mo ye Yahudi bi sukduno-i sare do, 'Kapre Ji yo
ben suk yo ibit mo nde, yé dakai bariket Ji sor.'

26 Bere Ji bi Yefun Allah Gen gato s nin muket os
ndo ne ma kadit Ji bi Ai . Bere Yefun Allah Gen bok
nggwa mo nin. Bere Yefun Allah Gen duno nin su
sukduno gato sangge subot Yefun Allah sor, kwa
gato An kidar yo mo nde. Sane Yefun Allah Gen do
ma kadit Ji bi Ai it yo, bere An ki rer subot Ji nai nin
jam dom.

27 Bere nin waii ki rer subot Ji nai ye yi jam dom, we
kadit ketke Ji si nin ben suk tepsu dik sino.

16 13i ki suk mwa ne sino su nin subere nin
misyar Ji nde, wo nin onyar kem pe mo Ji sor.
2Bere ye Yahudi syun nin wé kadit an bi nu ari.
Bere kapyo tak yé gato gu nin kwop wé gendo suk
gato an ben ne Yefun Allah imo.

3Yé ne ben suk ne nai nin, we an yo jam Ji bi Ai
nde. An jam Ji dom nde.

4Sarewo Ji ki sukdu ne nai nin jam su ré, subere
kam gato suk ne do bor it yo, nin napakom sukdu
gato Ji ki nai nin ré, ete nin ti nggi mone." "Suga
nyim ne, Ji yo ki sukdu gare nai nin jam nyim nde,
we sugane Ji si nin mone sino to.

>Wo Ji satu mu mo Ji bi Ai gato syogat Ji ma it
anare. Sarewo nat gato Ji mu mone, nin ge bok ré yo
ndo mo Ji subot nat ne nde.

63Ji ki do, Ji mu, anato nin kwabom dek ndo nde.

7Wo suk gato Ji ki ré suksangge anare, sa ndo sa Ji
mu. Ji yo mu nde yo, Yefun Allah Gen gato ma és nin
ne bere An yo ma win Ji nde. Wo Ji mu kadit nin it
yo, bere Ji syogat An ma mo nin.



Yohanes 16 435

8Yefun Allah Gen do ma yo, bere Yefun Gen kak
yé mo bur ré bi sukjimnut subere an jam subot suk
gato an ben siri kadit Yefun Allah bi sukduno-i ne.
Bere Yefun Allah Gen kak yé mo bur ré bi sukjimnut
subere an jam subot suk gato tepsu Yefun Allah mit.
Bere Yefun Allah Gen kak yé mo bur ré bi sukjimnut
subere an jam do, sangge bere Yefun Allah ndobot ye
gato ben sukndo si ye gato ben sukibit sino, ete bere
Yefun Allah syo sukye nai yé gato ben sukibit ne.

9Bere Yefun Allah Gen kak yé bi sukjimnut subere
an jam do, suk gato an ben siri kadit Yefun bi
sukduno-i ne anato an yo onyar kem mo Ji nde, an
ben sukibit it anane.

10Bere Yefun Allah Gen kak yé bi sukjimnut subere
an jam do, Ji anato ben suk tepsu Yefun Allah mit. Ji
mu mo Ji bi Ai it anare, Ji mu mo pe gato nin yo me Ji
o nde. Sane anato bere yé jam do, Ji anato ben suk
tepsu Ji bi Ai mit, ete Ji bi Ai imo suk gato Ji ben ne.

11Bere Yefun Allah Gen kak yé bi sukjimnut subere
an jam do, Yefun Allah syo sukye nai nje sino gato
ben sukibit wai mo An mit, we Yefun Allah syo sukye
nai biris bi yekwesu gato jom bur ré it anare.

12 3i jwa Ji ki sukdu mwa wai o nai nin, sarewo Ji yo
ki nde, we nin bi sukjimnut yo kak tep wa nin but
sukdu ne nde té.

13Yefun Allah Gen do ma yo, bere An duno nin su
suk gato sangge, mo An mit sukkidar yo mo nde. An
anato kadum os gato rer nai nin. An ki sukdu-i tepsu
An dakai bi sukjimnut-i nde, wo An ki An bi sukdu-i
tepsu suk gato An jam kadit Ji. Bere An ki subot suk
gato bor su kam sari ne ma rer nai nin jam re.

14Bere Yefun Allah Gen bes Ji gum kok, we An ki Ji
bi sukdu-i rer nai nin jam.

153i bi Ai bi suk-i ne sino anato Ji bi suk-i. Sane
anato Ji ki do, bere Yefun Allah Gen ki Ji bi sukdu-i
rer nai nin jam."

16 Yefun Yesus ki do, "Yo nam nde ge, nin yo me Ji
0 nde, or o nam gan yo o, bere nin me Ji o re."

17Yefun Yesus bi pakon ndo mo yu do, "Men bi
yenggras ki do, 'Yo nam nde ge, men yo me An o
nde. Or o nam gan yo o, men me An o re.' An bi
sukjimnut sa u ne? An ki do, An mu mo An bi Ai ne
te, bi sukjimnut sa u ne?"

18 pakon ne ndo mo yu gat sare do, "An ki do, 'Yo
nam nde' ne te, bi sukjimnut sa u ne? Men jam nde
An bi sukjimnut ne ware."

19Yyefun Yesus jam bi pakon mitwa pakon ndo mo
Yefun Yesus subot An bi sukjimnut. Sane Yefun Yesus
ki nai An bi pakon do, "Gado nin ndo mo yu subot
suk gato Ji ki do, 'Yo nam nde ge, nin yo me Ji 0 nde.
Or 0 nam gan yo o, nin me Ji o re.' Te, nin ndo mo
yu subot sukdu ne bado?

20 Syk gato Ji ki ré suksangge anare, bere nin wo,
nin nderku Ji. Wo yetu mo bur ré mit iwa o re. Bere
nin kwabom dek ndo nde, sarewo bergan yo o nin
mit at wa wai o re.

21 Tepsu nggon far nukwe i su pa, mom ku sukye
ndo nde. Sarewo mom do kem su pa or wé, ete mom
mbrinket sukye gato mom ku ne, we mom mit at wa
pa gato mom kem su ne.

22 Sane nin dom, su ré nin kwabom dek, wo bere
Ji ku nin o yo, bere nin mit at wa wai o re, ye yo
nggiwa ben nin bi sukjimnut ne ges nde.

23Su kam gane yo, nin yo ndo mo Ji subot suk yo
o nde. Suk gato Ji ki ré suksangge anare, suk to nin

ndek mo Ji bi Ai, ete nin ki Ji gum su yo, bere Ji bi Ai
Syo nai nin re.

24 Kom mo kam ré, nin yo ndek suk mo Ji bi Ai, ete
ki Ji gum su nde td. Sane nin ndek suk gato nin yewa
ne et. Sane bere Ji bi Ai syo suk ne nai nin subere nin
mit at mo suk gato nin ku ne re."

25"Jj ki suk mwa ne nai nin su sukamno, wo kam
yo tak Ji yo ki suk su sukamno o nde. Bere Ji ki rer
subot Ji bi Ai nai nin sor.

26 Sy kam gane it yo, nin anato ndek suk mo Ji bi
Ai, ete nin ki Ji gum su. Nin jammo suk gato Ji ki ré
et, bere Ji yo ndek suk mo Ji bi Ai wa nin nde,

27 we Ji bi Ai dakai bi sukjimnut sye kas subot nin.
Ji bi Ai bi sukjimnut sye kas subot nin, we nin bi
sukjimnut sye kas subot Ji, ete nin nut do, sangge, Ji
ma kadit Yefun Allah.

28 Sangge, Ji ma kadit Yefun Allah. Ji ma mo bur ré
re. Sarewo Ji mu kadit bur ré, Ji satu mu mo Ji bi Ai
it anare."

29 Sane Yefun Yesus bi pakon ki do, "Su ré sa, Nan
gwat sukamno o nde, wo Nan ki sukdu rer nai men
jam it anane.

30 Men jam do, Nan anato jam suk mwa ne sino.
Nan anato jam suk mwa ne rer wai kadit ye yi ne ya.
Men yo mitwa men ndo mo Nan subot suk yo o nde.
Sane anato men jam do, sangge, Nan anato ma kadit
Yefun Allah."

31yefun Yesus ki nai pakon ne do, "Nin onyar kem
mo Ji it anare go!

32Bergan, karowa it, nin titi daret, nin gedik-gedik
titi mu mo bi nu-i. Bere nin sino mu kadit Ji, Ji
wadigan sor ete kem. Sarewo Ji wadigan sor nde, we
Ji bi Ai sisu Ji té.

33Ji ki sukdu mwa ne nai nin jam subere nin
kwabom kam mo Ji, ete nin kem not, nin nyuwa suk
yo nde. Mo bur ré nin ku sukye mwa. Sarewo Nin
nyuwa nde, we Ji sa, Ji nggi wai kadit biris bi rus-i
gato ben sukibit mo bur ré re."

1 7 1Yefun Yesus ki sukdu su An bi pakon subere

pakon ne nyuwa suk daret nde or sa, Yefun
Yesus sok mu nim mo gu, ete An ki do, "Ji bi Ai, Ji bi
kam tep it are. Ji bi Ai, Ji gato Nan bi Gan, Nan bes Ji
gum kok sye wai et, subere Ji waii bes Nan gum kok
sye wai o re.

2Nan bes Ji gum Yekwesu wa Ji jom yetu mwa ne
sino mo bur ré re, subere yé mwa ne sino gato Nan
syo nai Ji ne, Ji 0s an kem gesyos.

3 An jam Nan, Yefun Allah ka dik gato sangge, ye yo
nggi tepsu Nan mo nde. An jam Ji, gato Nan bi Gan,
Yesus Kristus gato Nan syogat ma more anato an
kem gesyos.

4Ji ben suk mwa gato Nan kiwa Ji ben ne sino anato
yé mwa mo bur ré bes Nan gum kok sye wai o re.

>Ji bi Ai, Nan yo ut bur ré nde td, Ji si Nan, ete Nan
bes Ji gum kok mone re. Sane su ré, Nan bes Ji gum
kok sye wai satu o et.

63Ji kadum Nan nai yé mwa gato Nan syo nai Ji mo
bur ré, yé mwa ne ]am Nan re. Yé mwa ne anato
Nan bi rus-i. Nan syo &n nai Ji re. An benbot Nan bi
sukdu-i re.

7Su ré an jam do, suk mwa ne sino gato Nan syo
nai Ji, suk mwa ne ma kadit Nan.

8Sukdu gato Nan ki nai Ji, Ji waii ki nai an jam re,
an iwa sukdu ne. An jam do, sangge Ji anato ma
kadit Nan, Ji bi Ai. An jam do, sangge, Nan anato
syogat Ji ma mo bur ré re.

93Ji ki suk su Nan wa an, yé mwa gato Nan syo nai Ji
ne. Ji yo ki suk su Nan wa yetu mo bur ré nde. Wo Ji
ki suk su Nan wa yé gato Nan syo nai Ji, we an anato
sok mo Nan bi rus-i.

10 Nan bi suk mwa ne sino anato Ji bi suk-i dom. Ji
bi suk mwa ne sino anato Nan bi suk-i dom. Yé mwa
gato Nan syo nai Ji, bere an bes Ji gum kok sye wai o
re.

113i ma mo Nan it anare, Ji yo kem mo bur ré o
nde, sarewo an ye gato Nan syo nai Ji ne kem mo bur
ré td. Ji bi Ai, gato gum kok tara wai kadit yetu, Nan
bes Ji gum-i kok tepsu Nan gum-i gato bi suktinggi
ne md. Sane Nan yawa an kadit sukibit su Nan bi
suktinggi ne et, subere an sino tepsu dik, tepsu Ji si
Nan tepsu dik dom.

123j sisu &n sa, Nan bes Ji gum-i kok tepsu Nan
gum-i anato Ji yawa an kadit sukibit su Nan bi
suktinggi gato Nan syo nai Ji re. Ji mewa an sane,
dik yo gwet mo nde, mwa ne sino md. Wo ge dik sor
anato ges mo os ibit kadit men subere sukdu gato yé
krom nyim mo Yefun bi sukdu ne bor mone it.

133i bi Ai, Ji ma mo Nan it anare. Ji mo bur ré t6 Ji
ki napyo nai an ye gato Nan syo nai Ji ne jam, subere
an mit at wa, tepsu Ji dakai mit at wa wai o re.

143j frot Nan bi suktaru nai an, eteyo yetu mo
bur ré bariket an re, we an si yetu mo bur ré yo bi
sukjimnut-i tepsu dik nde. Ji dom, Ji si yetu yo bi
sukjimnut-i tepsu dik nde.

153i yo ndek mo Nan subere Nan nai an wé kadit
bur ré nde. Sarewo Ji ndek mo Nan subere Nan mewa
an kadit biris bi yekwesu gato jom nje mo bur re.

16 An si yetu mo bur ré yo tepsu dik nde. Ji dom, Ji
si yetu mo bur ré yo tepsu dik nde.

17Nan bi sukdu anato sangge. Nan bi sukdu ete ben
an subere an bi an nggwa wa an ben Nan bi suk-i ne
sor.

18 Nan syogat Ji ma mo bur ré wa ben Nan bi suk-i,
sane Ji waii syogat an mu mo nje mo bur ré wa an
ben Nan bi suk-i ne dom.

133i bi Ji nggwa wa Ji ben Nan bi suk-i wa an,
subere an waii bi an nggwa wa an benbot Nan bi
sukdu-i gato sangge petok sor.

20 3i ndek mo Nan wa an sor nde, wo Ji ndek mo
Nan wa yé gato bere onyar kem mo Ji mo sukdu gato
Ji bi pakon ré ki nai an jam ne.

213i bi Ai, Ji ndek mo Nan subere an sino tepsu dik,
tepsu Nan si Ji tepsu dik. An ete si Men tepsu dik
dom et, subere yetu mo bur ré jam do, sangge Nan
anato syogat Ji ma mo bur ré re.

22yé gato onyar kem mo Ji ne, Ji bes an gum kok,
tepsu Nan bes Ji gum kok, subere an sino tepsu dik,
tepsu Ji si Nan tepsu dik dom.

23Jj sj &n tepsu dik, ete Nan si Ji tepsu dik subere
an sino tepsu dik sisu sangge it. Sane bere yé mo bur
ré jam do, Nan anato syogat Ji ma more. Sane dom
bere yé mo bur ré jam do, Nan bi sukjimnut sye kas
subot Ji bi pakon ne tepsu Nan bi sukjimnut sye kas
subot Ji re.

243i bi Ai, Nan syo Ji bi pakon nai Ji re. Ji iwa an si
Ji kem mo nat gato bere Ji kem mone, subere an me
do Ji anato gum kok sye wai o re. Nan yo ut bur ré
nde td, Nan bi sukjimnut sye kas subot Ji, Nan bes Ji
gum kok sye wé re.

25 Ji bi Ai gato ben bi suk-i ndo petok sor, yé mo
bur ré yo jam Nan nde, wo Ji sa, Ji jam Nan re. Ji bi

pakon ré dom jam do, Nan anato syogat Ji ma mo
bur ré.

26 Jj anato kadum Nan nai Ji bi pakon re. Bere Ji ki
sukdu subot Nan petok sor subere an bi sukjimnut
sye kas subot yu petok sor, tepsu Nan bi sukjimnut
sye kas subot Ji, subere Ji si an tepsu dik."

18 1Yefun Yesus ki suk su An bi Ai, orete An si

An bi pakon mu. Yefun Yesus si bi pakon syo
mo Syur Kidron mu mo deta. Mone nggwe dik yo mg,
yé jan kwe zaitun mo nggwe ne. An si An bi pakon
mu mo nggwe ne mit.

2Yudas, an tepsu yeketut wa Yefun Yesus, an jam
nat ne re, we sagana Yefun Yesus si bi pakon sum
mo nat ne.

3 Sane Yudas so yeko mu mone. Yudas si ye Roma
bi yesukmise ge bok yo, si ye gato mewa Yefun Allah
bi nu ge bok yo. Yekwesu mo Yefun Allah bi nu si
ye Farisi syogat an mu mone. An sino si Yudas mu
mone. Yeko ne gwat yor e, nyom e ne, an gwat sukru
su kak dom.

4Yefun Yesus jam suk mwa gato bere yé ben nai
An. Sane Yefun Yesus mu karowa yeko, ete Yefun
Yesus ndo mo yeko ne do, "Nin syeret je u ne?"

>Yeko ne ki do, "Men syeret Yesus, ye Nazaret."
Yefun Yesus ki nai an do, "Ji anare it." Yudas, yeketut
gato gwat os wa yeko ne si yeko sino ti mone.

Yefun Yesus ki do, 'Ji anare it' sa, yeko mu su an
dari satu ete an ges gwa mo bur.

7Yefun Yesus ndo mo an o do, "Nin syeret je u ne?"
An ki do, "Men syeret Yesus, ye Nazaret."

8Yefun Yesus ki do, "Ji anare it. Ji ki nai nin mo re.
Nin do syeret Ji it yo, nin misyar ye yi gare dakai mu
sor re."

9(Yefun Yesus kiwa yeko misyar ye yi mone dakai
mu, anato sukdu gato Yefun Yesus ki nyim wé re bor
it. An ki do, "Ji bi Ai, yé sino gato Nan syo nai Ji, dik
yo gwet mo nde, an sino mo t4.")

10Simon Petrus, an anato gwat bi nyom, an tik
nyom, an sap pakwerut ge dik yo dabe syim ge toko
wé. Pakwerut ne ben suk mo yekwesu gato gum kok
wai mo Yefun Allah bi nu ne. Pakwerut ne gum do
Malkus.

11Yefun Yesus syogat Petrus do, "Nan bok nan bi
nyom satu tom! Sukye gato Ji bi Ai fro wa Ji ku ne,
nan nut do, bere Ji yo simo nde bado? Tepsu ye da
syur gato ye sye pe mo mok re, bere Ji da sor."

12 0rete ye Roma bi yesukmise bi padosye si bi pa-i
si ye gato mewa Yefun Allah bi nu ne, an but Yefun
Yesus, an rai Yefun Yesus syim tak de dari.

13 An rai Yefun Yesus saresa, an gwat Yefun Yesus
mu mo Hanas nyim. Hanas bi nyam anato Kayafas.
Su tahun gane Kayafas gum yekwesu gato gum kok
wai mo Yefun Allah bi nu.

14 Kayafas anato duno ye Yahudi do, 'Sa ndo sa,
yetu ge dik yo kwop win men anato ndo wai kadit ye
Roma ma gu men ye Yahudi mwa ne sino kwop or."

15Simon Petrus si Yefun Yesus bi pakon ge dik yo o
mu boribot Yefun Yesus. Yefun Yesus bi pakon ne, an
jam yekwesu gato gum kok wai mo Yefun Allah bi nu
ne, ete an boribot Yefun Yesus mu kom mo yekwesu
ne bi nu de nden. An sok mo bobor nap mo nu git.

16 Sarewo Petrus kem mo ros de nden, karowa ros
syo. Pakon gado ne, gato yekwesu jam ne, pakon ne
mu mo nden, an ki suk su hggon kwerut gato mewa
ros syo, ete nggon ne kendo Petrus sok mo bobor
nap mo nu git ne.

17Nggon kwerut gato mewa ros syo ne ndo mo
Petrus do, "Te, nan ré, nan sok mo Ye gane bi pakon
bado nde e?" Petrus ki do, "Ji nde re."

18 Su noru gane, nyot dek mo nden. Sane pakwerut
si ye gato mewa Yefun Allah bi nu, an gre bot ru, ete
an ti wairi wa bot ne, subere bot kam is an. Petrus
dom mu si an ti mo bot de subere bot kam is Petrus
dom.

19 Sane yekwesu gato gum kok wai mo Yefun Allah
bi nu ne ndo mo Yefun Yesus subot An bi pakon si
An bi sukduno-i.

20 yefun Yesus ki nai yekwesu ne do, "Ji ki ji bi
sukdu rer mo yé mwa gwem petok sor re. Sagana
Ji duno nje mo ye Yahudi bi nu ari e, Ji duno nje
mo Yefun Allah bi nu e, mo nat gato ye Yahudi sino
sum mone, Ji duno nje mo bobor, Ji yo duno nje mo
bobor fo mo nde.

21 Nan ndo mo Ji subot Ji bi sukduno-i wa suma ne?
Nan ndobot yé gato Ji duno ne sor re. An sa, jam suk
gato Ji ki ne fe!"

22yefun Yesus ki bi sukdu-i duwer yekwesu ne
sa, ye gato mewa Yefun Allah bi nu ge dik yo, an
ti karowa Yefun Yesus mone, an gwa Yefun Yesus
kwanke su an syim, ete an ki do, "Nan nut do, Nan
gum sye wai kadit men bi yekwesu gato gum kok
wai mo Yefun Allah bi nu bado, anato Nan ki Nan bi
sukdu-i sane bado?"

23Yefun Yesus ki do, "Ji ki sukdu kwa yo gato siri
mo yo, nan ki rer subere Ji jam suk gato Ji ki siri ne
et. Sarewo Ji ki suk gato sangge it yo, suma ben
anato nan gwa Ji su nan syim ne?"

24 Sane Hanas syogat yé gwat Yefun Yesus mu mo
Kayafas. Kayafas anato yekwesu gato gum kok wai

mo Yefun Allah bi nu. Ye gwat Yefun Yesus mu mone,
yé yo sombok bus gato yé rai An su ne wé nde.

25 Simon Petrus ti mo bot de ne td, bot ne kam is
an. Sane yé mone ndo mo an do, "Te, nan sok mo
Ye gane bi pakon bado nde e?" Petrus rewa re. An Ki
do, "Ji nde re."

26 Yekwesu gato gum kok wai mo Yefun Allah bi
nu ne bi pakwerut ge dik yo, pakwerut ne bi nji
mo Malkus gato Petrus sap dabe toko ne ku Petrus
mone. Pakwerut ne ndo mo Petrus do, "Tomgado, ji
me nan si Ye gane mo nggwe ne bado nde e?"

270r o Petrus rewa o an ki do, 'Ji nde re.' Sugane it
ndam kokor ké.

281k o, bundugan, yé gwat Yefun Yesus syesyar
kadit Kayafas bi nu-i mu mo gubernur bi nu-i gato
sye. Ye Yahudi yo sok mo nu mit ne nde, we an fro
an nggwa wa an git sugit mo Kam Sye Waiket. An
sok mo ye Roma bi nu ne yo, bere an fowa an simo
kam sye mo Yefun Allah bi nu or re, sane an yo sok
mo gubernur bi nu-i nde.

29 Sane gubernur Pilatus, an syesyar mo nden. An
ndo mo ye Yahudi do, "Nin ndak Ye ré su suk sato
suma ne?"

30Ye Yahudi ki nai Pilatus do, "Ye ré ben sukibit,
ondesor sa, men yo gwat An ma mo nan nde."

31 pjlatus ki nai ye Yahudi ne do, "Nin dakai gwat Ye
ré mu sor. Nin dakai ndobot An tepsu nin dakai bi
sukduno-i et." Ye Yahudi mwa mone ki do, "Nin ye
Roma gato jowa men bi bur-i ré duyawa men do,
men syokom ye gu ye yo kwop mo sukibit gato ye ne
ben ne nde."

32 (Ye Yahudi ki sukdu ne, we sukdu gato Yefun
Yesus ki nyim subot os gato yé gu An kwop su ne,
bere bor mone, bere ye Roma gu An kwop.)

33 pilatus sok satu mo nu mit, ete an kendo Yefun
Yesus ma, an ndobot. Pilatus ndo mo Yefun Yesus
do, "Te, Nan ye Yahudi bi yeraja bado?"

34Yefun Yesus ndo mo Pilatus do, "Nan ndobot Ji
tepsu nan dakai bi sukjimnut-i e, ye yi yo ki sukdu
subot Ji anato nan ndobot Ji mone bado?"

35 pilatus ki do, "Nan nut do, ji ré ye Yahudi bado?
Nan bi yewis-i si yekwesi mo Yefun Allah bi nu anato
gwat Nan ma, ete an syo Nan mo ji syim fe! Nan ben
suk sato suma ne?"

36 Yefun Yesus ki do, "Ji yo tepsu yeraja gato jom
yetu mo bur ré nde. Ji tepsu yeraja mo bur ré yo,
bere Ji bi pakon futmu mo ye Yahudi bi yeko, subere
yeko ne yo but Ji nde. Sarewo Ji gum yeraja mo bur
ré nde, wo mo pe yi re."

37 Pilatus ki nai Yefun Yesus do, "Sane Nan anato
yeraja e?" Yefun Yesus ki nai an do, "Nan dakai ki do,
Ji anato yeraja. Sangge. Ji bi im pe Ji mo bur ré. Ji
ma wa Ji ki rer subot suk dik yo sor re. Ji ma wa Ji
ki rer subot suk gato sangge. Ye to iwa sukdu gato
sangge, bere an jammo Ji bi sukdu-i."

38 pilatus ndo mo Yefun Yesus do, "Suk gato sangge
ne te, bi sukjimnut sa u ne?" Pilatus ki sukdu ne or
sa, Pilatus syesyar kadit nu ne o, ete an ki nai ye
Yahudi mwa mone do, "Ji ndobot Ye ré ware, ji ki do,
Ye ré ben suk gato ibit yo mo nde.

39 Sarewo sagana ji sombok yetu ge dik yo gato yé
rai mo sel ne wé su Kam Sye Waiket, sane nin iwa ji
sombok Ye ré, gato nin ye Yahudi bi yeraja ne wa nin
bado?"

40Ye Yahudi saiye do, "Nde re! An nde re! Nan
sombok Barabas wa men sor!" (Barabas ne, an ye
Yahudi bi yekweke bi yesu, an iwa syun ye Roma
gato jom ye Yahudi ne wé.)

19 1 Orete Pilatus syogat yesukmise gwat Yefun
Yesus mu mo nden, ete yesukmise kwam
Yefun Yesus su bus.

2Yesukmise ne nai kweran gato jak mo, ete an far
kweran ne bot yu. Orete an bom mo Yefun Yesus su.
Orete yesukmise nai yekwesu bi san gato te kur, ete
gwom mo Yefun Yesus.

3Yesukmise ma ti mo Yefun Yesus gwem, an sa
Yefun Yesus, an kabor Yefun Yesus do, "Nan sa, Nan
ye Yahudi bi yeraja fe!" An ma an kabor Yefun Yesus
sane sor. Or o an gwa Yefun Yesus kwanke su an
syim.

4Wam dik yo o Pilatus syesyar mo nden, ete Pilatus
ki nai ye Yahudi do, "Nin me more et. Ji gwat Ye gare
syesyar ma mo nin it anare, subere nin jam do, Ji
ndobot Ye ré ware, ji ki do, Ye ré ben suk gato ibit yo
mo nde."

>Sane Yefun Yesus syesyar mo nden, An bom
kweran jak gato yé far bot yu ne t6, An it san te kur
ne td. Pilatus ki nai y¢ mwa mone do, "Ye gare anane
it!"

6 Yekwest mo Yefun Allah bi nu ge bok yo si ye
gato mewa Yefun Allah bi nu ge bok yo me Yefun
Yesus syesyar mo nden sa, an sino saiye do, "Nan gu
An kwop wé tom! Nan mban An mo kwesukwin tom!"
Sarewo Pilatus ki nai an do, "Nin dakai nai An, nin
dakai gu An kwop mo kwesukwin sor, we ji ndobot
An ware, ji ki do, An ben suk gato ibit yo mo nde."

7Ye Yahudi ki nai Pilatus do, "Men bi sukduno-i
duno men do, ye gato ki do, an anato Yefun Allah bi
Gan yo, men gu an kwop wé. Sane men syokom ye
gu An kwop sor."

8 pilatus jam ye Yahudi mwa ne ki sukdu ne sa, an
nyu wai o re.

9 Pilatus sok satu 0 mo an bi nu sye, ete an ndo mo
Yefun Yesus do, "Nan ontu mo u ne?" Sarewo Yefun
Yesus yo du nde.

10 pjlatus ki nai Yefun Yesus o do, "Nan bariwa Nan
ki suk su ji €? Nan jam nde ji anato sye wai kadit
Nan e? Ji anato nggiwa ji sombok Nan wé. Ji anato
nggiwa ji syokom ye gu Nan kwop mo kwesukwin
dom."

11yefun Yesus ki nai Pilatus do, "Yefun Allah bes
nan wa nan jom nat si suk mwa ré ondesa, nan yo
sye wai kadit Ji nde re. Sane anato ye gato syo Ji mo
nan syim ne, ye ne ben sukibit wai kadit nan re."

12 pjlatus jam sukdu ne sa, an meret os wa an
sombok Yefun Yesus wé. Sarewo ye Yahudi saiye gat
do, "Nan sombok Ye ne wé yo, nan tepsu Kaisar bi
yesyim nde. Ye gato ki mo yé mwa gwem do, an
yeraja, ye ne yo jammo Kaisar o nde, ye ne tepsu
yeko wa Kaisar go!"

13 pjlatus jam sukdu ne or sa, an gwat Yefun Yesus
syesyar mu mo nden, ete Pilatus kem mo kursi gato
yepasye gato kibot suk kem mone. Pe ne gum do,
'Kwat gato yé nggo su jok.' (Su a Ibrani yé kendo pe
ne do Gabata.)

14Kam gane, yé fro suk wa bi ik ye konwa Kam Sye
Waiket, sugane kam ti ri. Pilatus ki nai ye Yahudi do,
"Nin bi yeraja anare!"

15Wo &n saiye do, "Nan gu An kwop wé se! Nan gu
An kwop wé se! Nan mban An mo kwesukwin tom!"
Pilatus ndo mo an do, "Nin iwa ji mban nin bi yeraja
mo kwesukwin sor re bado?" Yekwesu mo Yefun
Allah bi nu ge bok yo ki nai an do, "Kaisar sor anato
tepsu men bi yeraja."

16 Or sa, Pilatus syo Yefun Yesus mo an bi yesukmise
syim wa an mban Yefun Yesus mo kwesukwin. Sane
yesukmise ne gwat Yefun Yesus mu.

17Yefun Yesus mu mo nden saresa, An sam An bi
kwesukwin mu mo pe gato gum do, "Yekri subris."
(Su a Ibrani yé kendo do Golgota.)

18 Mone, yé mban Yefun Yesus mo kwesukwin.
Sugane yé mban yetu ge we sisu An mone dom. Yetu
ge we ne, dik yo mo Yefun Yesus de syim jam, dik yo
mo Yefun Yesus de syim ge, Yefun Yesus dakai mo
ye we ne miten.

19 pilatus syogat yé krom sukdu mo kwedet, ete
yé mban mo Yefun Yesus bi kwesukwin napnim. Yé
krom sukdu gato yé ndak Yefun Yesus su ne sare do,
"Yesus ye Nazaret. Ye Yahudi bi yeraja anare."

20'yé krom sukdu ne su a gri, yé krom su a Ibrani,
su a Latin ye Roma bi a, si ye krom su a Yunani dom.
Nat gato yé mban Yefun Yesus mo kwesukwin ne
karowa kota. Sane ye Yahudi mwa mu mone, ete an
baca sukdu gato yé krom mone.

21Ye Yahudi bi yekwesti mo Yefun Allah bi nu ge
bok yo ki nai Pilatus do, "Nan krom ye Yahudi bi
yeraja anare nde. Sarewo nan krom do, 'Ye ré dakai
ki do, An ye Yahudi bi yeraja.""

22 Sarewo Pilatus ki nai an do, "Suk gato ji syogat
yé krom ne kem mone it."

23 Yesukmise mban Yefun Yesus mo kwesukwin or
sa, an nai Yefun Yesus bi san wa an dakai syo yu su.
An ge at wat san ne su yu, yesukmise ge dik ku dik.
An nai san gato Yefun Yesus it mo nden ne dom. San
ne wak no, ye yo bit i-su yo mo nde.

24Yesukmise ne, an ki nai yu do, "Men syik san ré
wa men syo yu su nde. Men syat bit et. Ye gato tik
bit gato syu wai kadit doyi ne yo, an nai san ne sor."
Ye tik bit subere sukdu gato yé krom nyim mo Yefun
Allah bi sukdu ne bor re. Yé krom do, "Yé syo yu su Ji
bi san. Yé tik bit subere ye wat yu su Ji bi sansun syu
ne." Sangge, yesukmise ne wat yu su Yefun Yesus bi
san tepsu sukdu ne it.

25> Yefun Yesus bi im e, Yefun Yesus bi im dowok e,
Maria gato Klopas bi nggon ne si Maria gato bi nat
mo Magdala, an ge at ti karowa kwesukwin gato yé
mban Yefun Yesus mone.

26 Yefun Yesus sokme An bi im si An bi pakon gato
An jimnotku ne ti mone. Yefun Yesus sokme an we
sa, Yefun Yesus ki nai an bi im do, "Im o, nan bi pa
anane it."

27 Orete An ki nai pakon ne do, "Nan bi im anane
it." Kadit kam gane it, pakon ne mewa Yefun Yesus
bi im. Yefun Yesus bi im si pakon ne kem mo pakon
ne bi nu-i.

28Yefun Yesus jam do, suk mwa gato An ben ne,
An ben or it, ete An ki do, "Ji sosa," subere sukdu
gato yé krom mo Yefun Allah bi sukdu subot An bor
mone re.

29 Mone yé grem sukbo dik yo md. Yé rin nau
anggur rom gato muk mo sukbo ne ses. Yé nai suk
gato yé tik syur su tepsu san det. Sane yé ras suk ne
Mo nau anggur gato muk ete suk ne dakai tik nau ne

sok. Ete yé nai kwe koi gato syu, ete yé du suk ne

mo, ete yé jom su mu nim mo Yefun Yesus mip.
30Yefun Yesus da nau rom or sa, An ki do, "Tut

more it." Orete An su e mo bur, An mas bok it.

31 Kam gato Yefun Yesus kwop su ne, kam Jumat,
kam gato ye Yahudi fro suk wa an bi kam sye kam
Sabat ne. Bi ik ete kam Sabat sor nde, wo Kam Sye
Waiket dom. Sane anato ye Yahudi bariwa yetu mukri
gato yé mban mo kwesukwin kem kok mone. Sane
ye Yahudi bi yepasye ge bok yo mu mo Pilatus. An
ndek mo Pilatus do, "Nan syogat yé syat yé bok ne
gwes subere an kwop kekro, ete yé sombok an mukri
wé kadit kwesukwin, ete yé gwat mu."

32 Sane yesukmise mu, an syat ye we gato yé mban
mo Yefun Yesus de ne gwes nyim, ye we ne gwes fot.
33 Sarewo yesukmise mu kom mo Yefun Yesus, an
me sa, Yefun Yesus kwop re, sane an yo syat Yefun

Yesus gwes nde.

34 Sarewo yesukmise ge dik yo syer Yefun Yesus
syak su yor. Sugane syur si An dé sino syé kadit An
syak wip ne.

35> Suk gato yesukmise ben ne, ye gato dakai me su
an gro anato ki rer nai nin jam. An ki an bi sukdu-i ne
sangge, subere nin dom nai sukjimnut do, sukdu ne
sangge.

36 Yesukmise ben suk ne nai Yefun Yesus subere
sukdu gato yé krom suga nyim subot An mo Yefun
Allah bi sukdu ne bor re. Yé krom do, "Bere ye yo
syat An dini dik yo fot dom nde."

37Yé krom mo Yefun bi sukdu o do, "Bere yé sokme
Ye gato yé syer re."

38 Orete Yusuf gato bi nat mo Arimatea, an ndek
mo Pilatus do, Pilatus syo Yefun Yesus mukri wa an

gwat mu bi mo makwe et. Yusuf ré, an onyar kem
mo Yefun Yesus, sarewo an yo ki bor wa ye jam nde,
we an nyuwa ye Yahudi. Pilatus imo suk gato an
ndek ne, ete Pilatus misyar Yusuf mu nai Yefun Yesus
mukri.

39 Nikodemus sisu Yusuf dom. Nikodemus ré,
wam ga nyim an anato ma ku Yefun Yesus su
noru. Nikodemus gwat kwe mur da gato grik si kwe
nggonnak jos gato grik ne, ete an fros su yu. Kwe
mur da si kwe nggonnak jos ne de karowa kilo musyu
gri.

40 Yusuf si Nikodemus nai Yefun Yesus mukri, ete
an ka we far Yefun Yesus mukri su san det. An ka we
bok kwe mur da fros su kwe nggonnak jos mo san
mit ete an ka we far kit Yefun Yesus mukri su. An ka
we fro Yefun Yesus mukri tepsu sagana Ye Yahudi fro
ye mukri ne.

41 Mo pe gato yé mban Yefun Yesus mo kwesukwin
ne, nggwe dik yo md. Mo nggwe ne, yé fro jokwak
wa yé grem yekwop mo mit ne. Jokwak ne, yé yo
grem ye mukri mo nde to.

42yusuf si Nikodemus grem Yefun Yesus mukri mo
jokwak mit ne, we jokwak ne karowa nat gato yé
mban Yefun Yesus mo. Kam ne dom, kam gato ye
Yahudi fro suk wa bi ik, kam sye kam Sabat.

20 1Kam Ari, bundugan, Maria gato bi nat mo

Magdala mu mo jokwak gato ye grem Yefun
Yesus mukri mone. Maria mu kom mo jokwak sa,
mom me jok sye gato kewa jokwak syo ne, yé nai wé
re.

2Sane Maria kas satu, mom kas mu ku Simon
Petrus si pakon dik yo gato Yefun Yesus jimnotku.
Maria ki nai an we do, "Ye yo nai men bi Yekwesu wé

kadit makwe re. Jokwak ne or wa An re. Ji jam nde
pe gato yé grem An mukri mone."

3 Sane Petrus si pakon yi ne kas mu mo jokwak ne.

4An we do kas sino mu mone saresa, pakon yi ne
kas nggi wai kadit Petrus, anato pakon ne mu kom
mo jokwak ne nyim.

> Pakon ne ka, an sokme san det gato kwop mo
jokwak mit ne, sarewo an yo sok mo mit nde.

6 Simon Petrus waii boribot kom mone, ete an sok
mo jokwak mit sa, an me san det gato yé far Yefun
Yesus kaim su ne kwop mone.

7Wo san gato yé far wairi wa Yefun Yesus su ne, yé
pam, ete yé grem dor kadit san gato yé far An kaim
su ne. Sarewo Yefun Yesus mukri yo mo nde.

8 Orete pakon gato kas mu nyim kadit Petrus ne, an
sok boribot Petrus mo jokwak mit. An me san det
gato kwop mone, ete an jam do, sangge Yefun Yesus
sun kadit sukkwop re.

(Mo Yefun Allah bi sukdu ye krom do, bere Yefun
Yesus sun kadit sukkwop re, sarewo Yefun Yesus bi
pakon yo jam sukdu gato yé krom mone nde t4.)

10 Orete pakon we ne satu mu mo an bi nu.

11 Sarewo Maria gato bi nat mo Magdala, mom satu
ma ti mo jokwak syo mo nden. Maria ti mone, mom
wo. Mom wo saresa, mom ka mom me mo jokwak
mit.

120rete mom me malaikat ge we gato it san kwo.
Malaikat ge we kem mo nat gato ye grem Yefun
Yesus mukri mone, sarewo nat ne or wa Yefun Yesus
mukri re. Malaikat dik yo kem tak de su, dik yo kem
tak de gwes.

13 Malaikat ge we ndo mo Maria do, "Nggon, nan
WO wa suma ne?" Maria ki nai malaikat we do, "Ye yo

nai ji bi Yekwesu wé re. Ji jam nde pe gato yé grem
An mukri mone."

14 Maria ki sukdu ne or sa, mom brek sokbot mom
dari sa, mom me Yefun Yesus ti mone. Sarewo mom
jam nde Yefun Yesus anato ti mone.

15Yefun Yesus ndo mo mom do, "Nggon, nan wo
wa suma ne? Nan syeret je u ne?" Maria gendo Ye ré
anato ye gato ben suk mo nggwe ne. Sane Maria ki
nai An do, "Nan anato nai Ye ne mukri kadit pe ré yo,
nan gwat mu nan grem An mukri mo u ne? Nan ki rer
nai ji jam et, subere ji mu nai An mukri kadit pe ne
we."

16 Yefun Yesus ki nai mom do, "Maria!" Maria brek
sokme Yefun Yesus, ete Maria ki su a Ibrani do,
"Rabuni," (gato bi sukjimnut do, "Yeguru.") Maria iwa
syimtok Yefun Yesus, sarewo

17 Yefun Yesus ki nai Maria do, "Nan jom Ji nde, we
Ji yo satu mu mo Ji bi Ai nde td. Nan mu mo Ji bi nji,
ete nan ki nai an do, 'Ji satu mu mo Ji bi Ai, gato nin
bi Ai dom it anare. Ji satu mu mo Yefun Allah gato
jom Ji si nin sino it anare.' "

18 Sane Maria mu ki nai Yefun Yesus bi pakon ne
do, "Ji ku men bi Yekwesu it!" Sukdu bok gato Yefun
Yesus ki nai Maria gado ne, mom waii ki nai pakon
ne jam dom.

19Su kam Ari gane bi noru, Yefun Yesus bi pakon
sum sino mo nu dik. Mo nu mit ne an gwot nusyo
bok ne krat, an kunci krat, we an nyuwa ye Yahudi
bi yepasye. An gensu Yefun Yesus ma si an ti mone
sino, ete Yefun Yesus ki do, "Yefun Allah ete uttok
nin. Nin nyu nde."

20yefun Yesus ki sukdu ne, orete An kadum An syim
tak wip si An syak wip ne nai An bi pakon ne me. An
bi pakon me Yefun Yesus sa, an mit at wa ndo nde.

21 Sane Yefun Yesus ki wam dik yo o do, "Yefun
Allah ete uttok nin. Ji bi Ai syogat Ji ma wa nje mo
bur ré, sane dom, Ji waii syogat nin mu wa nje mo
bur ré."

22 Orete An fuf An mas mo An bi pakon ne, ete An
ki do, "Nin nai Yefun Allah Gen mo nin mit et!

23 Nin do misyar sukibit gato ye yi ben ne, ete nin yo
nutbot o nde yo, Yefun Allah dom yo nutbot sukibit
ne o nde. Wo nin do maskwa ket ye ne mo sukibit
gato an ben ne té yo, Yefun Allah maskwa ket an pe
dom."

24Tomas (gato yé kendo do, "Pakwa"), an ye gato
sok mo Yefun Yesus bi pakon ge musyu dik sop we,
sarewo tomgato Yefun Yesus ma ku bi pakon yi ne,
Tomas yo sisu an mone nde.

2> Sane Yefun Yesus bi pakon yi ne, deyo ki nai
Tomas do, "Men ku men bi Yekwesu re!" Tomas ki
do, "Ji me An wip no gato yé nggo su paku ne e, ji
bok ji sopkwa mo An wip ne e, ji bok ji syim mo An
syak wip e ne sa, ondeyo ji yo onyar kem mo nin bi
sukdu-i nde."

26 Ari ga tak, Yefun Yesus bi pakon ne sum satu
mo nu ne 0. Tomas sisu an mone dom. Pakon ne da
gwot nusyo sino krat, sarewo Yefun Yesus ma si an
ti mone sino. Yefun Yesus ki nai an do, "Yefun Allah
ete uttok nin. Nin nyu nde."

27 Orete Yefun Yesus ki nai Tomas do, "Nan me Ji
syim wip no anare. Nan bok nan sopkwa mo Ji syim
wip et. Nan syo nan syim ma, nan bok nan syim mo
Ji syak wip ré et. Nan bi sukjimnut we subot Ji o nde,

wo nan nai sukjimnut dik do, nan onyar kem mo Ji
et!"

28 Tomas ki nai Yefun Yesus do, "Nan anato Ji bi
Yekwesu, Nan anato Yefun gato jom Ji it."

29 Orete Yefun Yesus ki nai Tomas do, "Nan dakai
me Ji su nan gro, sane anato nan onyar kem mo Ji
it. Sarewo ye gato onyar kem mo Ji, kapre an yo me
Ji su an gro nde, bere an mit at wa, we bere Yefun
Allah ben sukndo su an re."

30Yefun Yesus kadum Yefun Allah bi suktinggi mo
suk mwa gato An ben bor mo An bi pakon gwem.
Suk gato An ben gato ben yé mwa yeket ne mwa
wai, sarewo ji yo krom mwa ne sino mo buku ré nde.

31 Sarewo ji krom suk bok gare subere nin jam
do, sangge, Yefun Yesus anato Ye gato Yefun Allah
syogat ma mo bur ré wa kak os ndo wa men yetu ete
jom men, subere nin jam do, sangge, Yefun Yesus
anato Yefun Allah bi Gan. Sane dom, ji krom sukdu
bok gare subere nin jam do, nin nai sukjimnut dik
do, nin onyar kem mo An it yo, bere nin kem ndo to
kapyo mato kapyo it anane.

2 1 10rete Yefun Yesus kadum An nggwa o nai
An bi pakon mo Em Tiberias de, sare do:

2 Simon Petrus si Tomas gato yé kendo do, pakwa
ne, si Natanael gato bi nat-i mo Kana mo Galilea, si
Zebedeus bi gan ge we si Yefun Yesus bi pakon ge
we yo 0, an ge mufit sum mo em de ne.

3Simon Petrus ki nai an do, "Ji mu sok boge it
anare." An ki nai Petrus do, "Men si nan dom et."
Sane an ge mufit mu it mo kwem. Sarewo kadit noru
sor kom mo nombrak an yo ku boge yo mo nde.

4Bi ik sidu rer sim, Yefun Yesus ti mo em de,
sarewo An bi pakon nut do, Yefun Yesus anane nde,
an nut do ye yi kaii.

>Yefun Yesus ké nai &n do, "Pa o, nin ku boge yo
mé e?" An ki do, "Mo nde."

®Yefun Yesus ki nai an do, "Nin bare nin bi mwi tak
kwem de syim ge et, sane bere nin ku boge mone."
Sane an bare mwi ne sa, an but boge mwa teker
anato an yo nggiwa tik mwi su boge ne ma nim mo
kwem mit ndo nde.

7Pakon ge dik yo gato Yefun Yesus jimnotku ne, an
ki nai Petrus do, "Men bi Yekwesu anane." Petrus
jam do, pakon ne ki do, "Men bi Yekwesu anane" sa,
Petrus it an bi sansun satu, (we an ben suk, sane an
jogru sansun ne wé). Orete Petrus yak kadit kwem
ngga mo sem.

8 Pakon deyo mu su kwem boribot an mu nden.
Pakon mbros kwem saresa, an tik mwi su boge mwa
ne boribot kwem ne. Kwem ne karowa em de, tepsu
meter wotin dik sor re.

9 Pakon is kadit kwem ne mo nden sa, &n me bot sit
gato ru, an me ye kwas boge mo bot ne, an me roti
kwop mone dom.

10yefun Yesus ki nai an do, "Nin gwat boge gato
nin but sim gado ne, nin gwat deyo ma more et."

11Simon Petrus it mo kwem, ete an 6s pakon mone
tik mwi su boge ne mu mo nden. Mwi ne ses su boge
sye, boge ne ge wotin dik musyu mek sop gri. Boge
da mwa, sarewo mwi ne yo syik nde re.

12Yefun Yesus ki nai an do, "Nin ma nin git et!"
Yefun bi pakon ne da iwa an ndo mo Yefun Yesus do,
"Je u ana Nan ne?" Sarewo an sino damen ware, we
an jam do, an bi Yekwesu Yefun Yesus anane it.

13Orete Yefun Yesus ma karowa An bi pakon ne,
Yefun Yesus nai roti ne, ete An syobot An bi pakon.
Yefun Yesus nai boge dom, An syobot An bi pakon
dom.

14Yefun Yesus sun kadit sukkwop, orete An kadum
An nggwa nai An bi pakon wam do gri it anane.

15Yefun Yesus si An bi pakon git sugit or sa,
Yefun Yesus ndo mo Simon Petrus do, "Simon, gato
Yohanes bi pa, nan bi sukjimnut sye kas subot Ji
wai kadit yé bok ré bado?" Petrus ki nai an do, "Ji
bi Yekwesu, sangge, Nan jam do, ji jimnotku Nan."
Yefun Yesus ki nai an do, "Sane yo, nan mewa Ji bi
pakon ne tepsu ye mewa suksi sato domba gan sisu
ndo et."

16 Yefun Yesus ndo mo an wam do we o do, "Simon,
gato Yohanes bi pa, nan bi sukjimnut sye kas subot
Ji bado?" Petrus ki do, "Ji bi Yekwesu, sangge, Nan
jam do, ji jimnotku Nan." Yefun Yesus ki nai an do,
"Sane yo, nan mewa Ji bi pakon ne tepsu ye mewa
suksi sato domba gan sisu ndo et."

17Yefun Yesus ndo mo Petrus wam do gri o do,
"Simon, gato Yohanes bi pa, nan jimnotku Ji bado?"
Petrus kwabom dek, we Yefun Yesus ndo mo an ne
sor kom mo wam gri it. Sane Petrus ki nai Yefun
Yesus do, "Yenggras, men bi Yekwesu, Nan sa jam
suk mwa ne sino kom mo mit, Nan rer mo Nan dakai.
Nan jam do, ji jimnotku Nan re." Orete Yefun Yesus
ki nai an do, "Sane yo, nan mewa Ji bi pakon ne
tepsu ye mewa suksi sato domba gan sisu ndo et.

18 Suk gato Ji ki ré suksangge anare, tomgato nan
ka yemsok yo, nan dakai it nan bi san, nan mu
mo nat gato nan dakai i md. Sarewo bere nan ka
yenggras it yo, nan syo nan syim ma wa ye yi it san

mo nan, ete gwat nan mu mo pe gato nan yo i mo
nde."

19 (Yefun Yesus ki sukdu ne subot suk gato bere
bor mo Petrus su kam sari ne ma. Yefun Yesus ki rer
subot os gato bere ye gu Petrus kwop su ne, ete ri
ma yé bes Yefun Allah gum kok mone.) Yefun Yesus
ki sukdu ne or sa, An ki nai Petrus o do, "Nan ma
simo Ji et!"

20 petrus brek sa, an sokme pakon gato Yefun Yesus
jimnotku boribot an we. Pakon ré, tomgato Yefun
Yesus si bi pakon sino git sugit su noru, an anato
kem karowa Yefun Yesus de, ete an nhdo mo Yefun
Yesus do, "Je u ana meret os wa gwat yeko ma wa
but Nan ne?"

21 petrus me pakon ne sa, Petrus ndo mo Yefun
Yesus do, "Yenggras, ji bi Yekwesu, suma anato bere
bor mo ye gare ne?"

22Yefun Yesus ki nai Petrus do, "Ji do mit iwa
an kem mo bur ré sane sor Ji satu ma yo, nan bi
sukjimnut kas kom mone nde. Wo nan simo Ji kadit
sor."

23 Sane yé ki bi sukdu-i frekbot ye gato onyar kem
mo Yefun Yesus ne sino jam do, bere pakon ne yo
kwop nde. Sarewo Yefun Yesus yo ki sukdu sane
nai Petrus nde, wo Yefun Yesus ki do, "Ji do mitmo
an kem mo bur ré sane sor Ji satu ma yo, nan bi
sukjimnut kas kom mone nde."

24 pakon gato yé nut do bere an yo kwop nde, an
anato ki rer subot sukdu mwa ne. An anato krombot
sukdu ne dom. Men jam do, sukdu gato an ki ne
sangge.

2> Yefun Yesus da ben suk mwa deyo o, sarewo ji
yo krombot sino nde. Ji do krombot suk mwa ne sino

gato Yefun Yesus ben ne yo, ji nut do, bere nat yo
tep wa yé grem buku mwa ne kwop mone nde, buku
mwa teker, bur ré bere buk ware.



Suk Gato Yerasul Ben Ne

1 1Yenggras Teofilus, ji krom sukdu ré wa nan
watbot. Ji krom buku dik yo nyim wé re. Mo buku
ne, ji krombot suk mwa gato Yefun Yesus ben ne
sino. Ji krombot sukduno gato Yefun Yesus duno nje
su. Ji krombot suk mwa gato Yefun Yesus ben kadit
ketke,

2 sor kom mo kam gato An it mu mo gu. An yo it mu
mo gu nde td, Yefun Allah Gen bok nggwa mo An,
ete An ki nai ye gato An bes gum yerasul subot suk
gato bere An mitwa yerasul ben ne.

3Yefun Yesus kwop or, An kadum nggwa wam bok
yo nai yerasul ne kom mo kam musyu at rek. An
kadum nggwa sane, yerasul ne jam do, sangge Yefun
Yesus mbau satu it. Yerasul ne me Yefun Yesus su
an gro. Yefun Yesus ku yerasul, An kibot sukdu su
yerasul ne kom mo kam musyu at rek. Yefun Yesus
duno yerasul subot suk gato Yefun Allah ben su An bi
rus-i gato An jowa tepsu Yekwesu.

4Kam dik yo, Yefun Yesus si yerasul ne sum wa git
sugit sino sa, Yefun Yesus syaugat yerasul ne do,
"Nin mu kadit Yerusalem nde td, nin eswa suk gato Ji
bi Ai tom do, bere An syo suk yo nai nin mone. Ji ki
subot suk ne nai nin mo re.

>Yohanes ras nin mo syur, sarewo kam we yo, kam
gri yo, Yefun Allah bere syogat Yefun Allah Gen bok
nggwa mo nin, ben sato Yefun Allah ras nin mo Yefun
Allah Gen anane."

6 Sane, tomgato yerasul si Yefun Yesus sum sino,
yerasul ndo mo Yefun Yesus do, "Yefun, men bi

Yekwesu, ré yo, Nan bes men ye Israel jowa men bi
bur-i satu kadit ye Roma or re, bado?"

7Yefun Yesus ki do, "Nde re. Ji bi Ai sor ete fro bi
kam-i gato An bes nin ye Israel jowa nin bi bur-i satu.
Nin yo jam kom mone nde,

8wo su kam gato Yefun Gen bok nggwa mo nin,
bere nin ku suktinggi wa nin mu ki sukdu subot os
be gato Ji kak wa yetu sok mo Yefun Allah bi rus-i.
Bere nin mu ki sukdu ne nai nje mo Yerusalem, mo
bur Yudea, mo bur Samaria sane sor, kom mo bur ré
iwedewe or sino."

9Yefun Yesus ki sukdu kom mone, orge Yefun Allah
kar An it mu mo gu re. Yerasul sokwa An it mu mo gu
saresa, yé sokwa, yé sokwa sane sor, nyotem kewa
An re.

10Yerasul sok mu nim mo gu sane td, saresa,
yerasul gensu yetu ge we gato it san kwo ma ti mo
an de.

11ye we ne ndo do, "Nin, ye Galilea, nin ti nin sok
mu nim mo gu ré wa suma ne? Yefun Yesus gato
Yefun Allah kar it mu mo gu kadit nin, bere kapyo tak
Yefun Allah bi An is satu ma mo bur ré tepsu nin me
Yefun Allah kar An it mu re."

12yefun Yesus it mu mo gu, orge yerasul bok ne
mu kadit banbo gato gum do Zaitun, an satu mu
mo Yerusalem. Kadit banbo Zaitun mu mo kota
Yerusalem, os ne syu bergan tepsu kilometer dik.

13 An mu kom mo Yerusalem, 4n mu mo nu gato
an kem mone. An it mo gumwak mo nim. Yerasul
gato kem mone gum do, Petrus, Yohanes, Yakobus,
Andreas, Filipus, Tomas, Bartolomeus, Matius,
Yakobus (gato Alfeus bi pa), Simon (gato sok mo
yekweke), si Yudas (gato Yakobus bi pa).

14 An sino tepsu dik wa ki suk su Yefun petok sor.
Nggon ge bok yo dom mone, sisu Maria gato Yefun
Yesus bi im, sisu Yefun Yesus bi nji, an sino ki suk su
Yefun petok sor.

15 Kamdik-kamdik yé mwa gato onyar kem mo
Yefun Yesus sum mo nu ne. Kam dik yo, ye gato sum
mone karowa yetu ge wotin dik musyu we. Su kam
ne Petrus ti mo yé mwa ne gwem, ete

16an ki do, "Ji bi nji, ji bi nyanggon, sukdu gato ye
krom mo Yefun bi sukdu bere bor mone td. Su ré,
kwa dik yo bor it anare, suktaru gato Yefun Allah Gen
tarubot Daud subot Yudas bor wa men jam re. Yudas
gwat os wa yeko but Yefun Yesus.

17Yudas gato Yefun Yesus bes gum yerasul ne, an
si men ben suk sino."

18 (Sugum gato Yudas ku mo sukibit gato an ben
ne anato ye so bur det su ne. Bur det gato an kwop
mone anato ye so ne. Mo bur det ne an ges gwa mo
bur, an onyar buk kadit an kaim syesyar mo nden or
sino re.

19Yé mwa ne sino mo Yerusalem jam sukdu subot
Yudas, sane yé kendo bur det ne gum su an bi a-i do,
'Akeldama,’ gato bi sukjimnut do, 'Bur gato yetu dé
sye mo.")

20 Daud krom sukdu subot Yudas, sane Petrus ki do,
"Daud krom mo buku Mazmur do, 'Sa ndo sa, an bi
nat-i ne, nje yo kem mo nde. Yetu ge dik yo kem
mone dom nde.' Or o Daud krom o do, 'Sa ndo sa, ye
bes yetu ge dik yo win an tepsu yesu.'

21 Saneyo men bes yetu ge dik yo gum yerasul win
Yudas wa an si men sino mu ki sukdu do, men bi
Yekwesu Yefun Yesus sun kadit sukkwop it, subere
yé mwa ne jam. Ye gato men bes ne, men me kadit

ye gato si men sisu men bi Yekwesu Yefun Yesus ne
petok sor, kadit kam gato Yohanes ras nje mo syur
sor kom mo kam gato Yefun Allah kar Yefun Yesus it
mu mo gu kadit men."

22(1:21)

23 Sane yé kibot yetu ge we gato gum do, Yusuf
gato ye kendo do Barsabas (ye kendo an gum do
Yustus dom) si Matias.

24Y¢ kibot Yusuf si Matias, orge yé ki suk su Yefun
do, "Yefun, Nan sa, jam men yetu mit si men onyar
ne sino, sane kadit ye we ré, Nan kadum ye gato Nan
iwa men bes win Yudas,

25 subere ye ne ben Nan bi suk-i tepsu yerasul win
Yudas gato misyar Nan bi suk-i, ete ku sukye re."

26Yé ki suk su Yefun Allah, orge yé krom ye we
ne gum mo jok we or, ye gwi jok we ne, sane sor,
Matias bi jok-i ges mo bur. Sane, yé bes Matias gum
yerasul to yerasul ge musyu dik sop dik ne.

2 1Su kam sye gato ye kendo do Pentakosta, yé
mwa gato onyar kem mo Yefun Yesus sum sino
mo pe dik.

2 An sino gensu suk gato uk mo gu tepsu nobu gato
kas nggi. Suk ne uk mo nu mit ne sino, mo nat gato
an kem mo.

3 An me suk sato bot ru mwa tepsu yetu brip. Bot
ru ne syo yu bot nje gato kem mone sino, bot ru dik
tom kem bot an kadik-kadik.

4Sane Yefun Allah Gen bok nggwa mo yé mwa ne,
orge yé mwa ki suk su ye yi neya bi a-i, gato an jam
nde, we Yefun Allah Gen anato ben yé mwa ne ki suk
su ye yi bi a-i ne.

>Tomgane ye Yahudi mwa gato jammo Yefun Allah
kadit bur ré iwedewe ma kem mo Yerusalem.

®Ye Yahudi ne jam yé ki suk su ye vyi bi a-i sa, ye
Yahudi ne ma sum wairi wa nden wa nje mone or,
an ki do, "Mban! Suma gei ré ne?" An ki sane, we an
jam yé ki suk su an kadik-kadik bi a-i.

7Ye Yahudi mwa ne yeket ndo nde, an ki do, "Yé
mwa gato ki suk su men kadik-kadik bi a-i ré, an sino
ye Galilea fe!

8 Suma ben to yé ré jam ki suk su men kadik-kadik
bi a-i ne? Mban! Yé ré ki suk su men bi a-i,

9men yé gato ma kadit bur Partia, Media, Elam,
Mesopotamia, Yudea, Kapodokia, Pontus, Asia,

10 Frigia, Pamfilia, Mesir, bur karowa Libia, karowa
Kirire, men deyo ma kadit Roma.

11 Men deyo ma kadit bur Kreta sisu bur Arab. Men
yé gato ma kadit pe mwa ré sino. Men sino sok mo
ye Yahudi bi agama. Men deyo ye Yahudi kadit men
bi im pe men, wo men deyo o yewis yi gato sok mo
ye Yahudi bi agama. Men ma kadit pe mwa ne sino,
sarewo men jam yé ré ki suk su men kadik-kadik
dakai bi a-i. Yé ré ki subot suk gato ndo wai o re. Yé
ré ki sukdu subot suk gato Yefun Allah ben ne sor
men nutbot ndo nde."

12Ye Yahudi ne yeket suk gato an jam ne, an
nutbot, an nutbot ware, an ndobot yu, an ki do, "Men
kibot suk ré sa u ne? Men jam nde, yé ré jam men
kadik-kadik bi a-i sa u ne?"

13Ye Yahudi deyo sa ye gato ki suk su a yi ne, an ki
do, "Bei! Yé mwa ré da nau mwa teker, sane an ki
suk su a daret sor."

14Sane Petrus, an si yerasul ge musyu dik sop dik
ne ti, Petrus ki sye nai ye Yahudi mwa gato mone. An
ki do, "Ji bi nji, ji bi nyanggon, ye Yahudi ne, si nin
yé gato kem mo Yerusalem ne sino, nin jamwa suk

gato ji ki ré et. Ji ki subot suk gato nin me ré, subere
nin jam et.

15Nin deyo nut do, men gare yenau. Sane nde! Ré
ne jam musi nyotkwo sor re. Sane men yenau nde,

16 wo suk gato nin me ré, yenabi gato gum do Yoel
krombot mé re. An krom do,

17Yefun Allah ki do, 'Karowa bur ré kru yo, Bere
Ji syo Ji Gen bok nggwa mo yé mwa ne sino. Sane
suktaru gato Ji ki nai nin bi pa yebris si nin bi pa
donggon bere an waii ki nai ye yi jam. Bere yemsok
me suk kadit Ji tepsu an semda. Bere yenggras
semda, ete jam sukdu kadit Ji.

18 Bere Ji syo Ji Gen bok nggwa mo Ji bi pakwerut,
yebris si nggon ne sino. Su kam gato karowa bur
kru ne yo, bere Ji syo Ji Gen bok nggwa mo Ji bi
pakwerut, sane suktaru gato Ji ki nai Ji bi pakwerut
ne, bere an waii ki nai ye yi jam.

19Bere Ji ben suk mo gu nim ne gato ben yetu ne
sor yé nutbot ndo nde. Bere Ji ben suk mo bur ré
gato kadum Ji bi suktinggi bor wa yetu me. Bere yé
me yetu dé sye, yé me bot, yé me bot bu ne mwa.

20 Bur yo kru nde td, kam mo gu ne, su rup re, aina
su er tepsu yetu dé ne. Suk ne bor yo, Yefun bi kam
sye ma it, Yefun ndobot men yetu mone it.

21 Sygane yé mwa ne sino gato ndekwa Yefun nai
an wé kadit sukye it yo, bere an kem ndo to kapyo
mato kapyo re."'"

22 Orge Petrus ki o do, "Ji bi nji, ji bi nyanggon, ye
Israel, nin jammo suk gato ji ki ré et. Yefun Yesus,
ye Nazaret ne, men jam do Yefun Allah bes An, we
Yefun Allah bi suktinggi bor mo An re. An ben suk
mwa gato men yetu yeket . Yé mwa nutbot suk

gato An ben ne ndo nde. An kadum Yefun Allah bi
suktinggi bor wa men me re. Nin dakai jam re.

23Yefun Yesus gare, nin si yé bok yo gato ben
sukibit ne gu An kwop wé. Nin si yé bok ne mban
Yefun Yesus mo kwesukwin. Yefun Allah fro suk gato
bor ne su ketke, Yefun Allah jam nyim wé re. Yefun
jam do, bere ye syo An mo nin syim-i, orete nin gu
An kwop, Yefun Allah jam nyim wé re. Nin da gu An
kwop,

24 sarewo Yefun Allah sun An kadit sukkwop o re.
Yefun Allah sombok Yefun Yesus wé kadit sukye gato
Yefun Yesus ku mo sukkwop ne, tepsu ye sombok
bus wé kadit ye gato ye rai su bus ne. Yefun Allah
sombok Yefun Yesus wé, we sukkwop yo nggiwa jom
Yefun Yesus pe nde, An sun kadit sukkwop o re.

25 Suga nyim tuya, Daud krom sukdu subot Yefun
Yesus sare do, 'Ji me Yefun Allah, Nan mo ji gwem
petok sor. Nan sisu ji sor, sane ji yo ku sukye mo nde.

26 Sane ji mit iwa Nan, ji bes Nan gum kok, Ji
kwabom kam mo Nan do, bere Nan sun ji mukri
mbau satu mone to,

27 we ji gato tepsu Nan bi pakwerut gato ben Nan bi
suk-i, bere Nan yo misyar ji mukri mo makwe nde.
Sane dom, ji gato Nan dakai bes wa ben Nan bi suk-i,
bere Nan yo misyar ji mukri mbras nde.

28 Nan kadum os ndo wa ji muket subere ji kom mo
pe gato ji kem ndo mo, Nan kadum os ne mé re. Ji
sisu Nan mone anato ji mit iwa wai o re.""

29 petrus ki o do, "Ji bi nji, ji bi nyanggon, ji ki rer
wa nin jam do, men bi amui gato Daud ne kwop, orge
ye bi an mo makwe. Pe gato ye bi an more mo té.

30 Sane Daud gwat sukamno subot an dakai nde, wo
Daud anato yenabi dik yo gato gwat sukamno subot

yetu ge dik yo o re. An jam suk gato Yefun Allah tom
su an ne do, kapyo tak Yefun Allah bes Daud bi pa-i
ge dik yo tepsu Yekwesu wa jowa ye Yahudi.

31Suga nyim tuya, Daud me suk rer, an ki do, bere
Yefun Allah sun Ye gato Yefun Allah syogat ma ne
kadit sukkwop. Yefun Allah syogat Ye ne ma mo bur
ré wa nai men yetu kadit sukye ete jowa men. Ye
ne tepsu men bi Yekwesu gato Yefun Allah bes gum
Kristus. Daud ki sukdu subot Kristus sare do, Yefun
Allah yo misyar An mukri mo makwe nde, An mukri
yo mbras dom nde.

32Yefun Yesus gare anato Yefun Allah sun kadit
sukkwop it. Men sino dakai me su men gro re.

33Yefun Allah bes Yefun Yesus kem tak Yefun Allah
de syim ge. Yefun Yesus si Yefun Allah jom suk mwa
neya tepsu Yekwesu sino mone. Yefun Allah syo An
Gen bok nggwa mo Yefun Yesus tepsu Yefun Allah
tom ne. Sane, Yefun Yesus waii syo Yefun Allah Gen
bok hggwa mo men, anato men ki suk su a mwa neya
ré, nin dakai jam ete nin me su nin gro re. Yefun
Yesus sa, An it su An kaim mu mo gu tepsu Yekwesu,

34wo Daud yo it su kaim mu mo gu nde. Daud ki
subot Yefun Yesus sare do, 'Yefun Allah gato gesyos
ki nai Ji bi Yekwesu do,

35Nan kem tak Ji de syim ge. Nan si Ji tepsu
Yekwesu sino mone sane sor Ji syo yeko gato iwa gu
Nan mo Nan syim, subere an jammo Nan et.' "

36 petrus ki 0 do, "Sa ndo sa, nin ye Israel ne sino
jam do, Yefun Yesus gato nin gu kwop mo kwesukwin
ne, Yefun Allah bes tepsu men bi Yekwesu. Yefun
Allah anato bes Yefun Yesus gum Kristus, Ye gato
Yefun Allah syogat ma mo bur ré wa nai men yetu
kadit sukye ete jowa men ne."

37Yé mwa jam Petrus bi sukdu-i ne or sa, an
kwabom kro, an ki nai Petrus si yerasul yi neya do,
"Sane men bi nji, men ben suma ne?"

38 petrus ki do, "Nin kadik-kadik nai sukjimnut do,
nin kwet kadit sukibit gato nin ben ne, ete nin jammo
Yefun et. Orete nin ma, nin bi nggwa wa men ras nin
kadik-kadik mo syur sisu Yesus Kristus gum, tepsu
nin gum sok mo Yesus Kristus bi nje-i mone it. Sane
bere Yefun Allah yo maskwa nin mo sukibit mwa gato
nin ben ne o nde, wo An tot sukibit ne wé kadit nin
re. Orete Yefun Allah syo An Gen bok nggwa mo nin.

39 Bere Yefun Allah syo An Gen bok nggwa mo nin,
we Yefun Allah tom do, An syo An Gen bok nggwa
mo nin €, nin bi pa e, sisu nje mo bur yi neya gato
Yefun Allah kendo ma wa sok mo An bi rus-i ne re."

40 Petrus ki sane sor nde, wo an dunogat, an wergat
nje gato sum mone, an ki do, "Nin ben nin bi suk-i
ibit tepsu yetu mo bur ré o nde, bere yé mwa ne ku
sukye mone. Sane nin brek kadit yé mwa ne bi os-i,
nin sok mo Yefun Allah bi rus-i kadit, subere nin ku
sukye si yé mwa ne nde."

4lYe gato onyar kem mo sukdu gato Petrus ki ne,
ye ras an mo syur re. Sane su kam gane, karowa
yetu ge ribu gri sok mo Yesus Kristus bi yetugei té ye
gato nyim ne.

42Sane ye gato onyar kem mo Yefun Yesus ne
werwa an jam yerasul bi sukduno-i si an mit dik an
onyar dik, subere an sino jamwa pe. Kamdik-kamdik
an mit iwa an sum sino petok sor, an git sino, an git
roti wa napawa Yefun Yesus, an ki suk su Yefun sino.

43Yé mwa ne yeket suk mwa gato yerasul ben ne.
Yerasul kadum Yefun Allah bi suktinggi bor sato ré,
ye gato kwop ne, sun e; ye gato gro ndu, gro ndo

satu e; ye gato gwes Ut ne, mu e ne. Suk mwa gato
yerasul ben ne yetu mwa ne nutbot ware, an yo jam
kom mo koirut nde.

4Yé mwa gato onyar kem mo Yefun Yesus, an
sum, an kem sino mo pe dik sor. An sum an bi suk
mone, an 0s yu su.

45 An so &n bi suk, an syo nai ye gato yewa suk.

46 Kamdik-kamdik an sum sino mo Yefun Allah bi nu
de mo ros de mit ne. An mubot nu, an git sugit sino,
an git roti wa napawa Yefun Yesus, an mit iwa, an
mit dik wa.

47 An un Yefun Allah. Yé mwa ne sino mo Yerusalem
nut mo an do, an sino ben sukndo. Ye mo Yerusalem
ne mit iwa an. Kamdik-kamdik Yefun Allah ben ye
deyo o ne sor yé bok ne brek kadit os ibit, ete yé bok
ne waii sok mo Yesus Kristus bi yetugei té an, dobe
sok gat o re.

1 Kam dik yo, kam dek, jam gri, ete Petrus si
Yohanes, an we mu mo Yefun Allah bi nu tepsu
jam gato ye ki suk su Yefun mone.

2Yetu ge dik yo, ye ne gwes Ut kadit kam gato an bi
im kem su an ne, yé sam ye gwes Ut ne ma. Ye grem
an mo Yefun Allah bi nusyo dik yo gato ye kendo do,
"Nusyo gato ndo." Kamdik-kamdik yé grem ye gato
gwes Ut mone, subere an ndek sugum mo yé gato
sok mo nu mit ket nusyo ne.

3 Petrus si Yohanes sok mo Yefun Allah bi nu, an we
ket nusyo ne saresa, ye ne me an we, ye ne ndek
sugum mo an we.

40Orge Petrus si Yohanes sokwa ye ne. Petrus ki do,
"Nan sokwa men ka we et!"

>Sane, ye ne sokwa an we, an nut do, "Ré yo, ye
we ré syo suk yo nai ji it anare."

®0Orge Petrus ki do, "Ji bi sugum yo mo nde, wo
suk gato mé yo, bere ji syo nai nan. Yesus Kristus,
ye Nazaret ne, syo suktinggi nai ji, sane ji waii syo
suktinggi ne nai nan. Ji syo Yesus Kristus bi suktinggi
nai nan it anare. Ji ki Yesus Kristus gum mo nan,
sane nan ti, nan mu tom!"

7 Petrus syimtok ye ne syim ge. Petrus bes ye ne ti.
Petrus do bes ye ne ti sa, ye ne gwes kom mo an
gwes tak we ne nggi it anane.

8Ye ne ti, an muya-muma. Orge an si ye we ngga
mo Yefun Allah bi nu de mo ros de mit ne, an mu, an
yak, an wi, an ambre an un Yefun Allah.

9Yé mwa mone sokwa ye ne mu, ete un Yefun Allah
sa,

10yé mwa ne napakom ye ne do, ye gato kem ndek
sugum mo nje mo Yefun Allah bi nusyo, gato ye
kendo do, "Nusyo gato ndo." Yé mwa ne sokwa ye
ne mu ete un Yefun sa, yé mwa ne nutbot ndo nde.
Yé mwa ne yeket ete ki nai yu do, "Bei! Suma anato
ben ye ré ge sare ne?" Yé mwa ne jam nde suk gato
ben an ge ne ware.

11Ye gane sisu Petrus si Yohanes petok sor. Yé
mwa mo Yefun Allah bi nu mit ne yeket. Yé mwa
ne kas ma ku an ka gri mo pe gato ye kendo do,
"Salomo bi Nusyari."

12 petrus me yé mwa ne kas ma, sane Petrus ki nai
yé mwa ne do, "Ji bi nji, ji bi nyanggon, ye Israel,
nin yeket suk gare wa suma ne? Nin sokwa men ka
we gat wa suma ne? Nin nut do, men ka we anato
nggiwa ben ye gato gwes Ut ré ge, bado? Sane nde.
Nin nut do, men ka we ben suk tepsu Yefun Allah mit
anato ye ré ge, bado? Sane nde.

13Yefun Allah gato jom Abraham, Isak si Yakub,
Yefun Allah gato jom men bi amui, Yefun Allah ne
bes Yefun Yesus gato An bi pakwerut ne gum kok
sye wai o re. Yefun Yesus nin syo mo ye gato ben
sukibit syim wa ye gu An kwop wé. Kapre Pilatus iwa
sombok An, nin misyar An re.

14Nin misyar Yefun Yesus gato ben suk tepsu
Yefun Allah mit. Nin misyar yé gu Yefun Yesus gato
ben Yefun Allah bi suk-i sor, wo nin ndekwa Pilatus
sombok ye gato gu yetu bok yo kwop ne wé.

15Sane nin dom si nje tepsu dik wa gu Yefun Yesus
kwop wé anane. Nin gu Yefun Yesus gato 6s men
yetu kem ndo ne. Sarewo Yefun Allah sun Yefun
Yesus kadit sukkwop o re. Men dakai me su men gro
it.

16Ye gato gwes Ut ré, nin ku, nin jam an re. Ye ré
ge satu, an gwes nggi satu it. Suk gato ben an ge ne
anato an onyar kem mo Yefun Yesus si Yefun Yesus
bi suktinggi-i. Sangge, kadit an onyar kem mo Yefun
Yesus, ye ré ge it. Nin dakai me su nin gro it.

17 3i bi nji, ji bi nyanggon, ji jam do, nin si nin bi
yekwesu yo jam suk gato nin ben kom mo pe yo nde
anato nin ben sukye nai Yefun Yesus,

18 wo suk gato nin ben ne bor tepsu suktaru gato
Yefun Allah tarubot yenabi suga nyim tuya sare do,
"Yekwesu gato ye kendo do Kristus, gato Yefun Allah
syogat ma mo bur ré wa nai men yetu wé kadit sukye
ete jowa men, Kristus ne bere ku sukye." Nin anato
ben sukye ne nai Yefun Yesus tepsu sukdu gato
Yefun Allah tarubot yenabi ne re.

19Sane nin kwet, nin brek kadit os ibit, ete nin
jammo Yefun Allah et. Nin kwet subere Yefun Allah

yo maskwa nin mo sukibit gato nin ben ne o nde, wo
ben sato Yefun rus sukibit gato nin ben ne wé re.

20 Nin kwet subere Yefun Allah ben nin nggiwa ben
An bi suk-i sisu nin mit dik. Nin kwet subere Yefun
Allah bi Yesus Kristus ma ku nin, we Yefun Allah bes
Yesus Kristus wa nai nin wé kadit sukye, ete jowa
nin.

21Yesus Kristus kem mo gu sane sor, Yefun Allah
ben suk mwa ne be or, eteyo Yesus Kristus ma o,
tepsu sukdu gato Yefun Allah tom su men suga nyim
tuya. Sukdu ne An tarubot yenabi gato ben An bi
suk-i sor.

22 Yenabi dik yo gato gum do Musa, ki subot Yefun
Yesus sare do, 'Yefun Allah bere bes Yenabi ge dik yo
gato yewis dik su men, tepsu Yefun Allah bes ji. Suk
mwa gato An ki ne nin jamwa pe, nin benbot.

23Ye gato yo jammo Yenabi ne nde yo, ye ne yo
sok mo Yefun Allah bi rus-i nde, an kwop kadit re.'

24Musa ki sane sor nde, wo yenabi ne sino kadit
yenabi Samuel sor, kom mo yenabi yi neya, an sino
frot nai men do, bere Yefun Allah bes Yenabi ge dik
yo.
25Suk gato Yefun Allah tom su men bi amui, An
tarubot yenabi ne wa men sino. Yefun Allah ki nai
Abraham, men bi amui, do, "Nan bi Pa-i ge dik yo,
bere kak os ndo wa yé mwa ne sino mo bur ré
iwedewe."

26 Sane Yefun Allah bes Yefun Yesus tepsu pakwerut
wa ben Yefun Allah bi suk-i. Yefun Allah syogat Yefun
Yesus ma ku nin nyim, subere Yefun Yesus ben
sukndo su nin. Yefun Yesus ben sukndo su nin anato
An 6s nin brek kadit os ibit."

4 1 petrus si Yohanes nuk sukdu su yé mwa mone
saresa, yekwesu ge bok yo mo Yefun Allah bi nu
si padosye gato mewa Yefun Allah bi nu si ye Saduki
ge bok yo ma ku an we mone.

2Yé bok ne maskwa, we an jam do, Petrus si
Yohanes ki nai y¢ mwa mone do, Yefun Allah sun
Yefun Yesus kadit sukkwop, sane bere Yefun Allah
waii sun ye yi kadit sukkwop dom.

3 Sane yé bok ne but an we. Noru it, sane yé bok ne
sok an we mo penjara kom mo ik.

4Yé bok ne but an we, ete sok an we mo penjara,
sarewo yé mwa gato jammo an we bi sukdu-i ne nai
sukjimnut dik do, sukdu ne sangge, an brek kadit
os nyim bi sukdu-i, ete an simo os be gato Yefun
Yesus kak ne, an onyar kem mo Yefun Yesus it. Sane
ye gato nai sukjimnut wa an simo os be gato Yefun
Yesus kak ne sok té doga nyim ne, ye newa nje mone
kom mo yetu ge ribu mumek sino re.

> Tk o, ye Yahudi bi yekwesu, ye Yahudi bi yepasye
Si yeguru agama ne sino sum mo Yerusalem.

®Yekwesu gato gum kok wai mo Yefun Allah bi nu
gato gum do Hanas si nje sum mone sino. Hanas bi
rus si nje sum sino dom. Deyo gum do, Kayafas e,
Yohanes si Aleksander.

7Yé mu kar Petrus si Yohanes ma, or yepasye gato
sum ndobot an we do, "Suma ben to nin ka we
nggiwa ben ye gato gwes Ut ne ge ne? Je u ana syo
suktinggi nai nin ka we ne?"

8 Sugane Yefun Allah Gen pet mo Petrus, ete Petrus
ki do, "Nin, ye Yahudi bi yekwesu si yepasye ne sino,
9su kam ré, nin gwat men ka we ma more wa nin
ndobot men ka we mo sukndo gato men ka we ben

wa 0s ye gato gwes Ut ne. Nin iwa nin jam suk gato
ben ye ne ge e?

10Saneyo, men ka we ki rer wa nin si ye Israel ne
sino jam. Yesus Kristus bi suktinggi anato ben ye
gato ti mo men gwem ré ge re. Yesus Kristus anato
ye Nazaret gato nin gu kwop mo kwesukwin, wo
Yefun Allah sun An kadit sukkwop o re.

11Sane yé krombot Yesus Kristus anato tepsu Jok
mo Yefun Allah bi sukdu sare do, 'Jok gato ye nggo
nu su ne, su ketke nin yé gato nggo nu ne bariwa,
nin nut do ibit re, wo ri ma sa, nin nai Jok ne tepsu
Jok gato ndo wai wa yé nggo nu ne su o re.'

12yefun Yesus ka dik sor anato kak os ndo wa nai
men wé kadit bot gesyos, subere men kem ndo to
kapyo mato kapyo. Yetu yi yo mo nde, kadit yetu
mwa ne sino, Yefun Yesus An ka dik sor anato nggiwa
kak os ndo wa men kem gesyos."

13Yepasye mwa gato sum mone, an yeket Petrus
si Yohanes mo sukdu gato an we ki ne. An we ki an
we bi sukdu-i ne, an we yo nyu nde, an we yo nokwa
nde, an we ti an we ki sor. Sarewo an we yo sok
mo nu farkor sye nde, an we yo ku gum mo nde.
Yepasye ne yeket an we mone. Yepasye jam do an
we ye gato si Yefun Yesus mu sino.

14Ye gato gwes Ut ne sisu an we ti mone dom, sane
yepasye ne yo ki suk yo o nde.

15Yepasye ne syogat an we mu mo nden yei, sane
sor yepasye kibot sukdu or et.

16 Yepasye ne ndobot yu do, "Yé mwa gato kem mo
Yerusalem yeket suk gato an we ben ne wai o re.
Men yo bi os wa rewa suk ne nde. Sane men ben
suma su ye we ré ne?

17 Saneyo, men syaugat an we do, an we ki sukdu
subot Yefun Yesus o nde, wokgan yo dom nde,
subere sukdu subot Yefun Yesus yo frekbot nje o
nde."

18 Yepasye kibot or re, yé kendo an we ma. Yepasye
ne ki nai an we do, "Nin ka we ki sukdu subot Yefun
Yesus 0 nde, wokgan yo dom nde. Nin ka we duno
nje su Yefun Yesus bi sukduno-i o nde, wokgan yo
dom nde."

19 Yepasye ne ki sane or sa, Petrus si Yohanes ki do,
"Yenggras, nin dakai nut subot suk gato ndo wa men
ben ne. Kwa u anato tepsu Yefun Allah mit ne, men
jammo nin bi sukdu-i anato ndo bado, men jammo
Yefun Allah bi sukdu-i anato ndo e?

20 Nin dakai nut subot suk gato ndo wa men ben
ne, we men ka we nut do, suk gato men ka we me
su men gro si suk gato men ka we jam su men dabe,
bere men ka we kibot nai ye yi jam gat sor, men ka
we yo not nde."

21 yepasye ne yo ku os nde, sane an syaugat ye we
ne ki subot sukdu ne o nde ware, an sombok Petrus
si Yohanes wé, we an jam do yé mwa un Yefun Allah
mo suk gato Petrus si Yohanes ben su ye gato Ut ne.

22Ye gato an we ben ge su Yesus Kristus bi
suktinggi-i ne, ye ne sye tepsu tahun musyu at wai
re.

23 Yepasye ne sombok Petrus si Yohanes or, an we
satu mu ku an we bi yesyim mwa gato onyar kem
mo Yefun Yesus. An we ku yé mwa ne, an we Ki
do, "Yekwesu mo Yefun Allah bi nu si ye Yahudi bi
yepasye, an syaugat men ka we do, men ka we ki
sukdu subot Yefun Yesus o nde, wokgan yo dom
nde."

24Yé mwa mone jam sukdu ne, orge an sino ki
suk su Yefun tepsu dik, an ki nai Yefun Allah do,
"Yenggras gato gum sye kok tepsu men bi Yekwesu.
Nan anato ut gu nim ne. Nan anato ut bur ré. Nan
anato ut sem si suk mwa gato kem mo pe mwa ne
sino.

25Nan bok Nan Gen mo men bi amui bi yepasye
gato gum do Daud, gato gum pakwerut wa Nan. Nan
ki sukdu subot nje gato bere misyar Yefun Yesus.
Nan taru sukdu ne subot Daud, ete Daud waii krom
wa men sare do, 'Suma ben to ye gato jam nde Yefun
maskwa ndo nde ne? Yé fro os wa gu Yefun kwop wé
ware, ye yo ku os nde.

26 Yepasye yeraja mo bur ré sisu yekwesu bok ne
sino sum wa gu men bi Yekwesu. An sum wa gu men
bi Yekwesu gato Yefun Allah syogat ma mo bur ré wa
nai men yetu kadit sukye ete jowa men.'

27Suk gato Daud krom ne sangge, we yeraja
Herodes si Gubernur Pontius Pilatus si yewis gato ye
Yahudi nde si ye Yahudi mo kota ré sum sino. Yé bok
ne fro os wa gu Yefun Yesus kwop wé. Yé bok ne
fro os wa gu Nan bi pakwerut gato Nan bes wa ben
Nan bi suk-i sor. Yé bok ne fro os wa gu Yefun Yesus
gato Nan syogat ma mo bur ré wa nai men yetu kadit
sukye ete jowa men.

28Yé bok ne sum sino fro os wa gu Yefun Yesus
kwop wé. Yé bok ne yo nggi wai kadit Nan bi
suktinggi nde, yé bok ne gu An tepsu pe gato Nan
imo, tepsu pe gato Nan dakai fro suga nyim tuya.

29Ré yo, Yefun, men bi Yekwesu, Nan me yé bok
ne syaugat men ki sukdu subot Yefun Yesus o nde,
sane Nan ben men yé gato ben Nan bi suk-i, Nan ben

men nggiwa men ki Nan bi sukdu subot Yefun Yesus
nai yé mwa jam, men yo nyuwa wokgan yo dom nde.
30Sane dom, Nan ben men nggiwa men ki Yefun
Yesus gum mo ye gato i, subere ye ne ge. Nan ben
men nggiwa men ki Yefun Yesus gum mo suk mwa
neya subere kadum Nan bi suktinggi ne bor, subere
yé mwa ne sino yeket ete nutbot ndo nde, sane sor
yé jam do, suk ne ma kadit Yefun Yesus, Nan bi
pakwerut gato Nan bes wa ben Nan bi suk-i.’

31 An sino ki suk su Yefun Allah, orge nat gato an
sum mone gwi. Yefun Allah Gen bok nggwa mo an
sino. An sino mu, &n ki Yefun Allah bi sukdu subot
Yefun Yesus, an yo nyuwa nde.

32Ye gato onyar kem mo Yefun Yesus ne sino, an
tepsu dik. Kadik-kadik ki do, ji yo bi suk-i are nde, wo
men yé mwa ré bi suk-i anare. An nut do kadik-kadik
bi suk o nde, wo yé mwa ne bi suk sino. Sane ye &s
yu su suk.

33 Yerasul bok ne mu ki bi sukdu-i ne nggi wai o re.
An ki rer subot an bi Yekwesu nai yé mwa jam sare
do, "Yefun Yesus sun kadit sukkwop it." Sane Yefun
Allah ben sukndo mwa yé su yé mwa gato onyar kem
mo Yefun Yesus ne sino.

34 Sane yetu ge dik yo mo an miten yo yewa suk yo
mo nde. Ye gato bi suk mo sato bur det e, nu € ne,
ye ne so bi suk ne, or an gwat bi sugum ma

353n syo nai yerasul, orge yerasul syo nai ye gato
yewa suk. Sane mo an miten ye gato yewa suk yo
mo nde.

36Yetu ge dik yo gato gum do Yusuf, an ye Lewi
gato ma kadit bur Siprus. Yerasul kendo ye ne gum
yo o do Barnabas (gato bi sukjimnut do, ye gato 6s

ye yi). Sane Yusuf ré so an bi bur det dik yo or, an
gwat bi sugum ma syo nai yerasul.

37(4:36)

1Yetu ge dik yo gato gum do Ananias, an si an
5 bi nggon Safira so an we bi bur det.

2 Ananias gwat bi sugum napyo syo nai yerasul. An
ki do, "Sugum gato ji ku kadit ji bi bur det gato ji
so anare." An da ki sane, ondewo, an grem sugum
napyo wa an dakai. An bi nggon jam suk gato an ben
ne dom.

3 Orge Petrus ki do, "Ananias, ben sa u anato biris
bi yekwesu bok nggwa mo nan, ete nan kidar Yefun
Allah Gen sare ne? Nan ki do, sugum gato nan ku
kadit nan bi bur det gato nan so anare, ondewo, nan
dakai grem sugum napyo wa nan dakai. Nan kidar
Yefun Allah Gen ko ré go!

4Nan yo so nde t6, nan bi bur det anane. Sugum
gato nan ku mo bur det gato nan so ne anato nan bi
sugum dom fe! Suk gato nan ben su sugum ne kadit
nan sor. Sarewo nan ki do, nan gwat sugum mwa ne
sino syo nai men, ondewo nan gwat napyo sor re.
Nan kidar anane! Ben sa u anato nan kidar suk sare
ne? Nan kidar men yetu nde, wo nan kidar Yefun
Allah anane."

> Ananias do jam suk gato Petrus ki ne, orge an
kwop, an ges gwa mo bur. Yé mwa gato jam sukdu
subot Ananias ne nyuwa ndo nde.

®Yemsok ge bok yo ma far Ananias mukri su san
det. Yemsok ne sam Ananias mukri mu nden, ete bi
mo makwe.

/Bergan jam gri yo o, Ananias bi nggon ma. Mom
jam nde mom bi ya kwop re.

8 Petrus ndo mo mom do, "Nan ki rer et, nin ka we
so nin ka we bi bur det ne bi sugum-i anare, bado?"
Mom ki do, "Sangge, men ka we ku sugum ana gane
it."

9 Petrus ki nai mom do, "Ben sa u anato nin ka we
tom yu wa kidar Yefun Allah Gen ne? Nin ka we nut
do, bere nin ka we yo ku sukye nde, bado? Nan jam
yemsok ga ma ré. Yemsok ne sam nan bi ya mukri
mu bi mo makwe re. Yemsok ne ma wa sam nan
mukri-i mu bi mo makwe ne dom."

10 petrus do ki sukdu ne or, sugane it, Ananias bi
nggon kwop mo Petrus gwem re. Mom ges gwa mo
bur mo Petrus gwem. Orge yemsok ne ma sok mo nu
mit sa, an ku Ananias bi nggon kwop re. Sane an
sam nggon ne mukri mu bi mo makwe, mo nggon ne
bi ya de.

115ane ye gato onyar kem mo Yefun Yesus si yé
mwa gato jam sukdu subot Ananias si bi nggon ne,
an sino nyu ndo nde.

12verasul ben suk mwa gato kadum Yefun Allah bi
suktinggi ne bor, subere yé mwa ne sino yeket ete
nutbot ndo nde. Tomgane yé mwa gato onyar kem
mo Yefun Yesus sum sino mo Salomo bi Nusyari.

13Ye yi neya yo si ye gato sum mone daret nde, an
nyuwa re. Ye da nyuwa, sarewo yé mwa ne sino bes
ye gato onyar kem mo Yefun Yesus ne gum kok.

14Ye da nyuwa, sarewo kamdik-kamdik yebris si
nggon deyo o waii nai sukjimnut do, an simo os be
gato Yefun Yesus kak ne, an onyar kem mo Yefun
Yesus it, sane an sok té ye gato onyar kem mo Yefun
Yesus nyim ne.

15Sane ye gwat ye gato ku suki ne ma. Ye grem
sem mo bi sun mo 0s miten eswa Petrus muket os

ne, subere Petrus gen do tok ye gato i ne yo, bere ye
ne ge re.

16Yetu mwa yé, &n ma kadit kota bok yo karowa
Yerusalem, an ma sum mone dom. An gwat an bi
nje gato i, an gwat ye gato semda ben ne ma mone.
Orete yerasul ben ye gato i ne ge re. Yerasul syun
semda ti wé kadit ye gato semda ben ne re.

17 Yekwesu gato gum kok wai mo Yefun Allah bi
nu si yetu ge bok yo gato simo an, gato sok mo ye
Saduki bi nje, an sino maskwa ket yerasul, we yé
mwa misyar an si an bi sukduno-i, wo yé mwa ne mit
iwa yerasul si bi sukduno-i.

18 Sane &n but yerasul bok ne, orete &n bok yerasul
ne mo penjara sye,

19 sarewo noru miten, ete Yefun bi malaikat ge dik
yo kak penjara bi nusyo. Malaikat ne gwat yerasul
ma nden, orete malaikat ki nai yerasul bok ne do,

20"Nin mu mo Yefun Allah bi nu de mo ros de mit.
Nin mu duno nje subot os be gato Yesus Kristus kak
wa yetu kem gesyos. Nin duno nje subot sukdu mwa
ne sino, kwa yo gwet dom nde."

21 Sane, ik nyotkwo, yerasul bok ne mu mo Yefun
Allah bi nu de mo ros de mit ne sagato malaikat
syogat an ben ne, orge yerasul duno nje mone.
Sugane yekwesu gato gum kok wai mo Yefun Allah bi
nu si yé bok yo gato simo yekwesu ne ma mo pe gato
an sum mone. Yekwesu ne si an ge bok ne ma kom
mone sa, an kendo ye Yahudi bi yepasye si yekwesu
subere yepasye sum ete kibot yerasul. An kendo ye
Yahudi bi yepasye ma sum sino, orge an syogat nje
mu kar yerasul kadit penjara ma.

22 Sarewo yé gato mu kar yerasul ne yo ku yerasul
mo penjara nde. Yé ne ma, orge an ki nai yepasye
gato sum mone do,

23"Men mu kom mo penjara or, nusyo mone krat
sino. Ye gato mewa penjara ne da ti mo nusyo de
dom, sarewo men sok mo penjara mit ne sa, men yo
ku nje yo mo nde."

24Ye gato mewa Yefun Allah bi nu bi yekwesu si
yekwest mo Yefun Allah bi nu ge bok yo jam sukdu
ne, an nalar, an nutbot ndo nde. An nutbot do,
"Yerasul ben suk sane te, bere yerasul ben suk sato
suma o ne?"

25 Sugane yetu ge dik yo ma ki do, "Nin jammo suk
gato ji ki ré et, yé gato nin bok mo penjara ne, ré ne,
an ti mo Yefun Allah bi nu de mo ros de mit, an duno
nje mone."

26 Sane yé gato mewa Yefun Allah bi nu bi yekwesu
si bi pa mu kar yerasul ne ma. An but yerasul, an yo
ben sukot su nde, we an nyuwa, sawe yé mwa mo
Yefun Allah bi nu ne maskwa ete am an su jok.

27 An gwat yerasul ma mo pe gato yepasye sum
mone, subere yekwesu gato gum kok wai mo Yefun
Allah bi nu ne ndobot yerasul ne. Yekwesu ne ki do,

28"Men syaugat nin ki sukdu subot Yefun Yesus o
nde, wo suma ben to nin mu duno nje mo Yerusalem
gat sor ne? Suk ne sor nde, wo nin ndak men ye
Yahudi bi yepasye sare do, men anato gu Yefun
Yesus kwop wé ne."

29 petrus si yerasul yi ne ki do, "Men jammo yetu
nde, wo men jammo Yefun Allah anato men ki sukdu
subot Yefun Yesus.

30Sane men ndak nin do, sangge, nin anato gu
Yefun Yesus kwop wé mo kwesukwin. Nin da gu An

kwop, sarewo Yefun Allah gato jom men bi amui ne,
An sun Yefun Yesus kadit sukkwop o re.

3lyefun Allah bes Yefun Yesus gum Yekwesu gato
nggiwa jowa men yetu. Yefun Allah bes Yefun Yesus
gum Yekwesu gato An syogat ma kak os ndo wa
men yetu subere men ku os wa men kem ndo to
kapyo mato kapyo. Yefun Allah bes Yefun Yesus
gum Yekwesu subere men ye Israel ku os wa men
kwet kadit sukibit gato men ben ne, ete men jammo
Yefun, subere Yefun Allah yo maskwa men mo sukibit
gato men ben ne o nde, tepsu An tot sukibit ne wé
kadit men re.

32 Sukdu gato men ki subot ne, men dakai me su
men gro it, anato men kibot ne. Yefun Allah Gen me
su An gro dom, sane An ki sukdu subot Yefun Yesus
mo men yetu mit si men onyar. Yefun Allah Gen ne,
Yefun Allah syo nai men yé gato jammo An."

33 Yepasye mwa ne jam Petrus bi sukdu-i sa, an on
sa ndo nde. Sane an iwa gu yerasul bok ne kwop wé,
34 sarewo yepasye ge dik yo gato gum do Gamaliel

ti mo yepasye ne gwem ete ki an bi sukdu-i. An ye
Farisi, an yeguru gato duno ye Yahudi subot Musa bi
sukduno. Yé mwa ne sino un yenggras ne. Yenggras
ne ti, an nukbot bi sukdu-i nde t6, yenggras ne
syogat ye gwat yerasul bok ne mu nden yei.

35>Ye gwat yerasul mu nden, orge an ki nai yepasye
mwa mone do, "Men, ye Israel, men nut subot suk
gato bere men ben su yé bok gare sisu ndo et.

36 Suga nyim tuya, yetu ge dik yo gato gum do
Teudas, an bes an nggwa tepsu an yepasye or,
karowa yetu ka wotin at simo an. Sarewo ye gu an
kwop wé, orge yé mwa ne satu mu mo kadik-kadik bi
nat-i o re, or o suk yo mo nde.

37Ye gu Teudas kwop wé, or ye Galilea ge dik yo
gato gum do Yudas waii bes nggwa tepsu yekwesu
wa yé bok yo simo an. Tomgane ye Roma krom yetu
mwa gum mo sensus Yudas ré tepsu yekwesu wa
yetu ge bok yo gato werwa syun ye Roma wé kadit
ye Yahudi bi bur-i, subere ye Yahudi dakai ti mo an
dakai. Ye gu Yudas kwop wé dom, orge ye gato simo
an satu mu mo bi nat-i o re, suk yo mo nde.

38 Saneyo, ji ki sare do, men misyar yé bok gato
men kibot ré. Men duyawa an nde, we sukduno gato
an duno nje su ne do ma kadit yetu it yo, kom mo
rut sa, suk yo mo nde.

39Wo sukduno gato an duno nje su ne do ma kadit
Yefun it yo, bere men yo nggiwa duyawa an nde.
Sukduno ne do ma kadit Yefun it yo, men duwer an
mo sukduno ne yo, tepsu men duwer Yefun Allah
it anane. Ji dakai ki yi kaii." Gamaliel ki sane, or yé
mwa mone ki do, "Sangge, nan bi sukdu-i ne sangge.
Digane it."

40 Sane yé kendo yerasul bok ne ma o, yé kwam an
su bus, yé syaugat an ki subot Yefun Yesus gum o
nde, orete yé sombok an we.

*IYerasul ne mu kadit yepasye mwa ne, an mit at,
we an jam do, Yefun Allah nut do, an sa, gum kok
tep wa an ku sukye kadit yepasye ne mo sukdu gato
an ki subot Yefun Yesus.

42 Sane kamdik-kamdik yerasul bok ne ki sukdu
subot os ndo gato Yefun Yesus kak wa men yetu ne.
Yerasul ne kibot sukdu ne gat sor mo Yefun Allah bi
nu de mo ros de mit ne. Yerasul bok ne mubot nu
dom, an duno nje su sukdu gato ndo ne petok sare
do, "Yefun Yesus anato Yekwesu gato Yefun Allah
tom su men bi amui do, bere An syogat Yekwesu dik

yo ma mo bur ré wa nai men yetu kadit sukye ete
jowa men. Yekwesu ne anato Kristus."
6 lye gato sok td ye gato onyar kem mo Yefun
Yesus ne mwa gat 0. Mo ye Yahudi gato onyar
kem mo Yefun Yesus, ge bok yo gato ma kadit bur
0s syu, an ki a Yunani, wo ye Yahudi gato ma kadit
Yerusalem, an ki a Yahudi. Sugane kamdik-kamdik ye
wat sugit bot nggonna, sarewo ye Yahudi gato ki a
Yunani maskwa ket ye Yahudi gato ki a Yahudi, we
an ndak ye gato ki a Yahudi ne do, "Nin wat sugit
bot nggonna, sarewo nin misyar nggonna gato ki a
Yunani wa suma ne?"

2 Sane yerasul ge musyu dik sop we ne sum yé gato
onyar kem mo Yefun Yesus ne sino. Yerasul da iwa
0s wat sugit bot nje, sarewo an ki nai yé mwa mone
do, "Yefun Allah bes men wa men duno nje su Yefun
Allah bi sukduno, sane men misyar, ete men wat
sugit bot nje sane, bere siri re.

3Sa ndo sa, nin bes ye ka mufit gato Yefun Allah
Gen bok nggwa mé ete jam suk. Nin bes ye ka mufit
wa wat sugit bot nje,

4wo men dakai, men ki suk su Yefun, men duno nje
su Yefun Allah bi sukduno sor re."

>Ye gato onyar kem mo Yefun Yesus ne sino imo
suk gato yerasul ki ne. Sane yé bes Stefanus, gato
onyar kem pe mo Yefun Yesus. Sane dom, Yefun
Allah Gen bok nggwa mo Stefanus. Yé bes ge bok yo
0 gato gum do, Filipus, Prokhorus, Nikanor, Timon,
Parmenas, si Nikolaus. Nikolaus ne ma kadit kota
Antiokhia. Nikolaus yewis ye Yahudi nde, wo an yewis
yi gato sok mo ye Yahudi bi agama re.

6Yé gwat ye ka mufit ne mu ku yerasul. Kom mone
yerasul ak syim mo ye ka mufit ne, yerasul ki suk su

Yefun wa ye ka mufit ne, subere Yefun Allah ben ye
ka mufit nggiwa ben suk.

7Sane yerasul kibot Yefun Allah bi sukdu subot
Yesus Kristus frek mu kom mo peyo-peyo. Yé sok to
ye gato onyar kem mo Yefun Yesus mo Yerusalem
mwa gat o. Yesu mwa gato ben suk mo ye Yahudi
bi nu ari sok té ye gato onyar kem mo Yefun Yesus
dom.

8Yefun Allah ben sukndo mwa su Stefanus, Yefun
Allah syo An bi suktinggi nai Stefanus anato Stefanus
ben suk mwa gato ben yé mwa yeket. Yé mwa ne
nutbot ware, yé jam kom mo koirut nde.

9Sarewo yetu ge bok yo duwer Stefanus mo suk
gato an ben ne. Yé bok ne ye Yahudi kadit bur Kirene
si bur Aleksandria. Yé bok ne sok mo ye Yahudi bi nu
ari dik yo gato gum do, "Nu ari wa Pakwerut gato
sombok wé kadit an bi yenggras." Yé bok ne t6 ye
Yahudi deyo o kadit bur Kilikia si bur Asia, an sino
duwer Stefanus mo suk gato Stefanus ben ne,

10sarewo Stefanus ki bi sukdu-i ndo wai kadit an
sino, we Stefanus ku suktinggi kadit Yefun Allah Gen
ete ki bi sukdu-i ne tepsu ye gato jam suk mwa.

11Sane yé bok ne dugat yetu ge bok yo o wa ki
sukkidar sare do, "Men jam Stefanus kiket Musa gum
ibit, men jam Stefanus kiket Yefun Allah gum ibit
dom."

125ane yé bok ne ben ye Yahudi bi yepasye si
yeguru agama si yé mwa ne sino maskwa ket
Stefanus. Sane yé but Stefanus, yé gwat an mu mo
ye Yahudi bi yepasye si yekwesu gato sum sino wa
kibot sukdu.

13Y¢é gwat ye yi gato ki sukkidar subot Stefanus ne
ma. Ye gane ki do, "Stefanus ré kiket Yefun Allah bi

nu gato men un An mone. Stefanus ki do, nu ne ibit,
nu ne ndo wa men o nde. Stefanus ré kiket Yefun
Allah bi sukdu gato Yefun tarubot Musa do, sukdu ne
ibit, sukdu ne ndo wa men o nde.

14Men jam Stefanus ki do, 'Yesus, ye Nazaret ne,
bere tarak Yefun Allah bi nu-i ne wé, bere Yefun
Yesus win sukdu gato Musa bi nai men su sukdu be o
re.' "
15Yepasye mwa ne sino gato sum wa kibot Stefanus
mone sokbot Stefanus sa, Stefanus gro-i tepsu
malaikat gro-i.

1yekwesu gato gum kok wai mo Yefun Allah
bi nu ndo mo Stefanus do, "Suk gato ye ki ne
sangge, bado, nde, e?"

2 Stefanus ki do, "Ji bi nji, ji bi yenggras, nin jammo
suk gato ji ki ré et! Tomgato men bi amui, Abraham
kem mo bur Mesopotamia td, Abraham yo mu kem
mo Haran nde td, Yefun Allah gato gum kok sye wai
o re, kadum nggwa nai Abraham.

3Yefun Allah ki do, 'Nan mu kadit nan bi bur-i, nan
mu kadit nan bi nje-i et. Nan mu kem mo bur gato
bere Ji kadum nai nan et.'

4Sane, Abraham mu kadit bur Kasdim, orge an mu
kem mo Haran. Abraham bi ai kwop, orete Yefun
Allah syogat Abraham mu kem mo bur Israel ré, gato
men sino kem mo su ré.

>Sugane Yefun Allah yo syo bur ré nai Abraham
nde, det wokgan yo dom nde, wo Yefun Allah tom su
Abraham, An ki do, 'Kapre nan yo ku pa nde to, bere
Ji syo bur ré nai nan si nan bi yewis-i jowa.'

6 Sarewo Yefun Allah ki nai Abraham do, 'Ji yo syo
bur ré nai nan bi yewis-i nde td, bere nan bi yewis-i
tepsu yedamok mo bur yi sor kom mo tahun wotin

at. Ye gato kem mo bur ne, bere jowa nan bi yewis-i
ne. Bere nan bi yewis-i gum kwerut wa nje mo bur
ne. Yé gane ben sukye nai nan bi yewis-i ne mu kom
mo tahun wotin at.

7 Sarewo bere Ji syo sukye nai yé mo bur gato jowa
nan bi yewis-i ne tepsu pakwerut. Ji syo sukye nai yé
mo bur ne orete yo, nan bi yewis-i ne mu kadit bur
ne ma som Ji mo bur ré re.'

8Yefun Allah ki sane, orge An syogat Abraham
bisunat payebris tepsu bi sukjimnut do, suk gato
Yefun Allah tom su Abraham, bere Yefun Allah benbot
suk ne su pa gato simo sunat ne. Sane Abraham
bi nggon kem su Isak, kam munggwo rek, orete
Abraham bisunat pa ne. Or o ri ma Isak ku bi pa, ete
Isak waii bisunat an bi pa gato Yakub. Or o Yakub ku
bi pa, ete Yakub waii bisunat an bi payebris ge musyu
dik sop we. Yenggras ge musyu dik sop we ne anato
men ye Yahudi bi amui gato men bes gum kok ne.

9Men bi amui maskwa Yusuf mo suk gato Yusuf ku
ne, sane an so Yusuf mo ye Mesir tepsu pakwerut,
sarewo Yefun Allah sisu Yusuf mone.

10Yefun Allah nai Yusuf kadit sukye mwa ne sino
gato Yusuf ku ne. Yefun Allah ben Yusuf bi sukjimnut
nggi, subere Yusuf jam suk mwa. Yefun Allah kak os
wa Yusuf subere yekwesu yeraja mo Mesir mit iwa
Yusuf, sane yekwesu mo Mesir ne bes Yusuf gum
Gubernur wa jowa nje mo bur Mesir. Yusuf dom
tepsu yekwesu mo yeraja ne bi nu sye.

110rge yé mo bur Mesir si bur Kanaan ku sukonde
sye, yé ku sukye ndo nde. Men bi amui yewa sugit
dom.

12Yakub jam sukdu do, yé mo bur Mesir so sugit,
sane Yakub syogat an bi pa gato men bi amui ne, mu



Suk Gato Yerasul Ben Ne 7 488

so sugit mone. Men bi amui mu mo bur Mesir su wam
futmo anane.

135y ketke men bi amui jam nde an bi nji Yusuf
gato gum Gubernur mo bur Mesir. Men bi amui ku
Yusuf wam kedowe sa, Yusuf kadum nggwa nai an bi
nji. Sugane yeraja mo Mesir jam sukdu subot Yusuf
si bi nji si bi ai.

140rge Yusuf taruwa bi ai, gato gum do Yakub.
Yusuf taruwa do, Yakub si bi rus sino ma kem mo bur
Mesir. Yakub si bi rus tepsu ye ka musyu mufit sop
mek.

15Sane Yakub si bi rus sino mu kem mo bur Mesir.
Yakub si men bi amui deyo kwop mone.

16 Sy kam sari ne ma ye gwat men bi amui dini satu
ma mo kota Sikhem, ete ye bi an dini mo jokwak
mit mone. Suga nyim tuya Abraham so bur det gato
jokwak sye dik yo mé. Abraham so bur det ne kadit
Hemor bi pa mo kota Sikhem.

17 Karowa bi kam-i gato Yefun Allah syo bur det
gato An tom su Abraham ne, men bi amui ku bi pa si
bi dat mwa o mo bur Mesir.

18 Kom mone, ye bes yekwesu yeraja dobe mo bur
Mesir. Yekwesu be ne jam nde Yusuf.

19Sane yekwesu ne ben sukot nai men bi amui.
Yekwesu ne jom men bi amui ne krat, an ben sukye
nai men bi amui. Men bi amui do kem su pabom yo,
an syaugat men bi amui bare pabom ne mo nden wg,
subere pabom ne kwop.

20 Tomgane Musa bi im kem su Musa. Pabom ne
ndo wai o re. Musa ka pabom er, ye mewa pa ne mo
pa bi ai bi nu kom mo aina gri, orge

21 na bi yenggras bare pa ne mo nden. Pa bi
yenggras bare pa ne mo nden sa, yeraja bi pa

donggon nai pabom, gato Musa ne. Yeraja bi mam
kon Musa tepsu mom dakai bi pa.

22Yé duno Musa su ye Mesir bi sukdu-i mwa ne.
Musa ki suk yo, an ki suk nggi, an ben suk yo, an
samok.

23 Musa kaim sye tepsu kom mo tahun musyu at,
orge an nut mo an syidem do, 'Ji mu ku ji bi yewis-i,
ye Israel ne et.’

24Musa mu ku an bi yewis-i ne sa, an me ye Mesir
ge dik yo ben sukye nai ye Israel ge dik yo, sane
Musa mu 0s ye Israel ne. Musa gu ye Mesir ne kwop
we.

25> Musa dakai nut mo an dakai do, 'Ji bi yewis-i ye
Israel ne bere jam do, Yefun Allah bes ji wa nai an
kadit sukye gato ye Mesir ben nai an ne.' Musa nut
sane, sarewo ye Israel yo nut sane nde.

261k o, ete Musa ku ye Israel ge we yo o gato
maskwa yu ete gu yu. Musa werwa ye we ne kem
ndo su yu, an ki do, 'Nin ka we tepsu yedik, nin ka
we gu yu wa suma ne? Nin ka we gu yu o nde, wo
nin ka we jom syim ete kem not sor."

27 Musa da ki sane, sarewo ye we sye gato gu bi nji
ne bam Musa mo nden kadit, ye we sye ki do, Je u
anato bes nan tepsu men bi yekwesu ne? Je u anato
bes nan tepsu yepasye gato kibot men bi sukmaskwa
ne?

28 Nan mit iwa nan gu ji kwop tepsu nan gu ye Mesir
kamekre ne bado?'

29 Musa jam suk gato ye we sye ki ne, orge Musa
nyu, Musa titi kadit bur Mesir mu mo bur Midian re.
Mone an kem tepsu yedamok, an kra, ete an ku
payebris ge we.

30Tahun musyu at, orete Musa ku malaikat ge dik
yo mo pe gato kwe yo kom mo nde karowa banbo
gato gum do Sinai. Musa me malaikat ne bor mo suk
gato ru tepsu bot mo kwe wokgan mone.

31 Musa do me malaikat bor mo bot ne sa, an yeket.
An mu karowa bot ne wa watbot sisu ndo sa, Yefun
Allah ki nai an do,

32'3i anato Yefun Allah gato jom nan bi amui. Ji
anato Yefun Allah gato jom Abraham, Isak si Yakub.'
Sane Musa kwabom kro, an nyuwa ndo nde, sane an
sok mu nden kadit bot ne, an nyu teker ware.

33 0rge Yefun Allah ki o do, 'Nan sombok nan bi
sandal wé, we pe gato nan ti mone, Ji dakai bi pe-i
anane.

34 Ji me sukye gato Ji bi nje ku mo bur Mesir mé re.
Ji jam an wo bot sukye gato an ku ne. Sane Ji is ma
wa sombok an wé kadit ye Mesir, subere ye Mesir
yo jowa an ete ben sukye nai an o nde, subere an
dakai ti mo an dakai. Sane Ji syogat nan satu mu mo
bur Mesir subere nan sombok ye Israel wé kadit ye
Mesir.'

3>Musa gare, an anato ye gato ye Israel bariwa ne,
ye ki do, 'Je u anato bes nan tepsu men bi yekwesu
ne? Je u anato bes nan tepsu yepasye gato kibot
men bi sukmaskwa ne?' Wo Yefun Allah dakai bes
Musa tepsu ye Israel bi yekwesu. Yefun Allah dakai
bes Musa subere Musa sombok ye Israel wé kadit ye
Mesir. Yefun Allah tarubot malaikat gato Musa ku mo
kwe wokgan ne.

36 Musa ré ri ma gwat ye Israel mu kadit bur Mesir.
An kadum Yefun Allah bi suktinggi ne bor mo bur
Mesir, subere yé mwa ne sino yeket ete nutbot ndo
nde. An kadum Yefun Allah bi suktinggi mo Sem Er.

Yé mwa ne yeket suk gato an ben ne mo pe gato kwe
yo kom mo nde sane sor kom mo tahun musyu at.
37Musa gato ben suk mwa ne anato Musa gato ki
nai ye Israel ne do, 'Yefun Allah bes ji tepsu yenabi
gato ma ki An bi sukdu-i nai nin jam. Sane dom, kam
sari ne ma, bere Yefun Allah waii bes nin ge dik yo
gum yenabi wa ki Yefun Allah bi suktaru nai nin jam.’

38 Musa anato si men bi amui sino mo pe gato kwe
yo kom mo nde. Tomgane malaikat dik yo ki suk nai
Musa mo banbo Sinai. Or o Musa waii ki sukdu gato
Yefun tarubot malaikat ne nai men bi amui jam. Musa
jam Yefun Allah bi sukduno gato és men kem ndo.
Orge Musa waii ki sukduno ne nai men jam re.

39 Sarewo men bi amui bariwa jammo sukduno gato
Musa ki ne. An misyar Musa, an mitwa an brek satu
mu mo bur Mesir.

40 Tomgato Musa mo banbo Sinai td, men bi amui
ki nai Musa bi nji dosye, Harun, do, 'Nan fro suk bok
yo wa men som tepsu Yekwesu gato mewa men et.
Musa gato gwat men kadit bur Mesir, men jam nde
or re, an mu mo ganeyo kadit men re.'

41 Sane, yé ut suk yo ka sato sapi gan su emas wa
an som tepsu an bi Yekwesu. Men bi amui gwat
suksom, an som sapi gan ne su, an sara wa sapi gan
gato an dakai ut su an syim.

42Sane Yefun Allah misyar men bi amui or re. Yefun
Allah misyar an som suk sato bi mo gu e neya. Men
bi amui som suk daret sane tepsu sukdu gato Yefun
Allah tarubot yenabi gato krom mo bi buku sare do,
'Ye Israel, tomgato nin kem mo pe gato kwe yo kom
mo nde, kom mo tahun musyu at, nin yo gu suge
wa som Ji su nde, nin yo som Ji su suksom yo mo

nde, wo nin som suk yi neya gato nin bes win Ji su
suksom sor re.

43Nin som Ji nde, wo nin gwat yefun gato gum do
Molokhlah si bi nu-i muya-muma wa nin som. Nin
gwat yefun dik yo o gato kaim tepsu bi, gato gum do
Refan wa nin som. Nin nai yefun yi sato ye we ne wa
nin som, wo nin misyar Ji or re. Sane, Ji misyar yé
gato ben sukibit ma but nin, ete gwat nin mu mo os
syu mu mo bur Babel.""

44 Stefanus ki o do, "Tomgato men bi amui kem mo
pe gato kwe yo kom mo nde, Yefun Allah syogat
Musa fro nu ti gato ye pam ete ye gwat bot os wa
men bi amui som Yefun Allah mé. Musa fro nu ti ne
tepsu suk gato Yefun Allah kadum nai an me ne.

45Ri ma, Musa syo nu ti ne nai men bi amui mo pe
gato nje yo kem mo nde, or an pam, an sam nu ti ne
ma mo bur ré. Men bi amui jammo Yosua tepsu an bi
yekwesu anato an ma kem mo bur ré win yewis bok
yo gato Yefun Allah syun wé kadit bur ré nyim wé re.
Sugane Yosua si men bi amui sam nu ti ne ma mo
bur ré. Nu ti ne kem sor, men bi amui som Yefun
Allah mone sor kom mo kam gato yeraja Daud kem
mo bur ré.

46 Daud ben suk tepsu Yefun Allah mit. Daud ndo
mo Yefun Allah do, 'Yefun Allah gato men bi amui
Yakub som ne, men nggo nu pe wa men som Nan
mo bado nde e?'

47 Kom mo rut Daud yo nggo nu ne nde, wo Salomo
anato nggo nu ne wa Yefun Allah.

48 Salomo da nggo nu wa Yefun Allah, sarewo Yefun
Allah gato gum kok sye wai o re, An yo kem mo nu
gato men yetu nggo nde, we yenabi dik yo krom suk
gato Yefun Allah ki sare do,

49'Gu anato tepsu pe gato Ji kem mo tepsu
Yekwesu, Bur anato tepsu pe gato Ji gwes tak ak mo.
Sane Ji kem not mo nu sato suma ne? Nin nggo nu
sato suma tep wa Ji kem mone ne?

>0 Jj anato ut suk mwa ne sino.' Yefun Allah bi
sukdu-i anane."

>1 Stefanus ki o do, "Nin yé gato su krat! Nin dabe
go nit! Nin ben suk tepsu nin bi amui, nin bariwa nin
jammo Yefun Allah Gen.

>2Nin bi amui ben sukibit nai yenabi bok ne sino.
Nin bi amui gu yenabi bok ne kwop wé. Yenabi ne
ki sukdu subot Yefun Allah bi Pakwerut gato ben
sukndo tepsu Yefun Allah mit ne, sarewo nin bi amui
gu yenabi ne kwop wé re. Suk ne sor nde, wo gabere
nin dakai meret os wa Yefun Allah bi Pakwerut gato
Kristus ne, orete nin gu An kwop wé re.

>3 Yefun Allah bi sukduno ne, Yefun Allah tarubot
malaikat mwa neya. Nin da jam sukduno ne, sarewo
nin yo benbot sukduno ne nde."

>4Yepasye mwa gato sum mone jam suk gato
Stefanus ki ne, orge an maskwa, an on sa ket
Stefanus ndo nde.

2> Sarewo Yefun Allah Gen bok nggwa mo Stefanus,
orete Stefanus sok mu nim mo gu. Stefanus me
Yefun Allah gato gum kok sye wai o re, an me Yefun
Yesus ti tak Yefun Allah de syim ge, Yefun Yesus bi
suktinggi tepsu Yefun Allah sino mone.

56 Sane Stefanus ki do, "Nin me suk gato ji me ré
et. Ji me gu kak, ete ji me Yesus gato ye kendo do
Yetu bi Pa, An ti tak Yefun Allah de syim ge, An bi
suktinggi tepsu Yefun Allah mone."

>/ Yepasye mwa ne bariwa suk gato Stefanus ki ne,
sane an rem an syim kewa an dabe. An syim kewa

an dabe saresa, an saiye, an bapu daret subere an
jam sukdu gato Stefanus ki ne o nde, ete an kas mu
but Stefanus,

83n tik Stefanus an jurin bot bur mu kom mo
kota de nden. Mone an am Stefanus su jok subere
Stefanus kwop. Yé gato ma sokwa yé am Stefanus su
jok ne, an jogru an bi san de nden ne wé. San ne yé
syo nai yetu ge dik yo gato gum do Saulus mewa.

59Yé am Stefanus saresa, Stefanus ki nai Yefun
Yesus do, "Yefun Yesus, ji bi Yekwesu, Nan nai ji
gen, Nan mewa."

60 Stefanus tu an umsu mo bur, ete an saiye do,
"Yefun, ji bi Yekwesu, Nan syo sukye nai yepasye ré
mo sukibit gato an ben nai ji nde. Nan misyar sor."
Stefanus ki or sa, an kwop re.

1 Saulus gato ti mone, an nut do, ndo it, ye gu

Stefanus kwop wé re. Kadit kam gane, yé ben
sukye nai ye gato onyar kem mo Yefun Yesus gato
kem mo Yerusalem. Sane yé mwa ne sino titi mu rut,
deyo mu mo bur Yudea, deyo mu mo bur Samaria,
wo Yerasul sor ete kem mo Yerusalem.

2Yetu ge bok yo gato ben suk tepsu Yefun Allah mit
anato bi Stefanus mukri mo makwe. Yé ne wo nderku
Stefanus ndo nde.

3 Saulus werwa ben sukye nai ye gato sok mo Yefun
Yesus bi rus-i. Saulus mubot nu, an do ku ye gato
onyar kem mo Yefun Yesus it yo, an ben sukye nai
yebris si nggon ne sino, an gwat mu sok mo penjara.

4Ye gato titi mu rut ne, an duno nje subot os ndo
gato Yefun Allah fro wa men yetu ne mo pe mwa
gato an mu mone.

> Filipus mu mo kota dik yo mo bur Samaria. Filipus
ki sukdu subot Yefun Yesus mone. An ki subot

Yekwesu gato Yefun Allah syogat ma mo bur ré wa
nai men yetu kadit sukye ete jowa men.

6Yé mwa mone jam suk gato Filipus ki ne. Yé mwa
me suk gato Filipus ben, gato kadum Yefun Allah bi
suktinggi mone, sane sor yé mwa ne yeket. Sane yé
mwa ne sino jamwa suk gato Filipus ki ne pe.

7 Filipus kadum Yefun Allah bi suktinggi, an syun
semda wé kadit yé mwa gato semda ben ne. An syun
semda ne wé saresa, yé mwa ne saiye. Yé bok yo o
gato syim Ut e, gwes Ut e ne, an ben ge dom re.

8 Sane yé mwa mo kota ne mit iwa suk gato Filipus
ben ne.

9Mo kota ne, nam it, yewon ge dik yo gato gum
do Simon, an kwa syua e, an me suk e, an tik suk
kadit nje e ne. Yé mwa ne sino mo bur Samaria yeket
Simon. Sane Simon bes an nggwa kok mone, an ki
do, an sa, nggi wai kadit ye yi neya.

10yepasye si pa wokgan, yé mwa ne sino jamwa
suk gato an ben ne pe. Yé mwa ne ki do, "Simon
ré ku suktinggi kadit Yefun Allah gato ye ki do,
'Suktinggi gato sye wai.' "

11 Nam it, Simon ben yé mwa ne yeket suk gato an
ben sato tik suk kadit nje e ne, sane yé mwa ne simo
an.

125arewo Filipus ma ki sukdu subot os ndo gato
Yesus Kristus kak wa men yetu subere Yefun Allah
nai men gum sok mo An bi rus-i, ete An tepsu men bi
Yekwesu mone. Filipus ki sukdu mwa ne subot Yesus
Kristus sa, yé mwa ne bi sukjimnut sye mo Simon o
nde, wo yé mwa nai sukjimnut do, an onyar kem mo
sukdu gato Filipus ki ne sor, orete Filipus ras an mo
syur, yebris si hggon sino.

13 Simon dakai nai sukjimnut do, an simo os be gato
Yefun Yesus kak ne, an onyar kem mo sukdu subot
Yefun Yesus ne, orete Filipus ras Simon mo syur.
Orge Simon simo Filipus mu mo pe mwa gato Filipus
mu mone. Filipus kadum Yefun Allah bi suktinggi
mo suk gato an ben ne, sane Simon yeket suk gato
Filipus ben ne, Simon nutbot ndo nde.

14Yerasul mwa gato kem mo Yerusalem jam do
nje mo bur Samaria onyar kem mo Yefun Allah bi
sukdu sa, yerasul syogat yerasul ge we gato Petrus si
Yohanes mu ku nje mone.

15An we mu kom motu sa, an we ki suk su Yefun
wa nje mo bur Samaria, subere Yefun Allah Gen bok
nggwa mo an,

16 we kom mone Yefun Allah Gen yo bok nggwa mo
nje mo bur ne mo nde té. An bi nggwa mo Yefun
Yesus tepsu an bi Yekwesu, ete Filipus ras an mo
syur, Filipus ki Yefun Yesus gum mone, sarewo Yefun
Allah Gen yo bok nggwa mo an nde té.

17Sane Petrus si Yohanes ak syim mo an, orge
Yefun Allah Gen bok nggwa mo an re.

18 Simon me an we ak syim mo nje, orete Yefun
Allah Gen bok nggwa mo nje ne, sane Simon gwat
sugum wa syo nai an we, Simon ki do,

19"Ye we, nin ka we os syo suktinggi nai ji subere
ji nggiwa ji ak syim mo nje, subere yé mwa gato ji
ak syim mo, bere Yefun Allah Gen bok nggwa mo nje
ne."

20 petrus ki do, "Mban! Nan nut do, nan so suk gato
Yefun Allah dakai syo yi ne, nan so su sugum bado?
Sane nde! Nan si nan bi sugum ges mo bot gesyos et!

21 Nan bi nan nggwa mo Yefun Allah sisu sangge
nde to, sane nan si men ka we ak syim mo nje nde,
nan si men ka we ben suk sino nde.

22 Nan nut mo nan mit do, nan so Yefun Allah Gen
su sugum, sukjimnut ibit anane. Sane nan kwet kadit
sukjimnut ibit ne et. Nan ki suk su Yefun subere
Yefun Allah yo maskwa nan mone o nde, subere
Yefun yo nutbot nan bi sukjimnut ibit ne o nde.

23Nan ki suk su Yefun, we ji jam do, nan bi
sukjimnut ibit, ben sato sukjimnut ibit ne rai nan
tepsu ye rai nan su bus."

240rge Simon ki do, "Saneyo, nin ka we ki suk su
Yefun wa ji, subere ji yo ku sukye tepsu nin ka we bi
sukdu-i nde."

25 petrus si Yohanes ki sukdu subot suk gato an we
me Yesus Kristus ben ne nai nje jam. An we ki sukdu
subot men bi Yekwesu Yefun Yesus nai nje mone
jam, orge an we satu mu mo Yerusalem. An we
mubot os, an we ki sukdu subot os ndo gato Yesus
Kristus kak wa men yetu ne nai nje mo kampung bok
yo mo bur Samaria.

26 Yefun Allah bi malaikat ge dik yo ku Filipus, ete
ki nai an do, "Nan mu nden, nan mu mo os gato mu
kadit kota Yerusalem mu kom mo kota Gaza. Os ne
mo pe gato kwe yo kom mo nde."

27 Sane Filipus mu. An mu nden saresa, an ku yetu
ge dik yo gato ma kadit bur Etiopia. Ye ne, ye bes
an wa an ben suk su nggon yepasye gato gum do
Kandake, sane ye tik an koijo wé re. Nggon ne,
yeratu gato jowa nje mwa ne mo bur Etiopia. Ye
gato Filipus ku ne, ye bes gum yepasye, an mewa
nggon yeratu bi suk mwa ne. Yepasye ne ma kadit

Yerusalem satu mu mo an bi bur-i. An mu mo
Yerusalem wa an som Yefun Allah, orge an ma re.

28 Yepasye ne satu mu mo an bi bur-i. An mu, an
kem mo kwem gato kuda tik ket bur saresa, an baca
buku dik yo gato yenabi Yesaya krom.

29 Yefun Allah Gen ki nai Filipus do, "Nan mu karowa
kwem ne et."

30Sane Filipus kas mu karowa kwem ne. An jam
yepasye ne baca yenabi Yesaya bi buku. Sane Filipus
ndo mo an do, "Yenggras, nan jam suk gato nan
baca ne, bado?"

31yepasye ne ki nai Filipus do, "Ji jam nde ware, wo
ye gato jam ete ki rer nai ji sa, bere ji jam." Sane an
kiwa Filipus it kem mo kwem mit ne si an mu sino.

32Yepasye ne baca sukdu mo Yefun Allah bi sukdu
sare do, "An tepsu domba gato ye gwat mu, ye gu
kwop wé. An tepsu domba gan gato ye tot go we,
ete An yo ba su nde. An kem not, An yo ki sukdu kwa
dik yo dom nde.

33Ye ki An ket kwayo-kwayo ben An damen, ye ben
sukye nai An, sarewo An yo ben suk yo siri mo nde.
Ye gu An kwop wé kadit bur ré, sane ye yo nuk subot
An bi dat nde."

34Yepasye ne baca sukdu ne, orge an ki nai Filipus
do, "Nan ki rer nai ji subot sukdu ré et, yenabi krom
subot je u ne? An krom subot an dakai, bado, yevyi,
e?"

35> Sane Filipus ki rer subot sukdu ne nai yepasye ne
jam, orge Filipus waii ki rer subot os ndo gato Yesus
Kristus kak wa men yetu subere Yefun Allah nai men
gum sok mo An bi rus-i, Filipus ki rer wa yepasye ne
jam dom.

36 Yepasye ne si Filipus simo kwem muket os mit
saresa, an we ma kom mo pe gato syur ok mé. Sane
yepasye ne ki do, "Syur anare, nan ras ji mo syur ré
et, suk yo yawa nan ras ji mo syur ré bado?"

37TFilipus ki do, "Nan onyar kem mo Yefun Yesus
su nan mit dik si nan onyar dik yo, bere ji ras nan mo
syur re." Yepasye kadit bur Etiopia ne ki do, "Ji onyar
kem mo Yefun Yesus, Yefun Allah bi Gan ne it."]

38 Yepasye ne syogat kuda gato tik kwem ne ti yei,
orge an we is mu mo syur. An we syo syur ne an
we ti mo syur miten, orge Filipus ras yepasye ne mo
Syur.

39 An we mu nden kadit syur ne. Sugane it, Yefun
Allah Gen gwat Filipus mu mo pe yi gato ko kadit
yepasye ne o re. Yepasye ne gensu, an yo ku Filipus
o nde, wo yepasye ne dakai mu mo an bi bur-i, an
mit iwa suk gato Filipus ben su an ne.

40Yefun Allah Gen gwat Filipus mu kom mo kota
Asdod or, Filipus muket os gato mu mo kota Kaisarea.
An muket os ne saresa, mo kota bok ne sino mo os
miten, an ki sukdu subot os ndo gato Yesus Kristus
kak wa men yetu. An kibot sukdu ne sane sor kom
mo kota Kaisarea.

9 1 Tomgane Saulus iwa ben sukye nai yé mwa

gato onyar kem mo Yefun Yesus, an iwa gu yé ne
kwop wé. Saulus mu ku yekwesu gato gum kok wai
mo Yefun Allah bi nu.

2 An ndekwa yekwesu ne krom surat wa an gwat
mu mo yekwesu mo ye Yahudi bi nu ari bok yo mo
kota Damsyik. An ndekwa surat gato syo suktinggi
nai an subere an do ku ye gato onyar kem mo Yefun
Yesus mo Damsyik it yo, an nggiwa but yé ne, ete
gwat satu ma mo Yerusalem.

3 Saulus muket os mu mo Damsyik, an mu karowa
Damsyik saresa, an gensu sukru sye gato rer-rik kadit
gu, sukru ne rer-rik ne rek wairi wa an.

4Saulus ges gwa mo bur. An jam yetu ge dik yo ki
sare do, "Saulus, Saulus, nan ben sukye nai Ji wa
suma ne?"

> Saulus ki do, "Yenggras, Nan gum sa u ne?" Yefun
Yesus ki do, "Ji gum do Yesus. Nan ben sukye nai Ji
bu.

®Nan ben suk sane o nde, wo ré yo, nan sun nan
mu mo kota Damsyik et. Mone yetu ge dik yo bere ki
rer nai nan subot suk gato bere Ji syaugat nan ben
ne."

7Yé bok yo gato simo Saulus mubot os, an da jam
Yefun Yesus ki sukdu ne, sarewo an yo ku Yefun
Yesus gro nde. Sane yé bok ne ti not, an yo ki suk yo
mo nde, an nutbot ndo nde.

8 Saulus sun kadit bur, an gro rek ware, an yo me
nden ndo nde, an gro ndu re. Sane yé bok ne 6s
jowa an syim gwat an mu mo kota Damsyik.

9 An gro ndu kom mo kam gri rek. Su kam gri rek
ne an yo git sugit nde, an da syur dom nde.

10Yetu ge dik yo, gato gum do Ananias, an onyar
kem mo Yefun Yesus, an kem mo kota Damsyik. An
kem mone, an me suk yo tepsu an semda, wo an yo
sem nde. Sugane Yefun Yesus ki nai an do, "Ananias
0." Ananias ki do, "Yefun, ji bi Yekwesu, ji anare."

11yefun Yesus ki nai an do, "Nan mu mo Yudas bi
nu-i mo os gato gum do, os ri, orete yo, nan meret
Saulus gato bi nat-i mo Tarsus, we Saulus kem mo
nu ne. Ré yo, an ki suk su Yefun Allah mone.

12 Saulus ki suk su Yefun sa, Saulus me suk tepsu
an semda, wo an yo sem nde. An me yetu ge dik yo

gato gum do Ananias ma ku an ete ak syim mo an su
subere an gro ndo satu re."

13 Ananias ki do, "Sarewo Yefun, ji jam ye nuk
sukdu subot ye ne. An ben sukye nai ye gato onyar
kem mo Nan mo kota Yerusalem.

14An ma more, an gwat yekwest mo Yefun Allah
bi nu bi surat gato syo suktinggi nai an subere an
but men yé mwa ne sino gato nai Nan tepsu men bi
Yekwesu."

15Sarewo Yefun Yesus ki nai Ananias do, "Nan mu
sor! Ji bes an wa an mu ki subot suk gato Ji ben ne
nai ye Israel si yewis yi si bi yekwesu-i.

16 Bere Ji dakai kadum nai an do, an gwat Ji gum
mu ki nai y&é mwa ne sino yo, bere an ku sukye ndo
nde mone."

17 Sane Ananias mu mo nu gane, ete an sok mo nu
mit. Ananias ku Saulus mone, orge an ak an syim
mo Saulus. An ak an syim mo Saulus sa, an ki do,
"Saulus, ji bi nji, Yefun Yesus gato nan ku mo os mit
sugato nan ma more, An anato men bi Yekwesu.
Yefun Yesus ne syogat ji ma ku nan, subere ji ak ji
syim mo nan subere nan gro ndo satu, si Yefun Allah
Gen bok nggwa mo nan dom."

18 Sugane it, suk yo tepsu boge dar sombok wé
kadit Saulus gro, orete an gro ndo satu. Sane an sun,
ete Ananias ras an mo syur.

19 An git sugit, orete an kaim nggi satu. Saulus kem
si ye gato onyar kem mo Yefun Yesus ne mo kota
Damsyik kam bok yo o.

20 Sygane Saulus faiya mo ye Yahudi bi nu ari bok
yo mone. An ki bi sukdu-i sare do, "Yefun Yesus
anato Yefun Allah bi Gan."

21yé mwa gato jam an bi sukdu-i ne yeket, yé
mwa ne ki do, "Ye gare anato ben sukye nai ye
gato nai Yefun Yesus tepsu an bi Yekwesu mo kota
Yerusalem, bado? An ma more wa but ye gato onyar
kem mo Yesus Kristus, ete gwat mu mo yekwesu mo
Yefun Allah bi nu mo Yerusalem, bado?"

22 Kamdik-kamdik, Saulus faiya nggi o, nggi o, nggi
0 mone sor, ye Yahudi mone jam rer do, sangge,
Yefun Allah syogat Yesus Kristus ma mo bur ré wa
nai men yetu kadit sukye ete jowa men. Ye Yahudi
mo kota ne yo ku os wa duwer Saulus mo sukdu ne
nde.

23 Kam bok yo rek, orete ye Yahudi nggau yeko wa
gu Saulus kwop wé.

24 Noru nombrak yeko ne eswa an mo kota bi ros
syo, subere ye gu Saulus kwop wé, sarewo Saulus
jamwa re.

25Sane, noru dik yo, yé gato simo Saulus bok
Saulus mo syu bo gato sye. An sa Saulus is su syu bo
ket nusyo kot mo ros gato ye gat wa nden wa kota
ne mu kom mo bur mo kota de nden, orge Saulus mu
re.

26 Saulus mu mo Yerusalem. An mu kom motu sa,
an werwa an ku ye gato onyar kem mo Yefun Yesus,
ware yé bariwa ku an, yé nyuwa re, we yé nut do,
Saulus yo onyar kem mo Yefun Yesus nde, wo Saulus
meret os wa an sor.

27 Sarewo yetu ge dik yo gato gum do Barnabas mu
ku Saulus, orge Barnabas top an mu mo yerasul bok
ne. Barnabas ki nai yerasul do, "Tomgato Saulus mu
mo kota Damsyik, mo os miten, an ku Yefun Yesus.
Yefun Yesus ki suk su an mone. Sane dom, mo kota
Damsyik, Saulus faiya subot Yefun Yesus. Saulus ki

sukdu subot Yefun Yesus nai y¢ mwa mone, an yo
nyuwa nde."

28 Sane yerasul yo nyuwa Saulus o nde, Saulus
si yerasul bok ne kem mone sino. Saulus mubot
Yerusalem, an ki sukdu subot Yefun Yesus, an yo
nyuwa nde.

29 An ki sukdu subot Yefun Yesus nai ye Yahudi gato
ki suk su a Yunani ne jam. An si ye Yahudi ne duwer
yu mo Yefun Yesus bi sukdu-i ware, ye Yahudi nggau
yeko wa gu an kwop wé.

30Ye gato onyar kem mo Yefun Yesus jam do ye
Yahudi nggau yeko wa gu Saulus sa, yé top Saulus
mu sare ti mu mo kota Kaisarea kadit, orge yé syogat
Saulus mu mo kota Tarsus ne o.

31Sane ye gato onyar kem mo Yefun Yesus mo
bur Yudea, bur Galilea si bur Samaria yo ku sukye o
nde, an sino kem not. Yefun Allah Gen ben yé mwa
ne nggi. Yefun Allah Gen s ben yé mwa ne onyar
kem mo Yefun nggi wai 0. Yé mwa ne jammo Yefun
Yesus, sane yé mwa yo o waii nai Yefun Yesus tepsu
an bi Yekwesu ne dom, ete si an sok ari sino.

32 petrus mubot pe mwa ne sino, an mu ku yé gato
onyar kem mo Yefun Yesus. Kam dik yo an mu ku ye
gato onyar kem mo Yefun Yesus mo kota Lida.

33 Mone an ku yetu ge dik yo gato gum do Eneas.
Eneas gwes Ut, an yo ti ndo nde, an sem sane sor
kom mo tahun munggwo.

34 petrus ki nai Eneas do, "Eneas, Yesus Kristus ben
nan ge it. Nan sun, nan pam nan bi sun et." Sugane
it, Eneas sun re.

35Yé mwa gato kem mo kota Lida si kota Saron ne
me Eneas gato Yesus Kristus ben ge re, sane yé mwa

mone brek kadit os ibit, ete ma jammo Yefun Yesus
tepsu an bi Yekwesu.

36 Nggon ge dik yo gato onyar kem mo Yefun Yesus
kem mo kota Yope. Nggon ne gum do Tabita (su a
Yunani, mom gum do Dorkas, gato bi sukjimnut do
rusa). Nggon ne ben sukndo petok sor, mom syo suk
nai ye gato yewa suk petok sor.

37Sugane nggon ne i, or mom kwop re. Ye mus
mom mukri, orete ye grem mo gumwak mo nim mo
nu gwes kok dik yo.

38 Kota Yope si kota Lida karowa yu. Yé gato onyar
kem mo Yefun Yesus mo kota Yope jam do Petrus
kem mo kota Lida sa, an syogat yetu ge we mu kar
Petrus ma kekro. Ye we ne wergat Petrus do, "Nan
ma men mu kekro se!"

39 petrus si an we mu kadit kota Lida ma mo kota
Yope. Petrus ma kom mo kota Yope sa, ye we top
Petrus mu mo gumwak mo nim mo nu gwes kok ne.
Nggonna mwa ti wairi wa Petrus. Nggonna ne wo,
an kadum san gato Dorkas bit ete syo nai an sugato
Dorkas mbau, ete kem su an to.

40 Petrus syogat an sino mu nden kadit gumwak ne.
Orete Petrus tu an umsu, an ki suk su Yefun. An ki
suk su Yefun, orete an sokwa Dorkas mukri, ete an ki
do, "Dorkas, nan sun se!" Dorkas gro rek it anane.
Dorkas gro rek, mom me Petrus, mom sun, mom
kem.

41 Petrus jowa mom syim s mom ti, orge Petrus
kendo yé gato onyar kem mo Yefun Yesus ma si
nggonna ne ma, or Petrus ki do, "Yefun anato sun
Dorkas mbau satu re."

42Yé mwa ne sino mo kota Yope jam sukdu subot
Dorkas ne, sane yé mwa mone nai sukjimnut dik

do, sangge Yefun Allah syogat Yesus Kristus ma mo
bur ré tepsu Yekwesu wa nai men yetu kadit sukye
ete jowa men, sane yé mwa ne jammo Yefun Yesus
tepsu an bi Yekwesu mone it.

43 Petrus kem mo kota Yope kam bok yo 0. An kem
mo Simon bi nu. Simon anato ye gato ben suk su
suge da.

10 lYetu ge dik yo gato gum do Kornelius kem

mo kota Kaisarea. Kornelius an ye Roma bi
yesukmise bi yesu. An jowa bi yemsok yetu ka wotin
dik. An si bi yemsok ne ma kadit bur Italia.

2 An si an bi rus-i ne sino jammo Yefun Allah, an
sino un Yefun Allah su an mit dik. Kornelius 6s ye
Yahudi gato yewa suk su suk mwa. An ki suk su
Yefun petok sor.

3Kam dik yo, jam gri, kre, an me suk tepsu an
semda, wo an yo sem nde. An me Yefun Allah bi
malaikat ge dik yo rer re. Malaikat ne ma ku an,
malaikat ne ki do, "Kornelius o!"

4Kornelius sokwa malaikat ne, an nyu, an ki do,
"Yenggras, suma ne?" Malaikat ne ki do, "Nan ki suk
su Yefun Allah sa, Yefun jam suk gato nan ndekwa
ne. Yefun Allah me nan 6s ye Yahudi gato yewa suk.
Suk gato nan ben ne, Yefun Allah jam re, Yefun Allah
mit iwa nan re.

>Ré yo, nan syogat yetu ge bok yo mu mo kota
Yope kar yetu ge dik yo mone gato gum do Simon,
gato ye kendo do Petrus.

6 Simon Petrus kem mo bi yemuk, Simon bi nu mo
sem de. Simon gato bi nu ne ben suk su suge da."

7 Malaikat ne ki sukdu ne, orge Kornelius kendo yetu
ge we gato s an mo an bi nu si yesukmise ge dik yo

gato an onyar kem md. Yesukmise ne un Yefun Allah
su an mit dik dom.

8 Kornelius nuk subot suk mwa gato malaikat ki ne,
orge an syogat an ka gri mu mo kota Yope.

9Bi ik, kam ti ri, ye ka gri ne karowa kota Yope. An
ka gri muket os ne to, Petrus it mo nu yu gato ya wa
an ki suk su Yefun.

10 petrus on de, an mit i wa an git sugit, sarewo
sugit yo jon nde to. Ye kon sugit saresa, an me suk
tepsu an semda, wo an yo sem nde.

11 An me gu kak or, suk yo sato san det sye sa ma
bur. Ben sato ye rai nap at ne su bus, ete ye sa san
det ne is ma bur.

12Mo san det ne, an me suge gato gwes at wis
mwa mo, an me suge Yi sato kwis si ndam wis bok
yo mone dom.

13Sugane an jam Yefun Allah ki nai an do, "Petrus,
nan mu, nan gu, nan kon, nan git et."

14 petrus ki do, "Yefun, sane nde! Ji yo git sugit gato
men ye Yahudi fowa git yo mo nde, wam dik yo dom
nde."

15Sarewo Yefun Allah ki nai Petrus wam dik yo o
do, "Suk gato Yefun Allah ki ndo ne yo, nan ki do,
suk ne ibit o nde, nan fowa suk ne o nde."

16 petrus me san det is ma bur wam gri, or san det
ne satu mo gu o re.

17 petrus nalar mo suk gato an me tepsu an semda,
an nutbot ndo nde. An nut mo an syidem do, "Yefun
Allah duno ji sa u subot suk gato ji me ré ne?" Petrus
nutbot suk ne saresa, ye kadum Simon bi nu nai ye
ka gri gato Kornelius syogat ma ne, or an ka gri ma
kom mo Simon bi nu, ete an ka gri ti mo nusyo de
nden.



Suk Gato Yerasul Ben Ne 10 507

18 Orete ye ka gri ne ké do, "Simon Petrus kem mo
nu ré, bado?"

19 petrus nut subot suk gato an me ne saresa, Yefun
Allah Gen ki nai an do, "Petrus, yetu ka gri meret
nan.

20 Sane nan is mu mo bur ku an ka gri et. Nan
simo an ka gri, nan bi sukjimnut we nde, we Ji anato
syogat an ka gri ma kar nan."

21 Sane Petrus is, an ki nai ye ka gri ne do, "Ji anato
Petrus gato nin ka gri meret ne. Nin ka gri ma wa
suma ne?"

22Ye ka gri ne ki do, "Ye Roma bi yesukmise bi yesu
gato gum do Kornelius syogat men ka gri ma more.
An ben sukndo tepsu Yefun Allah mit, an jammo
Yefun Allah. Ye Yahudi mwa ne sino un an. An ku
Yefun Allah dakai bi malaikat ge dik yo. Malaikat ne
syogat Kornelius ndekwa nan mu ku Kornelius mo bi
nu, subere Kornelius jam nan bi sukdu et."

23 Sane Petrus ki do, "Nin ka gri sok mo nu mit et.
Nin ka gri sem more." Bi ik, ete Petrus sun. An si ye
ka gri ne mu. Yé gato onyar kem mo Yefun Yesus mo
kota Yope ne, yé deyo si an mu sino.

24 An sem mo os noru dik, or bi ik, ete &n sino mu
kom mo kota Kaisarea. Kornelius si bi rus si bi yesyim
bok yo gato Kornelius kendo ma ne, an sino eswa
Petrus si nje ma mone.

25 petrus kom mo nu sa, Kornelius ku an, ete
Kornelius bare nggwa mo bur tepsu an som Petrus.

26 Sarewo Petrus bes Kornelius ti. Petrus ki do, "Nan
ti sor! Ji yetu tepsu nan, sane nan som ji nde."

27 Petrus si Kornelius nuk sukdu saresa, an we sok
mo nu mit. Mo nu mit ne, Petrus ku yé mwa gato
sum mone.

28 petrus ki nai yé mwa ne do, "Nin dakai jam men
ye Yahudi bi agama duno men do, men fowa mu ku
yewis yi. Men nuk sukdu su dom nde. Nin jamwa
re. Sarewo kam nggwete Yefun Allah kadum nai ji
do, sugit mwa ne ndo sino, sane dom, Yefun Allah
kadum nai ji do, yetu mwa ne ndo sino, ye gato men
fowa ku ne yo mo nde.

29 Sane nin kendo ji ma sa, ji ma sor, ji yo bariwa
nde. Ji iwa ji jam suma ben anato nin ndekwa ji ba
ku nin ne?"

30 Sane Kornelius ki do, "Kam atte, jam sare, jam
gri kre, ji ki suk su Yefun mo ji bi nu saresa, ji gensu
yetu ge dik yo gato it san rup-rek ti mo ji gwem.

31 An ti mone, an ki do, 'Kornelius, Yefun Allah jam
suk gato nan ndekwa ne it. Yefun Allah me nan 0s ye
Yahudi gato yewa suk. Yefun Allah mit iwa nan.

32Ré yo, nan syogat yetu ge bok yo mu kar Simon
gato gum do Petrus kadit kota Yope ma. Petrus ne
kem mo bi yemuk bi nhu mo sem de. Simon gato bi
nu ne ben suk su suge da.'

33 Sane, sugane it, ji syogat yé bok yo mu kar nan
ma. Ji ki ndo mo nan, we nan ma ku men it are. Ré
yo, men sino sum mo Yefun Allah gwem more wa
men jam suk gato Yefun syogat nan ki nai men ne."

34 Sane Petrus ki do, "Ré ne, ji jam it. Yefun Allah
ben An bi suk-i su yewis mwa ne sino tepsu yu re. An
yo bes yewis dik yo kok wai kadit yewis deyo dom
nde.

3>Yefun Allah nai nje sok mo An bi rus-i kadit yetu
yewis mwa ne sino mo bur ré gato jammo An, ete
ben suk ri tepsu Yefun Allah mit.

36 Yefun Allah taru sukdu subot men ye Israel ne
do, An syogat Yesus Kristus ma mo bur ré wa kak os

ndo wa men yetu subere Yefun Allah nai men gum
sok mo An bi rus-i. Sane Yesus Kristus gato gum
Yekwesu wa men sino ne kak os wa men si Yefun
Allah kem ndo su yu re. Nin dakai jam sukdu ne mé
re.

37Sane dom, nin jam suk mwa gato Yefun Yesus
ben mo bur Yudea. Ketke mo bur Galilea, Yohanes
ki bi sukdu-i subot an ras nje mo syur, orete Yefun
Yesus ben bi suk mwa ne kas.

38 Nin dakai jam do, Yefun Allah bes Yesus, ye
Nazaret ne, orete Yefun Allah Gen bok nggwa mo
Yefun Yesus, syo suktinggi nai Yefun Yesus. Nin jam
do, Yefun Yesus mubot peyo-peyo, An ben sukndo,
An ben ye gato i ne ge. Yé mwa gato biris bi yekwesu
jom ne, An nai wé kadit biris bi yekwesu, ete ben yé
mwa ne ge re. Yefun Allah sisu Yefun Yesus anato An
nggiwa ben suk ne.

39 Men dakai me suk mwa ne sino gato Yefun Yesus
ben mo kota Yerusalem si ye Yahudi bi bur ne sino,
men me su men gro re. Ye mban An mo kwesukwin,
ye gu an kwop wé sane,

40 sarewo kam we rek, ete Yefun Allah sun An kadit
sukkwop o re. Yefun Allah kadum An nai nje me re.

4lyefun Allah yo kadum An nai yé mwa ne sino me
nde, wo yetu ge bok yo sor gato Yefun Allah bes wa
ki sukdu subot suk gato an me su an gro ne. Yefun
Yesus sun, orete Yefun Allah kadum An nai men
dakai. Men ge bok yo ku An, men si An git sugit ete
da syur sino.

42Yefun Yesus syaugat men do, 'Nin mu ki sukdu
subot os ndo gato Ji kak ne nai yé mwa jam et. Nin
ki do, Yefun Allah bes Ji tepsu Yepasye gato ndobot

yé mwa ne sino, ye gato mbau to, sisu ye gato kwop
nyim re.'

43Yenabi mwa ne sino ki sukdu subot Yefun Yesus
nai nje jam. An ki do, ye gato onyar kem mo Yefun
Yesus, bere ku os mone subere Yefun Allah yo
maskwa ye ne mo sukibit gato an ben ne o nde,
Yefun Allah yo nutbot sukibit ne o nde."

4 petrus nuk sukdu saresa, Yefun Allah Gen bok
nggwa mo yé mwa gato jam sukdu ne.

45 Ye Yahudi gato onyar kem mo Yefun Yesus gato
si Petrus ma mone, an yeket, we an me Yefun Allah
Gen bok nggwa mo yewis yi gato ye Yahudi nde.

46 An jam Yefun Allah Gen bok nggwa mo yé mwa
ne, we yé ki suk su a yi neya, yé bes Yefun Allah gum
kok. Orge Petrus ki nai ye Yahudi gato si an ma kadit
kota Yope ne do,

47"Yewis yi ré, Yefun Allah Gen bok nggwa mo an
tepsu men ye Yahudi, sane ndo sa, men ras an mo
syur dom et."

48 Sane Petrus syaugat ye ras yé mwa mo syur sisu
Yesus Kristus gum. Orge yé ne ndekwa Petrus kem
mone su an kam bok yo o et.

1 1 lYerasul si ye gato onyar kem mo Yefun

Yesus gato kem mo bur Yudea jam yé nuk
sukdu do, "Yewis yi gato ye Yahudi nde, an kak an
mit wa Yefun Allah bi sukdu-i, an onyar kem mo
sukdu ne dom."

2 Sane tomgato Petrus mu mo Yerusalem, ye Yahudi
gato onyar kem mo Yefun Yesus ne duwer Petrus mo
suk gato an ben ne.

3Tomgane ye Yahudi fowa ku yewis yi, sane an
duwer Petrus sare do, "Nan mu ku yewis yi mo an bi

nu wa suma ne? Nan si an git sugit sino wa suma
ne?"

4Sane, Petrus nuk subot suk gato ben to an ku
yewis yi ete si yewis yi git sugit sino ne. Petrus nuk
sukdu ne rer nai yé mone jam kadit ketke sor kom
mo pe gato or mo.

> Petrus ki do, "Ji kem mo kota Yope, ji ki suk su
Yefun saresa, ji me suk tepsu ji semda, wo ji yo sem
nde. Ji me suk yo sato san det sye is ma bur. Ben
sato ye rai nap at su bus, ete ye sa san det ne is ma
bur kom mo pe gato ji kem md.

6Ji sokme suk gato mo san det mit. Ji me suge gato
gwes at wis mwa mad. Ji me suge yi sato kwis si ndam
wis bok yo mone dom.

70Orge ji jam Yefun Allah ki nai ji do, 'Petrus, nan
mu, nan gu suge mwa ne, nan kon, nan git et.’

83Ji ki do, 'Yefun, sane nde! Ji yo git sugit gato men
ye Yahudi fowa git yo mo nde, wam dik yo dom nde.’

9Yefun Allah ki nai ji wam dik yo o, An ki do, 'Suk
gato Yefun Allah ki ndo ne yo, nan ki do, suk ne ibit o
nde, nan fowa suk ne o nde."

103i me san det is ma bur wam gri, or san det ne
satu mo gu o re.

115ygane ye ka gri gato Kornelius syogat ma kadit
Kaisarea ma kom mo nu gato ji kem mone.

12yefun Allah Gen ki nai ji do, 'Nan simo ye ka gri
ré. Nan bariwa nde.' Yetu ge mumat ré gato onyar
kem mo Yefun Yesus si ji si ye ka gri ne mu motu
sino. Men sino kom mo Kaisarea ne, or men sok mo
yenggras gane bi nu mit.

13Yenggras Kornelius ne nuk sukdu su men subot
malaikat gato an ku ne. An ki do, malaikat ne syogat

an sare do, 'Nan syogat yetu ge bok yo mu kar Simon
gato gum do Petrus kadit kota Yope ne ma.

14 petrus ne bere gwat sukdu subot os ndo wa nan,
an ki sukdu subot os ndo gato Yesus Kristus kak wa
men yetu, subere nan si han bi rus-i sino ku os wa
nin titi fro wé kadit bot gesyos, ete nin kem ndo to
kapyo mato kapyo.'"

15 petrus ki o do, "Ji nuk sukdu su nje mo Kornelius
bi nu ne saresa, Yefun Allah Gen bok nggwa mo an
tepsu Yefun Allah Gen bok nhggwa mo men su ketke
ne.

16 Orete ji napakom sukdu gato Yefun Yesus ki mé
re, sare do, 'Yohanes ras nin mo syur, sarewo Yefun
Allah bere syogat Yefun Allah Gen bok nggwa mo nin
ben sato Yefun Allah ras nin mo An Gen anane.’

173i me Yefun Allah Gen bok nggwa mo yewis i
ne tepsu Yefun Allah Gen bok hggwa mo men ye
Yahudi gato onyar kem mo Yesus Kristus tepsu men
bi Yekwesu ne, sane ji yo duyawa suk gato Yefun
ben ne nde, Yefun Allah nai yewis yi sok mo An bi
rus-i si men ye Yahudi ne sino."

18 petrus nuk subot sukdu ne, yé mwa mone jam
or sa, yé duwer Petrus mone o nde. Yé un Yefun
Allah, yé ki do, "Ré yo, Yefun Allah kak os wa men ye
Yahudi sok mo An bi rus-i sor nde, wo An kak os wa
yewis yi sok mo An bi rus-i ne dom. Yefun Allah kak
0s wa yewis yi ne kwet kadit os ibit, ete kem ndo to
kapyo mato kapyo."

19Ye gu Stefanus kwop wé, orete ye ben sukye nai
ye gato onyar kem mo Yefun Yesus. Sane an syo
yu, deyo mu kom mo bur Fenisia, deyo mu mo bur
Siprus, deyo mu mo kota Antiokhia. Mo bur gato an

mu kom mone, an ki sukdu subot Yefun Yesus nai
yewis ye Yahudi sor re.

20 Sarewo ye deyo, ye Siprus si ye Kirene, mu mo
kota Antiokhia. Mone an ki sukdu subot os ndo gato
Yefun Yesus kak wa men yetu nai yewis yi neya jam
dom.

21yefun Allah sisu &n mo suk mwa gato an ben
ne. Sane yé mwa nai sukjimnut do, an brek kadit
os nyim, ete an jammo Yefun Yesus tepsu an bi
Yekwesu, an onyar kem mo Yefun Yesus it.

22Ye gato onyar kem mo Yefun Yesus mo Yerusalem
ne jam sukdu subot suk gato bor mo kota Antiokhia,
sane anato yé syogat Barnabas mu mo kota Antiokhia
ne.

23 Barnabas mu kom motu sa, an me sukndo gato
Yefun Allah dakai ben su yewis yi gato onyar kem mo
Yefun Yesus mone. An me do, Yefun Allah s yé ne
ben suk tepsu Yefun Allah mit. Barnabas mit iwa suk
gato an me ne. Barnabas ki do, "Nin mit dik wa Yefun
Yesus sor, nin brek kadit Yefun Yesus bi os gato ndo
ne nde."

24 Barnabas sa, an ye gato ben sukndo. Yefun Allah
Gen bok nggwa mo an pe sor. An onyar kem pe mo
Yefun Yesus. Sane Barnabas tik yé mwa mone mit
anato yé mwa ne brek kadit os nyim, ete an jammo
Yefun Yesus tepsu an bi Yekwesu.

25 Orge Barnabas mu kadit kota Antiokhia. An mu
mo kota Tarsus. An meret Saulus mone.

26 An ku Saulus sa, an kar Saulus ma mo kota
Antiokhia. Mone Saulus si Barnabas duno yé mwa
gato onyar kem mo Yefun Yesus ne sor kom mo
tahun dik. Mo Antiokhia, ye kendo ye gato onyar kem
mo Yesus Kristus ne gum do, ye Kristen. Ye yo kendo

gum ye Kristen mo nat yi nde t6, ye kendo gum ye
Kristen mo kota Antiokhia nyim wé re.

27 Sugane yenabi ge bok yo mu kadit Yerusalem ma
mo Antiokhia.

28 Yenabi ge dik yo gum do, Agabus. An ti mo yé
mwa gwem, Yefun Allah Gen bok nggwa mo an, ete
an ki do, "Kapyo tak, bere sukonde sye ma mo bur
gato ye Roma jowa ré sino." (Ri ma, sangge, sukonde
ne bor sugato Kladius jowa ye Roma.)

29 Sane ye gato onyar kem mo Yefun Yesus mone
kibot, orge an nai sukjimnut dik do, bere an s, an bi
sugum mu nai ye gato onyar kem mo Yefun Yesus
gato kem mo bur Yudea. Kadik-kadik syo sugum
tepsu sugum gato an ku mo.

30 An bi sugum bot Barnabas si Saulus. Ye we ne
gwat sugum ne mu syo nai yekwesu gato mewa ye
gato onyar kem mo Yefun Yesus mo bur Yudea.

1 2 1 Tomgane yekwesu yeraja gato gum do
Herodes but ye gato onyar kem mo Yefun
Yesus ge bok yo wa an ben sukye nai.

2 An syogat ye sap Yakobus gato Yohanes bi nji
dosye ne su nyom kwop wée re.

3 Herodes jam do, ye Yahudi mit iwa suk gato an
ben ne sa, an waii but Petrus 0. An but Petrus su
kam gato ye Yahudi konwa bi kam sye gato gum do
Kam Sye Waiket ne, bi kam futmo, su kam ne yé git
roti gato yo it nde.

4Herodes but Petrus, orge an sok Petrus mo
penjara. Mone, Herodes syogat yesukmise ge at
mewa Petrus petok sor. Yesukmise ne bu dik yetu ge
at ne. Sane yesukmise ne, bu at win yu mewa Petrus
mone. Herodes nut mo an syidem do, "Ye Yahudi bi

kam sye ne orete yo, ji ndobot Petrus mo yé mwa
gwem."

> Sane Herodes syogat yé mewa Petrus mo penjara,
sarewo ye gato onyar kem mo Yefun Yesus, an ki suk
su Yefun su an mit dik wa yé sombok Petrus wé kadit
penjara ne.

6 Herodes nut do, ik, ete an ndobot Petrus. Tomgane
Petrus sem mo yesukmise ge we ndet mo penjara.
Ye rai Petrus su rantai. Yesukmise ge we yo o kewa
nusyo de dom.

/Petrus sem mit sa, an gensu Yefun Allah bi
malaikat ge dik yo ma. Malaikat ne ben nu mit ne rer.
Malaikat ne syimtok Petrus, malaikat ne sun Petrus,
or malaikat ki do, "Nan sun kekro!" Sugane rantai ne
sombok wé kadit Petrus syim.

8 Orge malaikat ki nai Petrus do, "Nan it nan bi san
et! Nan it nan bi sandal et!" Sane Petrus it bi san si bi
sandal, or malaikat ki o do, "Nan it nan bi san gato
kam, or nan simo ji et."

9Sane Petrus simo malaikat ne mu kadit penjara,
sarewo an jam nde suk gato malaikat ben ne do,
sangge, bado, an dakai semda, bado? Petrus nut mo
an dakai do an semda bayok.

10 An we mu kadit yesukmise ge we gato mewa
Petrus mo penjara, or an we wai kadit yesukmise ge
we Yo o gato mewa penjara bi nusyo. An we mu kom
mo nusyo besi gato kewa kota. Nusyo ne dakai kak,
ete an we muket nusyo ne. An we mu wikgan sa,
Petrus gensu malaikat fres kadit an re.

115ugane Petrus jam nggwa, an nut mo an syidem
do, "Suk gato malaikat ben ne sangge! Ré ne, ji jam
rer re, Yefun Allah syogat an bi malaikat ne ma nai

ji kadit Herodes syim. Malaikat ne nai ji kadit sukye
mwa gato ye Yahudi iwa ben nai ji re."

12 petrus jam do, sangge an syesyar kadit penjara
ne sa, an mu mo Maria bi nu. Maria anato Yohanes
gato ye kendo do Markus bi im. Mo nu ne yé mwa ne
sum ki suk su Yefun.

13 petrus nggo nusyo mo de nden, ete nggon gato
0s mo nu ne gato gum do Rode ma wa kak nusyo wa
Petrus.

14Rode ne jam Petrus ké sa, mom mit iwa ndo nde
sane sor mom yo kak nusyo nde, wo mom kas satu
mo nu mit, mom ki nai yé mwa mone do, "Petrus ma
it!"

15Y¢ ki do, "Mban! Semda ben nan ko ré go!"
Sarewo Rode kigat sor, mom ki do, "Sangge, Petrus
ma it!" Orge, yé ki o do, "Sane nde, malaikat gato ka
sa an anato ma ne bayok."

16 Y¢ duwer yu mo nu mit saresa, Petrus nggo
nusyo de nden ne gat sor. Sane yé kak nusyo wa
Petrus, yé ku an sa, yé yeket ndo nde.

17 petrus bes an syim wa nje mone subere yé not,
ete jammo an bi sukdu-i. An nuk sukdu subot suk
gato Yefun Allah kar an wé kadit penjara ne. Petrus
nuk sukdu ne, or an ki o do, "Nin mu nuk sukdu ne
nai Yakobus si ye gato onyar kem mo Yefun Yesus
jam sino et." Petrus ki sane, orge an mu mo pe yi o
re.

18Tk nyotkwo, yesukmise gato mewa penjara ne yo
ku Petrus nde. Yesukmise ne nalar, an kwabom kro,
an ndobot yu do, "Petrus, mo u ne?"

19Herodes syogat yé muya-muma meret Petrus
ware, an yo ku nde. Orge Herodes ndobot yesukmise
gato mewa penjara ne, ete an syogat ye gu

yesukmise ne kwop wé. Orge yeraja Herodes ne mu
kadit bur Yudea. An mu kem mo kota Kaisarea nam
gan.

20Yeraja Herodes ne, an maskwa ket ye Tirus si
ye Sidon. Sane ye Tirus si ye Sidon tepsu dik wa an
mu ku Herodes, subere an si Herodes kem not, we
an nai an bi sugit mo Herodes bi bur-i ne. Ye Tirus
si ye Sidon meret os subere an si Herodes kem not.
Sane ye Tirus si ye Sidon ne mu ku Blastus gato 6s
Herodes mo Herodes bi nu sye. Herodes onyar kem
mo Blastus. Sane ye Tirus si ye Sidon ndek Blastus
kak os wa an ku Herodes wa kibot suk, subere an si
Herodes yo maskwa yu o nde, wo an jom syim, ete
kem not.

215y kam gato yé fro wa kibot sukdu ne, Herodes it
yeraja bi san gato ndo wai o re. An it san ne, or an
mu kem mo yeraja bi kursi sye, orete an ki suk nai yé
mwa gato sum mone.

22Y¢é jam suk gato Herodes ki ne orge, ye saiye do,
"Yeraja ré ki bi sukdu-i tepsu yetu nde, wo an ki bi
sukdu-i tepsu an yefun dik yo kaii, an ki bi sukdu-i
tepsu ye gato bi suktinggi mé."

23 Herodes iwa yé un an tepsu an yefun ge dik yo,
sarewo Herodes yo bes Yefun Allah gum kok mone
nde, sane, sugane it, Yefun Allah syogat malaikat dik
yo ben Herodes i. Orge syumbar mwa git Herodes
ku, ete ri ma an kwop re.

24Sane Yefun Allah bi sukdu yé ki frekbot pe mwa
ne, ete yé mwa waii jammo Yefun Allah bi sukdu ne
0.
25 Barnabas si Saulus gwat sugum ne mu kom mo
Yerusalem, orge an we satu mu mo Antiokhia kadit

Yerusalem ne o. An we kiwa Yohanes gato gum do,
Markus ne, sisu an we mu dom.
1 3 1Ye gato onyar kem mo Yefun Yesus mo kota
Antiokhia, an sum petok sor. Ye gato gum
yenabi si yeguru ge at si an sum sino mone. Ye ka at
ne gum do, Barnabas e, Simeon gato ye kendo do Ye
te e, Lukius gato ma kadit Kirene e, Menahem gato
ye kon si yeraja Herodes sino e, si Saulus.

2Ye gato onyar kem mo Yefun Yesus mo kota
Antiokhia sum wa som Yefun Allah. An mewa an
nggwa kadit sugit yei subere an ki suk su Yefun. An
ki suk su Yefun saresa, Yefun Allah Gen ki nai an do,
"Nin bes Barnabas si Saulus wa an we ben suk gato
Ji iwa an we ben ne et."

3 Sane yé gato onyar kem mo Yefun Yesus mo
Antiokhia mewa an nggwa kadit sugit yei, an ki suk
su Yefun. Orge an ak an syim mo Barnabas si Saulus,
tepsu an syo Yefun Allah bi suktinggi nai ye we, ete
an syogat ye we mu ki sukdu subot os ndo gato
Yesus Kristus kak wa men yetu ne nai ye yi neya jam.

4Yefun Allah Gen bes ye we wa mu ki sukdu subot
Yesus Kristus, sane ye we mu mo kota Seleukia.
Kadit ne o, ye we simo kapal dik yo mu mo ef Siprus.

>Ye we mu kom mo kota Salamis sa, ye we kibot
Yefun Allah bi sukdu subot Yesus Kristus mo ye
Yahudi bi nu ari mone. Yohanes 0s ye we bot os ne
dom.

®Ye we ne mubot ef Siprus ne sor, ye we mu kom
mo kota Pafos. Mone ye we ku ye Yahudi ge dik yo
gato gum do Bar Yesus. An yewon, an kidar nje do,
an yenabi.

7 An si yenggras Gubernur mo ef ne tepsu yedik.
Yenggras Gubernur gum do, Sergius Paulus.

Yenggras ne sa, jam suk mwa. Sane yenggras syogat
ye mu kar Barnabas si Saulus ma, we an iwa an jam
Yefun Allah bi sukdu subot Yesus Kristus.

8 Sarewo Bar Yesus, yewon gane, an duwer
Barnabas si Saulus. Su a Yunani yé kendo yewon
ne gum do Elimas. Sane Elimas meret os wa an we
subere yenggras Gubernur ne yo jammo sukdu gato
ye we ki ne nde. Elimas werwa subere yenggras
Gubernur ne yo onyar kem mo Yefun Yesus nde.

9 Sarewo Saulus gato ye kendo gum dik yo o do
Paulus, Yefun Allah Gen bok nggwa mo an, orge
Paulus sokwa Elimas, an ki do,

10"Nan anato biris bi yekwesu bi pa-i, nan duwer
nje mo suk mwa gato ndo ne bu. Nan kidar suk nggi,
nan ki suk nan brek nden we. Yefun Allah bi sukdu
ne sangge, wo nan ki do, sukdu ne ye kidar kaii, nan
ki do, sukdu ne yo sangge nde. Yefun fro os ndo wa
men yetu, sarewo nan duyawa os ne bu wa suma ne?

11Sane su ré, Yefun Allah ben sukye nai nan it. Ré
ne, Yefun Allah ben nan gro ndu yei, nan yo me suk
sisu ndo o nde yei." Sugane it, Elimas jam suk yo
kewa an gro, sane an gro ndu it. An yo me suk sisu
ndo o nde. An meret nje wa 6s jom an syim wa top
an mu mo pe gato an iwa an mu mone.

12Yenggras Gubernur me suk gato bor mo Elimas
ne sa, yenggras ne yeket sukdu subot Yesus Kristus,
an yeket Yefun Allah bi suktinggi gato bor mo Elimas.
Sane yenggras ne nai sukjimnut dik do, an brek kadit
0s nyim, ete an jammo Yefun Yesus tepsu an bi
Yekwesu, an onyar kem mo Yefun Yesus it.

13 Paulus si yé bok yo gato simo an mu kadit kota
Pafos. An sino it mo kapal mu mo kota Perga mo
bur Pamfilia. Mone Yohanes, gato ye kendo gum do,

Markus mu kadit yé bok ne. Yohanes satu mu mo
Yerusalem.

140rge Paulus si an bi yesyim mu ne mu mo kota
Antiokhia mo bur Pisidia. Paulus si an bi yesyim mu
kom motu, orge kam Sabat, ye Yahudi bi kam sye,
an sok mo ye Yahudi bi nu ari. An kem ga mo nu ari
mit ne.

15Mo nu ari ne, ye baca sukdu mo Musa si yenabi
bok yo o bi buku, orge yekwesu mo nu ari ne syogat
ye mu ki sukdu nai Paulus si bi yesyim ne do, "Ji bi
nji, nin bi sukduno yo wa és men more it yo, nin ki
mo et."

16 Sane Paulus ti, an bes an syim subere yé not
ete jam suk gato an ki ne, orete an ki do, "Ji bi niji,
ye Israel sisu yewis yi gato nyuwa Yefun Allah. Nin
jammo suk gato ji ki ré et.

17 Yefun Allah gato jom men ye Israel ne, An bes
men bi amui tepsu An dakai bi nje-i kadit yewis yi.
Tomgatu men bi amui kem tepsu yemabe mo bur
Mesir, Yefun Allah ben sukndo su men bi amui sane
sor men bi yewis-i ne mwa wai o re. Tomgato Yefun
Allah gwat men bi amui syesyar kadit bur Mesir, An
bi suktinggi gato nggi wai o re, bor mone.

18 Men bi amui da ben sukibit mwa mo pe gato kwe
yo kom mo nde, sarewo Yefun Allah yo misyar an
nde, wo Yefun mewa an sor, kom mo tahun musyu
at.

19yefun Allah gu yewis yi mufit mo bur Kanaan wé,
orge Yefun Allah syo bur ne nai men bi amui tepsu
an dakai bi bur-i.

20 Kadit kam gato men bi amui mu kem mo bur
Mesir sor kom mo kam gato an mu kem mo bur
Kanaan ne tepsu tahun wotin at musyu mek." "Men

bi amui mu kem mo bur Kanaan, or Yefun Allah bes
yekwesu gato ye kendo do yepasye gato ndobot nje
subere yepasye ne jowa men bi amui, ye Israel ne.
Yepasye ne tepsu yekwesu sor kom mo kam gato
Yefun Allah bes yenabi Samuel tepsu yekwesu wa ye
Israel.

210rge ye Israel ne ndekwa Yefun Allah bes yeraja
dik yo tepsu yekwesu wa jowa an. Sane Yefun Allah
bes Saul, Kis bi pa, kadit yewis Benyamin. Saul ne
yeraja sor kom mo tahun musyu at.

22 Tahun musyu at ne, orete Yefun Allah is Saul ne
wé. Yefun Allah bes Daud win Saul. Yefun Allah ki
subot Daud ne sare do, 'Daud, Isai bi pa ne sa, an
ben suk tepsu Ji mit. Suk mwa gato Ji iwa an ben
bere an ben re.'

23Yefun Allah waii bes Daud bi dat ge dik yo gum
Yekwesu wa nai men ye Israel kadit sukye subere
men kem ndo to kapyo mato kapyo, tepsu Yefun
Allah tom su men ne. Ye ne gum do Yesus.

24Yefun Yesus ne yo ma nde td, Yohanes gato ras
nje mo syur duno ye Israel sare do, 'Nin kwet kadit
sukibit gato nin ben ne et.' Yohanes ki o do, 'Nin brek
kadit os ibit ne, orge nin ma mo ji, ete ji ras nin mo
syur.'

25 Karowa Yohanes ben bi suk-i mo bur ré or sa, an
ki do, 'Nin nut do, je u anato ji ré ne? Nin nut do, ji
anato Ye gato nin eswa ma ne bado? Nde re. Ji ré
nde re, wo Ye ne boribot ji. Ye ne, ji iwa ben suk wa
An yo, bere ji yo tepsu nde, ji gum wok teker mu bur
ware. Bere ji gum yo tep wa ji sombok jamtu mo An
bi sepatu dom nde.' "

26 paulus ki o do, "Ji bi nji, men yé gato bi amui mo
Abraham si nin yewis yi gato som Yefun Allah, men

sino anato jam suktaru gato ma kadit Yefun Allah
sare do, Yefun Yesus ma mo bur ré wa kak os ndo
wa men subere men kem ndo to kapyo mato kapyo.

27 Sarewo ye gato kem mo Yerusalem si an bi
yekwesu ne sino jam nde Yefun Allah bes Yefun
Yesus kak os ndo ne wa men. Yé mwa gane da jam
yenabi bi sukdu subot Yefun Yesus gato ye baca
su ye Yahudi bi kam sye kam Sabat ne petok sor,
sarewo yé jam nde re, wo yé syokom ye gu An kwop
anato yenabi bi sukdu ne bor mone re.

28Yé da ndobot Yefun Yesus, sarewo yé yo ku
sukdu kwa dik yo gato Yefun Yesus ben ibit tep wa
yé gu An kwop nde. Sarewo yé top Yefun Yesus mu
mo Pilatus, yé kiwa Pilatus gu An kwop wé.

29 Sane yé ben sukye nai Yefun Yesus tepsu sukdu
mwa gato yenabi krom ne. Yé ben sukye ne, orge
yé nai An kadit kwesukwin, yé grem An mukri mo
jokwak mit.

30Sarewo Yefun Allah sun An kadit sukkwop ne or
re.

31 Kadit ne o, kam bok yo rek, yé ku An. Yé gato
sisu An kadit bur Galilea mu mo Yerusalem, yé ne
ku An md re. Su ré yé gato me Yefun Yesus su an
gro ne, yé ne anato ki subot Yefun Yesus nai men ye
Israel jam re.

325ane, ré ne, men ki sukdu subot os ndo gato
Yesus Kristus kak wa men subere nin jam, sare do:
suk gato Yefun Allah tom su men bi amui,

33 An ben wa men it. An sun Yefun Yesus kadit
sukkwop, ete bes Yefun Yesus ne tepsu Ye gato 0s
men. Yeraja Daud krom sukdu mo Mazmur kedowe
subot suk gato Yefun Allah ki nai An bi Gan, Yefun

Yesus ne, sare do, 'Nan anato Ji bi Gan. Su kam ré it,
Ji anato tepsu Nan bi Ai it.'

34Sangge, Yefun Allah sun Yefun Yesus kadit
sukkwop it. Yefun Yesus kaim yo mbras mo nde. Ye
krom sane mo re. Yefun Allah ki nai Yefun Yesus sare
do, 'Sukndo gato Ji dakai fro wa Ji ben su Nan, Ji
tom su yeraja Daud ne, bere Ji benbot suk mwa ne
su Nan re.'

35>Sane dom, Daud ki nai Yefun Allah mo sukdu yo
gato an krom, sare do, 'Ye gato Nan dakai bes wa
ben Nan bi suk-i, bere Nan yo misyar An mukri mbras
nde.'

36 Mone Daud ki subot an dakai nde, wo Daud kibot
Yefun Yesus. Daud dakai ben Yefun Allah bi suk-i ne,
orge an kwop re. Ye bi an mo makwe tepsu ye bi an
bi amui, orete an kaim mbras re.

37 Sarewo Yefun Yesus kaim yo mbras nde. Yefun
Allah sun Yefun Yesus kadit sukkwop o re.

38 Saneyo, nin jammo suk gato ji ki ré et, Yefun
Yesus anato kak os wa nin subere Yefun Allah yo
maskwa nin mo sukibit gato nin ben ne o nde, An yo
nutbot o nde. Ji anato ki subot os gato Yefun Yesus
kak ne rer wa nin jam re.

39 Men jammo Musa bi sukduno-i, bere yo tep nde,
wo men onyar kem mo Yefun Yesus sa, bere Yefun
Allah yo ben sukye nai men tepsu sukibit gato men
ben ne o nde, wo An ki do, men sa, tep wa sok mo
An bi rus-i it.

40Nin mewa nin dakai, sawe suk gato yenabi ki ne
bor mo nin re. Yenabi ki Yefun Allah bi suktaru sare
do,

41'Nin yé gato sa Ji mo suk gato Ji ben ne, nin
mewa nin nggwa sisu ndo et! sawe nin gensu suk

gato Ji ben, ete bere nin kwop, we, bere su kam gato
nin kem mo bur, Ji ben suk yo gato ben nin yeket, wo
bere nin misyar re. Yé da ki rer wa nin jam, sarewo
nin misyar to."' " Paulus ki sukdu ne, orge

42 Paulus si Barnabas mu kadit ye Yahudi bi nu ari
ne sa, yé mwa mone kiwa an we ma su kam Sabat,
kam sye gato ne ma o, subere an we nukbot sukdu
ne rer wai o.

43Yé mwa gato mo nu ari ne syesyar sa, ye Yahudi
si yewis yi gato sok mo ye Yahudi bi agama ne mwa
boribot Paulus si Barnabas. An we nuk sukdu su yé
mwa ne, an we ki do, "Yefun Allah fro os ndo wa
men, An ben sukndo su men yetu dakai yi, sane nin
bi nin nggwa wa nin ben An bi suk-i petok sor."

44 Kam Sabat, kam sye ne ma, or yé bok ne sino mo
kota ne sum wa jam Paulus si Barnabas nuk sukdu
subot men bi Yekwesu Yefun Yesus nai nje mone
jam.

43> Ye Yahudi me yé mwa mit iwa ma jam an we bi
sukdu-i, sane ye Yahudi ne on sa mone, we yé mwa
ne misyar suk gato ye Yahudi bi yesu ki ne, wo yé
iwa jam sukdu gato an we ki ne sor. Sane ye Yahudi
ne kabor an we. An ki Paulus ket kwayo-kwayo mo
sukdu gato Paulus ki ne.

46 Orge Paulus si Barnabas ki suk, an we yo nyu
nde, an we ki pet mo nje mone do, "Men ka we
ki Yefun Allah bi sukdu nai nin ye Yahudi nyim sor,
wo nin bariwa sukdu ne. Nin nai sukjimnut do, nin
bariwa nin kem ndo to kapyo mato kapyo, sane it yo,
men ka we misyar nin it anare. Ré ne, men ka we mu
ki sukdu ne nai yewis yi jam,

47we, Yefun Allah syaugat men, An ki nai men do,
'Ji ben nan tepsu sukru wa yewis yi, subere an jam Ji

bi sukdu ne rer, tepsu sukru rer ku yetu. Sane bere
nan gwat Ji bi sukdu gato ds yetu brek kadit os ibit
subere an kem ndo to kapyo mato kapyo. Ji bes nan
subere nan gwat sukdu ne mu mo pe mwa mo bur ré
iwedewe sino.""

48Yewis yi jam an we ki sane sa, an mit iwa, an un
Yefun Allah mo sukdu subot men bi Yekwesu Yefun
Yesus gato ye we ki ne. Ye gato Yefun Allah fro suga
nyim wa sok mo An bi rus-i ne, wa kem ndo to kapyo
mato kapyo, yé bok ne sino nai sukjimnut do, an brek
kadit os nyim, ete an jammo Yesus Kristus tepsu an
bi Yekwesu, an onyar kem mo Yefun Yesus it.

49 Sukdu subot men bi Yekwesu Yefun Yesus ne, yé
mu ki frek subot pe mwa mo bur ne sino.

>0 Sarewo ye Yahudi ge bok yo meret os subere
nggon pasye gato sok mo ye Yahudi bi agama ge
bok yo si yepasye mo kota ne sino maskwa ket an
we. Sane yé bok ne meret os, an krokgat nje mone
subere yé ben sukye nai Paulus si Barnabas, an syun
ye we wé kadit an bi bur-i.

51 Sane, an we tet an we gwes tak su bofuf ges
wé kadit an we gwes subere nje mone jam do, ye
we ne yo iwa sukibit gato yé mone ben nde. An we
ben sane, orge an we mu kadit nat ne, mu mo kota
Ikonium.

>2Ye gato onyar kem mo Yefun Yesus mo kota
Antiokhia mit iwa wai o re. Yefun Allah Gen bok
nggwa mo an.

14 1 Paulus si Barnabas mu kem mo kota
Ikonium. Mone an we mu mo ye Yahudi bi
nu ari sagana ne. Mo nu ari ne an we ki Yefun Allah
bi sukdu subot Yesus Kristus ne sane sor sukdu ne
pet mo nje mone. Sane anato yé mwa, ye Yahudi si

yewis yi ne, an nai sukjimnut dik do, an jammo Yefun
Yesus tepsu an bi Yekwesu, an onyar kem mo Yefun
Yesus it.

2Sarewo ye Yahudi ge bok yo gato bariwa sukdu
ne, an krokgat yewis yi ge bok yo subere an bariket
ye gato onyar kem mo Yefun Yesus ne.

3 Sane Paulus si Barnabas kem mone nam. An we
yo nyu nde, an we ki subot an we bi Yekwesu Yefun
Yesus bi sukdu. An we ki sukdu subot os ndo gato
Yesus Kristus kak wa men yetu ne. Yefun Yesus ben
an we nggiwa kadum Yefun Allah bi suktinggi ne bor,
subere yé mwa ne sino yeket ete nutbot ndo nde,
sane ye nut do sukdu gato an we ki ne sangge.

4Sane ye gato kem mo kota ne wat yu. Deyo simo
ye Yahudi gato bariwa Yefun Yesus bi sukdu-i, deyo
simo yerasul gato jammo Yefun Yesus.

>Sane ye Yahudi deyo si yewis yi deyo si an bi
yekwesu, an syeret os wa Paulus si Barnabas. An iwa
ben sukye nai Paulus si Barnabas, an iwa am an we
ne su jok sane sor an we kwop wé.

6 Sarewo an we jam kom mo yé ne bi sukjimnut-i,
sane an we titi mu mo kota Listra si kota Derbe mo
bur Likaonia kadit. An we mubot bur Likaonia ne.

7Mone an we ki sukdu subot os ndo gato Yesus
Kristus kak wa men yetu subere Yefun Allah nai men
gum sok mo An bi rus-i.

8 Mo kota Listra an we ku yetu ge dik yo gato gwes
ut. Ye ne gwes Ut kadit kam gato an bi im kem su an,
an yo muket an gwes mo nde.

9Paulus ki sukdu nai nje mone sa, ye gato gwes Ut
ne syaretwa Paulus bi sukdu ne. Orete Paulus sokwa
an, Paulus jam mo an mit do, ye ne sa, kwabom kam

mo Yefun Yesus do, bere Yefun Yesus ben an gwes
nggi.

10Sane, Paulus ki nggi nai ye ne do, "Nan ti su nan
gwes se!" Sugane it, ye ne yak ti, ye ne muket an
gwes.

11Y¢é mwa gato mone me suk gato Paulus ben ne
sa, Yé mwa ne saiye su a Likaonia do, "Mban! Suk
gato men som ne ma ku men it anare. Men bi yefun
is ma ku men it. An ka sa yetu!"

12y¢é kendo Barnabas gum do Zeus, Yé kendo
Paulus gum do Hermes, we Paulus anato ki sukdu
mwa ne,

13Yé ne som an bi yefun dik yo gato gum do Zeus
mo nu gato an nggo mo kota de nden. Sane yesu ge
dik yo gato ben suk mo Zeus bi nu ne ma. An gwat
sapi ge ndi bok yo si bunga ma mo ros syo mo kota
wa an si yé mwa mone som ye we ne Su.

14 Sarewo yerasul we ne, Barnabas si Paulus jam
suk gato yé mwa ne iwa ben sa, an we syik an we
bi san, subere yé mwa ne jam do, an we bariwa suk
gato yé mwa iwa ben ne. An we ben sane, or an we
kasbot yé mwa miten, an we saiye do,

15"Nin gwat suksom wa men wa suma ne? Men ka
we yetu tepsu nin sor re. Nin som men ka we nde.
Men ka we ma wa ki sukdu subot os ndo gato Yesus
Kristus kak wa men yetu ne, subere nin misyar yefun
bok yo gato jom nin ne. Yefun bok ne yo 0s nin nde,
sane yefun bok gato yo mbau nde nin brek kadit, ete
nin jammo Yefun Allah gato gesyos ne sor. Nin bi nin
nggwa mo Yefun Allah gato ut gu nim ne, bur ré si
sem si suk mwa mone sino et.

16 Syga nyim tuya Yefun Allah misyar yetu ben suk
ket an i ne sor,

17wo Yefun Allah kadum An nggwa nai men sare
do: An ben sukndo su men, An syo nogi is ma kadit
gu, suk gato men jan, An ben kom sisu ndo, An syo
sugit mwa nai men, ete An ben men mit iwa suk mwa
ne.ll

18 An we duyawa yé mwa su sukdu ne, sarewo
bergan yé mwa ne som an we su suk gato an gwat
ma ne td, wo kom mo rut sa, yé mwa ne misyar re.

190rge ye Yahudi ge bok yo ma kadit kota Antiokhia
si kota Ikonium ma mo Listra. Yé bok ne ben kidar
yé mwa mone subere yé mwa ne simo os ibit gato
an ben ne, or an sino am Paulus su jok wa gu Paulus
kwop. An am Paulus su jok, an nut do Paulus kwop
re, or an gwat Paulus mu mo kota de nden.

20Ye gato onyar kem mo Yefun Yesus sum wairi wa
Paulus sa, Paulus sun or re, Paulus satu mu mo kota
mit. Bi ik, ete Paulus si Barnabas mu kadit kota ne,
an we mu mo kota Derbe.

21 paulus si Barnabas mu kom mo Derbe. Mone, an
we ki sukdu subot os ndo gato Yesus Kristus kak
wa men yetu ne, ete yé mwa mone nai sukjimnut
do, an onyar kem mo Yefun Yesus it. Orge Paulus si
Barnabas mubot kota bok yo o wa ds ye gato onyar
kem mo Yefun Yesus, Paulus si Barnabas 6s yé ne
onyar kem mo Yefun Yesus nggi wai o, subere yé ne
jammo Yefun Yesus petok sor. An we mu mo kota
Listra e, kota Ikonium sisu kota Antiokhia mo bur
Pisidia. An we ki nai ye gato mone do, "Men yé gato
onyar kem mo Yefun Yesus, mo bur ré men ku sukye
mwa, subere ri ma, men sok mo Yefun Allah bi rus-i
mo nat be gato Yefun Allah fro wa men."

22(14:21)

23 Mo kota bok ne sino gato an we mu mone, Paulus
si Barnabas bes yekwesu mo nu ari wa mewa ye gato
onyar kem mo Yefun Yesus mo kota bok ne. An we
mewa nggwa kadit sugit yei, an we ki suk su Yefun
sor. An we ki suk su Yefun do, "Yefun Allah, yekwesu
ré onyar kem mo Nan it. Nan mewa an, Nan ben an
nggiwa an ben suk tepsu yekwesu wa mewa ye gato
onyar kem mo Yefun Yesus."

24 paulus si Barnabas mubot bur Pisidia, orge an we
mu kom mo bur Pamfilia.

25 An we ki subot Yefun Allah bi sukdu subot Yefun
Yesus mo kota Perga, orge an we mu mo kota Atalia.
26 An we mu kadit kota Atalia, an we simo kwem

satu mu mo kota Antiokhia. Ye gato onyar kem mo
Yefun Yesus suga nyim mo Antiokhia ne, an ak an
syim mo Paulus si Barnabas subere Yefun Allah mewa
an we mo Yefun bi suk-i gato an we ben ne. Sane suk
gato Yefun Allah kiwa an we ben ne, an we ben or re.

27 An we mu kom mone, or an we kendo ye gato
onyar kem mo Yefun Yesus sum sino, orge an we ki
subot suk mwa gato Yefun Allah ben su an we mo pe
bok yo gato an we mu mone. An we ki do, "Yefun
Allah ben men ka we nggiwa men ka we ki subot An
bi sukdu, Yefun Allah ben men ka we nggiwa ben
sukye gato ben nje yeket. Yefun Allah kak os wa men
ka we ki An bi sukdu nai yewis yi, ete yewis yi mwa
ne nai sukjimnut do, an onyar kem mo Yefun Yesus
mone dom."

28 An we si ye gato onyar kem mo Yefun Yesus mo
kota ne kem mone nam dom.

1 5 1Ye Yahudi ge bok yo gato onyar kem mo
Yefun Yesus ma kadit bur Yudea, an ma mo
kota Antiokhia. Yé bok ne duno ye gato onyar kem

mo Yefun Yesus mone, an ki do, "Ye bisunat nin
tepsu Musa ki ne yo, bere Yefun Allah nai nin gum
sok mo An bi rus-i wé kadit bot gesyos, wo ye yo
bisunat nin nde yo, bere nin yo kem gesyos nde re."

2 Sarewo Paulus si Barnabas ki do, "Nin kidar ko ré
go!" An we duwer yé bok ne mo sukduno ne, an we
ki yé bok ne mone ndo nde. Sane ye bes Paulus si
Barnabas sisu ye gato onyar kem mo Yefun Yesus ge
bok yo o, an sino mu mo Yerusalem wa ku yerasul si
yekwesu mo nu ari mone subere an si yepasye mwa
ne sino kibot sukduno subot ye bisunat nje gane do,
sangge bado, siri, e? )

3 Sane yé bok gato ye bes ne mu. An muket bur
Fenisia, si bur Samaria saresa, an nuk subot yewis yi
nai ye gato kem mone, an nukbot suk gato ben to
yewis yi jam sukdu subot Yesus Kristus, orete yewis
yi mwa neya nai sukjimnut wa an brek kadit os ibit
ete jammo Yefun Yesus tepsu an bi Yekwesu. Ye gato
onyar kem mo Yefun Yesus mo bur ne jam sukdu ne
sa, an mit iwa wai o re.

4Yé bok gato ye bes wa kibot ye bisunat nje ne mu
kom mo Yerusalem sa, ye gato onyar kem mo Yefun
Yesus mone e, yerasul e, si yekwesu mo nu ari mone
kak an mit wa yé bok gato ma ne. Paulus si Barnabas
nuk subot suk mwa gato Yefun Allah ben mo pe gato
an we mu mone.

> Sarewo mone ye Farisi ge bok yo gato onyar kem
mo Yefun Yesus, an ti, an ki do, "Yewis yi gato onyar
kem mo Yefun Yesus ne, men syogat ye bisunat an
sor. Men kiwa an benbot Musa bi sukduno-i mwa ne
sino sor."



Suk Gato Yerasul Ben Ne 15 531

®Yerasul si yekwesu mo nu ari sum sino wa kibot
yewis yi gato onyar kem mo Yefun Yesus do, ye
bisunat an tepsu Musa bi sukduno ne bado, nde €?

7Ye kibot, ye kibot sor, Petrus ti, an ki nai nje mone
do, "Ji bi nji, nin jam do Yefun Allah bes ji wa ji mu ki
subot An bi sukdu subot os ndo gato Yesus Kristus
kak ne nai yewis yi jam. Sane yewis yi jam sukdu ne,
orete yé mwa nai sukjimnut dik do, an simo os be
gato Yesus Kristus kak ne, an onyar kem mo Yefun
Yesus it.

8Yefun Allah, gato jam men yetu mit si men onyar
kom mo mit, An syo An Gen bok nggwa mo yewis vyi
tepsu An syo An Gen bok nggwa mo men re. Sane,
men jam kadit ne do, Yefun Allah mit iwa yewis yi
sok mo An bi rus-i tepsu men ye Yahudi sok mo An bi
rus-i.

9Yefun Allah nut do, yewis yi si men ye Yahudi ne
tep sino, An ben suk su men yewis mwa ne tep sino.
Men ye Yahudi onyar kem mo Yefun Yesus anato
Yefun Allah tot men bi suksiri wé kadit men, sukibit
yo ut mo men o nde. Sane dom, Yefun Allah tot
yewis yi bi suksiri ne wé ete nai yewis yi ne sok mo
An bi rus-i, we yewis yi ne onyar kem mo An it.

10Yefun Allah kadum do, An iwa yewis yi ne it, An
yo syogat yewis yi ben suk yo o nde, wo Yefun nai
yewis yi sok mo An bi rus-i it. Sane men duwer Yefun
Allah mone, bere siri re. Men syogat yewis yi ben suk
yo o tepsu Musa bi sukduno wa suma ne? Ben sa u
anato men iwa ben sukye nai yewis yi sane ne? Men
ye Yahudi si men bi amui yo nggiwa benbot Musa bi
sukduno-i nde. Sane men wergat yewis yi benbot
Musa bi sukduno-i wa suma ne?

11 Men wergat yewis yi benbot Musa bi sukduno-i
ne o nde. Kadit men ye Yahudi benbot Musa bi
sukduno-i ne anato men gum sok mo Yefun Allah
bi rus-i wé kadit bot gesyos nde, wo men jam do,
men bi Yekwesu Yefun Yesus dakai bi sukjimnut sye
kas subot men anato An kak os ndo wa men, subere
men ku os wa men gum sok mo Yefun Allah bi rus-i,
subere men kem ndo to kapyo mato kapyo. Men ye
Yahudi si yewis yi ne sino ku os mo suk gato Yesus
Kristus ben ne, Musa bi sukduno-i yo s men mone
nde."

12 petrus ki sukdu ne, sane anato yé mwa gato sum
mone not. An sino jam Paulus si Barnabas nuk sukdu
subot suk gato an we ben mo yewis yi bi bur-i gato
kadum Yefun Allah bi suktinggi ne bor, subere yewis
yi ne sino yeket ete nutbot ndo nde.

13 An we nuk bi sukdu ne, orete Yakobus waii ki bi
sukdu-i, sare do, "Ji bi nji, nin jammo suk gato ji ki ré
et.

14Simon Petrus nukbot sukdu ne rer wa men jam
do, su wam futmo gare, Yefun Allah kadum do, An bi
sukjimnut sye kasbot yewis yi, we An nai yetu mwa
kadit yewis yi neya sok mo An bi rus-i it.

15Suk gato bor ne, tepsu sukdu gato yenabi bok yo
krom, sare do,

16 Yefun Allah ki do, 'Suk ne or sa, Ji satu ma o,
bere Ji bes Daud bi pa-i or re. Daud bi pa-i bok yo
ben sukibit, wo bere Ji ben pa dik yo ben sukndo wai
o re.

17 3i ben sane, subere yewis yi neya meret Ji tepsu
an bi Yekwesu gato an jammao. Sane yewis yi gato
Ji kendo ne, bere sok mo Ji bi rus-i.' Yefun Allah bi
sukdu-i anane.

18 Yefun Allah ki bi sukdu-i ne kadit nyim tuya re."

19Yakobus ki o do, "Saneyo, ji ki sare, yewis yi gato
brek kadit os ibit, ete an jammo Yefun Allah ne, men
werwa an benbot men ye Yahudi bi sukduno-i nde,
men ben sukye wa an sane nde.

20 Men syogat yewis yi sibot ye Yahudi bi sukduno-i
sino nde, wo kwa bok yo sor re. Men krombot kwa
bok ne mo surat di